
بەهاوڕێم، موعتەسەم نەجمەدین، پێشکەشە

لەڕێی ئەویشەوە پێشکەشە:

-بەهاوڕێیانی لاوێتی لە بەرنگاربوونەوەی نەرمی سیاسەتی تەعریبدا

-بەگفتوگۆ و پیاسەکانی جارانی کەرکوک کە تامی سەد سیمنار و 

کۆڕی فیکری و روناکبیری ئەمڕۆی هەبوو.

سوپاس بۆ هەڤاڵ و خوشکی بەرێزم پەروین بابەکر،

 کە سپۆنسەری چاپکردنی ئەم کتێبەی کرد

ناساندنی توتنی پێنجەم

دوای ناساندنی بەشی چوارەمی كتێبـی مەسەلەی توتنەكە، لە مەراسیمی ئیمزاكردندا، 
بە هاوڕێ و دۆستانم راگەیاند پێنجەمە و تەواو. ئەمە پێنجەمەكەیە و ئیتر ئەم تایتڵە بەشی 

خۆی لە گوزارشت و ناساندن وەرگرت.
لە پێشەكی هەر چوار بەشدا قسەم لەسەر چییەتی ئەم )مەسەلەی توتنەكە( كردووە، 

بۆیە دووبارەی ناكەمەوە. بەڵكو دەمەوێ بڵێم، دوای ئەم پێنجە چی تر؟
بە دیتنی من )چی تری( مەسەلەی كوردایەتی تەنیا قودرەتمەندان دەیزانن، چونكە 
بڕیاری  ئەوانەیە كە دەستیان دەڕوا و  نییە، بە دەست  ئێمە  مەسەلەی كورد بە دەست 
لەسەر دەدەن. ئەوە جاران بوو كە ئەهلی سەیف و قەڵەم پێكەوە بڕیاریان لەسەر دواڕۆژی 
مەسەلەی كوردایەتی دەدا. ئێستا زەمانێكە كە حاجی قادر بە تەوس و رەخنەوە پێیدەوت:

)بە شیر و خامە دەوڵەت پایەدارە – ئەمن خامەم هەیە، شیر نادیارە(.
پێش ئەویش، لە زەمانێكی دوورتر، ئەحمەدی خانی پەرێزی ئەهلی قەڵەم و میللەتی 
داماوی پاك كردەوە. لە سیپارەی مەم و زیندا دەیوت )خەتای ئومەرایە و خەتای شوعەرا 

و فوقەرا نییە(.
میرەكان كێن؟ میرەكان ئەوانەن پاوەر و پارە و پێگەیان بەدەستە كە دەتوانن بڕیار 
لەسەر ئاییندەی كوردستان بدەن، یان لەگەڵ )ئەوانی( تری پایتەختەكان كە كوردستانیان 

لایە، لەسەر دواڕۆژی كوردستان و نەتەوەی، كورد ململانێ بكەن.

فەقیرەكان كێن؟ فەقیرەكان، هەژارەكان و گشت میللەتن كە لە سەركەوتندا هەر ئارامی 
و ئەمنییەتیان بەردەكەوێت و لە كەوتندا فەلاكەتی یەكەم بۆ ئەوانە.

شاعیرەكان كێن؟ تەبعەن بە وەسفی خانی، شاعیرەكان هەر ئەوانە نین كە وەك خانی 
خۆی وەزن و قافیە دەزانن، بەڵكو هەموو ئەهلی قەڵەم و ئەندێشەن. كە حاجی قادر باشتر 
شەرحی كردوون: خاوەنی خامەن و بەدوای شیر دەگەڕێن چونكە شیر بەجیا وەك قەڵەم 

بەجیا وایە، تەنیاباڵ دەبن، ئەگەر هاو زەمان و هاوچەرخ نەبن.
زەمانێك هاتەپێش كە نموونەیی بوو، زەمانی )چەك، قەڵەم دووانەی خەباتی هاوژینم(. 
ئەوە زەمانی كوردایەتی پێشكەوتووخواز بوو كە خەباتی هەمەلایەنە هەم برەوی هەبوو، 
هەم حورمەت و هەمیش قەڵەم و چەك حورمەتی یەكتری و رۆڵی یەكترییان دەگرت و 

دەزانی.
ئێستا لە قۆناغێكداین ناتوانین پێشبینی ئاییندەی مەسەلەی كوردایەتی بكەین، چونكە 
میرەكان پێویستیان بە شاعیرەكان و فەقیرەكان نەماوە. جا بۆ دڵدانەوەی خۆم لەسەر 
ریتمی خوێندنگەكەی ئەحمەدی خانی دەڵێم: چارەسەر )كوردایەتی هەژارانە(یە و ئەمەش 
چەمكێكە كار و كات و لێكدانەوەی زیاتری دەوێت. گەرەكمە خوا یار بێت لە دەورانێكی 

تردا پەرەی پێبدەم و بتوانم شەرحی بكەم.
چیتر؟ )چی تری( مەسەلەی توتنەكە، كە نووسینەوەی مەسەلەی كوردە، وەك بیرۆكە 
و نووسین و ئەندێشە كە لە پێنج كتێبدا رووماڵی ئەدەبیاتی نزیكەی بیست و پێنج ساڵەیم 
كردووە، لە دەست خۆمە. هەوڵدەدەم لە ئاییندەدا بە چاوێكی رەخنەگرانەوە  و بە سەلیقەی 
رۆژنامەوانیی، وەك ئەندێشەی ئەدەبیاتی كوردایەتیش لەسەری بڕۆم و بۆ قۆناغێكی نوێ 

بەشی خۆمی لێ ئامادە بكەم و بەشی خۆشم لێی ئامادەبم.
بۆیە قوفڵی )مەسەلەی توتنەكە( لەم پێنج بەشەدا تەرخانی فەزای پێش ریفراندۆم 
هەندێك  بۆ  گەڕانەوەش  بە   ،2018-2017 ساڵەكانی  لە  كوردستانە  ریفراندۆمی  دوای  و 
وێستگەی ساڵی 2016. دوای ئەوە هەرچی تر بڵێم، ناونیشانەو ناوەڕۆكی كتێبـی تر دەبن، 
چونكە باوەڕم وایە )مەسەلەی توتنەكە( وەك كتێب ئەركی خۆی تەواو كرد و ناگەڕێمەوە 
سەری. قۆتاغی تر ناونیشانی تری دەوێ كە گەرەكە پێنجەم بەش بانگەوازی بۆ بكات. 
بۆیە تایتڵی ״ناوی قۆناغەكە بنێین״ی هەڵگرتووە. واتا قۆناغی نوێی كوردستان  و بزوتنەوە 

رزگاریخوازییەكەی چۆن دەبێت؟
مەسەلەی توتنەكە كە گێڕانەوەی مەسەلەی كوردە، تەواو بوو، بەڵام مەسەلەی كورد 
لە شوێنی هەقی خۆی  تا  تێهەڵدەچێتەوە.  ترەوە،  قۆناغێكی  و  تر  ناوی  بە  ماوە  خۆی 

دەگیرسێتەوە.

 لەكۆتاییدا
لەقفڵدانی هەر پێنج بەشەكەی مەسەلەی توتنەكە واجبێكی دۆستایەتی و ئەمەكدارییە 

كە سوپاسی هاورێكانی خۆم بكەم:
هەمەكارەی  بەرێوەبەری  ئەحمەدی  كاك شۆرش  لە سەرویانەوە  نووسینەگەكەم  لە   -
نووسینگە، برای بەوەفای نزیكەی دوو دەیەم و نەخشەساز و دیزاینەری دەستڕەنگین كە 
زۆربەی هەرە زۆری كتێبەكانم ئەو رێكیان دەخا و دیزانی جوانیان بۆ دەنەخشێنێ. ئینجا 
بە تەحەمولم، كە  یاریدەدەری  دوای ئەویش كاك جوامێری حەسەن حەمبۆری جەباری، 
رۆژانە جگە لەكاری سكرتاریەت، بۆ فایلی كتێبەكانیش دایمە لەسەر خەتە، ئینجا برازام 
میدیاخان كچی مامۆستام عەباس بەدری و هەموو خوشك و برایان لە ئەرشیف و دیزان و 

كتێبخانەی كوردستانی نوێ كە هەموویان هاوكاری دڵسۆزی كارەكانن.
كاك  رووناكبیرم  هاورێی  هونەری  و  زمانەوانیی  پێداچوونەوەی  بۆ  زۆرم  سوپاسی   -
هەڵكەوت عەبدوڵڵا كە جگە لەبەرگی چواری مەسەلەی توتنەكە لە چەند كتێبێكی تریشدا 

هەمان هیمەتی برایانەی لەگەڵ كردم.
 خوا لە برایەتیان كەم نەكا و بمێنن بۆ خزمەتی خۆبەخشانەی روناكبیری و رۆژنامەنووسی 

كوردی و بۆ برای بچوكیان.
بمێنن بەخێر

ستران عەبدوڵڵا
2018/12/12

قەڵەمی بێ شیر
بەشیرو خامە دەوڵەت پایەدارە
ئەمن خامەم هەیە، شیر نادیارە

حاجی قادری کۆیی

دۆسێی یەكەم

فەسڵی یەكەم
پێپەرەكانی دەورانی ریفراندۆم

دەمەقاڵێ، لە جێ�ی دیالۆگ
گەمەی ریفراندۆم، لە جێ�ی ڕاسستی سەربەخۆیی

چوار نەتەوەكە لە تونس..

دیدارێكی سەرنجڕاكێش لە وڵاتی تونس روویداوە كە ئێمە كەمترین زانیاریمان لەسەری 
لە كۆتایی ساڵی 2016 و گەڵاڵەكەی دەكەوێتە  هەیە، بەڵام دیدارەكە مژدەیەكی خۆشە 

ساڵی تازەوە.
بۆ  پەیمانگەی عەرەبی  ت��ورك و فارسە.  ع��ەرەب و  ك��ورد و  ن��ەت��ەوەی  دی��دار هی چ��وار 
دیموكراسیی رێكیخستووە، ژمارەیەك خوێندەوار و رووناكبیری هەر چوار نەتەوەكە بەشدارییان 

تێدا كردووە و بەلاغێكی نەرمی چەند خاڵییان دەركردووە.
هەرچی لەسەر دیدارەكەی نوسیووە، لە رووناكبیرانی كورد و عەرەب، بە چاكە وەسفی 
دەكەن. نازانین برا تورك و فارسەكان بە زمانی شیرینی خۆیان چییان لەسەر وتووە؟ بەڵام بە 

نەقڵی قەولی ئاژانسەكان بێت بەشكو خێری بەدواوەیە.
هەر ئەوە كە سێ نەتەوەی سەردەستی رۆژهەڵاتی ناوەڕاست قبوڵیانە نەتەوەی دیكەش 
هەم  ك��ورد و  هەم  باشترە  بیست ویەكەدا.  س��ەدەی  لەم  باشە  نوزەیەكی  هەیە،  ناوچەیە  لەم 
تایفەگەرییەدا كە ترش و خوێی  لەم ژینگە شۆڤێنی و  بەڵام  بێت،  پەسەند  )كوردستان(یان 
بە  مەرجێ  بە  لە چوارەكەیە.  كورد  دەكات، چاكە  بەسوێتر  زامەكان  تیرۆریستی  مەیلی 
چوارەمی حسێب نەكەن كە ئەو پلەدارییەش خۆی هێشتا نیشانەی نایەكسانییە. بێگومان 
تاپۆ و  راستییە  ئەم  بۆ  ناوەڕاستە و  ئەسڵییەكەی رۆژهەڵاتی  وێنە  بەشێكی رەسەنی  كورد 
قەواڵەمان نەگەرەكە. بۆ ئەوەی وەكو سیانەكەی تریش هەڵە دووبارە نەكەینەوە دەبێ بڵێین لە 
دیمەنەكەدا نەتەوە و ئەتنیكی تریش هەن كە ئەوانیش رەسەنن و دیاری خوان بۆ مرۆڤایەتییەكی 

هەمەڕەنگ و فرە ناسنامە.
لەوەش زیاتر هەموومان دەزانین مەسەلەی نەتەوایەتی، بەتایبەتی مەسەلەی كورد، بە 
میتینگ و كۆنفرانسی یەكترناسین چارەسەر نابێت، بەڵام هەمیشە رووناكبیرەكان و یەكتری 
ناسینیان مژدەیە بۆ لێكگەیشتن و... پێكەوەییان تیشكێكی باریكە لە رووناكی و گەرمایی لە 
رێی سەختی تێكۆشاندا. رووناكبیرەكان دەتوانن بە شێنەیی بیسەلمێنن لێكجیاوازی هەموو 
جارێك مانای لێكهەڵشاخان ناگەیەنێت. راستێكەی ئەوی نەیناسی نەیارە و ئەوی بیناسی 

دەتوانێت خاڵی هاوبەشی دۆستایەتی لەگەڵدا بدۆزێتەوە.
چاكە نەتەوەكان یەكتری بناسن، سا بەڵكو دواجار نیشتمانەكانیشیان بە حوكمی جوگرافیا و 

مێژوو پێكەوە ئاشتببنەوە. 
سڵاو لە نەتەوەی كورد و سێ نەتەوە و هەموو نەتەوەكانی تر كە بوونی خۆیان لە سڕینەوەی 

ئەوانی تردا نابیننەوە.

*كوردستانی نوێ، رۆژی: 2017/1/9

سیاسەت وەك چنینی فەرشی ئایندە

بڕیاردران و  لەبیركردنەوە و  پیاوانە  سیاسەتی  زاڵ  رەوت��ی  كوردستانیدا  سیاسەتی  لەناو 
جێبەجێكردنە. ڕەنگە بەشێكی ئەمە بۆ دۆخی ژواری بزووتنەوەی كوردایەتی و قاچاغبوونی 
بەشێكی  بگەڕێتەوە،  ناوەڕاست  رۆژهەڵاتی  وەكو  نادیموكراتی  ناوچەیەكی  لە  سیاسەت 
بەڵام فاكتەری  ك��وردەواری.  لەمەوپێشی  بۆ خاوی گەشەی كۆمەڵایەتی و دواكەوتوویی 
لێیە  حەزیان  كوردی  سیاسەتی  پیاوانی  دەستەبژێری  بەوەی  پەیوەستن  كە  هەن  دیكەش 
مانەوە و  زامنی  چونكە  بهێڵنەوە  دەستكاری  بێ  خۆی  وەك  سیاسەت  لە  رێوشوێنە  ئەم 
نەبوونە  باسیان كرا قەت  بەردەوامییە بۆ رۆڵ و پێگەی خۆیان. ئاخر فاكتەرەكانی پێشتر 
مایەی پاشەكشێ لە سیكتەرەكانی كۆمەڵایەتی و فەرهەنگی، نەبوونە مایەی دواكەوتنی 
ژنی كورد لە كایەی پێشمەرگایەتی و تێكۆشانی سیاسیی دا. كەچی ئامادەگی ژنانی 
كورد لە كایەی بڕیار و بەشداری چۆنایەتیدا هیچ نەبێ بەقەدەر قوربانیدانی ئەو ژنانە نەبووە 
كە لەو رەوتەدا بەشداربوون. ئەم واقیعە نابەرامبەرە تا ئێستا هیچ هەوڵێكی سیستمی كۆتا 
نەیتوانیووە قەرەبووی بكاتەوە. قوربانی پیاوان لەم مەیدانەدا چەند كەڕەت گەورەتر دەكرێت و 
بەو هەموو زۆریەشیانەوە هێشتا دەسكەوتی ناو خەبات بەشیان دەكات، لێ هی ژنانی بەشدار 

بچووك نیشان دەدرێت.
***

لەم ژینگەیەدا رۆڵێ هەڤاڵ هێرۆ ئیبراهیم ئەحمەد تەواو جیاوازە لە حزور و لە ستایلی 
كاركردن و رۆڵگێراندا. ناهەقەیە هۆكاری ئەم رۆڵە هەر بۆ بنچەی سیاسیی و كۆمەڵایەتی 
بگێردرێتەوەو كەسایەتی عیسامی ئەو لەو بنچەیەدا كورت بكرێتەوە. بێگومان واقیعی ئەم 
بنچە كۆمەڵایەتی و سیاسییە وەكو ئەندامێكی خێزانی پایەداری مامۆستا برایم ئەحمەد و 
هاورێیەتی ژیان و خەباتی هەڤاڵ مام جەلال واقیعێكە جێی شانازییە و لە زۆر هەوراز و نشێوی 
ژیانی سیاسیماندا هەڤاڵ هێرۆ بە بەراورد بە زۆرێك وەفادارترینی ئەم بنچە و ژینگەیەش 
بووە، بەڵام هێرۆخان بونیاتنەری ستایلی تایبەتی بوو كە دەكرێ بە ستایلی خۆی لە حزور و 

بەشداریكردن و رێبەرایەتیكردن لەناو سیاسەتی كوردستانیی و لەناو كوردەواری چوار دەیەی 
رابردوو بناسرێتەوە. ئەوە كە وەفاداری رەوتی شۆرشگێرانەی بنچەی كوردایەتی خۆی بێت و 
خاوەنی ستایلی ژنانەیە لە سیاسەت و لە رۆڵی كۆمەڵایەتی و فەرهەنگی دا عیسامێتی 
هێرۆخان و قاڵبوونی لەناو دژوارییەكانی كوردستان دەردەخات بە جۆرێك هاوسەنگی بكات. 
لەبەر ئەمەیە ئەوی بەرخوردی ڕاستەوخۆ لەگەڵ چالاكی و بزاوتی وی دا دەكات لە هەندێك 

وێستگەدا ستایلی ژنانە و رۆڵگێرانێكی جیاواز دەبینێ و هەست پێدەكات.
هێرۆخان وەك هەڤاڵێكی رەوتە گشتییەكەی ناو هەڤاڵێتی هەزاران تێكۆشەری یەكێتی 
دەردەكەوێت. بەڵام ستایلی ژنانە لەناو ئەم فەزا پیاوانەی ناو یەكێتی و ناو كۆی بزووتنەوەی 
سیاسی كوردستاندا بە ئاشكرا دەدرەوشێتەوە. كەمترین بەریەككەوتنی لەم كایەدا، ئەگەر 
رووشی دابێت، هی ئەوەیە رەوتی باو لە سیاسەت و ململانێ و پێ سەلماندن لەناو فەزای 
گشتی كوردستاندا رەوتێكی پیاوانە بووە. مەرج و یاساكانی یارییەكە پیاوان دایانناوە و بۆ 
كارەكتەری  بە  كە  ئێستا  دراوە.  پێ  دەرفەتی  كەمترین  جیاواز  ستایلی  دایانناوە،  خۆیان 
هێرۆخان ئەم ستایلە حزور تۆمار دەكات لە رەوتی بزاوتندا بەرخوردی پیاوانە دەخوازێت هەر 

بە فەرهەنگی پیاوانە شرۆڤە و رەفتاری لەگەڵ بنوێنێ. 
لەناو  تەنانەت  رۆژه��ەڵات��ی��ەدا،  ژینگە  لەم  هێرۆخان  ح��زوری  تایبەتمەندی  لەبەرئەوە 
نێوەندەكانی دەرەوەیە كە  حزبێكی سۆشیال دیموكرات و بەبنچەدا چەپیشدا، جێی سەرنجی 
چاودێری رەوتی گەشەكردنی بزووتنەوەی سیاسی لە كوردستان دەكەن. لە باكوور و رۆژئاوا 
حزوری ژنانە دەبینرێت و لە باشووری كوردستانیش ستایلی ئامادەگی تایبەتی هێرۆخان كە 
سەركەوتنەكانی ئیلهام بەخشن بۆ ژنانی تێكۆشەری ناو یەكێتی و ناو كۆمەڵی كوردەواریش، 

مۆدێلێكی  پێشكەوتووە.
***

رێكخراوی  لە  نوێنەرایەتییەكەی  پاپا و  رێزگرتنەكەی  سەیری  چوارچێوەیەدا  لەم  دەبێ 
)ئەسیس پاكس ئینتەرناسیونال( بكرێت كە تەنها رێزگرتن نییە لە خەبانیگێرێكی سیاسیی، 
بەڵكو  عیراقدا.  كوردستان و  لە  كۆمەڵایەتی  دادی  م��رۆڤ  و  مافی  چالاوانێكی  یان 
ئێمەدا سیاسەتی  ناوچەكەی  لە  زۆرتر   كە  تایبەتییەی سیاسەت  لەم ستایلە  رێزگرتنیشە 
كاتیی و كورت مەودا  و رۆژ بەرێكردن بووە. شێوازی  كاری هێرۆخان لە بواری منداڵپارێزی و 
خزمەتی منداڵانی بێ سەرپەرشت، خزمەتی مافی مرۆڤ و كەمینە ئاینییەكان، لەوەش 
گرنگتر، بۆ ئایندە، خزمەتی بواری فەرهەنگی و رۆشنبیریی و یادەوەری نەتەوەیی گەلی 
كوردستان و ئازارەكانی )مۆزەخانە، ئەرشیف، دەستنووسەكان، یادكردنەوە و سەروەركردنی كۆی 
تۆفیق  تا  ئەلادەلانییەوە  مەستورەی   )لە  كوردستان  پیاوی  ژن و  لە  گومناوان  تێكۆشانی 

وەهبی ( شێوەكارێكی نەرم ونیان و دوورمەودایە كە درەنگتر ئەسەر و كاریگەری دەردەكەوێت. 
وەك چنینی بەسەلیقە و هێمنانەی فەرشی ئایندەییە بۆ كوردستان. 

پ��رۆژەی  ب��وو،  قەرەباڵەغی  چ��ەك و  كوردستاندا  لە  سیاسەت  كە  ن��ەوەدەك��ان  س��ەرەت��ای 
ستراتیژی منداڵپارێزی )پرۆژەی  منداڵانی  سەرشەقام و كازیوە و زۆری  تر( دێتە بوون كە 
ئێستا مندڵانی پەروەردەی ئەو بوارە گەورە و خزمەتگوزاری وڵاتی خۆیانن. لە نەوەدەكاندا 
كە میدیا هەر شەڕ و شۆری تەسكی حزبایەتییە، خاك دەبێتە تەسەلا بۆ ئایندەی نیشتمانێك 
كە مێژووی جوڵانەوەكەی كۆنترە لە مێژووی حزبەكانی. لە غیابی چاپ و چاپەمەنیدا 
پرۆژەی دەستنووسەكان تێپەڕینی بەرهەم و داهێنانەكانە بە كونە دەرزی فەوتان و مانەوە دا.

هاندانی هونەری دراما و هونەری شێوەكاری )گەلەری  زاموا بۆ نموونه(  دەبێتە جێی 
تێروانین و بایەخپێدانی هێرۆخان. لە وەختێكدا گەمارۆی دونیا بە دۆست و نەیارەوە لەسەر 
كوردستان هەیه،  دەنگ و ڕەنگی كورد لە ئاسماندا )كوردسات( ێكە وەك دەورانی كامێرامانی 

شاخ واقیعی تێكۆشانی سیاسیی، فەرهەنگی و كۆمەڵایەتی كوردستان دەگوازێنەوە.
ئەمانە دیمەنی چنینی بە حەوسەڵەن بۆ خزمەتی ئایندە كە وێستگەی هەوڵەكانی بۆ 
پرۆژانە  لەم  كام  هیچ  جەلال  مام  هەڤاڵ  نەخۆشی  پاش  لە  یەكێتی  بەڵانسی  ڕاگرتنی 

راناوەستێنن. پێچەوانەی زۆر پرۆژەی تری خزمەتكردن كە هاتن  و لاچوون.
ئەم پرۆژانە دوور لە چاوی  میدیا و رووماڵی  سیاسییانە هاتن و گەشەیان كرد، لە لایەن 
كەمترین فۆكسی   میدیاییە، كەچی   دەزگایەكی   خاوەنی   كە خۆی   ئاواكراون،  خانمێكەوە 

خستۆتە سەر تا پرۆژەكان نەشونمیان كرد و نەدەكرا دارچناری  بەرزیان نەبینرێت.
رێزگرتن لەم تێكۆشەرە خزمەتگوزارە، رێزگرتنیشە لە كوردستانێك دەمێكی  زۆر ویستیان 
نییە  ئەوە  هی   پەراوێزە و  كۆمەڵێكی   بناسێنن  وای   ویستیان  هەشە،  بكەن و  لێ   حاشای  
سوچێكی  جیهان بە كاری  ئینساندۆستی  خۆی پڕ بكاتەوە. هەروەها رێزگرتنیشە لە بەهای 

هاوبەشی  مرۆڤایەتیی  لە كوردستان یان لە هەر شوێنێكی  جیهاندابێت.
رێزگرتنە لە كوردستانێك كە جگە لە خەبات و تێكۆشانی، جگە لە رۆڵی شارستانیی و 

دیرۆكی دەتوانێت ژنی نموونەو ستایل جیاوازیشی هەبێت.

*كوردستانی نوێ، رۆژانی: 1/21-20/ 2017

ئەندێشەی كراوە
سەرەقەڵەم لەسەر ״رووناكبیران״ لە داستانی كوردایەتیدا 

1
ناو  ململانێی  جەوهەری  شرۆڤەكردنی  بۆ  كە  نووسی  بێشكچی  ئیسماعیل  جارێكیان 
ململانێی  نییە  بەس  ئەوە  هەر  یانی  نییە،  بەس  چینایەتی  شرۆڤەی  هەر  كۆمەڵگەكان 
نەتەوەیی و  ململانێی  كۆمەڵایەتییەكان.  ململانێ  هەموو  بنچینەی  بكەینە  چینایەتی 
گرنگە  ئەویش  دەك��ەن،  نیشتمانیی  رزگ��اری  خەباتی  بندەستەكانی  نەتەوە  نیشتمانیی و 
بزانین،  بەرەوپێشچوونەكانی  پاشەكشێ و  نهێنی  بگەین و  مێژوو  جوڵانەوەی  لە  ئەوەی  بۆ 
ئەسڵەن گوتەزای ڕەچاوكردنی ململانێی نەتەوەیی لەپاڵ ئەنگێزەی ئابووری لە ململانێی 
بنەمای  وەك  ئەوگوتەزایە  وەرگرتنی  بە  بێشكچییە و  گوتەزای  گەورەترین  چینایەتیدا 
شرۆڤەكاری كۆمەڵی كوردستان، لە ناوجەرگەی ململانێكانی توركیادا، بێشكچی خۆی 
لە مەكتەبی چەپی باوی توركی و شرۆڤە كەمالیستییەكان جیا كردەوە، دەشێ لەم دووانەی 
لەوانە  یەك  بكەینەوە.  شرۆڤەكردن  بۆ  تریش  لق وپۆپی  نەتەوەییەوە  چینایەتی و  ململانێی 
گەلی  رزگاریخوازی  بزووتنەوەی  ناو  پێچا وپێچەكانی  لە  رووناكبیرانە  خوێندەوار و  رۆڵی 

كوردستاندا.

2
نزیكەی سەد ساڵی تەمەنی بزووتنەوەی رزگاریخوازی گەلی كوردستان پرە لە چیرۆك 
كە  رووناكبیران  تەمبێكردنی  پێشكەوتن و  پاشەكشێ،  رۆڵگێران و  درامیی  گرتەی  یان 
خزمەتەكانیان لە برەوپێدانی ئەندێشەی كوردایەتی لە نووسینەوە تا گیانبازی مەعلومی 
پێچاوپێچەكانی  تۆبۆگرافیا  ناو  زوڵملێكراوی  پرۆلیتاریای  رووناكبیران  عالەمە.  گشت 
دیمەنی  لەناو  بێت  بیرمان  لە  ئەگەر  جا  كوردستانن.  گەلی  رزگاریخوازی  بزووتنەوەی 
داگیركراو.  داگیركەر و  بە  ناوەڕاست،  رۆژهەڵاتی  پێكهاتەكانی  ئەدگاری  یەكی  چوون 
زاڵم و مەزڵوومییەوە ״كورد و كوردستان״ بە پلەی یەكەم خۆیان بە ناسیۆنالیزمی كەلتووری 

لە پێكهاتەكانی تر، لە نەتەوە و گروپەكانی تر، جیا كردۆتەوە، تێدەگەین رووناكبیران چی 
دینگەیەكی سەرەكین لە دینگەكانی ماڵی كوردایەتیدا.

3
زەحمەتی  وەك  نەبرژاوی كوردایەتی  تەواو  لە كێكی  نە دەسكەوتەكانیان  بەو حاڵەشەوە 
لە  قوربانیەكانیانە  چوون  كوردایەتیدا  ئاراستەكردنی  بڕیار و  لە  رۆڵیشیان  نە  كابانییانە و 
كەم حەوسەڵەیی،  بۆ  دەركەوتە  ئەم  بەشێكی هۆكاری  ڕەنگە  دووڕیانەكاندا.  وەرچەرخان و 
بۆ  هەندێكیشی  بوونیان،  )چین(  نەك  رووناكبیران،  بوونی  )توێژ(  سروشتی  بۆ  هەندێك 
پەرتبوونی ریزەكانیان بگەڕێتەوە. بە جۆرێك ئەم ״پرۆلیتاریایانە״ بێ بەری نین لە دیاردەی 
لۆمپەن پرۆلیتاریا، یانی ئەوانەی )كەچە( پرۆلیتاریان و خیانەت لە ئەهلی پیشەی خۆیان 
دەكەن. وەك ئێستا ئەم دیاردەیە بە زەقی دەبینین لە دۆسێی رووناكبیرانی ناو كوردایەتیدا. ئەوە 
قەڵەم بەدەست  و ״قەڵەم كێشەكانن״ پێش ״شێخ و ئاغا و دەوڵەت״ پەلاماری رووناكبیران دەدەن. 
وەختێك رووناكبیران بەو هەموو ئەندێشە پڕەیانەوە لە خوێندنەوەی مێژوو  و هەڵسەنگاندنیان 
بۆ ئاراستەكەی، دەنگ هەڵدەبڕن و )نا(یەكی بچووك، یان گەورە، لەبەردەم رێگای هات و 
تر، ئامادەی  بەرز دەكەنەوە ئەم لۆمپەن پرۆلیتاریایانە، پێش كەسانی  نەهاتی كوردایەتی 

تیرهاوێژتنن.
لە ))ئومەرا(( دەگرێت و ״شوعەراو  لە مەم و زیندا رەخنە  بوو كە  ئاستەدا  لەم   خانی 
״قەڵەم  دەوڵەتمەداریدا.ئەمما  دروستكردن و  دەوڵەت  شكستی  لە  دەكات  بەری  بێ  فوقەرا״ 
وەشێن״ ەكانی ئەمڕۆ پێش ״ئومەرا״، یان رەنگە بەدنەدانی ئەوانیش، پەلاماری رووناكبیران و 
قسەی حیسابییان لە بەسەرهاتەكانی كوردایەتیدا دەدەن. سەیری كورتە چیرۆكی شەهادەتی 
״جەمال عیرفان״، پاشەكشێی خەمناكی رەفیق حیلمی، پەراوێزكەوتنی شێخ نوری شێخ ساڵح 
بكەن، سەیری رۆمانی دوور ودرێژی برایم ئەحمەد لە ململانێكانی ناو كوردایەتی بكەن كە 
چەند لۆمپەن پرۆلیتاریا بوونەتە مەقاشی دەستی سەردار و ئەكتەرەكانی ناو بزووتنەوەكەمان و 

لە جیاتی ئەوان شەڕی بەوەكالەتی دەكەن تا ئەم ڕاستیەمان بۆ چەند پاتە ببێتەوە.

4
بێگومان بانگەوازی ئێرە بۆ پایەداركردنی رۆڵی رووناكبیران بۆ ئەوە نییە رەخنەلێگرتنیان 
قەدەغە بكرێت. بۆ ئەوە نییە لەناو ریزبەندی  و هەرەمبەندی چین و توێژەكانی ناو كوردەواری و 
نوێنەرەكانیان لەناو بزووتنەوەی كوردایەتیدا ״پیرۆز״ بكرێن  و لەسەروی هەمووانە بن. بەڵكو 
بۆ ئەوەیە ئەم سەخاوەتە زۆرەی لە پەلاماردانی رووناكبیراندا سەرف دەكرێت جورعەیەكی بۆ 
رەخنەگرتن لەوانی تریش گلبدرێتەوە. ئایا ئەمە كراوە؟ ئایا رەوایە كە شكستە گەورەكانی 

سەردارەكان نادیدە بگیرێت و یەكسان بكرێ بە لادانی كاتی، بۆ پێداچوونەوە، ڕاوەستان بۆ 
راب��ردوودا، كە ئەمە ئەركی رووناكبیرانە لە هەموو  هەڵسەنگاندنی ئەوی كراوە لە كاتی 

زەمان و زەمینێكدا؟
 

5
رەنگە بەشێكی پەرتەوازیی رووناكبیران لەناو كوردایەتیدا بۆ ئەوە بگەڕێتەوە كە ئەوان 
بەشی هەموو چین و توێژەكانیان داوە  و لەناو هەموویاندا هەن، بەڵام ئەگەر وایە بۆچی 
وەك تەنێكی غەریب مامەڵە دەكرێن؟ تەنانەت كە لە پلەی سەركردە و رابەریشدا بن هێشتا 
هەر ئامانجی پەلاماردانن ״مام جەلال״، قاسملوو، ئۆجەلان، هتد..( لەكاتێكدا ئەم كارەكتەرە 
گەورانەی مێژووی كوردایەتی جگە لەوەی رووناكبیر״ن، لە كایەی لێهاتوویی سیاسیی و 

فەرمانداریدا قارەمانی مەیدانی خۆیاشیانن.

6
بۆ دەبێ رووناكبیرەكان كە ئەدەبیاتی كوردایەتیان بە ئەندێشە و بەهرەی خۆیان دەوڵەمەند 
كردووە وەك تەنێكی نامۆ ساتوسەودایان، پێ بكرێ و لەگەڵ بكرێ؟ لەكاتێكدا رووناكبیران 
یارییەكە ڕەچاو دەكەن كە  بنەماكانی  لە ململانێی هەناوی كوردایەتیدا  تر  لەوانی  زیاتر 
یاسای  پێشێلكاری  پەلاماردان و  لادان و  بینیووە.  تر  كارەكتەرەكانی  لە  ئەمەمان  كەمجار 
هێزی  دەسكەوت و  ئاراستەیە  بەو  ئەوانیتر  بەڵكو  نەبووە،  رووناكبیران  پیشەی  یارییەكە 
واقیعی  پێهێنان،  قەناعەت  خۆچەسپاندن و  نەك  خۆسەپاندن،  بە  كردووە و  كەڵەكە  ناڕەوایان 
ناڕەوایان خوڵقاندووە. ئەمە پرسیارێكی مۆراڵییە لە باسی داستانی رووناكبیرانەوە هاتووە، 

ئەمما پرسیارێكە رووی لە هەموو كوردەواری و پێكهاتەكانی كوردایەتیشە.
واللە من ورا  و القصد.

*كوردستانی نوێ، رۆژی: 2017/2/10

ئەبدەیتكردنەوەی راپەرین 

یادی راپەرینی ئەمساڵ لە هەلومەرجێكی دژواری وڵاتەكەماندا دەكرێتەوە، كە تەنگژەی 
سیاسیی و دارایی كاریگەریی زۆری لەسەر كۆمەڵانی خەڵكی كوردستان داناوە و لەگەڵیشیدا 

پرسیاری نەوەی نوێ، لەسەر مانا و ئاكامەكانی راپەرین، زیاتر بووە.
 خەڵك تێدەگات كە راپەرین و قوربانییەكانی چ وەرچەرخانێكی گەورە بوو لە مێژووی نەتەوە و 
نیشتمان، بەڵام بێگومان لادان و پەككەوتنێ كە تووشی رێرەوی كوردستانی ئازاد هاتووە، لەناو 
تەڵەزگەی بێ چارە مانەوەی هێزەكان لە چارەسەركردنی تەنگژە كە، جێ پەنجەی خۆی بەسەر 
لێڵ كردنی دیدگای ئەمڕۆ دادەنێت. بەتایبەتی دیدگای نەوەی نوێ كە وەك سرووشتی تەمەن و 
رەخنەگرتن و  بەلای  مەیلی  دیدگایەكە  راب��ردوو،  ساڵی  چەند  رووداوەكانی  لەگەڵ  رێككەوتیان 
دیاریكردنی بەرپرسیارێتی گشتییە لە پاشەكشێی كوردستان پێ ورد بوونەوە لە كوێ  فاكتەری 
مەوزوعی و بابەتی ئەو پاشەكشێیە و تەنانەت بێ جیاكردنەوەی رەش و سپی و پلەی بەرپرسیارێتی 
هەقی  دەتوانێت  ئەمڕۆ  دۆخی  هۆكاری  وردی  هەڵسەنگاندنێكی  هەڵبەت  هێزە،  ئەو  هێز و  ئەم 
هەموو لایەك بدات و سەبەبكار، یان سەبەبكارانی، پاشەكشێی ئەزموونی كوردستان بدۆزێتەوە. بەڵام 
ژینگەیەكی پاك و بێگەرد بۆ هەڵسەنگاندنێكی شێنەیی تەمەناییەكی رۆمانسییە وەك تەمەننای 
ئەوەی وا بزانین لە شەوورۆژێكدا دۆخی وڵات چاك دەبێتەوە. بۆیە دیدی واقیعی ئەوەیە هێزە 
دەربەستەكان بە سازان و رێككەوتن لەسەر بنچینەی راستییە یاسایی و دیموكراتی و ئابوورییەكانی 
بنەمای ئەو درەفەت و هەڕەشانەی دەوری كوردیان داوە  تەنگژەی سیاسیی كوردستان  و لەسەر 
چارەسەری دۆخەكە بكەن و ئەو چارەسەرییەش بكەنە واری واقیعەوە و خەڵك لە ژیان و گوزەرانی  و لە 
دڵنیایی ئایندەی كوردستان بە بەرجەستەكراویی بیبینێت. ئەو كات زەمینەی باوەڕدارییەكی پتەو 

بە راپەرین و جەدوای راپەرین لە وێستگەی كوردستانی شایستەی ژیاندا خۆی نمایان دەكاتەوە.
خستنەوەسەر رێی دروستی كوردستان هیوا بە راپەرین و ماناكانی دەبوژێنێتەوە و ئەو سەروەرییە 
گەورەی خوێن و رەنجی زۆری بۆ دراوە دەكاتەوە تاجی سەری شانازییەكانی گەلی كوردستان.

*كوردستانی نوێ: رۆژی )2017/3/3(

لەسەر رێبازی مام بین 

نەوی  ئاڵای كوردستان  بۆ  تەنها  بڵندمان  بین، سەری  رێبازی مام  لەسەر  هەموومان 
بكەین، وەك ئەو بین، كوردستانیی بین. مورافەعەی ژیرانەو یاساییانەو سەلمێنەر لەسەر 
ئەو  وەك  بین،  گۆڕیش  واقیع  واقیعبینی  بین،  مام  وەك  بكەین.  كەركوك  كوردستانێتیی 
بین، نیشتمانی و نەتەوەیی بین، بێ ئەوەی سوكایەتی بە نەتەوەكانی تر بكەین، قینمان لە 
داگیركەران بێ، نەك لە گەلانی دراوسێ كە داگیركەران بە تۆپزی بێت، یان بە دیموكراسی، 

ئیدعای نوێنەرایەتی ئەوان دەكەن.
وەك مام بین، مەلەفەكان تێكەڵ نەكەین و لێكیان جیابكەینەوە. وا نەكەین تەنها لە داخی 
موزایەدەكاران سەربەخۆیی و مافی چارەنووس نەكەینە ئەولەویەت. دۆسێی نەوت و گەندەڵی 
لەگەڵ دۆسێی ئاڵای كوردستان كە مافی رەهاو ئەركی هەموو كاتێكی لواوی تێكۆشانمانە 
تێكەڵ نەكەین. بەڵێ گلەیی بكەین، رەخنە بگرین، كارتی سوورو پەرچەمی دیموكراسی و 
شەكاوەو  ئاڵای  سەربەخۆیی و  دۆسێی  لێ  بەرزبكەینەوە،  دیموكراتی  شەرعییەتی  یاساو 
پێشكەوتنخوازدا،  كوردایەتیی  راستەقینە،  كوردایەتیی  لەدەستی  كەركوك  كوردستانێتیی 
بهێڵینەوە. پاش سەدەیەك قوربانی، گەلی كوردستان شایستەی ئەوەیە هیچ مافێكی نەكرێتە 
قوربانی ئەوی تری. ئاڵا سەرەتایە، بێگومان سەرەتایەكی چۆنایەتی، هێشتا زۆرمان ماوە، 
بەڵام هەر دەگەینێ. بۆ ئەوەی بگەینێ دەبێ وەك مام بین، پشووی شۆڕشگێڕانەو سەبری 
ئینقلابییمان هەبێ. وەك مام بین، سات و كاتی خۆی هەڵبژێرین كە هەمیشە دەیوت: نە 

لەباری ببەین و نە مرداری بكەینەوە.

*كوردستانی نوێ، رۆژی: 2017/3/29

خوێنی پێشمەرگە راستی دەسەلمێنێتەوە 

هێزی پێشمەرگەی كوردستان خوێن  و گیان دەبەخشێ لە كەركوك و هەر دوێنێ بەرپەرچی 
هێرشێكی نوێی دەوڵەتی خەلافەتی داعشی داوەتەوە. كەچی سەرۆكی بەرەی توركمانی 
ئەرشەد ساڵحی پشتی لە بەرەی راستەقینەو ئەركی سەرشانی توركمان و كورد كردووەو 
رووی لە هەرێمی كوردستانە. خەمی درۆ دروستكراوەكەی خیتابی تۆرانیزمە، گوایە لە 

كەركوك گۆڕانكاریی دیموگرافی دەكرێت.
وابوو كەركوكی فرە  ساڵحی سەرقاڵی درۆی دروستكراوی وەهمی تۆرانیزمە كە پێی 
نەتەوە هی گروپێكە، بەتایبەتی گروپەكەی خۆی، سەرقاڵی درۆیەكە 25 ساڵە حكومەتی 
ئەنقەرەشی پێ دەخەڵەتێنن، گوایە چەند ملیۆن توركمان لە كەركوك هەیەو گوایە كورد 

دەستكاری دیموگرافی لە ناوچەكانی ״توركمان ئیلی״ دەكات.
ئاخر كەستان بینیووە گۆڕانكاریی دیموگرافی لە ناو جەرگەی خەڵك و خاكی خۆی 
بكات؟ كەستان بینیووە خوێن بدات بۆ خاكی نیشتمان و ئینجا بە مەرەكەبی سەر كاغەز 

گۆڕانكاریی دیموگرافی بكات؟.
عەرەبی  و  كلدۆئاشوور  و  توركمان  كوردو  كوردستانی  خۆی  خوێنی  بە  پێشمەرگە 
دانیشتووی كەركوك دەپارێزێ و لە داعش و پەیوەندەكانی لە بەعسی شۆڤێنی، دووری 
عەرەبییەوە،   NRT لە  سلێمانییەوە،  پەخشی  لە  ساڵحی  ق��ارداش  كەچی  دەخ��ات��ەوە، 
عیراقییەكان چەواشە دەكات و وەهمی تۆرانیزم بە نرخێكی هەرزان بە عروبەی عیراق 
كەڵەگای  ك��ردە  داعشی  نەپارێزراو  پێ  عیراقی  كۆی  و  كەركوك  كە  دەفرۆشێتەوە 

خەلافەتێكی درۆزنانە.
ئەرێ ساڵحی نازانێ كە ئەدەبی عەرەبی پڕە لە نموونەی وا، كە راستییەكانی حاڵەتی 

وەك كەركوك دەردەخات.
 )السیف اصدق انبا  ء من الكتب(.

خوێنی رژاوی پێشمەرگە دەرخەری دیموگرافیای راستەقینەی كەركوكە، نەك درۆ و 
دەلەسەكانی كیتابی ئەفسانەی تۆرانیزم، ئاخر ئەگەر كەركوك هی ساڵحی بووایە، خوێنی 

بۆ دەڕشت، نەك درۆی بۆ هەڵدەڕشت!
كەركوك هی ئەوانەیە بۆ كوردستان و بۆ هەموو نەتەوەكانی كەركوكی دەپارێزن. ئەمڕۆ 

دوو شەهیدیان بۆ داو دوێنێ دە و سەد و....تا ئەبەد.

*كوردستانی نوێ، رۆژی: 2017/5/8

كتێبەكە كراوەیەو حیسابەكە دانەخراوە 

ئەم شتانە لەهەموو ئیمپراتۆریاو رەوتە سیاسیی و فیكرییەكانی دونیادا قەوماوە، مێرخاس و 
خانم خاسەكانی دونیا بە ئەزموون ئەم دەركەوتەیان بینیوەو تاقیكردۆتەوە، عەرەب پێی دەڵێن: 
بینراوە  وڵاتانیش  شارو  ئەشرافی  نەجیبزادەو  لە  یانی  العائلات(،  احسن  هذا في  )یحدث 
كە لەقۆناغە راگوزەرییەكاندا هەن دەكەون و دەڕوخێن و لەتاو كەوتنەكەیان پاساوی فیكری و 
ئایدۆلۆژی دەهێننەوە، قەوماوەو روویداوەو شۆكی ناوێ، كە هەن شەرمیان نامێنێ و روویان 

نایە دانی پێدا بنێن كە گۆڕاون و وەك جاران نەماون.
بەهاو  تاوەكو  كە  بەهایانەن  ئەو  هەڵگری  هەندێ  ئەكەون،  ئەوانەی  ناكەون،  بەهاكان 
نرخەكان لەبرەودایە، ئەوان لەگەڵین، یان راستر بڵێین لەگەڵی دەڕۆن و كوردەواری گوتەنی 
بەهاریانەو  دا ودەزگاكاندا  لە  دیوەخان،  لەماڵ و  بەرجەستەكانی  بەهاكان و  تا  بران״  و  ״پایزە 
بوژاوەن، كە ئەوە نەماو، بەهاكان و ئایدیاكان كەوتنە تەنگانەوە، تەنها هەر لەچێوەی مەكتەبی 
دەبن.  تەوەللا  لێی  رۆژ،  ب��راو، كوڕی  پایزە  ئیتر  ب��وون،  قەتیس  رووت��دا  رێبازی  فیكری و 
ئەمە لەوێستگەكانی مێژووی رۆژهەڵات )بۆ نموونە لە نموونەی داودەزگای دەوڵەتداری 
جوگرافیای ئیسلام( و مێژووی رۆژئاواش )بۆ نموونە، لە نموونەی داودەزگای دەوڵەتی 

سۆڤێتی و دەوڵەتانی ئۆردوگای سۆشیالیستی( قەوماوەو بەرچاوە.
دووجار ״خەلافەت״ نەماوە كە موسڵمانان وایان زانی دینی موحەمەد پەیوەستی خەلیفەو 
كە  وابوو،  زاینی(  1258ی  )ساڵی  كەوت  عەباسیش  خەلافەتی  كە  بوو.  داودەزگاكانی 
״خەلافەت״ی عوسمانی تێداچوو )1923ی زاینی( هەروابوو، بەڵام موسڵمانانی راستەقینە 
میحرابی باوەڕداریان لەدڵی خۆیاندا راگرتبوو، كۆدەكەی لە باوەڕی خۆیان بوو، نەك لە 
راڕەوەكانی كۆشكی خەلافەت، مەغۆل و تەتار لەبرەودا بوون، كە مەولانا هات، كەمالیزم  
و ئیمپریالیزم هەبوو كە سەعید نورسی پەیامەكانی نوری، بە ״دەسخەت״، بە لایەنگرانی 

دەنووسییەوە، بیری نورسی وا بڵاوبوو كە ئێستا بەناڕەوایی بەناوی ئەوەوە حوكم دەكرێت. 
فلسێك و  كە  هەبوون  چەپ  بزووتنەوەی  رەوت و  ح��زب و  س��ەدان  دونیادا  لەسەرتاسەری 
قرشێكیان لە دەوڵەتی سۆڤێتی وەرنەدەگرت، كەچی باوەڕیان بە دادپ��ەروەری و یەكسانی و 

ژیانێكی باشتر هەبوو.
هەشبوون پارە و پولی )رۆبڵ(ی سۆڤێتیان وەردەگرت و لەگەڵ كەوتنی )سۆشیالیزم(ەكەی 
مۆسكۆ، پەڕین و تڕین و توانەوە، ئەوەی پاوەری پارەی نەبوو بەڵام پاوەری پاوەڕی هەبوو، 

مایەوە و لەسەر پێی خۆی وەستایەوە.
ئەمە بۆ ستایشی ئەندێشەی خەلافەت یان بۆ ستایشی ئیمپراتۆریای سۆڤێتی، یان هەر 
هەر  ئەندێشەی  باوەڕو  هێزی  لەسەر  نموونەیە  هێنانەوەی  بۆ  بەڵكو  نییە،  ئایدۆلۆژیایەك 
مرۆڤ و هەر رەوتێك لەهەر زەمان و زەمینێكدا. هەن دەمێنن و هەشن خۆیان و فیكری خۆیان 

ملكەچی زۆرداریی باو و ستەمكاریی هێزدار دەكەن.
بەشێك لەوانەی بیر و باوەڕیان وایە كە ئەو فیكرە، یان ئەم فیكرە كەوتووە و خەوتوو، بە 
خەیاڵ كیسە بۆ فیكری بەرامبەر ئەدوورنەوە، گوایە فیكری نەیاریان ئەبێتە ئەلتەرناتیڤ، 
سا بەڵكو شەفاعەتیان بۆ بكات، كە ئەوەیان بۆ دەكات كە بەخۆیان نەكراوە، لە بیریان نییە 
یان ئەزموونی تاڵی دیرۆك فەرامۆش دەكەن، ئەزموونێك لە نموونەی رەوتی سۆشیالیستیدا 
نەیاری  ب��ەرەی  كەوتووە،  سۆڤێتی  شێوە  سۆشیالیستی  دەوڵەتی  لەوەتەی  دەڵێت:  پێیان 
نەكرد  چارەسەر  جەوهەری  كۆمەڵایەتی  كێشەی  یەك  سەرمایەداری،  یانی  بەرامبەری، 
ئەركە  هەموو  ئەم  بگرە  ه��ەژاری،  كەمكردنەوەی  یەكسانی و  دادپ��ەروەری و  كێشەكانی  لە 
گەورانەشی بە )UN( ێكی بیرۆكراتی سپاردووە. بەپێچەوانەوە دەركەوت وەك لە ئەدەبیاتی 
فیكری و سیاسیشدا باسی دەكرێت، ئەوی سەرمایەداری لە سەد ساڵی رابردوودا كردوویەتی 
سۆشیالیستی  رژێمی  ركابەری  لەبەر  ترس و  لە  كۆمەڵایەتی  بەرپرسیارێتی  بەقازانجی 
بوو، كە ئەو نەما ئەو بەرپرسیارێتییەش كز بووە و سەرمایەداری بێ پەروا بووە. بای باڵی 

سەركەوتن بادەدات و پێڕەوی خۆدزینەوە لە بەرپرسیارێتی جێبەجێ دەكات.
ئەوانەی ئەمڕۆ لە كوردستان بیری كوردایەتی پێشكەوتنخواز و دیموكراتی بەجێدەهێڵن و 
پەیوەستی كاروانی، گوایە واقیعییەت و هێزداری و هەژموون دەبن، لە بیریان دەچێتەوە ئەوەی 
ئەو رەوتە كردوویەتی لە باشە و لە چاكە لە ركابەریی بەرامبەری كردوویەتی و هەر ئەوەندە كە 
زانی )براوە(یە، لەویش پەشیمان دەبێتەوە و هەموو سەرنشینە تازەكانی فڕێ دەداتە دەریاوە.

برا(یانە  )پایزە  ئەم  بوو،  پایەدار  دەزگ��ادا  دەوڵ��ەت و  لە  كە  پێشكەوتنخواز،  كوردایەتیی 
تەنزیریان بۆ دەكرد، باسكی دیموكراسی و پێشكەوتنخوازی ناو بزووتنەوەی رزگاریخوازی 
ئەمما كە  بوون،  رێبواری رێگەكە  ئەمانە  بوو،  بە دەست  گەلی كوردستان كە گۆچانی 
فریای  چۆن  پەلەیانە  دەدەن و  یادەوەرییەكانیاندا  بەسەر  پ��ەردە  قەوماوە،  پەڕینەوە  دۆخی 
كاروانی تر بكەون و بە هەرزان و بەئاسانی باری فیكری و سیاسی راست و رەوا و رەوان بفرۆشن، 
بەڵام نموونە مێژووییەكان پێمان دەڵێن براوەی دونیای دوو جەمسەری چی كرد بۆ دونیای 

دوای سۆڤێت، ئەمانیش هەر ئەوەندە وەفاداری هەموو مانایەكی كوردایەتی دەبن.

پێش ئەو دەركەوتانەی ئەمڕۆش دەزانین چەند ساڵە رەوتێكی پۆپۆلیستی، ئێژێ باوی 
كوردایەتی نەماوە، بە پێشكەوتنخواز و دێرینخوازییەوە، باو باوی بەرشەو ریاڵە، لەكاتێكدا 

خودی بەرشەو ریاڵیش ململانێی پەنهانن لەنێوان نەتەوەی بندەست و پاشای سەردەستدا.
نها پاكانەخوازان وەك ئەوەی جاران تاوانێكیان كردبێت، ئاسەواری )تاوانەكانیان( دەشۆرن و 
پەیوەستی بێ بەهای زۆرداری و رەهایی دەبن. بێ ئاگان لەوەی )تاوانەكانیان( لە رابردوودا 

جوانترین تاوان و فیتنەگێڕیی فیكریی بوو، بە مانا جوانەكەی فیتنەگێڕی.
ئاخر كە بەژنی جوان دەگوترێ فیتنەبازە، واتا شەقامی چۆڵ و مەنگ دەهەژێنێ  و 

فیكری جوان  و تازەش هەروایە، مەنگ و مات دەهەژێنێ.
ئەمڕۆ وایە، وەرزی كۆچی ئەو باڵندانەیە لەساباتی خوێندنگەیەك فێری فڕین بوون كە 
هەر بۆ ئازادی  و كوردایەتی  و مافی چارەنووس خوڵقاوە، وا بەرز فڕین كە سەریان لێ 

تێكچووە  و خراپ دەفڕن  و خراپیش دەكەون.
قسەی خۆی  دوا  مێژوو  هێشتا  نەبن،  خەمبار  رێگایە  ئەو  راستەقینەی  رێبوارانی  با 
نەكردووەو كتێبەكە كراوەیە و حیسابەكە دانەخراوە. رێگا راستەكە چونكە راست و رەوایە، هەر 
بۆ ئامانجە راستەكەمان دەبات، با سەد قەدبڕی تێدا بێت. پاوەری فیكرو باوەڕ بنچینەیەو 
هەر ئەوە دەتەنێتەوە، پاوەری فیكر دەچەسپێ و پاوەری هێزداریی، لەباشترین حاڵدا، دەتوانێ 

بسەپێنێ، ناتوانێ بچەسپێنێ.

*كوردستانی نوێ، رۆژی: 2017/5/26

ژینگـەكە بسازێنن 

1
بە  پێویستی  سەربەخۆیی  ریفراندۆمی  پێش  كوردستان  سیاسیی  ژینگەی  دەچێ  لەوە 

״ریفراندۆمێكی״ چاككردن هەبێت.

ژینگەی سیاسیمان وا ئالودە بووە بە دوودڵی و دڕدۆنگی، گومان و ترس كە كەس لەویتر 
ببزوێ.  لەجێی خۆی  ناوێرێ  كردووە كەس  كارێكی  لێگرتن  پاشقول  ترسی  نییە و،  دڵنیا 
سیاسییەكانی  بژاردە  كاراكردنی  هیمەت و  بزوتن و  كوردایەتی  ماكی  كە  كاتێكدا  لە  ئەمە 
بەردەستە. لە مێژووی كوردستاندا كەس لە ئەغیارو بێگانە، بە دەستپێشخەری خۆی هیچی 
نەداوەتە كورد و، هیچ مافێكی كوردی نەسەلماندووە. ئەوی تائێستا هەمانە هی بزووتنەوەی 
خۆمانە. هی هیمەتی خۆمانە كە بە داخەوە نها لەبەر ژینگە لەوتاوەكە ناتوانین لە شوێنی 

خۆی بیجوڵێنین، گەرەكە ژینگەكە پاكبكەینەوە.

2
لێرە لەسەر باوەڕبوون بە سەربەخۆیی و مافی ریفراندۆم نانووسم و لایەنگیری ئەم ویستی 
مافی چارەنووسە دووبارە ناكەمەوە كە حزبەكەم لە مێژە رێبازێتی، ئەسڵەن نابێ لەمیانی 
گفتوگۆی سیاسیدا هیچ كوردێك ناچار بكرێت جوابی پرسیاری وا بداتەوە، ئەمە مافێكی 
بە كەسیشی  دەتوانین  پیادەی دەكەین و مافێكی دیموكراسیشە  لە رۆژی خۆیدا  نەتەوەییە 
نەڵێین، لەبەرئەوە دەچینە سەر ئەسڵی مەبەست كە لەوە دەچێ ئەوی ئەم ژینگەیەی ئالودە 
كردووە، مەبەستی بێ ریفراندۆم و سەربەخۆیی كوردستان سەرنەگرێ، بۆیە ژینگە ئاڵۆزەكەی 
بۆ لەقاو نادات، لەسەر پێكەوەگرێدانی دیموكراسی و سەربەخۆیی تێبینیم گوت )كوردستانی 
نوێ- ژمارە ٧235-لاپەڕە2 بە ناونیشانی سەربەخۆیی و دیموكراسی لێك جیانابنەوە( لێرە 
تەنها مەبەستم ژینگەی سیاسیی پێویستە بۆ هەنگاونان بۆ پرسێكی وا نەتەوەیی گرنگ.

پەكخستنی پەرلەمان و نیوەكردنی كابینەی حكومەتی بنكە فراوان، شەرعیەتی زامداری 

راپەڕاندنی  یارمەتیدەری  كە  كاڵبۆوەكەن  رەسمییە  ژینگە  ئەمانە  هەرێم،  سەرۆكایەتی 
ئەركێكی وا چارەنووسساز نین. بەهۆی ئەمەشەوە پەیوەندی نێوان حزبەكانیش ناتەندروستە.
پارتی كە ناوی لەگەڵ هەموو ئەو دۆسێیانەدا دووبارە دەبێتەوە پەیوەندییەكانی لەگەڵ 
گۆڕاندا وایە كە دەبێ بۆ گوزارشت لێكردنی وشەیەكی گونجاوتر لە)خراپ( بدۆزرێتەوە، 
ناڕوات،  ئیسراحەت  بە  نێوان  هاوبەشی  كۆبوونەوەیەكی  هیچ  س��اردە،  یەكێتیشدا  لەگەڵ 

لەگەڵ كۆمەڵ و نیوەكەی تری یەكگرتووش بەدوعای پیاو چاكانەوە بەندە.
ژینگەی پەیوەندییەكانی یەكێتی و گۆڕان، بۆ هیوابەخشینەوە، دەبێ تەنها بڵێین سڕ بووە.
جا لەو ژینگەیە ئالودەبووەی پەیوەندی هەموواندا چۆن دەكرێ حزبەكان كەمپینێكی پاك و 
بێگەرد بكەن بۆ بێگەردترین ئامانجەكانی كوردایەتی؟ چۆن دەبێ بچین بۆ شەڕ و دوایی 
بنێرین بە شوێن تڕوتفاقی جەنگیماندا؟، چۆن دەبێ بچین بۆ ریفراندۆم و دوایی بنێرین بە 

شوێن دیموكراتی و كاراكردنەوەی پەرلەماندا كە ئەمانە چەكی بردنەوەی ریفراندۆمن؟.

3
لەسەر كاردانەوەی ئیقلیمی و نێودەوڵەتی قسە ناكەم كە كاردانەوە خراپەكانی ئەوانیش پێش 
ئەوەی بەڵگەی ناهەقییان بێت بەرامبەر بە مافێكی رەوای كوردستان، بەڵگەیەكی هەقە 
پارەی  لە هەولێر  دایەرە و دەزگایەی  بەو هەموو  ئەوەی دیبلۆماسیی كوردستانیی  لەسەر 
زۆری بۆ خەرج دەكرێ نەیتوانیوە نەخێری ئیقیلیمی بكاتە هیچ نەبێ بێدەنگی و بێدەنگی 

نێودەوڵەتیش بكاتە بەڵێ-یەكی نەرم. 

4
هەیە  لەوەتەی  رەوای��ە و  هەقخوازانەی  بزووتنەوەیەكی  كە  كوردایەتی  بۆ  راستییەكەی 
لەسەر تەنهایی و بێ دۆستی راهاتووە و، لەگەڵ ئەوەشدا هەرماوە و ئیقدام دەكات، بۆ ئەو 
كوردایەتییە ئەسڵ شەرایتی ناوخۆییە كە بەم ژینگەیەوە ناتوانێ برەو بە ریفراندۆم بدات. 
ئەم ژینگەیە كە یارمەتیدەری هەڵبژاردنێكی پاك و بێگەردی رێكخراوە پیشەیییەكان نییە، 
چ جای ریفراندۆم كە تەواوی كوردستانییان دەنگی بۆ دەدەن، بە پارتی و یەكێتی و گۆڕان و 

كۆمەڵ و یەكگرتوو  و جەماعەتی هتدەوە.
تفاقی  پێویستە  نەكات،  قوربانیدەرەكەیدا  میللەتە  لەگەڵ  درۆ  بەدەست  خامە  واجبە 
جەنگی ئامادە بكەین، ئینجا بچینە جەنگ، ئامرازی دیموكراسی و شەرعی پەرلەمان و 

یاساكانی دەتوانێ تفاقی جەنگی دیموكراسیی، ریفراندۆم بۆ سەربەخۆیی، دابین بكات.

*كوردستانی نوێ: رۆژی )2017/6/12(

دیموكراسیی  و نەتەوەیی 

دیموكراسیی و نەتەوایەتی دوانەی چارەنوسساز و ناچارین لە مەسەلەی كوردستاندا. پێكەوە 
دەرۆن و دەبێ پێكەوە هەڵبكەن تەنانەت ئەگەر كەسانێك هەبن حەزیان بە چاری یەكێكیان نەبێت. 
دیموكراتخواز هەیە كە هەر حەزی لە دیموكراسییە، وەك بڵێی پرسی كوردستان گەیشتۆتە 
مەنزڵ و لە خەم رەخسیووە و پێویستی بە تێكۆشانی تر نییە. نەتەوەییخوازیش هەن مەیلییان 
بسمارك و  نۆزدەیە  ئێستاش سەدەی  وادەزان��ن  نایە.  كەیفیان پێ  ناچێ و  دیموكراسیدا  بەلای 

سوپاسالارێك بەسن بۆ سەرخستنی پرۆژەی نەتەوەیی و یەكخستنەوەی نەتەوە و نیشتمان.
ئەوانەی یەك دیوی مەسەلەی دیموكراسیی دەبینن لە بیریان دەچێت كورد چەند دیموكراسیی 
بێت سەردەستەكان بە ژمارە زۆرترن و زۆرینەییان لافاوێكە سەنگ و ڕەوایی مەسەلەی ئێمە 
نقومی نادیار دەكەن. ئەوانەش هەر دیوی مەسەلەی نەتەوەیی دەبینن بیریان دەچێت نەیارەكانی 
شێوازەكانی  بەهەموو  پێویستی  كورد  مەسەلەی  ڕەوایی  بەهێزترن.  نەیارتر و  كورد  لە  كورد 
شێوە  لەم  هەریەك  پەكخستنی  ریفراندۆمەوە.  پەرلەمانی و  دیموكراسیی و  خەباتی  بە  خەباتە 

خەباتانە پاشەكشێیەكی هەرزانە و لە خۆرایی دەسكەلا و یەدەك لە دەستی كورد دەردەهێنێت.
یەكەم هەڵبژاردنی پەرلەمانی لە كوردستاندا، رۆژی 19ی مایسی 1992 روویەكی گەشی 
دایە مەسەلەی كورد و لەسەردەمی مانەوەی رژێمی سەددام و ناحەزی دەوڵەتە ئیقلیمییەكاندا 
لە هیچ شتێكی  كوردستان  ڕەوایی مەسەلەی گەلەكەمان. گەلی  دایە  باشی  تەوژمێكی 
وەك پرسی دیموكراسی و هەڵبژاردندا نەبووە مایەی رێزی نێودەوڵەتی كە دەبینن میللەتێكی 
ئەنفالكراوی بەدوژمن دەورە دراو لەناو دڕكی ئیقلیمیدا گوڵی بەهاری كوردستانیی دەچێنێ.
ئەم قەدەرەی دیموكراسیی و نەتەوەیی ئێستاش لەوێستگەی ریفراندۆم دووبارە دەبێتەوە كە 
سەربەخۆیی بێ پەرەپێدانی دیموكراسیی پەرلەمانی كە بۆ خۆمان باشە و كۆمەڵی نێودەوڵەتیش 
رێزی زیاترمان لێ دەگرێت نایەتە دی. لەبەرئەمە كاراكردنەوەی پەرلەمان كارێكی تا بڵێی 
ڕاستە و ڕەوایە. دیموكراسیی خۆمان دەبوژێنێتەوە و هەنگاو بەرەو سەربەخۆییشمان پەلەتر دەكات.

*كوردستانی نوێ، رۆژی: 2017/6/16

شانەی بۆ هەڵبگرین؟ 

1
هیچ شتێكی تازە لە ئارادا نییە. زەمانە گۆڕاوە بەڵام ئەم ژینگە ئیقلییمیەی دەوری 
كوردی داوە هیچ نەگۆڕاوە. ئەوی پێی گوتین ئەم نەرم بووە و ئەو دەنگی كز بووە، یان 
مەحبوبە  خێڵی  بووە  وا  گەشبینی  چاوی  یاخود  گەیشتووە،  مەسەلەكان  لە  شاشی  بە 
نازی سەر دەخات.  ت��ەرازووی  تای  بەڵكو  نییە،  ببینێت مەیلی شەڕی  وا  ئیقلمییەكەی 
نازی چی دەكات؟ نەوتی كوردستانی بۆ پەنجا ساڵ پێدراوە كە نیو عومری دەوڵەتێكە 
بەو ئیعتبارەی عومری دەوڵەتە هاوچەرخەكانی رۆژهەڵاتی ناوەڕاست هێشتا سەد ساڵی 
نەبڕیووە. یانی ئەگەر كوردستان سەربەخۆش بێت پاش پەنجا ساڵ چڵ ساڵی دەوڵەتەكەمان 

لە سایەی گرێبەستی دراوسێماندا دەبێت.

2
هیچ شتێكی تازە نییە، ئەوی هەیە هەمان لوتبەرزی و گومان و هەڕەشەی ئیقلیمییە، 
ئەوی وای پێوتین پەیامنێر یان دیبلۆماتیكی بە دیقەت نەبووە. پەنجا ساڵمان لەوەدا بەسەر 
كرمانجەكانی  بۆ  سەرزەمینی  بەهەشتی  سۆڤێت  یەكێتی  دەگوتین  پێیان  هەبوون  كە  برد 
هاوڕێ لینین بینا كردووە. پەنجا ساڵی دادێ دەبێ وا زەین بكەین ״قەرداشەكان״ مادام وەك 
خۆمان لە ئەتاتۆرك بەگلەیین  و خوێندكاری مەدرەسەكەی سەعیدی نورسیین كەوا بێ وەك 
خۆمان ئارەزووی ״كوردچێتی״ دەكەن و گەرەكیانە چارەنووسی شێخ سەعیدی پێرانمان پێ 

نیشان نەدەنەوە.

3
وەكو ئەم شۆكە ئیقلیمییە دەبینین لە رۆم و عەجەمەوە هەر دەنگی )نایە( دێت و سەدای 

دۆستایەتییەك نابیستین.
بێگومان ئەم پێشهاتە پێشبینیكراوە كوردستانییان دەخاتە بەردەم دوو پرسیارەوە كە:

گوتی  كە  خۆشباوەڕییەدا  بڵاوكردنەوەی  دۆسێی  لەم  بكات  كێ  لە  لێپرسینەوە  -كێ 
گۆڕاون و واش نییە. كێ نرخی ئەم هەڵسەنگاندنە دەدا؟

كە  رادەپەرێنێ  مەحكەمی  بە  وا  ریفراندۆم  پرسی  بۆ  ناوخۆیی  ئەركی  چۆن  -كێ و 
قەرەبووی نەگۆرانی دەورودراوسێمان بۆ بكاتەوە؟

چۆن رێوشوێنی وا بگرینەبەر كە فاكتەری خودی، ئەوی بریتییە لە پتەوكردنی ریزی 
ناوخۆیی، بەشی ئەوەی پێوە بێت دەرەقەتی مەترسییەكان بێت.

كار  شێنەیی  بە  كە گوتیان  بوون  ئەوانە  بەشێكی موجادەلەی  پرسیارە خۆی  دوو  ئەم 
بكەین. 

4
لە ئەدەبیاتی چەپدا دەڵێن ماركس رەخنەی هەبوو لە بەرپاكردنی كۆمۆنەی پاریس، كە 
روویدا گلەیی پێچایەوە و گوتی: )گەرەكە بەرەو ڤەرسای برۆن(. یانی شۆرشگێران خۆ لە 
پاریس قەتیس نەكەن، وەكو كردیان ئەركەكە تەواو بكەن و بچن بەرەو ڤەرسای كە كۆشكی 

ستەمكاری لێیە.
وەكو دەیكەین دەیكەین گەرەكە روو لە فاكتەری ناوخۆیی بنێین كە بەڵانسی ناحەزی 
فاكتەری ئیقلیمی ڕاست بكاتەوە. لە شتی دیكە پێداگر نەبین هەر نەیسە، لەمەدا ئیستێكی 

دەوێت لەبەر كورد و لەبەر كوردستان.

*كوردستانی نوێ، رۆژی: 2017/6/23

گفتوگۆ لەسەر ریفراندۆم و سەربەخۆیی

دەوڵەمەندكردنی ئەدەبیاتی سیاسیمان، نەك تەكفیر و تەخوین

 
ریفراندۆمخواز و ریفراندۆم نەخواز. ئەمەش دیسان دابەشكردنێكی دینی كوردستانە بەسەر 
دووبەرەی خێر و شەڕدا. بەری چەند ساڵێك كوردستان دابەشكرابوو بەسەر دوو بەرەی تردا كە 
بەرەی چاكسازی و بەری گەندەڵی بوو. ئەمەشیان هەر دابەشكردنێكی دینییە. لەوە دەچێ 
دابەشكردنی وا كەلتورێكی سیاسیی بێت لە كوردستان لەكاتێكدا بە سروشتی تۆبۆگرافیای، 
بەهەمە رەنگی نەتەوەیی و مەزهەبی، بە ئاستی گەشەی جیاجیای، بەوەی كە كانگای ئاین و 
بن ئاین و بیروباوەرە ئاسمانی و سەرزەمینییەكانە، بەوەی چەندین رەوتی داگیركاری و كەلتوری 
جیاجیای بەسەردا هاتووە، كوردستان نزیكترە لە كۆمەڵێكی هەمەڕەنگ، لە كوردەوارییەكی 
لێكترازا و  و تێكچڕژاو تا ئەوەی هۆمۆجین و یەك چین و یەك رەنگ بێت كە بە ئاسانی، وەك 
داستانە گریكییەكان، بتوانین بەسەر دووبەرەدا دابەشی بكەین. دوالیزم وەك قەدەرێك چەند ساڵ 
جارێك یەخەی كورد دەگرێ و دەریچەی بۆ ناهێڵێتەوە. لە سیاسەتدا ئەمە زۆر تاقیكراوەتەوە. 
ئەم  نرخێكی زۆری لەسەر  باشوور  و بەشی عیراقدا  لە  راب��ردوو كوردایەتی  لە سەد ساڵی 
چارەنووسە دا. ئەوی چەند ساڵی پێش ئێستا، چاكسازیخواز و گەندەڵخواز، وێستگەیەكی كەم 
ماوە بوو، لێ بەرەی جلخواز و ملخواز، عیراقێتی و كوردسیتانێتی، ماوەیەكی زۆری خایاند. 
ئێستاش دابەشكەری بەرەی ریفراندۆمخواز و ریفراندۆم نەخواز ئاگرێكە پووش و پەلاش لەگەڵ 
خۆی دەسوتێنێ. لەجیاتی ئەوەی گفتوگۆی سیاسیی لە سەحنەی سیاسی و فیكری وڵاتی 

ئێمە دەوڵەمەند بكات ئەم دوو بەرەیە ناونیشانن بۆ ململانێی جاران:
چەمی عیراقیبوون و كوردستانێتی. بێگومان رەوایی و چانس و دواڕۆژ بۆ كوردستانێتییە 
كە خوێن و مەرەكەبێكی زۆری بۆ رێژراوە. بەڵام سەیر لەوەدایە ئەوانەی جاران كۆسمۆپۆلتی 
ئەمانە  ئەمڕۆ  نووسین  لەسەر  كتێبی  زەبیحی،  مامۆستا  بزر،  شەهیدی  مەرحوم  ب��وون و 
بوونەتە كوردستانێتی سەر سفرەی حازری و خەڵك تەكفیر دەكەن و بەڵێ و نەخێری ریفراندۆم 
لە پرسێكی دیموكراسییەوە دەكەنەوە دابەشكردنێكی دینی كە ئەوی لێی بە مولاحەزە بێت 

)تەكفیر( دەكرێت و )تەفكیر( لە چارەسەركردنی دەكرێتەوە.
سەرە  چەند  لێرەدا  بكرێتەوە.  كورت  ئاستەدا  لەم  ئاڵۆزترە  لەوە  زۆر  پرسەكە  لەكاتێكدا 
ئەو  گوتووم  و  داخ��راودا  دەمەتەقێیەكی  كۆڕی  لە  پێشتر  كە  دەكەمەوە  تۆمار  قەڵەمێك 
پوختەیەی لێ كەوتەوە. بێگومان چونكە گفتوگۆكە داخرابوو هەق بە خۆم نادەم بیروڕای 

هاوڕێكانی تر بنووسمەوە. بەڵام ئەوانەی خۆم بەم شێوەیە بوون.

دوو چەمك
- كێشەكە چەمكی عیراقیبوون و كوردستانی بوون نییە، ئەمە جیاكردنەوەیەكی گشتییە و 
عەرەب گوتەنی ״شەیتان لە وردەكاریدا خۆی حەشار داوە״، بەڵكو كێشەكە بژاردەی هەر 

ئێستا سەربەخۆیی، یان قۆناغبەندیی كردنیتی بەگوێرەی هەلومەرجەكە.
تاقیكردنەوەی هەموو  یان  ب��وون،  دەوڵ��ەت  ب��ەرەو  پرۆسەی سیاسییە  بردنی  ب��ژاردەی   -
قاچی  دەوڵ��ەت و  بیناكردنی  قاچی  لەسەر  كاركردنە  عیراقدا،  لە  بەردەمێتی  چانسەكانی 

بەدەستهێنانی ئیستحقاقاتی قۆناغەكە لە دەوڵەتی عیراق.
- عیراقی بوون و كوردستانی بوون، دوو قەناعەتی فیكری هی ئەدەبیاتی كوردایەتی 
سەدەی بیستن، رەنگە كەم و زۆر رەگیان مابێت، بەڵام لەم بیست و پێنج ساڵەدا ئیتر چوارچێوەی 
لە  مەترسیدارترە  بەندە  ڕای  بە  كە  بوارانەدایە  لەم  جیاوازییەكە  ئێستا  زاڵە،  كوردستانی 

بژاردەی عیراقی بوون و سەربەخۆیی بوون:
دەوڵەتی  نەناسراوەتەوە هێز هەیە  تەنها هێزێكی پێ  ئەمەش  ناوچەگەرێتی،  - مەیلی 

دەوێ بەڵام بازگەی ناوچەیی داناوە.
- مەیلی مەركەزیەتی توند و لامەركەزیەتی بەربڵاوی مەترسیدار. كە هیچ بۆ قەوارەی 

كوردستانی و چەتری هاوبەش ناهێڵێتەوە.
- مەیلی ئیكتیفاكردن بە چوارچێوەی دانپیانراوی هەرێم بێ ناوچەكانی دەرەوەی هەرێم، 
״كەركوك و خانەقین و شنگال و هتد..״ وەك نها لە بەشی ئەگەر و نەگەری ریفراندۆمی ناوچە 

دابڕاوەكان لێی دەترسین.
- مەیلی كوردستانێتی باشوور-ی بێ رەچاوكردنی رەهەندەكانی كوردستانیی سەرتاسەر، 
بگرە زۆرجار پێكدادانی سیاسی و بەریەككەوتن لەگەڵ بەشەكانی تردا روودەدات، كە هەر 
ئەزموونی  )نموونە  هەلومەرجی خۆیان  بەگوێرەی  جوڵەدایە،  لە  بزووتنەوەكانیان  وا  ئێستا 

رۆژئاوا و گەشەی خەبات لە باكوور(.

ئەوەی لە میدیادا دەبینرێت:
یەكەم- زمانی زبر لە خستنەڕووی كوردستانێتی و جۆرەكانی، لەجیاتی:

- گفتوگۆی نەرم و پێ سەلماندن.
- تەشویقكردنی فیكری.

- قبوڵكردنی جیاوازییەكانی نێوان هێزەكان لە گەیشتن بە بژاردەی سەربەخۆیی.
پاشكۆیەتی  وەك  جیاوازەكان  بیروڕا  وێناكردنی  ن��ان و  یەكتری  لە  ناتۆرە  ن��او و  دووەم- 

سیاسیی و فیكری بۆ دەوڵەتە ئیقلیمییەكان.
گرێنەدانەوەی  پێكەوە  كوردستانی و  بژاردەی  گفتوگۆی  لە  فیكری  تەمبەڵی  سێیەم- 
رابردووی دەوڵەمەندی ئەدەبیاتی كوردایەتی و ئەزمونەكانی شۆڕشەكانی كوردستان لەگەڵ 

ئاسۆ فیكرییە كراوەكانی بەردەمی كوردایەتی لەم سەدەی بیست و یەكەدا.
چوارەم- زاڵبوونی وروژاندنی زبر و هەڵچوون لە باسەكاندا و ئیكتیفاكردن بە یەك جۆری 
بەكارهێنانی ژانرەكانی  بژاردەی كوردستانیی ״وتاری رۆژانە״ لەجیاتی  گوزارشتكردن لە 
فیلمی  وێنە،  فیكری،  لێكۆڵینەوەی  ریپۆرتاژ،  ״چاوپێكەوتن،  وەك��و  میدیایی  ك��اری 
لەجیاتی  گوزارشتكردن  سەرەتاییەكانی  شێوە  بەكارهێنانی  واتا  هتد״،  دۆكیۆمێنتاری و.. 
بیرۆكەكە  بۆیە  بیرۆكەی كوردستانیی،  بۆ گەیاندنی  كاری میدیایی  تازەكانی  تەكنیكە 

كەمەندكێش نابێت، بەڵكو تەوەللا بوون و دووركەوتنەوە دروست دەكات.
پێنجەم- زاڵكردنی یەك رەنگی لە باسكردنی بژاردەی سەربەخۆییدا، گرێدانەوەی ئەوە بە 
تاك رەهەندی لە كوردستانێتیدا. لەراستیدا سەربەخۆیی فراوانترە لە دەوڵەت دروستكردن، ئەمیان 

كەینوبەینی دەوڵەتمەدارانە و ئەویان جۆشدانەوەیەكی میللیە بەرەو كوردستانێكی سەربەخۆ.
شەشەم- دانانی بژاردەی كوردستانێتی لەبەردەم:

- دیموكراسی و حوكمی یاسا.
- گەشەی ئابووری و ژیانێكی ئابڕومەندانە.
وەك بڵێی ئەم شتانە بەرامبەر یەكن و دژ بن.

یەك  بەرامبەر  دانانیان  نین،  یەكیش  دژی  ب��ەڵام  بێت،  جیا  ئەولەویەتیان  رەنگە  راستە 
دووبارەكردنەوەی هەڵەی ناسیۆنالیستەكانی ناوچەكەیە، بەتایبەتی هی ناسیۆنالیستی عەرەبی 
كە كێشەی فەلەستینیان كردە پاساوی پێچەوانەی هەر مەیلێكی دیموكراسیی و گەشەی ئابووری.
حەوتەم- مەترسی بیری گوزەشتی عیراقێتی نییە، بەڵكو مەترسییەكە تەعریبی سیاسەتی 

كوردییە كە تەنانەت مەترسیدارترە لە تەعریبی كوردستان.
نێوان  نەتەوەیی،  پەرگیریی  كوردستانێتی و  جیاوازی  لەسەر  قەدەغەیە گفتوگۆ  بۆچی 
لوتبەرزی سیاسی و باوەڕ بەخۆبوونی نەتەوەیی، بكرێت. ئەم قەدەغانە بەشێكن لە مشتومڕی 

فیكری. تا نەیانشكێنین پرۆسەی ریفراندۆم وەك بژاردەیەكی دیموكراسیی سەرناكەوێت.
هەریەك لەم خاڵانەی لێرە گوتم هی تریش دەكرێ ببنە بابەتی گفتوگۆی كەناڵەكانمان 

بە بەكارهێنانی هەموو ئامڕازە بەردەستەكانی راگەیاندن و هەموو تەكنیكەكانیشی.

بنەمای سجالی  بكەینە  ئەم گفتوگۆیە  یەكتری.  بیروڕای  لە  نەفرەت كردن  لەجیاتی 
سیاسیی كە جاران رۆژنامەگەری ئەم ناوچەیە پێی ناسرابوو ״نموونەی گفتوگۆی كاكە 
رۆژنامەی  دەوڵەمەندی  گفتوگۆی  ئەحمەد״  مەزهەر  د.كەمال  كەریم  و  مەلا  حەمەی 
میدیای  رۆشنبیری و  لە  سەیرە  هتد..،  حسێن..  تەها  العقاد-  ״الثورة-التأخی..هتد.... 
ئێمەدا لەسەر )نالی و ناڵی( شت زۆر نووسراوە. بەڵام لەسەر ئەم چەمكە چارەنووسسازانە، 
ئێمە هەر مەنەلۆجمان هەیە، لەكاتێكدا دیالۆگی بنیاتنەر و بەرپرس، دەشێ سبەینێ ببێتە 

״كاغەزەكانی سەربەخۆیی كوردستان״، وەكو ئەوراقی فیدراڵی ئەمریكا.

جیاوازییەكان و پاراستنی:
1- حورمەتگرتن لە موخاتەبەی یەكتریدا.

2-سەلماندنی بیروڕای جوان لەجیاتی سەنگەرگرتن بەهەموو شێوەیەك.
فیكری  لە  خاوەندارێتی  لە  هەرێم״  ״حكومەتی  حوكمرانی  رێ��ڕەوی  3-جیاكردنەوەی 

كوردستانیی ״راستی لای كێیە بچینە ئەوێ، كە راستی خۆشی رێژەییە״.
4- لە غیابی مەرجەعی دەستووریدا بگەڕێینەوە بۆ داب و نەریتەكانی كوردایەتی، بۆ 

نموونەكانی شۆڕشی كوردستان و وتەی سەركردە و تێكۆشەرانمان.
دەدات،  بڕیار  كێ  كوردایەتیدا،  لە  وەرگرتن  بڕیار  شێوازی  لەسەر  هەڵوەستەكردن   -5

شەرعیەتی شۆڕشگێڕی، یان دیموكراتی یان تێكەڵەیەك لە هەردووكیان؟
6- رێگە بدەین بە تەدەفوقی زانیاری

٧-دیالۆگ، لەجیاتی مەنەلۆج، بكەینە بنەما.
8- كرانەوە، لە گۆڕەپانی یەكتردا، ״بەداخەوە میدیا سێبەرەكانمان باشترن لەم ئاستەدا( 

واتا پێویستە لەمەودوا لە رۆژنامەكانی یەكتریش گفتوگۆی یەكتری بكەین״.
باشترین بژاردە: گەرمكردنی گفتوگۆ

سەمەری  بێ  گفتوگۆی  ״وەك  بیرۆكانەیە  بۆچوون و  ئەم  پیادەكردنی  ئێستا  هەر   -1
ژووری عەمەلیاتەكان״نەبێت.

2- سەركردەكان خۆشیان ئەم گفتوگۆیە گەرم بكەن و، ئێمەش میدیاكانی خۆمان بخەینە 
خزمەتیان، یاخود، ئەوان ئێمە تەشویق بكەن كە ئەم دیالۆگە بكەین.

پانتاییەكی فراوانی گفتوگۆ دەست پێ بكەین تا بژاردەی نوێ بخرێتە بەردەم كوردایەتی.
مەرجەعە  لێكۆڵینەوە و  سەنتەرەكانی  زانكۆكان،  وەك��و  دیكەی  دام��ەزراوەك��ان��ی   -3
فیكرییەكانی كوردایەتی، ئەمانەش یارمەتیدەری میدیاكان دەبن لەو ئاستەدا بۆ گەرمكردنی 

گفتوگۆ لەجیاتی تەخوینكردن.
*كوردستانی نوێ، رۆژی: 2017/6/29

فارك لە كۆلۆمبیا.. خەباتی چەكدار چی لێ دێت؟ 

لە كۆلۆمبیاش قۆناغی خەباتی چەكداری پێچرایەوە. بزووتنەوەی ״فارك״ دوا تاقمی 
چەكەكانی خۆی تەسلیمی نەتەوە یەكگرتووەكان كرد كە ناوبژیوانی ئەم پرۆسە ئاشتییە بوو 

لە نێوان بزووتنەوەكە و حكومەتی كۆلۆمبیادا.
ئەو هەواڵە بۆ ئەوانەی لە مێژە تێبینیان لەسەر خەباتی چەكداری خڕكردۆتەوە حوجەیەكی 
ترە لە سەر راستەڕێی بیركردنەوەیان، بەڵام زەحمەتە وێستگەی تەسلیمكردنی چەك یەكسان 
بۆ  ماف  كە  پایەدار  ئاشتییەكی  بەتایبەتی  ئاشتی.  قۆناغی  دەستپێكی  لەگەڵ  بكرێت 
بزووتنەوە شۆڕشگێڕییەكان و ئەو مەسەلانەی نوێنەرایەتی دەكەن، بسەلمێنێ. كورتكردنەوەی 
كۆتایی خەباتی چەكدار لە وێستگەیەك لە دەیان وێستگەی چەكداماڵین سەركەوتنێكی 
تیۆری یەكلاكەرەوە دابین ناكات بۆ لایەنگرانی بەسەرچوونی بژاردەی چەكداری. بەتایبەتی 
ئەگەر لە بیرمان بێت زۆربەی هەرە زۆری بزووتنەوە چەكدارییەكان بانگەشەی ئەوە دەكەن 
چەك هەڵگرتنیان ناچارییە، نەك تیفتیفە  و خۆبادان. جا ئەگەر ئەو ناچارییە هەر بمێنێ و 
كەیسە سیاسییەكان لایەكی دادپەروەرانەیان لێ نەكرێتەوە. بژاردەی چەك هەڵگرتن جارێكی 
تر وەك شەپۆلی ئاوی بەخوڕ رێگا بۆ بێ هەدادانی خۆی دەدۆزێتەوە. بەتایبەتی ئەگەر 
دامەزراوەی تۆڕی فراوانی بەرژەوەندیی ئابووری و خوا پێمنەگرێ قاچاغی ئەملاولاشی 

لە پشت بێت. 
بەشێكی ئیدعای نەمانی رۆڵی خەباتی چەكداری بۆ ئەوە دەگەڕێتەوە كە گوایە تەجرەبە 
خەباتی  پێشخستنی  بەردەم  چانسەكانی  دێ  تا  زۆرترن و  قازانج  لە  زیانەكان  دەریخستووە 
پۆر و زۆردارەكاندا، تەسكتر  پان و  دەوڵەت و حكومەتە  لەم زەمەنی قودرەتمەندی  پارتیزانی 

دەبێتەوە. 
دیوی دووەمی ئەم ململانێیەش دەوری خۆیان دەگێڕن. مەخسەدمان حكومەتەكانە كە تا 
چەند ئاشتی و ماف و دادپەروەری دەكەنە رێبازی چارەسەری  و رۆڵە زیزبووەكانی گەل، جا 
چەپ و ماركسی بن، یان بزووتنەوەی كۆمەڵایەتی و دیموكراتخواز، ئاشت دەكەنەوە و ئاوێتەی 
پرۆسەیەكی سیاسیی شێنەیی و دیموكراتی دەكەن. روون نییە حكومەتی كۆلۆمبیا چی بە 

بزووتنەوەی فارك دەبەخشێ و ئایا ئەوی دەیبەخشێ بەرتیلە بۆ بزووتنەوەكە، یان رەچەتەیە 
یاخود  كردووە.  نوێنەرایەتی  بزووتنەوە  تێكۆشاندا  رەوتی  لە  كێشانەی  ئەو  بۆ چارەسەری 

تێكەڵەیەكە لە هەردووكیان: بەرتیل و دەوای دەردە سیاسییەكان.
چ��ەپ و  ب��زووت��ن��ەوە  ئ��ەگ��ەر  داخ��ۆ  دەمێنێتەوە.  گرفت  وەك  ه���ەروا  دی��ك��ەش  خاڵێكی 
كۆمەڵایەتییەكان لە دەورانێكی تردا بگەڕێنەوە ماڵە باوان و لە دامەزراوەی دەوڵەتدا جێیان 
بكرێتەوە؟ ئەی چارەنووسی بزووتنەوە رزگاریخوازییە نەتەوەیی و نیشتمانییەكان چیان لێ 
دەبێت؟  جێبەجێ  بەسەردا  چەكدانانیان  چەكداماڵین و  پێوەری  هەمان  ئەوانیش  ئایا  دێت؟ 
بزووتنەوە رزگاریخوازەكانی نەتەوە و  ئایا دامەزراوەكانی دەوڵەتی نەتەوەی سەردەست جێی 
نیشتمان داگیركراوەكانی تێدا دەبێتەوە؟ یاخود نەخشەڕێگای پێشنیازكراو نەخشەڕێی شیردا 
بۆ داپیردا دەبێت و لە دوا وێستگەدا دامەزراوەكانی دەوڵەت ناتوانن دەست و پەنجە لەگەڵ 

بزووتنەوەی میللی بندەستەكان نەرم بكەن؟
ئەم پرسیارانە بەرۆكی بزووتنەوەی كوردایەتیش دەگرێتەوە. لە كۆبەندی پرسیاریش ئەو 
بە  یەكسانە  بزووتنەوەی چەكداری  دۆسێی  پێچانەوەی  ئایا  دەكات  پەیدا  رەوایی  پرسیارە 
پێچانەوەی بزووتنەوەی رزگاریخوازی؟ ئایا ناونیشانەكە چەك هەڵپەساردنە یان چەكداماڵینە، 

بە مانای ئەوەی هیچ دڵنیایی و گرێبەستێكی سیاسیی سەنگین لە ئارادا نەبێت؟

*كوردستانی نوێ، رۆژی: 2017/7/5

هەم شەرعیەت، هەم دەوڵەت 

شاعیری سەربەخۆ خواز عەبدوڵڵا پەشێو دەڵێ:
چارەم نیە

هەم تۆم خۆشدەوێ، هەم ئەویش 
هەم تیشكی ڕۆژ دەپەرستم 
هەم تریفەی ما نگە شەویش!

لەسەر ئەم بابەتە قسەی تریش گوتراوە، خراپ نییە بە چڕیش بێت وە بیری بێنینەوە.
بۆ دەبێ ویستە سەرەكییەكانی كورد لەهەمبەر یەك دابنرێت؟ بۆ دەبێ لەبەردەم ویستی 
دیموكراسیدا ویستی مافی نەتەوەیی رابگیرێت. وەك بڵێی ئەم دوانە دژی یەكن و یەكیان 

دەبێ سەری ئەویتر بخوات.
ویستی  ریفراندۆم و  هەمبەر  لە  شایستە  ژیانێكی  شەرافەتمەندانە و  گوزەرانی  دەبێ  بۆ 
سەربەخۆییدا قیت بكرێتەوە و لە جێی ئەوەی ململانێی ئیرادەی خراپ و ویستی داگیركەرانیان 

پێ بكرێت ئەم دوو ئاواتە جوانە بكرێنە دوژمنی یەكتری و لەیەكتری هان بدرێن؟
هەڵبژێردراو  و  دام��ەزراوەی  شەرعیەت و  پەرلەمان و  چییە،  بۆ  دیموكراسیان  دەگوترێ: 

حوكمڕانی پتەومان بۆ چییە كە سەربەخۆیی و دەوڵەتمان بەسە؟
هەبێ  نانمان  گ���وزەران و  ئیمان(،  دیموكراسی،)پەرلەمان و  دەگ��وت��رێ  لەهەمبەریشدا 
سەربەخۆیەكی بە كێشە و گرفتمان ناوێ. وا وێنای بابەتەكە دەكرێت دەڵێی ئەمانە باوكە 
كۆشتەی سەربەخۆیی و مافی چارەنووسن. یان پێچەوانەوە سەربەخۆیی و مافی چارەنووس و 
بڵندكردنی ئاڵای كوردستان باوكە كوشتەی ژیان و گوزەرانی شایستەن و یەكسانن بە برسێتی و 
چەسپاندنی  جیاتی  لە  واقیع  ئەمری  سەپاندنی  سەردانەواندن و  قبوڵكردنی  ناعەدالەتی و 

ئەمری موقنیع؟
بۆ دەبێ نیوە دەسكەوت، نیوە دەوڵەت و نیوە ئاواتمان بێتەدی؟ بەتایبەتی كە شەقاوی 
ئیدارەدانی  لە  وڵات و  ئاوەدانی  لە  دام��ەزراوەك��ان،  دروستكردنی  لە  هاویشتووە  گەورەمان 

كوردەوارییەكی پیشكەوتوو لەرووی كۆمەڵایەتی و فەرهەنگییەوە؟ 
نەبوایە، هەڵبژاردن و دیموكراسیمان تاقینەكردبایەتەوە و لێی  ئێمە پەرلەمان  قەینا ئەگەر 
كە  بەڵام  دەكەین.  دروستی  دوای��ی  بێت  سەربەخۆیی  با  دەمانگوت  پێش،  نەچووینایەتە 
دەوڵەت و  پێش  هەستیاری  كاتی  لە  بۆچی  دایناون  هەڵیبژاردون و  گەل  هەیە و  ئەمانەمان 

سەربەخۆیی پەكیان، دەخەین و سڕیان دەكەین؟
كەنار  دانیشتنێكی  لە  لمە  كۆشكی  یان  باجێنەیە(  )ماڵە  سیاسیی  ئەزموونی  بۆچی 

دەریادا كە ئێوارەی لێهات بیشەمزێنین و خەمی سبەی لێ نەخۆین؟
بۆ  قەیران؟  خەم و  یان  داگیركەران  یان  ب��ژاردەی:  ب��ەردەم  بخەینە  دەبێ گەلەكەمان  بۆ 
بنمێچی زەمەنی بۆ هەموو ویستەكانمان دانەنێین و كاری لەسەر نەكەین. قەینا ئەولەویات 
هەیە، بەڵام كە هەندێك ئەولەویات جێبەجێ كرابن بۆ دەیبەینەوە بۆ چوارگۆشەی یەكەم؟ 
ئایا دژ و دوژمن، نەیار و دەر ودراوسێ دژی گێرانەوەی شەرعیەت و پابەندبوونن بە یاسا و 
رێساكانی كە خۆمان دامانڕشتوون تا بڵێین لێی گەڕێین با سەربەخۆ بین و عەدادەكە سفر 
دەكەینەوە؟ ئەو ئەزموونە بە هەڵە و كەموكوڕییەوە هی خۆمانە، بۆ دەبێ دەزگاكانی پەك 

بخەین كە سەرچاوەی شەرعیەت و دیموكراسیی و رەوایی و متمانەی گەلە؟
بۆ گەلەكەمان بە شایانی باشترینەكان نەزانین؟ بۆچی ئەو گەلەی قەرزی سەرشانی 
داوە لە تێكۆشان و خوێن و فرمێسك بخەینە بژاردەی مشتی درێژخایەنی دابینكردنی ئاوات و 

هیواكانییەوە. بێ ئەوەی ئاسۆی پلەبەندی ئامانجەكانی بخەینە بەردەست؟ 
زۆران��ب��ازی  نیشتمانیی،  نەتەوەیی و  تێكۆشانی  س��اڵ  دەی��ان  دوای  كوردستان  گەلی 
دیموكراسی و كۆمەڵایەتی، شایستەی ئەوەیە ئەمانەی گشت هەبێ و ئەمانەی گشت بۆ 
بەڵام  دەكات،  تر كەیفی خۆیەتی كە چۆن سەیری مەسەلەكان  دابینبكرێت. جا خەڵكی 
یەكێتییەكان بیریانە لەوەتەی یەكێتی هەیە حزبی ئەركە هەمەلایەنەكانە كە هیچیان لەسەر 
ئاستی  بە  دەیانجوڵێنێ و  پێكەوە  بەڵام  دابنێ،  بۆ  ئەولەویاتیشیان  با  ناخات،  پەك  ئەویتر 

جیاجیا ئەركەكانی جێبەجێ دەكات.
چینایەتی،  نیشتمانیی و  چەوساندنەوەی  نەهێشتنی  حزبی  ئێمە  نەبوو  ق��ەرار  ئ��ەی 

دیموكراتی و نەتەوەییش بین؟
لەمەشدا با مەسەلەكان بە ئیجتهاد و مەزەندە نەسپێرین و مام بكەینە حەكەم و مەرجەع.

ئەرێ كەس بیستویەتی مام بڵێ قەینا با ژن كوژی و بێ دادی هەبێ بە بیانووی ئەوەی 
خەریكی مافی چارەنووسین؟ بیستوتانە مام بڵێ با پاركی ئازادی دوا بخەین چونكە هێشتا 

ئەركی نەهێشتنی تەعریبمان لەسەر شانە؟
واتا مام هەموو ئەمانەی پێكەوە، بەپێی ئاستی جیاجیای كاركردن و ئەولەویات، پێش 

دەخست.

رێبازەكەی مام كوردایەتی نەریتی نییە، كوردایەتی پێشكەوتنخوازە، یانی بۆ كوردەوارییەكی 
پێشكەوتووش. لای ئەو ئاتاجەكانی كوردایەتی و كوردەواری وەك یەك گرنگ و پیرۆز بوون، 
تەواوكاری یەكن نەك بەرامبەری یەك راوەستابن. گەلی كوردستان شایانی رێبازی وەك 
ئەوەی مامە كە ئیلهامی بە جوڵانەوەی پێكەوەیی هەموو كەیسەكان دەبەخشی و، تا خۆشی 

لە كایەكەدا بوو مایەمان، لە هەموویاندا، چەند زۆر بوو؟

*كوردستانی نوێ، رۆژی: 2017/7/8

دیمەنەكە لەوە ئاڵۆزتر نابێت

 
باوكە دامەزرێنەرەكانی كوردایەتی بەو هیوا و ئاواتەوە دەژیان كە رۆژێك بێت و ئیقبالی 
بەختی كوردایەتی وا بێت كە هەلومەرجی بابەتی گونجاو و لێبڕاو بێت لە خزمەتی مەسەلەی 
كوردستان و پێشكەوتنی بەو جۆرەی هەموو ئاواتەكانی گەلی كوردستان بێتەدی.روومان لە 

مافی چارەنووس و سەربەخۆیی بێت.
زەمەن ئەو ئیقبالەی هێناوە لێ لە رۆژگارێكدا هاتووە كە دۆخی خودی كوردایەتی و 
ماڵی كوردەواری وا شێواوە دوژمن بۆ جبرانی خاتری لەدەستدانی تەگبیری بندەستكردنی 
مەسەلەی كورد هەر ئەم دۆخەی دەویست. دوعاشی بكردایە هەر ئەم تێكستەی دەنووسی 
كە ئێستا لەسەر كوردی دەخوێنینەوە: ترازاوی كوردایەتی و بیماری كوردەواری.تەنگژەی 

فرە رەهەند كە كۆدی چارەسەریمان پێ نادۆزرێتەوە.
هەڵوێستی خۆی  یەك  یەكریزی و  حاڵی  لەسەر  بەرزە  زۆر  دەنگی  ئەوی  ئەوەیە  كێشە 
سیاسەتەكانی وا دادەرێژێ كە كەمەندكێش نەبێ. پەرتكەر و ئاڵۆز و شەمزاو بێت لە حاڵی 
وادا گرنگ نییە ئەمە بە ئەنقەست دەكات یان هەر ئەوەندەی لێ دەزانێ. دەرەنجام هەریەكە 
بۆ  كوردستانیی  توانستی  ئەندازەی  هێنانەخوارەوەی  ناوخۆیی و  فاكتەری  داڕزاندنی  لە 
بۆ  بابەتی  دۆخی  دی��ارە  هەمووان  لە  كە  دۆخ��ەدا  لەم  سەرشانی  ئەركەكانی  راپەڕاندنی 
كوردستان لەبارەو بانگمان دەكات. لە دیمەنێكی كاریكاتێریدا وا دەبینین پارتی كە دەنگە 
لە  سیاسییەكانی،  جوڵە  هەموو  تایتڵی  بە  كردووە  ئەمەی  ریفراندۆمە و  پرسی  بەرزەكەی 
پشت ئەم تایتڵە گەورەوە سەدان هەڵە و پەڵەی ناونیشانی كێشەكانی تری وڵاتی شاردۆتەوە. 
كە سەرەداوی بەشی زۆری ئەم كێشانە دەچنەوە سەرخۆی، لەجیاتی ئەوەی ئەم بەلەمی 
كە خەوشەكانی سێ  لێكردووە  پەڵاشی  پوش و  وەك  بێت  نەجاتی  كەشتی  دوا  ریفراندۆمە 

كەڕەت و چوار جار دەكات.
ڕاگەیاندنی پارتی سەرمەشقی ئەم جوڵە سیاسییەی پارتییە كە دیمەنەكە بە هەڵگیراوی 
پیشانی پارتی دەدات. لە عەكسی ئاوێنەی ڕاگەیاندنی پارتیدا دەموچاوەكان هەڵگێراون، 

مەسافەی نێوان ڕەهەندێك و ئەویتر ڕاستەقینە نین. سەری زل بچووك و هی بچووك زل. 
لوتەكان پان و درێژ دەردەكەون، چاوەكان زەقن یان ئەبڵەقن. كۆی دیمەنەكەش كاڵ و تەڵخن و 
هیچ ئەدگارێكی ورد نیشانی سەركردایەتی پارتی نادەن تا دارێژەری سیاسەتیان كەڵكی 
لێوەربگرێت. دیمەنەكە چەواشەكارییە، دۆست و دوژمنی تێكەڵ  و پێكەڵ كردووە. دۆستی 
بە پارتییەوە نەهێشتووە و بێ لایەنی لێ كردۆتە دوژمن و دوژمنی بەرجەستەشی بێ ئەرك و 
زەحمەتكێشان كردووە مادام ڕاگەیاندنی پارتی خۆی ئەم ئەركە دژی پارتی رادەپەڕێنێ. 

سێبەرەكانیش بە دڵی ئەو دەكەن لەجیاتی ئەوەیە دیمەنێكی فراوانتری پێ نیشان بدەن.
پارتی بەو دامەزراوە سنووردار و كەم حەوسەڵەی جارانەوە كە دامودەزگای زەمانی حوكمی 
زاتییە شانی داوەتە بەر ئەركێكی گەورە كە بە ئیدعا ریفراندۆمە و بە كردەوەش لەتوپەتكردنی 
ئاوێنەی سیاسەتی  لە  پێویستە.  ریفراندۆمە  ئەو  بۆ  ریزییە  یەك  ئەو  كوردە كە  ریزەكانی 
ئیعلامی پارتیدا كورد و پارتی دۆستیان نییە و هەر یەكەشیان بە جیا دۆستی یەكتر نین مادام 
كۆی حزبەكانی تر لە بەرامبەر پارتیدا زۆرینەی كورد پێكدێنن. چونكە پارتی زۆرینەیە 
لە بەرامبەر هەر حزبە و بە تەنیا، نەك هەموو حزبەكان بە كۆیی. ئەم سیاسەتە قەرەباڵەغە 
زۆرجار زوڵم لە پارتیش دەكات كە مەرج نییە ڕاستییەكەی ئەو دیمەنە بێت كە بەهۆی 

لوتبەرزی و تەوەللابوون و سەرچیغچوونی ڕاگەیاندنەكەی لە پارتی دەبینرێت.
زمانی تەخوین و بە سووك تەماشاكردنی خەڵكی تر، حزبی تر، رووناكبیر و رۆژنامەوانیی 
داب��ڕان و  هەر  مەگەر  كە  پێدەدات  پ��ەرە  پارتی  لەسەر  بەغزێك  قین و  ك��ردووە  كارێكی  تر 
دووركەوتنەوە لەهەموو مامەڵەیەك لەگەڵ پارتی چارەسەری بكات. كۆبوونەوەیەكی پارتی 
نییە كە لە جیاتی نزیكایەتی و پێكەوەیی لە دواجاردا مێزەكە بەسەر دانووستانكاری پارتی 

قڵپ نەكاتەوە.
بەگرفت و  حزبەكانی  هەڵسوڕانی  كوردستان  و  سیاسیی  پرۆسەی  بنچینەدا  لە  خۆی 
كە  گومانبەرە  ت��ەم��اوی و  وا  حزبەكاندا  دۆخ��ی  لەگەڵ  پارتی  هەڵسوكەوتی  كێشەیە. 
پارتی.  سیاسەتەكانی  چەوتی  پاڵ  بدەنە  خۆشیان  كەموكوڕی  دەوەشێتەوە  لێیان  حزبەكان 
تەنانەت ئەگەر واش نەبێت پارتی وا شانی ئارداوی بووە بچووكترین گوزارشتی سۆشیال 
میدیا و پروپاگەندەش سەدای سەد قات دەبێتەوە و كاری تیرێكی كوشندە دەكات. گوتاری 
تەشهیر و  دەب��ڕێ.  بنا  لە  نەیارەكانی  گۆشتی  دیارەكانی  كاراكتەرە  پارتی و  ڕاگەیاندنی 
شاری  )نموونەی  شارەكان  بە  گاڵتە  تێدەپەرێنێ و  حزبایەتی  حزب و  سووكایەتیكردنەكەیان 
ڕاگەیاندنكارەكانی  دەكات.  كۆمەڵایەتییەكان  بەها  بە  سیاسیی و  مێژووی  بە  سلێمانی(، 
پارتی سووكایەتی بە مردوو، بە نەریتی سیاسیی، دەنگی هاووڵاتیان و بژاردەی مۆدێلی 
سیاسییان دەكات. داگیركەران لە دژی ناوچەكانی وەكو سلێمانی و گەرمیان گاڵ دەدات. 
تەنها لەبەرئەوەی چیتر زۆنی سیاسەتی ئەوان و پێگەیان نەماوە. هەموو ئەو شتانە دەكات كە 

لە مێژوودا وەك پروپاگەندەی دوژمنان ناسراوە. كە جاران لای ئینگلیز كورد بە كۆمۆنیست و 
لای سۆڤێت كورد بە ئیستیعماری و ئیمیریالی و لای عەرەب كورد بە زایۆنیم لە قەڵەم دەدرا. 
ئێستاش ڕاگەیاندنی پارتی زۆنی سلێمانی لای توركیا وەك زۆنی پەكەكە و لای ئەمەریكا 
وەك زۆنی ئێران و لای عیراق وەك زۆنی بێ قەراری سیاسیی و لای ئێرانیش وەك زۆنی 

حەشاردەری كۆمەڵە و دیموكرات دەناسێنێ.
لای جەماوەریش موخالیفەكانی خۆی بە كوردی مالكی و عەبادی دەناسێنێ. بە خەڵك 
دەڵێ عیراقچی كەچی خۆشی لە گەرمەی ریفراندۆمدا مۆڵەتی حزبایەتی خۆی لە عیراق 
نوێدەكاتەوە. فراكسیۆنەكانی كورد لە بەغدا سووك دەكا و خۆشی لەژێرەوە لەگەڵ عەبادی 
كەینوبەین دەكات. بۆ سووككردنی پەرلەمانی كوردستانیش ئەركەكە رێك بە فراكسیۆنی 
پەرلەمانی خۆی دەسپێرێ تا نوێنەرایەتی گەل بە نوێنەرایەتی گەل سووك بكات. دوای 
هەموو ئەم سیاسەتە پەرتەوازكەرە داوای یەكێتی و یەك ریزی لە حزبەكان دەكات و مەجبوری 
كۆبوونەوی هاتنەسەر خەتیانە. جا رەنگە یان پێی وابێ بە لاوازكردن و پەرتكردنی حزبەكان و 
دەستوەردان لە كار و كردەوەیان و لێكترازانی ریزەكانیان دەتوانێ مەجبور و ملكەچی سیاسەتی 
لە  لێدان  بۆ  ریفراندۆمە  ن��اوی  سیاسەتەی  ئەم  هەموو  بنچینەدا  لە  یان  بكات.  خۆیان 
وزە و توانای هێزەكانی كوردستان بێت. كە هەر دەبێ ئەمان وزەی حەریفانەی جەماوەری 
نییە گوێگرێ و  كەسێكیش  وەرگرتووە.  ئەمانەت  بە  ئەوانیان  دەنگی  مادام  بن  كوردستان 
پێیان بگوترێ ئەوی دەیكەن كوردستانتان لێ تەرە دەكات لە جیاتی ئەوەی لەسەر پرسی 

نەتەوەیی كۆیان بكاتەوە.
تردا  حزبەكانی  گ��ۆران و  یەكێتی و  كێشەكانی  گەرمەی  لە  ئەوەیە  گ��ەورەش  حەفەتی 
پارتی لەبەر ستراكچەرەكەی كە ڕای جیاواز و ئاراستەی هەمەڕەنگی تێدا نییە بەهێزترین و 
رێكخراوترین هێزی كوردستانە، كەچی ئەم هێز و توانستە لە ئامانجی نارەوا و لابەلا بەكار 
دێنێت لەجیاتی ئەوەی لەژێر ئەو تایتڵە گەورەیەی ریفراندۆمدا بیانخاتە گەڕ لە تەنیشت 
ئەم گرتەیەشەوە گرتەی تر هەیە كە هی كێشە ناوخۆییەكانی یەكێتییە. ئەم كێشانە یەكێتیان 
یەكێتی  دۆخی  كوردستانە.  گەورەكەی  كێشە  ڕەن��گ��دەرەوەی  كە  ك��ردووە  ناكارا  لاواز و  وا 
ئومێدی خەڵكی  رجا و  دەبێ  بۆ  كە  ك��ردووە  تووشی شۆك و سەراسیمە  دوژمنی  دۆس��ت و 
كوردستان و خەزێنی تێكۆشان و ئەزموونیان كە لە یەكێتیدا بەرجەستەیە ئا وای لێ بێت و 
ئەگەرچی  بزووتنەوەیە  ئەم  كە  هەیە  گۆرانیش  یەكێتییەوە  ئاڵۆدەبوونەی  بە  بكرێت؟  لێ 
تازەترینە بەڵام ئەویش تووشی هەژانی چەقبەستنی سیاسەتەكان و كۆچی رابەرەكەی بووە. 
دۆخێكی وا دژوار بەڵێن و سوێندی درێژەدان بەهێزداری و تەوژمی گۆران لەدوای كۆچی 
بەرێز نەشیروان مستەفا ناتوانێت متمانەی پێ بداتەوە. ئاخر یەكێتییەكانیش هەروایان وت 
كە دوای نەخۆشكەوتنی مام جەلال پابەندی بەڵێن و عەهدی یەك ریزی بن. كەچی وایان 

كوردستانیش  سیاسەتی  لەسەر  كاریگەری  گۆران  یەكێتی و  خراپیەی  جووت  ئەم  نەكرد. 
دەردی  بۆتە  كردووە و  زیاتر  پارتی  پاوانخوازی  ویستی  لە  تەماعكاری  ئ��ارەزووی  داناوە، 

سەرباری دەردەكانی پارتی كە پێشتر لەسەری دواین. 
هەڵبەتە ئەم دۆخە زاتییە خراپەی كوردایەتی كە لێناگەڕێ دۆخی بابەتی بۆ بقۆزرێتەوە 
مادام لە دەورانی سەڵتەنەتی پارتییە هەردەبێ لەسەر پارتی حسێب بكرێت و ئەو گوناهەكەی 

لە ئەستۆ بگرێت..
بەڵام هەڵبەتە یەكێتی و گۆران و لەولاتریشیانەوە جووت حزبە ئیسلامییەكە بێ تاوان نین. 
بەڵام لەكاتێكدا حزبەكان پێشبڕكێیانە كێ زۆرترین تاوانی كەموكوڕی بەردەكەوێت نەیارانی 
كورد پێشبڕكێی قودرەتمەندی خۆیان دەكەن كە كێ زیاتر دۆخە بابەتییەكەی كورد، ئەوی 
جێی حەسرەتی سەدساڵەی باوكە دامەزرێنەكانی كوردایەتی بوون، بنكوڵ بكەن و لە ناوەوە 

دایرزێنن.
حەیف و مەخابن.

*كوردستانی نوێ، رۆژی: 2017/7/11

با دوا فەرمان بێت 

نەپێكابێ  و  خۆی  ئامانجی  وایە  ئەوە  وەك  نامێنێت.  بایەخی  كرا  شەرح  كە  مانشێت 
پێویست بكات روونكردنەوەی لەسەر بدرێت. بەڵام گەرەكمانە مانشێتی ئەمڕۆ بكەینە بۆنە 

بۆ باسكردنی چارەنووسی هاوبەشی كورد و كوردستان بە هەموو پێكهاتەكانییەوە. 
وشەی فەرمان )فرمان(، بۆ قڕكردن  و كوشتن بەكارهاتووە. ئەمری سوڵتانییە لە ناوەندەوە 
فرەیی  كەلتور و  فرەیی  هەمەڕەنگی  و  سڕینەوەی  بۆ  ستەمكارییە  ئەمری  لێوارەكان،  بۆ 
ئاینی  و مەزهەبی. ئەمری رەتنەكراوەی قابیلی گفتوگۆنەكردنە. بێدەنگییەكی كوشندەیە 
كە سوپاسالار و ئۆردوی بۆ بەڕێدەخرێت  و بە یەك ئاڕاستەیە: قڕی بكە و گفتوگۆی ناوێ. 

سووتان  و سووتماك  و سكونی یەكجارەكییە.
 لە مێژووی دێرین  و ناوەڕاست، تا سەرەتای سەدەی بیست. فەرمان، ئەمرە بۆ قڕكردنی 
بێوەی  كوردانی ئێزدی. لەبەرئەوە لە مێژوودا فەرمان راچڵەكاندنی كۆمەڵگەی هێمن  و 
دەورانی  لە  ئێزدیان  قڕكردنی  وێستگەی  جار  حەفتا  لە  زیاتر  ئێزدییانە.  ئاشتیخوازی   و 
عوسمانی یەكسان بووە بە حەفتا جار راچڵەكاندنی ژن  و منداڵ  و پیر و پەككەوتەی ئێزدی.
فەرمان لە گوێی وان دەزرنگێتەوە و ئاماژەیە بۆ قیامەتێكی پێشوەخت كە قیامەتێكی 

ناهەقیشە. چونكە بە دەستی مرۆڤ و بۆ قڕكردنی مرۆڤە.
لە  ناسیونالیستی سەردەست  پەروای  بیستدا، لەگەڵ گەشەی بێ  لە سەدەی  فەرمان 
رۆژهەڵاتی ناوەڕاست، بووە فەرمانێكی گشتی دژی نەتەوەی كورد بە موسڵمان  و ئێزدییەوە، 

بە شیعەو سوننەوە.
ناسیونالیستی سەردەست وەكو چۆن جاران بە ناوی ئیسلامەوە كوردی ئێزدی قڕ دەكرد. 
لە سەدەی بیستەمدا پۆلێنێكی نوێی داهێنا: كوشتن لەسەر بنچینەی نەتەوە. یانی ئەوە 
ئەدەبیات  و  لێرەوەیە  نەبیت.  كورد  هەر  وایە  باشتر  بیت.  كوردی موسڵمان  كە  نییە  بەس 
قڕكردنی  فەرمانە(. فەرمانی  نا )دیسان  هەڵەبجەشی  كارەساتی  ناوی  هونەری كوردی 
كوردە لە هەر كوێ بێت. جا ئاین  و ئاینزاكەی كوردی ئێزدی، یان موسڵمانی سوننەی 
كورد  ئ��ەوان:  بۆ  نییە  فەرقی  بێت.  مەزهەب  شیعە  فەیلی  یاخود  گەرمیان،  هەڵەبجە و 

هەڕەشەیە. كوشتنی دەریچەیە!
سوڵتان وای كرد، ئەتاتورك وای كرد، بەعس  و داعش  و پشتیوانە پەنهان و ئاشكراكانیان 
وایان كرد. كە كورد كوشتن یەكیان دەخات. بۆیە با كوردبوون ئێمەش یەكبخات، تا ئیتر ئەوە 

دوا فەرمان بێت.
دوا فەرمان بێت كە سەدەكانی جاران تێپەڕێنێ. سەدەی بیست بەرپەرچ بداتەوە و یەكەم 
بێت.  دوایی پێ  قەوما،  ئێزیدخان  لە  لە غەفڵەتدا  ئەوی  بیستویەكیش،  ئەنفالی سەدەی 
با ئەو ترسە یەكێتی  و رابوونی كوردان بخوڵقێنێ، پێبگەین، ببینە نەتەوەیەكی كامڵ لە 

نیشتمانێكی فرەییدا. لە نیشتمانێكی سەربەخۆدا.

*كوردستانی نوێ، رۆژی: 2017/8/3

ئەو مەسجەشمان نەگەرەكە 

هیچ بەرپرسیارێتییەك جێبەجێ  ناكەن. جاران تەكلیفی  ئەوەیان دەكرد دوو قسەی  خۆش 
بكەن ئەگەر لە دڵیشەوە نەبێت. ئەمڕۆ ئەو زەحمەتەیش ناكێشن كە لوتف بنوێنن و نمایشی  

خۆشەویستی  بكەن.
زیاتر لە )80( ساڵی  دەوڵەتداریی  عیراقی  ناوەندی  و چەندین ساڵ  عیراقی  فیدراڵیش 
مافی  كوردستان ئەقرتێنن. )140(ی  نەخشە رێگای  لێ  دەكەن بە سەدوچل دەرد و بەڵا، 
حوكمی   فلتەری   پەرلەمان و  دووەمی   ژووری   وەك  ئیتیحادی ،  ئەنجوومەنی   دامەزراندنی  
دادگای  زۆرینەی   دەكەنە  دەستووری   دادگای   دەكەن.  تێدا  دوادەخ��ەن و خنەخنی   زۆرینە، 
فیقهی . كە بە عافیەت و سیحەتی  خۆیانن بەشائیری  خێر و ئۆپرسیۆنی  دیجلە بەرپا دەكەن. 
مووچە و بودجە دەبڕن، كە هەڵەش دەكەن داعش لەدایك دەبێت و دەبێ  كوردستانیش شەریكە 

بەشیان بێت لە خەرجی  بەرەنگاریی  داعشدا.
ناهێڵن بەبێ  رەزامەندی  بەغدا چەك و تەقەمەنی  بۆ پێشمەرگە بێت كە لە یەك سەنگەردا 
شەڕی  تیرۆریان لەگەڵ دەكات. پێیان دەڵێن حەویجەش بكەن پێدەچێ  هەڵیان گرتبێ  بۆ 
پێویستی  و لێقەومانی  خۆیان لە كەركوك. لەبەر ئەوەیە كورد لێیان رەنجاوە، سیلەی  رەحم و 

دیبلۆماسیان لەگەڵدا ترازاوە.
بەڵێ  وایە لە بەرەی  ناوخۆیی  كوردستان كەموكوڕی  هەیە و زۆریشە، هەر لە خزمەت تا 
شەرعیەت و كاراكردنەوەی  دیموكراسی ، ئەمما بۆ تێگەیشتن لە ئایندەی  كوردستان گەرەكە 
ئەركی   هەموو  لە  دەبا،  شت  هەموو  و  نادا  هیچ  عیراق  هەڵسەنگێنن.  عیراقیش  بەرەی  
عیراقێتی  خۆی  هەر ئەوە جێبەجێ  دەكات كە سەرۆك وەزیران لە بۆنە و جەژنەكان مەسجی  

پیرۆزبایی  بنێرێت.
ئەگەر شەراكەت ئەوەیە، بەشدار بووی  بەڕێز، ئەو مەسجەشمان نەگەرەكە.

 *كوردستانی نوێ، رۆژی: 2017/8/4

گۆشەنیگای جیاواز بۆ پیرەمەگرون... 

1
سەربەخۆیی كوردستان دوا پلەی  ستراتیژی  مافی  چارەنووسە. ئەوە لە زمانی  یاسا و 
سیاسەتدا وایە. لە زمانی  ئەدەبی  هەڵقوڵاو لە سروشتی  جوانی  كوردستانەوە دەبێ بڵێین 
سەربەخۆیی كوردستان شاخێكی  بەرزی  وەك پیرەمەگرونە. بەرز چونكە ئاواتێكی  دێرینمانە، 
رێگاكەشی  سەختە وەك پیرەمەگرون. گەلی  كورد خوێنی  بۆ داوە، شۆڕشی  بۆ كردووە و 
شاخ  بە  هەروەها  بخات.  بەڕێ  بۆ  ساتەوەختیشی   دوا  دانوستانی   ریفراندۆم و  گەرەكیەتی  
چواندن و بە پیرەمەگرون ناساندنیش بۆ بوارێكی  دیكەش دەست دەدات. هەر یەكێك و هەر 
لایەنێك لە گۆشەنیگایەكەوە سەیری  شاخەكە دەكات و تەنانەت ئەگەر یەك گۆشەنیگاشمان 

هەبێ هەر دیوێكی  شاخەكە و هەر لە یەك لایەنەوە لە دیتنی  بەهرەمەند دەبین.
سەربەخۆیی وەك شاخی  پیرەمەگرون ئاواتی  بەرزە، رێگای  گەیشتنی  هیلاكیی دەوێت و 

سەیر كردنیشی  لە دیدی  جیاواز و لە پێگەی  جیاوازەوە دەبێت. 
ئەم شرۆڤەیەی  كردم فەلسەفە بوو؟ بۆچی  نا؟ بۆچی  هەر خواپێداوەكان لە میللەت و لە 
چینەكان و لە پیاوماقوڵان بۆیان هەیە دەم لە فەلسەفە وەربدەن؟ ئەوجا فەلسەفە و مەنتیق لە 

بابەتێكی  ژیاریی وەكو سەربەخۆیی كوردستاندا بەكار نەبرێت بۆچی  باشە؟
وەك لالەیەكی  گەرمیانی  دەستم لە پشتێنی  خۆم ناوە و لە شاخی  بەرزی  پیرەمەگرون، لە 

لوتكەی  بڵندی  سەربەخۆیی، دەڕوانم و شرۆڤەم هەیە:

2
گۆشەنیگای  جیاواز مانای  ئەوە نییە ئێمە شاخ نادیدە بگرین، سەربەخۆییەكە نەبینین و 
بە  دیتراوی  خۆمان  دیوی   هەر  تەنانەت  یان  بكەین.  بڵندی  و سەختی   ب��ەرزی  و  لە  حاشا 
كۆی  دیمەنی  شاخەكە ببینین و پێمان وابێ شاخەكە هەر ئەو لەتەیە كە لە ئێمەوە دیارە. 
حاڵەتی  نكۆڵی  خراپە، بۆب ورۆرد، نووسەری  بابەتە گەورەكانی  سیاسەتی  ئەمریكا، ناوی  
ناوە دۆخی  نكۆڵی  لێكردن و كتێبیان لەسەر نووسیوە. نكۆڵی  لێكردن سەر بە بابی  حاشا 

لێكردن و بەرچاو تاریكییە كە رێگە لە شرۆڤەی  راست و دروست دەگرێت. گەرەكە ئێمە كۆی  
دیمەنەكە ببینین و كۆی  واقیعی  شاخەكە بە دیتنە جیاوازەكانی  خۆمان دەوڵەمەند بكەین.

بۆ  كردەوەمان  كارو  خەسڵەتی   دەشبێتە  لایەنێكمان  هەر  یەكێكمان،  هەر  گۆشەنیگای  
گەیشتن بە لوتكەی  شاخ، لوتكەی  سەربەخۆیی، هەمیشە دەبێتە سەرەتای  رێباز و رێگامان 

بۆ بڕینی  هەورازی  شاخەكە و گەیشتن بە دوا مەنزڵ.
هیچ شەرمی  ناوێ كە دەتوانین دوا وێستگەی  سەربەخۆیی بە دیدگا و رێبازی  خۆمان، 
بە ئەزموونی  خۆمان رەنگڕێژ بكەین. خەڵكی  تریش با وا بكەن، تا سەد گوڵ لە باخچەی  

كوردستانی  سەربەخۆ بپشكوێ.

3
بەشێكی  تەڵخی  دیمەنەكە لێرەوە سەر هەڵدەدات، ئێمە كە لە زۆر وردەكاری  و شتی  زۆر 
بچووكدا جیاوازین كە رەنگە سەلیقەی  جیاوازیش هەڵنەگرن، ئێ بێگومان لە شتی  گەورەدا 
هەر جیاواز دەبین، ئامانجە گەورەكە، گەیشتن بە لوتكەی  شاخی  سەربەخۆیی، ئیجماعە 
نیشتمانییەكەی  دەوێت. بەڵام جیاوازی  لە رێبازی  فیكری  و سیاسی  نابێتە مایەی  هەڵكردن و 
پێكەوەبوون لە ئاماجە بەرزەكەدا. لەبەر ئەوە حەوجەی  پاكانە و حوجە و بیانووی  پاسیڤ یان 
گرمۆڵەبوونی  ناوێ وەختێك دەڵێین بە رێبازی  خۆمانەوە كە مافی  چارەنووسە دەچینە ناو 
راناوەستێ، دوای   ریفراندۆمدا  ئەنجامدانی   ئاستی   لە  پرۆسەكە هەر  پرۆسەكەوە. چونكە 
ریفراندۆم چەردەیەك هەنگاوی  تری  بەدوادا دێت. چۆنێتی  راگەیاندنی  سەربەخۆیی، شێوەی  
بەغدا و  لەگەڵ  كۆتایی  چارەسەری   دانوستانی   تەنانەت  كوردستان و  سەربەخۆی   دەوڵەتی  
چارەنووسی  ناوچە دابڕاوەكان و قەرەبوو قەوارە و قانوونی  داهاتوومان، ئەمانە هیچ نەبێ هیچ 
نەبێ تایتڵە سەرەكییەكای  ئەركی  پرۆسەی  سیاسی  كوردستانی  دوای  سەربەخۆیی دەبێت. 
لەمەدا رێبازی  یەكێتی  حتمەن دێتە ناو پرۆسەكەوە. واتا رێبازی  )ئاشتی ، مارفی  مرۆڤ، 

سەروەریی یاسا، مافی  چارەنووس(.

4
بە مانایەكی  تر ستراتیژی  سەرجەم ئامانجەكان هەر تەنها لەمەدا بەرجەستە نابێت كە لە 
رێی  گەیشتن بە شاخەكە بەكاری  بێنین، یان پەكی  بخەین. بەڵكو ئەو ستراتیژە بۆ دوای  

سەربەخۆییشە، ئەگەر بخوازین وەكو یەكێتی  هەبێن و بۆ كوردەواری  داهاتوو بەكەڵك بێین.
ئێمە بۆ باش دیتنی  ئەو ئامانجە بەرزەی  سەركەوتن بەرەو شاخەكەدا نە پێویستمان بە 
بە فڕێدانی   نە حەوجەمان  دەستبەرداربوون و  بە  پێویستمان  نە  فەرامۆش كردنی  شاخەكە و 
دروشم و ئامانجەكانی  ترمان هەیە، یەكێتیی نەتەوەییە، لەمەدا لەگەڵ نەتەوەییەكان یەكە. 

بەڵام دیموكراتیشە، لەمەدا لەگەڵ دیموكراتەكان دۆستە. نیشتمانییشە و هاوپەیمانی  نیشتمان 
بە خەباتی  خۆی .  داوە  ناوەرۆكێكی  كۆمەڵایەتیشی   بەڵام  رێی  سەربەخۆییە،  پەرەوەرانی 

لەبەر ئەمەیە مام جەلال ناوی  كوردایەتی  پێشكەوتنخوازی  لێ ناوە.
یەكێتی  وایە. خەڵكی  تریش وا جوانە خۆی  بێت و ئێمەش وا جوانین كە خۆمان بین )وفی 

ژلك فلیتنافس المتنافسون(. 
بەشێكی  ژانەكە لە ناو یەكێتی  و لە ناو كوردستاندا سەرچاوەكەی  لەمەوەیە، لەو پێكدادانی  
ئەولەویاتەكان و لەم جیاوازی  گۆشەنیگایەی  دیتنی  شاخەكەوەیە. بەڵكو ئەو ژانە ژانی  لە 

دایكبوونێكی  نوێ بێ؟
تا ئەو كاتە، پیرەمەگرون هەر شاخی  بەرز بێ و هەر جێی  )ضرب المثل( بێ.

*كوردستانی نوێ، رۆژی: 2017/8/18

هەقمانە خاوەنی سەدەیەك بین

هەر سەدەیەك و هی نەتەوەیەكە، هەقیەتی سەدەی بیستویەك هی كورد و كوردستانییان 
ئەمما  دواك��ەوت.  كاروانەكە  لە  كەمێك  راب��ردوو  سەدەكانی  بێت  نەتەوەیەك  بێت. هی 
ئەم كەمێك دواكەوتنەی لێ كرایە قەمیسەكەی عوسمان، لێی كرایە سەدان سەدەی 
بكاتە سەدەی كوردە غیرەتە. حەیف  بیستویەك  ئەگەرچی ویستی سەدەی  دواكەوتن 
سەدەكە خۆی زبر و دڵرەق و دڵرەش بوو بۆیە هەر سەعاتێكی بە رۆژێك و هەر رۆژێك 
بە مانگێك و هەر مانگێكی بە ساڵێكی زوڵم و زۆر تۆمار كرا. لە حاڵی واشدا سەدەكە 
خۆی بێ فەڕ و بێ خێر و نەفرەتكراو بوو. خۆشە كە سەدەی بیستویەك هی خۆمان 
بێت. دڵمان بداتەوە و قەرەبوومان بداتێ. رەنجێك كە لە سەدەی بیست كێشاومانە بەشی 
و  بداتێ  سەربەخۆییمان  مافی چارەنووس و  ئ��ازادی و  بەرامبەر  بێ  كە  تێدایە  ئەوەی 
ئەرك و  لەسەر  بكەین  پێشبڕكێ  گشتمان  ئەهێنێ  بخوازێ  تر  نرخی  ئەگەر  وێجاش 
فەرمان. بە ئەندازەی دواكەوتنی رابردوو كە زۆر لەسەرمان كەوتووە گەرەكە شەقاوی 
گەورە بهاوێین. ئینسافیش ئەوەیە سەدەی بیستویەك بە ئەندازەی شەقاوی گەورەمان، 
بە ئەندازەی دڵرەقی سەدەی بیست لەگەڵمان باش بێت و دادپەروەری مێژوومان بۆ بخاتە 
كار. كورد شایانێتی سەدەیەكی هەبێ. ڕەنگە زۆر پێرفێكت نەبین، بەڵام ئەوانی تر 
لە ئێمە باشتر نەبوون كەچی سەدەیەكی هاوچەرخە هەن و حوكم دەكەن و پەرچویەكی 
وایان نیشان نەداوە كە لە كورد نەوەشێتەوە. وایە كە كەموكوڕیمان هەیە و هەق نەبوو 
وابێت. لەسەر ئەمەشە كە ئەحمەدی خانی بەری چەند سەدەیەك گوتبووی خەتای 
شوعرا و فوقەرا نییە، خەتای ئومەرایە. لێ تەماشای مێژووەكە دەكەین دەبینین وەك 
شێخی  لە  كوێت  شێخی  دەڵێت،  مەزهەر،  كەمال  د.  ك��ورد،  مێژوونووسانی  شێخی 
قرچۆك  دەست  كوێت و  بۆ  بوون  ئاواڵە  دەست  ئینگلیز  كەچی  نەبوو،  لایەقتر  حەفید 
بوون بۆ مەملەكەتەكەی شێخ. لەبەرئەم هەق و حیسابە گشتی ئێمە چانسێكمان دەوێت. 
رۆژهەڵات  نەتەوەكانی  دیكەی  ستوونەكەی  سێ  لە  ئەگەر  پێگەیشتووە و  لیاقەتمان 

باشتری نەكەین، لەوانی خراپتر ناكەین.
لەو هەموو كوردستانانەی تەخشان و پەخشانتان كردووە، جارێ دانەیەكیمان دەوێتەوە. 
خوابشمان گرێ ئەگەر چاكی نەكەین. میللەتەكە تەوەللامان بكات ئەگەر نەیكەینە 

نیشتمانێك بۆ داد و داب و دەستوور.

*كوردستانی نوێ، رۆژی: 2017/9/8

نەتەوەیەك لەسەر كاغەزەوە بۆ سەر ئەرز 

نەتەوەكەمان پێگەیشتووە. ئەم پێگەیشتنەشی پێگەیشتنێكی سەرتاسەرییەو هی بەشێكی 
نییە. وا مەسەلەی كورد لە سێ بەشی كوردستان جووڵاوەو سستی  ئەوەكەی  كوردستان 
تریشی پەیوەستی هەلومەرجی ئیقلیمی تارانە، دەنا ئەوێش لەمێژە ئامادەی راسانە. لەبەر ئەم 
هەلومەرجی پێگەیشتنەشە وادەبینی لەهەموو ئاستەكاندا قووڵپ دەداو داوای ئیستحقاقی 

پێگەیشتنی خۆی دەكات.
لەچوارچێوەی  رێكخستنی  و خۆ  بۆ سەربەخۆیی  نەتەوەیەك سەرەتایە  هەراشبوونی هەر 
دەوڵەتێكدا. دوو رۆژی تەواوە لە راڕەوەكانی دیدارێكی وێستگەیی لەو سەدان دیدارانەی بۆ 
كوردو عەرەب دەكرێت، لەگەڵ )دۆستانی( عەرەب قسە دەكەم: برایان ئەز كوردم و رەنگە 
وەك ئێوە نە كارم باش شرۆڤەی هەلومەرجەكانی پیادەی مافی چارەی خۆنووسین بكەم. لێ 
ئەوەی دەیزانم ئەوەیە لە كوردەواری  و هەروەها لە عەرەبداری و لە توركداری  و فارسداری  
هەموو كۆمەڵگە رۆژهەڵاتییەكاندا دەگوترێ، ئەگەر كچ، یان كوڕ، كامڵ بوو و پێگەیشت. 

دەبێ تەئهیل بێت بۆ شووكردن، یان ژنهێنان. پێبگات بۆ ماڵ پێكەوەنان و ماڵداری.
بۆ  بهێنن  بۆ  ژنی  ئێژن  بێت،  كەڵك  بێ  كوڕە لاسارو  ئەگەر  بەپێچەوانەشەوە  هەروەها 
ئەوەی بەرپرسیارێتی فێری بكاو بیكاتە پیاو. ئەگەر كچە ناسەلارو چاو لەدەرەوە بێ، ئێژن 
بیدەنە شوو با بەرپرسیارێتی ماڵداری هەڵبگرێت. كورد پێگەیشتووە برایان، كچ و كوڕی 
كورد پێگەیشتوون و چیتر ماڵە باوان و ماڵە مامان و ماڵە باوەژن ناتوانێت دابینیان بكات 

و گەرەكە سەربەخۆ بن.
تەبعەن ئەوان نموونەی تریان گووت. ترسی زۆریان باسكردو پەرۆشی زۆریان نواند. هی 
بكەم.  قەناعەت  ناتوانم  كرد  بوو هەستم  یەكەمینجار  بۆ  ئەمما  پەڕگیری.  راست و هی 
بیسەلمێنم و پەسەندی بكەم. سەربەخۆیی بەری چاوی گرتووم و ئەو پێداویستییە رەوایە 
بابەتییەكاندا،  لەناو فاكتەرە  وای كردووە ئەز و هەزاران ئەزی تری كوردو كوردستانیی، 
هەر فاكتەری سەربەخۆیی وەك راست و وەك رەوایی، وەك پیوێستی ببینم. جا سەد راستی 

درەوشاوەی تر، لەمڕۆدا، بە قوربانی فاكتەری وا بەهێز بێت كە فاكتەری سەربەخۆییە.

لەپرسی نەتەوەدا ئەم راستییە تاكە راستییە بۆ هەموو زەمین و زەمانێك. تاكە راستییە 
كە لەئاستیدا راستییەكانی تر كورت دێنن. ئەم راستییە شایانی ئەوەیە مرۆڤ بۆی بمرێ 
و بۆی شەهید بێ و هەست بكات لەپاش خۆی، هیچی بەجێنەهەێشتووە كە خەفەتی لێ 

بخواو خەفەتی بۆ بخوا. رێك ئەمەیە پشدەریان پێی دەڵێن؛ پێی بمری، نەك بۆی بمری.
***

دەخوڵقێنن  واقیعی  هەلومەرجی  خۆیاندا  لەگەڵ  باشە  ئەوەیان  هەر  رەهاكان  راستییە 
نها  بەتایبەتی  دەك��ەن.  تەخت  سەخت،  دژوارو  رێگای  نەرمانی  هەلومەرجێكی  وەك  و 
پێگەیشتنیشدا  زەمینەی  لەپاڵ  كە  دەجوڵێنین  ویستی سەربەخۆیی  لەهەلومەرجێكدا  ئێمە 

سەركردایەتی سیاسیی كوردستانیش ئەمە داوا دەكات.
ئاخر ئێمەی نەتەوەخوازانی دوای راپەڕین كە لە كوردستانی ئازاددا ژیاوین و هەڵسووڕاوین، 
هیوامان بوو خودا كوردو كوردستان و رێبازی نەتەوەیی پێشكەوتووخواز و نەریتخواز بە ئەشهەدوبیلای  
سەربەخۆیی  پایەداربكات. وەكو دەگوترێت، لە زەمانی  پێغەمبەرەوە )اللهم اعز الاسلام بأحد العمرین، 

كە ئەوان گەرەكیانە لەو پێناوەدا بن نەوەی  سایەی  راپەڕین قەت دوو دڵ نابێ .
***

ئایا ئەم هەلومەرجە دیوی  نێگەتیڤی  هەیە؟ 
دیوێك كە رەنگە سەربەخۆیی ، دەستكەوتەكانی  تائێستامان، رەنگە وابێ .

لەسەر ئەم هەلومەرجەیە تێكۆشەرێكی  دێرینی  كوردایەتی ، مام جەلال، گوتویەتی  كە 
شۆڕشگێڕەكان ناتوانن گرەنتی  سەركەوتن بكەن، بەڵام دەتوانن بەڵێنی  درێژەپێدانی  خەبات 

بدەن.
بدات،  بەڵێن  دەتوانێت  بەدەست،  قەڵەم  یان  بەدەست،  تفەنگ  پێشمەرگەیەكی   هەموو 
ناتوانێ  ناولەپی  شەیتانی  عروبە و تۆرانیەت و فارسچێتی  بخوێنێتەوە، بەڵام دەتوانێ  بەڵێنی  
درێژەپێدانی  خەبات بدات، هەروەها دەتوانێ  بەڵێنی  ئەوەش بدات خەباتەكەی  رێكبخات و 
كەمترین  بە  و  بكات  سەركەوتن مسۆگەر  تەلەفەوە  كەمترین  بە  تا  بەڕێوە،  ببات  رێكی  

تەلەفەوە، خوانەخواستە، شكستەكانی  چارەسەر بكات.
دیوێكی   تێكۆشەر،  پلەی   بگەینە  ئەگەرەكمانە  ئەگەر  تێكۆشەران،  گرنگە  هەروەها 
گەشبینی  هەلومەرجی  نێگەتیڤیشی  ببینن. ئەم دیتنە رێگا خۆش دەكات لە تێكۆشەرەوە 

هێزی  كۆڵنەدەریش پەیدا بكەین.
دیقەتی  ئەو هەلوومەرجە بدەن كە لە رۆژهەڵاتی  ناوەڕاستدا دەركەوتی  داعشیزم و حەشدی  
شەعبیزم و جەبهەی  نوسرەو هی  تریش هەن كە زەبر و زەنگ و دڵڕەقی  داگیركەرانەیان 

گەیشتووەتە پلەیەكی  بڵندی  نابەرپرسیارێتی . 
ئەمانە هیچ پابەندێتیەكی  یاسایی ، سیاسی  و دەوڵەتدارییان نییە كە جوڵەیان جڵەو بكات 
و ملكەچی  رێسایەكی  دیاریكراوی  ململانێیان بكات، بە تایبەتی  داعش كە زێرابی  پشتەوەی  
مەنهۆڵی  دوژمنانی  كوردە و هەموو بۆگەنی  شۆڤێنیزم، مەزهەبەگەرایی  و توندڕەوی  لەخۆیدا 

بەرجەستەكردووە، بێ  ئەوەی  دەوڵەتێك بتوانێت كۆنترۆڵی  بۆن و بۆگەنییەكەی  بكات.
هەرچۆنێك بێت دوای  جەنگی  جیهانی  دووەم پایتەختە ئیقلیمییەكان لەبەرەنگاری  كوردا 
جیاوازییەكی  بیژییان دەكرد لەنێوان گەلی  كورد و بزوتنەوە شۆڕشگێڕییەكەی . كوردەواری  
و بزوتنەوە چەكدارییەكەی  سیاسەتی  كورد لە هەندێك هەلومەرج و سیاسەتی  لێبڕاوانەی  
كوردایەتیدا، بەمەش ئەگەرچی  شۆڕشی  كوردستان و بزوتنەوەكەی  ئابڵوقە دەدران و ماسی  
گۆشەگیردەكرا و لە ئاوی  سروشتی  خۆی  دوور دەخرایەوە، بەڵام هەرچۆنێك بێت گەلی  
كورد لە خرۆشانی  فیزیكی  دەربازی  دەبوو و كەین و بەینی  دەوڵەتداریی  تا ئەوێ  دەچوو كە 

بزوتنەوەكە لەناو ببات، نەك تەواوی  گەلی  كورد.
تەنانەت لە دەرفەتی  دژواری  ئەنفالیشدا، بەعسی  دوای  جینۆسایدەكان )حوكمداریی ( 
شاهیدی   ئێمە  نوسرەدا،  و  حەشد  و  داعش  نمونەی   لە  ئەما  دەگێڕایەوە،  كۆنترۆڵكراوی  

هەڕەشەی  لەناوبردنی  فیزیكی  كورد و كوردەواریشین. 
لە شەنگال لە سپایكەر و لە رەقە ئێمە شاهیدی  قڕكردنی  ئەوتۆبوین كە سێ  رۆژ و سێ  ساڵ 
دەخایەنێت، بێ  ئەوەی  هیچ یاسایەك، دەوڵەتێك، گرەنتییەكی  رێكەوتنی  كاتی  بەرییان پێبگرێت.
مەملەكەتەكانیان  و  شار  كە  وەحشیگەر  سوپایەكی   هەر  یان  تەتەرەكان،  مەغۆلەكان، 
گرتووە، بەپێی  پێوەری  شەڕی  كۆنینە سێ  رۆژ سەرییان بۆ سەركردەكان و ماڵیان بۆ سوپا و 
سەربازەكانیان بووە. ئیتر دوای  ئەوە كوشتن كۆنترۆڵ دەكرا و ژیانی  كۆیلەیەتی  و بندەستی  

یاساییكراو جێی  دەگرتەوە..
لەم هەلوومەرجە داعشییەدا كە كوشتن لەسەر ناسنامەی  مەزهەبی  و نەتەوەیی  دەكرێت، 
كێ  زامنی  ئەوە دەكات لەگەڵ كەوتنی  دەوڵەتانی  عیراق و سوریا و هی  تریشدا داعشیزم و 

سوپاكانیان هەڵوێستە دەكەن لەئاست شار و دێ، چاك و خراپی  كورددا؟ 
هەیە  فیزیكیەی   فەوتانە  لەم  تا  دەوڵەتی  خۆمان  بكەینە  زۆنی  خۆمان  ئێمە  پێویستە 

رزگارمان بێت.
بزوتنەوەیەكی  كارا و بەجەرگ، هەر دەبێ  بزوتنەوەیەكی  وابێت، ئەژنۆی  نەشكێ  و ترس 
و  مسۆگەر  ژیانێكی   بە  فیزیكی   كوشتنی   نێگەتیڤی   هەڕەشەی   بگۆڕێتەوە،  چانس  بە 

سەربەرزانە بگۆڕینەوە.
ئەگەر وانەبێ  ئەی  حەریفەكان بۆ سیاسەت دەكەن و لە شەئنی  گشتی  كۆمەڵدا كاران؟ 
وەگەرنا شۆڕشگێڕەكان بۆ هەن و حزبەكانیان چی  دەكەن؟ ئەگەر ریسك نەكەن بە راسان و 

دۆخی  خراپ نەگۆڕن بە چانسی  باش؟ 
***

چی  تر ماوە؟ بابەتێكی  پەیوەستی  هەناوی  كوردەواری  و ناوجەرگەی  سیاسەتی  ناوخۆی  
كوردەواریش ماوە كە ئەویش پرسی  ئەوەیە كێ  سەرقافڵەی  سەربەخۆییە و كێ  ئاراستەی  ئەو 
كاروانە و كۆنترۆڵی  ئیقاعەكەی  دەكات؟ ئەمە پرسیارێكی  هەم رەوایە و هەمیش جەفایە. 
رەوایە ئەو كاتەی  هاوسەنگی  ناڕەوای  هێز و سەپاندن رێگە نەدات شەریكایەتی  بەشداریی  
حورمەتمەندانەی  كاراكتەر و لایەنەكان بەپێی  پێویستی  ئەركی  قورسی  سەربەخۆیی  بێت و 
هەمیش جەفایە ئەوكاتەی  لەبەر گۆشەگیری  لەیەكتری  هێزەكان جەفابن لەگەڵ سەربەخۆیی  

و ویستی  رەوای  مافی  چارەنوسدا. 
لێرەدا نامەوێ  ئەوە بڵێمەوە كە لە نامیلكەی  ״یان كوردستان یان كوردستان״ قەڵەمم بۆ 
خستۆتەكار، واتا بێژم كێ  سەربەخۆخواز و كێ  ئاراستەی  بزوتنەوەی  سەربەخۆیی  دەكات؟ 
بەڵام ئەوە دەڵێمەوە كە ئەوانەی  بەشدار دەبن دەتوانن ئەسەر بەجێبهێڵن و سەربەخۆیی  بە 
رەنگ و دەنگی  خۆیان رەنگڕێژ بكەن و مەرجەكانی  شێوەی  حوكمڕانی  پێشنیازكراویان، بۆ 

كوردستانی  سەربەخۆ، بكەنە واقعی  ژیاو لە كوردستانی  سەربەخۆدا. 
لە پێگەی  بەشدارییەوە دەتوانن دیمەنی  دەوڵەت دروستكردن لە كەین و بەینی  ناو ڕارەوە 

تاریكەكانەوە بكەنە بزوتنەوەیەكی  جەماوەری  گەورە بۆ سەربەخۆیی . 
لە پێگەی  هەمەڕەنگی  چالاكییەكانی  سەربەخۆییەوە، كەمپینی  سەربەخۆیی  بكەن بە 
بزوتنەوەیەكی  لامەركەزی  و بەرفراوانی  پڕ دروشمی  هەمەڕەنگ و هەمەچەشن. لەپێگەی  
بۆ  و  بكەن  بۆ  هاوپەیمانێتی   و  سەربخەن  سەربەخۆیی   وێستگەی   دەتوانن  بەشداربووەوە 
وێستگەكانی  دیكەش هاوپەیمانی  نوێ  پەیدا بكەن، دیموكراسی ، یاسامەندی  و دادپەروەریی  

بكەن بە ناونیشانی  تێكۆشان لە كوردستانی  سەربەخۆدا.
وێستگەی   كە  ئەوەیە  نەبوو، گرنگتر  كە  بەڵام  پێكەوەبوینایە،  هەموومان  بوو  گرنگ 
سەربەخۆیی  سەربخەین و لەپاڵیا رەنگ و دەنگی  خۆمان هەبێت، تا بەو رەنگ و دەنگەوە، 

كاروانەكە تەواو بكەین. 
لەو سۆنگەیەوە )كوردستانی  نوێ ( بەم بەشدارییە نەتەوەییەی  هاوڕێیانی  ئەم دۆسێیە 
و  نوێ   رۆژنامەوانیدا، كوردستانی   تێكۆشانی   كایەی   لە  دەبن  هاوپەیمانمان  دلخۆشە كە 

كوردستانی  قۆناغی  دوای  سەربەخۆییش، بە بەشداریی  خۆیان، رەنگڕێژ دەكەن. 
یاخوا بەخێربێن بۆ كوردستانی  نوێ  و كوردستانی  نوێتر: سەربەخۆ و سەرفراز و دیموكرات.

*وتار لە دووتوێی تابان کە تایبەت بوو بەدۆسێی ریفراندۆم و سەربەخۆیی - كوردستانی نوێ، رۆژی: 2017/9/18

لەمڕۆوە ژیانم مانایەكی راستەقینەی پەیداكرد

بزووتنەوەی  هاوكاتی سەرهەڵدانی  كە  كوردستان  راپەڕینی  لەگەڵ  لەساڵی 1991-ەوە 
بوو،  رۆژه��ەڵات  ئ��ۆردوی  گەلانی  و  ناوەڕاست  ئاسیای  نەتەوەكانی  سەربەخۆخوازانەی 
ژیانی خۆم بە بزووتنەوەی كوردایەتییەوە گرێ دا. بوومە پێشمەرگەیەكی بواری قەڵەم و 
رۆژنامەنووسی و لە خزمەت رێبازی مافی چارەنووس بە رێبەرایەتی مام جەلال. كەوتمە 
پێشكەوتنخوازییەوە،  و  نەریتی  هی  بە  كوردایەتی،  پێشینی  رێبوارانی  پێشخزمەتی.وەك 
تووشی دژواری وا نەهاتم كە تەنگانەو دژواری جێی باسی تێدا بێت. برینداری جەستەییم 

نەبینی وەك دەیان و سەدان پێشمەرگەی سەنگەر لە تولانی شۆڕشەكانی كوردستاندا.
هەڵبەت لە چەند وێستگەی بچووكدا تووشی برینداری رۆحی و تۆمەتی ناڕاست و ناڕەوا 
هاتم كە هەر هیچ نین لەچاو برینی رۆحی نەتەوەكەم و شەهادەتی تێكۆشەرە گەورەكانی. 
زامی بچووكم بە گەورەیی و خۆڕاگری گەلەكەم لەبەرامبەر ستەمی داگیركەران و ستەمی 
لەبەرزی  نیشتمان و  بۆ  مامەڕیشە  لە عشقی  بەتینم  ك��ردووەو عەزمی  ساڕێژ  ناوخۆیشدا 
شاخەكان، كە تائێستاش هەر ئەوان دۆستی راستەقینەمانن، وەرگرتووە. لەو رەوتە چارەگە 
ئەم هەموو فرمێسك و  بكەم كە  و كورت  باسی هیلاكی كاتی  ك��ردووە  سەدەییەدا شەرمم 
قوربانییە دوورو درێژە دەبینم. رێزم هەیە بۆ هەموو رەوت و رێبازە سیاسییەكانی كوردستان 
هەیە كە لەگەڵ هەموویاندا چەلەحانێی سیاسی و زۆرانبازی فیكریم كردووەو بە سوعبەتێك 

هەردوولامان دڵمان فێنك كردۆتەوە. چی بكەم ئیتر ئەمە رێبازەو قەناعەتە.
***

ساڵی 1991 كە تەڤلی كوردستانی ئازاد بووم، ساڵێك بوو سەدام وتبووی )نەیارانی رۆژئاوایی 
بە هەڵمەتی ئیعلامی رۆمانیاو هەنگاریایان روخان، من دە ساڵیان دەدەمێ بزانم دەتوانن بەعس 
بڕوخێنن؟(. دە ساڵ نەبوو، دوانزە ساڵ بوو. كە ساڵی 2003 دیكتاتۆرەكەی عیراقیش رووخا. 
گرەوەكەمان لە سەدام بردەوە. لە نۆی نیسان كەركوكیش ئازاد بوو، چوومەوە بۆ سەردانی دایكم، 
لە بازگەكە نەیانهێشت بڕۆمە ژوورەوەو وتیان ئەم تەداروكە بۆ كۆنترۆڵكردنی شارەكەیە لەتاڵانی، 

بەداخەوە نەمتوانی بەشداری بكەم لە ) تاڵانییەكەدا(. رۆژی دواتر، لە دەی نیسانی هەمان ساڵ، 
عیراق لەدیكتاتۆری بەعس پاك بۆوە، مامی ئێوەو مامی منیش بووە سەرۆك كۆمار، كەچی 
ئەو عیراقە هەر نەبووە دیموكراسی. بۆیە هەقی بوو كە بڵێین یار خودا حافیز دەست لێكبەردانە.

***

ئەو ساڵە كە هاتمە ناوچە ئازادكراوەكان سەرەتا هەولێر ودوای سیویەكی ئابیش سلێمانی، 
هەمیشە ئاوڕێكم بۆ دواوە دەداوه: چاكم كرد هاتم، بەڵام پرسیار ئەوەیە بەرگە دەگرم؟ وا 
بیست  و پێنج ساڵە پێشمەرگەی قەڵەم  و بیست و شەش ساڵە لە راپەڕینەوە بۆ دەنگدانی 
سەربەخۆیی، شایەتی بەسەرهاتەكانی كوردستانم  و كۆیی وتەنی )تێدامە(. ئەمڕۆ ژیانم 
مانای راستەقینەی خۆی وەرگرت كە شایەتی داخوازی سەربەخۆیی بووم. تەمەنم 48 
ساڵەو سێرەی تفەنگم پێ ناگیرێ، عەینەكم لەچاوەو پێم نەبێ نابینم. دایكی ژین )دكتۆرە 
شیلان( گاڵتەم پێدەكات و دەڵێ: عالەم كردیە لێزەر، هەر تۆ نەبێت. عالەم زۆر شتی تریشی 
كردو من نەمكرد، پێدەچێ لەبەرئەوەش نەبێ حەزی پێناكەم، بەڵكو نایزانم. بە یاغنیشی 
لەناو جەرگەی  رازیم كە  لەم بەشە  بەیاغنیشیش دەدەم وەڵامی قەبرم. ئەمما  هێناومە و 
لەناو قوڕێش  تێیدا گەوزاندووە.  لیتاوی كوردایەتی( و خۆم  ناو )قوڕو  تەعریبەوە هاتمە 
تۆزێ دەكەم. هێمن وتەنی لە پێشەكی تاریك و رووندا لە میللەتەكەشم رازیم خواخوامە 
ئەو كەمێك لە من رازی بێت. خوا بە كوردی خوڵقاندووم. جا ئەگەرچی چەپم، لێ دەست 
بژاردەی ژیانم.  ئەم قەدەرە دەكەمە  رازیم.  بەكوردبوونی خۆم  وەرن��ادەم و  لەكاروباری خوا 
رێبازو رەوتەكەم ناگۆڕم، چونكە تەمەنەكە بەشی ئەوە ناكات. تەنانەت ئەگەر هەموو رێبازە 
بەم  داب��ەزن.  شەمەندۆفەرەكەدا  لەوێستگەیەكی  یان  بدەن،  كۆڵ  كوردایەتی  جیاجیاكانی 

قەڵەم و دەفتەرەوە لەكایەكەدا دەبم. هەڵبەت منەتی تێدا نییە، ئاخر وا نەكەم دەمرم. 
لە خولاسەی كەلامدا كوردێكی زۆر چانسداربووم، هیلالی تابانی بزووتنەوەی رزگاریخوازی 
كوردستانیشم بینی كە 201٧/9/25، گەیشتە بەرزەفتی نەتەوەیی خۆی. ئنجا زۆرانبازییەكە 
ماویەتی، لێ دڵنیام سەربەخۆیی لە دڵ و زەیندایە، پێش ئەوەی لەسەر زەمین و واقیع هەبێ.
بەو قەڵەم و چاویلكەوە قبوڵتانە دڵشاد و خەندانم دەكەن قبوڵتان نییە نارۆم ئەمما عومر 

زۆری نەماوە. 
رۆژەت��ان  ئەم  بیروڕای  و  بیرەوەری  بكەن.  من  وەك  ئێوەش  بن،  سەربەخۆ  سەرفرازبن، 
بنووسنەوەو سوپاسی فەیسبووك بكەن كە دەرفەتی نووسینەوەی رازەكانی پێداون. ئەگەر 

داگیركەران ئەمەشمان لێ قەدەغە نەكەن.

*ئەم وتارە ئێوارەی رۆژی: 2017/9/25، رۆژی ریفراندۆمی کوردستان، لە زۆربەی سایتەكاندا بڵاوكرایەوە.

ئیستقلالی كوردستان نەك ئیستفراد پێوەكردنی

جارێكی دیكە ئەو ڕاستییە دووپات بۆوە كە كوردستان دایكی دوو دوانەی سەروەری و 
دیموكراسی، سەربەخۆیی  و ئازادی، ریفراندۆم  و شەرعیەتی دامەزراوەكانە. هەركاتێك تای 
بكرێتەوە  بكرێتەوە گەرەكە ڕاست  كە ڕاست  بوو  بەوە  پێویستی  و  بوو  لەنگ  تەرازووەكە 

ئەگینا دەبێتە نەریت و لە كۆمەڵی رۆژهەڵاتیشدا نەریت لە یاسا و دەستوور كاریترە.
كوردستان لە قۆناغی راگوزەردایە بۆ بە دامەزراوەكردنی دەزگاكانی نوێنەرایەتی.

لەم قۆناغە راگوزەرانەدا پێویستە بەریەككەوتن روونەدات لەنێوان دەزگاكاندا بەبیانووی 
ناسكی هەلومەرجی قۆناغەكە. یان بەبیانووی پێوستی جێبەجێكردنی بژاردەی سەربەخۆیی 
فلتەری  هەڵبژاردن  و  بە  ئەگەر  كوردستان  دەزگا شەرعییەكانی  ریفراندۆم.  بەڵێی  دوای 
توانای  وزە و  ئ��ەوە  بەشی  بكرێنەوە  ئەبدەیت  خۆیاندا  لەكاتی  بكەن  و  گ��وزەر  دەنگداندا 
بەڵێ و  بژاردەی  سەرخستنی  ئەركەكانی  كە  تێدایە  دیموكراسیشیان  توانای  شۆرشگێری و 
هەنگاونان بەرەو سەربەخۆیی ڕایی بكەن. ئەمە دەزگاكانی سەرۆكایەتی هەرێم، حكومەت و 
پەرلەمان و هەروەها حزبە دەربەستەكانی كوردستانیش دەگرێتەوە.ئەوانیش پێویستە بە كۆنگرەی 
دیموكراسیی خۆیان ئەبدەیت بكەنەوە بۆ ئەوەی سیاسەت و هەنگاونانیان شەرعیەتی حزبیش 

وەربگرێتەوە.
ناڕەزایی و  دا سەرەڕای  بۆ سەربەخۆیی  بەڵێ  بە  دەنگی  رێژەیە  بەو  گەلی كوردستان 
تێبینییەكانی لەسەر رێوشوێن و كات و ساتی ریفراندۆم، بۆ ئەوەی بوو كە ئەم پرسە نیشتمانی و 
نەتەوەییە سەربخات و بیگەیەنێتە دوا مەنزڵ. لای خەڵكی كوردستان و حزبە دەربەستەكانی 
وەكو یەكێتیش مافی چارەی خۆنووسین و سەربەخۆیی ئامانجە بەرزەكەن. نەك داتاشینی 
دامەزراوە لە دەرەوەی سێ پەیكەرەی دامەزراوەكانی هەرێم )سەرۆكایەتی هەرێم، حكومەت، 
گەرمەی  لە  رۆیشتووە.  سیاسییە  كەلتورە  ئ��ەم  لەسەر  خۆشی  كوردستان  پەرلەمان(. 
ململانێكانی ناوخۆشدا، لە نیوەی یەكەمی نەوەتەكان، كە دامەزراوەی سەرۆكایەتی شەش 
كەسی دامەزرا بە هەموو دژواری و دوودڵی شەڕی ناوخۆوە ئەم سەرۆكایەتییە هاوبەشە بە 
فلتەری دەنگدانی پەرلەماندا تێپەڕی. كە ئەو كات رێگرییەكی واش نەبوو یەكێتی و پارتی 

سەرۆكایەتی بەرەی كوردستانیش زیندوو بكەنەوە، بەڵام سەركردایەتییەكی دەنگ بۆ دراوی 
پەرلەمانیان پێ باشتر بوو تا ئەوەی دیفاكتۆیەك بسەپێنن. ئێستا بەو هەموو داب و دەستورە 
سیاسییەی دوای 25 ساڵ، بەو هەموو دامەزراوانەی مانگی تشرینی دووەمی داهاتوو 
روویان لە تازەكردنەوە و هەڵبژاردنەوەیە پاشەكشێیەكی گەورەیە دامەزراوەی تر لە دەرەوەی 

دەنگدان و یاسامەندی دابمەزرێت.
پەیامەكەی هەڤاڵ هێرۆ ئیبراهیم ئەحمەد لەو چوارچێوەیە دایە كە ئەگەر ئێمە ویستی 
بەڵێش قۆناغبەند بكەین )بەرەو سەربەخۆیی( ئەوا مانای نییە وا لە دەنگدانی كۆمەڵانی 
مەفتوحە  وەكالەتێكی  كە  تێبگەین  یەكێتییەكانیشەوە،  دەنگدانی  بە  كوردستان،  خەڵكی 
ئاواتی  بەرزترین  بۆ  سنووردارە  وەكالەتێكی  بەڵكو  بەسەرچووە،  بەوەی  شەرعیەتدانەوە  بۆ 
كوردستان و  ئیستقلالی  لەنێوان  هەیە  جیاوازی  بەرێزان  ئاخر  سەربەخۆییە.  كە  نەتەوەیی 

ئیستفراد بە كوردستان.

ناوی  و  كرد  كۆبوونەوەیەكی  ئەركەكانی  بوونی  تــەواو  دوای  ریفراندۆم  بــاڵای  لیژنەی   )2017/10/1( ڕۆژی  *تێبینی: 
))سەركردایەتی سیاسی كوردستان (( لە خۆی نا. هەر ئەو رۆژە هەڤاڵ هێرۆ ئیبراهیم ئەحمەد بەیاننامەیەكی دەركرد. ئەم 
وتارە بۆ شیكردنەوەی ئەو بەیاننامەیە و تەئكیدكردنەوە لەسەر بیرۆكەیەكی پێشووتر بوو لە سەر جیاوازیی نێوان سەربەخۆیی 
پێچانەوەی  و  وتارەكە  دواخستنی  جەلال  مام  سەرۆك  وەفاتی  تراژیەی  رووداوی  كوردستان.  دەستبەسەراگرتنی  و  كوردستان 

باسوخواستی سەركردایەتی دوای ریفراندۆمی، سەپاند بۆیە بڵاونەکرایەوە.



64

سۆز بۆ مام لە رۆژنامەكەی مامەوە

بروسكە و  هەموو  ئەم  دەزان��ی  وامان  هەر  نەكرد  پیرۆزت  تەرمی  لە  ماڵئاواییمان  هەتا 
بەسەرهاتانە، ئەم هەموو گوڵ و ئاڵا و دروشمانە، ئەم هەموو شیعر و پەخشان و پرسانە بەشێكن 
ئەوەیە  بۆ  خەبات(ە.  )جۆشدانەوەی  بۆ  وتەنی  خۆت  نیشتمانی،  نەتەوەیی و  كەمپینی  لە 
زیاتر و  بڵاوكردنەوەی  بۆ  خەڵك،  ئاشتكردنەوەی  بۆ  دەرفەتێك  بكەینە  جەماوەری  بۆنەی 
زیاتری بیری كوردایەتی پێشكەوتنخواز. وامان دەزانی ئەم كەمپینەش هەر خۆت بە چاوی 
دڵ و بە نیگای رەخنەگرانەوە سەیری دەكەیت و سەرپەرشتی دەكەیت. وامانزانی ئەمجارەش 
ئەگەر چاك بكەین دەڵێی وعند )كوردستانی نوێ( الخبر الیقین، وەكو چۆن دەتگوت لای 
پراڤدا القول الفصل هەبوو. دەستمان لەسەر دڵ بوو نەكا هەڵە بكەین و پێمان بڵێیتەوە )ئەزی 
تێدا شەرمەزارم(  و كۆتایی هەفتەش دەستخۆشی ڕاستكردنەوە و ڕابوونەوەی كارەكانمان لێ 

بكەیتەوە.
وامانزانی هەموو ئەم نووسین و پۆستەر و وەرگێڕانەمان هەر بەشێكە لە كۆششی یەكێتیانە و 
چارەنووس.  مافی  دروشمەكەی  دەوری  لە  خەڵك  كۆمەڵانی  كۆكردنەوەی  بۆ  میدیایانە 
راستە ئەمانە رەسمی تۆ بوون، وتەی تۆ بوون، خەندە و سەرنج و لاواندنەوەی تۆ بوون، ئەمما 
عوبەیدوڵڵای  شێخ  پاشا و  بەدرخان  لەسەر  دەسپێری  ڕامان  خۆتی  هەر  ئەوە  واماندەزانی 
نەهری بنووسین و یادی شەهیدەكان بكەینەوە، هەر خۆت بە قەڵەمی خۆت ئاخ بۆ شێخ 
فەرماندە  شەهیدەكان،  باسی  بە  دەڵێیت  خۆتی  واماندەزانی  هەڵدەكێشی.  پیران  سەعیدی 
رەسمی  رەسم  بدەنەوە.  زۆریان  كەمێكی چاكەی  خۆبەختكردووەكان  سەركردە  قارەمانەكان، 
فەرماندەیی تۆ بوو، بەڵام بەرجەستەی حەسرەتی جەنەراڵ ئیحسان نوری پاشای دەكرد. 
وێنە وێنەی گەشتی دیپلۆماسی جەنابت بوو. واماندەزانی لەسەر شەریف پاشای خەندان و 

عوسبەتی ئومەم دەنووسین.
وێنە وێنەی خۆت بوو كە لەگەڵ جەماوەر قسەت دەكرد، واماندەزانی شێخ عوبەیدوڵڵایەو 

لە كۆنگرەی هۆزە كوردەكان پەیڤین دەكات. وێنەكان هی تەمەنی بە بەرەكەت و ئاوەدانی 
بوو كە بۆ شەرارە  وێنەت  یەكیان  بەردەقارەمان،  لە  نەمر  دەبووە شێخی  یەكیان  بوو  خۆت 
دەتنووسی، كەچی لامان وابوو شینی دەستنووسی مامۆستا برایمە كە گەلاوێژ و خەبات 
دەلاوێنێتەوە. وێنە وێنەی خۆت بوو لە سورداش كە بانگەوازیی ئاشتەوایی گشتی دەدەیت و 
هەموو  بە  ئەیلول  شۆڕشی  حورمەتی  ببینەوە و  ئاشت  بارزانیش  لەگەڵ  دەسپێری  ڕامان 

باڵەكانییەوە بگرین.
***

دەنگ و  كورسی و  هەر  هەڵبژاردن  شۆڕشگێڕەكان  حزبە  بۆ  دەتگوت  هەمیشە  خۆت 
پەیوەندیمان  بۆ چارەسەری  خەبات،  بۆ جۆشدانەوەی  دەرفەتە  هەڵبژاردن  نییە،  دەسكەوت 
لەگەڵ جەماوەر، ئەگەر ژەنگی هەڵێنابێ. كە دەماننووسی سەفین لەبن بێت، یەكێتی لەبن 
نایە، واماندەزانی ئەوە هەر خۆت بوویت بە چرپە و بە چركە لەگەڵمانی تا ڕامان دەسپێری 
لە دڵەوە بنووسین تا بچێتە دڵەوە. وامانزانی هەر ئێستا زەنگی تەلەفونەكەیە و دەڵێ مام لە 

قەڵاچۆلانەوە، لە دەباشانەوە، لە دوكانەوە، لە جادرییەوە، لەگەڵتانە.
مام دەپرسێ بۆ ئەم ژمارەیە باسی ئاو و باو بارانی تێدا نییە؟ بۆ ئاوەدانی و پرۆژەكان، بە 
ئامار و بە ژمارە و بە وێنەوە بەسەر ناكەنەوە؟ بۆ یادی شەهیدەكانتان لەبیر كردووە؟ بۆ باسی 
مافی مەسیحی و توركمان ناكەن؟ دیارە ئێوە كۆمەڵێك سمێڵ بابڕن و كەیفتان بە مافی ژنان 
نییە، بۆیە هیچی لەسەر ناڵێن، یەكێتی ژنانتان لێ هاندەم؟ مامەیە و راسپاردەی هەیە لەسەر 
خەت بمێنن هەڤاڵان: دەبوایە لەسەر بێشكچی، لەسەر یەشار كەمال و جەواهیری و شێركۆ 

بێكەس زیاترتان بنووسیبا. 
مامەیە و دەڵێ:

بكەن و  باسی  ن��ووس��ی��ووە.  كوردستان  لەسەر  شتێكی  هەیە  خ��ۆم  دێرینی  دۆستێكی 
رۆژنامەكەتانی پێ بڕازێننەوە.

هەڤاڵان مامەیە و دەڵێت:
زیاتریان دەوێت؟. خانووە قوڕەكان و هەژارانی لادێ بۆ  بایەخی  كەركوك  و فەیلییەكان 
سەر  ئەفەندی  بوونەتە  ئێوە  دی��ارە  دا؟  نوێ  كوردستانی  لاپەڕەكانی  لە  نادەنەوە  ڕەنگ 
چەور بە ئیستلاحی پشدەری، بۆیە گوندەكانتان فەرامۆش كردووە كە وەك ئاو وا بوون بۆ 
ماسییەكەی شۆڕش. سۆشیال دیموكراتەكان لە ئەوروپا بردوویانەتەوە و ئێوە هیچتان لەسەر 

نەنووسیون؟
لەسەر ئایشەشان نانووسن؟ هەر خەریكی رەسمی مام جەلالن بە كوڵاوی و بە برژاوی؟

لاپەڕەیەك تەرخان بكەن بۆ رێكخراوە پیشەییەكان، ئەمانە گرنگن بۆ خەباتی جەماهیری؟ 

رۆڵە ئەم هەموو هەڵە زمانەوانییە چییە؟ دیارە دیارە ئێوە.... زمانی كوردی نازانن سەیری 
گۆڤاری گەلاوێژ بكەن. ئەو كوردییە جوانەیان هەبوو.

با كاكە نەوە بۆتان روون بكاتەوە، پرۆفیسۆر دكتۆر عیزەدینتان لەیاد نەچێت؟
پێم خۆشە پاشكۆتان لەسەر موكری هەیە، ئەو دۆسێیەی لەسەر سەعید نورسییە شتی 
چاكە، لەسەر یەكی ئایار و دكتۆرەكەی ماوچی تۆنگ بنووسن كە بیرۆكەی دەرزی ئاژنی 
حاجی  شیعری  ئینتەرناسیۆنال و  سۆسیال  كوان؟  شەمزینی  عەزیز  دڵ��زار و  دڵ��دار و  هەبوو؟ 

قادری كۆیی؟ یادی كاك رەسوڵ مامەند و كاكی كاكان و شەهید ئارام بارزتر بكەن.
شتێكم لەسەر خاڵە شیهاب و هاوڕێكانی نووسیوە، بۆ تیڤی بنێرن و چەند جارێك بخوێنرێتەوە. 
برادەرانی عەزیز وتمان ئازاد و دیموكرات بن، بەڵام بێ وەفاش مەبن بەرامبەر سەرهەنگ 

قەزافی كە لە تەنگانەدا پشتیوانمان بوو.
***

لە كۆبوونەوەكاندا دەتگوت: چاكەی كۆماری ئیسلامی لە هەڵەبجە و كۆڕە و و ئەنفال 
لەیاد مەكەن، بەڵام خەباتی كوردستانیمان بەشی یادی قاسملۆ و شەرەفكەندی و د.جەعفەری 
شەفیعیشی تێدایە. دەتگوت یەكێتی هێزی لەبن نەهاتوو  و دامەزراوەی كوردستانێتییەكی 
واقیعییە كە بۆ مافی چارەنووس خەبات دەكات، ئەمما باكوور میسری كوردستانتان لەیاد 
بێت كە ئاپۆ رەمزە خۆڕاگرەكەیەتی. چاكەی حافز ئەلئەسەد و سوریاكەیمان لەیاد نەچێ، 

بەڵام شام شەكرە ئەمما وڵات شیرینترە كە كۆبانی موقاوەمەت دەكات.
چێ گیڤارانە نەك تشی گیڤارا، لەسەر چین و ماچین، لەسەر مەلای گەورە بنووسن. 
كوردستانی نوێ دیارە لە بیرتان چووەتەوە خۆیشم كەركوكیم. قامووسی ئیعلامی توركیا 
باسی كوردستانێتی كەركوكی كردووە. پێم باشە بایەخی زۆرتر بدەن بە ئێزدییەكان، ئەوانە 

تێكۆشەری هەڵكەوتووی باشیان تێدا بوو لە سەرەتای شۆڕشی نوێوە.
هەتا ماڵئاواییمان لێ نەكردی ، وامانزانی خۆت لە كایەكەدای. ئێستاش كە ماڵئاواییمان 
لێ كردووی پێمان وایە و هەر واشە، خۆت لە كایەكەدای ئەلو تەلەفۆنە لە قەڵاچوالانەوە، 

لە دەباشانەوە، لە دوكانەوە، لە جادرییەوە مامتان لەگەڵە.

*كوردستانی نوێ، رۆژی: 2017/10/12

هەڵسانەوەی شایانمان دەوێت

ساڵی 201٧ ساڵی هەرە ناخۆشی ژیانی كوردستانیان بوو، لە یادەوەریشدا وا دەچەسپێ 
كە ساڵی سێرەگرتن لە كوردستان و كەمتەرخەمی و خەمساردی سیاسەتی كوردستانیش 
بووە لە ئاستی خوێندنەوەی وردی پێشهاتەكاندا. بەو زستانەشەوە ساڵێكی ساردو وەرزێكی 
سەختی گوزەران و ژیان دەبێت، هەتا نەتەوەی سەربەرزی كورد شۆكی ئەم دۆخە دژوارەی 
هەڵدەمژێت. كاتێكی دەوێت، بەڵام كوردستان موڵكی حەڵاڵی كژوردە بە بازارو دوكانیەوە، 
كوردیش رەسەنترینی ناوچەكەیە. ئەمانە پێدراوی سروشتین كە سەرەنجام دەبنە كەرەستەی 
زستانە  ناخۆشەو  ساڵە  ئەم  سەرەنجام  داه��ات��وودا.  هەڵسانەوەی  لەوێستگەی  وەبەرهێنان 
بەرزە.  سەر  گەلە  ئەم  سەرفرازی  و  پڕئاوەدانی  لەمێژووی  وێرگوڵێك  دەبنە  سەختەكەی 

لەساڵی 2018 هەڵسانەوەی شایانمان دەوێت.

*كوردستانی نوێ، رۆژی: 2017/11/25



68

نەورۆزی پیرەمێرد و یاپراغی سلێمانی

عیراقی  عەرەبێكی  پرۆ  وەك  تێپەڕی و  كوردستاندا  بە  ئەویش  چ��وو،  ه��ات و  ئەدمۆنز 
كەمی بە كوردستانەكەی شێخ مەحمود و سلێمانییەكەی پیرەمێرد نەكرد. خۆی دەیزانی بە 
نوێنەرایەتی ئیستعماری ئینگلیزی چ زوڵمێكی لە كورد كرد، بۆیە هەوڵیدا بە فەرهەنگ و 
زمان قەرەبوومان بكاتەوە. ئەمما پاش چی؟ دوای چەند ساڵ لە ئەزموونی لە عیراق، 
نیشتمانپەروەرانی عروبی عەرەب  دەخوات گوایە  تورك و عەرەب( خەفەت  )كورد و  كتێبی 
نازانن ئینگلیز چی پیاوەتییەكی لەگەڵ كردون كە ئەم دەوڵەتەی بۆ دامەزراندوون؟ عەرەب 
سوپاسیان نەكرد و تازە فریای ئەوەش نەكەوت كە كورد خاترجەم بكات. جا وتی: وەكو زەوی  
بەپیتم لێ سەندنەوە و دامە عەرەب با لە زەوی فەرهەنگدا دەفتەر و پیتم بخەمە خزمەتیان. 
لەملا دڵی شێخ مەحمودی زویر كرد و لە فەرهەنگدا دڵی تۆفیق بیگ وەهبی دایەوە. ئەدمۆنز 
كاری لە عیراق تەمام شود بوو، هاتبووە سلێمانی بۆ ماڵئاوایی وەك سەفیرەكانی ئەمرۆ 
كە دوای خانەنشینی دەبنە راوێژكاری سەركردەكانی كورد، ئەویش هات و بۆ خواحافیزی 
ئەو  نەورۆزی  بردییە  پیرەمێرد  بینی.  پیرەمێردیشی  پیاو ماقوڵانی شار و هەروا  ئەشراف و 
ساڵە، تا گڕی نەورۆزی كورد دڵی بسوتێنێ و یاپراخی سلێمانیش، كە دڵ دەكات بە بریان، 
كارێك بكات ئەدمۆندز دڵی پێمان بسووتێ. بێكەس شیعری 2٧ ساڵەی خوێندەوە كە رەخنە و 
گلەیی بوو لە ساحێب و ئەبو ناجی، ناوەكانی ئینگلیز لە عیراق. مامۆستا شێركۆ بێكەس 
خۆی بۆی گێڕامەوە پیرەمێرد بە دیبلۆماسی و بە نەرمی ئەدمۆندز و ئینگلیزی هێنابوو تا 
بزانن كورد چ نەتەوەیەكی رەسەنە كە خاوەن نەورۆز و شۆرشی كاوە  و یاپراخی خۆشیشە؟ 
بێكەسی كوڕ بە پێكەنینەوە رەخنەی لە بێكەسی باوك هەبوو كە بۆچی مێزی دیبلۆماسی 
پیرەمێردی قڵپ كردەوە. گوتم گرنگە مەنجەڵی یاپراخەكە قڵپ نەبێتەوە. یادی پیرەمێرد و 

بێكەسی باوك  و بێكەسی كوڕ بەخیر، ئەدمۆندیش حەواڵەی خوا بێت.
ئەمما دوای )2٧ ساڵەیەكی تریش هێشتا بەلای عیراقدا دەیشكێننەوە و )كوردستان( هەر 

رەنجبەرە لە عیراق و رۆم.
نە دیبلۆماسیی نەرمی پیرەمێرد و نە حەماسی شۆرشگێری بێكەسی شاعیر و نە شۆرشی 

چەشنی شۆرشی چەكداری شێخ مەحمود دواقسەی یەكلاكردنەوەیان نەكردووە.
عەبدولرەحمان  سەربەست  كاك  ئەمەی  وەك  تابلۆی  دەبێتەوە.  كارا  راستەكە  رێبازە  تا 

كێشاویەتی و وێنەی لاپەڕە یەكەمی ئەم ژماریەی رازاندۆتەوە، دووبارە دەبنەوە.

*كوردستانی نوێ، رۆژانی: 2017/12/9-8 

نانەوێ

ناز  بێ  حەلوعەقدیش  ئەهلی  لوتفی  لەكەم  جار  هەندێك  و  دەبێ  لۆچ  دەشەمزێ، 
ئەمما قەت  دەك��رێ،  رەشەبا و داگیركارییش هەرەشەی لێ  لەبەر سەرماو  و  دەك��ەوێ 
نانەوێ و قەت قەدی ناشكێ ئاڵای وا كە خوێنی شەهیدی بۆ دراوە هی ئەوەیە سەری 
بۆ دانەوێنین خۆشەویستی ئاڵا وەك خۆشەویستی كوردستان ڕەها و ئەبەدییە مەرجدار و 

بە بەڵام و ئەگەر نییە.
ئاڵا شەكاوەیە لە بڵندی ئاسمان و لەژێر پەرچەمیدا چی دەقەومێ؟ تاوانی ئاڵا 
نییە، تاوانی كوردستانیش نییە كە سەرزەمینی خێر و خۆشی و سەوزەڵانیییە. تاوانی 
خراپەكارانە، هی داگیركەرانە، هی خۆمانە كە حوكمڕانی دروست و دادپ��ەروەری و 
دیموكراسییمان هەر وەك كەرەسەی ململانێی سیاسی و پەتای هەڵبژاردن و تەنها بۆ 
تەوەلاكردنی یەكتری لەیەكتری و تەفرەدانی خەڵك دەوێت، گوفتار و رەفتارمان گرفتاری 
ناكۆكی بووە، لەگەڵ خراپەكاری و داگیركاری راهاتووین و خۆشەبووین. هەندێك وا 
دەزانن ئیستحقاقی دیموكراسیی و دادپەروەری هی ئەوەیە دوابخرێ و پەكبخرێ چونكە 
لەسەرە.  هەڕەشەمان  و  هەیە  ئەولەویەتی  نیشتمانەكەمان  و  نەتەوە  مەسەلەی  گوایە 
هەندێكی تریش پێیان وایە داخوازی داد و دادپەروەری و یەكسانی و گوزەرانی باش 
ئەوەدەهێنێ دەبابەی عەبادیشی بۆ بانگ بكەیت لەداخی حوكمڕانی كوردستانیی. وەك 
بڵێی خۆی دەسكەلای نەرم و دیموكراسیی بۆ گۆڕانكاری و نوێكردنەوەی شك نابات 

یان پەی پێ نابات یاخود تاقەتی لێپرسینەوە و بەشداری سیاسیی نییە. 
و  كوردستان  تاقەتی  و  شارچێتییە  و  ناوچەگەرێتی  نوقمی  خ��ۆی  چونكە 
و  نەتەوەیە  و  نیشتمان  چاكسازییەك  هەر  جەوهەری  لەكاتێكدا  نییە  كوردستانێتی 
كوردستنگیر  و  ئەگەر سەرتاسەری  نوێبوونەوەش  و  ستراتیجێكی چاكسازیی  هەر 
نەبێ مەحكومە بە شكست كە خراپەكاران دەرەقەتی دێن و داگیركارانییش ئیحتوای 

دەكەن.
ئاڵا بە ئاسمانەوە شەكاوەتەوە تا رەمزی ئاسۆی دوارۆژێكی گەش بێت و سەرزەمینی 

كوردستانیش رەمزە بۆ مانەوە و ڕەگ داكوتان. جا لەنێوان ئاسمان و زەویشدا كۆمەڵانی 
خەڵك خاوەنی خۆیانن و خاوەندارێتی لە ئاڵا و سەرزەمینی وڵاتی كوردستان تەواوی 

كوردستان بێ قاچوقوچی دابڕین دەكەن.

*كوردستانی نوێ، رۆژی: 2017/12/18

سەربەخۆیی و دیموكراسی لێك جیانابێتەوە

هەر دیموكراسی وسیستمی هەڵبژێردراو توانیویەتی لە 26 ساڵی رابردوو دا كوردستان و 
مەسەلەی نەتەوایەتی لەبەردەم هەڕەشەی داگیركەراندا بپارێزێت. هەموو جارێك كە ناكۆكی 
ناوخۆیی ئیشی پەكدەخستین كاراكردنەوەی دامودەزەگا دیموكراسییەكان سەرلەنوێ چانسی 
نموونەیە  چڕترین  كورد  مەسەلەی  نەتەوەییدا.  مەسەلەی  پێشخستنی  لە  دەداینەوە  پێ 
لەسەر ئەوەی نەتەوایەتی و دیموكراسی لێك جیانابنەوە. كوردایەتی و دیموكراتی خوشك 
وبرای یەكترن بۆ لێكیان جیادەكەینەوە؟ ئەگەر دیموكراسی و شەرعیەت و یاساسەروەری بۆ 
میللەتانی خوا پێداو كەرەستەی كەمالیات بێت بۆ بندەستەكانی وەكو كوردستانییان رەگی 

ژیان و مانەوەیە.
ریفراندۆمیش  و  سەربەخۆیی  پرسی  بۆ  شەرعیەت  دەزگای  و  پەرلەمان  كاراكردنەوەی 
زەرورییە. ئاخر دەزگای نوێنەرایەتی گەل ئێمە لە بەڵای ناگەهان و مەكڕ وتەڵەكەبازی 
داگیركەران دەپارێزێ كە وەكو گورگی برسی چاوییان لە هەر سێ خێكەمان :خاك وخەڵك 
وخۆراكمان بریووە. لەبەردەم دونیاشدا دەتوانین مەنتیقمان بە هێز بێت چونكە دەتوانین بڵێین 

ئەوە گەل ونوێنەرانی گەل بڕیار دەدەن.
سەد ساڵە ئەندێشمەندانی ئەدەبیاتی كوردایەتی گلەیی ئەوە دەكەن كە داگیركەران ناهێڵن 
گەلی كوردستان نوێنەرایەتی خۆی هەبێ ئێستا چۆن دەبێ لە هەستیارترین دۆخدا كە 
ئەمە  لەسەر  هەقە  داخستووە؟  خۆمان  پەرلەمانی  دەرگای  دەدرێ  چارەنووسساز  بریاری 
سەرۆكەكانی پێشوو و ئێستای پەرلەمان و پەرلەمانتارانی خولەكانی جاران و ئێستاش هاوڕا 

بن و دوور لە حزبایەتی تەسك قسەیان یەكبخەن.
ئاڵای  لەسەر  دادڕین  پەرلەمانی عیراق  پیلانگێڕیەكەی  بڕیارە  لە  ئێمە كراسێك  هەقە 
خستەگەر.  بۆ  پەرلەمانیان  و  نەدا  بڕیاریان  خۆیان  حكومەت  و  حزبەكان  كە  كوردستان 
كراسێك لە ئەنجومەنی كەركوك دادڕین كە چەند ساڵە نوێش نەكراوەتەوە بەڵام چونكە ماوە 
دەتوانێ بەرەنگاری پەرلەمانی عیراق بكات.ئەكەر پەرلەمانی كوردستانیش كارا بوایە ئێستا 
ئەویش لەوململانیێیەدا بڕیاری كوردستانیی پتەو دەكرد. بەم جۆرە شەڕی ئیرادەی كورد 

بەههێز  سەربەخۆیی  مەنتقی  دەیتوانی  عیراقدا  ئیردادەی  لەرامبەر  وهەرێمیش  وكەركوك 
بكات. ئەو كاتە هەموو قورسایی ئەو خەباتە نەتەوەییە بۆ سەربەخۆیی بە تەنها نەدەكەوتە 
ئەستۆی هێزی پێشمەرگە وەك قارەمانی رزگاری كوردستان، بە تەنها نە دەكەوتە ئەستۆی 
حزبەكانی كوردستان بەڵكو كۆششێكی مەزن و پاوەرێكی گەورەمان بۆ سەرخستنی پرۆژەی 

سەربەخۆیی پەیدا دەكرد. هەروەها حوجەمان لە ئاستی دونیاداسەری دەگرت.
بەم دۆخەوە دونیا سەرنجی لەسەر سەربەخۆیی كوردستان دیموكراسی تر دەبوو و گەلی 
كوردستانیش دەیزانی كوردستانی سەربەخۆ چ جۆرێكە و سیستمەكەی دیموكراسییە یان 

دڕاو كراسییە و لەههەموو جێیەكەوە كون وكەلێنی هەیە؟
بەڕای بەندە وەك خزمەتكارێكی رێی مافی چارەنووس، نەك وەك لافلێدەرێكی دیموكراسی، 
وەك خوێندكارێكی رێی رێبازی كوردایەتی پێشكەوتنخواز كە مام جەلال تیوردارێژەرەكەیەتی، 
ئەمە رێی ئاورشمینی سەربەخۆیی كوردستانە كە هەموو وزەی نەتەوەیی بۆ بخرێتەگەڕ، 

بە وزەی پەرلەمان و شەرعیەتیشەوە، بە وزەی هەموو حزبەكانەوە.
ئەمە بۆ ئەوەیە سەربەخۆیی بێتەدێ، بۆ ئەوەیە لەڕێی هات و ئاوەدانی راپرسی گەلدا 

هیچ مزگەوتی زرارێك نەبێتە قۆرت و لەمپەڕ.

*كوردستانی نوێ، رۆژانی: 2018/4/8-7

فەسڵی دووەم
برینەكانی كوردستانی دوای ریفراندۆم

پاشەكشێ و بەر یەك كەوتن



76



77

باوەڕ بە مەسەلەی كورد بهێنینەوە 

باوەڕ بە مەسەلەی كورد بهێنینەوە، باوەڕ بە مەسەلەی كوردستان، بە مەسەلەی كەركوك 
بهێنینەوە.

با باوەڕی پێ بهێنینەوە، چونكە ئەوەی تەمەنی زیاتر لە سەد ساڵە، بە دە رۆژ مەحف 
نابێتەوە. وشەی مەحف بەكاردێنم كە وشەیەكی كوردیی قەدیمە، تا بێ پێچ و پەنا لە یەكتر 
بگەین. مەسەلەی كورد مەحف نابێتەوە تا نەچێتە شوێنی راستەقینەی خۆی كە مافی 
چارەنووسە. لە هیچ لەنگەرێك ناوەستێ، ئەمە بەڵێنی مێژووە ئەگەر باوەڕتان بە رەوڕەوەی 
مێژوو هەیە. لە روانگەی چەپێتییەوە. مەسەلەی كورد، مێژووكردە تا دوا مەنزڵی خۆی 
پیرۆز ئەگەر  لە قورئانی  نییە، هەروەها ئەمە وەعدی خودایە  بۆ  پێچ دەخوا و هەدادانی 
ةً وَنَجْعَلَهُمُ  باوەڕتان بە خودا هەیە )وَنُرِيدُ أَن نَّمنَّ عَلَى الَّذِينَ اسْتُضْعِفُوا فِي الَْرْضِ وَنَجْعَلَهُمْ أَئِمَّ
پارەی  بەهۆی  ساڵێك  چەند  با  زەمینە،  سەر  موستەزعەفی  ساڵە  سەد  كورد  الْوَارِثِينَ( 
نەوت و لاف و گەزاڤی گروپێك لە دەستەبژێرێكی هەڵتۆقیو، مام جەلال وتەنی )باغر بووە( و 
لەگەڵ گەلەكەی لەژێر لێوەوەو لەكونی لوتەوە قسان دەكات. تەنانەت ئەگەر لە پانزە ساڵەی 
دڕكەوە  بەبیانووی  لاسارەكان  دابێ و  لامان  لەڕێ  كەركوكیش  كورد  ئیدارەی  حوكمڕانی 
گوڵیان لە چەپكەگوڵەكەی مام؛ كردبێتەوە، هێشتاش كوردو كوردستانییان بەستەزمانەكانی 
سەر زەوین. چەند ساڵ چەوتی و لاساری لە كەركوك و ناوچە دابڕێنراوەكان هیچ نییە لە 
ئاست سەد ساڵ لە ستەمی نەتەوە سەردەستەكان و چل ساڵێكی تەعریب و تەرحیلی سەدام 

حسێن لە كەركوك.
باوەڕ بە مەسەلەی كورد بهێنینەوە

هێشتا هەموو شتێك كۆتایی نەهاتووە. هەفتەی رابردوو غلۆربوونەوە بوو كە بە كەس 
رانەدەگیرا. ئیتر لەم هەفتەیەوە دەبێ داڕمانەكان رابگرین. بەو دەسكەلایەی بە دەستمانەوەیە 
دەستپێبكەینەوە، گەرەكە ئاوڕیش لە رابردوو بدەینەوە، بە توڕەیی و بە هێمنیش، بەڵام لەوە 
گرنگتر گەرەكە بۆ پێشەوە بڕۆین. چارمان نییە، ئەمە ئەركە لەسەر كوردستانیان، جوامێری 
نییە، ناچارییە، مادام حزبەكان دەڵێن بۆ كوردو كوردستان لە كایەكەداین، مادام ئەوانەشی 

لە جوڵەدان، ئەوانیش هەر دەڵێن بۆ كوردو كوردستانمانە.
چار نییە، یەكێتی و یەكڕیزیمان دەوێت، هەروەها گۆڕانكاریش. تۆمەتباركردنمان نەگەرەكە، 
كە  هەبن  دەب��ێ  خۆ  قەوما،  شتێك  هەبێت،  هەڵگرتنیش  بەرپرسیارێتی  دەب��ێ  خۆ  ب��ەڵام 
قەوماندبێتیان، گەلێكمان هەیەو ئاواتی رەوای هەیە، خۆ پێویستە خەباتەكەی پەرەپێبدرێت.

باوەڕ بە مەسەلەی كوردستان بهێننەوە بە كەركوك و مافی چارەنووسەكەی.

 *كوردستانی نوی، رۆژی: 2017/11/1



79

لە دامێنی تەقینەوەكانی كەركوكدا 

تەقینەوەكانی كەركوك فشۆڵی مەنزومەی ئەمنیی عیراق دووپات دەكاتەوە.
قەوماون.  ئەتڵەس  شەقامی  قەرەباڵغی  جادەی  جەرگەی  لەناو  كەركوك  تەقینەوەكانی 
جادەیەك ریزە دوكانی كورد و توركمان و عەرەبی لێیە. شوێنێك كە چەندین ساڵە تیرۆریستانی 
داعش و تیرۆریستانی قاعیدەو ئەوانی تریش نەیانتوانیووە زەفەری پێ ببەن. ناو جەرگەی 
بازاڕی هاوبەشی ناوەندی كەركوك كە چەندین ساڵە پێشمەرگە و دەزگا ئەمنییە محەلییەكان 
بە ماڵ و گیانی خۆیان، بە شەونخونی و ئاگاهییەكی باشەوە دەیپارێزن و دابینی دەكەن. 
هەر كە شار كەوتە دەست حەشدی شەعب�ی، سەرایا زۆر و زەوەندەكانی ئەوانەوە، تەقینەوەكان 
بێ  قەت  جارانیش  عیراقەكەی  ج��اران،  عیراقەكەی  كرایەوە  كەركوك  پێكردەوە.  دەستیان 

تەقینەوەو تەقاندنەوە نەبووە.
چەند ساڵە بە بازووی پێشمەرگە و رەنج و وریایی هێزی یەكێتی، كەركوك پارێزراوە. 
تەنانەت لە گەرمەی مەترسی خەلافەتی داعشدا، كەركوك خۆی لە دزەكردن و ئیختراقی 
داعش پاراست. لە وەختێكدا هێزی حكومەتی ئیتحادی )كە ئێستا حكومەتی مەركەزییە، 
شەڕی  بە  سەرقاڵی  هەنجەتی  بە  نەهێڵێ(  هەرێم  ئارەزوویەتی  چونكە  ئیتحادی،  نەك 
موسڵەوە نەهات بە هانای پێشمەرگەوە لە رۆژی )2016/10/21(، كەچی پێشمەرگە لە 

ئۆپەراسیۆنی بەرپەرچدانەوەی داعشدا، بە تەنیا خۆی شاری لە تیرۆر پاراست.
ئەو كاتیش لەناو دووكەڵی بەرەنگاریی تیرۆری داعشدا. دەنگە نەشازەكان دەیانوت با 
حكومەتی بەغدا بێت كەركوك بپارێزێت. ساڵێ دوای ئەوە بێ ئەوەی داعش هەڕەشە بێ. 
بەغدا بە خۆی و حەشدی مەزهەبییەوە هات. گوایە كوردستان تەمب�ێ دەكات، كەچی وا 
كەركوكی دابینكرد كە دوێنێ بینیمان. توومەز ئەوان وای دەپارێزن كە چەند ساڵە بەغداو 

شوێنەكانی تری پێ دەپارێزن. 
قاعیدە نەما، سەحوە هات، سەحوە چوو، داعش هات، داعش نەماو ئەم وێستگانەش 
هەمووی چانس بوون بۆ عیراق تا دەرس وەربگرێ و شێوەی بەڕێوەبردنی وڵات بگۆڕێ. 
بكات  چارەسەر  وا  كێشەكان  كوردستان  هەرێمی  لەگەڵ  و  بكات  دابین  سوننە  مافی 

سەرنەكێشێ بۆ لێك زویربوونی چەند ساڵی رابردوو، كەچی ئەوان بە حوجەی راپرسییەوە 
نە  بوو،  مەبەست  كوردستانیان  دڵدانەوەی  نە  تێكدا.  كەركوكیان  ئەمانی  و  ئەمن  هاتن 

ئاشتكردنەوەی كەركوكییەكانیش لەڕێی نەخشەڕێی 140-ەوە.
بێگومان كەركوك بێ كەموكوڕی نەبوو. بێگومان حوكمڕانی لە كوردستان بێ گرفت 
و كێشە نەبوو، بێگومان سیاسەتی كوردستانیش توخمی سەرچیغی هەبوو، بەڵام لە چاو 

ئەوەی عیراق ئەمن و ئەمانی كوردستان نموونە بوو. هەر بەراورد ناكرێت بە بەغدا.
عیراق ئەوەی لە كەركوك تێكدا و شتێكی نوێی بینا نەكرد.

وە  رۆڵەكانیشی  رژاوی  ناهەق  بە  خوێنی  بپارێزێ.  ؛ماتەكانی  پێ  و  كەركوك  خوا 
ئەستۆی ئەوانەی گالیسكەكەیان پێش ئەسپەكە داناوە، پێش ئەوەی داعش و تیرۆرەكەی لە 
عیراق نەهێڵن، حەشدیان هێناوەتە كەركوك و بە هۆكاری جیاجیاوە خنەخن دەكەن لە دانانی 
لەبەر  دەبێ كورد بێ، هەشە  پارێزگارەكە  ئەوەی  لەبەر  نوێی كەركوك، هەیە  پارێزگاری 

ئەوەی بەشی یەكێتی-یە.
بەڵكو دەنگی تەقینەوەكە بەغداو كەركوك و بگرە كوردستانیش وە ئاگا بهێنێتەوە.

ئاوەدان بكەنەوە  بەڵكو هەمووان پێكەوە رێگە ڕاستەكەی گفتوگۆ و دەستوور و 140 
لەجیاتی )حاكمی عەسكەری و شمالی عیراق( لەولاو )راپەڕین( ی پلەیستەیشنیش لەملا.
پێش پەلاماردانی كەركوك، سەرۆك مام جەلال چووە دلۆڤانی خودا، وەلێ كەلتورەكەی 
ماوە بۆ كورد و باقی عیراقییەكانیش ئەگەر دەخوازن بە حیكمەت و وردبینی ئەو، دوور لە 
موزایەدە و بەریەككەوتنی جەمسەرگیر، نەشتەرگەری مێشك بە وردی لە كەركوك و كۆی 

پرۆسەی سیاسیی عیراق بكەن.

 *كوردستانی نوی، رۆژی: 2017/11/6

عیراقی فیدراڵیش بەراتی خوێنی لێوەرگرتین

رۆژی 201٧/11/26، لە سلێمانی و كەلار چلەی شەهیدانی بەرەنگاری دژی پەلاماری 
نۆبەتێكی  شەهیدانە  ئەو  كرایەوە.  ئیتیحادی  حكومەتی  شەعب�ی  و  حەشدی  هێزەكانی 
دیكەی خەڵاتی یەكێتیی نیشتمانیی كوردستانە بۆ كوردستان. لە هەمانكاتدا وێستگەیەكی 
دیكەی قوربانیدانی گەلەكەمانە لەسەر دەستی حكومەتی عیراق. یانی حكومەتی فیدراڵی 

عیراقیش بەشی خۆی وەرگرت لە رۆڵەكانی گەلەكەمان.
پەرلەمانی  دەس��ت��ووری و  فیدراڵی،  دیموكراسی،  عیراقی  ت��ازە،  عیراقی  ساڵە  پانزە 
پێ؛ماتووە و نەدەكرا لەوە زیاتر خۆی رابگرێ و كەڵبەی خۆی لە قوڕگی گەلەكەمان گیر 

نەكا و باجی حەوانەوەمان لە )سایەی خۆی( لە رۆڵەی كورد لێ وەرنەگرێ.
تا  ئینگلیزییەوە  ئیستعماری  راستەوخۆی  حوكمی  بە  ئینگلیزی  عیراقی  حكومەتی 
تا  ئومەم،  ئەندامی عوسبەتول  تازە  تا حكومەتی  مەندات،  سایەی  پادشایی  حكومەتی 
حكومەتی پاماڵی نوری سەعید و عەبدولئیلاهی وەسی، باجی كوردبوونیان لێ وەرگرتین. 
فڕۆكەكانی  لەلایەن  سلێمانی  بۆردومانی  مەحمود،  شێخ  شۆڕشەكەی  لە  كورد  كوشتنی 
ئینگلیزەوە، سەركوتكردنی ڕاپەڕینی بەردەركی سەرای سلێمانی لە شەشی ئەیلولی 1930 
 و شۆڕشی بارزان و لە سێدارەدانی چوار ئەفسەرەكە و دەیان كوردی خەباتگێڕی وەك مەحمود 
جەودەت، رێژەی باجی وەرگیرابوو لە لایەن بەغدای پادشاییەوە كە بە وەكالەت كوردستانی 
جنوبی لە ئینگلیز وەرگرتبوو، خۆشی سەرباری وەكالەتەكە بە دڵ و بەگیان تیفتیفەی كورد 
كوشتنی دەداو هونەری تیا ئەنواند. وتیان هەمووی ئیستعمارە كە دەردی بەئازارە، وا كورد 
تەمموزی  دوای  ئازادیخوازەكانی  ئەفسەرە  عیراقی  نەبرد  زۆری  قەوماوە.  لێی  فەوتاوە و 
1958 هاتنە سەر سەحنە. بەڕەحمترینیان كە لای لە هەژاران كردەوە، عەبدولكەریم قاسم 
بوو، ئەویش قسوری لە كورد كوشتن نەكرد تا لە تراژیدیای حەرەسی قەومیدا سەحنەی بۆ 

ئەوانە چۆڵكرد كە لەو باشتر كورد كوشتنیان دەزانی.
ئەفەندییە  عیراقی  تەنانەت  بالكاكات״  الكاكات  ״اقتلوا  دەی��وت  ع��ارف  عەبدولسەلام 
سەرچەورەكە، بە ئیستلاحی پشدەری، عیراقی عەبدولڕەحمان بەزازیش كە عروبییەكی نەرم 

و نیان بوو، ئەویش بەشی خۆی گیانی لە كورد سەند، ئەگەرچی شتێك كەمتر بوو لە 
كوشتاری زەعیم سدیق لە حامییەكەی سلێمانی  و كۆیەی شەهید دكتۆر خالید و شەهید 
شەهرەیار. لە 1968 كە كۆمەڵێك چەتەی میشیل عەفلەق هاتنەوە كۆڕی قەتڵوعامەوە، 
بە  سەدەیەك  كەچەند  كردینەوە  لێ  ئەوەشی  تۆڵەی  عیراقی  بەعسی  حكومەتی  لەوێوە 
حوكمی مێژوو كورد لە دەوڵەتی میدیایی و ساسانی ژیاوە و دەستی چڵكنی عروبەی لەسەر 

نەبووە. بەعسی عەفلەقی بە تاك و كۆ لێی كوشتین و لێی قڕكردین.
ب��ە هەموو  ب��ەك��ر و بەعسی س����ەددام،  ل��ە س��ای��ەی بەعسی  وەس��ف��ی ك��ەرب��ەلای ك���ورد 
وێستگەكانییەوە، لە وەسفكردن نایەت، مەگەر لە سەرۆك مام جەلال-ەوە دەستەواژە بخوازین 

كە دەیوت ئەم بەعسە خووی بەكورد كوشتنەوە گرتووە.
لە پەراوێزی دروستكردنی عیراقی تازەی فیدراڵیدا كە بۆشایی ئەمنی هەبوو، كورد 
كوژراوی دەستی تیرۆری قاعیدە و داعش بوو، ئەوانیش بەشی خۆیان مینی ئەنفال و مینی 
جینۆسایدیان كردین. تاقە دڵدانەوە و سەبووریمان لە مەرگی دەستی تیرۆردا ئەوەبوو شیعە و 
كەس،  بۆ  نییە  شانازی  جێی  یەكسانییەی  لەو  ئای  ب��وون،  قوربانی  ئێمە  وەك  سوننەش 
لە  بەغداوە  حەشدو  بەهۆی  كە  ئەمڕۆ  نەتوركمانی  سوننە و  نەشیعە و  ع��ەرەب و  نەكورد و 
خورماتوو مۆرفینی كورد كوشتنیان خواردووە. وەك سۆشیالیزمی باو و تەحریفی وایە كە 

یەكسانی لە هەژاری دابین دەكات لە جیاتی یەكسانی لە خێر و لە فەڕ و لە ئاوەدانیدا.
ساڵە،   9 بەشودانی  كچ  سیستمی  شەعب�ی و  حەشدی  عیراقی  ریفراندۆمەوە  ل��ەدوای 
ئەویش بەشی خۆی لە كورد كوشتن برد. بەهۆی تیژبوونەوەی دانەكانی حكومڕانی شیعەو 
بەهۆی هەڵە و پەڵەی بەشێك لە سەركردایەتیی كوردەوە خەسڵەتێكی نوێ لە قوربانیدانی 
كورد دەستیپێكرد. دەڵێی ئەمە چوارچێوەیەكە هەر كارخانەی كوشتار كایە و مایە، كردار و 

بەرهەمیەتی.
حكومەتی نوێی عیراقیش بەشی خۆی خوێنی لێوەرگرتین. ئاخر لە فۆلكلۆری سیاسەتی 
كوردیدا هاتووە بەرخی نێر بۆ سەر بڕینە. وەك بڵێی لەم داستانەدا بكوژی بەغدا دەستی لە 
ژن و كچانی بەڕوومەتی كورد پاراستووە، تا هەر باسی كوشتنی نێرینە بكەین، هەروەها وەك 

بڵێی كورد پەندی تری نەبێ بۆ پیادەكردن.
رۆژی 201٧/11/26، یادی پۆلێكی تری شەهیدانی كوردستان كرایەوە. ئەوانە دیاری 

حەشدی شەعبین بۆ كوردستان. كێی تر قەرزی لامانە وەریبگرێتەوە؟
ئەرێ ئەم قەدەرە بەس نییە؟.

 *كوردستانی نوی، رۆژی: 2017/11/28

وەرگێڕانی بە دەستكاری لە نێوان كۆشكی ئەلیزێ  و گرین زۆندا

هیچ شتێك وەكو دۆسێی دیپلۆماسیی نێودەوڵەتی )عیراقی پۆست تەوافوق( ناشەمزێنێ 
 و تووشی دڵەڕاوكێی ناكات. لە ماوەی كەمتر لە دوو مانگی راب��ردوودا كە بە حیساب 
)یەكێتیی  پاراستنی  بۆ  ك��ردووە  عەبادی  حكومەتی  لە  پشتیوانی  نێودەوڵەتی  كۆمەڵی 
عیراق( لە بەرامبەر ریفراندۆمی كوردستاندا، چەند رووداوێك قەومان، بەغدایان خستە ژێر 

پرسیاری دیپلۆماسی و فۆكسی پایتەختە دۆستەكانی عەبادی-یەوە.
سەركردەكانی  تیرۆری  تۆماری  شەعب�ی  و  حەشدی  لەسەر  سەرنجی  وردیلە  ئەمریكا 
دەربڕی، لێیان كردە هەڵڵا. فەرەنساش كە ماكرۆن لەگەڵ عەبادی قسەی كرد بە تەلەفۆن، 
راگەیەنراوی كۆشكی ئەلیزێ لە پاریس جیاوازبوو لە راگەیەنراوی گرین زۆن لە بەغدا. 
سەرۆك وەزیرانی بەریتانیا خانم تیریزا مای شتێكی وت  و نووسینگەی راگەیاندنی سەرۆك 

وەزیران عەبادی شتێكی تری وت، راستتر پەیڕەوی )وەرگێڕان بە دەستكارییەوە(ی كرد.
دیاربوو  دیت،  كوردستانی  هەرێمی  حكومەتی  سەرۆكایەتیی  پاریس  لە  ماكرۆن  كە 
بەغدا پێی ناخۆش بوو. مالكی خۆی پێ نەگیراو لەسەر چەككردنی حەشدی شەعب�ی 
نوتقی فەرموو. ئەلیزێ جوابی دایەوە گوایە پاریس لەسەر ئەمە لەگەڵ عەبادی سازاون 

 و بڕاوەتەوە.
بە كورتی وردە وردە جیاوازی دیپلۆماسیی عیراق  و دیپلۆماسیی پایتەختی نێودەوڵەتی 
دەردەكەوێت. واشنتۆن  و پاریس  و بۆن بە عیراق دەڵێن هێلكەی پشتیوانیمان دووزەردێنەیە: 
عیراقێكی یەكگرتوو و پارێزراو لە تیرۆری داعش، بەڵام فیدرال  و دیموكراتیش كە مافی 
كورد  ل��ەوی  گوێ  و  دێتە  خۆش  خۆی  بەشەكەی  عیراق  بپارێزێت،  ك��ورد  دەستووریی 

رانەهاتووە.
كاتی خۆی هەڤاڵ مام جەلال، لە دەورانی رژێمی بەعسدا، بە خزمانی روسیای دەوت 
وەكو  دەڵێین  بەڵكو  هەیە.  لەگەڵی  بەرژەوەندییان  كە  مەبن  بەغدا  دۆستی  ناڵێین  ئێمە 

روسیاكەی جاران بن، دۆستی بەغدا و دۆستی بزووتنەوەی كوردیش بن.
باشترین شتێك كە دیپلۆماسیی كوردستان بیكات ئەوەیە لە واقیعی گەمارۆدانی هەرێمدا 

بە هێمنی دنەی دۆستانی بەغدا بدات كە بە دۆستی بەغدا و هی كوردستانیش بمێننەوە تا 
زوو دووڕوویی دیپلۆماسیی بەغدایان بۆ دەردەكەوێت. با بزانن جەماعەت لە بەغدا حەزیان 
لە چەك  و تەقەمەنی دۆستانە بۆ بەرپەرچدانەوەی تیرۆری داعش  و حەزیان لە گوشاری 
گوشارەكە:  دووەم��ی  دیوی  سەر  دێتە  قسە  كە  بەڵام  ك��ورد،  گەمارۆدانی  بۆ  رۆژئاوایە 

دابینكردنی مافەكانی كورد، ئەوا ناكرێ و نابێ لەكایەدایە.
دیپلۆماسیی  مانشێتی  ئیتیحادیدا  عیراقێكی  لەچوارچێوەی  بەهێز  كوردستانێكی 
رۆژئاوایە، وەرگێڕی بەدەستكاری وەك عیراقێكی )وەحدەیی( ئحمی بۆ دەكات، ئەمما كە 

دێتە سەر مەرجی كوردستانێكی بەهێز، ئەوا تووشی كۆكەو پژمین دەبن.
خێربێ ئینشائەڵڵا!

 *كوردستانی نوی، رۆژی:  2017/12/5

گفتوگۆ!

بۆچی هەرێمی كوردستان بە سیاسەتی رەسمی و نارەسمییەوە هەڵوێستیەیەك ناكات لە 
ئاستی دۆخی گفتوگۆكردن و گفتوگۆنەكردن لەگەڵ بەغدا.چەند ساڵێكی پێش ریفراندۆم 
دوو مانگێكی دوای ریفراندۆمیش. باس هەر باسی گفتوگۆ و كێشەكانە لەگەڵ بەغدا. 

بۆچی ئەم كێشە بۆتە مەسەلەی بونیادی لەنێواندا؟
ئەم بێهودەییە لە كوێوە و بۆ كوێ؟

ئەگەر بنمێچی دەستوورە؟ ئەدی بۆچی پشتمان وا كوڕە؟ ئەگەر بنمێچی گفتوگۆمان 
شەڕی ئیرادەیە لەنێوان هەردوولا بۆچی ئیرادەمان بە قەولی كوردی رۆژهەڵاتی دەرناكەوێت و 

ئەگەر شەڕی ئیرادە واتا دەرامەت و توانایە، بۆچی خەزینی كوردی دیار نییە؟
ئایا دانووستاندن، هەر دانووستاندێك، لەسەر بنەمای رەوایی داواكان دەكرێت یان توانای 

چەسپاندن؟ واتا لەسەر مەنتقی هێز یان هێزی مەنتیق؟
مەنتیقی كوردی لە كوێیە و هێزی كورد تا كوێ بڕ دەكات؟

ئایا بنەماكە توانا و ئیرادەی بەرامبەرە، واتا بەغدا مەرجەكانی گەمەكە دیاری دەكات، 
یان بنەماكە ئەوەیە خاڵی هاوبەش و چارەسەری ناوەندی و ناوبژیوان بدۆزینەوە؟ كامە خاڵە 

هاوبەشەكانن و كامە هی ناكۆكەكانە؟ كێ ناوبژیوانی چاك و بەهێز و بڕیاردەرە؟
ئایا بنەمای دانووستاندن كاتە، یان كات كوشتن؟ ئەمرۆ كاتی دانووستاندنە یان كاتی 
نییە؟ كات بكوژین یان كاتمان لەگەڵ دەكوژێ؟ چاوەرێی هەلومەرجی باشتر دەكەین یان 

بەرامبەرەكەمان چاوەرێی هەلومەرجی باشتر دەكات بۆ دانوستان؟
دانوستانمان كاغەز و وەرقە و ئیمزای دەوێت یان وا باشترە ئیمزای نەكەین و ئیمزای نەكەن 

بۆ ئەوەی هەر تەرەفە و دوژمنی خۆی و ململانێكانی ناو بەرەی خۆی نەوروژێنێ؟
پەراوێزی  جیاجیا و  تەفسیری  بۆ  بن  باڵۆز  ئاڵۆز و  یان  بن،  كۆنكرێتی  شتەكان  دەبێ 

دانووستاندن؟
ئایا ناكۆكییەكانمان نە بە قیست چارەسەر بكەین یان قۆناغبەندی بكەین، ئەوی كرا 
كرا و ئەوی نەكرا وازی لێبێنین؟ وازی لێ بێنین یان بۆ كاتێكی تری هەڵبگرین؟ درێژەی 

پێبدەین تا ئەوان بێزار دەبن یاخود ئەوان بێزارمان دەكەن؟
یان  بگۆڕین  پێ  تیمییان  بكەین؟  دابەش  تیم  یان  بگۆڕین  دانووستاندن  تیمی  باشترە 

تیمەكانیان دابەش بكەین و درزیان تێ بخەین؟
هەر  بڵێین  نەكەوت  دەست  چیمان  وەریبگرین و  دەسكەوت  چیمان  نەدەین و  پێ  درێ��ژەی 

ئەوەندەیە؟
هەموو شتێك یان هیچ یان نیواونیو؟

بكەین و دەسكەوت كەڵەكە  یان رۆژانە خاڵێك جێبەجێ  بكەین  یەك سەقفەی مێژوویی 
بكەین؟

سیاسەت و  رەحمی  بێ  دونیای  لە  یان  بنچینەن  پرەنسیپەكانمان  بیروڕا و  بنەماكانمان، 
دیبلۆماسیی هێزدا بنەماكان فشەن و هەر قسەی لاوازەكانن؟!

وا دەزانم لەسەر هەر یەك لەم پرسیارانە، پێش دانوستاندن لەگەڵ بەغدا دانووستاندنێكی 
خۆمانیمان گەرەكە؟

*كوردستانی نوێ: رۆژانی: 12/9-8/ 2017

تۆماری پەیمانشكێنی

ساڵی 2005 كە حكومەتەكەی بەڕێز ئیبراهیم جەعفەری سوێندی یاسایی خوارد لە 
بەردەم ئەنجومەنی نوێنەران و كامێراكانی هەموو دنیا، كە چاودێریی دروستبوونی یەكەمین 
حكومەتی هەڵبژێردراویان دەكرد لە مێژووی پێنج هەزار ساڵەی میزۆپۆتامیادا، هەڵەیەكی 

ناخۆش روویدا، هەڵە وەك مێشێك وابوو شاشەی سپی دەورانی تازەی ئالوودە كرد.
مێشێك هیچ نییە، بەڵام لەسەر پەردەی سپی، وێنەی گامێشێك دزێوی پەخش و پەرێشان 
كرد. سوێندخواردنی ئەندامان بۆ حكومەتێكی فیدرالی و دیموكرات وابوو كە ״سوێند دەخۆم 
پارێزگاری لە عیراقی دیموكرات بكەم״. فیدرالییەكەی قرتێنرابوو، یان لە حەمرین دەست 

بە روویەوە نرابوو.
بەشیر موشیر  یان مامۆستا  بۆنەیەكدا خوتبەیەكی عەسما ،  لە هەموو  جەعفەری، كە 
وتەنی: خوتبەیەكی پڕ بەلیغ و موئەسیر دەدات، وتی: هەڵە بووین و خەتای گەورە نییە. 
لە ژوورێكی تەسكی ئەنجومەنی وەزیراندا، وەزیرەكان جارێكی تر سوێندیان بە فیدرالییەكە 

خواردەوە. شتێك لە دڵەوە نەبوو، وەك شیرینی شەكراو لەسەر دڵدا دەبێتە گرێ.
ئاخر هەمووی چەند مانگێك بوو لە گفتوگۆكانی نووسینەوەی یاسای ئیدارەی دەوڵەت، 
كە وەك بەركوڵێكی دەستووری هەمیشەیی بوو، برا شیعەكان هەڵایەكیان لەسەر فیدرالی 
فیدرالی  ئەفسانەی  گوشاری  ئیقلیم.  وڵاتانی  گەیشتە  تۆزیشی  و  نایەوە  كوردستان 
پارێزگاكانیان لە بەردەم فیدرالی كوردستاندا قیت كردەوە. ئەوساش وەك ئێستا بە گوشاری 
ئەمریكا، ملیان بۆ فیدرالی دا، گەرەكیان بوو خۆیان حاكمی ئەوحەد بن و كوردیش بە 
ناوی دیموكراسیی زۆرینەوە گەمارۆ بدرێت. تێبینی برا شیعەكان لەسەر رەشنووسی یاسای 
بەڕێوەبردنی دەوڵەت و هی رەشنووسی دەستووریش، تەبعەن مەسەلە رێكەوت بوو و كەس بە 
خراپە لێكی نەداتەوە!، هەمووی پەیوەندیی بە مافەكانی كوردەوە هەبوو. ئەوساش هەر بە 
نابەدڵی پەسەندیان كرد. دوای جەعفەری، مالكی هات كە زوو زوو حەسرەتی بۆ دەستوور 

دەكێشا، گوایە قیاسەكەی بە بەری ئەو تەنگە.
دوو رووداوی وەك سوێندخواردنەكەی جەعفەری و دەستی دەستی مالكی، بوونە باعیسی 

بژاردەی ریفراندۆم. براكانمان لە بەغدا وەك بازرگانێكی خراپ وردە قەرزی خۆیانیان لەبیرە، 
بە  بێژین  یان راستتر  ئەمما دەفتەر و تۆماری قەرزەكانی سەرخۆیانیان فەرامۆشكردووە، 

فەرامۆشییان سپاردووە.
دوای ئەم هەموو كەین و بەینە، هیچ سەیر نییە عەبادی؛ ناوی پێشمەرگە فەرامۆش 
بكات، نووسراوی ئەوان PDF نییە، بۆیە هەر كە زانییان هەڵڵای لەسەر دروست دەبێت، 

وۆردەكە دەستكاریی دەكەن و تۆ چی بخوازی، بۆتی دەنووسنەوە.
لەگەڵ سیاسەتی وادا، كە وەك سەحرای عەرەبی وایە، شوێن پێكانی تێدا بزر دەبێت، 
بنووسرێتەوە. ئینجا  بە ئاوی حەیات  رێكەوتن مەگەر لەسەر بەردی كۆنكرێت و دەقیش 

باوەڕی پێ بكرێت.

 *كوردستانی نوی، رۆژی: 2017/12/12

وزەی كوردستـانیی بەشی تێپەڕاندنی ئەم تەنگژەیە دەكات؟

گوشاری  رێكخراوەكانی  حزبەكان و  ئاستی  لە  رەسمی،  لەئاستی  كوردستانیی،  وزەی 
بە هیچ  دابرێنراوەكان  ناوچە  بۆ چارەسەركردنی كێشەكانی هەرێمی كوردستان و  مەدەنیدا 
شێوەیەك ناگاتە ئاستی ئەو هەڕەشانەی لەسەرمان هەیە و تا دێتیش زیاتر دەبێت. ئەم وزەیە 
لەكاتی  بێگومان  نەدەكرد،  كوردەواری  كۆمەڵی  پێداویستییەكانی  تێری  شێنەییدا  لەكاتی 
تەنگژەی ئێستادا ئەوا هەر بەش ناكات و بگرە راستەوخۆ كەموكوڕی زیاتر دەردەكەوێت و 
لە  نەیات  دەرق��ەت  شێنەییدا  لە  وزەی��ەك  دەبێتەوە، چونكە  زەقتر  كێماسییە  ئەم  رۆژان��ەش 
بە  پێش  دەشتوانێت  نە  دەكەوێت و  فریا  نە  دەكەوێت و  دوا  دووق��ات  ململانێكاندا  تەنگژەو 

داڕمانی زیاتر بگرێت.
***

-وزەی كوردستانیی بریتییە لە دامودەزگاكانی دەوڵەت بە حكومەت و سەرۆكایەتی هەرێم، 
دامودەزگای رەسمی پەرلەمان و دادوەری و دادگاكان بریتییە لە حزبە سەرەكییەكانی وڵات 
كە ئیدارەی وڵاتیان بەدەەستە، یان هیچ نەبێ بەشێكی دیمەنی حوكمڕانی و دەستەبژێری 
سیاسیی پێكدێنن. ئەم تایپە لە وزە پێش ئەم تەنگژەیەش، پێش بەدواهاتووەكانی ریفراند وم و 
هێرشی هێزەكانی حەشدی شەعبی بۆ سەر كەركوك، بێ گرفت و كێشە نەبوو. بۆ نموونە 
ریفراندۆمی  نیشتمانیی  نەتەوەیی و  دەزگای سەرۆكایەتی هەرێم كە پرۆسەی هەستیاری 

ئیدارە دەكرد لە چەند روەوە گرفتدار و نوقسانی هەبوو:
-ماوەی سەرۆكایەتی ئەو دامەزراوەیە بەسەرچوو بوو، دووساڵ بە تەگبیری دوو هێزی 
پەرلەمان و  پەككەوتنی  بۆشایی  لە  ساڵیش  دوو  نوێكرابۆوە و  بۆی  پەرلەمان  لە  سەرەكی 
دیارنەبوونی ئاسۆی هەڵبژاردنی نوێی سەرۆكایەتیدا بە عەمەلی لەلایەن بەرێز مەسعود 
رەزامەندی  سیاسیی و  یان  یاسایی،  چەترێكی  هیچ  ئەوەی  بێ  دەك��را.  پیادە  بارزانییەوە 

گشتی لەسەر بێت.
-هەمان سەرۆكایەتی بەرپرسی لیژنەی باڵای ریفراندۆم كە:

-نوێنەرایەتی یەكێتیی تێیدا نیوە نوێنەرایەتی بوو. چ بە مانای رەچاونەكردنی سەنگی 
یەكێتیی لە پرۆسەی سیاسیی و رەوتی خەبات و حوكمڕانی كوردستانیدا و چ مانای ئەوەی 
لەناو سەركردایەتی یەكێتی مشتومڕ و رەد و بەدەل زۆر بوو لەسەر رێوشوێنی كاركردنی ئەو 

لیژنە باڵایە.
چۆنایەتی  ح��زب��ی  ج���اران)گ���ۆران( و  ئۆپۆزسیۆنی  س��ەرەك��ی  ح��زب��ی  -ن��وێ��ن��ەرای��ەت��ی 

ئیسلامیی)كۆمەڵی ئیسلامی( تێیدا نەبوو.
-سەرۆكایەتی هەرێم و بەو پێیەش لیژنەی باڵای ریفراندۆم بەهۆی ئەوەی بەشێك بوون لە 
كەیسی دوورخستنەوەی پەرلەمان وەك دەزگای نوێنەرایەتی گەل و نوێنەرایەتی حزبەكانیش 
لەگەڵ پەرلەماندا بەدەعوا بوون و هەردوولا لێك دوور بوون. بە جۆرێك نەیانتوانی چەترێكی 
ریفراندۆم  پرۆسەی  بۆ  خەڵك  گشتی  رەزامەندی  پەرلەمانی و  شەرعیەتی  دیموكراتی، 
بدات،  سەربەخۆیی  بەهیوای  دەنگ  گەل  ل��ەوەی  نەبوو  رێگر  واقیعە  ئەم  بكەن.  دابین 
ناكۆكییەكان و ردەكاری  لەناكاو سندوقە رەشەكەی  بەڵام كە ئەو پرۆسەیە پەكی كەوت 
پرۆسەی سیاسیی و كەموكوڕییەكانی ئیدارەی حوكمڕانی لە كوردستان هەڵدرانەوە. چونكە 
ئێستا  توندتر دەبن وەكو  تیژتر دەبن و گلەیی و رەخنەكانیش زۆرتر و  لە تەنگژەدا چاوەكان 

دەیبینین.
-حكومەتی هەرێم بەهۆی ئەو لێكەوتانەوە كە پەیوەست بوون بە برینداری شەرعیەتی 
سەرۆكایەتی هەرێمەوە و هاوشانی ئەوەش بەهۆی تەنگژەی داراییەوە كە ئەویش كوڕی 
كەینوبەینی ئابووری سەربەخۆ و گرێبەستی تەماوی پەنجا ساڵە و بڕینی ناڕەوای بودجە و 
مووچەی هەرێم لە بەغداوە بوو، نەیتوانی رۆڵی كارا لە چارەسەری كێشەكانی خەڵك 
لە گوزەران و خزمەتگوزارییەكانی رۆژانە وازی بكات. جا لەوەختێكدا حكومەتی بنكە 
سەرەنجام  كرابوو  بنكۆڵ  هەرێمەوە  سەرۆكایەتی  كێشەی  لێكەوتەكانی  بەهۆی  ف��راوان 
دروست  تەنگژەدا  دۆخ��ی  لە  كاركردنی  پێكەوە  لەسەر  گشتی  ئیجماعێكی  نەیتوانی 
بكات. چونكە عادەتەن لەوەختی تەنگژەی گشتیدا حكومەتەكان ئیجماعێكی نیشتمانیی 
دروستكردنی كەشێكی  بە  نەبێ  وەكو دۆخەكە شڵەژاوە هیچ  ئەوەی  بۆ  دەكەن  دروست 
گشتی  رەزامەندییەكی  بتوانێت  نارازییەكان،  هێزە  هاوكاری  بە  حكومەت،  لێكگەیشتن 
لەسەر هەنگاوەكانی چارەسەری تەنگژە دروست بكات. سەرۆكی حكومەت لەسەر لابردنی 
وەزیرەكانی گۆران و رونكردنەوەی دا كە لەنێوان خراپ و خراپتریش خراپیان هەڵبژارد، بەڵام 
كێشە ئەوەیە لە دۆخی تەنگژەدا دەبێ لەنێوان باش و باشتریندا بژاردەی باشترین بكرێت. 
ئەمەش لە زاڵبوونی سێبەری كێشەكانی سەرۆكایەتی هەرێمدا مومكین نەبوو جێبەجێ 

ببێت.
***

بەشێكی تری وەزەی كوردستانیی بریتی بوو لە وزەی پرۆسەی دیموكراسی و تێكۆشانی 
مەدەنی كە رێكخراوەكانی كۆمەڵی مەدەنی  و تەنانەت میدیاش رۆڵێكی گەورە دەگێڕن تێیدا 
ئەم وزەیە لە ئەزموونە دیموكراتی و نیشتمانییەكاندا بەشێك نین لە حكومەت و دەوڵەتداریی 
كەڵكی  بە  چارەنووسسازەكاندا  ئەركە  لە  نەتەوەیی و  نیشتمانی و  وزەی  لە  بەشێكن  بەڵام 
سەركەوتن و بردنەوە دێن. ئەم وزەیەش گرفتدار بوو، تەنانەت لە قۆناغی پێش 9/25/201٧ 
 و ئەم دۆخەی دوای داگیركردنی كەركوكدا. تواناكانی كۆمەڵی مەدەنی و میدیای غەیرە 
حزبی كوردستانیش وەك هەر بوارێكی دیكەی كایەی گشتی لە وڵاتەكەماندا دابەش بوون 
بوون  بە حزبەكانی حوكمڕان  راستەوخۆ سەر  ئەوی  ئۆپۆزسیۆنەكەیدا.  لەنێوان حكومەت و 
دیار و ئاشكرا بوون. ئەوانی تریش لەسەر ویستی بەشداری خۆیان یان بە ئیحائی ئۆپۆزسیۆن 
ئەجیندای  بە  تێكەڵ  خۆیانیان  رەخنەگرانەی  دیدی  گوشار و  توانای  هەموو  سەرەنجام 

ئۆپۆزسیۆن كرد.
جا لەوەختێكدا هێزەكانی ئۆپۆزسیۆن لەنێوان بەرزخی تەجرەبەی بەشداری لە حكومەت و 
ئەگەری گەڕانەوە بۆ ئۆپۆزسیۆن لە هاشتودا بوون. ئەم وزە مەدەنییەش شكڵ و شێوەی 
رەخنەگرانەی خۆی لەدەست دا و ئەدگاری جارانی نەما نەشیتوانی ببێتە بەشێك لە دیمەنی 
حكومەت و نە سەنگەری بێ لایەنیی لێبدات لەنێوان حكومەت و ئۆپۆزسیۆنێكی بەرزەخیدا.

***

ئەمە دۆخەكە بوو پێش تەنگژەی ئێستا و لێقەومانەكانی تر تانە و زەرەبەی لە ماتەبەقای 
وزەی كوردستانی دا. )بەو هەموو زام و برینانەوە*( وزەی كوردستانی لە بنچینەدا هیلاك 
بووبوو، ئێستا لەم هەلومەرجەی دوای ریفراندۆم كە بژاردەی سەربازی لە دژی كوردستان 
ئەبدەیت  وزەكە  ئەگەر  كوردستان  سەر  كراوەتە  ناڕەوا  سیاسیی  گەمارۆیەكی  بەكارهات و 

نەكرێتەوە لە هیلاكییەوە بەرەو هەلاهەلا بوون دەچێت.
پێش هەموو شتێك ئەم ئەپدەیتكردنە بەوە دەبێ�ت حكومەتی كوردستان كە ئێستا نیمچە 
ئیجماعێكی دەرەكی و ناوەكی دروستبووە لەسەر پێسپاردنی ئەركی دوای قۆناغی ریفراندۆم، 

لە وزەو توانای خۆی دڵنیابێت و بیانخاتە گەڕ بۆ كاری خێری قۆناغی داهاتوو:
-كەموكوڕی نوێنەرایەتی لایەنەكان لە حكومەتدا كەم بكاتەوە و كۆتایی بە ڤیتۆی  سەر 
وەزیرەكانی بهێنێت )بۆ نمونە وەزیرەكانی گۆڕان( و پاشماوەی دۆخی دوو ئیدارەیی جاران 
لەسەر بەشێك لە وەزیرەكانی لاببات كە دەسەڵاتیان لەناوچەی یەكتر ناڕوات )وەزیرەكانی 
یەكێتیی بەتایبەتی( و دەستی دامەزراوە قووڵەكان و لق و مەكتەبەكان لەسەر هەندێكی تریان 

چارەسەر بكات )نمونە وەزیرەكانی پارتی(.
-دەزگای حكومەت تەرشیق و پوخت بكرێ.

-دەسەڵاتە تازەكانی لە دۆسێی سیاسی و ئەمنی و یاسایدا باش بخاتە گەڕ.
بەیتوبالۆرەی  بە  كۆتایی  دەكاتەوە و  ئاشت  حزبەكانیش  كە  حكومەت  هەنگاوانەی  ئەو 
حكومەتی رزگاری نیشتمانی دێنێت، هاندەری كاراكردنەوەی پەرلەمانیش دەبێت. لەڕێی 
ئەبدەیتكردنەوەی رۆڵی حزبەكان لە حكومەت و پەرلەماندا متمانەیان پێ بداتەوە و متمانەیان 

لێ وەرگرێت. باوەڕ بەتەنگژە و پێكەوە چارەسەركردنی پتەو دەبێت.
بۆ گفتوگۆیەكی  رێگاش  پێكدێتەوە و  حزبە سەرەكی و شەریكەكانیان  لەدوو  -حكومەت 

هاوسەنگ لەگەڵ بەغدا ئامادە دەبێت.
-حزبەكانیش پێش خۆ لە بێژەنگدان لە هەڵبژاردنی گشتی پەرلەمانی كوردستان و عیراقدا 
خۆ لە بێژەنگی متمانەی ناوخۆیی بدەن و كۆنگرەی ناوخۆیی حزبەكانیان بكەن. هەر بەس 
نییە حزبەكان هەڵبژاردن لەناو گەلدا بكەن، دەبێت لەپێشدا لەناوخۆیاندا دیموكراتیزە  كردنی 

دامەزراوەكانیان پەیڕەو بكەنەوە.
جێبەجێكردنی  بۆ  كوردستان  بە  وزەن  پێدانەوەی  سەرەتایی  نەبێ  هیچ  رێگای  ئەمانە 

ئەركی نوێی گەلەكەمان.

*بەم ناونیشانەوە وتارێك لە)كوردستانی نوێ: ژمارە7073 لە رۆژی 2016/9/24-23( 
لە یەكێتی كەچی  لە پارتی رەخنەی توند بوو  بڵاوبۆوە كە زیاتر لەوەی نوقرچ بێت 
ڕاگەیاندنی سێبەری پارتی جەنگێكی مەغلوبی دژی كوردستانی نوێ و راگەیاندنی یەكێتی 

بەرپاكرد گوایە دژی سەربەخۆیی كوردستانین.

*كوردستانی نوێ، رۆژانی: 2017/12/16-15

جینۆساید لە خورماتوو

تاوانەكانی حەشدی شەعب�ی لە خورماتوو لەكەیە بە ناوچەوانی بەغدای رەسمیشەوە 
كە لەژێر چەتری ئەودا حەشد لەشكركێشی دەكات، چونكە سەرۆك وەزیران فەرماندەی 
گشتیی هێزە چەكدارەكانە. لەكەیە بە ناوچەوانی كۆمەڵگەی نێودەوڵەتیشەوە كە بێدەنگە 
بیانووی  بە  دەكرێت  دابڕێنراوەكان  ناوچە  ئاستی كوردی  لە  تاوانانەی  ئەو  ئاستی  لە 
ئەوەی هێشتا ئەوێ ناوچەی كێشە لەسەرن و سەر بە سەروەریی حكومەتی ئیتیحادیین. 
كەمتەرخەمیشە لەلایەن سیاسەتی رەسمیی هەرێمی كوردستانەوە كە بە بیانووی ئەوەی 
ناوچەكان چارەنووسیان بۆ هەرێم ساغ نەبۆتەوە، ناتوانێ دەستپێشخەرییان لە ئاستدا بكات. 
فەزای سیاسی  و فەرهەنگی كوردستانیش لەچەند ساڵی رابردوودا خەمی كوردستانیی 
لە هێڵی دانپیانراوی سنووری 2003دا قەتیس كردبوو، بۆیە شپرزەیە لەئاستی مامەڵەی 

دروست لەگەڵ كەیسی نەتەوەیی كتوپڕدا، وەك كەیسی شەنگال و خورماتوو.
بێگومان تاوانی هەرە گەورەش لە ئەستۆی حەشد  و ئەو چەترە مەزهەبییەیە بۆ ئەم 
جۆرە رەفتارە كۆكوژییانە دابینكراوە، با تەنانەت پاساویش بۆ ئەوە بهێنێتەوە گوایە ئەم 
حەشدە پەیوەندیی راستەوخۆی بە فەتوای جیهادی كەفائییەوە نییە، یان گوایە رەفتاری 

ئەم گروپ  و ئەو گروپی حەشد، لاساری  و لەڕێ دەرچوونە.
تاوانی ئەنجامدراو لەلایەن داعش لە شەنگال  و حەشد لە خورماتوو، هەردووكیان لەیەك 
سەرچاوەی توندڕەوی مەزهەبی  و بێباكی حكومەتی ئیتیحادییەوە سەرچاوە دەگرن كە 
نزیكەی 15 ساڵ لە خستنی دیكتاتۆری بەعس، هێشتا نەیتوانیووە حكومەتێك پێكبێنێت 
پەكخستنی  دوورخستنەوە  و  كەموكوڕی  نەهێڵێ  و  پێ؛ماتەكان  فەرامۆشی  كەلێنی 
هەمیشە  كەلێنانەش  ئەم  هەموو  بكات.  چارەسەر  پێ؛ماتەكان  سیاسیی  بەشداری 
بۆتە مایەی تەوەللابوونی رەوت  و ناوەندی جیاجیا و گەشەكردنی گەرای توندڕەوی  و 
لەبەردەم  كە  هەبێت.  نیزامی  بڕیاردەر  و سوپایەكی  نەشیتوانیووە حكومەتێكی  تیرۆر. 
مەترسییەكانی سەر وڵاتدا ئاتاجی بەهێزی میلیشیایی وەكو حەشدی شەعب�ی نەبێت.

ئایا لەم هەموو دژواری تاوانی جینۆسایدەدا، برایانی پێكەوەژیان لە توركمانی شیعە و 



94

لە چڵكی  نییە  بەشێك  پێبكات  قەناعەتمان  دەتوانێت  ه��اوردەی خورماتوو  لە شیعەی 
كەموكوڕیی  پێكەوەژیاندا  زەمەنی  لە  كورد  ئەوەی  بیانووی  بە  كوشتن،  كورد  تاوانی 

هەبووە؟.

 *كوردستانی نوی، رۆژی: 2017/12/17

كلاسیكۆی كوردستان

دوێنێ رۆژێكی هێمن بوو لە كوردستان. هەموو خەڵك خەریكی تەماشاكردنی كلاسیكۆ 
بوونو كەشێكی هێمن باڵی تەنانەت بەسەر بازاڕی ئاساییو بازاڕی راگەیاندنیشدا كێشابوو. 
بكەین كە دۆخی دووانەی  لەسەر كلاسیكۆی سیاسیی كوردستانیش قسە  بۆیە دەرفەتە 
یەكێتیو  لە  پیلانگێڕی  بۆ  ئاژاوەگێڕی  رێڕەوی  مەدەنیانە-  رەواو  خۆپیشاندانی  رێڕەوی 

دەستبەسەراگرتنی، دیمەنی هەرە دیاری بوو.

1
یان  بەلاڕێداچوون،  دی��اردەی  كوردستانیدا،  خۆپیشاندانی  رەوت��ی  لە  هەیە  دی��اردەی��ەك 
لە  بەتایبەت ئەمە  بەلاڕێدابردنیو دیاردەی قەتیسبوونێتی لە جوگرافیایەكی دیاریكراودا، 
هەبوو،  هەفتەیەدا  ئەم  خۆپیشاندانەكانی  2011و  ساڵی  شوباتی  1٧ی  وێستگەی  دوو 
ئیدارەی  هاوبەشی  بەرپرسیارێتییەكی  ئەمە  بێگومان  دەستپێدەكەین  لەتوندوتیژییەكەیەوە 
گەرەكە  دەك���ات،  خۆپیشاندان  ئ��ی��دارەی  ئ��ەوی  حكومەتیشە.  ئ��ی��دارەی  خۆپیشاندەرانو 
دابین  ئەمنیەت  ئەویشی  ئەستۆو  بگرێتە  ناسنامەی خۆی  ئاراستەو  رەوتو  بەرپرسیارێتی 
دەكات بەرپرسیارێتی پاراستنی نەزمی گشتیو هێمنی خۆپیشاندانەكانو پاراستنی خەڵكیو 
موڵكو ماڵی گشتیو تایبەتی، لەسەر شانە. كە ئەوە نابێ، پێویست ناكات هیچ لایەنێك 
لەبەر قسەی  ئاخر  بدزێتەوە.  یاساییو مۆراڵی  بەرپرسیارێتی  لە  بە قسەی گشتی خۆی 
موعەمماو گشتی بێ وردەكاری بوو، كە دۆسێی 1٧ی شوباتیش، وەك خۆپیشاندانەكانی، 
رەوتە  كلاسیكۆی  حزبو  ئەجێندای  بونیادی  كێشەی  دی��اردەی��ەی  ئەم  لەبەر  بەلاڕێدابرا، 
سیاسییەكانی لە سلێمانین كە هەموو جار خۆپیشاندانی هێمنانە ناگاتە هەولێر. توندوتیژی، 
ئیلهامبەخش نییە تا كەس پێشوازی لێ بكات، نە خەڵك، كە لەوێش ناڕەزایی هەیە، نە 
ئیدارەی ئەوێش كە لە بنچینەدا حەوسەڵەی لەگەڵ خۆپیشاندان نییە بەهەموو تۆنێكەوە، 
چ جای تۆنی سوورهەڵگەڕاو. ئەوی لێرە روودەدات مۆدێلێكە كەس ناخوازێ لە شوێنی 
دێگەڵە  لە  یان  بیگەیەنن،  ناتوانن  )سەرتاسەرییە(كان  حزبە  ئیتر  جا  بكرێتەوە.  تاقی  تر 

دەست بەڕوویەوە دەنرێت. ئاكام یەك شتە. كەس حەز بە فەوزا ناكاتو هەندێك جاریش بۆ 
خەڵكی ئاسایی، نەك كارەكتەرە سیاسییە كۆنو نوێیەكان، ئارامیو ئەمنییەت پێش تەنانەت 

داخوازییش كەوتووە.

2
ویستی  دەدات���ەوە،  رەن��گ  دۆخ��ەدا  ئەم  تری  لە شوێنی  حزبیش  رێ��ڕەوی كلاسیكۆی 
رۆژنامەكانو  وت��اری  ئیتر  ت��ازە  خ��ۆی،  بەڕێوشوێنی  هەقە،  رەواو  كە  خۆپیشاندەران، 
تەلەفزیۆنەكان، ئەوی هی حزب و رەوتەكانی ئۆپۆزسیۆنەو ئەوی هی حزبەكانی هێشتای 
ناو حكومەتیشە، ناتوانێ چەلەحانێیان لەسەر بكات، پێویستە حكومەت جگە لەوەڵامدانەوەی 
ئیجابی داخوازییەكان، كاریشیان لەسەر بكات. ئەمما ویستی خۆپیشاندان-ی حزبیو سیاسیی 

لایەنەكان ئەوا پێویستی بە كلاسیكۆیەكی ترە.
حزبەكان لەجیاتی ئەوەی )راپەڕین( لەناو شەقامدا بكەن، هەقە )راپەڕینی( دیموكراسی 
ببەنە ناو حزبەكانی خۆیانەوە، باشترە ململانێی حزبیی خۆیان نەبەنە ناو شەقامەوە، بەڵكو 

لە كۆنگرەو كۆنفرانسەكانو هۆڵی كۆبوونەوە گشتییەكاندا یەكلاییبكەنەوە.
دیدگای  بڕیارو  سەركردایەتیو  كە  یەكلاكەرەوەیە  كۆنگرەیەكی  بە  پێویستی  *یەكێتی 
شۆن(  )عەلی  كە  بكات  رزگ��اری  سێبەرە  ململانێی  دڵەڕاوكێو  لەم  بكاتەوەو  ئەبدەیت 

هەڵگرێكی پێویستە تا شوێن پەنجەی هەندێك لە رووداوەكانی شەقامدا دیاری بكات.
*گۆڕان-ی كشاوەش لە حكومەتی هەرێم لەژێر جەبری ململانێی ناوخۆیی ئاراستەو 
رەوتەكانی. ئەویش دوای كۆچی دوایی رێبەرەكەی كاك نەوشیروان مستەفا، بە ژانێكی 
رووی  ئەوانیش  ئەندامەكانی  دەستپێكرد. هەقە  راپەڕاندنی  نوێی خانەی  زۆرەوە قۆناغی 
ویستی دیموكراسیو نوێبوونەوەو هەموو )شتە خۆشە تازەكان( بكەنە ناوخۆی بزووتنەوەكەو 
ململانێی دیموكراسی ناوخۆیی )دوای دیمەنی پێ؛ماتنی خانەی راپەڕاندن( ئیدارە بدەن. 
ئەوان  لای  كە  پێویستە  یەكێتی  ئ��ەوەی  وەك  گشتی  كۆنگرەیەكی  ئێستاش  گ��ۆڕان-ی 

كۆنگرەی نیشتمانی پێدەڵێن.
ئیسلامیین،  ئەوان  مادام  بەڵام  هەروایە،  یەكگرتووش(  )كۆمەڵو  برایانی  بۆ  بێگومان 
قسەیان لەسەر ناكەمو حەواڵەی لای خوایان دەكەم، كە رەقیبو چاودێری گەورەیە بەسەر 

هەموومانەوە.

3
ئەویش  بەرنەكەوتووە،  پریشكەكەی  ئۆقرەگرەو  دێگەڵە  لەودیو  كە  پارتی-ش  تەنانەت 
بەتایبەتی دوای قۆناغی ریفراندۆم دیارە ململانێی ناوخۆیی هەیە، بەڵام باسی ناكەین بۆ 

ئەوەی نەبن بە چاوەوە!.
بۆیە لەم دیو دێگەڵە دەمێنین:

ئەوانیش  ق��ەوارەوە،  ناوو  بە  ت��ازەن،  ئەوانەی  ئیسلامییەكان.  گۆڕانو  یەكێتیو  لە  جگە 
دیموكراسیی  دامەزراندنو  كۆنگرەی  ئیستحقاقی  ئاساییو  بەحزببوونی  پرسیاری  لەبەردەم 
ناوخۆییدان. نەك وەك ئێستا كە هێشتا نە حزبی لەدایكبووی دیموكراسیینو نە هەڵبژاردن 
كراوە، تا ئیجازەی قەوارەكەیان بۆ هەڵبژاردن بڕبكات، داوای ئازادی لابردنی دەسەڵاتی 

ئێستا دەكەن.
بە كورتیو كرمانجی هەموو هێزەكانی ناو سیاسەتی كوردی متمانەی ئەبدەیتكردنەوەی 
ناوخۆی خۆیانیان پێویستە، پێش ئەوەی كەسیان بچنە شەقامو خۆیان لە فلتەری جەماوەری 
خۆپیشاندەرو حكومەتی كاتی یان تەنانەت، لە نزیكترین دەرفەتی هەڵبژاردندا، خۆیان لە 

فلتەری متمانەی دەنگدەر بدەن.
قسە  دەك��ات  پێویست  حزبەكان،  ئەبدەیتكردنەوەی  دیموكراسیو  لەسەر  قسە  دوای  ئایا 
لەسەر هەمان پێویستی بۆ سەندیكاو رێكخراوەكان بكەین؟ كە ناكارەییان لە هەلومەرجی وا 

هەستیارەدا دەردەكەوێت؟.

4
لەبەر ئەوە بێگومان راستە كوردستان پێویستی بە )راپەڕینە( وەك هەندێك بە دەمامكەوە 
حزبو  هەموو  ناوخۆیی  شێنەیی  راپەڕینێكی  بە  پێویستی  ب��ەڵام  دەیڵێن،  فەیسبووك  لە 
ئاراستەكان هەیە، نەك راپەڕینێك لەشێوەی پیلانێكی هەڵكوتانە سەر بێت )دژی یەكێتی(. 
پێویستە حزبەكان بەشەكەی خۆیان، هی ناو حزبەكەی خۆیان بكەنو یەكێتی بۆ خەباتی 

دیموكراسیی یەكێتییەكان خۆیان لێ گەڕێن.
چونكە لە دوو هەڵبژاردنی پێشوودا یەكێتی پێش ئەوان ئیقراری ئاكامی هەڵبژاردنەكانی 
كردووەو هەر لەسەر ئەوەش كەمترین بەشی وەرگرت لەحوكمڕانیی دوای 2014دا. ئەگەر 
قسەش لەسەر نموونەی بەهاری عەرەبییە ئەوە لە 1٧ی شوباتدا هەمان قسە هەبوو، شوكر 
بۆ خوا كوردستان تاقی نەكردەوە، ئەگەرنا مەعلومە بەهاری عەرەبی لە مەفتەنی خۆیدا 
دیموكراسیو كەرامەتو ئاوەدانی نەهێنا. ئیتر سەیرە لێرە دووبارە بكرێتەوە كە لە مەڵبەندی 

خۆی )گەڕوگول بووە( وەك لە كتێباندا لە وەسفی ئەندێشەیەكی سیاسی تردا گوترابوو.

5
بە لابردنی  دەرببڕن،  ویستێكی سیاسیی خۆیان  هێزەكان مافیانە هەموو  لەكۆتاییشدا، 
نییە  مافیان  بەڵام  تر،  ناونیشانێكی  هەر  یان  نیشتمانی  نوێی  حكومەتی  یان  حكومەت 

داوانەكردووە.  پێشوەختیشیان  هەڵبژاردنی  تەنانەت  ب��ژاردەی  مادام  كە  بیسەپێنن  زۆر  بە 
بەڵام  رەوایە،  ئاساییەو  هەیە،  مەدەنیانەی  داخوازیكاری  مادام  سیاسیینو  داواكان  هەموو 
سەقفی ناڕەزاییەكانی وابێت، كە تێكەڵی ویستی بەپەلەی گوزەرانی خەڵك یان تەنانەت لە 
توندوتیژیدا خۆی بنوێنێت، ئەوا كارێك دەكات سەقفەكە بڕوخێت بەسەر هەمووماندا. واتا لە 
ویستی حكومەت رووخاندنەوە بۆ هەرێم رووخاندن بڕوات، وەكو بەغداو ئیقلیمی دەوروبەرمان 
یەمەنو سوریا،  وەكو میسرو  ناهێڵێت  تەحریریش  ئیتر سەرای  وا  دەیخوازێت، هەلومەرجی 
بەڵكو راستەوخۆ رێگا بۆ بەحەلەبكردنی سلێمانیو بەسوریاكردنی كوردستان خۆش دەكات. 
ئەمەش هەموو ویستێكی دیموكراسیو ئازادیو گوزەرانیش لە مانای خۆی بەتاڵ دەكاتەوە، 
نە حكومەتێك دەمێنێ لێپرسینەوەی لەگەڵ بكرێتو نە حزبێكیش دەمێنێ داكۆكی لە خەڵك 

بكات.
دواجار ئەزموون سەلماندی چاكسازی، گشتگیرو نیشتمانگیرە، نیوە چاكسازیو تا كەمەر 

نییە! تا نیوەی هەرێم نییە، ئەگەر مەبەستە هەرێمی كوردستان داروپەردووی بمێنێت.
دەگەڕێینەوە سەر كلاسیكۆ، بەرشە بێ یان ریاڵ، ئێمە لەگەڵ یاریی جوانین.

 *كوردستانی نوی، رۆژی: 2017/12/24

ساڵی تەحەدداكان

ئاشنایەك هەقایەتێكی بۆ گێڕامەوە، كە دوو مامی بە منداڵی شەڕو ناكۆكییان بوو. 
مامی یەكەم لەبراكەی خۆی دابوو، باپیر پێیزانی  و هات لەسەر كوڕی زوڵملێكراو بێتە 
جواب. دەستی گرت  و رووی لەشوێنی كوڕی دووەم كرد. دیتی وا سوجدەی بردووەو خۆی 
مەشغوڵی نوێژی نیوەڕۆ كردووە. كابرای باپیر دیندار بوو، هەم پەرۆشی نوێژو هەمیش لێی 
شارەزابوو، كەچەند ركات  و چەند سوجدەی لێ دەبێتەوە. وا دەبینێ كوڕەكەی ركات درێژ 
دەكاتەوەو دوعاو نزای دواییش بە قەدەر موەشەحاتی ئەندەلوسی درێژدەكاتەوە. وتی: رۆڵەكەم 
كاتی حیساب  و كیتاب هاتووە، چونكە لەبرای خۆت داوە، نوێژی نیوەڕۆ چوار ركاتەو هەر 
تەواو دەبێ، هی عەسریش هەر چوارە، مەغریب سێ و عیشاش چاوەڕێت دەكەین كە ئەویش 

چوارە، بۆ كوێ دەچی، هەر تەواو دەبێ و ئەم حەق و حیسابە هەر دەكەین.
لەم حیكایەتە خۆشترم نەبیستووە، كە گوزارشت لەئیستحقاقی دۆخی كوردستان بكات 

بۆ ساڵی نوێ.
وا 2018یە، ئاهەنگەكانی سەری ساڵیش تەواو دەبێ. هەلومەرجی نوێ رووبەڕووبونەوەو 
دەبێ حەق  و  زوو  درەنگ  و  هەر  درێژبكەینەوە.  ركاتی  دەوێ��ت. چەند  تازەی  تەداروكی 

حیسابێكی ژیرانە بكرێت.
جەردێكی گشتی  وزەو تواناكانی خۆمان، ئەرك و بەرپرسیارێتی كوردایەتی  و هێزەكانی 

پێویستە. دواخستن هەڵناگرێ  و )ئەمڕۆ بە فەردا( تاسەر نایخوات.
دابمەزرێنین.  نوێژو سوجدە  تەنگانەدا  لە  هەر  نابێ  بین،  باوەڕمەندی حەقیقی  ئەگەر 
عیبادەت بە تەنیا بەس نییە، عیبادەتی راستەقینە كارو كردەوەیە. حزبەكانی كوردستانیش 
چوارەمی  كۆنگرەی  بە  كۆنگرەیە.  ئیستحقاقی  یەكەمیشیان  بەدەرنین،  ئیستحقاقە  لەم 

یەكێتیشەوە.

2018/1/6*

مامەڕیشە؛ رەمزێك هەمیشە لە دڵدایە
 بۆ بەرەنگاریی تەعریب لە دوێنێ و لە ئەمڕۆشدا

رۆڵەی  كوردستان.  گەلی  رزگاریخوازی  بزووتنەوەی  راستەقینەی  كوڕی  مامەڕیشە 
قاڵبووی شۆڕشی نوێی گەلەكەمان و قارەمانی تێكۆشانی شۆڕشگێڕیی یەكێتیی نیشتمانیی 
كوردستانە، یادیشی دەرفەتە بۆ وەبیرهێنانەوەی عەزمی بەتینی پێشمەرگە لەبەرەنگاری 

سیاسەتی تەعریب لەكەركوك و تەواوی خاكی گەرمیان و گەرمەسێردا.
روبەڕوبونەوەی  دەی��ان  لە  حەمك و  لە  هاوسەنگەرەكانی  خۆی و  نەبەردیی  مامەڕیشەو 
راب��وون��ەوەو  ئیلهامبەخشی  بەڵكو  نین،  مێژوو  وێستگەكانی  رووداوی  ه��ەر  ئ��ازای��ان��ەدا، 
جۆشدانەوەی كوردایەتین، بەو جۆرەی باقی ئەركەكانی خۆی لە خاوەندارێتیی كوردستان و 

تەواوی كوردستان بە كەركوكیشەوە راپەڕێنێت.
نەخشەڕێگای گێڕانەوەی كەركوك و ناوچە دابڕێنراوەكانی تر بۆ سەر كوردستانی دایك، 
بەسەرهاتێكی  كە  نییە،  رۆژی��ش  دوو  رۆژو  بۆ  نییەو  ئەمڕۆ  هی  رەسەنەو  پڕۆژەیەكی 
راگوزەری باڵادەستی بە ناهەقی لایەنێك پەكیبخات، ئەمە ستراتیژی مافی چارەنووسە، 
بۆ  پێناوەدا خوێن و خەباتیان  لەو  تر  قارەمانی  دایڕشتووەو مامەڕیشەو سەدان  یەكێتی  كە 
كردۆتە خەڵات. سەروەربوونی كورد لەسەر خاكی خۆی و لەڕاڕەوەكانی سیاسەتی عیراقیدا، 
كە سەرۆك مام جەلال؛ لە شۆڕشی نوێدا سەریخست و لە فیدرالی دوای كەوتنی رژێمی 
بەعس و لە نەخشەڕێگای دەستووریی ماددەی سەدوچلدا بەرجەستە بوو، بەرهەمی خەباتی 
هەقخوازانەی مامەڕیشەكانی شۆڕشی نوێیەو كەس خێری بە كوردستانیان نەكردووە لەو 

سەروەربوونە دادپەروەرەدا.
ناجۆری  دۆخێكی  كوردایەتی،  بزووتنەوەی  لەسەر  هەمەچەشنە  گەلەكۆمەكێی  راستە 
دروستكردووە، رێی رەوای گەڕانەوەی كەركوكی بۆ سەر كوردستان قوڕاوی كردووە، بەڵام 
زستانی ساردی ئەم وێستگەیەی ململانێی ژیرانە لەسەر خاوەندارێتی لە كوردستان و سوڕی 
متبوونی مەسەلەی كوردو دۆسێی كەركوك لەناو ئەو مەسەلەیەدا، هەر تەواو دەبێ و بەهاری 

ورەبەرزی بە گیان و روحیەتی مامەڕیشەیی، هەر سەرهەڵدەداتەوەو حەملی كازبی تەعریب�ی 
تایفەگەرییش، وەك شەوگاری تەعریب�ی بەعس، فش دەبێتەوە.

یادی رزگاریی  بۆ  رابگرن  بەزیندوویی  یادگاریی مامەڕیشە  یادو  بەهارە،  ئەو  تا  جا 
یەكجارەكی پڕۆژەی خاوەندارێتی لە كوردستان.

ئەسڵ  ه��ەر  چ��ارەن��ووس��ەو  مافی  رزگ���اری و  تێكۆشانە،  قوربانی و  هەموو  ل��ەو  ئەسڵ 
سەردەكەوێت.

گیانفیدایانی  هەموو  هاوڕێكانی و  و  مامەڕیشە  پێشمەرگایەتیی  خەباتی  سەرفرازبێت 
شۆڕشی نوێ.

 *كوردستانی نوی، رۆژی: 2018/1/24

كەركوك، قۆناغی شۆك بەسەربچێت

ئەوی لە غەفڵەتێكی زەمەن دەقەومێت، قەت نابێتە راستیی جێگیر و هەرگیز لەسەر 
بنچینەی ئەو بەدەستهاتووەی زادەی غەفڵەت و بەسەرهاتی ناجۆری سیاسی و سەربازییە، 
راستی نوێ بنیاتنانرێت. ئەوی بە زۆر دەسەپێنرێت، سەرەنجام دەبێ رادەستبكرێتەوە. جا بە 
سیاسەتی ژیر، یان بە رەوایی هێز و هێزی رەوایی هەقدارەكان. مێژووی كوردستان و رەوتی 

دۆسێی تەعریب و تەرحیل و پاكتاوی رەگەزی لە كەركوكیش هەروا دەڵێن.
كورد، بەتایبەتیش بزووتنەوەی كوردایەتی، ئەم راستییە دەزانێت و لەسەر بنچینەی ئەو 
راستییەش لە وێستگە جیاجیاكانی پرسی كەركوكدا، سەبری ئەیوبی نواندووە، بەڵام لە كات 

و ساتی بڕیاردا، سەبری ئەیوبی بە سەبری شۆڕشگێڕی سپاردووە.
بەڵێ وایە كە پاشەكشێ لەدوای هەلومەرجی ریفراندۆم و پەلاماری حەشدی شەعب�ی بۆ 
سەر كەركوك، شۆكێكی كوردستانیی لە ئاستی سیاسەتی رەسمی و میللیش دروستكردووە، 
بەڵام شۆك نییە كە ئیحتوا نەكرێت و خاوەن مەسەلە بۆ ئیعتباری خۆی و خاوەندارێتی 
لە مەسەلەیەكی رەوا، خۆی لێ رانەپسكێنێت و جارێكی دیكە لەسەری نەیەتە جواب و 

بەرپەرچی نەداتەوە.
ئەوی لە كەركوك روودەدات، لە نوێبوونەوەی تەعریب و لە پەنگخواردنی رەوشی ئیداری 
و بێ چارەسەر مانەوەی كێشەكان و كەین وبەینی شەوانەی عروبە و تۆرانیزم بە رەنگی 

مەزهەبی تازەوە، شتێك نییە بە كوردستانیان قبوڵ بكرێت.
ئەوانەی دەستوور بە تەرجەمەی قۆڵبەستكردنی كوردستان و كورد دەخوێننەوە، فێری 
خوێندەواری و سیاسەت نەبوون و نازانن كورد بۆیە نەخشەڕێی دەستووری قبوڵە، چونكە 
ئەهلی  و  یەكدەگرێتەوە  دەستوورییەكاندا  راستییە  لەگەڵ  مێژووییەكان  راستییە  دەزان��ێ 
زمانەكانی  بە  زەرورە  بۆیە  دەگ��رن،  دەستوورییەكان  بنەما  حورمەتی  هەمیشە  هەقداریش 
لە  دەستی شەهیدانە  جێپەنجەی  بوترێ؛ كەركوك  پێیان  توركمانیش  و  كوردی و عەرەبی 

مامەڕیشەوە تا شێركۆ و حسێن مەنسوور.
و  كوردستان  گەلی  رزگاریخوازی  بزووتنەوەی  ئەولاتریشە،  و  خۆیەتی  جێی  هەروەها 

كارەكتەرەكانیشی كە لە دۆسێی كەركوكدا، یەكێتی كارەكتەری سەرەكی بەرەنگاربوونەوەیەتی، 
خۆیان زوو مشتوماڵ بكەنەوە و خاوەندارێتی هەمەلایەنە، لە )حەتاكەی( مام جەلال بكەنەوە، 

كە هەمیشە دەیووت: دەمرم و داخێك، حەتایەكی كەركوك لە دڵما دەمێنێت.
قۆناغی شۆك بەسە.

 *كوردستانی نوی، رۆژی: 2018/1/31

سەبری شۆڕشگێڕی

1
سەبری ئەیوب یانی چاوەڕێی كردنەوەی دەرگای خێر لە ئاسمانەوە كە ئەوە بەس خوای 

گەورە خۆی دەزانێ كەی دەكرێتەوە؟
سەبری شۆڕشگێڕی یان وەكو سەرۆك مام لە ئەدەبیاتی فارسییەوە دەیگوت )سەبری 
ئینقلابی( واتا مرۆڤەكان بەسەبر بن تا دەرفەتی ئەوە دێت كە بەدەستی خۆیان دەرگای خێر 

لە خۆیان بكەنەوە.
دۆخی كوردستان لە ناوخۆی )حزبەكان لەناوخۆیان و لەگەڵ یەكتریشدا(و لەگەڵ ئەویتر، 
بەغدا تا دەوروبەرە ئیقلیمییەكەی، لە قۆناغی سەبری ئینقلابیدایە، ئەیوبەكەی شۆڕشگێڕە. 
گەلەكەمان  دوژمنانی  وەك  چۆكداهاتن،  بە  نەك  بەخۆداگرتنە،  دان  سەبری  سەبرەكەی 

خەونی پێوە دەبینن.
پێشبڕكێكە ئەوە نییە كە لەسەر شانۆیەكی چوارچێوەداردا دەیبینین. بەڵكو پێشبڕكێیەكە 

ئەوەیە كێن ئەوانەی دەبنە ئەیوبی ساتەوەختی راستی؟
ئەمە راستیی مێژوویی مەسەلەی كوردە و لە كورد خۆی قەوماوە، هەر ئەمەش خۆی 
جەوهەری بزووتنەوەی رزگاریخوازی گەلی كوردستانە و ماباقی لزومیات مالایولزەمە وەكو 

ئەبو عەلا مەعەری ئێژێ.
ئەگەر قۆناغی سەبری ئینقلابی پێگەیشت، ئەوا دەبوژێینەوە. دەرگای قۆناغێكی تر 
دەكەینەوە. دوای ئەوە هەر دەرگایەكی تری خێر كە خوا لێی كردینەوە ئەوا خێر و بەرەكەتە. 
هەقە بزانین خۆمان بنچینەین، چونكە كورد دەمێكە گوتویەتی: خوا كێو نەبینێ بەفری 

تێناكا.

2
ئێستا كە سەیری چەقبەستنی دۆخی عیراق دەكەین لە چارەسەری كێشەكانی خۆی  و لە 
چارەسەری كێشەكانی لەگەڵ كوردستاندا، بەئاشكرا دیارە كە تەنانەت جوڵەی هەڵبژاردنیش 

موژدەی چارەسەر نیشان نادات.
هەڵبژاردن  لیستی  تەگبیری  سەرقاڵی  تازەكانیش  دێرین  و  حزبە  كە  كوردستانیش  لە 
ژانی  لە  یان  بەستووە،  كۆنگرەیان  مەبەستەش  ئەم  بۆ  جیاجیان  و  بازنە  هاوپەیمانێتی  و 
بەستنی كۆنگرەدان )نموونە یەكێتی(، بەشی زۆری دیمەنەكە لە ململانێی رەنگاوڕەنگدا 
خۆی دەنوێنێ، بەڵام لەڕاستیدا دەورانێكی تازە )حوقبەیەكی نوێ( لە ژیانی بزووتنەوەی 
رزگاریخوازی گەلی كوردستان دەستیپێكردووە كە پێش ئەوەی لەسەر ناونیشانی حزبەكان، 
یان دامەزراوە رەسمییەكانی كوردستان و عیراق، بوەستێ، گەرەكە لەسەر باوەڕ و بەهای 
نوێ هەڵوەستە بكات و ئەم قۆناغە تازەیەی كوردستان و عیراق پێناسە بكاتەوە. بەهاكان  و 
ئەندێشەكان لە وەرچەرخانەكاندا دەبنە بنەما، ئینجا دامەزراوە  و چوارچێوەكان دەبنە ئەیقۆنە 

بۆ هەڵگرتنیان.
بەو  عیراقدا،  و  كوردستان  لە  حزبی  رەسمی  و  سیاسیی  پرۆسەی  بوونی  بێگومان 
بۆ  لەوەرچەرخانەكاندا  وێستگانەش  ئەم  بەڵام  گرنگە،  هەیەتی،  هەیبووە  و  ئەزموونەی 
ئەوەی بمێنن و گەشە بكەن و تەجروبە كەڵەكە بكەن، قەدەریانە لە ژێر چەتری قۆناغی تازە 
و دووڕیانەكانیدا بن. ئەم دیاردە و دەركەوتنی شڵەژانەی لە كوردستان دەیبینین بەرهەمی 
سەرەتای ئەو دەورانە تازەیەیە  و سەبری ئینقلابی پێدەگەیەنێت بۆ ئامادەبوونێكی كوردانە لەو 
دەورانە تازەیەدا. كۆنگرە  و خۆ رێكخستنەوەش پێویستییەكی ناچارییە نەك ئارەزوومەندانە 

بۆ ئەوەی دەرەقەتی دەورانەكە بێت.

 *كوردستانی نوی، رۆژی: 2018/2/14

قسەی حیسابیی لاڤرۆڤ

كوردستانیان لە هەموو بەشەكانی كوردستاندا گلەییان زۆرە لە روسیا و لە )دۆستە( 
روسەكانمان. بەڵام كاربەدەستەكانی مۆسكۆ هەندێكجار قسەی حیسابی دەكەن. لەوانەش 
سێرگی لاڤرۆڤ وەزیری دەرەوەی روسیا كە هەندێك لێدوانی بۆ گالینا بولونسكایا پەیامنێری 

یۆرۆ نیوز داوە. هی ئەوەیە بە دیقەتەوە سەرنجی بدەینێ.
جارێ گلەیی كوردان لە تەجرەبەوەیە: یەكێتیی سۆڤێت لە هەرەتی لاوێتی خۆیدا، كە 
بەرژەوەندیی  بەسەر  ئایدۆلۆژی  باڵانسی  هێشتا  و  دووەم  جیهانیی  شەڕی  براوەكانی  لە 
جیۆپۆلەتیكدا زاڵ بوو، كەچی بە لای بەرژەوەندیدا دایشكاند و گەرمیی ئایدۆلۆژی بە 

قازانجی ئاوە گەرمەكان گۆڕییەوە.
لە دەورانی سەنگینی شەڕی ساردیشدا، كە هەموو لایەك حیسابی بۆ مۆسكۆ دەكرد، 
و  گەورە  شۆڕشێكی  و  كرد  پەسەند  )گەڵاڵە(دا  بەسەر  بەغدایان  دۆستەكانمان  ئینجاش 
پێشێلكرد كە هەمیشە مام جەلال  بنەما زێڕینەیان  ئەوان ئەو  تەنیا جێهێشت.  بە  گرانیان 
بەغدا  لەگەڵ  پەیوەندییان  ئێمە  لەبەر  ناكەین  روسەكانمان  دۆستە  لە  داوا  ئێمە  دەیوتەوە: 
تێكبدەن. بەڵكو داوایان لێدەكەین پەیوەندییان لەگەڵ كوردیش بپارێزن. واتا بۆ ئێمەش باشە 

لەگەڵ بەغدا لە هاموشۆدا بن. تا لە كاتی پێویستدا میانە و ناوبژیوان بن.
كەوتەوە  روسەكان  رەفتاری  لە  كورد  ی��ادەوەری  تر  جارێكی  عەفرینیشدا  ماجەرای  لە 
تەقە. ئەگەرچی تەڤگەری كورد لە رۆژئاوا وا دەردەكەوت كە گەلێك بە وریاییەوە لەگەڵ 

فاكتەری نێودەوڵەتی مامەڵەیان دەكرد.
جا هەر خۆشی ماجەرای عەفرینە كە بووە هاندەری لێدوانەكانی لاڤرۆڤ.

یەكسان  مافی  كە چۆن  بكرێتەوە  لەوە  بیر  ״پێویستە  دەڵێ:  روسیا  دەرەوەی  وەزی��ری 
بۆ كورد لە چوارچێوەی سنووری ئێستای ئەو دەوڵەتانەی ئەوانی تێدان دابین بكرێت! 
لە سەدەی  نەشەمزێنێ، هەروەك هاوڕێ رۆژئاواییەكانمان  ناوچەكە  تەواوی  بە جۆرێك 

پێشوودا كردیان״.
پێشنیازی سەركردەی دیپلۆماسیی روسیا ئەوەیە مافی كورد لە هەر چوار ناوچەكە، كە 

كوردیان تیا دەژین، دابین بكرێت بێ ئەوەی دەستكاری سنوورەكان بكرێت:
با دەستكێشی نەرمی بۆكسێن لابدەین و وتەكە خورد بكەینەوە:

1-مافی یەكسان بۆ كورد.
2-سنووری رەسمی بۆ دەوڵەتەكان.

3- ناوچەكە نەشەمزێ.
4- ئەزموونی رۆژئاواییەكان )مەبەست ئینگلیز و فەرەنسا( وەك دوو میراتگری سایكس 
پیكۆ و ئەڵمانیای شەڕی جیهانیی یەكەم و دووەم و دواجاریش ئەمریكای خاوەن 14 خاڵی 
مافی چارەنووسی سەرۆك  ویڵسن  و رابەری دەورانی شەڕی ساردو تا ئێستاش، دووبارە 

نەكرێتەوە.
ناساندووە و  ئەوروپا  رۆژهەڵاتی  وەك  روسیای  لاڤ��رۆڤ  رەفیق  دەستنیشانكردنەدا  لەم 

تەجرەبەی كۆماری مهابادیشی دیلیت كردووە.
لەناوچەكەدا  كوردستان  ك��ورد و  مەسەلەی  بنچینەی  دێڕانە  ئەم  خ��وردك��ردن��ەوەی  جا 
پێكدێنێت. سەد ساڵیشە ئەدەبیاتی كوردایەتی لەسەر ئەم پایە دامەزراوە كە چۆن مافەكانی 

هەر كوردستانێك دابین ببێت؟
لێ پایتەختەكانی جیهان روونی ناكەنەوە ئەمە چۆن دەبێت؟

شەریكەكانی كوردیش، لەم ناوچەیە، ناڵێن ئەمە چۆن دەبێت؟
پرسیارەكە  عەفریندا  بەرخۆدانی  و  ریفراندۆم  دۆسێی  لە  كە  نەبێت  كاتە  ئەو  مەگەر 
دەڵێن،  وەك  لەوردەكاریدایە  شەیتان  دەپێچرێتەوە.  پرسیارەكە  دادەسەكنێ  كە  كایە،  دێتەوە 
ئەمەش جیاوازی نێوان ئەدەبیاتی كوردایەتی و لێدوانی راگوزەری رەفیق لاڤرۆڤە. پەیامنێری 
یۆرۆنیوز ئەمەی نەكردووە بە پەژارە تا داوای روونكردنەوەی زیاتر لە وەزیری دەرەوە بكات، 

بەڵام مەعلوم ئەمە پەژارەی كوردایەتییە.

 *كوردستانی نوی، رۆژی: 2018/2/20

زمانی شوناس

زمانی كوردی ستوونی سەرەكی مانەوە و پاراستنی نەتەوەی كوردە، بەتایبەتیش لە سەد 
ساڵی رابردوودا.

زمان بۆ هەموو نەتەوەیەك شوناسە، بەڵام بۆ گەلی كورد شوناسی هەرە سەرەكییە. ئێمە 
لەگەڵ نەتەوەكانی رۆژهەڵاتی ناوەڕاست، ئایین و مەزهەب، یەكمان دەخات. موسڵمانین، 
شیعە و سوننەشمان هەیە و ئایینزاكانی دیكەش لە باخچەی كوردستاندا گوڵی رەنگینن، 
ئەمما زمانەكەمان ئێمەی پاراستووە. لەبەرئەوەشە وەك خۆمان لەبەردەم هەڕەشەی توانەوەدا 
بووە. لە سەد ساڵی راب��ردوودا شەڕی زمانەكەمان كراوە، قەدەغە كراوە و زمانمان بڕاوە. 
و  حەرف  لەگەڵ  ئەلحسری(  )ساتع  عیراق  مەعارفی  ئینگلیزیشدا  عیراقی  لە  تەنانەت 
فاریزەی كوردیدا نێوانی خۆش نەبوو. بیانووش ئەوەیە حەرفی عەرەبی، حەرفی قورئانە و 

نابێ دەستكاری بكرێت.
لە سوریا تا فەرەنسییەكان هەبوون، ئەبجەدی لاتینی )هاوار(ی كوردی دەگەیاند و لە 
حوكمی )وەتەنی( و بەعسیدا، نامیلكە و جەریدەی كوردی لە چەكمەجەدا دەشاردرانەوە. لە 
توركیای كەمالی وتیان: توركی شاخاوی زمانی بۆ چەس؟. لە توركیای ئەردۆگانیشدا 
وتیان: بۆتان هەیە لە بری هەر حەرفێك پارە بدەن و بۆ هەر رستەیەك لە غەرغەرەیا بن. 
لە ئێران زەمینیش قەدەغە نییە، ئەمما هەرەمێكی چینایەتی بۆ پێگەی زمانەكان هەیە و 

كورد لە بەشی زمانی مەحەلی جێی دەبێتەوە.
رەسمی.  كردۆتە  ك��وردی  زمانی  2005-دا،  دەستووری  كاتی  لە  ئەمریكی  عیراقی 
هەر كە لوولەی دەبابەكانی هاوپەیمانان لە بەغدا دووركەوتنەوە، فەرمانڕەوا شیعەكان وەك 
فەرمانڕەواكانی سوننەی ناسیۆنالیست، زمانی رێگەپێدراو ئیحتیوا دەكەن. كوردستانیش كە 
لە عیراقدا تا وێستگەی شەڕی داعش، قسەی دەڕۆیشت، هەر خەریكی یاسای نەوت و غاز 
و بودجە بوو. تا ئەوەی پێگەی زمانەكەمان لە عیراق پەرەپێبدا و بەڕەسمی ناسینی بكاتە 
واقیعێك لە ناوەندە رۆشنبیریی و ئەكادیمی و دەوڵەتدارییەكانی عیراقدا رەنگ بداتەوە. لە 
كاتێكدا وەكو وتمان ئەوی سەد ساڵە كورد دەپارێزێ، زمانەكەیەتی، نەك نەوتە نەفرەتییەكە. 



109

لە خشتەی كاری زانكۆ و كاری كەلتووریی حكومەتی خۆشماندا، زمانەكەمان ئەولەویەتی 
خوارەوەیە و نەبۆتە ستراتیژ و كارێكی سیادیی.

رۆژی زمانی دایك دەرفەتێكە تا بڵێین راستە پێشمەرگایەتی و كوردایەتی، كوردستانیان 
پاراستنی  ئەیقۆنەی  پێگەیاندن،  و  پ��ەروەردە  كاغەز،  و  قەڵەم  و  دەفتەر  بەڵام  پاراستووە، 

زمانەكەمانن.
داخ��وازی��ی��ە  و  وی��س��ت  دەرب��ڕی��ن��ی  ئ��ام��رازی  ه��ەم  و  شوناسەكەیە  ه��ەم  زمانەكەشمان 

بەدینەهاتووەكانی گەلی كوردستانە.

 *كوردستانی نوی، رۆژی: 2018/2/21

چۆن بێ؟ رێی خەباتمان… 

و روو لە كوردایەتی  لە دەرەوەی  حیزبایەتی … 
سەرەنجام تێكۆشەری كوردستانی ساڵح موسلیم ئازاد كرا و دەبێ ئێستا لە پراگ 
بێت، یان بەپەلە ئەو وڵاتە جێبهێڵێ تا لە چوارچێوەی  كەین و بەینی سیاسیی، بە ناوی 
یاسا و داوای ترەوە كەیسێكی تری بۆ هەڵنەدەنەوە. ئەوەیان لە سات و كاتێكدایە یەكلایی 
بڵێین پرسیاری نیوەی  دەبێتەوە، بەڵام پرسیارێكی سەرەكی هەر دەمێنێتەوە كە دەشێ 
یەكەمی سەدەی بیست و یەكەمە. گەلی كورد چی بكات بۆ خەباتەكەی تا سیاسەتی  

دڵرەقانەی  دنیا هەر رۆژێ گێچەڵێكی پێنەكات؟.

1
لەناو ئەدەبیاتی سیاسیی كوردایەتیدا، بەتایبەتی لە نیوەی دووەمی سەدەی بیست 
كە ئیتر ئەم ئەدەبیاتە بووە خاوەنی تێز و تێڕوانینی خۆی، ئەندێشە و رێوشوێنەكانی 
كاركردنی دامەزرا، كرا و كتێب و رێنوێنی دەوڵەمەندی لەسەر دەرچوو. وترا كە خەباتی 
خەباتێكی  مافەكان، گەرەكە  دابینكردنی  و  ئازادی  و  رزگاری  بۆ  كوردستان  گەلی 
دیاریی  بۆ  پیادەكردنی  هەرەمی  و  ئەولەویەت  و  بێت  ئاڕاستە  هەمە  و  هەمەلایەن 
بوو،  كورد خۆی  خەباتی  نشێوەكانی  و  هەوراز  ئەزموونە هی  ئەو  هەندێكی  بكرێت. 
هەندێكیشی هی ئەزموونی شۆڕشگێڕی گەلان و بەتایبەتیش هی بزووتنەوە چەپەكانی 
كە دووانەی نەتەوە و كۆمەڵایەتییان ئاوێتە كردبوو. لەو هەلومەرجەدا خەباتی چەكداری 
نموونەی زاڵ بوو، چونكە ئەمە خەباتی ناچاری بوو لە بەرامبەر پایتەختەكانی خۆشیان 
دیزاینی  داوە  وای��ان  رێگەی  كە  ئەوەشی   نایەت،  سیاسیی  خەباتی  و  دیموكراسی  بە 
دیموكراسی و سیاسەتیان وا كردووە كە جێگەی ویستی كوردستانی تێدا نابێتەوە. لە 
هەموو وێستگەیەكی شكست، یان پاشەكشێی شۆڕشگێڕیدا هەمیشە ئەم پرسیارە دەهاتە 
بەر رۆژەڤ كە داخوا بژاردەی چەكداری كەڵكی ماوە كە هەم زیانی بۆ كوردستانی 
رزگار زۆرە و هەمیش لە ئاستی نێودەوڵەتی و ئیقلیمیشدا دۆست لە كورد دەكاتەوە، 

ئەگەر هەبێ، یان دۆستمان لێ دەكاتە دێوەزمە، ئەگەر میانەمان لەگەڵ پەیدا بكات. 
لێ لە وەرچەرخانە ئیجابییەكانی بزووتنەوەی شۆڕشگێڕیدا پرسیاری جەدوای خەباتی 
چەكداری دەكشێتە دواوە و رێگەی خەباتەكانی دیكەش كە لە وەرچەرخانە ئیجابییەكاندا 

دەگەشێتەوە و دوو دڵی و دڵەڕاوكێ میوت دەكات.
نەك هەر كورد، هەموو میللەتێك لە دنیادا كە پێی دەكرێ، رێی ئاوریشمینی  خەباتی 

بۆ تەخت بێت، بۆ قەد بڕی دەكات؟

2
وا دەهاتە بەرچاو بەتایبەتی لە مۆدێلی كوردستانی باشوور دوای كەوتنی سەددام و 
دیبلۆماسیی و دەستپێكردنی سێكوچكەی  باكوور دوای گەشەی خەباتی  لە مۆدێلی  
)دۆڵمە باخچە، ئیمرالی-قەندیل( بۆ گفتوگۆی ئاشتی، بەڵام كۆتایی ئەم دۆخە ناجۆر 
باشوور فیدرالی و نەخشەرێگا بۆ سنووری جوگرافی كوردستان لە  بوو. وادەبینین لە 
دەستور دیاری كراوە و تایتلە سەرەكییەكانی شەراكەت لەگەڵ باقی عیراقییەكان دانراوە، 
بە  ریفراندۆمیش  وێستگەی  ل��ەدوای  جێبەجێكردن و  لە  هەیە  خنەخنە  بەكردەوە  بەڵام 
ئاشكرا كار بۆ ئیحتواكردنی ئەو دەسكەوتە دەستووریانە دەكرێت كە رێوشوینی سیاسیی و 
بەشێكی  ڕاست  ك��ردووە.  دی��اری  باشوور  مافەكانی  باقی  بەدەستهێنانی  بۆ  یاسایی 
بەرامبەر هەڵە و  لە  بەغدایە  پەرچەكرداری  لەهەمبەر كوردستان  ئیحتواكردن  ماجەرای 
پەرچەكردارە  ئەم  بەڵام  كوردستان،  رەسمی  هەژمووندا  و  سیاسەتی  كەموكوڕییەكانی 
ئاشتی و  پرۆسەی  نە  باكووریش  لە  سەردەكێشێ.  لەبنەوە  خەتەنە  پلەی  تا  خەریكە 
گفتوگۆ ماوە و نە رێگای خەباتی پەرلەمانی و شارەوانیش بەو جۆرە تەخت دەكرێت كە 
سەتڵی مار و پەیژەكە لە پلەی 99 قڵب نەكرێتەوە….وەك چۆن لە ململانێی باشوور و 
ململانێی  لە  باكوویش  هی  هەڵبەت  نییە،  بەری  بێ  كوردستانیی  سیاسەتی  بەغدا 
ئەنقەرەدا بێ كەموكوڕی نییە، بەڵام وەكو لە ئاڵۆگۆری بەرژەوەندخوازانەی بازرگانیدا 
هەڵە و كەموكوڕی بەشی هەردوو لایە، خۆ لە سیاسەت و ململانێكانیدا هەر دەبێت واو 

و واوەتریش بێت.
مەگەر رەخنەی جەوهەریمان لە خۆمان )خۆمانی باكوور و باشووریش( ئەوە بێت كە 
بڵێن ئێمە ساحیبی مەسەلەیەكین دوای سەد ساڵ لە كردە و كۆشش بۆی، بەشی ئەوە و 

كاتی ئەوەمان نەماوە، هەڵە و سەرچیغی تێدا بكەین.
ئەمما لەڕاستیدا پرسیارە جەوهەرییەكە هەر رەوایە، داخۆ لە دوو نموونەی باشوور و 
باكوور)و هەروەها رۆژئاڤاش( كە تێكەڵی دۆسێی باكوورە لە دیوی كورد و توركیاشەوە، 
ئموری   زیمامدارانی  كە  ب��ڕوات  رێگادا  رێباز و  كام  بە  ك��ورد  خەباتی  رێگای  داخ��ۆ 

هەرێمی و نێودەوڵەتی سەودای لەگەڵدا بكەن.
مامەڵەی  دڕكداردا  ئیقلیمی  مەنزومەیەكی  نێودەوڵەتی و  كۆمەڵی  لەگەڵ  -باشوور 
روخانی  نەبەردی  لە دوو  بوو كە  ئەو ڕادە جێ متمانە  تا  تا فیدرالی رۆشت و  كرد و 

بەعس و سەرپانكردنەوەی داعشدا بە هاوپەیمانی ڕاستگۆ لە قەڵەم دەدرا.
جەماوەری،  ش��ارەوان��ی و  پەرلەمانی و  خەباتی  چ��ەك��داری و  خەباتی  بە  -باكووریش 

روناكبیری و میدیایی دەست و پەنجەی لەگەڵ پەرەسەندنە سیاسییەكاندا نەرمكرد.
حوكمڕانی  ئەزموونێكی  بیناكردنی  خۆی و  كانتۆنەكانی  پاراستنی  بە  -رۆژئ��اواش 
ئەو  تا  باكووری سوریادا  تەواوی  رەقە و  لە كۆبانێ و  بەرەنگاربوونەوەی داعش  شایان و 
ڕادەی خەریك بوو ئەزموونی بونیاتنەرانەی پەیەدە شەفاعەت بۆ ئەجیندای PKK لە 

قەندیلیش بكات.

3
كەچی لە هەندێك دیمەندا هەوڵی پەكخستنی جموجوڵی كوردستانیی دەدرێت:

– گوشاری نێودەوڵەتی بۆ سەر بەغدا كە پەڕەی ریفراندۆم هەڵبداتەوە و بچێتەوە سەر 
چوارچێوەی یەكەمی فیدرالی لەگەڵ كوردستان هیچ ئاكامێكی نەبووە.

-خەباتی پەرلەمانی و شارەوانی باكوور بە گرتنی دەمیرتاش و هاورێكانی لە سەرۆك 
شارەوانییەكان و پاشگەزبوونەوە لە خەباتی موفاوەزات كوێر كرایەوە.

-خەباتی بەرەنگاری داعش و توندرەوەكان و خەباتی دیبلۆماسی تەڤگەری رۆژئاڤا بە 
بەرەڵاكردنی دەستی سوپای توركیا لە عەفرین و گوێگرتن لە دۆسێی توركیا لەسەر سالح 

موسلیم. لەهەموو رەواییەك بەتاڵ كراوەتەوە.
ڕاستە، موسلیم ئازاد كرا، بەڵام هەر خۆی گرتنەكەی لە وێستگەی یەكەمی گرتنی 

بەرێز ئۆجەلان دەچوو لە ئەوروپا كە دواتر لە نایروبی  پیلانیان لێ  گێڕا و گرتیان.

4
مێژووی رەوتی بزووتنەوەی كوردستانیی لەگەڵ پایتەختە ئیقلیمییەكاندا دیار و شاراوە 
بەرپرسیارێتی  بیستویەكەوە  س��ەدەی  سەرەتای  لە  كە  نێودەوڵەتی  كۆمەڵی  بەڵام  نیە 
لەسەر ململانێی  لەسەرێتی قسەی هەبێ  ئەستۆی خۆی  تازەی گرتۆتە  نێودەوڵەتی 

كورد و رێوشوێنەكانی خەبات بۆ مافەكانی.
پێویستە كارشناسان و خەباتگێرانی كورد و هەروەها نێوەندەكانی بیركردنەوە و ڕارەوەكانی 

سیاسەتی نێودەوڵەتی تەكلیفی خۆیان لەم دۆسێیە رۆشن بكەنەوە.
كەمترین  بكات و  كەڵەكە  دەسكەوت  خەباتەكەی  رەوت��ی  ئ��ەوەی  بۆ  ك��وردی  لایەنی 



113

وێستگەی پاشەكشێی تێدا بێت. لایەنی نێودەوڵەتیش گونجانێك دروست بكات لەنێوان 
ئیلتزامە 

ئابووری  ئەمنی و  مەنزومەی  دەوڵەتەكان و  سنووری  پاراستنی  نێودەوڵەتییەكانی 
هەرێمایەتی لە رۆژهەڵاتی ناوەڕاست  و پێویستی جێكردنەوەی رەوایی خەباتی گەلی 

كوردستان بۆ مافەكانی.
مەنزومە  قانون و  نێودەوڵەتیش  ئیقلیم و  بۆ  تێكۆشان و  بنچینەی  مافەكان  ئێمە  بۆ 

بنچینەیە، لەو نێوانەدا ئەبێ پەراوێز و گۆرپانێك هەبێ.

*كوردستانی نوێ، رۆژانی: 2018/3/3-2



114

ملوك الطوائف-ییەكە 
لە سیاسەتی كوردستانیی وێنەی نەبووە و نەبێ

 
هێزەكانی بەشەكانی كوردستان باسی یەكێتی نەتەوەیی دەكەن و داوای دەكەن، كەچی 
لەگەڵ یەك هەڵناكەن، لە جیاتی ئەوان داگیركەرانی كوردستان لەسەر كورد یەك دەگرن 
و ئەوان زیاتر لە هێزە كوردستانییەكان سیاسەتێكی )كوردستانی( بە دیوە پێچەوانییەكەی 
دەمەشێنن. حزب وهێزەكانی هەر بەشێكیش لە گەڵ یەكتریدا ناكۆكن و پاشقول لەیەكتری 
دەگرن. ئەوانەی باشوور یەكتری تەخوین دەكەن و كێ زۆر گوتاری نەتەوەیی توندە ئەوەیان 

خۆپەرستتر و خۆسەپێنتر و لوتبەرزتر و تەحەزوب ترە. 
لە ناو حزبیش خۆیدا ملوك الطوائف- ی و دوو سێ ئارەستەیی هەیە. تەكەتول لە ناو 
تەكەتول هەیە. جاران فیفتی فیفتی بۆ فەراشی دائیرە شۆر دەبۆوە، ئێستا دەستی ڕاست 
قۆڵبەستی دەستی چەپ دەكات و قاچی ئەملا پاشقول لە قاچی ئەولا دەگرێ و پێشمان 

سەیرە كە هیچ هەنگاوێك ناچینە پێشەوە؟
عەرەب و عەجەم، ئێران و تۆرانمان بە خۆمان خۆش كردووە كەچی وەك شەهێن و شەهلا 

لەسەر دەسكێ كلێنێكس نەك رەیحانە، شەڕمانە
پاسەوانانی كۆنی ناوەوەمان نەبەرجا و نە بەدیموكراسیی رێی هەناسەدان و ئەبدەیتكردنەوە 
نادەن، دەستبەردار نابن و شەریك و هاوبەشێتی هەڤاڵانەشیان قبوڵ نییە، ناهێڵن جوهد و 
ئیجتیهادی نوێ خۆی تاقی بكاتەوە و خۆشیان ئەركەكانی قۆناغیان پێ جێبەجێ ناكرێت 
بە پاساوی ئەركی نەتەوەییەوە ئەركەكانی دیموكراتی حەپەلۆش دەكەن و بەبیانووی ئەركی 
دیموكراتییەوە خەم لە ئەركی نەتەوەیی ناخۆن .لە ژێر تایتڵی هەڵبژاردنی چارەنووسسازەوە 
نوێبوونەوە لە هەرەمی حزبی ناكەن و پاساویشیان بۆ متبون و ژەنگهەڵێنانی رێكخستن و 

هەناوی حزبییەوە گوایە بوونی مەترسی هەڕەشەی دەرەكییە.
كە بێگومان مەترسی هەیە بەڵام رێی رەواندنەوەی داخراوی و داخۆرانی ئێستا نییە.

گوتاریان و گوتارمان یەك ریزی و یەك چارەنوسییە و لەكرداردا پەرت و كەرتین
لە بەردەم بەغدا لاوازین و بۆ گیانی یەكتری وزەی زۆرمان هەیە و ماشێنی جەنگی 

تەبلیغاتیمان بە یەكدا دەدات و هەر یەكە میلیشیاتی سۆشیال میدیای خۆی هەیە.
ئەم ترازانە لەناو حزیشدا هەیە، ئەم ترازانە پاساوی دیموكراتی نییە و ئەو متبوون و 
كۆنینەیی و ژەنگهەڵێنانەش ناتوانێ بیانووی خۆی لە ئەنسكلۆبیدیای پەرۆشی نەتەوەیی 

و نیشتمانی و پەرۆشی رابردووی خەبات وسەروەری بدۆزێتەوە. 
ئەو جیاوازییە زەقە چینایەتی و نفوز و دەسترۆیشتووییەی لە ناو هێزەكان و لە هەناوی 
لێهاتووی  و  كەفائەت  كێبرێی  و  ئازاد  بازاڕی  بنەماكانی  بە  قەت  هەیە  حزبیشدا  یەك 

شرۆڤەی تیوری بۆ ناكرێت
مەعلومە ئەوە نیشانەی شپرزەیی و شێواوی حزبیی ونا عەدالەتییە. 

نیشانەی گەرانەوەی توخمەكانی چەرخی جاهلیەتی پێش كوردایەتی و پێش كوردەواری 
مۆدێرنە كە خوێن و دەمار و ئەحباب چاوشلی تێدا نەبوو 

كارێكمان كردووە و كارێكیان كردووە كوردایەتی بەدناو بكرێت و نەتوانێ داكۆكی لە خۆی 
بكات، دیموكراسیی سووك بكرێت بە جۆرێك ببێتە خیتابی ئەوانەی دەستیان ناڕوا و ئەركی 
خزمەتی گشتی و ویستی دادپەروەری ببێتە ویستی ئەوانەی گێژ و گێلن و لێی نازانن، 

بۆیە لەپێشبركێكە دوا كەوتوون!!
ملوك الطوائف- ی ئەمە نەبێ چی هەوە؟

ئومەرای حەرب و ئیماراتی نفوز ئەمە نەبێ ئەی چی هەوە 
بەو حاڵەشەوە دوژمن پێمان فێر نەبێ و زەفەرمان پێ نەبات ئەی چۆن شایستەی ناوی 

دوژمنە؟
كە  پێشكەوتنخواز  كوردایەتی  بزووتنەوەی  مشتوماڵی  و  ریزەكان  یەكێتی  رێی  نەخشە 

دەرەقەتی ئەركەكانی سەدەی بیسویەك بێت چۆنە و لە كوێیە و لای كێیە؟
كێ كۆد و پاسۆوردەكەی لەبەرە؟

*سایتی مەودا پرێس، رۆژی: 2018/3/13

هەڵەبجە تا عەفرین، دوای سی ساڵ بەم جۆرەی دەبینم

هەڵەبجە رەمزە بۆ جینۆسایدی كورد، ئەوە تایتڵە سەرەكەییەكەی ناساندنی تراژیدیای 
هەڵەبجەیە. بەڵام ئەم تایتڵە گەرەكە خورد بكرێتەوە بۆ چەندین هەڵەبجۆكە. لەهەر كوێ 
نارێكی و چەوتیی و شێواوی هەبێ و ناو لە شتانە وەكو خۆی نەنرێت، ناو لەگەڵ ناوەرۆك و 
مینی  ئ��ەوێ  هەڵەبجەیەكە و  ئ��ەوە  بێت،  ن��ارەوا  نامۆ و  خۆی  ژینگەی  لەگەڵ  ن��اوەرۆك 
زۆر و  زوڵ��م و  قەبەیی  ف��ەوزای  لە  دەنا  بیبینین،  میكرسكۆب  بە  مەگەر  كە  جینۆسادیدە 
ناخۆشتر  هەڵەبجە  كارەساتی  لە  بنچینەشدا  لە  دەبێت.  غایب  درۆ ودەل��ەس��ەدا  میهرەجانی 
هەستی هەڵەبجەییەكانە بەوەی ئەو كاتەی لێیان قەوما دونیا مژوڵی كێشە خاوەن قەبارەكان و 
كێشە خاوەن كێش و قورساییەكان بوون. هەڵەبجەیی لەوەدا دوو جار زوڵمی لێ كرا كە لێی 
قەوماوەو كە لێقەومانەكەی بە بچووك لەئاستی قەومان و كێشەی گەورەتر دەبینرا. پشت بەو 
دوو ئازارەو پشت بەو شعورەی هەڵەبجەیی لە دوو جار زوڵملێكردندا هەیبوو، هەر زوڵمێك 
كارەساتی هەڵەبجەیەكە و هەر بەكەم زانینێكی زوڵملێكراوەیی هەڵەبجەیی زوڵمی دوو قاتە.

دێ��ردا  ل��ەدوا  وەك  نییە،  زوڵملێكراوی  بە  هەستكردن  ناونیشانی  ه��ەر  هەڵەبجە  ب��ەڵام 
نووسیومە.  لەسەرەتای سیپارەدا  نارێكی و شێواوی وەك  بۆ  ئاماژەشە  بەڵكو  ڕەشمكردووە، 
لای  زوڵملێكراوی  هەستی  هەڵەبجە و  پاتەی  چەند  زوڵمی  باعیسی  شێواوییە  نارێكی و 

هەڵەبجەییەك.
نێوان  لە  پەیوەندییە  شێواوی  لوتكەی  دوا  قەوماوە  كە  خۆیدا  لەساتەوەختی  هەڵەبجە 
دوواندا: زاڵم و زوڵملێكراو. دووان كە زوڵم و زوڵملێكراویان ناوەرۆكی پەیوەندییەكی خراپە لە 
لوتكەی تراژیدیادا تەقییەوە و بووە جینۆساید. پەیوەندی هەڵەبجەی زوڵملێكراو و كیمیاوی 
ئەوەی  وەك  مێژوویین  راستییەكی  ئ��ەوەی  وەك  كوردستانێتی  ك��ورد و  هەڵەبجەیی و  زاڵ��م، 
دەوڵەتی مەركەزی و عروبە و سوپا و  لەلایەك و عێراقێتی و  دەستكردی خودایین  سورشتێكی 
جاش و كەموكوڕی كوردێتی لەلایەكی ترەوە. ئەگەر ئەم دوانە ئاماژە ئەبن بۆ كەموكوڕییەك 
لە پەیوەندییدا چۆن هەڵەبجە دەقەوما؟ عیراقێتی و جوگرافیای رەسمی دانپیانراوی عیراق 
كراوەتە  بۆ  هەڵەبجەیی  قایمقامیەت و  كراوەتە  بۆ  هەڵەبجەی  لكاوە و  پێوە  كوردستانیی  كە 

خاوەن ناسنامەی عیراقی، تاوانباری سەرەكی ئەم شێواوەیەن. لە كرداردا نە بەو ناسنامە كار 
كراوە و نە بەو ناونیشانە پەیوەستگییە بوونێك هەیە و هەبووە..

دەس��ت و  كەوتە  بیست  س��ەدەی  س��ەرەت��ای  لە  باشوور  كوردستانی  وەك��و  عیراق  ئەگەر 
هەڵەبجەی خستە ژێر ركێفی خۆیەوە بە ڕاستی دەوڵەتی عیراق بوایە و بەڕاستی نیشتمانیی 
بوایە چۆن كیمیابارانی دەكرد؟ ئەگەر نیشتمان  كوردی كوردستان و هەڵەبجەیی هەڵەبجە 
لە جوگرافیا و مێژووش دابڕی و عیراقی رەسمی قەوارەیەكی رێككەوتیش بوایە دەیتوانی 
نیشتمانی هەمووان بێت. ئەی بۆ هەڵەبجە ماوەیەك لە سایەی ئینگلیزدا چانسی ئەوەی 
ماوەیەك  هەڵەبجە  بۆچی  بێت؟  هەمووان  بۆ  دەشێ وڵات  كە  ئینگلیزی  عیراقی  نەدایە 
دەكرا  كە  نەبوو  ئیخوانی  شێوە  ئیسلامیی  ناوەندی  ماوەیەكیش  عیراقی و  ناوەندی چەپی 
ببێتە پردی پەیوەندی لەگەڵ كۆی عیراقدا؟ ئەی بۆچی سلێمانی و هەولێر و كەركوكیش ئەو 
چانسەیان نەدایە عیراق كە بەڵێ با عیراقێك بێت بۆ هەمووان، بە عیراقی قوڵایی مێژووی 
دەورانی ئاشووری و هارون رەشیدی و عیراقی تازە دامەزراوی دوای لكاندنی كوردستانی 

جنوبی پێوەی؟
عروبە و  بالۆرەی  بەیت و  ئ��ەدی  هەبوایە  بەخۆی  ب��اوەڕی  عیراقی  نیشتمانی  ئەگەر 

بەعسێتی و عێراقێتی سەدامیەی هەڵەبجەی بۆچی بوو؟
یەكانگیرە  كە  هەورامان  دیوی  ئەم  دیوی  گرتووی  لەباوەش  هەڵەبجەی  عروبە و  ئاخر 

لەگەڵ هەورامانی ئەودیو كوجا مەرحەبا؟
ئەگەر ئەم پەیوەندییە لە بنچینەدا رێك بوایە بۆ دەگەیشتە لوتكەی ئیمپریالیزمی زوڵم و 

زۆری كیمیاوی؟
ئەو كاتەی دەگاتە  نارێكی  لەسەر  بەڵگەیە  نموونەی هەڵەبجەدا  لە  تاریكی  شێواوی و 

لوتكە..
چەوتی  نارێكی و  لەسەرەتاوە  گەرەكە  پێشمانە  لە  كە  ئەگەرێك  هەر  لەناوبردنی  بۆ 
كەتبكرێت و لە ڕەگەوە چارەسەر بكرێت، لەبەرئەوەی چارە نەكرا لە شەنگال و لە عەفرینیش 

هەڕەشەمان لێكراو هەرەشەمان لەسەرە.

 *كوردستانی نوی، رۆژی: 2018/3/19

هاوئاوازەكان

كاریتەی چاوی خۆیان نابینن. تا ئێوارە قسە بە یەكێتی دەڵێن گوایە )12(ی مایس 
)پەڵەیەو تەزویرە( هەرچەندە دەبێ كۆمسیۆن وەڵام بداتەوە، بەڵام هەقە بپرسین داخۆ ئەو 
بوونەتە  ئێوە  چونكە  مێژووییە  یان  ناكەن  قبوڵ  دەرئەنجام  ئ��ەوەی  لەبەر  مێژووییە  رۆژە 
هاوئاوازی  بوونەتە  كەركوك؟  لە  شۆڤێنییەكان  عەرەبە  تۆرانییەكان و  توركمانە  هاوئاوازی 
لە  دەدەن  ك��ورد  كورسییەكانی  لە  تانە  ئ��ەوان  لەگەڵ  تەتریك و  تەعریب و  كارەكتەرەكانی 
كەركوك. لەسەر چوار دەنگی ئەم خوێندنگەو دووانی ئەو ناوەندی سلێمانی دێنە دەنگ، كە 
هەمووی بۆ كورد دەچێت، بەڵام لەسەر فەوتانی 30 هەزار دەنگی كورد لە كەركوك چاوتان 
پێشمەرگەی  هێزی  ئەوەی  نەك  راستەقینەیە،  ئۆكتۆبەری  ئەمە 16ی  نوقاندووە؟ خۆی 
یەكێتی نەیویستووە شارەكە وێران بێت وەكو حەلەب و وەكو عەفرین كە سەرەڕای بەرخودانی 
ئازایانە، بەداخەوە سەرئەنجام توركەكان داگیریان كرد. ئەگەر ئەم هاوئاوازانەی توركمان و 
تەعریب، هاوئاوازەكانی راكان جبوری پارێزگاری خۆسەپێنی بەوەكالەت، پێیانوایە كەركوك 
داگیركراوە ئەدی چۆن لەكەركوك كەمپینیان كردووە و بەشداری هەڵبژاردن بوون؟ ئەگەر 
هاوئاوازەكەیان كە لەودیو دێگەڵەوە هاوارێتی بۆ شارێك ماوەیەك پێش ئێستا بە ئیرهابی 
فیكری تۆمەتباریان دەكردو ئێستا داكۆكی لەوانە دەكات كە توانجی ئیرهابە فیكرییەكە 
رووی لەوان بوو، ئەگەر ئەم هاوئاوازەی لە ئاست پێشێلی هەڵبژاردن لە سنووری هەولێرو 
دهۆكدا قڕوقەپیان لێكردووە، پێیوایە كەركوك داگیركراوە، بۆیە لیستی نەبوو، ئەی بۆچی 
ئێستا داوای فەرزكردن و دووپاتكردنەوەی هەڵبژاردنی كەركوك دەكات؟ لەبەر ئەوەی كورد 
بردوویەتییەوە، نەك جەبهەی توركمانی و تەجەموعەكەی راكان، كە بۆیە بە پارێزگار ماوەتەوە، 

چونكە پارتی پارێزگارێكی عەرەبی پێ باشترە لە دانەیەكی یەكێتی؟
ئەگەر هاوئاوازەكانی وەك بەستەی فۆلكلۆری بۆ یەكتری دەستێننەوە، راستیان دەكرد 
كورد داگیركراوەو یەكێتی 16ی ئۆكتۆبەری هەیە، ئەی بۆ ناپرسن گەلی كورد لە كەركوك 
چۆن جوابی دانەوەو چۆن بەدەنگدان سوپاسی یەكێتی كرد كە شارەكەی تووشی فەلاكەتی 

حەلەبی نەكرد.

ئەم هاوئاوازانە تانە لە یەكێتی دەدەن گوایە لەكەركوك شەڕی نەكردووە، وەك بڵێی دەبابە 
بەسەر لاشەی هەڤاڵ و هەڵسوڕاوو هاودیدو هاوئاوازی ئەواندا رۆیشتبێت، نەك پێشمەرگەی 

یەكێتی؟ 
بۆ ئەوانە نەیانكرد كە وەك ماڵە باجێنە هەر خەریكی ململانێی سەرووی بان مەقان و 

نێوانی دوو دیوی دێگەڵە بوون و شەڕی كەركوكیان بۆ یەكێتی جێهێشتووە.
ئێوە، كە هاوئاوازی راكان جبوری  و ئەرشەد ساڵحی-ن، ئەم هاوپەیمانێتییە دژە كوردو 

كوردستانەتان لێ پیرۆز بێت.

 *كوردستانی نوی، رۆژی: 2018/5/15

دڵۆپ دڵۆپ شەڕە ئاو

هەفتەی رابردوو شەڕە ئاو بوو. شەڕە ئاو بە مانای قسە لەسەر قەزیەی ئاو بوو كە 
قەیرانێكی جیهانییە و لەوێشەوە لە خۆرهەڵاتی ناوەڕاستدا تایبەتە و لە زۆنی چڕكراوەی 
دیمەنەكەشدا تایبەتی كوردستانە. شەڕە ئاوە بە مانای ئەوەی تا ئێستا میدیای ئێمە ئەو 
مەسەلەیەی بە جددی وەرنەگرتووە و وەك گەمەی ئاو و میهرەجانی هاوینی تاقەت پڕوكێن 

سەیری دەكات.
لەسەر  رێكناكەون  هیچ  لەسەر  كە  ناوچەكە  وڵاتانی  ئ��ەوەی  لەسەر  بوو  ئاو  ش��ەڕی 
نەیارێتی مەسەلەی كورد نەبێت. لە دۆسێی ئاویشدا وەك دۆسێی وشكانی و سەرزەمینی 
كوردستانی ناكۆكی و یەكێتی هەڵوێستی خۆیان دەرخستەوە. شەڕ لەسەر دیجلە و فورات 
كە نیعمەتێكی خواییە و بەسەر خاكی كوردستاندا رژاوە، كەچی وەك نەوتەكە بۆتە لەعنەتێك 

كە بەسەر كوردستاندا باریوە.
لە نێوان نەفرەت و فەڕ دا، وڵاتی نێوان دوو زێ، عیراق، ئەویش بەم دەردە كوردستانییەوە 
گیرۆدە بووە. عیراق كە لەسەر هەموو شتێكی كورد و كوردستانی باشوور قسەی هەیە و 
قڕەی هەیە لەگەڵمان، لەسەر ئەو پرسە ژیارییەی كوردستان و عیراق قسەی وەك نوزەی 

نەبووە و داكۆكی پێ ناكرێت.
لێمان  رووی خۆیان  لاف��او  بە  و  دەك��ەن  ئێمە  لە  رووی خۆیان  قەترە  بە  دراوس��ێ  دەرو 
لەگەڵ  دەوڵەتە شەرقییەكان هەیە  نیانی فەرهەنگی  و  نەرم  وەردەگێڕن. هەرچی قسەی 

ئەهلی دیجلە و فورات بەكاری دێنن وبە كردەوەش هەر ئەوە دەكەن كە خۆیان گەرەكیانە.
كێشەی ئاو لە كوردستان و عیراق لە خودی ئاوەكە قوڵترە، چەندی چاوی لێ بكەین و 
دیقەتی بدەین لە ئۆقیانووسی خەم و خەفەت دا نقوم دەبێت و وشكانییەك نییە لێی بوەستێت، 
چونكە ئەوەی قسەی لێ دەكات لە سەكۆی میدیا و لە سەكۆی دیبلۆماسی هەر بەقەدەر 
ئێمەی لێ دەزانن، كەچی مەلەی تێدا دەكەن و ئەهلی كیتابیش، ئەهلی دانش و عیلم، 
كەمترین قسەی لەسەر دەكەن، چونكە وەك چۆن ئێمە مەلەوانی لە زانست و ئاو نازانین، 

ئەوانیش خۆیان لە شەڕە ئاوی میدیا لادەدەن، نەبا تەڕبن.

ئاو لە خۆرهەڵاتی ناوەڕاست و لە دنیا، لە ناو ئەو دووانەشدا لە دونیای كوردستاندا كە 
گیرۆدەیەكی خۆهەڵاتییە، دڵۆپ دڵۆپ دەستەمۆ و ماڵی دەبێ و ئاوەدانی دێنێت. حاڵی 
ئاو حاڵی سیاسەت و جوڵەی سیاسییە لە ناوچەكەدا، دڵۆپ دڵۆپ وشكانیی تەڕ دەكات 

و لە شێوەی بەرهەمهێنانی ئاساییدا خاوە و بەكاوەخۆ و خاو دەگۆڕێت.
لەسەر ئەم شەڕی ئاوە كوردستانی نوێی هەفتە دووتوێیەكی تایبەتی هەیە كە وردتر لەو 
مەسەلەیە دەدوێ و سخناخە بە زانیاری پڕسوود پەیوەست بە مەسەلەی ئاو و شەڕی ئاووە.

 *كوردستانی نوی، رۆژی: 2018/6/8

ناو لە قۆناغەكە بنێین

نزیكەی ساڵێكە، دروست لە بەرواری ریفراندۆم و بەدواهاتووەكانی لە كەركوك و خورماتوو 
و ناوچە دابڕاوەكان، كوردستان لە پێكوتە و وێستگەی پاشەكشێیەكی بابەتی و زاتیدایە.

بۆ  بێت  تێهەڵچوونەوە  خاڵێكی  عیراق  پەرلەمانی  هەڵبژاردنی  وێستگەی  ق��ەرارب��وو 
هەموو هێزەكانی كوردستان. بەجۆرێك بۆنەی دیموكراسی و ململانێكانی بۆنەیەك بێت بۆ 
ئەبدەیتكردنەوە و ریزبەندی و یەكڕیزییەكی نوێی كوردستانی كە دەرەقەتی بەرەنگاری بەغدا 

بێتەوە.
بەڵام وێستگەی هەڵبژاردن، نەك هەر بۆ كوردستان، بۆ تەواوی عیراقیش دۆخەكەی 
داوەشاویی  بۆشایی و  تووشی  پرۆسەی سیاسیی عیراقیش  تەواوی  لەوتان كە خەریكە  وا 
تا  بوو  دەرف��ەت  دەب��وو،  دیوە عەرەبییەكەی لاواز  بە  ج��اران كە عیراق  دەبێت.  دەستووری 
ئێستا  پێش.  بچێتە  شەقاوێك  بەغدا  لەگەڵ  ململانێ  شەترەنجی  لە  بەهێز(  )كوردستانی 
كە كوردستان خۆی شپرزەیە ناتوانێ وەبەرهێنان لە لاوازی و شپرزەیی عیراق بكات، بەڵام 

پریشكی شپرزەیی و لاوازی عیراقی بەردەكەوێت، وەكو ئێستا دەیبینین.
كەوایە وێستگەی هەڵبژاردنی عیراق نەبۆتە دەلیڤەی تێهەڵچوونەوەی نوێی كوردستان.

ئەدی چارە چییە؟
چارە ئەوەیە كوردستان لەناوخۆدا زام و برینەكان ساڕێژ بكات. وا بكات مەودای نێوان 
بۆ  بێنێت  بەكاری  ن��ەدات،  بەفیڕۆ  بەغدا  لەگەڵ  ململانێ  نوێی  قۆناغی  هەڵسانەوە و 
دۆڕانی  پاشەكشێ و  فەقەراتی.  پشت و  ئازاری  دەموچاوو  شەمزانی  زام و  برین و  ساڕێژی 
لە هەموو ململانێیەكدا  نییە،  دەكات عەیب  دەموچاو خوێناوی  وا كە  پێكدادانی  كاتی و 

دەقەومێت و عەرەب گوتەنی )یحدث في احسن العائلات(.
لێ ئەوەی عەیبەیە ئەژنۆ بشكێ و دڕاوی و شوختی جلوبەرگ و دەموچاو نەبەینە لای 

تەبیب و عەیادە و تەداوی نەكەین.
لە هێڵ دەرچوون و  رەواییەكی ڕەهای هەیە. كەموكوڕی و لادان و  مەسەلەی كوردستان 
هەر خەوشێكی تر لە رەواییەكەی كەم ناكاتەوە. لێ دواكەوتن و دواخستنی ئەبدەیتكردنەوە و 

ساغلەمیكردنەوەی كارێك دەكات هاتنە سەر هێڵی چارەسەری رەوا و یەكجارەكی دوادەخات، 
بە گوێرەی  ئمور  زیمامدارانی  یان  بەگوێرەی كەلتووری ئیسلامیی،  ئەهلی حەل و عەقد 
ئەدەبیاتی قەدیمی كوردەواری، لەسەریانە هێڵی ساڕێژبوون و ساڕێژكردنی برینەكان بكێشن. 
لەناوخۆدا  دابنێن كە هێزی كوردستان  ئەو ستراتیژە  نوختەی كۆتایی  دەستپێك و  نوختەی 
پایەدار دەكاتەوە و پاشاكشێ و پێكوتە لە جێیەك رادەگرێت، تا رۆچوون و لە بەریەكچوون نەبێتە 

نەریتێكی درێژ مەودا و عادەتی پێوە نەگرین.
تا كارەكە راست دەربچێ و پتەو بێت گەرەكە ناو لە قۆناغەكە بنێین. ناوی لێ نەنێین 
هەر بە هەڕەمەكی دەیبەین بەڕێوە. قۆناغەكە قۆناغی راگرتنی رۆچوون و لەبەریەكچوونە 

كە كوردستان بۆ چانسێكی تری ململانێ ئامادە دەكات.

*كوردستانی نوێ، رۆژانی: 2018/6/30-29

شوێنی دیكە زۆرە بۆ گاڵتە و جەفەنگ

شوێنی دیكە زۆرە بۆ گاڵتە و جەفەنگ، دۆسێی دیكە زۆرە لە داخی بەرامبەرەكانتان، لە 
داخی پاشەكشێ و كەتنێكی بچوكی بۆنەی هەڵبژاردن بیگرنەدەست  و لۆچی بكەن و بیدرێنن. 
بەڵام دۆسێی هەشتیاری كەركوك  و ناوچە دابڕێنراوەكان هی ئەوە نییە گەمەی پێ بكەن. 
هی ئەوە نییە لۆچی بكەن و چرچی تێبخەن  و بیدرێنن. دەتوانن لەزۆر دۆسێی سیاسیی 
تردا یاری بكەن، شقارتە بەدەستەوە بگرن و لێواری كاغەزەكانی هەر دۆسێیەك كەبخوازن لە 
بریسكەی ئاگر نزیكی بكەنەوە و قاقا پێبكەنن كە بڕیارتان داوە ها ئێستا ها كەمێكی تر 
بیسووتێنن. سوتماكەكەی بخەنە ناو بادەیەكی شەرابی بەد مەستییەوە و پێی مەست بن. 
بەڵام دۆسێی هەستیاری وەكو كەركوك و مسۆگەركردنی بردنەوەی كورد لە كەركوك مەكەنە 
بابەتی گەمەكانتان. كەركوك بە بارمتە وەرمگرن و لە لێواری لوتكەیەكی بەرزی هەڵدانە 
بدەن  نیشان  وای  و  پێوەبكەن  گەمبەترێی  بكەن و  رایی  ویستەكانتان  تا  رایمگرن  خ��وارەوە 
كە سەركەوتوون چونكە دۆسێ هەستیارەكەی كوردستانتان خستۆتە دووتوێی گەمەیەكی 

لۆكاڵییەوە. شێوەی دیكە رەچاو بكەن بۆ هێنانە دی ویستە حزبی و گروپییەكانتان. 
كاری تر بكەن بۆ تۆڵە كردنەوە لە یەكێتی. رق و كینەتان بەسەر دۆسێی كەركوكدا قڵپ 
مەكەنەوە. ئێمە داواتان لێ ناكەین رق و كینەتان نەبێ. كە ئەوە لەگەڵ خوووخدەی ئێوەدا 
مەحاڵە، بەڵكو داواتان لێ دەكەین كە ئەو رقە ئیحتوا بكەن، ئەو كینەیە ماڵی بكەن و لە 
دۆسێی كەمتر هەستیاردا بەتاڵی بكەنەوە. ئەی دیموكراسیخوازان پروپاگەندەی مافی بەرەی 
مەفرۆشنەوە.  كوردایەتی  بە  هاووڵاتیبوونەوە  بەناوی  تەعریب  عەرەبی  مافی  توركمانی و 
دۆسێی  بۆیە  ناناسن،  بوون  هاووڵاتی  شۆڤێنییەكان  چونكە  هەیە  تەعریب  بۆیە  ئەسڵەن 
كەركوك هەیە چونكە تۆرانییەكان چاویان بەرایی نایە كوردێك ببینن بانگەی پێكەوە ژیان و 
پێكەوە دیموكراسیی بكات، رق و كینەتان لەیەكێتی وا كوێرتان نەكات كە مێژووی ناوچەكە 
لەبیر بكەن و كەلەپچەكانی دەستی كوردتان لێ ببێتە گۆبەرۆك  و خشڵی ئەفسانەی نەتەوەی 
توركمان و  ئیدیعایەكە  ئەوە  كورد كە مافی پێ؛ماتەكانی تری كەركوك دەخوات. چونكە 

عەرەب خۆیان باوەڕی پێ ناكەن. ئیتر چۆن شەشی سەنگەرەكە باوەڕیان پێ كردووە؟

 لەشوێنی تر گەمە بە سیاسەت بكەن و سیاسەتی گەمە و فریودان پەیرەو بكەن. كەركوك 
شوێنی ئەو یارییە نییە. كەركوك راستییەكی مێژووییە فێڵ وفەرەج كاری قبوڵ ناكات و 
هاوپەیمانێتی هەڵپەخوازان و دنەدانی ڕاكردووەكانی كەركوك قبوڵ ناكات كە تۆمەت بەسەر 
خەڵكدا دابەش دەكەن و خۆشیان دۆسێی كەركوك بۆ ململانێی هەڵبژاردنی لۆكاڵی بەكار 

دێنن.
شوێنی دیكە زۆرە بۆ گاڵتە و گپ و گەمەی چاوشاركێ. كەركوك جوگرافیای پرسی 

نەتەوەیە و بەبەرییەوە نەماوە تێكەڵی گەمە گڵاوەكانتانی بكەن.

 
*كوردستانی نوێ، رۆژانی: 2018/7/14-13 

زمانی دیالۆگ دیالۆگی زمان  و … 

دوێنێ و ئەمڕۆش لە زانكۆی سلێمانی، دیالۆگێكی جیاوازی كوردو عەرەب بەرپا كرا. 
دیالۆگێك نە لەسەر سنوورو نە لەسەر نەوت و گازو دەستوور بوو، كە لەم پرسەدا چەندین 
گەڕی گفتوگۆ كراوەو هێشتا وەك ئەوە وایە لەسەرەتا بین. ئەوی ئەمجارە لەسەر زمانی 
كوردی  و عەرەبی بوو، هەردوو بەشی كوردی كۆلیژی ئیبن روشد و كۆلیژی زمان لە 
زانكۆی بەغدا و زانكۆی سلێمانی، دیداری بەراوردكاریانەی زمانی عەرەبی و كوردییان 
هەبوو. كەشێكی ئەكادیمی  و هێمنانە بەسەر دیالۆگی كوردو عەرەبدا زاڵبوو، كە دوای 

قۆناغی ریفراندۆمی كوردستان ئەمە یەكەمین گفتوگۆی كوردو عەرەبە.
زمان  نەتەوایەتیدا  نەتەوەو  ستوونەكانی  لە  هەیە،  خۆی  ئەهمییەتی  زمانیش  هەڵبەتە 
دینگەیەكی تۆكمەیەو بۆ نەتەوەی كورد كە لەسەدەی بیستەمدا ناسنامەو بوونی هەڕەشەی 
لەسەر بوو، زمانەكەمان لە توانەوەو فەوتان پاراستنی. لەبەر ئەوە ئەوی خواستی بوو كورد 
دەبڕن و  سەرمان  ئەوكاتەی  نەكەین.  پێ  قسەی  تا  بڕی،  زمانەكەمانی  ب��دات،  ئەزیەت 

سنوورمان دەبڕن.
ئەگەر  خستنەڕووە  داخوازیی  دیالۆگ و  كەرەستەی  هەم  ناسنامەو  هەم  ئێمە  زمانی 
عیراق  لە  بژاردە.  كردبێتە  دیموكراسییان  دەستوورو  دیالۆگ و  وێستگەی  بەرامبەرەكانمان 
بەهۆی تێكۆشانی كورد خۆیەوە زمانەكەمان، پێچەوانەی وڵاتانی تری ناوچەكە، بەرهەڵدا 
بوو، بۆیە وەكو نوێنەری زانكۆی بەغداش وتی: یەكەم جار بەشی كوردی لەزانكۆی ئەوان 
دامەزراو لەدوای كەوتنی بتی دیكتاتۆریش، لە بەهاری 2003، بەشی زمانی كوردیش 
هەر لە كۆلیژی زمانی زانكۆی بەغدا كرایەوە. دەستیان خۆش بۆ دوو هەنگاوی پێشوو، 
چاكیان كرد كە ئەمجارەش بۆ دیالۆگ میوانی سلێمانی بوون. ئەمە كارێكی زانستی-
فەرهەنگی و دۆستایەتییەكی چاكیشە، بەڕاستی كاری چۆنایەتی زانستی ئەوەیە كە نالی 
و موتەنەبی، خانی  و ئیبن روشد، گۆران و سەیاب؛ لە فەرهەنگ و زمان و داهێناندا پایەدار 
بن و شارستانیی هاوبەش پێشبخەن. كێشەكانی نالی و ناڵی، ״حتی ومع ومعا״ چارەسەر 
بكەن، بەڵام ئەمانە بە تەنها بەس نین، ئێمە زمانەكەمان بۆ شتی تریش دەوێ  و دیالۆگمان 

بۆ كێشەی جەوهەری دیكەش پێویستە.
گەرەكە زمانی دیالۆگ لە دۆسێ سیاسییەكانیشدا كارا بكرێنەوە. هەردوو زانكۆ ئەركی 
سەرشانیان جێبەجێكرد، ئەمما زانكۆی ژیان دەرسی تری پێداوین  و هەردووكمانی خستۆتە 
بەردەم بەرپرسیارێتی گرنگەوە، كە ئەم وڵاتە بۆ كوێ دەبەین؟ بۆ دەستووری مەرجەع  و 
دابی شەراكەتی راستەقینە، یان ئەمڕۆ بە فەردا دەسپێرین و ئەوی هەشتا ساڵ هەڵەو چەوتی 
بوو، ئەوی پانزە ساڵ دوای ئەزموونی دیموكراسیی عیراقی نوێش خنەخنەی تیاكرا و پێچە 

بەدەورەی بەنسیب بوو، هەر ئاوەها چەند بارەی دەكەینەوە؟.
بنەڕەتی  كە  دەری��دەخ��ات  بەغدا  و  باشوور  بەسرەو  لە  عیراق  كێشەكانی  ئەمڕۆش  وا 
گرفتەكانی عیراق پێشێلی ماف و حوكمڕانیی ژیرو هاوبەشێتی لە چارەنووسە، نەك وەكو 
دروست  شیعەی  بۆ  سوننە،  یان  ك��ورد،  گوایە  گرفتانەی  لەو  دەك��ەن  قەتیسی  هەندێك 
دەكەن. فەرمانڕەوایانی زۆرینە لە عیراق لەچارەسەری گرفتەكانی بەسرەو باشوورو بەغدا 
سەركەوتوو نەبوون، كەچی گێچەڵ بە كەركوك  و كوردو كوردستان دەكەن. ئەگەر بە زمانی 
ئەلفا بێتا قسە بكەین )بێ(ی باشوورو بەسرەو بەغدا تاقیكردنەوەیە بۆ ئەوان، كەچی لەگەڵ 

كافی كەركوك و كوردو كوردستان بە دەعوان.
دیسانەوە دەڵێین دیالۆگەكەی ناو زانكۆی سلێمانی باشە، بەڵام ئەدی بۆ زانكۆی ژیان.
بەغدا بە تەمایە كێشەكانی بودجەو سنوورو دەستوور، بەكام هەلومەرجی باشتر بسپێرێ، كە 
ئێستا وڵات دەردەداری سەد دەردە لەو دەردانەی شاعیرەكانی كوردو عەرەب لە دیوانەكانیان 

باسی دەكەن.
مەعلومە كە پیرەمێرد وتوویەتی:

ئێمە كە كوردین لەلامان وایە
زمانی كوردی زۆر بێ هاوتایە

لەبەرامبەریشدا زمانی عەرەبی، زمانە جوانەكەی جەواهیرییە، ئەم زمانە لە بەلاغە و 
رەوانبێژیدا وا دەوڵەمەندە كە بەشی زمانەكانی تریشی داوەو ئەلفیەی ئیبن مالك  و سیپارەی 

حەوت شاعیرەكەی )موعەلەقاتی سبعە( شاهیدن.
كارا  دیالۆگێكی سیاسیشدا  لە  نەبێت و  قەتیس  زانكۆ  لە  زمانە هەر  ئەو  چەند چاكە 

بكرێت.

 *كوردستانی نوی، رۆژی: 2018/7/16

وتەزایەكی هەڵەیە

هەڵەیە چەند  وتەزایەكی  ئاساییە  نەماوە(  و هەموو شتێك  كوردستان  لەسەر  )هەڕەشە 
ئەم  چەوتی  هەڵەی و  رووداوەك���ان  چوو  و  ه��ات و  كوردستان  سیاسیی  لەنێوەندی  ساڵێكە 
وتەزایەی سەلماند و شاشی و تەنگنەزەری خاوەنەكانیانی دەرخست. كەچی ئەوانەی ئەم وتە 
زایەیان خستە بازاڕی وتووێژی سیاسییەوە نە پەشیمانی خۆیان لەسەر دەربڕی و نە داوای 
لێبوردنیان لەسەر ئەو چەوتییە كرد كە سەر ڕاست و دید رۆشنەكانیان تۆمەتبار دەكرد گوایە 
بۆیە باسی هەڕەشە و مەترسی لەسەر كوردستان دەكەن تا خۆیان لە ئیستحقاقی سیاسەتی 

ناوخۆ و بەرپرسیارێتی ئەولەویەتی كێشەكان بدزنەوە.
بێگومان ئەوە یەكەمجار نییە پێوەری سیاسیی كوردستان وا چەوت و چەوێڵ دەكەوێتەوە 

كە سزای تەنگنەزەران نادات و بوختان بە راستگۆ و ڕاشكاو بێژەكانی وڵات دەكات.
یانی چی هەبن بوێرن دەستخەرۆی ڕای گشتی بكەن و هەڕەشە و مەترسی و دژوارییەكان 
رەخنە  نەسەلمێنن و  هیچ  نەبن  وا  كە  دواییش  بگرن و  نادیدە  تر  ئەولەویەتی  قازانجی  بە 
كە  داعشیش  هاتنی  پێش  راب��ردووی  ساڵی  لەچەند  نەگرن.  خۆیان  فریودەری  لەخیتابی 
دیاردەكانی  دەستنیشانی  كە  دەكرا.  عیراق  حكومەتی  عەسكەرتاری  مەیلی  لەسەر  قسە 
ئەمەیان  تەنگنەزەران  دەكرا،  دابڕاوەكان  ناوچە  كەركوك و  لە  تەعریب  مەیلی سەرهەڵداوی 
وەك سیناریۆی سەركردایەتی سیاسیی كوردستان لەقەڵەم دەدا بۆ ئەوەی گوایە ئەركی تر 

جێبەجێ نەكات.
خۆشباوەڕانی  هات و  كوردستان  هەرێمی  بناگوێی  تا  هەڕەشەكانی  داعش و  كە  دوایی 
كوردستان  سەر  هەڕەشەی  گوایە  وت��ەزای  خاوەنانی  هێنایەوە  بەئاگا  غەفلەت  لەخەوی 
قۆناغی  دوای  تەنانەت  كرد.  نەبان  راب��ردووە  لەو  خۆیان  حزبەكانە  رەسمی  پروپاگەندەی 
پۆست داعشیش كرد كە هەڕەشەی حەشدی شەعبی و مەیلی شۆڤێنی سیاسەتی رەسمی 

حكومەتی عیراقی لەم دوو ساڵەی رابردوو تاقیكرایەوە.
وا دۆخەكە لەچەند وێستگەدا دەڵەمەیی دۆخی كوردستانی دووپاتكردەوە كەچی فەزای 
سیاسیی كوردستان و پێوەری بەرپرسیارێتی گشتی ناپرسێت وتەزای هەڵە كە كوڕی ململانێی 

بیرەوەریدا سڕییەوە،  لەدەفتەری  بەری خۆی ماشایەوە و  تەسكی حزبی و سیاسییە قسەی 
بێ هەڵوەستە و بێ رونكردنەوە و بێ دانی نرخی هەڵسەنگاندنی كورتهێن و زیانەكانی لەسەر 

كوردستان.
بەداخەوە لەسیاسەت دا هەڵەی كەس و رەوتەكان كە نەبووە دەرس و ئەزموون زیانی بۆ گشت 
دەبێ نەك هەر خاوەنەكانیان. لەو حاڵەشدا شیمانەی دووبارە بوونەوەشی لە وێستگەی تردا 

ئەگەرێكی كراوە دەبێت.

 *كوردستانی نوی، رۆژی: 2018/7/27

لە هەورامانەوە تا قەڵا

یادی ئازاد هەورامی مانا و مەبەستە بۆ قوربانیدان و شەهادەت. بۆنەیە بۆ وەبیرهێنانەوەی 
رێ و رێباز لە تێكۆشانی یەكێتییانە. ئەو تەرزە لە تێكۆشان كە سەركردەكان لەپێشەوە بوون. 
گیانبازیان دەكرد كێ زیاتر لە نەبەردی بەرەنگاری دوژمن بمێنێتەوە زووتر بگاتە سەنگەری 

شەهادەت.
یادی ئازاد هەورامی یادی رۆژانی ئازادی و شۆرشی فیكر و گیتار. گۆرانی و سرود و 

بەرخودانە.
ت��ۆم��اری ك��ەرك��وك. ش��ان��ازی و  ب��ۆ ه��ەڵ��دان��ەوەی  ی��ادە ئەنگێزەیە  ئ��ەم  ه��ەم��وو ساڵێك 

قوربانیدانەكانی، خەم و خولیاكانی. شەهید و شەهادەتەكانی.
مام جەلال و مامە ریشەكانی كە شورەی دەوری رێبەرایەتی شۆرشی نوێن. یادی 3-ی 
یادی  پێشمەرگەكانی.  سان و  هەورامانەكانی.  پایتەخت و  سوێرەكانی  تال و  بەهەموو  ئابە 

سەركردە بەئەخلاق و بەئیبداع و بەئیقاعەكانی سەرەتای شۆرشی نوێیە.
لە هەورامانەوە تا ئیمام قاسم.

بادینان، یەك شۆرش و یەك نەتەوە و یەك ئازادی هەبوو كە چیاكانی  لە كەركوكەوە تا 
هەورامانی بۆ تەختایی دەشتی كەركوك و گەرمیان گواستەوە.

یادی ئازاد هەورامی، یادكردنەوەی قسەكانی مامی كەركوك و كوردستانە كە دەیگوت: 
شوێنی ئازاد هەورامی بە چۆڵی دەبینم.

تەشەیع و  تەعریب و  كە  رۆژگ���ارەدا  لەم  م��ام.  قسەی  ب��ەردە  سەر  نەقشی  كایەشدا  لەم 
تۆرانیەت و تەڵەكەبازی وتاری درۆزنانەی نەتەوەیی و كرداری دارزان و دابڕان و نەوتبازی.

هیوا بۆ رۆژگاری یەكێتی و ئازاد هەورامیەكەی پێویستییە وەك پێویستی شۆرشی نوێ 
بۆ چەك، قەڵەم دوانەی خەباتی هاوژینم، گیتار و چەكدار كە ئێستاش هەر لە سەر هەمان 

دینم.

 *كوردستانی نوی، رۆژی: 2018/8/31 

چی رێگرە لە گفتوگۆ؟

ئەم راپۆرتە بە راسپاردەی بەندە وەك سەرنووسەر لەلایەن ژووری هەواڵی كوردستانی نوێوە 
ساغكردنەوەی  بۆ  لێرە  بڵاوكردنەوەی  بڵاوكرایەوە،   )2017/11/19( رۆژی  ژم��ارەی  لە  ئامادەكراو 
سیاسەتی  گفتوگۆكانی  لێدوان  و  رێرەوی  تۆماركردنی  بۆ  ئەوەندەی  نیە  راپۆرتەكە  خاوەندارێتی 

نێودەوڵەتی  و عیراق  و كوردستانییە لەدوای پرسی رایفراندۆمی كوردستانەوە.

نزیكەی دوو مانگە قسە لەسەر گفتوگۆی هەولێر و بەغدا دەكرێت و تائێستاش كاتەكەی 
دیار نییە.

لەڕۆژی 201٧/9/25وە، كە رۆژی سازكردنی ریفراندۆمەو تا رۆژی 10/16/201٧، 
كە بەكردار پەلاماری كوردستان درا لەلایەن هێزەكانی سوپای عیراق و حەشدی شەعبییەوە، 
پەلاماردانی  بۆ  سەربازیی  رێگای  گرتنەبەری  هەڕەشەی  عیراق  فیدرالی  حكومەتی 
لەڕاگەیەنراوو  ب��ەردەوام  ب��وو،  بژاردەكانی  لەپێشترین  هەنگاوەش   ئەم  دەك��ردو  كوردستان، 

لێدوانەكانی بەرپرسانی باڵای عیراقەوە، ئەو جۆرە هەڕەشەیە دەبیسترا.
لەلایەن حكومەتی ئیتحادییەوە پەیتا پەیتا دڵنیایی دەدرێت

دوای پەلامارەكانیش بۆ سەر كەركوك و ناوچە جێناكۆكەكان ، لەلایەن حكومەتی ئیتحادییەوە 
پەیتا پەیتا دڵنیایی دەدرێت گوایە رێگەچارەی سیاسی دەبێتە بژاردەی یەكەم لەمامەڵەی 
بەغداو حكومەتی ئیتیحادی لەگەڵ كوردستان و حكومەتی هەرێمدا، بەڵام تاوەكو ئێستا 

هیچ ئاسۆیەكی گفتوگۆ دیارنییەو ئەوەی هەیە تەنها قسەیەو بەس.
وەزی��ران و  س��ەرۆك  عەبادی  حەیدەر  لەلایەن  كە  لێدوانەكان،  بەتۆماری  پێداچوونەوە  بە 
سەعد حەدیسی وتەبێژی نووسینگەكەیەوە، لەلایەن سەركردەی حزبە سیاسییە سەرەكییەكانی 
سەركردە  باڵاو  مەرجەعی  لەلایەن  لێدوانانەشی  ئەو  عیراقەوە و  حكومەتی  پێ؛مێنەری 
بۆ چارەسەركردنی  بژاردەی گفتوگۆ  لەسەر  تەئكید  دراون، هەموویان  باڵاكانی شیعەوە، 
كێشەكان دەكەنەوە، تەواوی لێدوانەكانیش لە بەغداوە پڕن لە وشەی سۆزو خۆشەویستی بۆ 

گەلی كورد.

مەرجەعیەتی باڵای شیعە: پاراستنی مافە دەستوورییەكانی گەلی كورد
رۆژی 201٧/9/29، مەرجەعیەتی باڵای شیعەكان داوایكرد كێشەكانی نێوان بەغدا و 
هەرێم لە رێگەی گفتوگۆوە چارەسەر بكرێن، ״سەرجەم مافە دەستوورییەكانی گەلی كورد 

بپارێزرێت״.

دووربكەونەوە لەتۆمەتباركردنی یەكتری
داوایكرد  شیعەكان  باڵای  مەرجەعیەتی   ،201٧/11/1٧ رۆژی  هەڵوێستیشدا  دوا  لە 
״هەولێر و بەغدا بە دیالۆگ كێشە و ئاڵۆزییەكانی نێوانیان چارەسەر بكەن و دووربكەونەوە 

لە تۆمەتباركردنی یەكتری״.
تائێستا هیچ رێوشوێنێك بۆ دەستپێكردنی گفتوگۆ نەگیراوەتەبەر

بەڵام تائێستا هیچ رێوشوێنێك بۆ دەستپێكردنی گفتوگۆ نەگیراوەتەبەر. تەنها گفتوگۆیەك 
كە كرابێت، گفتوگۆو دانیشتنی نێوان فەرماندە سەربازییەكانی سوپای عیراق و هێزەكانی 
پێشمەرگە بووەو ئەویش تەنها لەسەر سنووری ئیبراهیم خەلیل و بوونی هێزی هەر لایەك 
بوو لەو ناوچانەدا كە بەدەست كێوە بێت. ئەگەرنا هیچ گفتوگۆیەك لەسەر هیچ یەكێك 
لە دۆسێكان و ئەو كێشانەی لەپێش و لەپاش ریفراندۆم لەئارادابوون و بەردەوامیشە، نەكراوەو 
سیاسییەكانی  هێزە  عیراق و  بەغداو حكومەتی  نوێنەرانی  لێدوانەكانی  تەنها  هەیە  ئەوەی 
بەغداو لەبەرامبەریشدا وەڵامدانەوەكانی حكومەتی هەرێمی كوردستان و لایەنە سیاسییەكانی 
هەمووانیش  بیستراوەو لای  نە  بینراوە  نە  رێوشوێنێك  شتێك و  هیچ  بترازێت  لەوە  هەرێمە، 

ئاشكرایە بارودۆخەكە هەر وەك خۆیەتی و بەرەوپێشچوون بەدینەكراوە.
پێویستیی  ل��ەس��ەر  داوە  لێدوانی  چەندین  ع��ی��راق  حكومەتی  راب����ردوودا،  م���اوەی  ل��ە 
لە  گۆڕانكاریی  سەرنجە  جێگەی  ئ��ەوەی  ب��ەڵام  بەگفتوگۆ،  كێشەكان  چارەسەركردنی 
لێدوانەكان  و موخاتەبەكردن بەرامبەر بەكوردستان، بەدیدەكرێت، ماوەیەك باسی پارێزگاكانی 
لێدوانەكانیشدا دەڵێن گەلی  دەكەن، ماوەیەك باسی حكومەتی هەرێم دەكەن و لە بەشێكی 
ناهێنرێت و  هەر  كوردستان  ناوی  كە  دراوە  وەهاش  لێدوانی  تەنانەت  خۆشەویست،  كوردی 

ناوترێت.
لەو كاتەوەی كێشەكانی نێوان بەغداو هەرێم زۆر زەقبوونەتەوە و بەدیاریكراویش؛ ماوەی 
لە  لێدوانانەی  ئەو  عیراق و  وەزیرانی  س��ەرۆك  هەفتانەییەكانی  وت��ارە   لە  دەبێت،  مانگێك 
میدیاكانەوە دەدرێن، هەروەها لە دیدارو پەیوەندییە تەلەفۆنییەكانی نێوان حەیدەر عەبادی 
لەگەڵ سەرۆكی فەرەنساو نوێنەرانی حكومەتی ئەمریكاو نەتەوە یەكگرتووەكان و باڵیۆزو 
تەئكیدكردنەوانەش  ئەم  كە  دەكەنەوە،  گفتوگۆ  لەسەر  تەئكید  هەمووان  وڵاتان،  نوێنەری 
بەهەمان شێوە تەنها لەچوارچێوەی قسەو لێدواندا ماونەتەوەو هیچ كردارێك نەبینراوە، ئەوە 

راستەوخۆی  دانیشتن و گفتوگۆی  ئەوەدان  لەچاوەڕوانی  لایەك  هەموو  وڵاتان و  لەكاتێكدا 
نێوان بەغداو هەرێم و وەفدی هەردوولا دەستپێبكات.

مەرج و بیانووی جیا جیا
دەكرێت  باس  جیا  جیا  بیانووی  م��ەرج و  عیراقدا،  میدیای  و  سیاسی  ف��ەزای  لەناوی 
مەرج و  بەغدادا،  هەرێم و حكومەتی  لەنێوان حكومەتی  دەستپێبكرێت  گفتوگۆ  ئەوەی  بۆ 
لەوبارەیەوە  كە  ریفراندۆم،  هەڵوەشاندنەوەی  مەرجی  بەبیانووی  جارێك  زۆرن،  بیانووەكان 
دیكە  تەنازولی  دەبێت  هەڵپەسێردرێت،  ریفراندۆم  نییە  ئەوە  ״هەر  دەڵێت  عیراق  حكومەتی 
ئاسمان و  سەروەریی  سنوورییەكان و  خاڵە  بەبیانووی  جارێكیش  بكرێت״.  ریفراندۆم  لەسەر 
جێبەجێكراوەو  مەرجە  ئەو  كە  بێت،  بەغداوە  بەدەست حكومەتی  دەبێت  كە  فڕۆكەخانەكان 
ناوچە  لەسەر  بیانوویەكی دیكەی حكومەتی عیراق  لەژێر دەسەڵاتی عیراقدان. هەروەها 
بێت، بەبێ ئەوەی  ئیتحادییەوە  ناوچانە بەدەست حكومەتی  دابڕێنراوەكانە، كە دەبێت ئەو 
كە چەترێكی یاسایی هەبێت بۆ هێزی هاوبەشی هەردوولا. بیانوویەكی دیكەش بیانووی 
لەهەموو  خۆیەتی  مافی  بەغدا  حكومەتی  دەڵێن  كە  ئیتحادییە  حكومەتی  هەیبەتی 
شوێنێكی عیراقدا هەبێت. بیانوویەكی تریش لە مەسەلەی بودجەو مووچەدایەو بیانووەكەش 
لەسەر ناڕۆشنیی تۆماری مووچەخۆرانی هەرێمە. كە هەموو ئەم بیانووانە لەلێدوانەكانی 
حكومەتی عیراقدا رەنگدەداتەوە، تا بەوشێوەیەش بێت چاوەڕێ ناكرێت هیچ گفتوگۆیەك 

بكرێت و ئەوەی دەكرێت تەنها لەمیدیاكانەوە لێدوانی دڵنیایی دەبیستین و هیچی تر.
لەڕاگەیەنراوەكانی  دەبیسترێت و  دەكەوێت و  بەرچاو  ئ��ەوەی  كوردستانیشدا،  لەئاستی 
بە حزبە  هێزو لایەنە سیاسییەكانی كوردستاندا  پەرلەمانی كوردستان و  حكومەتی هەرێم و 
بۆ  دیالۆگ  گفتوگۆو  پێویستیی  لەسەر  تەئكیدكردنەوەیە  جارانیشەوە،  ئۆپۆزسیۆنەكانی 

چارەسەری كێشەكان. 

حكومەتی هەرێم: دانوستان و گفتوگۆ
كۆبوونەوەی  یەكەم  لە  كوردستان  هەرێمی  وەزیرانی  ئەنجومەنی   ،201٧/9/28 رۆژی 
دوای ریفراندۆم-دا، دووپاتیكردەوە ״بۆ قۆناغی داهاتوو و چارەسەركردنی هەموو كێشەكان، 

حكومەتی هەرێمی كوردستان ئامادەی دانوستان و گفتوگۆیە״.
سەرۆكایەتیی پەرلەمان: هەرچی زووە دەرفەتی دانوستان بڕەخسێنرێت

بۆ  راگەیەنراوێكدا  لە   ،201٧/11/15 رۆژی  كوردستانیش  پەرلەمانی  سەرۆكایەتیی 
پەیوەندییەكانی نێوان بەغداو هەرێم بە پێویستی دەزانێت ״بۆ دووركەوتنەوە لە زمانی هەڕەشە 
دانوستانی  دەرفەتی  زووە  هەرچی  هەردوولا،  لەنێوان  رێگەچارەی گونجاو  دۆزینەوەی  و 

و  میدیایی  راگەیەنراوی  لە  دووربكەوێتەوە  فیدرال  حكومەتی  و  بڕەخسێنرێت  راشكاوانە 
راڤەكردنی تاكلایەنانەی مادە دەستوورییەكان بەبێ وەرگرتنی راو سەرنجی لایەنی هەرێمی 

كوردستان״.
لەپێش هەموویانەوە، د.فوئاد مەعسوم سەرۆك كۆماری  لەئاستی عیراق و جیهانیشدا، 
بەگفتوگۆ  دەستكردن  كێشەكان  و  لەچارەسەری  تەئكید  دەستوور،  پارێزەری  وەك  عیراق 

دەكاتەوە.

پەیامی سەرۆك كۆمار
ناوچە  دۆخی  بە  سەبارەت  كۆمار  س��ەرۆك  مەعسوم  د.فوئاد   ،201٧/10/1٧ رۆژی 
لە  گۆڕانكاریی  نابێت  رایگەیاند:  ب��ڵاوك��ردەوەو  تەلەفزیۆنی  پەیامێكی  جێناكۆكەكان، 
سیستمی  لە  بەشێكن  پێیەی  بەو  رووب��دات،  پێشمەرگە  ئەركەكانی  دەستووریی  سروشتی 
بەرگریی سەربازیی نیشتمانیی عیراق، وتیشی: تەواوی هێزە ئەمنییەكان رادەسپێرین بەهیچ 
جۆرێك خۆ لەقەرەی ماف و شكۆیی و رێزی هیچ كام لە هێزەكانی پێشمەرگەو كارمەندان 
و دانیشتووانی كورد و هەر هاووڵاتییەكی تر نەدەن لە كەركوك و كار بكەن بۆ رێگرتن لە 
هەر زیادڕەوییەك و گرتن و راوەدونانی بەرپرسیارانی ئەو رەفتارانە هەر كەسێك بێت، پەلەش 
بكەن لە دابینكردنی سەلامەتیی گەڕانەوەی هەرچی زووتری هاووڵاتییە كەركوكییەكان 
بە سەربەرزیی و ئارامیی كە ناچاربوون ماڵەكانیان جێبهێڵن بەهۆی هەڵمەتە سەربازییەكان 
و ئاسەوارەكانی بارودۆخەكە. ئاماژەی بەوەشدا ״بەردەوام بوونی ئەو چاودێرییە ئەمنییەی 
هێزانە  ئەو  بەوپێیەی  نەبوو،  ناكۆك  دەستووردا  لەگەڵ  كەركوك  لە  پێشمەرگە  هێزەكانی 
بەشێكی سەرەكین لە سیستمی بەرگریی نیشتمانیی عیراق، بۆ داكۆكیكردن لە سەروەریی و 
ئاسایشی وڵات. لەپاڵ ئەركە سەرەكییەكانی بۆ پاراستنی هەرێمی كوردستان، تەئكیدیشی 

لە پێویستیی چارەسەركردنی كێشەكان كردەوە״.
بوو،  ئەمن  مەجلیسی  سەرۆكی  مانگە   ئەو  فەرەنسا  فەرەنسا،؛م  سەرۆكی  هەروەها 
لەگفتوگۆكانیدا لەگەڵ حكومەتی عیراقی جەختی لەسەر دوو لایەن كردۆتەوە، ئەوانیش 
دەستوور.  بەگوێرەی  كوردستانە  مافەكانی گەلی  پاراستنی  عیراق و  خاكی  یەكپارچەیی 
باڵیۆز  ئەوروپاو  یەكێتیی  یەكگرتووەكان  و  نەتەوە  راگەیەنراوەكانی  لێدوان و  ئەوەشدا  لەپاڵ 
و كونسوڵ  و نوێنەری وڵاتان بەوانەشەوە كە سەردانی هەرێمی كوردستان دەكەن و لەگەڵ 
چارەسەری  بۆ  لەگفتوگۆ  پشتگیریی  كۆدەبنەوە،  سیاسییەكان  لایەنە  حزب و  سەركردەی 
بۆ  پشتیوانی  بەڕاستەوخۆ  ئەمریكا  حكومەتی  هەمووشیانەوە  لەپێش  دەك��ەن،  كێشەكان 
لەسەرۆكایەتیی  گۆڕانكاری  لەوكاتەوەی  بەتایبەت  دووپاتكردۆتەوە،  هەرێم  حكومەتی 

هەرێمدا كرا و دەسەڵاتەكانی سەرۆكی هەرێم درانە حكومەت و پەرلەمانی كوردستان.

سەرۆكی فەرەنسا بۆ عەبادی: رەچاوی مافەكانی كورد بكرێت
رۆژی 201٧/10/29، ئیمانوێل ماكرۆن سەرۆكی فەرەنسا و حەیدەر عەبادی سەرۆك 
وەزیرانی عیراق پەیوەندییەكی تەلەفۆنییان ئەنجامدا كە تایبەت بوو بە دۆخی كوردستان و 
عیراق و پابەندێتی فەرەنسا بە یەكپارچەیی خاكی عیراق و مافەكانی گەلی كوردستانەوە.
فەرەنسا  ״س��ەرۆك��ی  بڵاویكردەوە  راگەیەنراوێكدا  لە  ئەلیزێ  كۆشكی  ل��ەوب��ارەوەی��ەوە 
داوایكردووە هەرچی لە توانادایە بكرێت بۆ رێگەگرتن لە شەڕ لەنێوان عیراقییەكاندا لە 
چوارچێوەی یەكێتیی عیراق و دەستووردا گفتوگۆ لەنێوان بەغداو كوردستاندا دەستپێبكات 

كە تێیدا رەچاوی مافەكانی كوردو كەمینەكان بكرێت״.
وەزارەتی دەرەوەی ئەمریكا: داوا لە لایەنە سیاسییە كوردستانییەكان دەكەین پشتیوانی لە 

حكومەتی هەرێم بكەن
رۆژی 201٧/10/30، هێزەر ناوێرت وتەبێژی وەزارەتی دەرەوەی ئەمریكا لە راگەیەنراوێكدا 
داوای لە حكومەتی عیراق و حكومەتی هەرێم كرد بەخێرایی كار بكەن بۆ چارەسەركردنی 

كێشە هەڵواسراوەكانی نێوانیان لەسەر بنەمای دەستوور.
بڕیارەكەی  لە  پشتیوانی  ئەمریكا  راشیگەیاند:  ئەمریكا  دەرەوەی  وەزارەت��ی  وتەبێژی 
لە  پشتیوانی  هەروەها  پۆستەكەی،  لەسەر  نەبوون  ب��ەردەوام  بۆ  دەك��ات  بارزانی  مەسعود 
بڕیارەكەی پەرلەمانی كوردستان دەكات بۆ دابەشكردنی دەسەڵاتەكانی سەرۆكایەتیی هەرێم 
بەسەر دام و دەزگاكانی دیكەی حكومەتدا، ئاماژەی بەوەشدا ״ئەمریكا لەگەڵ نێچیرڤان 
بارزانی سەرۆك وەزیران و قوباد تاڵەبانی جێگری سەرۆك وەزیرانی هەرێمی كوردستان مامەڵە 
دەكات و هەوڵی جددی دەخاتەگەڕ بۆ چارەسەركردنی كێشەكان״، دەشڵێت: كوردستانێكی 

بەهێز لەناو عیراقێكی یەكگرتوودا گرنگە بۆ پاراستنی سەقامگیریی درێژخایەن.
وەزارەتی دەرەوەی ئەمریكا داواشی لە حزبە كوردستانییەكان كرد پاڵپشتی لە حكومەتی 

هەرێم بكەن.
هەرێم  حكومەتی  عیراق و  حكومەتی  نێوان  گفتوگۆكانی  تائێستا  كە  چییە  هۆكار 

دەستپێنەكراوە؟
رێكخراوە  وڵات��ان و  لێپرسراوانی  و  هەرێم  بەغداو  م��ادام  ئەوەیە  لێرەدا  پرسیار  ئێستا 
نێودەوڵەتییەكان و لایەنە ناوبژیوانەكان و ئەوانەی خۆیان بەدۆستی حكومەتی هەرێم و بەغداش 
نێوان  گفتوگۆكانی  تائێستا  كە  چییە  هۆكار  دەكەنەوە،  گفتوگۆ  لەسەر  جەخت  دەزان��ن، 
كە  بێت  بەوشێوەیە  وەڵامەكە  رەنگە  دەستپێنەكراوە؟  هەرێم  حكومەتی  عیراق و  حكومەتی 
حكومەتی بەغدا پێی وابێت دۆخی كوردستان لە حاڵەتی شۆك و پاشەكشەدایە و دڵەڕاوكێش 
لەناو سیاسەتی كوردی و خەڵكی كوردستانیشدا هەیە، ئەوەش رەنگە وا لە حكومەتی هەرێم 
بكات تەنازولاتی زیاتر بكات، بەتایبەت لە دۆسێی بودجەو ئابووری. لەوانەشە حكومەتی 

عیراق بیەوێت وا لە وڵاتان بگەیەنێت كە ئەوە حكومەتی هەرێمە پابەندی دەستوور نابێت و 
ناشیەوێت گفتوگۆیەكی جددی بكرێت لەسەر چارەسەری كێشەكان. هەروەها حكومەتی 
ئێستای عیراق كە دەڵێت گفتوگۆ بكرێت بۆ چارەسەری كێشەكان، بەڵام رەنگە پێچەوانەكەی 
راست بێت و ئەوەی دەیڵێت هۆكارەكەی ئەو فشارە بێت كە لەلایەن وڵاتانەوە لێی دەكرێت بۆ 
گفتوگۆو بۆ پێدانی مافەكانی كورد، بەڵام خۆی لەڕاستیدا نەیەوێت هیچ شتێكی ئەوتۆ 
بداتە گەلی كوردستان. رەنگە بەوشێوەیەش بێت كە فیعلەن حكومەتی عەبادی دەیەوێت 
مافەكان بە كورد بدات لەچوارچێوەی دەستووردا، بەڵام لەبەر گوشاری حەشدی شەعب�ی و 
هێزو لایەنەكانی دیكە، نەتوانێت ئەوە بكات و لەوە بترسێت پشتی لێ بكرێت ، رەنگە ترسی 
ئەوەشی هەبێت لە هەڵبژاردنی داهاتوودا شكست بهێنێت ئەگەر بیەوێت دەستی گفتوگۆ 

بۆ هەرێم درێژبكات.

هەروا درێژە دەكێشێت؟
ئەم كێشانە، چەندین پرسیاری بەدوای خۆیدا بەجێهێشتووە، یەكێك لەو پرسیارانەی دەكرێت و 
هەمووان بەدوای وەڵامەكەیدا دەگەڕێن، ئەوەیە ئایا قسەوباس لەسەر ئەو گفتوگۆیەی كە 
بەپێویست دەزانرێت و تائێستا هیچی لێ شین نەبووە، هەروا درێژە دەكێشێت؟ ئایا درێژە 
دەكێشێت تائەوكاتەی عیراق روو لەهەڵبژاردن دەكات و تیمی حوكمڕانی لەعیراقدا گۆڕانكاریی 
بەسەردادێت؟، ئایا گفتوگۆ دەستپێدەكاتەوە بۆ ئەوەی كورد لەپرۆسەی سیاسی نەكشێتەوە؟، 
ئەگەر كێشەكان هەروا درێژەبكێشێت مەسەلەی سوننە سەرهەڵدەداتەوە؟، پرسیارێكی زۆر 
جددیش ئەوەیە رەنگە گۆڕانكاری لەحكومڕانی حكومەتی كوردستاندا بەتایبەت لەدوای 
هەڵبژاردنی داهاتوو، ئایا ئەم هەنگاوانە دەبنەهۆی ئەوەی گفتوگۆكان ئەنجامی باشتریان 
هەبێت؟ ئەوەش لەو روانگەیەوە كە حكومەتی نوێی كوردستان گرێی دەروونیی بەرامبەر 
حكومەتێكی تازە هەڵبژێردراو لەعیراق نابێت ، بەمەش موفاوەزات باشتر دەبێت، چونكە هیچ 

لایەك خۆی بە دۆڕاو و براوە نازانێت بەرامبەر بەیەكتر.

 *كوردستانی نوی، رۆژی:  2017/11/19

فەسڵی سێیەم
گەڕانەوە بۆ بەغدایەكی نەیار

سوننەش هەڵە دەكات! 

لەدوای رووخانی سەدامەوە، سوننەكانیش خەباتیان كرد، بەڵام خەباتەكەیان بۆ قازانجی 
زۆرینەی شیعە بوو، مەبەست لە خەبات بژاردەی تیرۆری تەیفێكی بەرچاوی سوننە نییە 
رێكخراوی  دەیان  و  عەودە  و  بەعس   نەقشبەندی  و  داعش و  قاعیدەو  چوارچێوەی  لە  كە 
خەبات  ئەوەیان  بوون.  سەدام  دوای  عیراقی  سیاسیی  پڕۆسەی  دژی  تردا،  تیرۆریستی 
نییەو ناوەكەی بەخۆیەوەیەتی، )تیرۆرو تۆقاندن(، بەڵكو مەبەست بەشدارییانە لە چالاكی 

سیاسی و )نا(ی دژی دەستوورو دژی شێوەی حوكمڕانی لە ساڵی 2003-وە.
پێداگرییان لەسەر  سوننەكان تا هەموو شتێكیان لەدەست دەرچوو، بە خەیاڵی جارانەوە 
بەغدا  بوو  گەرەكیان  جاران  وەكو  دەكرد.  ئەوحەد  واحیدی  عیراقی  مەركەزی و  سیستمی 
مەركەزی و بڕیاردەری یەكەم بێت و كوردو شیعە لە پەراوێزی هەرێم و دەڤەرەكانی خۆیاندا 

چاوەڕێی مەرحەمەتی سەنتەر بن، داخۆ چییان بۆ بڕیاردەداو چییان بۆ دەنێرێ؟.
ئەم هەڵوێستە سوننییە كۆپیكردنێكی كۆمیدی بەسەرهاتی مێژووی عیراقی نوێ بوو كە 
لە سەردەمی پادشایی، سەردەمی هەردوو عارف و هەردوو بەعسی بەكرو سەدامدا، بەدەستی 
سوننەوە بوو. بۆیە لە خەیاڵدانی سوننەدا هەموو مەركەزییەتێك، یەكسان بوو بە دەسەڵاتی 

خۆیان، بەڵام عیراقی نوێ دەفتەرو سجلی جیاوازبوو.
مەركەزییەت لە عیراقی نوێدا بەڕێی هەڵبژاردن و دیموكراسیدا دەڕواو لەمەشدا شیعەكان 
پڕۆسەی سیاسیی عیراقی )فیدراڵ( لە  بەشدار  دەبن. سوننەكانی  بوون و  براوە  هەمیشە 
یش، هەمووجار بە مایەی شۆك و شكستەوە دەهاتنەوە. گرفتی سوننە لە عیراقدا، گرفتی 
دەستنیشانكردنی هەڵەیە، چونكە تێگەیشتنی هەڵە، هەنگاوو كردەی هەڵەی بەدواوە دێت.
نموونەیەكی  عیراق(  كرێكارانی  )چینی  كتێب�ی  لە  مەزهەر  د.كەمال  مێژوونووس 
سەرنجڕاكێش دەهێنێتەوە كە یەكەم ناڕەزایی چینی كرێكارانی عیراق، دروشمی دابینكردنی 
كارەبای بەردەوامی بەرزكردبۆوە، لە كاتێكدا زۆربەی گەڕەكە كرێكارییەكان هەر كارەبایان 
نەبوو. مامۆستا مەزهەر ئەم دیاردەیە دەگێڕێتەوە بۆ كەمی هۆشیاری سیاسی، كە وادەكات 

چینێك خەبات بۆ خەڵكی تر بكات.

لە  پێكهاتەیە  ئەم  ئەزموونەوە،  بەو هەموو  لە حوكمی سوننە  نزیكەی سەدەیەك  دوای 
عیراقی نوێدا مەحكوم بوو بەوەی خەبات بۆ پێكهاتەیەكی تر بكات. دوای دەیەیەك لە 
كەوتنی سەدام، ئینجا سوننەكان زانییان ئەوان خەباتیان بۆ زۆرینەی شیعە كردووە، چونكە 
وەختێك  شیعەوە.  دەچێتە گیرفانی  دیموكراسییەوە  هەڵبژاردن و  لەڕێی  مەركەزی  عیراقی 
پاشگەزبۆتەوە،  فیدراڵی  دەستووری  لە  شیعە  كە  دیتیان  زانی،  فیدراڵییان  باشی  چاك و 

كوردیش بنمێچی مافی چارەنووسی بەرزكردۆتەوە.
كرێكارانی  وەك  ئاخر  دام��اون.  دۆش  یەك  بیست و  س��ەدەی  سوننەی  ناوەڕاستەدا  لەو 

سەرەتای سەدەی بیستەمی عیراق، دەستنیشانكردنەكەیان هەڵەبوو.

*كوردستانی نوێ، رۆژی: 2017/2/9

خوماری دوای داعش! 

سەرۆك وەزیرانی عیراق-ی )فیدراڵ( بەشێوەیەكی مەركەزی سەركەوتنی وڵاتی بەسەر 
داعشدا راگەیاند، ئۆپەراسیۆنی رزگاركردنی موسڵ لە )2016/10/1٧( دەستیپێكردو رۆژی 
زەردێنەیە،  ئەم وڵاتە جووت  لەیەكەم رۆژەوە خەڵك و خوای  )201٧/6/29( كۆتاییهات. 
عەبادی  سەربازی،  نەخشەی  لەپاڵ  كرد  داوای��ان  عەرەبی(،  عیراقی  باقی  )كوردستان و 
ناونیشانیشە  كە  داعش  دوای  موسڵی  لەگەڵ  مامەڵە  بۆ  دابنێ  سیاسیش  نەخشەیەكی 
ئۆپەراسیۆنی  سەربازییەكەوەو  نەخشە  كەوتە  تەنگەنەفەسی  كە  داعش  دوای  عیراقی  بۆ 
رزگاری لەچەند وێستگەیەك خاوەخاوی بەخۆیەوە دیت، هەموو داخوازیكارانی نەخشەی 
سیاسی بۆ چارەسەر وتیان؛ جارێ وەختی ئەم وەرزشە فیكرییە نییە، كابرا خەریكی شەڕە 
پرسە  ئەو  لەسەر  گفتوگۆ  پاشان  تێكبشكێ  سەربازییەوە  ل��ەڕووی  داعش  و  باسەركەوێ 
سیاسییەش دێتە گۆڕێ. بێ ئاگا لەوەی لەبنچینەدا ئۆپەراسیۆنەكە بۆیە زۆری خایاند، 
چونكە لەپاڵ گۆشەنیگایەكی سەربازی، گۆشەنیگایەكی سیاسی نەبوو كەداخۆ دواڕۆژی 

موسڵ چۆن دەبێت؟
بە  موسڵ  دانیشتووانی  شەبەنگی  لەوانەیە  هەبووایە،  سیاسی  گۆشەنیگای  ئەگەر 
ناوەندی شارەكەو قەزاو ناحیەكانی. بە ویلایەتی دەڤەری سوننەنشینیش، هەریەكە دەیزانی 
دەوری چییە لەشەڕو بەشی چییە لە سەركەوتن و لەدەستكەوتەكانی موسڵی بێ داعشدا. 
ئەمما كە كەس نەیزانی چی لێ داواكراوەو چی دەدەنێ؟ پەرۆشی بۆ نەبەردیی رزگاری 

خاوتر دەبێ و دڵەڕاوكێ، لەئایندە، جێی دڵنیایی دەگرێتەوە.
 ئەمە بێگومان تەیفی كوردستانیش دەگرێتەوە كە لەسەرەتاوە داوایكرد رێكەوتنی سیاسی 
چەند  بەڵام  نەبەردییەكەوە،  دێتە  پێشمەرگە  ئینجا  بكرێت،  شارەكە  چارەنووسی  لەسەر 
ساڵێكە، لەغیابی سەرۆك تاڵەبانی، داواكانی كوردستان لەبەغدا گوێلێگیراو نییە، عەبادی 
حكومەتی پێكهێناو لەسەر ناوی وەزیرەكانی كوردستانیش خۆی پەكنەخست، ئیتر تێگەیشت 
وەكو دەساڵی دوای پڕۆسەی ئازادی عیراقی فیدراڵ نییە، كە بێ كورد هیچ سەرناگرێ، 
بەڵكو وەكو هەشتا ساڵەی عیراقی پادشایی و جمهورییە كە ئیشی لەسەر كوردی بەلەنگاز 

لەگوڵ  كەس  كردو  كورد  سیاسیی  تەگبیری  بێ  شەڕەكەی  عەبادی  نەدەكەوت.  پەكی 
كاڵتریشی پێ نەگوت.

رزگ��اری  بە شنەبای  تێكەڵ  داع��ش  كای كۆنی موسڵی سایەی  دەك��را  ت��ەواو،  شەڕ 
نەكرێت، بەڵام چونكە مەترسییەكان هەر ماون، وەبیرهێنانەوەی پێویستی نەخشەی سیاسیی 
ئاهەنگی  بەغدا لەخۆشی و  نها  باكوور دەیڵێن  برایانی  هەر )ئەهمیەتا خۆ( هەیە، وەكو 
سەركەوتندا دەرفەتی نییە گوێ لەڕەخنە بگرێت، بەڵام خۆ ئێمە نا، بەڵكو عەرەبی لەزمانی 
ئێمەو ئیمروئلقەیس وتویەتی )الیوم خمر وغدا امر(. پێكی شادومانی لە بەغدایەكی ژێر 
دەكات.  سبەی  ئەمری  داوای  كە  ناخایەنێ  زۆر  سیاسیدا  ئیسلامی  كەڵچەری  سایەی 
داخۆ نەخشە سیاسی و فكرییەكە چییە؟ یەكەمیان ئەوەیە كە داعش نەما ئایا بەغدایەك 
لەتەوقیتی شەڕی رزگاریی موسڵدا كەسابەتی مەی و مەیفرۆشی قەدەغە كرد، دەتوانێ 

چارەسەری ریشەیی بۆ فەرهەنگی داعش بدۆزێتەوە؟.
ئەمری سبەی زۆر دژوارە، بەڕادەیەك خوماری پێكی سەركەوتن بەتاڵ دەكاتەوە، حەویجە 
كەتنێكە بۆ پاژنەی ئەخیلی كەركوك هەڵگیراوە. ئیستحقاقاتی كوردستانیش لەگەڵ بەغدا 
ئەو شتەیە كە عەبادی بە ئۆپەراسیۆنی شەڕ خۆی لێ نەبان كرد، بزانین جەنەڕاڵی شەڕ 
هەرێم و  بە  كوردستان  بۆ  یەكلاكەرەوە  نەخشەڕێیەكی  و  بێت  ئاشتیش  جەنەراڵی  دەتوانێ 
رەمزیی  ئۆپەراسیۆن و سوننەی دۆڕاوی  براوەی  بە شیعەی  بۆ عیراق،  كەركوكەكەیەوە، 

لەناونیشانی داعشدا، بدۆزێتەوە؟
زەحمەتە بەس، ئەستەمی یەكجارەكیش نییە.

زەحمەتە ئەگەر ئەندێشەی سیاسیی عیراق هەروا تاكڕەهەندە سەیری دۆخی وڵات بكات، 
ئەستەمیش نییە ئەگەر پێداچونەوە بەتۆماری هەڵەی سیاسی چەند ساڵی رابردوودا بكرێت 

تا بزانرێت داعش دەرەنجامە، پێش ئەوەی دەركەوتە بێت. ئەنجامە پێش ئەوەی هۆكاربێت.
تا  بێژن:  دەبێت  ئەوا  ئەستەمدا رۆیشت،  بەڕێی  بەغدای دوای موسڵی رزگار  ئەگەر 

داعشێكی تر بە خواتان دەسپێرین، خواتان لەگەڵ!

*كوردستانی نوێ، رۆژی: 2017/7/3

بەغدادیبوونمان پێ دەفرۆشێ كە خۆمان بەغدادیین! 

حكومەتەكەی عەبادی لەگرتنەبەری رێوشوێن  و سزادانەكانی لەدژی كوردستاندا پێی 
زۆر راكێشا و ئەوەش دەبێتە تۆوی سەرەتای رابوونێكی نوێی كوردستانی.

تەمبەڵیی لایەنە پەیوەندیدارەكانی هەرێمی كوردستان لە تیماركردنی ئەو برینانەی كە 
لەدوای ریفراندۆم هاتنە كایەوە و خۆلادانیان لە یەكخستنی سەرلەنوێی ریزەكان بۆ نوێكردنەوەی 
تیمی كوردستانیش بەڵگەیەكی سەرەتاییە بەوەی كە جموجۆڵی نوێی بزووتنەوەی كوردایەتی 
جوڵەو بزاوتێكی جیاواز دەبێت  و پشت بە خواستە مێژووییەكان دەبەستێت، بێگومان ئاماژە 
نییە بەو كلك گرێدانە كاتییە، ئەگەر بێت  و پشتی بە دانایی  و سیاسەت  و شەراكەتی 

دەستووریی ببەستایە.
وادیارە بەغدا پێی زۆر راكێشا و زیادەڕۆیی كرد و مەستی ئەو سەركەوتنەیە كە خۆی 
لەسایەی  هەروەها  وەسفیكردووە،  بیرمەند  عەجمی-ی  فوئاد  ئەوەی  وەك  بیانییە  دیاریی 
گەمارۆیەی  بەو  سەبارەت  نێودەوڵەتییەدا  بێدەنگییە  ئەو  ئیقلیمییە و  دەستلەپشتدانە  ئەو 
دەوری كوردستان، كە هەمان ئەو بێدەنگییە دیپلۆماسییەیە كە بەرامبەر ماف و ئیستیحقاقە 
ن��اڕەوای  درێ��ژك��ردن��ەوەی  پەرلەمان  و  پەكخستنی  بە  س��ەب��ارەت  هەبوو  دیموكراسییەكان 
دژی  جەنگی  بە  ئەولەوییەتدان  پاساوی  بە  كوردستان  هەرێمی  لە  سەرۆكایەتییەكان 

تیرۆریزمی داعش.
كوردستان شایەنی ئەو سزا بەكۆمەڵە نییە، بەپاساوی سزادان لەپای هەڵەیەك لە حساباتی 
سەركردایەتی كورددا،هەمیشە بزاوتێكی سیاسیی لۆكاڵی هەبووە بۆ روبەڕوبونەوەی دیاردەی 
ستەمكاریی لە كوردستاندا، لەو كاتانەی كە بەغدا بێدەنگ بوو لە مافە دەستوورییەكەی 
لەجیاتی  دەس��ەڵات  پتەوكردنی  كوردستانییەكان  و  ئیستیحقاقە  سەركەوتنی  بە  سەبارەت 
پشتبەستن بە سەفقە سیاسییەكان، كەوابێ بۆچی سزای ئەم گەلە دەدەن كە بەشێوەیەكی 
كردووە؟  خۆی  قسەی  خۆیەوە  چارەنووسی  مافی  لەبارەی  ئاشتیخوازانە  شارسیتانیانەو 
بۆ  لەوێستگەیەكدا  لەزیاتر  خستۆتەگەڕ  جەماوەرییەكەی  ب��زاوت��ە  چالاكانە  ه��ەروەه��ا 
بەغدا خەریكی  كە  رۆژگ��ارەی  لەو  دیموكراسیدا،  بژێویی  و  لە مافەكانی  بەرگرییكردن 

موغازەلەو موجامەلەی ئەوانە بوو كە شەرعییەتیان كۆتایی هاتبوو.
رەنگە ریفراندۆمی یەكلایەنە بەگوێرەی دیدگای بەغدا بازدانێك بووبێت بەسەر سەربانی 
دەستووردا، بەڵام هەر لەژیر بانی هەمان ئەو دەستوورەوە بەغدا چی كرد بۆ راكێشانی سۆزی 
گەلی هەرێمی كوردستان؟ ئاخۆ مادەی 140ی جێبەجێ كرد؟ ئایا چارەسەری پێشكەش 

كرد بۆ دۆسێی نەوت و شەراكەت  و ئەنجومەنی فیدرالی؟
ئەنفال  و  لە پای زامەكانی هەڵەبجەو  ك��ردەوە  دای��ەوەو ئاشتی  ك��وردی  ئاخۆ دڵی  یان 

پاكتاوی رەگەزی؟
ئایا ئەو حەشدە مەزهەبییە كە لە زەویدا فەساد دەچێنێت، پابەندبوونە بە دەستوورەوە؟ 
ناوبردنی ئەو كوردستانەی كە تەنانەت سەدامیش دانی پێدانابوو، بە باكووری عیراق هەر 

پابەندبوونە بەو دەستوورەوە كە دەوترێت كورد پشتگوێی خستووە؟
ئاستی  گەیشتۆتە  كە  ك��راوە  دوزخ��ورم��ات��وو  لە  رەگەزییەی  پاكتاوی  ئ��ەو  ئاخۆ  ی��ان 
كۆمەڵكوژیی و جینۆسایدیش بەشێكە لە دەستووری نیشتمانیی عیراق؟ یاخود ئەو گەشتە 
خێرایانە بۆ پایتەختی ئەو وڵاتانەی كە دان بە كوردی خۆیاندا نانێن بۆ زیندوكردنەوەی 
گەلی  لەئامێزگرتنی  پ��ڕۆژەی  لە  بەشێكە  هەر  دێرین  ئابادی  سەعد  پەیمانێكی  چەند 

كوردستان لەدوای ئەو گلانەی دوایی؟
چارەسەری تەنگژەكە لە كوردستان تەنها بە چارەسەری پچڕپچڕی سەربازیی ناكرێت 
بەجۆرێك كە جڵەوی سیاسییەكە لەسەر كەشتییەكە فەرامۆش بكرێت، بەبێ خستنەڕووی 
دەستپێشخەرییەكی سیاسی كە ببێتە مایەی پتەوكردنی ئاشتیی كۆمەڵایەتی لە كەركوك. 
ئەوە لەكاتێكدا ئەو چارەسەرە سیاسییە لە هیچكام لە موسڵ  و ناوچەكانی خۆرئاوا پێشكەش 
نەكراوە لەدوای دەركردنی داعش، سەرباری ئەوەی كە دۆسێی داعش جیاوازە لە دۆسێی 

هەرێمی كوردستان كە دۆسێیەكی دەستوورییە.
 ئاخۆ سیاسەتی بەغدا سیاسەتی چوونە ناوەوەی سوپایە؟ چ سوپایەكیش، سوپایەكی 
سیاسیی  رووپۆشێكی  بەبێ  ناوچەیەك  هەموو  بۆ  تایفی  پشتێوانێكی  بە  بەستوو  پشت 
عەقڵانی كە پێویست بەوە نەكات سوپا لە رۆژانی داهاتوودا بگەڕێنەوە سەر داروپەردووی 

ئەو چارەسەرانەی كە لەسەر بنەمای هەژموونی سەربازیی بنیات دەنرێت.
با ئیتر ئاماژەدان بە سزای بەكۆمەڵ  و پێ راكێشان بۆ سوكایەتیكردن بەكورد بەس بێت، 
بەسە ئیتر لەخۆبایی بوون  و زمان درێژی بەرامبەر گەلێك كە لەسەر زەویی مێژوویی خۆی 

دەژی  و دەستدرێژیی نەكردۆتە سەر كەس. 
چارەسەری لەخۆبایی بوونی بەشێك لە سەركردە كوردەكان بەوە بەرزبوونەوەی لەخۆبایی 
بوونی بەغدادی نابێت لەدژی گەلێك كە رووبەڕووی دیكتاتۆرییەتی بەعس بۆوە و هاوبەش 
بوو لە بنیاتنانی سیستمی دیموكراسیی عیراق  و لەسەروو ئەوەشەوە دەتوانێت رووبەڕووی 

پڕۆژەی هەموو خواستێكی دیكتاتۆریی داهاتوو لە هەموو عیراق و كوردستانیشدا ببێتەوە، 
چونكە ئەو كێوێكە لە روبەڕوبونەوەی ستەم.

روودەدات  ئەمەی  كە  عیراقییەكان  شەریكە  بۆ  بێت  دیكە  خزمەتێكی  ئەمەش  رەنگە 
نایخەینە ئەستۆی ئەوان، بەڵام چاوەڕێی ئەوەیان لێدەكەین لەگەڵ ئێمەدا بڵێن بەسە.

ئەم وتارە بەزمانی عەرەبی لە ماڵپەڕی )ایلاف(دا بڵاوكراوەتەوە.
*كوردستانی نوێ، رۆژی: 2017/10/29

هاوڕێیانێك كە زیان بە تەندروستی دەگەیەنن 

لە هەموو ئاراستە  و بۆچوونەكاندا هاوڕێی دۆزی كورد هەیە، هەیانە دیدێكی فەلسەفییان 
هەیە بۆ مافی گەلی كوردستان لە دیاریكردنی رەهای چارەنووسی خۆی، وێڕای ئەوانەی 
پێشەوایەتی بزووتنەوەی كوردستان دەكەن، هەیانە لایەنگریی خۆی بەدیدی سیاسی و فیكری 
تا  دەبەستنەوە،  فیكرییەوە  لەباوكایەتی  بەجۆرێك  كوردستان  بزووتنەوەی  رازیبوونی  كورد و 
پشتیوانییەكەیان بەردەوام بێت، هەیانە زۆر پەیوەستە بە تیپەڕاندنی كورد بۆ دروشمەكانیان 
لە  دەیان ساڵ  بە درێژایی  پڕپێچەكانیان  تێكۆشانی كوردستان و وێستگە  لە قۆناغەكانی 

خەباتیان بۆ بەدەستهێنانی مافەكانیان.
باشترین كەس لەوانە لە كاتی تەنگ و چەڵەمەدا هاوڕێ و لایەنگری دۆزی كوردستان 
جێگیر و  پرشنگدارەكانیاندا  مرۆییە  هەڵوێستە  لە  كوردستان  چیاكانی  وەكو  ئەوانە  بوون، 
هەڵوێستەی  لەو  رەخنەگرتنیان  بۆچوونەكانیان و  لە  جیاوازییان  وێ��ڕای  ب��وون،  سەركەش 
كوردستان، كە لە چارەسەری سیاسی دەدەن بۆ جۆرە فریاكەوتنێك لە هەڕەتی تێكۆشاندا لە 

دژی سەركوتكردن و ستەمكاریی.
هاوڕێی كتوپڕ هەیە لە كاتی ئەوپەڕی ناز و نیعمەتی كوردستان و زۆربوونی داهاتی نەوتدا 
دەركەوتن و هێندەی كورد خۆی لە چینی ئاوریشمی كوردی رازاوە بە رووپۆشی ئەفەندی و 
لە  نیشتمانیی  كۆمەڵایەتی و  پێگەی  لە  بینیووە و  كورد  دۆزی  لە  سوودیان  تەكنۆكرات، 
بۆ  ناولێنانی میللی  بەپێی  واتە  نزیكترن،  ئەقڵیان  دەرچ��ووی  لە دەست  كرانەوەی  چینی 
دەوڵەمەندەكانی سەردەمی ئەنوەر سادات سەرۆكی كۆچكردووی میسر، چینی پیاهەڵدەران.
دیكە  ئەوانی  پێش  ك��ورد  كە  ئەوەیە  چارەنووسیان  تەنها  كتوپڕانە  ه��اوڕێ  ئەو  ب��ەڵام 
بزانێت هاوڕێی تەنگانە نین و دوا ناخۆشی كە لە دوای وێستگەی راپرسیی كوردستان و 
گەلەكۆمەكی سەربازیی تووشی بووین كە عەبادی سەرۆك وەزیرانی عیراق خودی خۆی 

لە دژی گەلی كوردستان بەرزی كردەوە.
كتوپڕەكان  ه��اوڕێ  وەكو  ئەوانە  دەردەك���ەون،  تەنگژەدا  كاتی  لە  هەیە  خراپ  هاوڕێی 
بێدەنگ نابن، بەڵكو بەرگی لایەنگرە راستگۆكان دەپۆشن، ئەوانە خۆیان لە خوێنی یوسف 

بێبەری كرد. 
وەكو  دەژین،  كوردستان  سەرەكییەكانی  ناكۆكییە  لەسەر  كە  ئەوانەن  خراپ  هاوڕێیانی 
جیاوازیی لە دید و ئاراستەی سیاسی و كتوپڕ، وەكو كاتی شكستی سیاسی و بچووكبوونەوەی 
نێوان  لە  یەكدی  تۆمەتباركردنی  لەسەر شرۆڤەی شكست و  ئەوانە مشەخۆرن و  كوردستان، 
ئەوانەی لە دۆسێی كوردستاندا لە پێشترن، بە شرۆڤەكانیان لە هۆكاری نسكۆ و هۆكارەكانی، 

جیاوازی و ناكۆكی نێوان لایەنە ناكۆكەكان قوڵتر دەكەنەوە.
لە نێوان ئەو هاوڕێ خراپانەدا، هەیانە بە ئاراستەی گەورەكردنی هەندێك و بچووك كردنەوەی 
هەندێكی تر كار دەكەن و هانی بەردەوامبوونی بە نەفرەتكردن و ململانێی گەورەیی دەدەن، لە 
بری ئەوەی هانی سەركردایەتی كوردستان بدەن بۆ ساڕێژكردنی زامەكان و خۆئامادەكردنی 
بۆ بەرزكردنەوەی خەمی نیشتمان لەناو بزووتنەوەی رزگاریخوازیی كوردستان و تێپەڕاندنی 
ئەو مەینەتییەی هۆكارەكانی ناوخۆیین، شانبەشانی گەلەكۆمەكی هەرێمی و بەسوپاكردنی 

مەزهەبی و نەتەوەیی كە بە بیانووی راپرسییەوە بەغدا پەیڕەوی كرد. 
نامەوێت بە دیاریكراوی ناو بهێنم، چونكە ئەوەی دەمەوێت پێی بگەم هێندەی دۆزینەوەی 
كوردستان  دەرب��ارەی  نییە  كەم  ماوەیەكی  كە  لەوانەی  یەكێك  نییە و  ن��اوزڕان��دن  هۆكارە، 
دەنووسێت، بەڵام لە ناكۆكییەكانی نێوان حزبە كوردستانییەكان چەقۆ لە گەردنمان دەسوێ و 
تاوێك بەو حزبدا هەڵدەدات و تاوێك چاوی لە كەناڵی ئەو حزب دەنوقێنێت، چاوپۆشی لە 
كورد و  گەلی  هاوڕێی  ئەوانە  دەك��ات،  تۆمەتبار  تر  هەندێكی  دەك��ات و  هەندێك  عەیبەی 
بزووتنەوە رزگاریخوازەكەی نین، هەروەها هاوڕێی عیراقی دیموكراسی و فیدراڵی نین، بەڵكو 
ئەوانە وەك مشەخۆر لەسەر زامەكانی كوردستان و ململانێ درێژخایەنەكانی نێوان كوردستان و 
ژێر  لە  كوێرەوەرییەكان  بەردەوامبوونی  پاشان  بەردەوامبوونیان و  پێناوی  لە  دەژین و  عیراق 
ناوی پشتیوانی لە دۆسێی رەوای كورد، هەڵەی گەورەی هەندێك لە سەركردە كوردەكان 

دەڕازێننەوە. 
بەو كەسانە دەڵێین، خۆتان بە جلوبەرگی هاوڕێیەتی گەلی كورد دامەپۆشن، هەروەها 

پێیان دەڵێین وەكو ئەوەی لە كلتووری میللیدا هاتووە )یا غریب خلیك ادیب(.

سەرچاوە: لە سایتی ساراپرێس بە زمانی عەرەبی بڵاوكراوەتەوە
*كوردستانی نوێ، رۆژی: 2017/11/7، وەرگێرانە كوردییەكەی بڵاوبۆتەوە.

كورد و عیراق لە مەنگەنەی هەڵبژاردندا

و  پێكهاتەكان  بەشەڕداهاتنی  داروپ�����ەردووی  ل��ەن��او  ع��ی��راق  داه��ات��ووی  هەڵبژاردنی 
بادەی  شیعە  خەریكە  كە  دەكرێت  دۆخێكدا  لە  پێكدێت.  نێوانیان  قوڵی  بەریەككەوتنی 
سەركەوتنی خۆی دەنۆشێ بەوەی بەسەر سوننەو كورد دا سەركەوتووە، لەبەرئەوە دەكرێ بڵێین 
ئەم هەڵبژاردنەی بڕیارە مایسی داهاتووی ساڵی 2018 بەرپابكرێت، بە هەق هەڵبژاردنێكی 
شیعەییانەیەو بە دیزاینێكی ئێرانیانە دەكرێ. دیزاینی ئێرانیانە هەر ئەوە نییە ئێران یارمەتی 
سەركەوتنی شیعەی داوە بەسەر كوردو سوننەو ئەمریكاش بەجۆرێك دەتوانین بڵێین ماوەی 
)2003-2016( ماوەی ئەمریكایی عیراقی دیموكراتییە دوای سەدام و لە 2018 شەوە 
مادەی ئێرانی عیراقی دیموكراتی دوای سەدام دەست پێدەكات، بەڵكو بە مانای ئەوەش 
كە دیزاینی ئێرانیانەی هەڵبژاردن بەو شێوەیە لە ناو یەك بازنەی دیاریكراودا كارەكتەرەكان 
لەناو خۆیاندا جێگۆڕكێیەكی سنووردار دەكەن، بەڵام بونیادی سیستەمەكە وەكو خۆیەتی.

هەڵبژاردنی داهاتووی عیراق بۆ شیعەی دەعوە ئاسا، یانی شیعەی ئیسلامی مسۆگەرە 
دەبێ  و  ناچاری  بژاردەی  دەبنە  كارەكتەرێك  ئەوەیە چەند  پەراوێزی گۆڕانكاریی هەر  و 

دەنگدەری شیعە ئیجتیهاد لە هەڵبژاردنیاندا بكەن.
ئەم سیناریۆیە رەنگە پێویستی بە چاپێكی تری سوننەو چاپێكی تری كورد هەبێت، كە 
تەوەرە بەندی شیعەو رەهایی دەسەلاتیانی قبوڵ بێت، نەك تەنها بە مانای زۆرینەی دانیشتوان 
بە  بەڵكو بە مانای ئەوەی بەشەكەی كورد و سوننەش  و زۆرینەی دەنگدەری عیراقی، 
فلتەری مەرجەعیەتی ئەواندا بڕوات. لە هەڵبژاردنی 2014 ەوە سوننەی كێوماڵكراو بەرەو 
پەیدابووە. ئەم هەڵبژاردنەی 2018 بەشێكی بۆ دروستكردنی كوردی  سوننەی ماڵیكراو 
كێوماڵكراوە، كە ئیتر بەماڵیكردنی خۆی رازی بێت. شیعە حەزی لێیە كێوماڵی سەربازی 
لە هەڵبژاردنی  تا  بقۆزیتەوە  پەڕوباڵكردنی كوردستان و كەركوكەكەی  و  ریفراندۆم  دوای 
مایسی  دوای  دیموكراسی  لە  كورد  بەشی  ناونیشانی  بكاتە  ماڵیكراو  كوردی  داهاتوودا 
لەو دیو حەمرین درزی  وەكو جاران  یەكبگرێ و  ناتوانێ  2018دا. جا كوردی لاواز كە 
ناكۆكیەكانی سواغ بدات، لەم هەڵبژاردنەدا دەكەوێتە دواوە و پیشبڕكێ لەسەر رازیكردنی 

پرۆسەی سیاسی بە سپۆنسەری شیعە دەخەمڵێ و لەناو كوردیشدا پێشبڕكێی هەرزان دەست 
پێدەكات.

لە بنچینەدا دیموكراسی ماوەكی و خولی هەڵبژاردنی خولەكی بۆ ئەوەیە هەم دیموكراسی 
هەبێ و هەمیش ئەگەر چارەسەری كێشەكان و پرۆسەی سیاسی گەیشتە بنەبەست، وێستگەی 
هەڵبژاردن ببێتە وێستگەی بۆنەی جووڵەپێكردنی مت بوون  و مەیینی دۆخەكە. سا بەڵكو 
نەخشەی هێزەكان و ریزبەندی لایەنەكان بجوڵێن و گۆڕانیان تێدا بقەومێت، بەڵام لەدیموكراسی 
عیراقیدا، چونكە قۆناغی ململانێی پێكهاتەكان تێنەپەڕیوە، هیچ وێستگەیەكی هەڵبژاردن 

نەیتوانیوە شتێك لە ریزبەندی هێزەكان و ناونیشانیان بگۆڕێت.
بەڵكو هەر ئەندامێكی بازنەی هێزەكان وەك تەلەبەی تەمەڵ لەشەوی ئیمتیحاندا بۆی 
ئیمتحان  تری  بەخولێكی  دەرسێك  چەند  جارێك  هەموو  نەكردووە  و  سەعی  دەردەك��ەوێ��ت 

دەسپێرێ.
كێشەی دوێنێ دەدات بە دەم هی ئەمڕۆ و هی هەردووكیان بە دوو سبەی دەسپێرێت.

سەرەنجام دەریچەی هەڵبژاردن و وێستگەی سەندنەوەی متمانە و پێدان و پێدانەوەی متمانە 
لەجیاتی خوێن بە بەراكردنی قوڵپدەر و نوێ لەدەمار و لاشەی سیاسەتدا دەبینین پەستانی 
خوێن دەقەومێ و كێشەكان كەڵەكە دەبن. بگرە لەبەر وەك خۆی مانەوەی كێشەی پێكهاتەكان و 
جەمسەرگیری مەزهەبی و نەتەوەیی، دەبینین ئەو كێشانە بۆ هەر پێكهاتەیەك دەبێت بە 
بردنەوە  و دۆڕان��ی ئەم هێز و ئەو هێزی تر، سەرئەنجام وەك خۆی  م��اددەی هەڵبژاردن و 

مانەوە و هەوكردنی كێشەكان و گەورەبوونیان.
وا  سیاسی  پرۆسەی  ئەمجارەیان  دیزاینی  هەژموون و  خوازیارە  شیعە  ئاستەدا  لەو  جا 
لێبكات پێكهاتەی كوردو سوننە ماڵی ببن و نەتوانن بێ چارەسەر مانەوەی كێشەكانی خۆیان 
بۆ دەنگ كۆكردنەوەی زیاتر بەكاربهێنن، بەڵام خۆیان )سەركەوتن( یان بەسەر كوردو سوونە 
لێرەوەیە  بەكاربهێنن.  پێكهاتەیە  ئەو  لەناو  خۆیان  رێژەی  خۆیان و  پێكهاتەی  قازانجی  بۆ 
چەرخی ئیرانی و ئاوابوونی خۆری دیموكراسی ئەمریكایی لە عیراق دەستپێدەكات. پێیان 

دەكرێت؟
هێشتا زووە قسەی كۆتایی بكرێت. یان بەلایەنی كەمەوە هەڵبژاردنی 2018 بەیەكجاری 
ئەدگاری چەرخی ئێرانی بچەسپێنێت. بەڵام ئەوەی دیارە ئەوەیە گرەو لەسەر عەبادی بۆتە 

پەنجەرەی ئەمریكا كە هەندێك هەژموونی خۆی دەمەزەرد بكاتەوە.
عەبادیش چەندێ بەشی ئەمریكای پێوەیە ئەوەندەش ئێران خاوەندارێتی لێ دەكات. ئێران 
لە كارەكتەرەكانی تریشدا شەریكە و هەر كامێكیان پتەو بێت ئێران بەشی خۆی لێ دەوێت. 

ئەمە بۆ ئەمریكا وانییە ئەگەر عەبادی براوەی یەكەم نەبێت.
ت��ەرازووی هێزەكان، چونكە  لە  هەڵبژاردنی 2018 وەكو جاران شتێكی كەم دەگۆڕێت 

پێكهاتەكانی بە رەسەنێتی خۆیانەوە بن یان بە فیلتەری شیعەدا بڕۆن هەر بە نەتیجە دەنگ 
بەپێكهاتەی خۆیان دەدەن، بۆ كوردیش هەروا دەبێ، بەمانا دەنگدەری كورد دەنگی خۆی 

دەدات، بەس دیار نییە نوێنەری كورد دەتوانێ سەنگی خۆی دەربخات یان نا؟

*كوردستانی نوێ، رۆژی: 2017/11/25

یان گفتوگۆ یان موتارەكە

هەر شتێك زۆر لە راگەیاندن باسكرا و سەكۆی میدیا بوو بە شوێنی روونكردنەوە و رەد و بەدەلی، 
مانای وایە كەموكوڕییەكی جەوهەریی تێدایە.

ئێمە خۆمان لە راگەیاندن كار دەكەین. دەزانین سەكۆی راگەیاندن تەنها بۆ ورووژاندن و خستنەڕووی 
كێشەكان باشە، بەڵام چارەسەركردنی كێشەكان، راڕەوی سیاسەت و گفتوگۆی حەریفەكانی دەوێت. 
ئەمە بەسەر هیچ دۆسێیەكی سیاسیدا جێبەجێ نەبێت، بەسەر دۆسێی گفتوگۆی نێوان كوردستان 

و بەغدادا جێبەجێ دەبێت.
بەغدا بە حكومەت و وتەبێژ و دەستەبژێرەوە زۆریان وت. كوردستانیش هەروا زۆری جواب دایەوە. 
ئیتر كاتی دەستپێكی گفتوگۆیە. ناوبژیوانەكان كێن و چۆنن با دەستبەكاربن و شوێن و كاتی یەكەم 
كۆبوونەوە دیاری بكرێت. جێگە زۆرە بۆ گفتوگۆ، حەتمەن خولی یەكەمی هەر دەبێت لە بەغدا بێت، 
كە هەر دەبێ پایتەختی عیراقی ئیتیحادی بێت، نەك عیراقی موەحەد. ئەگەر دوای ئەوە میانە 
دروستبۆوە، كوردستانیش دەتوانێت زیمامدارانی كاروبار لە حكومەتی ئیتیحادی میوانداری بكات.
ئیتر گفتوگۆكان دەبێ دووربێت لە چاوی حەسوودی نەیاران و چاوی تیژبینی میدیاكاران، كە 

نەریتمان وایە بۆ داگیرساندنی جگەرەیەك ئامادەین دارستانێك بسووتێنین!!
ئیتر یان كاتی گفتوگۆیەكی جددییە، یان مەسڵەحەت تەوقوفە،  زۆریان وت و زۆرمان وت، 
تا یەومی نەفخی سوور، كە ئەوی ئەو دنیا خوا خۆی دەیزانێ و ئەوی ئەم دنیا پەیوەستە بە 

هەڵبژاردنی داهاتووەوە.
لەم زستانەدا قاپوتی  نەبێ و  داب��ەش  لە دنیا دەرك��رد كە دەخ��وازێ عیراق  ناوی  عەبادی وا 
دەستوور بكاتە بەر )هاووڵاتییە كوردەكان(ی. حكومەتی ئێستای كوردستانیش چانسی دراوەتێ 
لەگەڵ  بە كاری گفتوگۆ  بێت،  لەجێی گشتمان هەمەكارە  داهاتووی كوردستان  هەڵبژاردنی  تا 

بەغداشەوە. هەردوولا لە پاڵ ململانێی یەكتریان مەحكومن بە ململانێ لەگەڵ كاتیشدا.
بۆیە ئیتر یان دەبێ بێدەنگ بن و موتارەكە بكەن، یاخود دوای دیالۆگی دەنگی بەرز دەست بە 

دیالۆگی ژوورە داخراوەكان و راڕەوەكانی سیاسەت بكەن.

*كوردستانی نوێ، رۆژی: 2017/12/10

سێبەری هەڵبژاردن لە كوردستان تا بەغدا

رۆژنامەی مەدا، راپۆرتێكی نووسیوە لەسەر ئەگەرو نەگەری دواخستنی هەڵبژاردنی 
داهاتووی عیراق.

راپۆرتەكە لەسەر ئەوەیە عەبادی؛ حەزی لێیە لەكاتی خۆیدا بكرێت، مالكی-ش بەمەرجی 
سازكردنی حكومەتێكی نوێ لەگەڵ دواخستنێتی.

)نوێ( لە روانگەی مالكی-یەوە، یانی دووبارەكردنەوەی خۆكاندیدكردنەوە بەو ئیعتبارەی 
ساڵێكی حكومەتایەتی  ناشكێ، چونكە چەند  دەستنوێژی  پێشووی  لەسەریەكی  دووجار 
عەبادی تێكەوتووە. ئەمە لە كوردەواری خۆماندا شتێكی پێدەڵێن كە ناوهێنانی بۆ رۆژنامەی 

سیاسی دەست نادات.
بەودیو حەمرینیشدا، تای ململانێی هەڵبژاردنی عیراق، كوردستانیشی گرتۆتەوە، بەدوو 

مانا:
-كوردستان بەشداریی چۆن دەبێت لە هەڵبژاردنی عیراقدا؟، كە خۆی ئەم جارە جووت 

هەڵبژاردنە، هی ئەنجومەنی نوێنەران و هی ئەنجومەنی پارێزگاكانیش.
– هەڵبژاردنی داهاتووی كوردستان كەی دەكرێت؟ لەوادەی خۆیدا وەك سەرۆك وەزیران 
بەهۆی  یان  بكرێت؟  داهاتوو  بەهاری  نووسیووە  پەرلەمان  بۆ  نامەی  بارزانی  نێچیرڤان 
گوشاری ئۆپۆزسیۆن، لەناو شەقامدا، تەنانەت رەنگە پێشیش بخرێت؟. یاخود بەهارو سەیران 
لەوانەشە  سازانەوە؟  قۆڵی  پێنج  دەكەوێتە  وادەكەی  دیسانەوە  دەكات و  نەرم  هەمووان  دڵی 
كە  ئۆپۆزسیۆندا  مەیلەی  لەم  كوردستان و  پارەییەی  بێ  لەم  سێبەری عیراقی مەركەزی 
باوەڕی بە حكومەتی ئێستای هەرێم نییە، وا چڕبێتەوە كە بەغدا بڵێ دووەكەی بەغداو 

ئەوەی هەرێم بە یەك خەرجی  و بەناونیشانی یەك عیراقی دیموكراتەوە، یەك دەخەم؟
ئۆپۆزسیۆنی بێئومێد لە سیاسەتی دوو حزبی حوكمڕانی سەرەكی رەنگە ئەم بژاردەیەی پێ 
خۆش بێت. لەم حاڵەدا هەڵبژاردنی داهاتووی سەرتاسەری عیراق بە مانای یەكخستنەوەیەكی 

تری عیراق دێت.
بۆ  ناوان  و تەسویقی میدیایی  تر كەوتۆتەوە  ناوی مالكی جارێكی  ئێستا  ئەوەش كە 

دەكرێت، نیشانەیەكی دیاری تای هەڵبژاردنەكانی عیراقە كە لە كوردستانیش لێكەوتەكانی 
دەركەوتوون. ئەكرادە تازەكانی مالكی رەنگە لە داخی عەبادی بچنە هاوپەیمانی لەگەڵ 
مالكی. ئەكرادە كۆنەكانیش، بە وەسفی میدیای برایانی پارتی، لەگەڵ عەبادی لە شەڕ 
و لە دەعوان، چونكە هیچ قسەیەكی لەگەڵ كورد نەبردۆتە سەر، نە لە بودجەو مووچەو 
نە لەسەر دۆخی كەركوك. لەبەر ئەوەشە رەنگە عەبادی قورسایی بخاتەسەر قوڵایی شیعە و 
پشتیوانیی ئەمریكاو رۆژئاوا. شەڕی داعش و شەڕی دژی كوردستانیش بكاتە دەسكەلا تا 
هەڵبژاردن بباتەوە. ئەم دوو كارتە بەدەست عەبادی-یەوە مەحكومە بە فاكتەری كاتەوە. تا 
هەڵبژاردن زووتر بكرێت تای سەركەوتنەكانی عەبادی گەرمترە بۆ بردنەوەی. تا دوابخرێت 
سەركەوتنەكانی كاڵ دەبێتەوەو كەموكوڕییەكان و پێشێلكارییەكانی لە دژی سوننەو خورماتوو 
بردنەوەی دەخوات. ركابەرەكانی هەر لە مالكی تا حەشدی  لێی دەبێتە مڵۆزم  و سەری 

شەعبی�ی و عەلاوی  و سەركردەكانی سوننە دۆسێی پڕتری بۆ ئامادە دەكەن.
لە هەموو حاڵێكدا دۆسێی ناو ماڵی شیعەو راڕەوەكانی سیاسەت لە بەغدا یەكلاكەرەوە 
یان  )مام جەلال(ێك،  خوا  تا  كوردی  فاكتەری  بەداخەوە  هەڵبژاردندا.  ململانێی  لە  دەبن 
هی  بەپێچەوانەوە  نییە.  كاریگەر  هەڵبژاردنەكاندا  لە  دەدات��ەوە  كورد  بە  مام،  پەیڕەوێكی 
هەڵبژاردنی  دۆسێی  لە  تەنانەت  كوردستان،  لەسەر  دەبێت  كاریگەری  بەغدا  سیاسەتی 

هەرێمیشدا.
وتلك الایام تداولها بین الناس

*كوردستانی نوێ، رۆژی: 2017/12/26

ئامارەكانی هەڵبژاردن چی دەڵێن؟

دوێنێ لەسەر هەڵبژاردنی عیراق دواین، ئەمڕۆش درێژەی پێدەدەین.
چەند ئامارێك لەبارەی بەركوڵی هەڵبژاردنەكانەوە نەخۆشییەكانی دیموكراسیی لە عیراق 
دەردەخەن، كە لە سەر عیراق دواین، بەشەكەی كوردستان كە سەد گرفتی هەیە، قسەكردنی 

ناوێت.
لەكۆی 24 ملیۆن دەنگدەری عیراقی، تەنها 44% یان تۆماری خۆیانیان نوێ كردۆتەوە. 
)200( حزب و قەوارەش مۆڵەتی بەشداریی كردنی هەڵبژاردنی داهاتوویان وەرگرتووە كە 

بڕیارە لە 12ی ئایاری ساڵی داهاتوودا بكرێت.
بێگومان ژمارە بێدەنگە ئەگەر شەرحی نەدەینێ: 

باوەڕمەندان بە پرۆسەی دیموكراسی، لەڕێی هەڵبژاردنەوە، لەخوار پەنجایە، باوەڕی ئەو 
بردنەوەیە، ژمارەیان زۆرترە لەوەی  حزب و قەوارەو كارەكتەرانەی تەماعیان لە كورسی و 
بەغدای پایتەخت تەحەمولیان بكات. بەگوێرەی ئەم ژمارە دوو سەدییە هەر پارێزگایەكی 
عیراق ژمارەیەك حزبی بەردەكەوێت. ئەگەر لەبیرمان بێت، دوای هەر هەڵبژاردنێك قەوارەكان 
لەسەر دەستكەوت لێك جیادەبنەوەو حزبە رەسەنەكانیش هەرچەند ساڵ جارێك بە هەڵبژاردن و 
بێ هەڵبژاردن لێكترازانیان لێ دەقەومێت، كەواتە دەزانین سەر ستەیجی سیاسەتی عیراقی 
جیڕە جیڕی دێت و بەحاڵ جێی كارەكتەرەكانی لێ دەبێتەوە. ئەگەر ئەم دیاردەیە لەگەڵ 
كزبوونی مەیلی دەنگدەران گرێ بدەین، نیشانەی ئەوەیە رێڕەوی پرۆسەی سیاسیی عیراق، 
سیاسەتی  حەریفەكانی  لێدێت  وای  تر  ماوەیەكی  ئەگەرنا  راستكردنەوەیە،  بە  پێویستی 
عیراقی لەناو دیموكراسیدا قەرەباڵغ دەبن و لە میللەتیش كەس نامێنێت دەنگیان بداتێ و 

ئەوانیش نوێنەرایەتییان بكەن.
حەریفەكان لە بەغدا دەبنە عەسكەر كاشان، وەك مام جەلال هەموو جارێك لە تانەی پۆست 
و پلەدا باسی دەكرد. هەموو دەبنە ئەفسەرو جوندی نامێنێ ئەمری پێ بكرێت! جا لەبەغدا 
ئامانەی دوو قاتی هەیەو جێی عەسكەری كاشان دەبێتەوە، ئەدی پارێزگاو هەرێمەكان چی 

بكەن؟

دیوێكی ئەمە پەیوەستی دەستەبژێری سیاسییە كە ئەو هەموو كارەكتەرە هەیە خزمەتكردنی 
وڵات تەنهاو تەنها لە پلەداریی و پۆستدا دەبیننەوە.

ئەدی رێژەی پەرۆشیی دەنگدەران بۆ وا دابەزیووەو خوار نیوەیە؟
پەمەیی  تێگەیشتنی  بە  دیموكراسییەوە،  كەلتووری  بە  پەیوەستە  بەشێكی  ئەمە  دیارە 

لەبارەی سەنگ و كاریگەریی بە پەلەی دیموكراسییەوە.
خۆشی پێچەوانەی بیری باو، دیموكراسی زۆر لەوە بەستەزمانترە كە بەزوویی گۆڕانكاریی 

گەورە بكاتو دونیای ناخۆشی ژیانی خەڵك ژێرو ژوور بكات.
و  دیموكراسی  رەوتی  كەچی  بەكاردێنێ،  دەنگدان  ئامرازی  شۆڕش  بەخەیاڵی  خەڵك 
شۆڕش  كەروێشكی  لە  كاتە  ئەو  تەنها  ئاسایە.  كیسەڵ  رەوتێكی  هەڵبژاردن  وێستگەی 
دەباتەوە كە بینەرەكانی بە حەوسەڵە بنو باوەڕیان پێ بێت. خەیاڵدانی گۆڕانكاریی گەورە 
لە ئەندێشەی دەنگدەری عیراقی لە قۆناغی دیموكراسیی راگوزەردا وایكردووە تووشی بێ 

ئومێدی ببنو لە دەنگدان تەوەللا ببن.
بنمیچی بەرزی خەیاڵدان وادەكات سەری بەرزی خەڵك بەر واقیعی نزم بكەوێت. لەم 
دەرەقەتی  هەڵبژاردن  نۆبەتی  چوارساڵی  كە  دەدەن  وا  مژدەی  هێزەكان  راگ��وزەرەدا  دۆخە 
نایەت. )مەعقول چییە( كە لە بەرنامەی چوار ساڵدا بەڵێنی گێڕانەوەی شكۆی بەغدای 
زەمانی هارون رەشید بدەیت كە بەنی عەبباسی خۆیان بە 200 ساڵ ئینجا ئەو زەمانەیان 

بەرپا كردووە؟
تا خەڵك بێ هیواتر دەبێت. هێزی پۆپۆلیستیش مژدەی زیاتر و زیاتر بڵاودەكاتەوە، واتا 
ئومێدی  بەڵێنەكان، بێ  پلەی  بەرزبوونی  لەگەڵ  لەبەر هەندێ  پێچەوانەیە،  پەیوەندییەكە 
تا  دەبێت  پەخش  و  پەرت  دەورانێك  دیموكراسییەكە  بەمە  پەنجاشەوە،  پلەی  خوار  دەچێتە 

فەرهەنگەكەی، دوای چەند دەیەیەك، جێگیر دەبێ.
لەسەر عیراق قسەمان كرد، نەك لەسەر كوردستان، بەڵام لەبەرئەوەی هێشتا كوردستان 
ئاستدا  یەك  لە  ئاوەكەیان  تاقیگە،  لاب��وری  كەرەستەی  وەك  كەوابێ  عیراق،  لە  بەشێكە 

دەوەستێت.

*كوردستانی نوێ، رۆژی: 2017/12/27



156

مەتەڵی عیراق

پێكهاتەی شیعە لەڕێی سێ جۆر نوێنەرایەتییەوە خۆی دەردەخات كە هێندە گوزارشت 
نییە.  پەرتەوازەیی  تەنگژەو  ئاماژەی  هێندە  دەكات،  بەردەمیان  پەراوێزی  فراوانبوونی  لە 
تەجرەبەی وێستگەكانی دیكەی حكومەتەكانی تر، لەدوای رووخانی سەدامەوە، دەریدەخات 
پەرتەوازەیی شیعە لە پشكی حكومڕانییان كەمناكاتەوە، بەڵكو وەك لابۆری تاقیگەكان چۆن 

ئاوی تێبكرێت ناڕژێ، لە یەك ئاستی دابەشبووندا دەگیرسێتەوە.
عیراقدا  گۆڕەپانی  لە  كە  ئەمریكا،  ئێران و  نێودەوڵەتی،  ئیقلیمی و  ململانێكاری  دوو 
نفوزدارن، دەكەونە ململانێیەكی واوە كە شیعەی زۆرینە وەبەرهێنانی تێدا بكات، كامیان 
ئ��اوەدان  سیاسییەكانی  ب��ژاردە  پارێزگاری  پردی  تا  بكات  رازی  شیعە  پێكهاتەی  زیاتر 
پەرتەوازەیی شیعەكان هەر وای لێ دەكەوێتەوە كە دەستكەوتەكانیان  بكاتەوە. ئەمجارەش 

پارێزراو دەبێ و پریشكی ناكۆكییەكانیان بەسەر كوردو سوننەدا قڵپ دەبێتەوە.
هەمان  ن��اوەرۆك��دا  لە  كە  جواندایە،  ن��اوی  سێ  بەسەر  شیعە  ئەمجارەی  دابەشبوونی 

هەژموونی ئەوان دووپات دەكاتەوە: فەتح و سائیرون و نەسر. واتا:
)حوكمڕان و ئۆپۆزسیۆن و هێزی سەربازی(.

شەقام و  رەوت��ی  لەگەڵ  دەك��ات،  سەرۆكایەتییان  س��ەدر  كە  ناوەوەیە  شیعەی  -سائیرون 
ناڕەزایی تێكەڵبوون و لەهەڵبژاردندا یەكەمییان هێناوەتەوە.

حوكم  لە  دەع��وەی  حزبی  قانوونەوە  دەوڵەتی  بەناوی  دووج��ار  كە  حوكمدار،  -شیعەی 
جێگیركرد، ئەمجارە نەسری داوە بە عەبادی و قانوونی بۆ مالكی بەجێهێشتووە. عەبادی 
دابینكرد،  بۆ خۆی  بەسەر داعشدا گەلەكۆمەكێیەكی  رەسمی  قەرەباڵغی سەركەوتنی  بە 

هەرچەندە یەكەمی نەهێناوە، بەڵام سەنگی لە قبوڵی نێودەوڵەتی گەورەیە.
حەشدی  نوێنەرایەتیی  ئەمانە  دەك��ات.  نوێنەرایەتییان  فەتح  كە  عەسكەری  -شیعەی 
شەعب�ی  و باڵی سەربازیی شیعە دەكەن، كە خوێنیان بۆ بەرەنگاری داعش خەرج كردووەو 
)كە  ن��اوەوە  شیعەی  ج��ۆرە  بەم  پاراستووە.  دابەشبوون  لە  عیراقیان  دەردەخ���ەن  وا  خۆیان 
بەدەستەواژەی نەدیم جابری شیعەی ئەنسارن( هێڵێكن بەرامبەر شیعەی دەرەوە )موهاجرین(، 

)كە ئەمانە لە مەنفای بەرەنگاری بەعس بوون و لە ژێر چەتری ئەنجومەنی باڵادا بەدر 
و دەعوەیان پێدەگوتن(. ئێستاش دوو گروپن )نەسر و سەدر(. دەوڵەتی قانوونی مالكیش 

یەدەكە بۆ هەر لێقەومانێك.
ڕاستە هێشتا ساغنەبۆتەوە ئەم سیانە چۆن هاوپەیمانێتی دەكەن و كێ سەركاریان دەبێت، 
بەڵام ئەوەی دیارە ئەمریكا عەبادی دەوێ و ئێرانیش بێ پێداچوونەوەو رێكخستنەوە سەدری 
ناوێت. فەتحەكەی هادی عامریش لەسەر زەوی هێزی هەیەو حیسابی موستەحەقی خۆی 

لە پشكێكی سەنگینی ئەمنی و سەربازیی دەسەڵاتدا دەبینێتەوە.
پۆڵاینی  دەستی  رۆحانی و عامریش  باوكی  بێت و سەدر  وابێ عەبادی سەرۆك  رەنگە 

تەمبێكردن بێت بۆ هەر هێزێك دژی پشكەكانی ماڵی شیعە بێت.
بۆ ئەوەی كوردو سوننەش نەبنە كارەكتەری ئۆپۆزسیۆن دەكرێ وا بكەن لقی چوارەمی 
پێكهاتەی شیعە )دەوڵەتی قانوون-ەكەی مالكی( لە گۆڕەپانی ئۆپۆزسیۆندا كاراو كاریگەر 

بێت.
كێ ئەم مەتەڵە هەڵدێنێ؟

دەروجیرانی عەرەبی  دەكرێتەوە، لێ  لەدوای كەوتنی سەدام هەر بچووك  ئەوە سوننەیە 
عروبی و سوننەی عوسمانلی دەیانهێننەوە كایە، بەو حاڵەشەوە ئەمجارەش لاوازكراونەتەوە، 
ناوچەكەدا  كێشەكانی  چارەسەری  ئیقلیمی  كەینوبەینی  لەچوارچێوەی  مەگەر  تازە  بۆیە 
عیراق  ناوخۆی  لە  دەنا  تێدابێت،  عیراقیشی  بەشی  كە  بكرێتەوە،  مسۆگەر  بۆ  رۆڵیان 

ژێرخانی هێزیان تەفروتوناكراوەو بەتەنیا وەك سوننی عیراقی نابنە هەقداری بەهێز.
كوردی  دای��ە  خەفەتیان  ساڵ  هەشتا  كە  نییە،  سوننە  لە  خەفەتخواردن  بۆ  باسە  ئەم 

بەلەنگاز، بەڵكو بۆ تەجرەبەو عیبرەتە، ئەگەر گەرەكمانە شتێك فێربین.
دوو ساڵی چووە كوردستان بە كۆمەڵێك زام  و برینەوە هەوڵی هەڵسانەوە دەدات، بیرۆكە 
بیرۆكە  نییە  ئەوە  وەختی  بەس  بكات؟  داخۆ چی  هەبێت  ئەوەی گەڵاڵەنامەی  بۆ  زۆرە 
بە تەجرەبەی هەڵەو ڕاست بسپێرین، بیرۆكەی سەددەرسەت ڕاستمان دەوێت، ئەم بیرۆكانە 

ئیرادەی كاری دەوێت كە بتوانێت برینەكان ساڕێژ بكات.
لەجێی  هەنگاوێكی  هەولێریش  كۆبوونەوەكەی  گرنگە،  هاوبەش  بەرنامەی  یەكبوون و 
خۆیدایە، بەڵام هەموو شتێك نییە. دەتوانێ كۆدی مەتەڵ بكاتەوە. كە كۆد كرایەوە، دەزانین 

لەودیوو چی هەیەو دەبێ چی و چۆن كار بكرێت؟.

*كوردستانی نوێ، رۆژی: 2018/7/5

باشووری عیراق و دەردەدڵ

لە مامەڵەی كوردستاندا وا هەڵسوكەوت دەكەن كە لە هەموو شوێنێكی عیراق دۆخەكە 
باشە و تەنها لە كوردستان لاساری هەیە و گەندەڵی پایەدارە و دەستوور شێواوە و ئەمنییەت 
بۆ هاووڵاتی غەیرە كورد تەسك و تەنگە و هەموو شتێك خراپە. وا جارێكی تر قەومانی 
بەسرە و باشووری عیراق دەریخستەوە لەو شوێنانەی ڕاستەوخۆ خۆیان حوكمی دەكەن، چ 

وێرانەیەكە؟
لە ناوچەی ڕۆژئاوای عیراق، ناوچەی سووننە نشین، بەهانەیان ئەوەیە تیرۆر و تۆقان، 
و  دیموكراسیی  وا  بۆیە  نییە،  ئ��اوەدان��ی  و  خزمەت  وا  بۆیە  ه��ەب��ووە،  داع��ش  و  قاعیدە 
هاووڵاتێتی جێگیر نەبووە. بۆ كوردستان دەڵێن لە كەركوك مافی توركمان و عەرەب دەخۆن 
و هێزە كوردییەكان فراوانخوازیی دەنوێنن، كەچی وا لە بەسرە تا بناگوێی بەغدا، ناڕەزایی 
و بەرەنگاریی جەماوەریی هەیە، ئەی خۆ ئەوە خەتای كورد و خەتای داعشی نەفرەتلێكراو 
نییە. ئەوانە كە حوكمی لامەركەزی و دەزگای هەڵبژێردراوی ناوچەی خۆیانیان پێناكرێت، 
بە چی روویەكەوە عیراقێتی و نیشتمانپەروەرێتی بە كورد دەفرۆشنەوە؟ بە چ مەنتقێكی 
رەواییەوە حوكمی بەغدا دەكەن كە نە بەغدایان پێ حوكمێكی عادیلانە و فرەییانە كراو نە 

بۆ حاڵی مەزهەب و خێڵ و عەشیرەتی خۆیان كاریان پێ كراوە؟
ئەشهەدو مابیلا كوردستان هەڵەی هەیە، پەڵەی پێوەیە و بێ كەموكوڕی جەوهەری نییە، 
بەڵام ئەدی ئەوەی لای ئەوان لەچییەوە هاتووە؟ كوردستان هەڵەی هەیە كە بێ حیساب و 
كیتاب هەنجەتی سەردارانی عیراقی سەرخست و پاڵپشتی ئابووری و بودجەی خستە نێو 
تەونی جاڵجاڵۆكەی ئابووری سەربەخۆ و قیل و قاڵی برینی ناڕەوای بودجەوە، بەڵام ئەی 
خۆ زۆرینەی عیراق بودجەی نەبڕابوو، ڕیفراندۆمی نەكردبوو وا جەماوەری شیعە لێیان قیت 

بۆتەوە و جەماوەری سووننەش هەر بە جارێ لێیان تەوەللا بووە؟
ئەوەی لە بەسرە و باشوور دەقەومێت، لەڕووی هەقەوە، هەقە، ئەگەرچی لەڕووی شێوازەوە 
تەڕ و وشك پێكەوە دەسووتێنێ و بەشێكە لە دیمەنی میللیگەرایی كە عیراق و ناوچەكەشی 
تەنیوەتەوە، بەڵام ئەسڵی هەڵە دەزگای حوكمڕانییە كە هەموو هەڵبژاردنێكی خولەكی و 

بەو دەستوورە ناوەڕۆك باشەی عیراقەوە، ناتوانێ نوێنەرایەتییەكی باش بكات، بەو هەموو 
لە  خەڵك  تا  بكات  دابین  بووژانەوە  و  ئاوەدانی  ناتوانێ  عیراقەوە  سامانەی  و  س��ەروەت 
تەمموزدا، چواردەی تەمموزی نەكەفێتەوە بیر. سەرانی رەسمیی عیراق ئەوكات عیراقێتی 
و نەوت و دەستووریان لەبیرە، كە كورد دەست بۆ بڤەیەك ببات، دەنا وەكو دێتە سەر عەدالەت 

و عیراقێتی و گوزەرانی باشی میللەت، ئەوا عیراقیان لەبیر نییە.
دەكەن،  كورد  مافی  پێشێلی  عیراق  لە  زۆرینە  سەرانی  ئەوكاتەی  میللەتیش  هەروەها 
بەرەنگاریی حكومەتیان لەبیر نییە و لە ژێر لێوەوە پێیان خۆشە كورد ببێتە بنێشتە خۆشە. 
برایان! ئەگەر داواكانتان رەوایە، كە رەوایە، بۆچی عیراقێكی تایفەگەر و دژە كورد و دژە 
سووننەتان پێ ئاساییە، بەڵام جنوبی بێ خزمەت و بێ ئاوەدانی دەبێتە بڵێسەی ناڕەزاییتان.
بێگومان لە كوردستانیش كەموكوڕی هەیە، بەڵام كوردستان بیانووشی هەیە كە بەشی 
كەموكوڕیی  و  ناكات  واڵا  دەستی  بەغداش  و  بەغدایە  لە  كێشەكانی  زۆری چارەسەری 
بەرامبەر بژاردەی كوردایەتی، بەڵام ئەگەر  كوردستانی كردۆتە هەنجەتی زوڵم و زۆری 

عیراقێتی زیندووبێتەوە وەكو زیندووبۆتەوە، دوورنییە پریشك بازبدات  و بگات.
برادەرە باشە شیعەكانم پێم دەڵێن جنوب هەر نازانێ بەغدا زوڵم لە كوردستان دەكات و 
بودجە و مووچەیان بڕدراوە، ڕاستە، بەڵام راستتر لەوە ئەوەیە كە ئەوانەی دژی زوڵمن، دەبێ 

هەڵسانەوەیان گشتگیر بێت  و دەبێ ئاگایان لە حاڵی زوڵملێكراوان بێت.
ئێستا ئەوی دیارە عیراق هەر تەنها لە بەرەنگاریی بەغدای پایتەختدا فیدرالییە، سێ 
فیدرالی بێئاگا لە یەكتری، سووننە بەجیا توندوتیژی دەكات بەرامبەر بەغدا، كوردستان بە 
تەنهاو گۆشەگیری سیاسەتی زۆربەی كات ڕاست و هەندێكجاریش هەڵە دەكات بەرامبەر 
بەغدا. جنوبیش لە ئاست بەغدا قسە ناكات، مەگەر ئەوكاتە نەبێت ڕەوشی خراپتر بەرۆكی 

خۆیان دەگرێت.
لەولاشەوە عەبادی، كە دۆخەكەی پێ چارەسەر ناكرێت، بێ چارە ماوەتەوە، كەچی چەند 
مانگێك پێش ئێستا ئامۆژگاری كوردستانی دەكرد كە باش مامەڵەی خۆپیشاندان بكات، 
لەكاتێكدا باعیسی بەشێكی كێشەكانی كوردستان سیاسەتی دژایەتیی كوردستان بوو، كە 

بەغدای عەبادی پەیڕەوی دەكرد.
حوكمی زۆرینەی شیعە بۆتە حوكمی زوڵم و زۆر بەرامبەر بە زۆرینەی شیعە، جا لەو 

حاڵەدا قەولە مەشهوورەكە پڕ بەپێستێتی )وای بە حاڵی دیگەران(.

*كوردستانی نوێ، رۆژی: 2018/7/15



160

خۆپیشاندانەكانی باشووری عیراق..
هەڕەشە و دەرفەتەكانی لەسەر كوردستان

1
رەوشی  لەسەر  كار  بەغدا  بناگوێی  تا  باشووری عیراق  لە  دۆخی خۆپیشاندانەكان 
هەر  نەبێ  واش  عیراق.  لە  بەشێكە  كوردستان  هێشتا  چونكە  دەك��ات.  كوردستانیش 
كاریگەریی هەیە. وا خەریكە كاریگەری هەمەچەشن لەسەر دراوسێكانی عیراق جێدێڵێ، 

ئیتر چۆن كوردستان خۆی لەو كاریگەرییانە دەبوێرێ؟
بوونی كاریگەری، چ ئیجابی  و چ سلب�ی، جیاوازە لەوەی كورد بە ئیرادەوە كاردانەوە 
دروست بكات  و هەوڵبدات دەرەنجامی ئەو خۆپیشاندانانە  و دەركەوتەكانی لەسەر دۆخی 

سیاسیی عیراق تەوزیف بكات  و بە قازانجی خۆی كەڵكیان لێوەربگرێت؟
قازانجی كورد لە چیدایە و كە دەڵێین )كورد( مەبەستمان كام كوردە؟

بۆ  دەوترا  ئەزموونی حوكمڕانی كوردستان كە  واتا  بوو،  ناونیشان  یەك  جاران كورد 
ئەوەی قازانج بكات باشترە یەكێتی  و پارتی هەڵوێستیان یەكبخەن تا بەهێزەوە دەسكەوت 
یەكگرتوو  ״گ��ۆڕان و  بوو  پەیدا  ئۆپۆزسیۆن  كە  بچننەوە.  بۆ خۆشیان  كوردستان  و  بۆ 
و كۆمەڵ״، روانین بۆ بەرژەوەندییەكان هەر ئەوە نەما كە یەكێتی  و پارتی بە یەكەوە 
یەكی دەخەن  و گوزارشتی لێ دەكەن. وای لێهات پرسەكە لە دوو لایەنەوە بوو بە سێ 
گۆشە، یەكێتی  و پارتی دووان  و ئۆپۆزسیۆنیش بووە لای سێیەم كە زۆربەی كات بە 

سەركردایەتیی گۆڕان بوو.
پێشتر یەكێتی  و پارتی، چونكە قەدیمبوون لە ململانێ  و لە یەكڕیزیدا زووتر لێك 
دەگەیشتن  و ناونیشانی كوردیان یەك دەخست، لە سێگۆشەییدا دیسانەوە یەكێتی  و پارتی 
زوو یەك دەبوون، بەڵام ئۆپۆزسیۆن هەموو یەكڕیزییەكی پەیوەست دەكردەوە بە دۆخی 
ناوخۆیی  و ئاستەكانی ململانێ  و رێكەوتن لەسەر پرسەكانی ناوەوە. بۆیە یان یەكێتی  و 
پارتی دوای دانوستانێك سێیەمیان تێدەپەڕاند، یان ئەوانیش لەگەڵ پەككەوتنی گۆشەی 

تا  بوو،  ناوخۆ  زیاتر مژولی ململانێی  بۆیە كوردستان  دەكەوت.  پەكیان  ئۆپۆزسیۆندا 
شەڕی داعش هات كە كاریگەری دەرەوەی دووپاتكردەوە.

پاش ماوەیەك لە پەككەوتن، فاكتەری درزكەوتنە نێوان یەكێتی  و پارتی-یش هاتە 
كایەوە، بەمجۆرە نە گۆشەی ئۆپۆزسیۆن هاتە ریز و نە ریزی یەكێتی  و پارتیش وەكو 
جاران بە یەكڕیزیی مایەوە. كەمێك گۆشەی یەكێتی لە سێیەم )گۆڕان  و یەكگرتوو و 
كۆمەڵ( لە گۆشەی گۆڕان نزیك بۆوە  و كەمێكیش پارتی لە )سێیەم( لە گۆشەی 
یەكگرتوو نزیك بۆوە. بەمجۆرە لێكترازانی گۆشەكان  و لایەنەكان زیاتر بوون، بێ ئەوەی 
لێك نزیكبۆوەكان بتوانن كەڵك بە یەكتر، یان بە پتەوكردنی نوێنەرایەتیكردنی كورد لە 

بەرامبەر ئەویتردا )ئەویتری عیراق و ئەودیو حەمرین(، بگەیەنن.
بەمجۆرە لەوێ رۆژێوە تا ئێستا كە بەرواری بەسەرهاتی خۆپیشاندانەكانی باشووری 
عیراقە، كورد بۆتە چەند كوردێك كە ئاڕاستەی لێك جیان بێ ئەوەی پەراوێزی مانۆڕی 

كورد زیاد ببێت.
ك��ورد  و  یەكڕیزیی  بۆ  نە  هەبوو،  خۆی  بۆ  بێری  و  خێر  نە  ئۆپۆزسیۆن  گۆشەی 
چەند  كورد  كە  جا  ئەبدەیتكردنەكەی.  نوێنەرایەتییەكەی  و  فراوانبوونی  نوێبوونەوە و 
كوردێك بوو، بێگومان قسە لەسەر قازانجی كورد  و لایەنی قازانج  و تەوزیفكردنی بە 

قازانجی یەك لە كوردەكان، یان هەموویان، هەر دیسان جیاوازە و دەگۆڕێن.
ناهەقییە و خراپە هەموو تاوانەكە بخەینە ئەستۆی گۆشەی ئۆپۆزسیۆنەكە، چونكە 
تر  لەو ئۆپۆزسیۆنە كەینوبەینی دۆستایەتی لەگەڵ دوو گۆشەكەی  نەبێ دوو  هیچ 
لەگەڵ  یەكگرتووش  یەكێتی،  لەگەڵ  گۆڕان  دوایی  پارتی،  لەگەڵ  گۆڕان  هەبوو، 
پارتی، كۆمەڵیش ئەگەرچی جێژوانی حزبی نەبووە، بەڵام لە حكومەتی بنكەفراواندا، 
بوو.  هاوبەش  عیراق،  پەرلەمانی  هەڵبژاردنی  دەمی  تا  تێبینییەكانیشییەوە،  بەهەموو 
ئێستا زەحمەتە بڵێین سێ هێزەكە )گۆڕان  و یەكگرتوو و كۆمەڵ( گۆشەی سێیەمی 
دوو گۆشەكەن كە پارتی  و یەكێتین، چونكە گۆڕەپانی كوردستان وەك سێ گۆشەی 
بەرمۆدەیە، هەر جارەی قاچی لایەنێكی تیا دەچەقێ. ریزبەستنیش لەنێوان لایەنەكاندا 
بێ هیچ پاساو و ئەنگێزەیەكی ئایدیۆلۆژی  و فیكری، زوو زوو گۆڕانی بەسەردا دێت 
 و ژمارەشیان زیاد و كەم دەكات، كە بەم دواییە هاوپەیمانی  و نەوەی نوێ-شیان هاتۆتە 
سەر  و حزبی تریش بۆ وەزن  و قافیە دێن  و دەڕۆن. ئەگەرچی گۆڕان  و پارتی بە تیلەی 
چاو لێك دەبوورن  و یادی زەمانی پێش قەومانەكەی بازگەی دێگەڵە دەكەنەوە، بەڵام 
ئاساییە  بۆیە  پتەوترە،  پارتی  یەكێتی  و  بەرامبەر  لایەنەكان  ریزبەستنەكەی  مەعلومە 
لە بەرامبەریشدا یەكڕیزبەستنی پارتی  و یەكێتی جێگیر ترە. لە متبوونی لایەنەكان بە 
دیار سندوقەكانەوە، یەكێتی و پارتی نەخشەی بەرنامەی كورد لە دانوستاندنی ئاییندە 

دەكێشن، مەعلومە كەس لە لایەنە عیراقییەكان كەینوبەینی دانوستاندنی حكومەتیان 
لەسەر دوا وێستگەی خۆپیشاندانەكان پەكنەخستووە، ئیتر بۆچی كورد پەكی بخات؟.

ئێمە دەزانین یەكڕیزیی كورد بەشێوەی پارتی و یەكێتی چییە و چۆنە، چونكە كراوە 
 و تاقیكردنەوەمان لەبەر دەستە:

كوردستان یەكڕیز و یەكهەڵوێست بێت  و كورد گۆڕانكاریی دەرودراوسێ بۆ هەنگاوێكی 
تر لە شەترەنجی مەسەلە نەتەوەییەكە بقۆزێتەوە، مەسەلەكەی بچێتە پێشەوە بەو جۆرەی 
ئەوەی  ئەگەرچی  كۆكن.  لەسەری  نەتەوەییدا  پرسی  لە  پارتی  یەكێتی  و  ئەدەبیاتی 
یەكێتی  و پارتیش بێ كەموكوڕی نییە، بەڵام لەچاو بازنەی سێیەم زۆر باشترە. ئەمە 
دیارە و ناسراوە، ئەی ״كورد״ لە روانگەی دەرەوەی یەكێتی  و پارتی كێیە  و چۆن  و 

قازانجەكەی چییە  و چۆن دیاری دەكات؟
بۆ ئەمە سێ نموونەی مامەڵە دەهێنینەوە لە چەند وێستگەی كوردی تر. واتا كوردی 

دەرەوەی ستراتیژی چەند ساڵ پێكەوەیی پارتی و یەكێتی.
ئەم نموونەیە لە چەند وێستگە هەڵدەسەنگێنین  و ئەنجامگیری ئەوە دەبینین كە ئەگەر 
ئەنجام  خۆیاندا  لە  ناوەكی  بكەنەوە  و گۆڕانكاریی  ئەبدەیت  خۆیان  پارتی  یەكێتی  و 
بدەن، دەبنە سەرمەشقی قۆناغێكی تریش  و بگرە كوردەكانی تریش، لە دوای خۆیان، بۆ 

قۆناغێكی تر دەبەن.
لە ئەڵقەی دووەمدا: وێستگەی كاردانەوەی سێگۆشە لە بەرامبەر خۆپیشاندانەكانی 

باشوور و بەغدادا

2
سێ وێستگەی رووداوی دەرەكی بە نموونە دەهێنمەوە كە ئاستی تێگەیشتن و مامەڵەی 
زۆر  تێگەیشتنێكی  بەداخەوە  كە  رووندەكەنەوە  دەڵێم،  سێیەم  گۆشەی  كوردی  كورد، 
رووكەشانە بووەو لە قوڵاییەوە مامەڵەی نەكردووە. ئەمەش ئەو مەترسییە قوتدەكاتەوە 
كە رەنگە لە وێستگەی تریشدا هەر وا بكەین. كە وا بكەین مانای وایە ئەمجارەش 
بین و  دەستپێشخەر  ناتوانین  تێدەكات و  نەرێنیمان  كاریگەری  تازەیەی عیراق  ئەم دۆخە 
بەجۆرێك ئاڕاستەی بكەین كاریگەرییەكە لە قازانجی كورد بكەوێتەوە. بەڵام دیسانەوە 

دەبێ بڵێین كامە بەشی كوردو قازانجەكە چییە؟
بەداخەوە ئێمە یەك رەهەندی مژدەبەری خۆشی رەچاو دەكەین لە هەموو دەرفەتێكدا 

بۆیە لێمان دەبێتە هەڕەشە و بە خراپ قڵپ دەبێتەوە بە سەرماندا.
كە  لەبیریانە  كۆتایی حەفتا  رووناكبیرانی  نەوەی  لە  كوردی  ئەدەبیاتی  خوێنەرانی 
د.كەمال مەزهەر ئەحمەد مێژوونووسی گەورەمان لە )دور الكورد فی پورە العشرین( 

گەیشتبووە   191٧ ساڵی  ئۆكتۆبەری  شۆڕشی  كاریگەری  كە  دەك��ات  ئ��ەوە  باسی 
پێیان  كوردستانیش  لە  هەن  كەسانێك  نووسیویانە  ئینگلیزەكان  راپۆرتی  كوردستانیش و 
دەگوترێ بەلشەفی. بەڵام لەوە بترازێ ناشپرسین ئێ كاریگەری ئەمە لەسەر كوردستان 
چی بوو، بە چاك و خراپ؟ لێرە مەبەست خراپ و باش بیرۆكەی بەلشەفی نییە بە قەدەر 
ئەوەی پرسیار بكەین داخۆ كاریگەربوون بە رووداوو دەنگ و باسی قەومانی مەمالیكی 
دوور و نزیك بەسە بۆ ئەوەی ئێمە كارا و كاریگەر بین و هەلومەرجی قەومانی دەرەوە بۆ 

خۆمان بقۆزینەوە؟
لەگەڵ شۆڕشی  ب��وون  ع��ەرەب  عەجەم و  ت��ورك و  ئ��ەوە  دەڵێن  پێمان  مێژوو  وانەكانی 
نەگەیشتووی  ی��ان  گەیشتوو  نامەیەكی  ك��رد و  خراپیان  چ��اك و  ب��ەرخ��ودی  ئۆكتۆبەر 
خوڵقێن  رووداو  كاریگەر و  وێستگەیەكی  نابێتە  لینین  ه��اوڕێ  بەدەست  نەمر  شێخی 
هاتنی  لێكنەداتەوە.  رووداوەك��ان  رەهەندەكانی  هەموو  كوردستانەكەی  كوردەكە و  ئەگەر 
یان  بوون  بەلشەفی  بۆ  نییە  بەس  بەلشەفییەكان  ئۆكتۆبەر و  دەنگوباسی  دەماودەمی 
بەسەرهاتەكانیش  راستەوخۆی  پەخشی  راپۆرت و  هەواڵ و  راستەوخۆی  هاتنی  نەبوون. 
لە زەمانی تەكنۆلۆژیادا ئەویش بەس نییە بۆ كاردانەوەی بەسوود و وەرگۆڕانی رووداوە 
دەرەكییەكان بەقازانجی )ناوخۆیی( و بازدان دروستكردن لە یاری شەترەنجەكە، یان یاری 

دامە بۆ كورد.
لە  ه��ات.  كوردستان  بۆ  میسرەوە  تونس و  لە  عەرەبی  بەهاری  یەكەم:  وێستگەی 
حەڤدەی شوبات و رۆژانی دوایی وەكو دەڵێن، قسە لەسەر مافی خۆپیشاندان نییە كە هەر 
عەیبە مرۆڤێكی سەردەم بوێربێت و بڵێت كەس ئەو مافەی نییە. بەڵكو لێرە قسە لەسەر 

خوێندنەوەی پەیامەكەیە.
ئایا بەهاری عەرەبی كە لە دونیای عەرەبدا هەڵیكرد هەر ئەوە پەیامەكەی بوو؟ ئایا 
پەیامی ئەوەشی نییە ریزێك رژێمی عەرەبی كە هاوكاری رژێمە عروبییە سوننیەكەی 
بەعس بوون كەوتوونە غەرغەرە و وا یەك بە یەكی مەنزومەی عەرەبی كە لە دوای ئەنفال 
هەموویان حاشایان لە سیاسەتی سەدام دەكرد لە كورد كوشتن و ئێستا وا لە ناو دەچن؟ 
ئایا بەهاری عەرەبی هەر ئەو وێنایەی بۆ دەكرێت كە دەسەڵاتێك دەڕوخێ و گەرەكە هی 
كوردستانیش بڕوخێ؟ چونكە وەك دەڵێن پۆلیس هەر پۆلیسە لە بەغدا بێت یان لە پشدەر.
ئەی بەرهەمی بەهاری عەرەبی لە سوریا و لیبیا و سەحرای سینا داعشی نەهێنا؟ 
حەشدی  دروستكردنی  پاكانەی  بووە  هات و  كوردستان  بناگوێی  تا  داعش  دوایی  كە 

شەعبیش.
یانی بەهاری عەرەبی هەر دیاردە جوانەكانی ناڕەزایی گۆڕەپانی تەحریر بوو؟ وابوو 
تەنانەت بەشێوەیەكی كۆمیدی دەستكاری گوتەزاكەی ماركسیش كرا كە دەیووت مێژوو 



164

جوگرافیا  لەكوردستان  كەچی  نەبێت.  كۆمیدی  بەشێوەیەكی  مەگەر  نابێتەوە  دووبارە 
دەستكاری كراو گۆڕەپانی تەحریر گواسترایەوە بەر دەركی سەرای سلێمانی. ئینجا بەو 
رەمزیەتەی بەرخودان و بەرەنگاری داگیركەری عەرەبی و عیراقی ئینگلیزییەوە بەردەركی 

سەرا كرایە )سەرای ئازادی(.
بۆچی سەرای خۆمان رەمزی ئازادی نەبوو تا تەعریبی جوڵانەوەكانی خۆمان بكەین؟
ئەو  لەسەر  زۆری��ان گوت  بەرە شتی  ه��ەردوو  دەنا  مێژووە،  پەندی  بۆ  كورتەیە  ئەم 

دەورانە.
وێستگەی دووەم: پەرەسەندنەكانی بەهاری عەرەبی دەرفەتێكی دا بە كوردی رۆژئاڤا 
نێوان  لە  بوو  داب��ەش  ك��وردی  باشوور سیاسەتی  لە  پێكبهێنن كەچی  كانتۆن  كە سێ 
یان  ستایش  لەلایەك و  رۆژئاڤا  سەر  خستنە  گوشار  و  سەنگەربەندی  بەرپەرچدانەوە و 
كە  باشوور  مۆدیلی  لە  لێدان  توانج  بۆ  رۆژئاڤا  شۆڕشگێڕی  مۆدیلی  بەكارهێنانی 
مۆدیلێكە رەگەزەكانی حوكمڕانی دوای دوو دەیە گرفتارە و ئیلتیزاماتی دەوڵەتداریشی 
لەگەڵ عیراق و دەرو دراوسێ هەیە و جیاوازە لە مۆدیلی گەنجانەو تازە سەرهەڵداوی 
كانتۆنەكان. گفتوگۆی بێزەنتی هەر لە بەراورددا مایەوە و نەچووە قۆناغی دروستكردنی 
تەكامول بۆ چارەسەركردنی كەموكوڕییەكانی هەردوو مۆدیل و پشتیوانیكردنی توخمە 

بەهێزەكانیان، بۆ قازانجی هەردوولا وەك دوو ئەزموونی كوردستانیی.
سێیەم وێستگە: وێستگەی ریفراندۆم كە لەجیاتی ئەوەی ناكۆكی لەسەر ریفراندۆم 
بكەینە دەرفەتی گفتوگۆ لەسەر چییەتی مەسەلەی كوردستان و دواڕۆژی وڵاتەكەمان، 
كردمانە وێستگەی تەكفیری دووسەرە لەنێوان نەخێر و بەخێردا. نووسەران و كارەكتەرانی 
سیاسیمان تەكفیر، یاخود تەخوین كرد. جا ئەگەر ساتەوەختی دەنگدانی ریفراندۆم كارتی 
بەردەستمان بەڵێ و نەخێر بێت، خۆ مینبەرەكانی گفتوگۆ و سەكۆكانی رەسمی و ناڕەسمی 
گفتوگۆ  بە  كە  هەبوو  سێیەمی  رێگای  دانوستاندن  پەرلەمان و  حكومەت و  حزبەكان و 
دەوڵەمەند  سیاسیشمان  پەیپەری  ئەدەبیاتی  و  بكەین  مامناوەندی  رێگای  گەڵاڵەی 

بكەین.
نەریت و  پێشووەوە  قۆناغی  برینەكانی  زام و  هەموو  بە  وێستگەیە  سێ  ئەم  هەمان 
باشووری  رەوش��ی  لەگەڵ  ك��ردن  مامەڵە  بۆ  دەگوازێتەوە  خەریكە  وا  خۆی  عادەتی 
عیراق و پرسیارەكە نابێتەوە ئەوەی ئێمە بپرسین چۆن ئەم دۆخەی عیراق بقۆزینەوە بۆ 
رێكخستنەوەی ماڵی كورد و خۆئامادەكردن بۆ هەڵسانەوەی سیاسەتی كوردی بەڕەسمی و 
ناڕەسمییەوە بەرامبەر بە سیاسەتی بەغدا و زۆرینەی شیعە كە لە فۆبیای ریفراندۆمەوە 

تۆڵە لە لاوازی كورد دەكاتەوە؟
بودجە و مووچە و  بڵێین  بەغدا  بە  لەدانوستاندا  ئەوەی چۆن  پرسیاری  نابێتە  پرسیار 

لائیحەی مافەكانمان كوا؟، پرسیار هەر ئەو پرسیارە ڕووكەش و راستەوخۆ و ئاسانەیە كە 
چۆن لێرەش وا بكەین سڵاو لە برایانی جنوب بكەین؟ بەڵام كەس ناپرسێ جنوب سڵاوی 
كرد كە خورماتوو پێشێل كرا؟ كە هەرێم بێ مووچە كراو ریفراندۆمی كوردستان كرایە 
دەرفەت بۆ پوكانەوەی كوردستانی دەستووری و ڕەنگە دۆخی عیراق سەربكێشێ بۆ 

گۆڕینی دەستوور، كە لە بەشی سێیەمدا وردتری دەكەینەوە.
باكگراوندی  حكومەتێكی  كە  حكومەتە  دژی  جنوب  وا  ئ��ەوەی  نابێتە  پرسیار 
بڵێم  تێبینییەش  ئەو  رەنگە  عەلمانییە و  مەیلی  ئۆپۆزسیۆنەكەی  شیعەیە و  ئیسلامیی 
ئێرە ئۆپۆزسیۆنەكەی ئیسلامییە و حكومەتەكەی دواهەناسەی عەلمانیەت دەدات  هی 
لەناوچەیەكدا ئیسلامیی سیاسی دەخوازێت و بە نەتەوەخوازیش بڵێ جاهیلیەتە و بۆگەنە، 

وەك بڵێی مەزهەبێتی، باشتر و دیموكراسی ترە!.
لێرە لێكدانەوە وایە، جنوب دژی حكومەتە و دەبێ لێرەش دژی حكومەت بین، بەڵام 
وەك خەڵكی جنوب  ك��وردی  دەسەڵاتی  لێرە  دەك��ات.  نەبان  تر  جیاوازییەكی  لە  خۆی 
عەلمانییە و تەیفی سەرەكی كوردیش وەك دەسەڵاتی بەغدای شیعە ئیسلامییە. جا با 

لە مەزهەبدا جیابن.
ئیدارە و  سێ  ئیدارە و  دوو  نێوان  ناوخۆیی  ململانێی  گۆشەنیگای  لە  پرسەكە  لێرە 
ئیقلیمی و  پەنجەی  دەست و  عیراقیش  لەباشووری  دەكرێت.  سەیر  لۆكاڵییەوە  ململانێی 

نێودەوڵەتیی تێدایە.
دەبێت لەم ئاستەدا بڵێین تكایە لێكدانەوەكان با رەش و سپی نەبن و ئەمەش پەیامێكە 

بۆ هەموومان، بۆ هەموو ئاڕاستە و گۆشەنیگاكانمان.
لە بەشی سێیەمدا مەسەلەی كورد لە كوێیە؟، دەستوور هەڕەشەی لەسەرە؟.

3
خۆپیشاندانەكانی باشوور هەر زوو جوغزی داخوازیی خزمەتگوزاری تێپەڕاند و رەنگی 
بزاوتێكی  هەموو  رێ��ڕەوی  ئەمەش  لەبەركرد.  قۆناغی  بە  قۆناغ  سیاسیی  داخ��وازی 
جەماوەرییە كە زۆر بخایەنێت و دەریچەی چارەسەری بۆ نەدۆزرێتەوە. هەر بزاوتێكی ناو 
شەقام و ئاڕاستەی جەماوەری كە زۆری خایاند و فراوان بوو، خەڵكی زۆر  و داخوازی 
چیرۆكی  دەك��ەن و  لێ  خاوەندارێتی  كە  دەب��ن  زۆر  ئەوانەش  تێدەكەوێت.  هەمەجۆری 
تێدا  خۆیانی  ویستەكانی  جێی  كە  دەكەن  ئاڕاستە  رەنگڕێژ و  جۆرە  بەو  وێستگەكانی 

دەبیننەوە.
لافیتەی تر و پێشڕەوی تر لە كایەدا دەبن.

نێوانەدا  لەم  تازەیە  ئەوی  بەڵام  نییە،  بەدەر  لەم خەسڵەتانە  باشووری عیراق  ئەوی 

ئەوەیە پتر لەڕێڕەوێكی پەرەسەندووی بۆ دروستكراوه:
– رێڕەوی لۆكاڵی داخوازییە خزمەتگوزارییەكانی سەرەڕای تەنینەوەی داخوازییەكان و 

گرێدانەوەی پارێزگاو ناوچەكان پێكەوه. 
لە  سیاسی،  داوای  ب��ەرەو  خزمەتگوزارییەوە  لە  داخوازییەكان  گەشەی  رێ��ڕەوی   -
داوای سیاسیی ناوچەییەوە بۆ داوای سەرتاسەری یان هیچ نەبێ داوای پەیوەست بە 
پایتەختەوە، بەغدا، كە گەرەكە پایتەختی ئیتیحادی هەمووان و ناوەندی كاكڵەی سیاسی 

عیراقی بێت.
بەرزی  بەغدا  بە  بەرامبەر  لۆكاڵییەكان  ئیدارە  كە  پێچەوانە  ئاڕاستەی  رێ��ڕەوی   -
دەكەنەوە كە ئەمە دەكرێ ناوی وەرگەڕانیشی لێ بنرێت لەكاتێكدا داخوازی لۆكاڵی 
خەڵك رووی لەئیدارە لۆكاڵییەكانە. ئەمانیش دێن دۆسێكان تێكەڵ دەكەن و خۆیان روو لە 

داوا وەردەگێڕن بۆ بەغدا.
بێگومان بەغداش سەبەبكارە بە رەچاوكردنی ئەوەی:

- حكومەتە لۆكاڵییەكان هەر لەو حزبانە پێكدێت كە حكومەتی بەغدایان پێكهێناوە.
- بەغدا لە باشووریش كە لە دەستی خۆیدایەتی سیاسەتێكی مەركەزی پەیڕەو دەكات 
كە ئیدارەی ئەویشی ئیفلیج كردووە، بۆیە ئیدارە لۆكاڵییەكان بەشێوەیەكی فۆلكلۆری 
لێ  قوچكردنی  ق��اچ و  دارای���ی و  ئ��ی��داری و  لاساریی  سەرەنجام  كە  دەك��ەن  حوكمڕانی 

دەكەوێتەوە.
دەكرێت لێرە سێ نموونە لەڕێڕەوی پەرەسەندنی خۆپیشاندانەكان بهێنینەوە:

لە چارەسەری  بەشێك  وەك  بەسڕە  بۆ هەرێمی  بەسڕە  پارێزگای  ئیدارەی  داوای   -
كێشەی خزمەتگوزاری و بودجە و پێویستییەكانی بەڕێوەبردنی لامەركەزی.

-داخوازیی دەستكاری دەستوور وەك بەشێك لە چاكسازیی سیاسی.
-وەرگۆڕانی رەخنە لە حكومەت بۆ رەخنە لە مەرجەعییەتەكان

داوای بە هەرێمكردنی بەسڕە داوایەكی دەستووری  و ئاتاجێكی ئیداری كێشە و گرفتە 
لەئاستی  حزبەكان  بەرژەوەندی  سەرهەڵدەداتەوە و  زوو  زوو  كە  بەسڕەیە  موزمینەكانی 
باشوور  یان  بەسڕە،  خەڵكی  یەكگرتووی  خیتابێكی  چونكە  دەخ��ات،  پەكی  عیراقدا 

بەگشتی، لەئارادا نییە كە ویستی بە هەرێمكردن بكاتە واقیعێكی بەرجەستە.
- رەخنە و ناڕەزایی لە مەرجەعیەت كە لە پانزە ساڵی رابردوودا تەزكیەی حزبەكان و 
توانای  ئەوەی  بێ  مەزهەبییەوە،  ئایدیۆلۆژی و  لەڕووی  كردووە  شیعەی  دەستەبژێری 
لێپێچینەوەی هەبێت لێیان لەڕووی ئیداری و دارایی و هەڵسەنگاندنی خزمەت و كارەكانیان 

لەڕێی گەشەكردنی وڵات و ئاوەدانكردنەوەیدا.
حزبە  بەرەنگاری  عەلمانی و  داوای  بە  گەشە  خەریكە  كە  خۆپیشاندانەكان  رەوت��ی 

ئیسلامییەكان دەدات، گەیشتە ترۆپكی خۆی، چونكە وا وردە وردە مەجەعیەتیش دەداتە 
بەر رەخنە، چونكە وەكو توانیویەتی ئەو حزبانە تەزكیە بكا و سەپۆرتی مەزهەبیان بكات 

نەیتوانیوە لادان و لاسارییەكانیان بەرپەرچ بداتەوە.
- رێڕەوی رەخنەگرتن لەبنەمای پرۆسەی سیاسی و داخوازیی دەستكاریی دەستوور 
كە ئەویان راستەخۆ بەرۆكی پرسەكانی كوردیش دەگرێتەوە. چونكە ئەگەر داخوازیی 
خزمەتگوزاری لەباشوور هەر پەیوەندی بەخۆیانەوە هەبێ و داوای بە هەرێمكردن زیانی بۆ 
كورد نەبێ و بگرە مۆدێلی فیدراڵیی لەعیراق پێش دەخات كە مانۆڕی بەردەم فیدراڵیی 
كوردستانیش گەشە پێدەدات و ئەگەر تەوەللابوونی وردە وردەی خەڵك لە مەرجەعیەتیش 
كێشەی ناوخۆیی مەزهەبییان بێت، ئەوا پرسی دەستوور زەنگێكە دەبێ هەموو كوردستان 
بەحكومەت و ئۆپۆزسیۆنیەوە ئاگایان لێی بێت و لە خەوی غەفڵەتی ململانێی ناوخۆییدا 

نوقم نەبن، بەڵكو پیاچوونەوە و تەگبیری بۆ بكەن، چونكە:
1- داوای دەستكاریی دەستوور لەداوایەكی دیموكراسی بۆ چاكسازی دەست پێدەكات و 
كە  دەستكاریی  گشتگیری  ویستێكی  ببێتە  بەڵكو  بووەستێ،  لەوێ  هەر  نییە  مەرج 
مەسەلەكانی كوردستان بگرێتەوە و سەرلەبەری گرێبەستی دەستووری كوردستان و بەغدا 

هەڵوەشێنێتەوە.
لەكاتی  ب��ەڵام  خ��ۆی��ان،  داخ��وازی��ی  بۆ  دەی��ك��ەن  خۆپیشاندەران  دەس��ت��وور  2-داوای 
گفتوگۆكردن و كۆمیتە و كۆمسیۆن بۆ پێكهێنانی، كەسانێكی تر پەیدا دەبن كە فڕیان 

بەسەر دیموكراسی و داواكانی خەڵكەوە نابێ.
یەكبگرێتەوە پرسی  وا  بەرژەوەندی حزبەكان و هێزەكان و مەرجەعیەتیش  نییە  3-دوور 
دەستكاری دەستوور پێش پرسەكانی تر بخەن و سەرەنجام لەڕیزبەندی ئەولەویەتەكاندا رەخنە 
به  دەستوور و  هەموویان  دوابخرێت و  ناوخۆیی  لەئیدارەی  لەحكومەت و  لەمەرجەعیەت و 
دەستكاری بنەمای پرۆسەی سیاسییەوە بگیرسێننەوە و دەستووریش ئەوەیە كە دەیزانین و 
هەندێك داوای كوردستانی تێدا جێگیر كراوە كە رەنگە لەقەرەباڵغیدا شوێنەونی بكەن و 
فلتەرەكانی ناو دەستوور و فلتەرەكانی پرۆسەی سیاسیی هیچیان نەمێنن و بزووتنەوەی 
ناڕەزایی لەحوكمڕانی شیعە وەربگێڕێت بۆ ناڕەزایەتی لەسەر كۆی پرۆسەی سیاسی و 
بنەما دەستووری و سیاسییەكان كە ئەوە هەڕەشەی راستەقینە دەبێت بۆ سەر كوردستان. 
سەربەخۆیی  گەیاندە  داواكانی  بنمیچی  كە  ریفراندۆم  شۆكی  دوای  كە  كوردستانێك 
دەیەوێت زامەكانی ساڕێژ بكات و هیچ نەبێ بچێتەوە خانەی دەستكەوتە دەستوورییەكانی 

لەفیدراڵی و لەداخوازییەكانی نەخشەی 140 و بودجەیەكی هاوسەنگ.
بێگومان بێ خۆكۆكردنەوەی كوردستان و تێپەڕاندنی گیروگرفتە ناوخۆییەكان لەبەری 
ناوەندێكی كۆكەرەوە و پرۆژەیەكی كوردستانی لەودیوی حەمرین، ناتوانرێت بەرەنگاری 

ئۆینی نەتەوە و مەزهەبی سەردەست بكرێت و لەبچووكترین گەمەی دامە و داشی شەترەنج 
لەنێوان لایەنەكاندا، دوورنییە داش و دامەی كورد بخورێت و یارییەكە وا قڵپ ببێتەوە كە 
كاریگەریی باشوور لەسەر كوردستان وا نەبێت كە لە بەسڕەوە بگاتە كوردستان، بەڵكو 

راستەوخۆ لەبەغدا جوڵەی كورد مردار دەبێتەوە و ناتوانێ كوردستان بپارێزێت.
بزاوتی  كە  نابێت  ئیجابی  لایەنی  بێ  سیاسیی  بزاوتێكی  جوڵەو  هیچ  بێگومان 
بەڵگەیە  هەمیشە  لەبەغدا و  لوتبەرز  زۆرینەیەكی  حوكمڕانی  لەسەر  بەڵگەیە  جنوب 
لەسەر گەشانەوەیەكی دیموكراسی لەكۆی عیراقدا، بەڵام ئەمە ئەو كاتە راست دەبێت و 
كاریگەری ئیجابی بۆ كوردستان دەبێت كە دینامیكییەتی سیاسەتی كوردستان بتوانێ 
لەچێوەی پرەنسیپی فرەیی ناوخۆیی و یەكێتیی نەتەوەییدا، لەچێوەی گەشانەوەی ژیان و 
گوزەران لەلایەك و ئاشتی سیاسی و كۆمەڵایەتی لەلایەكی ترەوە خۆی ئەبدەیت بكاتەوە. 
بێ ئەمە كوردستان كارتێكراو دەبێ لەجیاتی ئەوەی بتوانێ كاریگەریی دروست بكات. 
شۆڕشی  كاریگەریی  جارانی  باسەكەی  وەكو  هەر  بەداخەوە  ئەبدەیتكردنەوە  ئەمە  بێ 

ئۆكتۆبەر و باشووری عیراق و بەسەرهاتەكانی ناوچەكە كار لەكوردستان دەكات.

*كوردستانی نوێ، رۆژانی: 24-26-2018/7/31 بڵاوبۆتەوە

فەسڵی چوارەم
نڤیسكار لە دوسێی هەڵبژاردنی ناچاری عیراق و كوردستاندا

دەربارەی ئەم نڤیسکارە

ئەنجومەنی  هەڵبژادنی  دۆخی  هەواڵی  بەدواداچوونێكی  نڤیسكارە  زنجیرە  ئەم 
نوێنەرانی عیراق  و دوای ئەوەش هەڵبژاردنی پەرلەمانی كوردستانە.

بێت  نوێ  كوردستانی  هەواڵی  بەشی  هەواڵی  بەدواداچوونێكی  بوو  قەرار  نڤیسكار 
لەسەر ئەو پێشهاتە رۆژانەیەی لە كوردستانی باشوور ، عیراق یان لە جیهان روودەدەن 
 و گەرەكە رۆژنامەی رۆژانە توانجێكیان لەسەر بنووسێت. سێ پێشهات وایانكرد ئەم 
نڤیسكارە كە سەرەنجێكی پەلەی موحەرری لاپەڕەیە وەك وتاری سەرەكی  و هەندێك 

جاریش وەك سەروتاری رۆژنامەكە دەربكەوێت:
-دۆخی هەڵبژاردنی كوردستان  و عیراق كە پێویست بوو ڕای یەكێتی نیشتمانی 
كوردستان  و رۆژنامەكەیان لەسەر بگوترێت لەناویشیاندا كەمپینی هەڵبژاردن كە 

هێزە سیاسییەكان دەخاتە پەنای لایەنگیری خۆیانەوە. 
رۆژنامەنووسیی  نووسینی  ئەهلی  دۆستان  و  كە  بەندە  نووسینی  -شێوازی 

دەیناسنەوە  و دوای نووسینیان )ئاشكرای( دەكەن.
-لەچەندین شوێن، سایت و پەیج  و كەناڵی تەلەفزیۆنی ئەو وتارانە جارێكی دیكە 
بەندەش  ناچار  كە  دەنووسی  لەسەر  بەندەیان  ناوی  كارگێران  دەكرانەوە  و  بڵاو 
بڵاوم  شەخسیم  پەیجی  ئەكاونت  و  لە  دواجاریش  دەنووسین  و  لەسەر  كۆمینتم 

دەكردنەوە.
بیروڕای  وتاری  دەزانن  رۆژنامەنووسییەوە  كاری  بە  سەرقاڵن  ئەوانەی  دیارە 
ناونیشانە جیاوازەكانی وەك  شەخسی جیاوازە لە هی ناسنامەی رۆژنامەكە یان 
رۆژنامە  یان رەسمی  بەناوە خوازراو  نووسین  هەموو جارێك  ئیمزاكانی.  بەش  و 
حاشاكردن یان ترس نییە لەوەی ئیمزای شەخسی بۆ بەكاربێنی بەقەدەر ئەوەی 
دووركەوتنەوەیە لە خودپەسەندی  و ناوهێنانی شەخسی كە جوانترە زۆر دووبارە 

نەبنەوە. بەتایبەتی لە كاری رۆژنامەنووسیدا ڕای حزبی دەركەری رۆژنامەكە یان 
ڕای رۆژنامەكە وەك سەروتار یاخود ڕای بەش  و دۆسێكان نزیك  و دوور لەیەك 

دەچن یاخود كەمێك جیاوازیش دەبن. 
بەهەر حاڵ بەهەر ناوێكەوە بێت ئەم كۆنووسینانە ژینگەی هەلومەرجی سیاسی 
بەم  تایبەتدا،  فەسلێكی  لە  بوو،  چاك  پێم  بۆیە  دەردەخــەن  خۆیان  دەورانــی 

سەرنجەوە بڵاوی بكەمەوە. 

هەر پێكوتەیەتی

ئاستەوە  سێ  لە  خایاند،  زۆری  عیراق  هەڵبژاردنەكانی  دوای  چەقبەستووی  دۆخی 
ئەنگێزەی زیاتر مانەوەشی بە چەقبەستوویی چڕتربووە:

* كەینوبەینی پێداچوونەوە بە دەنگدان لە ئامێرییەوە بۆ دەستی، تانەی لە دەستورێتی و 
شەرعیەتی هەڵبژاردن دا.

* لابووری لەئاستی نزیكی چوار لیستە سەرەكییەكەی شیعە كە ناتوانن بەتەنیا كوتلەی 
گەورەی پێویست دابین بكەن.

قوڵتركردەوە  لەحكومەت  میللی  تەوەلابوونی  كە  باشوور  شەقامی  ناڕەزایەتییەكانی   *
دوای ئەوەی رێژەی كەمی بەشداری بانگەوازێكی كپ بوو لەتەرجەمەی ئەو تەوەلابوونەدا.
ئەم ژینگە دەستوورییە، حزبییە، میلییە خراپە، كارێكی كردووە دستەبژێری زۆرینەی 

شیعە نەتوانێ بڕیارێك بدات.
لەبیرمان بێ چەند ساڵە سوننە گوللە بەر قاچی كەوتووە و جوڵەی پەكخراوە. كوردستانیش 

لەدەورانی ریفراندۆمەوە شڵەژانێكی گەورە تووشی شۆكی كردووە.
زۆرینەی شیعە لەبەر سێ هۆكاری سەرەوە دەستپێشخەری پێ ناكرێت و رێگەش بەكورد و 
سوننە نادات بۆ خۆیان و بۆ عیراق ببوژێنەوە، لەبەر ئەوە ئەو دۆخە تا ماوەیەكی تریش هەر 

پێكوتەیەتی.

*كوردستانی نوێ، رۆژی: 2018/8/1

بەڵێن لەكاتی زیادكراودا!

بە هەموو پێوەرێك حكومەتی عەبادی حكومەتی كاربەڕێكەرە وەكو هەر حكومەتێكی تر 
كە دوای تەواوبوونی ماوەكەی گەرەكە بنەوبارگەی بپێچێتەوە، بەڵام حكومەتی عەبادی 

كاربەڕێكەری توان سێشە.
شەقام و  دووس��ەرەی  گوشاری  لەبەر  دوانیان  ت��ەواوب��ووە و  ماوەكەی  لەبەرئەوەی  یەكیان 
كۆڵانەكانی خۆپیشاندان لەلایەك و راڕەوەكانی پرۆسەی سیاسی وڵات لەلایەكی ترەوە، بە 
قەدەر دواكەوتنی پێكهێنانی حكومەتیش، دڵەڕاوكێ لەسەر دەرەنجامەكانی كاری رۆژانەی 

حكومەت دروست دەبێت.
بەڵام  نەهێنێ،  ناویان  كەس  خواخوایانە  ئەندامەكانی  پەژارەدا حكومەت و  وا  لەڕەوشی 
عەبادی وەك كوڕی چواردە ساڵ بەڵێن و سۆزی وا دەبەشێنێت بە شێنەییش جێبەجێ نابێت، 

چ جای ماوەی گوشار، كە وەك سەندویچی بەغدایی حكومەتی پێچاوەتەوە.
لەسەر  خراپ  فۆكسی  تر  ئەوەندەی  میدیاكان  لەگەڵ  عەبادی  هەفتانەی  كۆنگرەی 
ئێستا  كابینەی  كەوڵكردنی  بۆ  خۆیان  هەڵبژاردن  براوەكانی  دەك��ات��ەوە.  چڕ  حكومەت 

ئامادەكردووە و شەقامیش لە هەرچی سیاسەتی رەسمیی هەیە، بێزارە.
ئەمە نیشانەیە كە ئەوی لە كۆنگرە رۆژنامەوانییەكان دەگوترێ ناكرێت، تەنیا خەزینی 

توڕەیی زیاتر دەكات و پانتایی بزەی ژەهراوی نەیارەكانی عەبادی چەند قات دەكاتەوە.
بەڵێنی كۆنگرە رۆژنامەوانییەكان هەر نەیسە، گرنگ ئەوەیە ئومێدی لەسەر هەڵنەچنرێت.

*كوردستانی نوێ، رۆژی: 2018/8/2

پڕۆژەی ئەوانمان نەدی!

یەكێتی و پارتی خەریكن گەڵاڵەی پڕۆژەی هاوبەش بۆ روانینی كورد لەسەر حكومەتی 
داهاتووی عیراق ئامادە دەكەن. بنەمای روانینەكە لەسەر دوو دینگەی داوای كورد و پۆستی 
پێویستی كورد وەك ئیستحقاقی هەڵبژاردن و وەك رایەڵەی پێویست لەڕێی جێبەجێكردنی ئەو 
داوایانەدا دامەزراوە. واتا سەرەڕای هەموو بەربەستەكانی یەخەی كوردستانیان گرتووە لە 
دوای ریفراندۆم و لە دوای هەڵبژاردنی ئەنجومەنی نوێنەرانی عیراقەوە كە هەردووكیشیان 
بە شتێك  حزبە شتێكیان  دوو  ئەم  بوون،  كوردستان  هێزەكانی  ناوخۆیی  تێكەڵی ململانێی 

كردووە.
دەوترێ لە دەمی ئەویترەوە كار و كۆششی خۆت هەڵبسەنگێنە. جا بە گوێرەی ئەوەی 
كەواتا  هەیە،  داواكارییەكان  بنمێچی  لە  رەخنەیان  بەغدا  لە  سیاسی  ئاڕاستەی  هەندێك 
پڕۆژەی هاوبەش، پێداگریی تێدایە لەسەر پشكی كورد و هێشتا هەردوولا، سەرەڕای پریشك 

و زامەكان، سەنگەرەكەی كورد قایم دەكەن.
یان  یەكێكیان،  پڕۆژەی گەڵاڵەكراوی  پێیە؟  تر چییان  حزبەكانی  ئەی  ئەوەیە  پرسیار 
هەموویان پێكەوە چییە بۆ گفتوگۆ لەبەغدا؟. ئەگەر هەنجەت ئەوەیە لەبەر خیتابی تەزویر 
لە گفتوگۆ تەوەللا بوون، ئەدی بە تەنیا، یان پێكەوە وەك بەرەیەك، چی بژاردەیەكیان بۆ 
كوردستان گەڵاڵە كردووە كە لەوەی یەكێتی و پارتی باشتر بێت، تا هەردووكیان ناچار بكەن 

لەبەر كوردستان بیكەنە بنەمای گفتوگۆ لەگەڵ هێزەكانی تر لە بەغدا؟.

*كوردستانی نوێ، رۆژی: 2018/8/5

ناسنامەی شەنگال

تراژیدیا لەوە ناخۆشتر نییە كە ناوت وەكو قوربانیش، ناوێكی خوازراو بێت. كورد بیت 
و كرمانج بیت و ئێزدی بیت كەچی تراژیدیاكەت بە ناو و ناسنامەی ترەوە بناسرێت. لە 
راپۆرتەكاندا وەكو ئێزدییە عیراقییەكان ناوت بهێنن بێئەوەی وڵاتەكە بەرپرسیارێتی رەسمیی 
خۆی لە ئاستی تراژیدیاكەتدا بگرێتە ئەستۆ. یان هەر بە كورد ناوت بێنن بێ ئاماژە بە 

فرەیی ئایینی و مەزهەبی زێدی مێژووییان: كوردستان.
تراژیدیای شەنگال، تراژیدیایە لە ناوچە دابڕاوەكان قەوماوە. هەر داعش لێی بەرپرسیار 
دیاریكردنی  بۆ  دەستوور  جێبەجێنەكردنی  بەرپرسیارە.  لێی  سیاسیش  جوگرافیای  نییە، 
بەشێكی  دا،   140 م��ادەی  چوارچێوەی  لە  داب��ڕاو  دەڤەرەكانی  و  شەنگال  چارەنووسی 
تاوانەكەیان لە ئەستۆیە. ئەوانەی پرسی ناسنامەیان بە هەڵپەسێردراوی هێشتەوە. لێنەگەڕان 
بڵێن. كە  لەسەر خاوەندارێتی شەنگال  راپرسی قسەی كۆتایی  و  دیموكراسی  و  دەستوور 
خاوەندارێتی هەبێ، دەتوانرێت مەرجەعی خەڵكیش هەبێ و تاوانباركردنی داعش و هەموو 

كەمتەرخەمەكانیش رێچكەی خۆی وەربگرێت.
كوردستانیشی  و  كە وڵاتی عیراق  ئینتما  جیا جیای  ڕەهەندی  و  ناسنامە  لە  فرەیی 
پێناسراوە، ئەوكاتە دەبێتە هێزی كەلتووری و لێبووردەیی كە ژینگەی فیكری و ژینگەی 
دەستووری و بەڕەسمی ناساندن و دانپیانانی مافەكان و سنووری هەرێمەكان روون و رەوا 
و دادپەروەر بێت. ئەوانەی خۆیان لەم ئەركە دەدزنەوە و ئۆباڵەكە هەر لە ئەستۆی داعش 
قەتیس دەكەن، فرمێسكی تیمساحییان هەیە و رێی چارەسەری كێشەكان پێنازانن كە وایكرد 
لە شەنگال بقەومێ و داعشیش كە خۆی ماك و ڕەگی تاوانی تێدایە گەرا بكا و بوێرێ 

پەلامار بدات.

*كوردستانی نوێ، رۆژی: 2018/8/6

شكستی هێنا

رۆژبەڕۆژ سێبەری پڕوپاگەندە لەسەر دوا هەڵبژاردنی ئەنجومەنی نوێنەران كاڵدەبێتەوە. 
ئەوی گەورە كرا، خۆی بچووك دەبێتەوە. حزبەكان هەر نەیسە ركابەری یەكترین و لە غیابی 

ئاكاری ململانێی سیاسیدا هەروا بە یەكتری دەكەن كە كردیان.
لە  خۆی  پاشەكشێی  پاكانەی  دەبێ  كە  هەیە  خۆی  دەنگدەری  خەزینی  حزبێك  هەر 
بەردەمدا ساغ بكاتەوە. لەجێی رەخنەلەخۆگرتن، وێنەی قوربانی بكات بە كەرەستەی یەدەك 

و لە هەڵبژاردنەكانی تردا جەماوەری پێ هان بدات تا دەنگی بۆ بدەن.
نەیانتوانی ئەم دۆسێیە چاك ئیدارە بدەن؟  ئەی دام��ەزراوە رەسمییەكانی وڵات بۆچی 
لەبەردەم  مانەوە  دەستەوەستان  بۆ  سیاسی  پڕۆسەی  چاودێری  دام���ەزراوەی  و  دەستوور 
هەڵمەتێكی خاچپەرستانە لە دژی پڕۆسەی هەڵبژاردن و دیموكراسیی وڵاتیان خستە ژێر 

پرسیارەوە؟
پەرلەمان و دادگا و دامودەزگای دەوڵەت لە ژێر لێوەوە قسەیان دەكرد و بە كزی داكۆكییان 
لە پڕۆسەكە دەكرد. ئەگەر شەمزانی پڕۆسەی هەڵبژاردن دروست بووایە، هیچ نەبێ بە 
قەبارەی گەورەی باسكراو لەسەر تەزویر، ئەوا دەكرا بە رێوشوێنی یاسایی چارەسەر بكرێت 
رەسمییەكان  دامەزراوە  بەڵام شپرزەیی  دەكرا،  دیموكراسی ساڕێژ  برینەكانی  زووبەزووش  و 
لە داكۆكیكردن لە دەستوور و دیموكراسی، پەڵەیەكی گەورە و هەروەها زامێكی قووڵ و 
ژوورەكییە كە هیچ حەكیمێك ناتوانێ نەخۆشییەكەی دەستنیشان بكات، چ جای ئەوەی 

چارەسەری بۆ بدۆزرێتەوە.

*كوردستانی نوێ، رۆژی: 2018/8/7

لە هەڵبژاردن نەترساوین، تارماییەكەی چییە؟

تارماییەك بە ئاسمانی كوردستاندا دێت و دەچێ كە تارمایی كۆمۆنیزم نییە، تارمایی 
ئاگرین  تۆپی  وەك  كوردستانە.  پەرلەمانی  هەڵبژاردنی  دواخستنی  نەگەری  ئەگەرو 
هەمووی لە باوەشی خۆی دووری دەخاتەوە و دەڵێ: من نیم. هەرچەندە بازاڕی سیاسەت 
لە كوردستاندا زۆر گەورە نییە و هەموو كەس، هەموو شتێك دەبینێت و دەبیستێت، بەڵام 
بۆ ئەوەی تۆپەكە زۆر هاتوچۆ نەكات، خراپ نییە بێژین یەكێتییەكان ئامادەن و مەشقی 

خۆیان وا دەكەن كە هەر دەڵێی سبەینێ هەڵبژاردنە.
بۆ  هەر  بەڵام  رابگەیەنین،  هەڵبژاردن  كەمپینی  رەسمیی خۆی  وەختی  پێش  ناخوازین 
دەڵێین:  یەكێتیش  دڵخۆشی هەڤاڵانی  بۆ  و  دیموكراسییە  لە  ئارەزوویان  ئەوانەی  دڵنیایی 
لیستی 105 بە سەرۆكایەتیی هەڤاڵ قوبادی مام جەلال، ئامادەی نەبەردیی دیموكراسیی 
هەڵبژاردنە و كەمپینی پێشووش بۆ هەڵبژاردنی ئەنجومەنی نوێنەرانی عیراق ئەزموونێكە 
و  دیموكراسیی  ململانێی  كەرنەڤاڵی  وەك  كوردستان  هەڵبژاردنی  یەكێتی  كە  لەبەرچاوە 
مەدەنی دەبینێت. وەكو چۆن هەڵبژاردنی ئەنجومەنی نوێنەرانی عیراقیش وێستگەیەكە لە 

ململانێی دیموكراسی بۆ پرسە نەتەوەییەكانمان لەگەڵ بەغدا.
تارمایی ئەگەرو نەگەری، كردن و دواخستنی هەڵبژاردن، وا دەڕەوێتەوە و دیاریشە هەموو 
لایەنەكان توانج و تیلەبازی كەمپینی پێشوەختیان جاڕداوە. پێمان وایە یەكێتی بە تەگبیری 

شێنەیی و دڵنیایی زیاترەوە، تیمەكەی ئامادە دەكات.

*كوردستانی نوێ، رۆژی: 2018/8/8

بەشی دواخستن نەماوە

عیراقییەكان، بە كوردستانییەكانەوە، هەقیانە حكومەتی تازەیان زوو بۆ پێك بێت و لەوە 
زیاتر دوانەخرێت. قیل و قاڵی ئەژماركردنەوەی بەشێكی دەنگەكان بە دەست لە ڕێی داوای 
حزبە ناڕازییەكان و بە بڕیاری ئەنجومەنی نوێنەرانی عیراق و پوختەی بڕیاری دادگای 
فیدرالی، بەشێكی زۆری كاتی خوارد و ئیتر بەشی ئەوە نەماوە گفتوگۆی براوەكان لەسەر 

پێكهێنانی حكومەت زۆر بخایەنێت.
زوو  قۆناغەكان  براوەكان،  لایەنە  دەبێ  دەنگەكانەوە  ئەنجامی  پەسەندكردنی  رۆژی  لە 
بەڕێبكەن، فراكسیۆنی گەورە پێكبهێنن و سەرۆك كۆمار دیاری بكەن بۆ ئەوەی گفتوگۆی 

كابینە زۆر چڕ بكرێتەوە.
یەكتری  زاری  تامی  تاقیكردەوە.  دەمی هەموو لایەكی  رابردوو هەموو لایەك  ماوەی 
بەسەرچوون  كات  قەرەبووی  گرنگە  بۆیە  ئاگادارن،  یەكتری  بەشی  نیەتی  لە  و  دەزان��ن 

بكرێتەوە و حكومەتی ئێستا زۆر خۆی ڕانەهێنێ لەگەڵ سیفەتی كاربەڕێكەری.
 ئەگەر بەهانە بۆ دواكەوتنی گفتوگۆكانی حكومەت ئەوە بێت گوایە خەڵك خۆپیشاندانی 
هەیە و گەرەكە بە وردی گفتوگۆ لەسەر شێوەی حكومەت بكرێت. ئەوا وتارێكی لاوازە، 

چونكە دەبێ ناڕەزایی خەڵك ئەنگێزەیەكی بەهێز بێت بۆ زوو كاركردن، نەك بە پێچەوانە.

*كوردستانی نوێ، رۆژی: 2018/8/12



180

ئیرادە و ئیدارە

یەكێتی داوا دەكات ئیدارەی كەركوك لە قۆناغی بە وەكالەت و بە كەفالەت بەڕێوەبردنەوە 
كە  هەڵبژاردنەكان  دەرەنجامی  لە  ڕاستەقینە  نوێنەرایەتییەكی  قۆناغی  بۆ  بگوازرێتەوە 
كورد یەكەم و یەكێتیش لە ناو كورددا شەش كورسی هەیە و دووقاتی پێكهاتەكانی ترە. 
داواكە ڕەوایە بۆ ئەوەی ئیدارە لەگەڵ ئیرادەدا بگونجێت. ئێستا لەو شارە ئیدارە بەدەست 
كەسانێكەوەیە بە وەكالەت حوكم دەكەن. ئیرادەش بە كەفالەتی هەڵبژاردنی دیموكراسیی ئازاد 

كراوە، بەڵام ناهێڵن كاری خۆی بكات.
پارێزگای  ئێستا ئەنجومەنی  ئەوەیە وەك قۆناغی یەكەم  نموونەیی  لە ئەسڵدا حاڵەتی 
هەبوو پارێزگار دیاری بكات. كە وانییە باشتر بوو حكومەتی عیراق بە بڕیار پارێزگارێكی 

كورد دابنێت و بەشی پێكهاتەكانی تریش لە ئیدارە پارێزراو بێت.
تێدا  پارێزگاكانی  هەڵبژاردنی  كەركوكیش  لێگەڕێین  پێویستە  داهاتووش  قۆناغی  بۆ 
بكرێت بۆ ئەوەی لە دەنگداندا ئیرادەی خەڵك بتوانێت ئیدارەیەكی گونجاوی نوێنەرایەتی 

بەرهەم بهێنێت.
تایبەتمەندییەكی  دەڕوان��ن.  كەركوك  تایبەتمەندیی  لە  پەڵە  و  هەڵە  بە  هاوبەشەكانمان 
سەلبییە كە ناهێڵێ دیموكراسی ناوخۆیی گەشە بكات و پێكهاتەكان ڕێگەی پێكەوەیی 
دوورمەودا بگرنەبەر، بەڵكو هەمیشە دۆخەكان بەكاتیی دەسپێرێت تا هەمیشە گرژی هەبێ 

و كەركوك پێویستی بە بڕیاری بەغدا هەبێت.
ئیرادە و ئیدارە هاوجووت بكەن، دەنا هەمیشە بەكاتی و ساتی دەژین.

*كوردستانی نوێ، رۆژی: 2018/8/13

ئەنجومەنی ئیتحادی

بگرن.  ئیتحادی  ئەنجومەنی  پێكهێنانی  لە  پاشقول  كە  بوو  وا  سەرەتاوە  لە  نیەتەكە 
دەگرێت  تایفەگەری  زۆرینەی  لە  كە ڕێ  دیموكراتییە  فلتەرێكی  ئیتحادی  ئەنجومەنی 
بڕیاری چارەنووسساز لەسەر وڵات بدات، بێ رەچاوكردنی بەرژەوەندیی پێكهاتەكانی تر. 
زۆرینە  و كەمینە پرەنسیپێكی دیموكراتی چاكە، بەڵام كە زۆرینەی تایفەگەر بۆ سەپاندن 

 و ئەندازەكردنی سیاسەتی خۆیان بەكاری دێنن، دەبێتە خۆسەپاندن.
وتی  دیدارێكدا  لە  كۆمار  س��ەرۆك  مەعسوم  د.ف��وئ��اد  بەڕێز   ،2018/8/11 رۆژی 
ئیتحادی(،  ئەنجومەنی  پڕۆژەی  دەرب��ارەی  گفتوگۆنەكردن  لەسەر  بوو  سوور  )پەرلەمان 

چونكە پەرلەمانی ئێستا نەیویستووە ئەم ئەنجومەنە دەست بەكار بێت.
دەبوایە ئەم ویستە دەستوورییە لە نۆبەتەكانی پێشووی پەرلەماندا یاسای بۆ دەربچێت. 
ئەگەر ئەنجومەن هەبوایە پەرلەمانەكەی سەلیم جبوری نەیدەتوانی ئەو بڕیارە دوژمنكارانە 
بەكار  ڤیتۆی  ئەنجومەنەكە  ئەوكاتە  ریفراندۆم، چونكە  دەربكات دژی كوردستانی دوای 

دەهێنا.
پشیلە  بە  گۆشت  نییە  مومكین  چونكە  دەرن��ەك��رد،  وای  یاسای  پەرلەمان  بێگومان 
بسپێردرێت. كە ئەوانە وا تایفەگەر  و شۆڤێنی بن، چۆن دەهێڵن فلتەری دیموكراسی هەبێت؟.
داخوازییەكی  بۆتە  خولەدا  لەم  ئیتحادی  ئەنجومەنی  پێكهێنانی  نییە  لەخۆڕا  بۆیە 

كوردستانییەكان. دەبێ تیمی یەكێتی  و ئەوانیتریش بیكەنە یەكەم كاری خولی تازە.

*كوردستانی نوێ، رۆژی: 2018/8/14

دیموكراسی بە ویقار

جەنەڕاڵ راپۆرتی دوێنێی كوردستانی نوێ بانگەوازە بۆ كەمپینێكی هێمن  و مەدەنیانە. 
بانگەوازەكە لە میزاجی ئەمڕۆی كوردەوارییەوە وەرگیراوە كە میزاجێكە حەزی لە زبری  و 
یەكتر شكاندن  و ناوزڕاندن نەماوە، یان ڕاستتر نەبووە، بەڵام ئەزموونەكانی هەڵبژاردن وای 
هێناوە. دوای ئەو ئەزموونە خەڵك بۆی دەركەوتووە دەكرێ دیموكراسی بە هێمنیش پەیڕەو 
بكرێت  و بزاوتی سیاسی  و ئیدارەدانی ململانێی نێوانیش شێوازی زۆرە بۆ خۆ نمایشكردن.
لای  بۆ  دەنگدەرە  كەمەندكێشكردنی  خۆناساندن  و  بەرنامەی  بۆ  هەڵبژاردن  كەمپینی 
بەرنامەی لیست  و حزب  و كاندیدەكان. بۆ بەهارات  و زەردەچەوەش لە پەنا ستایشی لیستی 
خۆتەوە نوقرچ لە لیست  و بەرنامەی ئەویتر دەگریت، بەڵام وای لێ بێت هیچ نەبێ باسی 
بكەیت لە چاكەی خۆت، هەر خەریكی خراپەی نەیارەكانت بیت، وەك ئەوە وایە كە درامای 

كوردی وتەزای بۆ هەیە:
مولحەق لە سەنەد گەورەترە.

سەرنج لەسەر ماوەی زۆری كەمپین هەرچییەك بێت كاریگەری لەسەر كەمپینەكە نابێت، 
چونكە بۆ هەموو ركابەرەكانی دیموكراسی بە یەك تەوقیت دەستپێدەكات  و بەیەك تەوقیت 
تەواو دەبێت، بەڵام بۆ كۆمەڵانی خەڵك ماوەی زۆر پێویستە میزاجی هێمنخوازی  و ئۆقرەیی 
ململانێ رەچاو بكات. خۆ ئەوەش هەر رێنمایی كۆمسیۆنی باڵای هەڵبژاردنی كوردستانە.

با حزبەكان لەبەر خەڵكی ئەو رێنماییانەش جێبەجێ بكەن.
پشتی چەند خول لە هەڵبژاردن، دیموكراسی  و كەمپینەكانی پێویستی بە پۆلۆلیستی 
 و بوختان ویستی  و زمان پیسی نەماوە. دیموكراسیی عزەتی نەفس  و بە ویقارمان دەوێ. 

گەلەكەمان شایانی ئەوەیە.

*كوردستانی نوێ، رۆژی: 2018/8/15

گیرفان كە كون بوو!

بۆ  گەرەكە  دۆلاری  ملیۆنان  عیراق  كە  دەڕوات  راپ��ۆرت  و  دێ  ه��ەواڵ  ساڵە   )15(
ئاوەدانكردنەوە. بە راست و بە چەپدا پارە دێت و كۆنگرە بۆ كۆكردنەوەی پارە و لێخۆشبوونی 
قەرزەكانی عیراق دەكرێت. كەچی دوا هەواڵ لەسەر زاری وتەبێژی حكومەتەوە ئێژێ )80 

ملیار دۆلاری ترمان گەرەكە(!.
ئاسانە هۆی ئەمە بگێڕیتەوە بۆ گەندەڵی، بە هەدەردانی سامانی وڵات. ئاسانە بڵێین 
بەغدا كە دونیای لەسەر گەندەڵی كوردستان تێگەیاندووە. خۆی لە دونیا لە پلە یەكەمەكانی 
گەندەڵییە و بە حیساب و كیتابی دەوڵەتدارییش بێت بەشە گەندەڵی كوردستانیش هەر لەسەر 

ئەو حسێبە!.
ئەم گوتارە بە وتارێكی نوقسان و كەم خوێ دەمێنێتەوە ئەگەر كەمتەرخەمییە گەورەكەی 
پێوە گرێ نەدرێت. عیراق بۆیە دایم و دەرهەم پێویستی بە پارەی تازە و نۆبەتی نوێی 
ئاخر  سووتاوە.  و  تەڕ  و  دڕاو  و  پەرپوت  سیاسییەكەی  دۆسێ  چونكە  هەیە،  هاوكاریی 
موسڵ و رومادی كە ئاوەدانكراوی سەردەمی قەدیمیش بوون، ئاوەدانكردنەوەیان بۆچی بوو، 
ئەگەر قاعیدە و داعش لە فەزای سیاسەتی چەوتی حكومەت و شكستی بەرپەرچدانەوەی 

ئیرهابدا تەشەنەیان نەسەندبایە؟.
ئەگەر حكومەت سیاسەتی راست و دروست بووایە، بۆچی باشوور وا بێ خزمەت دەبوو 

كە پێویستی بە پارەی تر هەبێت؟.
تەنها گەندەڵی هۆكار نییە، ئیدارەی حكومەتی بەغدا وادەكات بەردەوام ئەوی ئاوەدانی 
دەكاتەوە، تەفر و تونا دەبێت، ئەوی پێویستە تەواوی بكات، لەبەر نەپەرژانە سەر، پێی تەواو 

ناكرێت.

*كوردستانی نوێ، رۆژی: 2018/8/16

شیعە و شیوعی

بە  فەهمی  سائیرون.  رەوتی  لەگەڵ  تەڵاقە  فەتوای  فەهمی،  رائد  هاوڕێ  نامەكەی 
ئاشكرا ئێژێ: ئێمە ئیتر لە ئۆپۆزسیۆن نابین. لەسەر ئەو بنچینەی كە دەچینە حكومەتەوە، 
لەگەڵ لایەنەكان كەین و بەینی دانوستان بەڕێوە دەبەین. بەمجۆرە هاوپەیمانێتیی شیعە و 

شیوعی كۆتایی دێت و تەوقیتەكانیان لێك جیا دەبێتەوە.
هەشتا  نزیكەی  ئۆپۆزسیۆنە.  عەلی  ئیمامی  تیمی  زیاترە  ساڵ  سەد  چوار  و  ه��ەزار 
ساڵیشە تیمی هاوڕێ فەهد لە هەمان سەنگەری ئۆپۆزسیۆن جێی گرتووە. ئەمان ئیتر لە 

حەوسەڵەیان نەما و كاتێتی بزانن لە حكومەت و حوكمڕانی چ دەقەومێ؟.
مێژووە  درێژترین  خاوەنی  شیوعی  حزبی  ئەگەرچی  بوو،  چاوەڕوانكراو  شتێكی  ئەمە 
خیتابی  دیارە  بەڵام  هاوبەش،  ئامانجێكی  بۆ  بەرەیەكدا  لە  هەڵكردن  و  هاوپەیمانێتی  لە 
هولامی سەدر ناتوانێ لەسەر هەڵوەستەیەكی جێگیر بوەستێت. هەڵبەتە خیتابی هولامی 
بۆ كاتی ناڕەزایی و ئۆپۆزسیۆن بوون دەست دەدات، بەڵام بۆ جێگیری و رێكەوتن لەسەر 
لەسەر  ئەگەر  عیراق  شیوعییەكانی  دەشێوێنێ.  سەر  و  نییە  باش  حوكمڕانی،  بەرنامەی 
شەقامیش تۆزۆكەیەك میللیگەرایی دەرخواردی خەڵكیش بدەن، بەڵام سەرەنجام لە بەرنامەدا 
بەرپرسیارێتی و قۆناغبەندی كار رەچاو دەكەن. ئەوان چەند سەنگ و دەنگیان لە كەمی، 
یان زۆری بدات، دونیابینییەكی جێگیر دەخوازن. ئەوی سائیرون لە گۆرانی میللی دەچێ: 

نە نۆتەی تیایە و نە دابەشكردنی مۆسیقا. دیارە سەرەنجام ئۆركێستراكەشی ئەشێوێنێ.

*كوردستانی نوێ، رۆژی: 2018/8/19

زمانی نەوت

تر  نەتەوەكانی  لەگەڵ  زمان  زمانەكەیەتی.  هێشتووە  بەپێوە  ك��وردی  نەتەوەی  ئ��ەوەی 
جیاوازی كردووینەتەوە. جیاوازییەكانی تر مەگەر ئەكادیمیست  و لێكۆڵیاران بیزانن. دەنا 
هەمەڕەنگیی  هەمووشیان  سوننەن  و  شیعە و  هەموویان  ناوەڕاست  رۆژهەڵاتی  نەتەوەكانی 

ئایین و ئاینزاكانی تریان هەیە.
نەوت  و  دەكاتە  كە  لووس،  زمانی  فەرەحناییدا  لە  پاراستوونی  و  زمان  لێقەوماندا  لە 

موشتەقەكانی، شیرینین بۆ كاتی دەستڕۆیشتووی  و چەوری.
هەفتەی رابردوو هەردوو زمان لە یەك دۆسێدا یەكیان گرتەوە.

زیمامدارانی نەوتی عیراق تەهوینیان بە زمانی كوردی كرد و زیمامدارانی كوردیش لەسەر 
ئەمە هاتنە جواب: زمانی كوردی، وەك عەرەبی، فەرمییە  و هەقی دەربڕین  و سكاڵای 

هەیە.
وانەكە چییە؟ وانەكە ئەوەیە كورد لە ساڵی رابردوودا تووشی شۆكێك بوو. كە گرنگە 
هەردوولا، كوردستان  و بەغدا، بزانن شۆكێكی كاتییە. بەغدا بۆ ئەوەی زۆر بوغرا نەبێ 
هەیە.  پەلاماردانی  توانای  دەك��ات،  ساڕێژ  زامەكانی  تا  بریندار  پڵنگی  بێت  لەبیری   و 

كوردستانیش بزانێت كە سیاسەتی عەقڵانی دەسكەوتی زیاترە لە هەڵچوون  و داچوون.
كتێبی مێژوو  و ئەزموونی كوردستانیش وا دەڵێ: عەقڵانییەت  و پشوودرێژی، زمانێكە 

حاشای لێناكرێت، رەوا  و رەوانە.
زمانی نەتەوە  و زمانی نەوت هەردووكیان لە دەستوور هاتوونەتە گۆ. موشەریع دەڵێ: 
هەقی هەموولا لەوێ دیاریكراوە، جا ئەگەر وایە گرنگە بۆ سەركەوتن لە كایەی وجودی 
نەتەوە كە زمانی كوردییە  و كایەی زمانی نەوت كە سامانی كوردییە، كارێك بكەین زمانی 

سیاسەت  و زمانی یاسا كارا بن  و دەربڕی سكاڵا  و داواكانمان بن.

*كوردستانی نوێ، رۆژی: 2018/8/26

نەشتەرگەریی

لە باشووری عیراق وزەیەكی پەرتوبڵاو، بەڵام بەهێزی بەرەنگاریی ئیسلامیی سیاسی 
لە چاپە شیعییەكەی جوڵە دەكات، كە بەرەنگاریی حزبە شیعییەكان بكات. بێگومان هەر 

كەیفی بە ئیسلامی سونیش نایە.
فەزای بەغدا هێشتا ئاگای لە پرۆتستۆی باشوور نییە و دیاردەیەك سەریهەڵداوە كە 
دەكەن  جوانكاریی  نەشتەرگەریی  كە  ك��وژراون  لەوانە  سیان  ئارایشتە.  پزیشكی  كوشتنی 
كە  بكرێت  ئیسلامییەكان  حزبە  بۆ  بوختان  زەحمەتە  هەیە.  كەسابەتەیان  ئەم  سەنتەری  و 
ئەوان ئەم كارەیان كردووە، بەتایبەتی كە ئێستا سەرقاڵی نەشتەرگەریی حكومەتی تازەن و 
نایەنپەرژێتە سەر ستاتیكاو ئەدگاریان، ئەوەیان دوای مسۆگەركردنی پۆست و پایە دێت، 
بەڵام ئەوەی هیچ گومان هەڵناگرێ ئەوەیە؛ فەزای ئیسلامگەرایی سیاسی كارێك دەكات 
و  نەبێت  خۆشەویست  بوارە  ئەو  نەشتەرگەریی  و  جوانكاری  وەك  بابەتەكانی  تازە  دی��اردە 

كارگێڕانی بشكوژرێن كەس لێیان ناپرسێتەوە.
عیراق چەند ساڵێكە كەیفی بە دكتۆرەكانی نایە. هەبوون لەسەر ناسنامەی مەزهەبیی 
كوژراون، هەبوون چەتەو گروپە رفێنەرەكان پارەیان لێیان دەخواست. بۆیە هەراسان بوون و 

چوونە دەرەوە، كە دۆخەكە وا خراپ بێت نەشتەرگەریی جوانكاری بۆچییە؟
شپرزەیی كۆمەڵایەتی، هەمووی لە ئەستۆی حزبە دینییەكان نییە، بەڵام ئەمانە پشكی 
شێریان لێی هەیە و بەرپرسیارییان دەكەوێتە ئەستۆ. دوای پێكهاتنی حكومەت جارێكی تر 

عیراقییەكان شۆك و هێدمە دەبیننەوە.
فەرهەنگی سیاسی و بەڕێوەبردن لەجێی جوانكاریی، نەشتەرگەریی گەرەكە. بۆ ئەوەی 

ژیان مەدەنی بێتەوە و كەس نەكوژرێ.

*كوردستانی نوێ، رۆژی: 2018/8/27

دەق و داب

وەزیرانە!  سەرۆك  كێ  هەیە:  ناونیشانی  یەك  عیراق  داهاتووی  حكومەتی  پێكهێنانی 
ئەوانی تر وردەكاریین كە تەواوكاری ئەو ناونیشانەیە. ئەمەش بەڵگەیە لەسەر ئەوەی دوای 

پانزە ساڵ هێشتا داب  و دەستووری سیاسی بەسەر دەقی دەستووردا زاڵە.
دەستووری عیراق بە دەق  و بە رۆح  و ناوەڕۆكەوە دەسەڵاتی دابەشكردووە، سێ سەرۆكایەتیی 
هەیە لە تەنفیزی  و تەشریعی  و بە حیساب دادگا و دادوەریش، دەستووری عیراق لە چەند 
جێ فلتەری هەیە و هەژموون رەتدەكاتەوە. حكومەتی ئیتیحادی  و هەرێم  و پارێزگاكانی 

هەیە، بەڵام ئەم دەستوورە شتێكەو ئەوی لە واقیعدا دەكرێ شتێكی ترە.
داب  و دەستوورەكە دەڵێ كێ حكومەتی بەدەست بێ، پارە و پاوەر و پایەی بەدەستە. تا 
ناوی دەهێنرێ  و دەكرێتە سەرۆك وەزیران رجا و تكا دەكا و دەپاڕێتەوە و بە هەموو كار و كاتێك 

رازییە. چی لێ دەخوازن ئیمزای دەكات، بەڵام دوایی چۆنی بووێ، وا دەكا و وا دەخوا.
چونكە  وەزیرانێتی،  س��ەرۆك  نازناوی  ش��ەڕی  هەمووی  دووب��ارەی��ە،  دیمەنە  ئەو  لەبەر 
مەعلومە دەسەڵاتەكان لای خۆی چڕدەكاتەوە. ساڵەكەی جەعفەری  و عەلاوی، هەشت 
ساڵەكەی مالكی  و چوارەكەی عەبادیش هەروامان پێ دەڵێت. سەرۆك وەزیران زاوای قیت 

 و قۆزی زەماوەندی دیموكراسییە لە عیراق.
جا زۆری ئەوانەی وتمان لە حزبی دەعوە بوون  و مانای وایە لە كەوتنی بەعسەوە دەعوە 

دەسەڵاتە، ئەگەرچی ئەوان كاتی خۆی ئیمزای رووخانی بەعسیان نەكرد.
لەبەرئەوە هەتا داب  و دەستوور رێ بۆ دەقی دەستوور خۆش نەكا، دۆخەكە خولانەوەیە لە 

بازنەیەكی بۆشدا.

*كوردستانی نوێ، رۆژی: 2018/8/28

یەكسانە بە بردنەوە

بگەینە  دانوستاندا  لە  ئ��ەوەی  بۆ  باشترە.  بێت  زی��اد  هەتا  خۆمان  داواكانی  بنمیچی 
چارەسەری ناوەڕاست.

لەبەرامبەردا بنمیچی پێشبینیمان لەسەر سەلماندنی، دەبێ دیاری بكرێت و ئاسۆی بێ 
كۆتایی نەبێت. چەندی داوا بكەین رەوایە. چونكە هەر خۆی مەسەلەی كورد رەواییەكی 
رەهای هەیە، بەڵام خەسڵەتێكی هەرە دیاری مەسەلەی كورد لە وێستگەی ئەمڕۆ ئەوەیە؛ 
واقیع بین بێت و هەڵسەنگاندنێكی دروست بۆ تواناكانی خۆی بكات. دوای وێستگەیەك 
لەپاشەكشێ كە نەیارانی كوردستانیش قسوری ناكەن لە گەمارۆدانمان كێرڤێكی پێكوتەی 
باریك و ئەستوور لە تواناداری كورد هەیە. لەم دۆخەدا ناوهێنانی قۆناغەكە بۆ هەڵسانەوە و 
ئەوەیە؛  داهاتوو  حكومەتی  لەپێكهێنانی  داهاتوو  وێستگەی  گرنگە.  زۆر  هەڵسەنگاندن 
هەرچیمان پێكرا لە بەدەستهێنانەوەی دەستكەوتەكان بیكەین و ئەویشی لەبەر دۆخەكە پێمان 
نەكرا، زۆر گرنگە دەستبەرداری نەبین و قۆناغبەندی بكەین و لەوێستگەیەكی تردا لەگەڵی 
رەواكانمان و…  داوا  بەرزی  بنمیچی  گرنگە:  بنمیچەكە  ه��ەردوو  ناسینی  تێهەڵچینەوە. 
بنمیچی دەستنیشانكراوی ئەوی لەم دۆخە نەیارەی عیراق و لەم شۆكە كاتیەی كوردستاندا 

بەدەست دێت.
ئەمڕۆ كە دانوستانكاری كورد دەیەوێ بەیەكگرتوویی داواكانی كورد بێنێتە سەر مێز و 
لەولاشەوە سایدێكی تر لە شەقامی هاتوچۆی كوردستان بۆ بەغدا كراوەتەوە، وەبیرهێنانەوەی 
پرەنسیپێكی ركابەری تۆپی پێ زۆر سەرنجڕاكێشە: ئەگەر لە یاریگای خۆت نەبوویت، 
بە  دەرچ��وون  وەرگرتب�ێ،  بەرتیلی  شتێ  ناوبژیوانیش  بێ و  بەرامبەر  تیمی  هی  جەماوەر 

یەكسانی سفر-سفر، وەك بردنەوەی یارییەكە وایە.
لەوێشەوە خەبات دەكەین بۆ ئەوەی بردنەوە، فیعلەن بردنەوە بێت.

*كوردستانی نوێ، رۆژی: 2018/8/29

ململانێ و دەرەنجام

لە بنچینەدا دیموكراسی و هەڵبژاردن بۆ ئەوە دێن دوو ئەرك جێبەجێ بكەن: نوێنەرایەتی 
یاساییكردنی  بە  لەڕێی  سیاسی  ئاڵۆزی  چارەسەری  و  خەڵك  ئیرادەی  هەڵبژێردراوی 

هەنگاوەكانی پێكهێنانی حكومەتی هەڵبژێردراوی دەنگدانی خەڵكەوە.
كرا.  نوێنەرایەتی  ئیرادەی  لەسەر  رەدوبەدەلێك  ئەمجارە چی  ئەوە مەعلومە  عیراق  لە 
عیراق لەنێوان ئەوانەی دەرچوون؛ واتا هەڵبژاردنیان بردەوە و ئەوانەی )دەرچوون(؛ واتا لە 
خولی ئێستای پەرلەمان كۆتاییان هات، دوو دیوی ململانێ قەوما كە پڕۆسەی دەركەوتنی 
سازگاری نوێنەرایەتییان پەكخست. هەر ئەم شوختی پڕۆسەی نوێنەرایەتییە، كارێكی كرد 
ئەركی دووەمی دیموكراسیش ئاڵۆز بێت. ئەوەندەی فاكتەری تری وەك هاوسەنگیی هێز، 
رۆڵی ئیقلیمی و نێودەوڵەتی و بارستایی ناوخۆیی وەك مەرجەعییەتە دینی و مەزهەبی 

و سیاسییەكان، خاوەن پشكی كاریگەر بوون، ئەوەندە فاكتەری نوێنەرایەتی پشكی نەبوو.
قۆناغی  تێكەوتنی  شوخت  بەهۆی  بەڵام  هەبوون،  تریش  هەڵبژاردنەكانی  لە  ئەمانە 
یەكەمی نوێنەرایەتییەوە، ئەمجارە پێكهێنانی حكومەتەكە بەهۆی هەژموونی فاكتەرەكانی 
بۆ  بەهایەك  هیچ  خەریكە  دینییەكانەوە،  و  سیاسی  مەرجەعە  و  ئیقلیمی  و  هاوسەنگی 

دەنگدان و هەڵبژاردنەكە نامێنێت.
سیاسی  كەینوبەینی  شتی  بێت؟.  باڵۆز  و  ئاڵۆز  ئاوا  بینیووە  دیموكراسییەكتان  هیچ 
بەسەردا بسەپێنرێت و رەچاوی هەموو توخمەكان بكرێت؟، ئایا ئەمە لە خەوشی پڕۆسەی 
)بنیاتنانەوە(ی وڵاتەكەیە، یان پێچەبەدەورە كردن و لاملەكردنی توخمەكانی دیفاكتۆیە كە 

وا دەكات دەرچووەكانی پڕۆسەكە وەك چوونە ناوەوەكان نەبێت؟

*كوردستانی نوێ، رۆژی: 2018/8/30

مەسلەكی

باسی سزادانی فالح فەیازە بە بیانووی مەسلەكییەوە. بە بیانووی ئەوەی فەیاز لەجیاتی 
ئەوەی خەریكی كاروباری دامودەزگای ئەمنی وەتەنی و سەرپەرشتیارێتی حەشدی شەعب�ی 
بێت، خەریكی كەینوبەینی پێكهێنانی حكومەتە. ئەم واقیعە لاساری فەیازیان نەسەلماند، 
بەڵكو تەماعی بێسنووری سەرۆك وەزیرانی ئێستا و سنوورداری بیركردنەوەشی دەرخست. 
سنوورداری  پایە،  و  پۆست  لە  بكات  ركابەری  كەس  خۆشنییە  پێی  ئەوەیە  تەماعەكە 
ئەندێشەی سیاسیشی ئەوەیە پێی سەیرە فەرمانبەرێكی خۆی تەماعی لە پۆستەكەی بێت.
ببێتە  رەنگە  كابرا  زانییان  نەیاریش  و  یار  ب��وو،  فەیاز  ن��اوی  لە  گوێی  دونیا  هەموو 
پاڵێوراوی سازانی هەموو لایەنەكانی شیعە. كەمپینی عەبادی وەك فەرمانبەری بێ رۆح 
و گیان سزای دەدا و بیانووی ئیداری و مەسلەكی بۆ دادەتاشێ. ئەگەر فەیاز پارە بداتە 
كەمپینیش، كەمپینی ئاوای دەست ناكەوێت كە عەبادی بۆی كردووە. كەمپینی وا باشی 
دوو سەرەیە: فەیاز فەرمانبەرێكی وا بە سەبر و بە تەحەمولە كە بەرگەی گوشاری سەیر و 
سەمەرەی سەرۆك وەزیران دەگرێت. كەواتە حەوت پەراسووی بۆ ئیدارەدانی دەوڵەت هەیە. لە 
سەرێكی تریشەوە عەبادی وابێت كە كینەبەرێتی لەگەڵ فەرمانبەری خۆی بكات، كەوابێ 
وایكردووە.  چەندێكە  وەكو  نەبڕێ،  سەری  تا  پێبسپێری  دەوڵەتی  سەری  نییە  ئەوە  هی 
عەبادی بەو بڕیارە مەسلەكییەی دەریكردووە، سەلماندی ئیدارەی دەوڵەت زۆر لە حاسیبە و 

كیتابوناو كیتابوكم فراوانترە، بەو وێستگەیەش زانرا هەر ئەوەندەی لێ دەزانێت.

*كوردستانی نوێ، رۆژی: 2018/9/2

هەرێم تا حەمرین

ئەم چەند رۆژە چارەنووسی حكومەتی داهاتووی عیراق یەكلایی دەبێتەوە. دوای ئەوە 
راستەوخۆ كوردستان دەچێتە ناو قۆناغی ململانێی هەڵبژاردنی كوردستان بۆ هەڵبژاردنی 

پەرلەمان و حكومەتێكی نوێی كوردستانیی.
واتا ململانێی هێزە كوردستانییەكان لە بەغدا لەنگەر دەگرێ، بەشی كورد و كوردستان 
لە چوارچێوەی خولی داهاتووی سیاسەتی عیراق، دیاری دەكرێت و لە هەمانكاتدا بێ 
پشوودان ململانێی ناوەكی دەستپێدەكاتەوە، لە چوارچێوەی عیراقدا هەر هێزە و لە بەغدا 
چی بەركەوت، هەر ئەوەیەو بەوی بەری كەوتووە، دەبێ بەرپرسیارێتی خۆی لە خزمەتی 
كوردستان جێبەجێبكات. ئینجا لایەك لە كێبڕكێی هەڵبژاردن دەكەنەوە و لەم دیوی بان مەقان 
و دیوی پردێ لە چوارچێوەی هەرێمی رەسمیی دانپیانراودا )شەڕی( دیموكراسی بۆ پشك 

و دەستكەوت و پاوەری جێبەجێكردنی بەرنامەكەی دەكات.
لە بەغدا كوردستانیان مەحكومن بە یەكێتیی ریزەكان، لە هەرێمیش مەحكومن بە ململانێی 
دیموكراسی. لەنێوان یەكڕیزیی و ململانێشدا، لەنێوان بان مەقان و لوتكەی حەمرین، ناوچە 
دابڕاوەكان هەیە كە بەرپرسیارێتی مێژوویی هێزەكانی كوردایەتییە و ئەركیانە لە یەكڕیزیی 

بەغدا و ریزبەندی ململانێی هەرێمدا، بە تیلەی چاو سەیری بكەن.
گۆڕەپانی  پێویستە  هەرێم،  لە  و  بەغدا  لە  براوەبن  ئ��ەوەی  بۆ  كوردستانیی  هێزەكانی 
باوكە  بكەن.  جێبەجێ  بۆ  ئەركی  و  پێبسپێرن  ئەركی  نەكەن.  لەبیر  داب��ڕاو  كوردستانی 
هەر  كورد،  مەسەلەی  چارەسەری  ״كلیلی  كە  وتووە  وایان  كوردایەتی  دامەزرێنەرەكانی 

كەركوكە و هەر كەركوك دەمێنێتەوە״.

*كوردستانی نوێ، رۆژی: 2018/9/3

دانیشتنی كراوە

وەك  نییە.  دەروازەی چارەسەر  كراوەیی  و كردنەوەی  ئاسۆ  بەڵگەی  كرانەوەیەك  هەموو 
دیاردەی كۆبوونەوەی كراوەی پەرلەمانی عیراق بۆ نموونە، بەڵكو نیشانەی بنبەستە.

لە  پێشوو  بۆوە. جاری  دووب��ارە  دوو قۆناغی چارەنووسسازی عیراقدا  لە  دیاردەیە  ئەم 
بوو.  چ��وارەم  خولی  سەرەتای  دوێنێ  كە  ئەمجارەش  پەرلەمان،  سێیەمی  خولی  وەختی 
لەبەرئەوەیە رێكەوتن لەسەر پۆست  و سەرۆكایەتییەكان ناكرێت  و دەریچەی تر دانیشتنی 

پەرلەمان بە كراوەیی دەهێڵێتەوە.
پەرلەمان  لە  شكاتیان  مەدەنی  كۆمەڵی  رێكخراوەكانی   ،2014 ساڵی  پێشوو،  جاری 
چارەنووسی  لەوانەیە  چونكە  نییە،  شكات  دەنگی  ئەمجارە  ب��ردەوە.  شكاتەكەیان  ك��رد و 

رێكخراوەكانیش كە گۆڕانكاریی ناكەن، بەكراوەیی مابێتەوە!.
بەكراوەیی هێشتنەوەی كۆبوونەوە بەڵگەیە لەسەر ئەوەی لایەنە سیاسییەكان گەیشتوونەتە 
بنبەست، نە دەتوانن یەكتر ببەزێنن  و نە دەتوانن لە یەكتری ببەنەوە  و نە دەشتوانن لەسەر 

فۆرمێك داینەوێنن.
هەر دانیشتنەكانی پەرلەمان نییە كە بەكراوەیی ماوەتەوە. ململانێی نێوان شیعە و سوننە، 
كورد و عەرەب، هەمووشیان لەگەڵ هەمووشیان بەكراوەیی ماوەتەوە. ململانێی ئەمریكا و 

ئێرانیش لە عیراق هەر بەكراوەیی ماوەتەوە.
هەتا كۆی دیمەنەكە لە رۆژهەڵاتی ناوەڕاست لە پێكوتەدا بێت، لە سوریا، توركیا، ئێران، 

یەمەن  و لوبنان، ئەوا پێدەچێت لە عیراقیش بەكراوەیی بمێنێتەوە.
لەبەرئەوە ئەم وتارەش دوا قسە ناكات و هەر بەكراوەیی دەمێنێتەوە.

*كوردستانی نوێ، رۆژی: 2018/9/4

بازنەی داخراو

سەرۆكایەتیی  ماوەیەدا  لەو  دەبێ  كە   )15/9( رۆژی  گەیشتە  بەردەوامە،  كراوەییەكە 
روونەدا  ئەمانە  هەتا  بخوا.  سوێند  كۆمار  سەرۆك  ئەوە  دوای  بكرێت.  دیاری  پەرلەمان 

كوتلەی گەورە  و بچووك هەر ناوی مەجازی دەبن بۆ میدیاكان.
كۆمار  س��ەرۆك  دۆسێی  دەب��ێ  وەزی���ران  س��ەرۆك  پەرلەمان  و  سەرۆكی  لەنێوان  ئێستا 
بجوڵێنرێ. كە پۆستی كوردە  و ئەوی پاڵێوراو پێشكەش دەكات یەكێتییە. بەواتایەكی تر 

فۆكسی قۆناغی داهاتوو لەسەر سەرۆك كۆمار دەبێت.
هەتا ئەم تەگبیرانە تەواو نەبێ، جارێ باس نایەتە سەر كابینەكە  و پۆستەكانی، ئینجا 

نۆرەی بەرنامەی حكومەتەكە دێت.
لەناو هەموو هێزەكانی عیراقدا هیچ كامیان بەرنامە  و دیدێكی ستراتیژییان بۆ عیراقی 
چوار ساڵی داهاتوو نییە. تەنها یەكێتی  و پارتی زەحمەتیان كێشاوە  و بەرنامەیان نووسیوە كە 
هێزە عیراقییەكان هەر دەڵێن زۆر كوردانەیە  و تەنها داوای كوردی لەخۆگرتووە. وەك بڵێی 

خۆیان پڕۆژەیەكی عیراقیانەیان نووسیوە  و یەكێتی  و پارتی لێیانی تێكدەدەن.
بەو هەموو تێبینییانەی كە شەقامی كوردستانی لەسەر ئەدای رەسمیی كورد هەیانە، 

كەچی وا یەكێتی  و پارتی هەنگاوێك لەپێش كوتلە گەورە  و بچووكەكانی عیراقەوەن.
بە  پاڵبدەن  بێت  هەرچۆنێك  تا  بێت  ب���ەردەوام  ك��ورد  لەسەر  ئەملاولا  گوشاری  ئەگەر 

كوتلەیەكەوە، ئەمە مانای وایە سفر روانین لە عیراق زاڵ دەبێت.
كوردستان بەو شڵەژاوییەوە دەیەوێت بەرنامەی هەبێت. عیراقیش كە شڵەژاوە گەورەكەیە 
داڕشتبێ .  داهاتووی  ساڵی  چوار  روانینی  لەوەناچێت  تێكشكاندووە،  داعشی  ئەگەرچی 
دووبارەبوونەوەی  ئەگەری  بێت،  كەسێك  هەر  داهاتوو،  وەزیرانی  سەرۆك  كە  وایە  ئەمەش 

سیناریۆكانی پێشوو كراوەیە.

*كوردستانی نوێ، رۆژی: 2018/9/5

فیدرالی بارمتەیی

هەر  لە  بەر  ئەمە  فیدرالیدا.  عیراقی  لە  باوە  سیاسەتی  گرتن،  بارمتە  بە  سیاسەتی 
شوێنێك لە باشووری عیراق و پەنجەرەی باشوور، بەسرە، ڕەنگی داوەتەوە.

و  ناوەندێتی  لە  ح��ەزی  بیست،  س��ەدەی  سەرەتای  پایتەختەكانی  وەك  شیعە  بەغدای 
و  بەسرە  بن،  جنسی خۆی  لە  كەنارانە  ئەو  ئەگەر  هەتا  كەنارەكانی،  دژی  تەوەربەندییە 
باشوور بۆ هێزە عیراقییەكان خەزینی دەنگ و داهاتن و پەیژەن بۆ گەیشتن لە كەناری 

پارێزگاكانەوە بۆ كەنارەكانی دیجلە.
ئەگەرچی عیراق فیدرالییە، بەڵام عەقڵییەتی سیاسەتمەدارەكانی تائێستاش مەركەزییە. 
ڕێی  لە  و  پێداون  مافی لامەركەزی  دەستوور  كە  پارێزگاكانی،  و  هەرێم  وادا  حاڵی  لە 
حزبەكانی مەركەزەوە دیسانەوە دەبنە بارمتەی دەستی مەركەز. حزبە عیراقییەكان كە لە 
وەك  پارێزگا  ئەنجومەنەكانی  و  پارێزگار  دەبەنەوە،  پارێزگاكان  ئەنجومەنی  هەڵبژاردندا 
عومدە و پیاوماقوڵان لێدەكەن. بەرپرسن، بەڵام بە وەكالەت كارەكان بەڕێوەدەبەن و بڕیار و 
تەلێكی  هەڵبژاردندا  دەمی  لە  حزبەكانیش  دێت.  بۆ  حزبییانەوە  پایتەختی  لە  راسپاردەیان 
باریك بە مەرجەعییەتەوە گرێیداون، بەڵام كە چنگیان لە دەسەڵات گیر دەبێت، زۆریش 
پابەندی مەرجەعییەت نابن. لەبەرئەوەیە ئەمڕۆ هەم میللەت و هەمیش مەرجەعییەت لێیان 

بەقینن.
ئەمە رەنگە تەفسیری ئەوە بكات كە بۆچی دەستوور فیدرالییە و هەر پارێزگایەك و 

حكومەتێكە، كەچی بەسرە و باشوور هەمیشە گلەیی بێدەسەڵاتی دەكەن.
حكومەتە لۆكاڵییەكانی باشوور، بارمتەی دەستی حزبە دەسەڵاتدارەكانی شیعەن كە بەغدا 

مەسكەن و مەفتەنی هەیبەت و هەژموون و دەخیلەیانە.

*كوردستانی نوێ، رۆژی: 2018/9/6

جووت گوشار

 گوشار لەسەر یەكێتی و پارتی تا كاغەزی سپی بۆ یەك لە میحوەرەكانی دەستەبژێری 
شیعە ئیمزا بكەن، گوشارە لەسەر كوردستان بەگشتی. تایبەتمەندیی دوو حزبەكە نییە تا وا 

سەیر بكرێت ئەگەر ئەوان نەبن، گوشارەكە نامێنێ.
لەسەر  )ئەمریكا(،  نێودەوڵەتی  )ئێران(،  ئیقلیمی  واتا  گوشارییە،  جووت  گوشارەكە، 
سیاسیی  پ��ڕۆژەی  لەسەر  ناوەڕۆكیش  بە  و  پارتی(  و  )یەكێتی  ناونیشانی  بە  ه��ەردوولا 

كوردستانە بە حوكمڕان و ئۆپۆزسیۆنەوە.
هێزەكانی گوشاریش لە ئاڵوگۆڕ و ریزبەندیی جیاجیادان، رێك ئەمەیە كە هاوڕێ شوان 
لای پێی دەوت: )هاوپەیمانێتیی نوێ، لێكترازانی نوێ، ئاڵۆز و باڵۆز لە هەموو جێیەك(. 
جا لەوێدا كورد وەكو كوڕە كەچەڵەكە هەروا شاپی بەردەكەوێت، بەڵام خۆ لە فۆلكلۆری 

كوردیدا كوڕە كەچەڵەكە نمونەشە بۆ دانایی و ژیری لەنێو گەورەكاندا.
گوشار، گوشاری ئەمڕۆیە بۆ ئێمە، وەك گوشاری بۆردومانی كۆیە، بەڵام گوشاری 
كات و ساتیشە بۆ ئەوانەی گوشارەكەمان لەسەر دەكەن. ناوچەكە خۆی لە ململانێی نێوان 
جەمسەرە ئیقلیمییەكان لەناو خۆیان و لەگەڵ نێودەوڵەتیشدایە. سەبرێكی كوردی لەم نێوانەدا 
خۆپاراستنێكی ناچارییە. ئەوی دەتوانێ لەم مەیدانەدا رۆڵ بگێڕێ، میدیای كوردییە، 
چونكە دەستی ئاواڵاترە كە بەشێك نەبێ لە گەشانەوەی ژیلەمۆی ناكۆكی كورد، كورد لە 

هەرێم و سەحنەی سەرتاسەری كوردستانیشدا. 
ئاڕاستەی  هەمە  سیاسەتی  بۆ  ژیری  و  ناوخۆ  لە  ئاشتی  فەرهەنگی  دەتوانێ  میدیا 

كوردستانیی، پەرەپێبدات، تا كورد نەكەوێتە ناو ئاڵۆز و باڵۆزی ریزبەندییە تازەكانەوە.

*كوردستانی نوێ، رۆژی: 2018/9/9

گرتە ڤیدیۆییەكە

گرتە ڤیدیۆییەكەی وێنای دەمەقاڵێی نێوان سەرۆك وەزیران و پارێزگاری بەسرە دەكات، 
بە دیوێكی گەشدا دیموكراسیی پەیوەندیی حكومەتی ئیتحادیی و حكومەتی پارێزگاكان 
ئاشكرای  شكستێكی  قەترانیش،  رەشی  ئەمما  رەش،  دیوێكی  بە  بەڵام  دەك��ات،  ئاشكرا 

ئیدارەدانی حكومەتی عیراق دەردەخات.
سەرۆك وەزیرانێك كە داوای دەكرد حكومەتی هەرێم خزمەتگوزاربێت تا خەڵك ناڕەزایی 
نەبێت، دیموكراسیش بێت كە ناڕەزایی خەڵك قبوڵ بكات، ئێستا تەحەمولی حەفت و هەشتی 
پەرلەماندا. لە شانسی  لەیەك جەلسەی ئوسولی  ناكات  پارێزگاری هەڵبژێردراوی خەڵك 
پێشەوە رێكوپێكەو لەپشتەوە سەد پینەی هەیە. ئەوەی خۆی بۆ بەسرە پێی ناكرێت داوا 

دەكات لە سلێمانی بكرێت. 
وابوایە  ئەگەر  تەواو،  بكاو  تۆمار  نییە كە هەر شكستی عەبادی  ئەم گرتەیە، گرتە 
بە دەق  ئەوەیە كە عیراق  بەڵكو كێشە  دابنرێت،  تر لەجێی  چارەسەر دیاربوو كە یەكێكی 

فیدراڵییە، بەڵام بە دەقیقە و سات ئەم بەرگەی نەكردۆتە بەری. 
لە  چ��اوی  ه��ەر  و  خ��ۆی  ئەستۆی  ناگرێتە  هیچ  كە  رۆتینییە  مەئموری  پارێزگار 
بارانی بەخوڕی سەرەوەیەو خۆشی هیچ دەستپێشخەرییەكی نییە. عەبادی-ش دەرچووی 
خوێندنگەی بیرۆكراتی كیتابوناوكیتابوكمە كە گەرەكێتی ئاگای لە هەموو قەرارێك بێت و 

ئاگاداری هیچ جێبەجێكردنێك نەبێت.
ئەم دیمەنە لە كاتی ئاسایی تێدەپەڕێ و هیچی وا فەرق ناكات، بەڵام لە تەنگژەكاندا 

دەبێتە دەمەقاڵێی پەرلەمان و شڵەژانی ژیان و گوزەران، بەعدە خەراب ئەلبەسرە.

*كوردستانی نوێ، رۆژی: 2018/9/10

لیستی )105( بۆ.. 

نیشتمانیی  یەكێتیی  لیستی   ،105 لیستی  راپەڕینەوە،  دەروازەی  رانیەی  لە  لەمڕۆوە 
دیموكراتی  و  خەباتی  بە  دەست  ج��ەلال،  مام  قوبادی  هەڤاڵ  بەسەرۆكایەتیی  كوردستان 

جەماوەری خۆی دەكات بۆ ناساندنی بەرنامە و ستراتیجی لیستەكە.
لیستی 105 هەڵقوڵاوی دیدی یەكێتییانەیە، پشتبەستووە بە ئەزموونی یەكێتییەكەی 
ئەمڕۆی  پێویستییەكانی  ئاوێتەی  كە  حوكمڕانیدا.  لە  و  ش��ۆڕش   لە  خەڵك  كۆمەڵانی 
كۆمەڵی كوردەواری كراوە  و چوار ساڵی داهاتوو تیمێكی دڵسۆز دەخاتە خزمەتی تێكۆشانی 

پەرلەمانی  و حكومەتییەوە.
لیستی 105 لە چوار ساڵی داهاتوو بۆ پتەوكردنی یەكێتیی ریزەكانی گەلی كوردستان 
ئامانجی  دەوری  لە  كوردستانییان  دەخ��وازێ��ت  ه��ەڵ��ب��ژاردن،  و   دیموكراسی  ئ��ام��رازی  بە 
ئامانجی  بەدیبێت .  شێلگیرانە  بتوانرێت  كە  كۆببنەوە  ئەوتۆ  نیشتمانی  خزمەتگوزاری  و 

)بۆ.. ئارامی، هەلی كار، خزمەت(.
فراوانی  ئاسۆی  تێپەڕێنێت  و  راب��ردوو  ساڵی   چەند  گرفتەكانی  گەرەكێتی  بەرنامەكە 
ئەوەیە  شایانی  كوردستان  گەلی  چونكە  پێبكرێتەوە.  دەس��ت  هەمەلایەنە  گەشەپێدانی 
چاكترینی بۆ بكرێت ، پاشەكەوتی گوزەرانی وەك خۆی لێ بكرێتەوە  و بگرە دوای ئەوەش 

چاوی لە رەوتی گەشەی بەردەوامە.
دام��ەزراوە  یەكێتی  و سێ )خ(یكە  رێبازی  لەسەر  و  واقیع  ناوجەرگەی  لە  بەرنامەكە 
كە سەرۆك مام جەلال دەیووت: ״پشت بە خوای خۆمان، خەڵكی خۆمان  و خودی خۆمان 
دەبەستین״. دوای ئەوەش چی زیاتر هات لە پشتیوانی  هەلومەرجی خۆیی  و بابەتی ئەوا 

خێری سەربارە.
 بەرەو سەركەوتنی 105، سەركەوتنی خەڵكی كوردستان لە ئامانجی یەكێتی  و یەكڕیزی  

و دیموكراسییەكی پایەدار  و كوردەوارییەكی گەشەكردوو  و ئاوەدان.

*كوردستانی نوێ، رۆژی: 2018/9/11

لە هەڵبژاردندا، كۆتری سپی و شنەی باین

لە دەروازەی راپەڕینەوە، لیستی یەكێتی، راپەڕینی تازەی خەباتی مەدەنی  و دیموكراسیی 
كوردستانی دەمەزەرد كردەوە. ئاپۆرای جەماوەر  و جۆش و خرۆشی دەستپێكی كەمپینی 
یەكێتی بۆ ئەم هەڵبژاردنە سەرتاسەرییە، مژدەیەكی خۆشە بۆ یەكێتییەكان كە هەڵسانەوەی 
ن��وێ  و  داوەت���ەوە  و حزبەكەی م��ام ج��ەلال وەك لە شۆڕشی  ب��ەری خ��ۆی  نوێی یەكێتی 
دامەزراندنی بناغەی ئەزموونی هەرێمی كوردستاندا پێشڕەو بوو، وا لە راپەڕینی مەدەنی  و 
دیموكراتی دەروازەی راپەڕینیشەوە مۆدێلێكی تازەی خەبات بەرپا دەكات. لیستی 105 بە 
سەرۆكایەتیی هەڤاڵ قوبادی مام جەلال  و ئەندامێتیی تیمێكی كارا و ئازا  و ژیر، سەرمەشقی 
كینەبەری  و گرژی  و سەنگەربەندیی  لە  دیموكراسی  نوێیەیە كە ململانێی  ئەو مۆدێلە 
ئازادانە  كێبڕكێی  بەشی  كە  ئەوتۆ  مەدەنی  شێنەیی  هێمن،  ململانێیەكی  دەكاتە  توندەوە 
لەلایەك  و بەشی ئاشتی  و هێمنایەتی  و یەكڕیزیی گەلی كوردستانی لەلایەكی ترەوە تێدا 
تایبەتمەندیی  جیاواز  و  نوێ  و  خیتابی  هەم  یەكێتی  لیستی  هەڵبژاردنی  خیتابی  بێت. 
خزمەتەكانی یەكێتییە  و هەمیش زەمینە بۆ یەكڕیزیی  و یەك سەنگەری گەلی كورد لەم 
قۆناغە هەستیارە، خۆش دەكات. تەرزی نوێی كەمپینی یەكێتی بۆ خزمەت  و ئاوەدانی  و 
هەلی كار، دڵنیاییە بۆ خەڵكی كوردستان كە دەشێ ململانێكاری دیموكرات بین  و دەشێ 
یەكڕیزیش بین. ململانێی رەوا هەبێ  و یەكێتیی نیشتمانیی كوردستانیش بەهەر دوو دیوی 

حزبی  و نەتەوەییەوە پارێزراو بێت.
بۆ پێشەوە بەرەو سەرخستنی لیستی 105.

*كوردستانی نوێ، رۆژی: 2018/9/12

بۆ هەلی كار

هەلی كار، هەر داوایەكی رووكەش و دروشمێكی هەڵبژاردن نابێت، بەڵكو ستراتیژێكی 
چەند وێستگەیی لیستی 105 ی یەكێتیی نیشتمانیی كوردستانە بە سەرۆكایەتیی هەڤاڵ 
چەند  تەنگژەكانی  و  وڵاتەكەمان  حوكمڕانی  ئەزموونی  هەڵقوڵاوی  جەلال.  مام  قوبادی 

ساڵی رابردووە.
و  بانق  لە  نییە  ئ��ەوە  هەر  بەئەزموون،  و  ژیر  دارای��ی حكومەتی  توانای  و  دەس��ەڵات 
دامەزراوە داراییەكان و سەرچاوەی بودجەی رەسمیی وڵات هەیە، بەڵكو داهاتی حكومەت 
ئەو داهاتەیە كە وڵاتمان هەیەتی لە بازاڕ و كەرتی تایبەت و وەبەرهێنان. ئەم سەرچاوەیە 
ئەگەر سەرمایەگوزاریی تێدا بكرێت، سەروەت و سامانی جێگیر و لە بن نەهاتووی وڵاتە. 
حكومەتێكی  و  ئارام  بازاڕێكی  و  لەبار  ژینگەیەكی  دەك��ات،  دابین  سەرمایە  ئەم  ئەوی 
خزمەتگوزارە كە بووژاندنەوەی بازاڕ و هەلی كار و كەسابەت و خۆبژێوی وا دابین دەكات 
فەرمانبەرانی  كەرتی  كە  قەبە  بیرۆكراتی  دەزگایەكی  ببێتە  حكومەت  ناكات  پێویست 
هەڵایساو بێت و نەتوانێت مووچە و گوزەرانیان دابین بكات و بەرهەمی ئەوتۆشی نەبێ 
گ��وزەران  و  و مووچە  بكات  بیرۆكراتییەكەی خزمەت  دام��ەزراوە  لەشكری  ق��ەدەر  بە  كە 
دابین بكات. بەڵكو حكومەتی كارا لە ناو ژینگەیەكی لەباری بازاڕ و بزاوتی بازرگانی 
و ئابووریدا لەجێی مووچەی دڵەڕاوكێ، بە گوژمەی لەسەریەك هەلی كار بڕەخسێنێ و 
لە وەرزی جیاجیادا ئەم هەلی كارە جاڕ بدات و ژیانی چاك و باش بۆ هێزی كاری وڵات 

دابین بكات.
كەرتی  لە  نییە  دەستبەرداربوون  دا   105 لیستی  بەرنامەی  لە  كار  هەلی  پرەنسیپی 
گشتی، بەڵكو پەرەپێدانی كەرتی تایبەت و بازاڕە تا حكومەتی خزمەتگوزار بپەرژێتە سەر 

خزمەتگوزارییەكان و پڕۆژەی تەشغیلی و وەبەرهێنان.

*كوردستانی نوێ، رۆژی: 2018/9/13

پرسیاری بەردەم حكومەتی عیراق

پرسیاری بەردەم حكومەتی عیراق ئەگەر پرسیارێكی جەوهەری بێت، لەسەر ئەوە نییە كەی 
پێكهاتەكەی تەواو دەبێ و دوا ئیستحقاقی سیاسی و پشكی پێكهاتەكان چۆن رێكدەخرێت؟ 
لەسەر ئەوە زۆر وتراوە و نووسراوە. پرسیاری جەوهەری ئەوەیە؛ پەیام و پرۆگرامی ئەم حكومەتە 

بۆ عیراقی چوار ساڵی داهاتووە كە خۆی تەمەنی دەستووری كابینەكەیە، یاخود نا؟.
حكومەتی پێكهاتوو بەو كەفائەت و لیاقەتە پێكهاتووە كە لایەنەكان لەسەری ساغبوونەتەوە 
و گەرما و سەرمای ئەم دەورانەی هەڵگرتووە. هاوسەنگیی پێكهاتەكان، حزبەكان، تازە ئیتر 
لەمەودواش، هاوسەنگیی ئیقلیمی و نێودەوڵەتی گەڵاڵەیان كردووە. تاقیگەی كیمیاوی كە 
حكومەتی لەسەر دانراوە لەسەر تەوقیتی پایز و زستانی )2018( و ئەوپەڕی )2019( 
قوڕمیش كراوە، بەڵام حكومەت بۆ چوار ساڵە و ئەركی چوار ساڵی داهاتووشی لەسەرشانە.
وا حكومەت هەیە، شەرعییەتی دابین بووە و بەپێی رێڕەوە دەستوورییەكان مۆری رەوایی 
دادێی  ساڵی  چ��وار  پێشهاتەكانی  و  دان��اوە  داهاتوو  ساڵی  چ��وار  بۆ  خۆی  ئایا  لێدراوە، 

لەبەرچاوە، یاخود بە كەشوهەوا و هاوسەنگیی سبەینێی سپاردووە؟.
چوار ساڵی داهاتوو ماوەیەكی زۆرە. بەشی زۆر لێقەومان و بەسەرهات دەكات. حكومەت 
بەدیدی ئەو لێقەومان و بەسەرهاتانەی دێن، خۆی تەیار دەكات؟، یان پێشب�ینی نییە و 

سیناریۆی روبەڕوبوونەوەیان بۆ زەمەن جێدەهێڵێ؟.
لە دوای كەوتنی سەدام، حكومەت بە ئاڵوگۆڕە، بە دەستوور و هەڵبژاردنە. بە هەموو 
پێچاوپێچەكانی  فلتەرە  و  خاووخلیچكی  و  ئاڵۆزی  عەیبیشی  دیارترین  عەیبەكانیەوە، 
هەموو  بەس  رادەگەیەنرێت  پێكهاتنی،  تەوقیتی  بەگوێرەی  جارێك  هەموو  پێكهاتنێتی. 

جارێك دەرەقەتی چوار ساڵ و لێكەوتەكانی نایەت.
نێودەوڵەتی دێنە  تەجرەبەكان وا دەڵێن. ماوەی داهاتوو دۆسێی ئیقلیمی و ناوخۆیی و 

سەر پلێت. حكومەتی عەبدولمەهدی چۆن سەودای پێدەكات و سەودای لەگەڵ دەكات؟.

*كوردستانی نوێ، رۆژی: 2018/10/30

كوڵاندن و قەلاندن

كە تەواوكردنی حكومەتی عادل عەبدولمەهدی لەبەر كێشمەكێشی حزب و لایەنەكان بە 
دوو حزبی یەكێتی و پارتیشەوە كەوتە قۆناغی دووەمەوە تا دوا رێكەوتنی لەسەر دەكرێت، 
لە  كار  بەغدا  ئەوی  تر  جارێكی  تێكەڵبۆوە.  بەغدا  و  كوردستان  پرۆسەی  دوو  تەوقیتی 
كەینوبەینی پێكهاتنی حكومەتی هەرێم دەكا و ئەوی هەرێمیش كاردانەوەی لە بەغدا دەبێت. 
ناوخۆی  سیاسەتی  پێكوتەی  كە  هەیە  كەركوك  بێنازەكەی  دۆسێ  گرنگتر  بەغداش  لە 
كوردستان و سیاسەتی كوردستان و بەغدا لەبەرامبەر یەك، بۆشاییەكی هەلپەرستانەی بۆ 

پارێزگاری )بە كەفالەت( دروستكردووە تا دوا هەلی تەعریب بەكاربێنێت.
كەركوك هەر نەیسە كە چەقی بەستووە و چاوەڕێی گەڕێكی تری ململانێی سیاسییە، 
ئەی هەرێم بۆ خاوەخاوێتی لە خۆڕێكخستنەوەی دۆسێكانی؟ بادینی وتەنی چەند بیكوڵێنی 
و بیقەلێنی هەر هێلكەیە. پرۆسەی سیاسیی چۆن بگیرسێتەوە هەر لەسەر ئەوە رادەوەسێت 
كە ئیستحقاقی هەڵبژاردن و هاوسەنگیی هێز و نەخشەی دابەشبوونی سیاسیی دوو دەیەی 
رابردوو دەبێتە بنەما. نە یەكێتی گەرەكێتی ئیستحقاقەكە فەرامۆش بكات و نە پارتیش 
نەشئەی 45 كورسی تا سنووری وەتاقخستنی هێزەكان، یان وەتاقكەوتنی خۆی دەبات، تاڵە 
دەزوویەكی ورد و باریكە كە چوون پەڕینەوە بەسەر پردی سیراتدا، چاوتیژی و حەوسەڵەی 

پەڕینەوەی دەوێت.
كوردستان  واقیعی  جەبری  كە  ئیستحقاق  و  هاوسەنگی  نێوان  رەهەندانەی  ئەم  لەبەر 
دەیخوڵقێنێت، هەر دواخستنێك لە پرۆسەكە كە تەوقیتی پێویست بۆ گەڵاڵەی كابینەی نوێ 
بەغدا چاوەڕێمان  لەگەڵ  كە  دەبێت  تەواو  نەتەوەییەكە  ئەركە  لەسەر حیسابی  تێبپەڕێنێت 

دەكات. كەركوكیش لەسەر رێی چوونە بەغدامانە.

*كوردستانی نوێ، رۆژی: 2018/11/5



202

پۆستەكان وەرگێڕانی شەراكەت بن نەك قەرەبوو

لە رووی دەستەواژە و گوتەزاوە ئەدەبیاتی سیاسی لە كوردستان بێ قوسوورە: شەراكەتی 
راستەقینە و ئیستحقاقی هەڵبژاردن و تەوافوق و زۆر ئەلفازگەل و ئەلقابگەلی شیرینی تر 
دەڵێینەوە، بەڵام لەكردەوەو رەفتاردا هەرئاڤا تەزی بە یەكتری دەفرۆشینەوە با ناوی مای 
باردیشی لێ بنێین. ئێمە هەموو ئەم داخوازییە باشانە لەو عیراقە دەخوازین كە بە ڕاست 
و چەپەوە، بە گەشبین و رەشبینەوە بە شۆڤێنی و نەیارێتی تۆمەتباری دەكەین، كەچی 
بنمیچی داواكانمان لێی وایە كە هەموو ئەم خیتابە باشەمان بە ناو و ناوەرۆكەوە رووبەڕووی 
كردۆتەوە، خۆشمان لە گۆرەپانی سیاسیی كوردستاندا ئاڵۆزمان كردووە و لە چەند وێستگەی 

سیاسیی ساڵانی رابردوو هەمان ئەو ناوە باشانە بۆ ناوەرۆكی نەگۆڕاو بەكاردێنین.
ئەمڕۆی  سەنگینی  ویستێكی  سیاسی،  بڕیاری  لە  و  شەراكەت  لە  بەشداری  داوای 
پایە  و  پۆست  و  وەزارەت  ژم��ارەی  بە  تەنها  جارێك  هەموو  بەڵام  كوردستانە،  سیاسەتی 
دیزاینی  دەستكاری  بێ  پۆست  ب��ەڵام  گرنگن،  پۆستەكان  بێگومان  دەكرێت.  تەرجەمە 
حوكمڕانی كە هەموو جار كۆپی دەوڵەتی قووڵ دووبارە دەكاتەوە مەحكومە بە شكست. 
شكست بۆ ئەوانەی پیادەی دەكەن و لە دەرەنجامدا هاوپەیمانەكەیان لە نیوەی رێ بێزاردەبێ 
و كەڵكی لێ نابینن و شكست بۆ ئەوانەش سەرەنجام وەك میوانی پرسە بەشداری دەبن 
لەهەردوو زۆنی جاران داوای  ئێستا  وا  ئەم دۆخەیە  لەبەر  بن.  بڕیار  ئەوەی شەریكی  تا 
بەشداری لە ئیدارەی ناوچەكانی یەكتری؛ لەیەكتری دەكرێت. ئەوە كە ئێستا مشتومڕ و 
گفتوگۆی لاقرتییە لەسەر ئەوەی ئیستحاقی هەڵبژاردن، كە مەعلومە ژمارەی كورسی 
لەدایكبووی كۆنترۆڵی زۆنێكە، دەیخوا یان ئیستحقاقی نفوزی ناوچە و هاوسەنگی هێز 
دەیخوا؟ سەرچاوەی ئەم مشتومڕە بێزەنتییە ئەوەیە لەناوچەی یەكتری میوانن و نە فیفتی 
فیفتی و نە یەكەمێتی یەكیان و نە جێگۆڕكێی دووەم و سێیەمیان نەیتوانیوە وەڵامدەرەوەی 

ئاتاجی ئەمڕۆی سیاسەتی كوردستانی بێت.
سندوقی یادەوەری زیندوو لەبیرێتی كە دەستەواژەی فیفتی فیفتی نە هی ئەدەبیاتی 
یەكێتی بوو و نە لەلووتكەی وەك یەكی ستراتیژیشدا هاوسەنگی لە پۆست و پایە هەبوو 

تاوەكو نها بگوترێ ئەوی جاران نەما كە خۆی ئەو جارانە قەت هەر نەبوو. ئەوی وایكردووە 
لاسەنگی پۆستەكانی زەمانی مەجازی فیفتی فیفتی هیچ كەڵكی وای نەبێ دوو زۆنی 
لە  ئەمەش  و  كایەوە  نەهاتە  هەر  بڕیار  راستەقینەی  شەراكەتی  ئەوەبوو  بكات،  چارەسەر 
وێستگەی چارەنووسسازدا وا وێناكرا بڕیار نا هاوسەنگە و دەرەنجامیش نامۆبوون بێت لە 
ئیدارەی دۆسێی ریفراندۆم و ئابووری سەربەخۆ و بەدواهاتووەكانی ئیستحقاقی كورد لە 

بەغدا لە پۆست و لە مافدا.
وەك چۆن دیزاینی حوكمڕانی لە عیراقی فرەپێكهاتەدا وایلێهاتووە كەم دۆسێی كوردی 
رەوشە  ئەو  سڵاوی  ریزەكانی  پەرتەوازەیی  بە  كوردیش  و  دەجوڵێنرێ  پێی  و  دەڕوا  لەبەر 
كە  كێشەكە  بنەڕەتی  بۆ  دەستنەبردن  و  وێڵكردن  بە  لە كوردستانیش،  ئاواش،  دەسەنێتەوە، 
بێ  بەسەركردنەوەی  و  تاقیكردنەوە  زار  دەبینی  راستەقینە  بڕیاری  لە  شەراكەتە  نەبوونی 

بڕیاردان، دیمەنی سەرەكی جووڵەی سیاسییە.
وەزارەتێكی  لەپەراوێزیدا  كوردیش  ناكۆكی  كە  شیعە  ماڵی  ململانێی  مەیینی  دۆخی 
یەكێتی بە بارمتە گلداوەتەوە، خەریكە سەر بۆ خۆكێشانەوەی عەبدولمەهدی دەكێشێت كە 
دایمەو دەرهەم یاداشتی كشانەوەی لە چەكمەجە داناوە، بەڵام دۆخی مەینی گفتوگۆی 
كابینەی تازەی كوردستان هێشتا لە پشتی هەوری نادیارە و نازانرێ بە زوویی پەڵەی خێر 
دەداتەوە، یان خەراجی بۆ شوێنێكی تر دەڕوا، كە پەیوەست دەكرێت بە پێكوتەی پرۆسەی 

سیاسیی كوردستانەوە؟.
هیچ شتێك دژوار نییە ئەگەر گفتوگۆیەكی جددی لەسەر بە كردەوە شەراكەت كردن 
بەرپا بكرێت كە پۆست و پایەكان تەرجەمەیەكی فیعلی بن، نەك ئەڵتەرناتیڤی خاتر جەمی 

بن.

*كوردستانی نوێ، رۆژی: 2018/11/19

فەسڵی پێنجەم
1-پاشبەندی هەڵبژاردە

پایەدار بێ یادی حكومەتەكەی مەلیك مەحمودی نەمر

رۆژی  لە  كە  خ��وارووە  كوردستانی  حكومەتی  یەكەمین  ساڵەی   )٧٧( یادی  ئەمڕۆ 
)1918/11/1( مەلیك مەحمودی نەمر لەسلێمانی رایگەیاند.

هەڵبەتە یادكردنەوەی ئەو بۆنە نەتەوەیییە لەم رۆژەدا كە تێیدا كوردستان و عێراق لەبەردەم 
پێشبینی كراودان، چەندین مانا و مەغزای سیاسی  دەورانێكی دوورودرێ��ژی گۆڕانكاری 

هەڵدەگرێ و هەق وایە لەئاستیدا هەڵوەستە بكرێ.
بەنسیبەت كوردەوە دەشێ سەرنج لەو هەلومەرجە دژوارە ناوخۆیی و ناوچەیی و نێودەوڵەتییە 
بدەین كە شێخی نەمر حكومەتەكەی خۆی تیا پێكهێنا، ئەو هەلومەرجەی كە نەیهێشت 
پاشگەز  دواتریش  بگرێتەوە و  خ��واروو  كوردستانی  سەرجەم  خۆماڵی  دەسەڵاتی  سنووری 
وەختەی  ئەو  سیاسەتی  هەڵبەتە  بوو.  ب��ەدواوە  حكومەتەكەی  لێدانی  ئینگلیز و  بوونەوەی 
زلهێزەكان لەبەرژەوەندییاندا نەبوو ئەو پێكهاتە نەتەوەییەی كورد پێ بگرێ و فراوانتر ببێ، 
لەبریتی ئەوەش تا دەهات رەوتی هەڵسوكەوتەكانیان بەپێچەوانەی خواست و ویستی گەلی 
كورد بەئاراستەی لكاندنێكی زۆرە ملێیانەی كوردستان بە عێراقەوە هەنگاوی دەنا.لەكاتێكدا 
حكومەتەكەی شێخ پێش پێكهێنانی قەوارەی عێراق كەوتبوو، كە دەوڵەتی تازە پێكهاتووی 
عیراقیش دروست بوو هەرگیز خواستە نەتەوەییەكانی كورد لەلایەك و خواستەكانی شیعەی 
باشووری وڵاتی لەلایەكی ترەوە، تێیدا رەچاو نەكرا. هەرچەندە راپەڕینی شیعە لە شۆڕشی 
بیست و بەشداری پێش وەخت و پشتگیری گەلی كورد بە ڕابەری شێخ مەحمودی حەفید 
لە  دەست  نەبێ  هیچ  كە  كرد  دروس��ت  ئینگلیزەكان  بۆ  ئەوتۆی  فشارێكی  لەراپەڕینەدا 
حوكمڕانێتی راستەوخۆی كوردستان و عێراق هەڵبگرن. بەڵام حوكمی مەدەنی عیراق تازە 
بەكەمینەیەكی  دەك��را،  ئاراستە  ئینگلیزەكانەوە  لەلایەن  ناراستەوخۆ  كە  كراویش،  دروست 
سوننی سپێردراو سەرەنجامیش بەدرێژایی مێژووی ئەم قەوارە لەرزۆكە دەسەڵاتی سوننی 
ئیمتیازاتەكانی بەشدرابوونی سیاسی و كۆمەڵایەتی و ئابووری پاوانی خۆی كرد تا لەسایەی 
سەركوتكردنی  پاكتاوكردن و  سیاسەتی  گەیشتە  كار  عەفلەقییەكاندا  بەعسییە  دەسەڵاتی 

كورد لەكوردستان و شیعە لەباشووردا.

ئێمە لەكاتێكدا یادی ئەم سەروەرییە نەتەوەیییە وەكو كەلتورێكی روحی دەكەینەوە پێویستە 
چاو لەئایندەیەك بكەین كە تێیدا كورد بە ئۆرگانێكی یەكگرتووی پتەوو تۆكمەوە، نەك بە 
ناوچەخوازی و پەرت و بڵاوییەو ئامادەباشی بۆ هەر گۆڕانێك كە لەعێراقدا روودەدا بنوێنێ. 
ناوچەیی و  سیاسییە  هاوكێشە  قوربانی  نەكرێتە  كورد  خەباتی  كۆشش و  ه��ەوڵ و  تاچیتر 
بەیەكگرتوویی و  عێراق  ئێستای  ق��ەوارەی  مانەوەی  لەپێناو  هەروەها  نێودەوڵەتییەكان. 
دووبارەنەكردنەوەی هەڵەكانی رابردوو كە جگە لە شەڕ و شۆر هیچی دیكەی بۆ گەلانی 
عێراق تێدا نەبوو. پێویستە لەئایندەی دوای روخانی رژێمەكەی )صدام( ویست و خواستەكانی 
كورد و شیعە لەبەرچاو بگیرێن و بگرە لەحكومەتێكی دیموكراتی و پەرلەمانی و فیدرالی دا 

قەرەبووی دەیان ساڵ سیاسەتی تایفەگەری و شۆڤێنیستیان بۆ بكرێتەوە.

*كوردستانی نوێ، رۆژی: 1995/11/1

ئەبو غنێمی بەعس  و خاكی میعادی دە هەزاریەكان

لە فلیمی )اسكندریە لیی؟(ی دەرهێنەری بەناوبانگی میسری یوسف شاهین دا، ژنێكی 
جوولەكە لە ئەسكەندەریە دەژی و دراوسێی ماڵە عەرەبەكانی گەڕەكی خۆیەتی. ژنە مێردەكەی 
زەمەنی  رۆژگ���ارەوە.  نشێوی  ه��ەوراز  و  گێژەنی  دەكەونە  منداڵەكانی  خۆی  و  دەم��رێ  و 
ئیسرائیل.  دەوڵەتی  كردنی  چێ  بۆ  زاێونیزمە  بانگەوازی  زەمەنی  فلیمەكە  رووداوەكانی 
ئیجرائاتە ماددییەكان بۆ چوونی جوولەكە لەهەر شوێنێكی دونیاوە بێت گەلێك زۆر بوو. ئەوەێ 
بەهەشت  و سەرزەمینی میعاد بوو. ژنەی ئەسكەندەریە دراوسێ وەفادارەكەی جێ دێڵێ  و 
دەچێتە خاكی میعاد، بەڵام چی ببینێ، لەپاڵ جیاوازی كردن لەنێوان جوولەكەی رۆژهەڵاتی و 
ئەوروپاییدا ژنە دەبینێ چۆن فەلەستینییەكان لەسەر خاكی باوباپیرانیان دەردەكرێن و ئاوارەی 
لە  دەكرێن.  نیشتەجێ  نەچووەكان  وێك  جوولەكە  ئ��ەوان  لەجێگای  دەبن  و  حاڵ  ماڵ  و  بێ 
پەرەسەندنێكی درامی دا فلیمەكە بەوە كۆتایی دێ كە ژنە دەگەڕێتەوە بۆ ئەسكەندەریە، بۆ 
لای دراوسێ دێرینەكانی،  و زمان حاڵی یوسف شاهین-یش ئەوەیە )جێ كردنی نیشتمانێك 

لەسەر حسابی دانیشتوانی ڕەسەنی نیشتمانێكی دیكە تراویلكەیە و هیچی تر(!
عەرەبی باشووری عێراق خەڵكانێكی چەوسێنراوی دەستی رژێمی تایفەگەری بەعسی شۆڤێنی 
عێراقن لەجێی ئەوەی تێبكۆشن بۆ ئەوەی لە نیشتمانی خۆیاندا سەروەر و خوشگوزەران بن، بەعس بە 
)10( هەزار دیناری تەزویر راپێچیان دەكا تا ماڵی كورد داگیر بكەن، ئێمە گەلێك جار دەمانگوت 
ئەمە سیاسەتی رژێمێكی هەڵنەبژێراوی خەڵكە نەك خواستی میللەتەكە، بەڵام لەبەرچاوی خۆم، 
نەبوو، هەروا  بینیم ئەوانە چۆن هەڵاتن، چونكە كەركوك نیشتمانی ئەوان  لەراپەڕینی كەركوكدا 
بینیشم چی تاڵانێكیان لەشارەكەم دا كرد دوای ئەوەی بە پاڵپشتی بەعس گەڕانەوە. ئێستا ئەوان لەم 
هەڵمەتی تەعریبەدا جارێكی تر بەخۆشحاڵییەوە لەجێی ماڵە كوردە دەركراو نیشتەجێ دەبن. تەماشا 
كەن بەعس وای فریو داون كە كەسێكی وەك ژنە جوولەكەكەی )اسكندریە( یشیان تێدا هەڵناكەوێ.
ئای ئەم عێراقە چی وڵاتێكی نەزۆكە كە خەڵكەكەی لە پەراوێزی چەوتییەكانی رژێمەكەیاندا 

بە دوای دەستكەوتی پروپوچدا دەگەڕێن!
*هەفتەنامەی ئەمرۆ، رۆژی: 1997/6/26

لەسەر زەمین چوارین، لە ئەندێشەدا ناچار نین وابین

لەژێر ئاسمانی لەكاركەوتوو  و نووستووی خۆرهەڵاتدا بەدرێژایی چەندین سەدە، رەگەزێكی 
لەبیركراو هەیە ناوی كوردە.

سەروتاری یەكەمین ژمارەی گۆڤاری رۆژی كورد-1913.

چیرۆكی پێكهاتنی رێباز و بیری كوردستانی لە كوردستان شتێك جیاوازە لە پێكهاتنی رێباز و 
بیری نەتەوەیی لە نموونەی گەڵانی تردا. لەنموونەی بیری نیشتمانیی فەلەستینییەكاندا دەیان 
ئەدەبیاتی  پێكهێناوە،  فەلەستینیان  رزگاریخوازی  ئەندێشەی  بیر و  لێكۆڵینەوە  ناوەندی  سەنتەر و 
سیاسیی فەلەستینییەكان بەهەموو رەوت و خوێندنگەكانیانەوە پێش دەستپێكردنی خەباتی سیاسی و 
رزگاریخوازیی فەلەستینییەكان كەوتووە، لەبەرئەوەی ئەدەبیاتی سیاسیی فەلەستین چی وتووە و 
گرتووە.  قاڵبی  جۆرە  بەو  فەلەستین  رزگاریخوازی  خەباتی  رەوتی  داڕشتووە،  رێبازەكەی  چۆن 
بۆ  وەف��اداری  ئەندازەی  لە  خۆی  شەرعیەتی  ك��ردار  بۆیە  كەوتووە.  ك��ردار  پێش  بیرۆكە  لەوێدا 

بیرۆكەكەوە وەرگرتووە.
ئەیقۆنەی بیرۆكە چۆن شكڵی گرتووە، دەبوایە كرداری فەلەستینی بەو جۆرە هەوڵی جێكردنەوەی 

خۆی بدات.
لەنموونەی كوردستانیدا تاڕادەیەكی زۆر دەستپێك و پەرەسەندنەكە جیاوازە، بەشێوەیەكی گشتی 
رێباز و ئەندێشەی بیرۆكەی كوردستانی لەناو واقیعی خەباتی سیاسی و بزوتنەوەی رزگاریخوازی 
ئەم  پێچەوانەی  بەرچاومان هەیە، كە  نموونەی  تەنها دوو  گەلی كوردستاندا گەشەیان كردووە. 
رەوتە دەربخات، نموونەی نامیلكەی )العرب و الاكراد( ەكەی مامۆستا برایم ئەحمەد و ئەدەبیاتەكەی 

)ژێ كاف(.
)العرب والاكراد( ساڵی 193٧ لەلایەن برایم ئەحمەدی رووناكبیرەوە نووسراوە نەك برایم ئەحمەدی 
كوردستانێتی  رەهەندەكانی  ستراتیژییەوە  دیدێكی  لە  بۆیە  سیاسییەوە،  سەركردەی  چالاكڤان و 
شیكردۆتەوە، گۆڤاری )نیشتمان( ی ژێ كافیش )1943-1944( هاوشانی دەستپێكردنی خەباتی 

كردووە و  گەڵاڵە  كوردستانیی  ئەدەبیاتێكی  رەوتی  بیرۆكە و  كوردستانییە  رێكخراوە  ئەم  سیاسیی 
هەولێدا لە كۆڕی كرداریشدا جێبەجێیان بكات.

بێ لەمە بەشی زۆری ئەدەبیاتی سیاسیی كوردستانیی لە جەرگەی خەباتی سیاسی و چەكداریی 
شۆڕشەكانی كوردستاندا نووسراون، ملكەچی هەلومەرجی سیاسیی رێكخراو  و حزبەكان بوون لەناو 

جوگرافیای ئاڵۆزی شۆڕش و بەریەككەوتنە ئیقلیمییەكاندا.
بۆیە كۆشش و ماندووبوونێكی زۆری دەوێت تا لەناو هەموو بەز و چەورەی واقیعی داسەپاودا 
دەماری كوردستانێتی و ترپەی دڵی رێبازی نەتەوەیی سەرتاسەریی بدۆزینەوە. بێگومان ئەمەش 
لە خەباتی  نیشاندانی كێماسییەكە  ئەوەی  بەقەدەر  نییە  تێكۆشان  لۆمەكردنی حزبەكانی كۆڕی 
دەستەبژێری رووناكبیریی كوردیدا، كە نەیانتوانیوە لە دەرەوەی حزبەكان و پابەندییە سیاسییەكانیان 
لە مەیدانی خەباتدا ئەدەبیاتێكی رۆشن و رەوانی كوردستانیی بەرهەم بهێنێت. ئەدەبیاتێك ئاسۆ  و 
رەهەندەكانی بیری كوردستانێتی و رێبازی نەتەوەیی سەرتاسەری دیاری بكات و بیخاتە خزمەتی 
كوردایەتی كردارەكییەوە، رەچەتەكانی مولزەم بێت و پێوەری رێكخەر بێت بۆ جوڵەی هەر حزب و 
رەوشێكی ناو بزووتنەوەی رزگاریخوازیمان. جاران ئەوە زەحمەت و دژوار بوو، چونكە كوردستانێكی 
رزگار نەبوو ببێتە شوێن پێ بۆ دەستپێك. چەند ساڵێكە ئەم مەیلە بۆ تێكۆشانی رووناكبیریی 
ئەدەبیاتێكی  بەرهەمهێنانی  بۆ  نوێباوە  هەوڵێكی  بەردەستتان،  گۆڤارەی  ئەم  پێكردووە.  دەستی 

كوردستانیی سەرتاسەر  و پێكەوە گرێدانەوەی خەمی نەتەوەیی لەهەر بەشێكی كوردستاندا.
گرنگە ئەم گۆڤارە ئەم بیرۆكە كوردستانییەی خۆی لە بواری تیۆری و بواری هەڵسەنگاندنی 
كرداریشدا پەرەپێبدات و فەزایەكی كراوە بۆ رێبازی كوردستانێتی و نرخاندنی ئەزموونی كوردایەتی 

لەهەموو بەشەكانی كوردستاندا دابین بكات.
لەسەر زەمینی واقیع كوردستان كراوە بە چەندین، هیچ مەجبور نین لەسەر كاغەزیش وا بین. 
نەتەوەیەك لەسەر كاغەز كە هەموو پارچەكانی خۆی پێكەوە بنووسێنێت، دەرفەتە بۆ ئەوەی لەسەر 
زەمینش یەك ببێتەوە، وەك خوا و سروشت خوڵقاندویانە، چونكە دەستی نەیارانی سروشت و جوگرافیا و 

مێژوو، سەڵاحەدینی موهتەدی وتەنی ״ لە چوار مێخەیان داوە״.
گۆڤاری )كوردستان دیبلۆماتیك( بەوەی كە دەبێتە گۆڤاری سەرتاسەر ئەگەر ئەم بەڵێنەی 

بباتە سەر بەخۆی نەزانیوە نەخشی هێزێكی نەرم لە ئایندەی كوردستاندا دەگێڕێت.
)كوردستان دیبلۆماتیك( لەسەرێتی بزاوتێكی دیبلۆماتی نوێ لە ئەدەبیاتدا بێنێتە بوون، كە 

دیبلۆماسی شەرمن نەبیت، بەڵكو رەوان و ڕەوا و ڕاست بێت.

*گۆڤاری كوردستان دیبلۆماتیك ژمارە 2 كانوونی دووەمی 2014
ئەم دەردە دڵە لەسەر كێشەكانی ئەدەبیاتی كوردایەتییە كە هەر پێنج بەشەكەی ))مەسەلەی توتنەكە(( لەسەر ئەو رێبازە 

دەنوسێ و دەدوێ. لەبەر ئەوە بە چاكم زانی وەكو پاشە بەندێكی ئەرشیفی لێرە دا بڵاوی بكەمەوە.

بیرۆكەیەكی كۆنەپەرستانە

دەمەوێ لە ئەزموونی ئۆلۆمپیادەوە بیرۆكەكەم وەربگرم، هەرچەندە زەمەنی ئێستا زەمەنی 
كوردستانیش  مانەندی  سێیەمی  جیهانی  لە  بگرە  كوردستان و  لە  هەرچەندە  مۆندیالە و 

مۆندیال و تۆپی پێ ناوبانگ و خۆشەویستیی زیاترە.
بیرۆكەكەم لەسەر جەدوای جۆرەكانی خەبات و هەڵسوڕانی سیاسییە. جاران لە نەریتی 
كورددا، چونكە نەریتی نەیارانمان وابوو، هەر خەباتی چەكداری پێشی خەباتی سیاسیی 
دەدایەوە. ئەو كەپتە سیاسییەی رێگەی لە خەباتی ناڕەزایی شەقام و خۆپیشاندانی جەماوەری 
گرتبوو، وایكرد خەباتی شەقام گرەوی ناوداری بباتەوە و زیاتر لە جۆرەكانی تری خەباتی 
جیاوازەكان،  بەرژەوەندییە  خاوەن  دەستە  گروپ و  نێوان  هاوپەیمانێتی  خەباتی  پەرلەمانی و 

سەنگی هەبێت.
ئاستەكاندا  هەموو  لە  بوو  بێبەش  ناڕەزایی  مافی  دیموكراسی  و  لە  كە  كوردستانێك 
دەسكەوتەكان  ئەگەر جەردێكی  خەباتە، كەچی  ئەم جۆرە  قورسایی خۆی خستۆتە سەر 
بكەین بۆ هەر توێژێك یان هەر گروپێك كە ئەم خەباتە دەكات وا دەبینین دەسكەوتەكانی 
كەمترن لە نرخی ئارەقی نێوچەوانی ماندووبوون و كەمترن لە قوڕگ نووسانی دروشمەكانی 
ئەوە  ناكەم،  خەباتە  جۆرە  ئەم  ئ��ازادی  مافی  لەسەر  قسە  ئێستا  بڕوخێ(.  با  بژی و  )با 
بیرە  ئەم  بۆ  دەك��ەم.  دەسكەوتەكان  ج��ەدوا و  لەسەر  قسە  بەڵكو  ئەملاولایە.  بێ  مافێكی 
)كۆنەپارێزە( ناچارم پەنا بۆ مامۆستا مەسعود محەمەد بەرم كە ئەویش زەمانی خۆی بە 
كۆنەپارێزی تۆمەتبار كرا و دەركەوت بەشێكی هەڵسەنگاندنەكانی عەقڵانیی بوو تا ئەوەی 
كۆنەپارێزی. مامۆستا لە بیرەوەرییەكانیدا ئاماژە بەوە دەكات ئەوی بە گفتوگۆ و سەردانی 

سیاسییەكان كردی بە كەڵكتر بوو لەوەی ئەوانی تر بەشێوەی تر كردیان.
مەرج نییە من خوێندكارێكی ژیری مامۆستا بم كە بە نموونە هێناومەتەوە، بۆیە شەرحم 
دەوێ تا بیرۆكەكەم بگەیەنم. ناچار دەگەڕێمەوە سەر نموونەی ئۆلۆمپیادەكە. یارییەكانی 
دوو  ژێر  لە  هەموویان  بەڵام  دەنگە،  فرە  رەن��گ و  فرە  سیاسەت  ئ��ەوەی  وەكو  ئۆلۆمپیاد 

خەسڵەتی سەرەكیدا كۆدەبنەوە تاكەكەسی و گروپی.

وڵاتەكان هەموویان حەزیان لە هەموو یارییەكانە، بە تاكە كەسی و گروپییەوە، ئەمریكای 
لێ دەرچێ هەموو دونیا حەزیان لە تۆپی پێیە، بەڵام حەز شتێكە و جەدوای یارییەكە بۆ 

بردنەوەی میدال و جامی یارییەكان شتێكی ترە.
ئەو وڵاتەی حەزی لە میدالی زۆرە مۆدیلێك لە سیاسەتی وەرزشی پەیڕەو دەكات كە 
برەو بە یارییە تاكە كەسییەكان دەدات. ئەمە ئەگەر خەرجی زۆریشی بوێت خەرجییەكەی 
بۆ  ناونیشان  دەبێتە  كەم  خەرجی  زۆر و  میدالی  دەرەنجام  دێنێت،  بار  یارییەكدا  چەند  لە 
وەبەرهێنانێكی عەقڵانی. ئەم ئەزموونە بەراورد بكەن بە سیاسەتی وەرزشی سعودیە و خەلیج و 
هەندێك وڵاتانی تری دونیای سێ كە لەگەڵ بیست و دوو یاریزانی شینە زەلام تیمێكی 
ئیداری گەورە و گران دەنێرن بۆ ئۆلۆمپیاد و لەو سەرەوە میدالی تەنكەشیان بە نسیب نابێت. 

باشە یاریزانی زۆر بەخێو بكرێت، یاخود كەم و پوخت و خاوەن دەسكەوتی میدالی زێڕین؟
وەرنەوە بۆ كوردستان لە وەرزی مۆندیالدا، ئایا بۆ بزاوتی سیاسیی دیموكراتی و لە هەمان 
)ناڕەزایی( دیموكراسی  لەگەڵ  ناكرێ  باش  دەسكەوتی  سیاسی و  ج��ەدوای  خاوەن  كاتدا 
هاوپەیمانێتی و دۆستایەتی و  دیموكراسیی  لۆبیكردن و  راڕەوەكان و  دیموكراسیی سیاسیی  دا 
كەینوبەینی سیاسیش بەكاربێت. میدالی زێڕین و سەركەوتنی رەوا لەوێ دەستەبەرترە. حەتمەن 
زۆر بەكارهێنانی وەرزشی جەماعی كەرنەڤاڵێكی رەواو دیموكراتییە، بەڵام مەرج نییە هەمان 

دەسكەوتی وەرزشی دەستەبژێری هەبێت.
لە بیرتان بێت ئەم هەرێمی كوردستانە بەرهەمی دوو قۆناغە شەڕی رزگاری كوێت كە 
راپەڕینی بەدواوە بوو لەساڵی 1991 دا، شەڕی پرۆسەی رزگاری عیراق لەساڵی 2003 

كە كوردستانی كردە هەرێمێكی دانپێدانراوی دەستووری.
جا لە هەردوو شەڕی بوشی باوك و بوشی كوڕدا، لە تەواوی ئەوروپا و ئەمریكا خۆپیشاندانی 

جەماوەری كرا بۆ نەكردنی شەڕ و شەڕەكەش هەر كرا.
نێودەوڵەتییە بە مافی رەوای ناڕەزایی،  هەرێمەكەمان بەرهەمی گوێنەدانی سیاسەتی 
رەنگە لەبەر ئەمە دەسكەوتی ئەو جۆرە خەباتە كەمترە لە دەسكەوتی خەباتی كەینوبەینی 

سیاسی.

*رۆژنامەی ژیان، رۆژی: 2018/7/1

كوردستانی قابیل-ی بەدیهاتن
بۆ یادی كاك قابیل قادر محەمەد

بۆنەی دانیشتنەكە، رۆژەكەی  و گروپەكەشم لە خەیاڵ نییە كە لەگەڵیان بووم. كۆمەڵێك 
كەركوكی لە رێكخستنە حزبییەكان بوون، لە دەستەی پێشمەرگەكانی راپەڕینی ساڵی 1991 
بوون. ئەمانە دەوری یەكتریان دابوو لەسەر موفاوەزاتەكەی بەرەی كوردستانی و حكومەتی 
بەعس لەكۆتایی ئەوساڵە قسەیان دەكرد. لەباخچەی فراوانی ناو رانیە دانیشتبوون. منیش 
میوانی ئەو برادەرانە بووم. هەموویان زگورتی بووین .منیش ماڵ و حاڵ وێران،.لە كەركوك 
و  بووم  هاوچارەنوس  كوردی  ئیتر  ئاخر منیش  ك��وردان گەرابوومەوە.  ك��ۆڕەوی  لە  نیم  و 
راكردووی دەستی ئەبو عەددای بووم. دایك  و كەسوكار لە سەردەشت بوون  و هاتبووم پرسیار 
دەوامی  هەروەها  خۆم و  شۆریجە  وكتێبخانەكەی  لە  تاڵانكراومان  ماڵی  چارەنووسی  لە 

زانكۆش بكەم كە لە هەولێر ، لەزانكۆی سەلاحەدین، بوو.
یانی خۆم وا لە رانیە بووم، خەیاڵم لای سەردەشت، جێی ئۆردوگای ئاواریم ، هەولێر كە 
مەڵبەندی زانكۆی سەلاحەدین  و كەركوك، نیشتەنی لاوێتیم، بوو. لە هەر جێیەك پێیەكی 
خەم و خولیام بزماری داكوتابوو. برادەرەكم، كە میوانی مەجلیسی ئەو بووم، گوتی ئەوە 
كاك قابیلە، بیناسە. جەلالی –ماركسی-یە وەك ئەوەی كە خۆت حەزت لێیە. لەگەڵ قابیل 
لە مەجلیسەكە جیا بووینەوە. راستتر جیایكردمەوە و وەك مەلایەكی دانای خاوەن پەیامی 
رۆشن زەفەری پێبردم. وەك بڵێی سەیری ئاوێنە بكات، وەك سەدای خۆی ببیستێت، نەخێر 
وەك ئەوەی چاوی داخستبێت و ڤیدیۆیەك تۆمار بكات كە وێنەگرێكیش لەكایەدا نەبێت، 

قابیل ئاوا قسەی كرد.وەك لە مژدەبەرانی دەگێرنەوە.
شەرحی  بۆ  دەن��گ  شیرین  ونەرمی  لەفزی  ببیستم  ببینم  و  یەكەمجارە  ڕاستێكەی 
رۆژەكەی  نەیوتەوە. من  وتی،  قابیل  ئەوی  دێت.  بەكار  كوردستان  ئیستعمار و  سیاسەت و 
حوزەیرانی 1991 م لەیاد نییە. بەس تیشكی رۆژەكەی قابیل دای لەچاوم، دڵی سمیم و 

كەمەندكێشی كردم. ووتی:
كوردستان وڵاتی خۆمانە. چوار پارچەیە  و پێنجەمی وا لای سۆڤێتەكانەوە  و دەشماندەوێتەوە.

كوردستان داگیر و دابەشكراوە، پلەی پاشكۆیەتی هەیە كە پیسترین پلەی داگیركردنە 
لە دونیادا 

دوور  دەوڵەتێكی  دامەزراندنی  رەوای��ە و  داگیركەران  دەركردنی  بۆ  كورد  گەلی  خەباتی 
مەودای سۆشیالیست  و یەكگرتنەوەی هەر چوار پارچە،خەونێكی شایانی خۆمانە.هەقمانە 

و ئەم هەقە هەر دەبەینەوە.
سیمای  لەرەنگیی  لەدەنگیی و  بخوێنێتەوە  و  شانامە  كە  حیكایەتخوانێك  وەك  قابیل 
بێ  ئاوا  ببیستێ.  شمشێرەكانیان  ئەسپەكانیان و  دەنگی  ئیمراتۆریا  و  شەڕی  سوارچاكان و 
وچان كوردستانی كردە كێوماڵی بەردەممان و نەخشەكەی لەسەر مێزی ئەندێشە دانا. قابیل 
لەوێدا بانگخوازێكی رەوانی نەتەوەیی رۆژهەڵاتی سەرەتای سەدەی بیست بوو.یەكەمجارە 
ببیستم وببینم نەخشونیگاری كوردستان ئاوا لەبەردەستماندا بێت. سەیری بكەین  و پێكەوەی 

گرێ بدەین، داگیركەرانی كوردستان لێ دەر بكەین.
من لەو رۆژە قابیلییەدا ئەدگاری ئەو دیمەنەم دی كە ئیتر هەر نەمدییەوە. لە هیچ 
ئەم  ببێتەوە  خۆماڵی وخۆمانی  ئاوا  وڵات  كە  سەربازیدا  نەبەردییەكی  راب��وون و  راپەڕین  و 
ئەدگارەم نەدیووە و لەسەرم نەخوێندەوە. ئاوارەی رانیە و سەرگەردانی سەردەشت و كەركوك و 

هەولێر بەخەیاڵ فریووە كە دونیا شامیشەریفە و وا ئێستا كوردستانەكانی لای خۆیەتی. 
دینی  یەكبینە  بوایە  مەلا  شرۆڤەدا.  ش��ەرح و  لە  هەبوو  وێنەی  بێ  قابلیەتێكی  قابیل 
دەگەشانەوە و شاعیر بوایە دیوانی غەزەلی چاپ  و پەخش دەبوو. مەلای كادیر و كادیری 
مەلا بوو لەوانەی هەموو شۆرشێكی نەتەوەیی پێویستی پێی بوو و هەموو بانگەوازێكی 
رازی  سەیلی  و  بكات  قسە  تا  نەدەویست  پرسیاری  قابیل   . بوو  قادرانەگەرەكی  حاجی 
پەنهانی برژێتە سەر جوگەڵەی باخجەی نێوان . بەس من جوابم دەوێت تا تینوێتیم بشكێ. 
كوردستانی قابیل كوردستانی چەپ و دیموكرات و یەكگرتوو و سۆشیالیست بوو. یەكپارچە 
هەر  بێت،  بەدی  كە  نەدەویست  قابیل هیچی  كوردستانی  بوو.  یەك خەڵك  یەك خاك و   و 
خەباتی دەویست ئاسانترین و زەحمەتترین جۆرەكانی كۆشش و بەرپەرچدانەوە. خەباتی سەهلی 
كادیرەكەی  قابیل  كاك  وابوو  رێككەوت   ، رزگار  كوردستانی  ئێمە گەراینەوە  مومتەنیع. 
كۆمەڵە و یەكێتی وەك فەسڵكراوێكی زانكۆش هاتە كۆلیژەكەی ئێمە: كارگێری و ئابووری. 
یەكتریمان نسیووە. دەمدی و دەیبینیم ، سڵاو ورێز و حورمەت هەر لە نێواندا هەبوو. بەس وا 
تێدەگەم ئەو هەر دانیشتنی كۆنینی لە یاد نەبوو. من لە یادم بوو، خوێنكارەكە لە یادی بوو. 
دوای )1٧( ساڵ كە چوومە پرسەكەی قابیل ئەو گفتوگۆیەم كەفتە بیر. ساڵێكی ویست 

تا هاتە سەر كاغەز تا ئەم ئیعترافە لەسەر مامۆستاكەم، قابیل، بنووسم.

*هەفتەنامەی )هەواڵ( لە كەركوك، رۆژی: 2018/9/10

كار بۆ دامەزراندنی ئەنجومەنی ئیتیحادی دەكات

پەنجا  لە  پتر  عیراقییەكانە،  نێوان  سیاسیی  گرێبەستی  كە  عیراقدا  دەستووری  لەناو 
بڕگەو ماددە هەیە بۆ رێكخستن و پیادەكردنی نووسراون ״ئەمەش بە یاسا رێكدەخرێت״، لەناو 
ئەو ماددانەدا هەندێكیان یاسای بۆ دەرچووەو زۆری تریش ماون كە ئەنجومەنی نوێنەران 
وەكو  كە  ئیتحادییە،  ئەنجومەنی  بە  تایبەت  یاسای  لەوانەش  دەرن��ەك��ردوون.  بۆ  یاسای 
ژووری دووەمی پەرلەمان وایە، هەم دیموكراسییەكەی وڵات پتەودەكات و هەمیش رەگی 
دیموكراسیی تەوافوقی و شەراكەتی حەقیقی دادەكوتێ و بۆ ئیجتیهادی فەزای سیاسی و 

ململانێی كاتیی نێوان پێكهاتەكانی عیراق جێیناهێڵێت.
لە مادەی 48ی دەستووری هەمیشەیی عیراقدا هاتووە: ״دەسەڵاتی یاسادانان لە هەردوو 

ئەنجومەنی نوێنەران و فیدراڵی پێكدێت״.
هاوكات لە مادەی )65(دا كە باس لە پێكهاتەی ئەنجومەنی فیدراڵی دەكات هاتووە: 
״ئەنجومەنێكی یاسادانان بەناوی )ئەنجومەنی فیدراڵی( پێكدەهێنرێت كە ئەنداماكانی بریتییە 
لە نوێنەری هەرێمەكان و پارێزگا رێكنەخراوەكانی ناو هەرێمەكان، شێوەی پێكهێنان و مەرجی 
نوێنەران  ئەنجومەنی  لە  بەیاسایەك  كاروبارەكانیشی،  پسپۆڕییەكان و هەموو  بەئەندامبوون و 

پەسەند دەكرێت، بەو مەرجەی دەنگی زۆرینەی سێیەكی پەرلەمانتاران بەدەستبهێنێت״.
ئەم  دامەزراندنی  بۆ  كار  كوردستانە،  نیشتمانیی  یەكێتیی  لیستی  كە   162 لیستی 

ئەنجومەنە ئیتحادییە دەكات.
یاسای  )كۆمەڵێك  هاتووە:  دەق  بە  هەڵبژاردنە  ئەم  بۆ  162دا  لیستی  بەرنامەی  لە 
دامەزراوەی فیدراڵی هەیە، كە تا ئەمڕۆ نەدەرچوون و نەكاریشیان پێكراوە وەك ئەنجومەنی 
فیدراڵی )ژووری دووەمی پەرلەمان(، كە هاوسەنگی نێوان زۆرینە و كەمینە دیاری دەكات. 

ئەمەش بەڕای ئێمە باشترین چارەسەرە(.
بەناوی  عیراق  ئێستای  پەرلەمانی  لێناگەڕێت  كە  لەوەدایە  ئەنجومەنە  ئەم  بایەخی 
زۆرینەی دیموكراتی و زۆرینەی پەرلەمانییەوە ئەو یاساو بڕیارانە تێپەڕێنێت، كە لە قازانجی 
دووەمی  دەكات. ژووری  زەرەریان لێ  تری وڵات  پێكهاتەیەكی  دووانە و  یان  پێكهاتەیەك، 

پەرلەمان پێداچوونەوە بەبڕیارو یاساكانی ژووری یەكەمدا دەكات و لێناگەڕێ زۆرینەی تایفی 
یان قەومی و شۆڤێنی، شتی وا بەسەر پێكهاتەی كورد بسەپێنێ، كە زیان بەبەرژەوەندیی 

نەتەوەیی و نیشتمانیی كوردستان دەگەیەنێت.
ئەو فلتەرە وادەكات فراكسیۆنەكانی پەرلەمان هیچ نەبێ لە شتە جەوهەرییەكانی وڵاتدا 
تێنەپەڕێ و  دراش  ئەگەر  زۆرینە  بڕیاری  تا  س��ازان،  تەوافوق و  پرەنسیپی  بۆ  بگەڕێتەوە 
نەسەپێندرێت. واتە ئەگەر كۆنگرێسی عیراق )ئەنجومەنی نوێنەران( یاساو رێسا دەربكات، 
ئەوا سینات )ئەنجومەنی ئیتحادی( كە دەنگی پارێزگاكان و هەرێمەكانی وڵات هاوسەنگ 

دەكات، دەتوانێت دەستكاری تێدا بكات.
وەك  مام جەلال  بەتایبەتیش سەرۆك  كورد  تیمی  كە  دەستووری وڵات  لە  بڕگەیە  ئەم 
تایفی و  مەیلی  حسێب�ی  چەسپاندوویەتی،  لەدەستوور  كوردستان  مافەكانی  پارێزەرێكی 
نەتەوەیی زۆرینەی كردووە، كە رۆژێك دەخوازێ پاشەكشە بكات و هەوڵی ئیحتیواكردنی كورد 
بدات. ئەگەر ئەنجومەنی ئیتحادی وەك لە دەستووردا هاتووە دابمەزرایە، زۆرینەی شۆڤێنی و 
نەیدەتوانی لە كەیسی بودجەو ماددەی  ناو پەرلەمانی عیراق  تایفەگەریی بەهێزی  باڵی 
ئابڵوقەی هەمەلایەنەی  بكاتەسەر كوردو كوردستان و  ریفراندۆمدا هێرش  140و ماجەرای 

بەسەردا بسەپێنێت.
شەراكەتی  ت��ەواف��وق و  دابینكردنی  حزبی  كە  ج��ەلال،  مام  س��ەرۆك  حزبەكەی  لیستی 
راستەقینەو فلتەری دژە شۆڤێنییە، لەخولی چوار ساڵی داهاتوودا كار بۆ تەشریعكردنی 
ئەو  عیراق  پەرلەمانی  لە  یەكێتی  نوێنەرایەتیی  دەك��ات.  ئیتحادی  ئەنجومەنی  یاسای 

بنەمایە بەپێی دەستوور جێبەجێ دەكەن.
دەنگدان بە )162( دەنگدانە بە ئەولەویەتی كوردستان لە پێكهاتنی ئەنجومەنی ئیتحادیدا.

*كوردستانی نوێ، رۆژی: 2018/4/16



218

دەستوور و تەوافوق و بەهێزكردنەوەی كوردستانە

كاروانی لیستی 162، لیستی تاق و تەنیای یەكێتیی نیشتمانیی كوردستان لەمڕۆوە 
بەرەو بەغدای پایتەخت بەڕێدەكەوێت و بەگوێرەی خشتەی ناساندنی كاندیدەكانی یەكێتی 
دەست  خۆیان  نەتەوەیی  و  نیشتمانی  و  دیموكراتی  هەڵمەتی  كوردستاندا  لەسەرتاسەری 

پێدەكەن.
كاروانی لیستی 162 هەر كاروانەكەی سەرۆك مام جەلال و شۆڕشی نوێی گەلەكەمانە 
كە ستراتیژی قۆناغی دابینكردنی مافی چارەنووسە لە چوارچێوەی عیراقی دیموكرات و 

فیدرالدا بەوجۆرەی لە دەستووری تازەی عیراقدا جێگیركراوە. 
ئەمە وێستگەیەكی دیكەی خەباتی سیاسی یەكێتییە لەڕێی خزمەتی كوردو كوردستان 
وێستگەی  كوردستانیشە.  و  ع��ی��راق  سیاسیی  ژی��ان��ی  هەستیاری  وێستگەیەكی  ك��ە 
مشتوماڵكردنی توانا و وزەی سیاسی و پتەوكردنی ریزەكانی كوردایەتییە، تا بتوانێت لە 
چوار ساڵی داهاتوودا بە تیمێكی بەهێزو بە ورە، بەژیری و پێداگر لەسەر دیموكراسی و 
دەستوورو پرەنسیپە نیشتمانی و نەتەوەییەكان، داكۆكی لە ئیستحقاقە نەتەوەییەكانی كورد 
بەپێی بنەماكانی تەوافوق و شەراكەتی راستەقینەو جێبەجێكردنی رۆح و دەقی دەستوور، 

بكات.
ئەم وێستگەیە بۆ بەهێزكردنەوەی كوردستانە لەناو دیمەنی سیاسیی عیراق و تێپەڕاندنی 
دژوارییەكانی ساڵی رابردووە، كە هەوڵی هەمەلایەنە بۆ ئیحتیواكردنی سیاسەتی كوردستانی 

و پاشەكشەپێكردنی دیموكراسی و شەراكەت و تەوافوق لە ئارادا بوو.
تیمی بەهێزی یەكێتی بۆ بەغدا، تیمی بەهێزی كوردستانی لەناو پەرلەمانی داهاتووی 
و  دەك��ات  جێبەجێی  نوێ  نەفەسێكی  بە  یەكێتی  نەتەوەیی  ستراتیژی  هەمان  عیراقدا 
هەمان ویست و داخوازیی كوردایەتیی هاوچەرخ هەڵدەگرێ، بەڕەچاوكردنی هەلومەرجی 
و  دابڕێنراوەكان  ناوچە  بۆ   140 ماددەی  جێبەجێكردنی  ئەولەویەتی  بەدیاریكردنی  تازەو 
بەگەڕخستنی ئەنجومەنی ئیتحادی و دادگای دەستووری و یاسای نەوت و غازو هەموو 

ئەو ئیستحقاقاتانەی لەدەستووردا هاتووەو تائێستا جێبەجێ نەكراون.

كاروانی 162 هەر لەمڕۆوە بەڕێكەوتووەو لە ململانێی دیموكراسی و شارستانیدا كار بۆ 
بەدەستهێنانی متمانەی جەماوەری كوردستان و رەوتی دیموكراسیی عیراق دەكات، تا وڵات 
لەپاشەكشەپێكردنی  رێگە  و  خۆی  دیموكراسیی  و  دەستووری  رێچكەی  سەر  بگەڕێتەوە 
گرێبەستی سیاسی )دەستوور(ی دوای قۆناغی خستنی بتی دیكتاتۆری و تایفەگەری و 

شۆڤێنیو بەعەرەبكردن، بگرێت.
كاروانی 162 كاروانی ئاوەدانی و ئازادیی یەكێتییە بە ئومێدی راستكردنەوەی رێڕەوی 
چارەسەركردنی  و  پێشوو  ئەزموونی  لە  بەكەڵكوەرگرتن  عیراق  و  كوردستان  لە  سیاسی 
كەموكوڕییەكان كە هیچ كاروانێكی گەورە بێ كەموكوڕی نابێت و گرنگ راستكردنەوە و 

نیەتی خزمەت و خەباتی نوێیە.
كاروانی 162، كاروانی پێدانەوەی چانسێكی نوێیە بە كوردستانییانو بەعیراقییەكانیش تا 
دوور لە پاوانكردنی خیتابی شۆڤێنی و تایفەگەری، وڵاتێكی دەستووری دروستبكرێت، كە 
رێز لە ئیرادەی گەلی كوردستان و رێز لە بنەما هاوبەشەكانی فرە نەتەوەییو فرەیی وڵات 

بگرێت.
بۆ ئەو مەبەستە لیستی 162 بەتینوتاوی رێبازی سەرۆك مام جەلال-ەوە لەكایەدایەو 

بەرەو بەهێزكردنەوەی كوردستان هەنگاو دەنێت.

*كوردستانی نوێ، رۆژی: 2018/4/15

مورافەعەی كەركوك ئامادەیە

لیستی162 تیمێكی بەهێزی بۆ ململانێی دیموكراسی و سیاسی لە پەرلەمانی عیراق 
و دامەزراوەكانی دیكەی دەوڵەتدا، ئامادەكردووە. كاندیدەكانی ئەو لیستە دیاریی یەكێتیی 
خەڵكی  ئازای  جەنگاوەری  و  وڵات  لە  دیموكراسی  پڕۆسەی  بۆ  كوردستانن  نیشتمانیی 
عیراقدا  لە  تایفەگەر  و  شۆڤێنی  لایەنێكی  و  هێز  ه��ەر  بەرەنگاریی  بۆ  كوردستانیشن 
ئۆكتۆبەری  و  ریفراندۆم  لێكەوتەكانی  دوای  راب��ردوو،  ساڵی  نەخوازراوی  وێستگەی  كە 
نەخوازراوی كەركوك، بە مانای كۆتاییهاتنی دۆسێی گەڕانەوەی كەركوك بۆ سەر كوردستان 

و چارەسەری كێشەی ناوچە دابڕاوەكان، لێك دەدەنەوە.
لیستی 162 پاڵپشت بە متمانەی جەماوەری كوردستان، پاڵپشت بە مێژووی تێكۆشانی 
سیاسیی یەكێتی و پاڵپشت بە كەلتووری مورافەعەی سەرۆك مام جەلال لەسەر كەركوك 
سنووری  دیاریكردنی  پ��ڕۆژەی  ژیرانەی  سیاسەتی  بە  پاڵپشت  و  بەغدا  جەرگەی  لەناو 
پارێزگاكان، لە خولی یەكەمی دانیشتنەكانی پەرلەمانی داهاتوودا، نەبەردیی یاسایی و 
سیاسی لەسەر چارەنووسی كەركوك و ناوچە دابڕاوەكان بەپێی ئیستحقاقاتی مادەی 140 

دەستپێدەكات و بڕگە بە بڕگە لەسەریان دێتە جواب.
لیستی 162 بۆیە گرنگە بۆ كوردستان، بۆیە گرنگە بۆ كەركوك، چونكە لەم خولەدا 
گەرەكێتی چارەنووسی سیاسیی كەركوك یەكلایی بكاتەوە، ئەگەر عیراقییەكان مەبەستیانە 
عیراقی فیدرالی و دەستووری، عیراقی ئیدعا و ریكلامی بازرگانی ئەوتۆ نەبێت لە ژێر 
پەنجە  و  دەست  دەبێ  پێبدات.  درێژە  تەرحیل  و  تەعریب  تر،  بە جۆرێكی  ناونیشانەكەیدا 

لەگەڵ ئەو شەڕە دیموكراسییەی یەكێتیدا نەرم بكەن.
ئەمما سەبری  ئەمما شێلگیر، سیاسەتی سەبر،  ژیر،  لیستی 162 میراتی سیاسەتی 
ئینقلابی، كە سەرۆك مام جەلال بناغەكەی داڕشتووە و ناوی لێناوە )سیاسەتی نە لەباری 
ببەین و نە مرداری بكەینەوە(، میراتی ئەو سیاسەتە دەخاتەوە گەڕ و هەر دانیشتنێكی 
پەرلەمانی داهاتوو دەكاتە مورافەعەی نەخشە و بەڵگە و پێسەلماندن تا سەرەنجام تەفسیری 
دەستووریی لەگەڵ راستی مێژوویی جووت دەبنەوە و كوردستان، بە كاملی كوردستانەوە، 

نەك بە نیوەی، دەبێتە بەشێك لە عیراقی بەڕاستی فیدرالی و بەڕاستی دیموكراتی، ئەوسا 
كەركوك بەڕاستی دەبێتە شاری پێكەوەژیان، نەك شاری تەرحیل و تەعریب.

لیستی 162 بۆ ئەم نەبەردییە، پاڵپشتیی خەڵكی كوردستانی دەوێت.
بە كەمپین و جۆشدان و دەنگدانتان، بۆ نەبەردیی كەركوك ئامادەبن.

*كوردستانی نوێ، رۆژی: 2018/4/17



222

بەرەو هەڵبژاردن, بەهێزبوونی كوردستان لە عیراقدا

باشترین ستراتیژێك كە كەمپینی یەكێتیی نیشتمانیی كوردستان لە هەڵبژاردنی داهاتوو 
بۆتە  كە  خۆیەتی  یەكێتی  سیاسیی  دابونەریتی  هەڵقوڵاوی  ستراتیژێكی  بڕوا،  لەسەری 

بەشێك لە دروشم و وتەزاكانی یەكێتی.
یەكێتی لە ئەدەبیاتی خۆیدا دەڵێ: شەڕمان شەڕو ئاشتیمان ئاشتییە. سروودی مەشخەڵانی 

یەكێتی وایە:
لە ئاشتییا كۆتری سپی و شنەی باین

لە شەڕیشدا پڵنگین و رەشەباین.
بێگومان هەڵبژاردن )شەڕە( بەڵام شەڕێكی سیاسییەپڵنگ و رەشەباش وەسفێكی سیاسییە. 
شەڕێكی دیموكراسییە كە بەكەرەستەو ئامرازی مەدەنی دەكرێت. هیمەتی پێشمەرگانەی 
زمانەكەشی  كەرەستەكان و  ماناكەی و  سەربازییەكەی.  نەك  سیاسییەكەی،  بەمانا  دەوێت 
جیاوازە، بۆ گەشەی دیموكراسی و پەرەپێدانی خیتابی سیاسیی تازەیە. لەلایەكی دیكەشەوە 
ركابەرەكانی یەكێتی ركابەری سیاسین. بێگومان لە هەڵبژاردنی تایبەت بە عیراقدا ستراتیژی 
یەكێتی ململانێكار و  ئەم ستراتیژە كوردستانییە هاوبەشەوە،  لە خوار  هاوبەشیش هەیە كە 
ركابەرێكی چالاك و ئازا و ئازاد، دەبێت شەرحی روانینەكانی خۆی و دەستكەوتەكانی خۆی 
بۆ كورد و كوردستان دەكات، رێگا لە كەس ناگرێ كە هەڵمەتی خۆی بكات و رێگاش بە 
كەس نادات سنووری هەڵمەتێكی مۆدێرن و مەدەنیانە ببەزێنێ. بوختان ناكات و بوختان لە 
كەس قبوڵ ناكات. رەنگە ئەم ستراتیژە بۆ كەمپینی هەڵبژاردن نەك هەر بۆ یەكێتیش، بۆ 

هەموو لایەنەكانی تریش دەست بدات.
بەرەو هەڵمەتێكی چالاك، بەڵام هێمن، گەرم و گوڕ، بەڵام بێ قیژە قیژ. بەرەو سەركەوتنی 

كوردستان لە عیراقدا.
بەرەو بەدەستهێنانی زۆرترین دەستكەوت بۆ یەكێتی و بۆ نیشتمانی كوردستان.

*كوردستانی نوێ, رۆژی: 2018/4/14

״بەدەستهێنانەوەی ئایندەمان״

نیشتمانیی  یەكێتیی  162ی  لیستی  دروشمی  ئایندەمان(  )بەدەستهێنانەوەی   
لە   ،2018/5/12 رۆژی  كە  عیراقدا،  نوێنەرانی  ئەنجومەنی  هەڵبژاردنی  لە  كوردستانە 

سەرتاسەری وڵات، بە كوردستان و ناوچە دابڕاوەكانییەوە ئەنجام دەدرێت.

1
دەستكەوت،  و  خەبات  و  كار  پڕ  رابردوویەكی  بۆ  مانایە  ئایندەمان،  بەدەستهێنانەوەی 
مانایە بۆ واقیعی ئەمڕۆی ئەركەكانی تێكۆشان كە روومان لە هەڵبژاردنی پەرلەمانییە، 
بۆ ئایندەیەك كە ئیرادەی یەكێتییەكان لە چوار ساڵی داهاتوودا، بەرجەستە دەكات، واتا ئەم 

دروشمە گوزارشتە لە هەمان یەكێتی: دوێنێ، ئەمڕۆ و سبەی.
لە رەوتی تێكۆشانی چەندین دەیەی كوردایەتیی پێشكەوتنخواز كە یەكێتی و شۆڕشی 
نوێ بەرجەستەیان كردووە. نەبەردی و سەركەوتنی زۆر هەیە. هەروەها خەباتەكەمان تووشی 
نووچدانیش بووە، بەڵام چونكە ستراتیژ و ئیرادەی یەكێتی لەسەر دینگەی پتەوی )نەسرەوتن 
تا سەركەوتن( بینا كراوە، هەموو جارێك یەكێتی رابۆتەوە و لەگەڵ ئەمیشدا كوردستان و 
كوردەواری كە ئەسڵی ئامانج و رەنجەكەی یەكێتی-ن، رابوونەتەوە و كاروانەكە بەردەوام بووە. 
دەگاتە  تەعریب  )دارخورمای  زانی  وای  بەغدای شۆڤێنی،  كە  تاریكیدا  لە شەوەزەنگی 
بڕوێ،  لەسەریان  دارخورماش  نوێ  رابەرایەتی شۆڕشی  دوا سنووری كوردستان، كەچی 
شۆڕشیان پێ ناكرێت(، بەڵام یەكێتی بڵێسەی شۆڕشێكی نوێی داگیرساند، لە نووچدانی 
هەكاری و پیلانی هەمەجۆر، لە ئەنفال و كیمیاباران و سەردەمی پارتیزانی دوای ئەنفالیش 
رابەرایەتی  بە  نەدا و  بوو، گەلەكەمان كۆڵی  كە هەموو دنیا، دۆستی بەغدای ئەوكات 
وێستگەكانی  هەموو  و  راپەڕین  دوای  لە  ك��رد.  راپەڕینی  یەكێتیدا  لەگەڵ  و  یەكێتی 
گەمارۆدانی  پێشكەوتنخواز،  كوردایەتیی  رەوت��ی  گەمارۆدانی  و  یەكێتی  پەلاماردانی 
كوردستان و ئابڵوقەی چەند سەرەی ئابووری لەسەرمان، كاروانی خەبات تا رووخانی رژێمی 

دیكتاتۆری و دامەزراندنی عیراقێكی نوێی دەستووری. رانەوەستا.
لە  كوردستان  گەلی  داعشیشدا،  تیرۆری  شەپۆلی  و  قاعیدە  تیرۆری  بەرەنگاریی  لە 
هێزی  بەتایبەتی  و  كوردستان  پێشمەرگەی  هێزی  هیممەتی  بە  تیرۆر،  دژی  جەنگی 
یەكێتی  وزەی  و  بوون  سەرفراز  و  پارێزراو  كوردستان،  نیشتمانیی  یەكێتیی  پێشمەرگەی 
لە  لە مقاوەمەتی كۆبانێ-دا،  بووە.  پێوە  تریشی  بەشەكانی  یارمەتیدانی  هەمیشە بەشی 
رەوتی درێژی خەباتی سیاسی و دیموكراسیی یەكێتیشدا، لە دەستپێشخەریی دیموكراسی 
و فرەیی و گەشەپێدانی هەمەلایەنەدا، هەمیشە زۆنی نفوزی یەكێتی، باسكی بەهێزی 
گەلی كوردستان بووە لە هەموو كایەكاندا. ئەم راستیانە بۆ خەڵكی هۆشیاری كوردستان 
وێستگەیەی  لەو  یان  لەم،  هەڵە  یان  كاتی،  یان لادانی  پاشەكشێ،  بەجۆرێ  لەبەرچاون، 
خەباتدا، كە بێگومان هەڵە و كەموكوڕی روویانداوە. بەری چاوی تیژی خەڵك لێڵ ناكات 
و هەمووان دەزانن ئەوی كار و خەبات دەكات، هیممەت دەنوێنێ و هەڵەش دەكات و هەڵەش 

راست دەكاتەوە.

2
كۆششی هەڵمەت، دەستكەوت دەهێنێ و ئیجتیهادی هەڵە و كەمتەرخەمیش هەڵوێستە 

و رەخنە و پێداچوونەوەی دەوێت.
لە دوای ریفراندۆم و لێكەوتەكانی و رووداوەكانی ئۆكتۆبەریش، بێگومان كوردستان و 
ئەزموونەكەی پاشەكشێیان كردووە و ئەم پاشەكشێیەش نرخی خۆی هەبوو. ئەوی یەكێتی 
جیادەكاتەوە ئەوەیە، هەڵەكانی دەبینێ و دەشب�ێ بیانبینێ و بە متمانە و ئیرادە و دەنگی 

خەڵكی كوردستان، راستیان دەكاتەوە.
یەكێتی هێزی هەڵقوڵاوی ناو جەماوەری كوردستانە و وزە و توانای خۆماڵی و خۆڕسكە 
و دەرمانی وزەبەخشی بێگانەی نییە، بەڵكو هەمیشە وەكو مامی گەورەمان لە لووتكەی 
خودی  و  خۆمان  خەڵكی  خۆمان،  خ��وای  )بە  بەستووە  پشتمان  دەی��وت؛  سەركەوتنیشدا 

خۆمان(.

3
یەكێتی لەم وێستگە تازەیەی تێكۆشانیدا، لە وێستگەی ئەم هەڵبژاردنە كە لە بنچینەدا 
بۆ ئاستی عیراق و بۆ ئیستحقاقە نەتەوەییەكەمانە، زیاتر لەوەی بۆ ناوخۆی كوردستان بێت. 
پشتبەستوو بە راست و رەوایی مەسەلەی كورد و كوردستان، پشتبەستوو بە تین و تاوی 
كۆمەڵانی خەڵك و دەنگی دلێریان لە رۆژی 2018/5/12، پشتبەستوو بە خودی خۆمان لە 
وێستگەی چوار ساڵی داهاتووی تێكۆشانی پەرلەمانی و سیاسیدا. كار بۆ ئەوە دەكات بە 

وزەی دوێنێ و واقیعی هیممەتی ئەمڕۆ، ئایندەمان بەدەست بهێنێتەوە. هەیبەتی بڕیاردان 
وردەكارییەكانییەوە، دەسەڵاتی  بە هەموو  بەهێز، شەراكەت  بۆ كوردستانێكی  بگەڕێنێتەوە 

هاوبەش بە هەموو جومگە ئابووری و سیاسی و یاساییەكانەوە، بەدەست بهێنێتەوە.

4
یەكێتی؛ كار و خەبات دەكات، ئەوی كاریش دەكات لەو رەوتەدا نووچی كاتیی دەدات، 
بەڵام هەستانەوە و رابوونەوەی بەتینتری، ستراتیژە بەردەوامەكەیە. سەركەوتنەوەی كوردستان 

دیمەنە سەرەكییەكەی تابلۆی تێكۆشانی یەكێتییە.
رزگاریی  رێگای  تێكۆشەرانی  و  ج��ەلال  مام  س��ەرۆك  لیستی   ،162 لیستی  دواج��ار 

كوردستان سەردەكەوێت، چونكە ئیرادەی ئایندەی هەیە، چونكە خۆكردییە، خۆ كوردییە.

*كوردستانی نوێ، رۆژی: 2018/4/18

فەسڵی ششەەم
2-پاشبەندی هەڵبژاردە

گوڵبژێرێک لە نوسینەکانی ساڵی 2016 کەپەیوەستی
 هەلومەرجی ریفراندۆمی کوردستان و دۆخی ئەو کاتەی عیراقن

 هەرێمی هەڵەیە؟!

״دەوڵەتێكی كوردی لەئەفریقاش بێت، ئێمە دژی دەبین״، ئەمە گوتەزایەكی توركییە كە 
لە نێو لێكۆڵینەوەكانی لە سەر مەسەلەی كورد لە توركیا دەكرێن، زۆرجار دووبارە دەبێتەوە، 
بەڵام ئەمە گوتەزایەك بوو بۆ توركیای كەمالیستی كە پارتی دادو گەشەپێدان لە سەرەتای 
هاتنە سەر كاریەوە بەڵێنی دابوو بەرەنگاریی زۆر وتەزای كەمالیستی ببێتەوە. نها سیاسەتی 
دادوگەشەپێدان وایە كە هەرێمێكی كوردیش قبوڵ ناكەن، نەك هەر دەوڵەت، بەتایبەتی ئەگەر 

هەرێمی كوردی ئەوە بێت كە ئێستا دراوسێی توركیایەو پەیەدە دروستی كردووە.
سیاسەتی توركیای ئەردۆگانی بۆ نیشاندانی مەترسی كانتۆنەكانی رۆژئاوا لە سەر توركیا 
زوو زوو روونكردنەوە دەدات. )ناخوازین هەرێمێكی تر وەكو ئەوەی لە عیراقدا دروستبووە، لە سوریا 
دروست بێت(، ئەمە مانای چییە؟، مانای وایە توركیا ئەم هەرێمی كوردستانەی باشووریشی 

بەدڵ نییە كە گرێبەستی نەوتی لە گەڵ هەیەو زوو زوو وەك دۆستێكی خۆی دەیناسێنێ.
سیاسەتی رەسمیی توركیا وا شرۆڤەی ئەم هەرێمەی ئێمە دەكات كە لە غافڵگیریی ئەوان، 
یان راستتر لە غافڵگیریی سیاسەتی توركیای پێش دادو گەشەپێدان، دروست بووە. كێ پێش 
دادو گەشەپێدان حوكمی دەكرد؟، ئیئتیلافە لەسەریەك گۆڕاوەكانی یەڵمازو چیلەرو ئەربەكان، 
یانی تێكەڵەیەك لە رەوتی عەلمانی و ئیسلامیی ئەربەكانی لە سایەی سوپادا. واتا ئاكپارتی 
دەیەوێ بڵێ هەرێمی كوردستان هەڵەیەكە پێش من كراوە، ئەگەرچی ئێستا خێرێكە ئەو لە 

بەرەكەی دەخوات.
ئایا ئەم دەربڕینە ئاكپارتییە دڵنیاكەرەوەیە بۆ كورد، بۆ كورد لە هەرێمی كوردستان و لە هەر 

شوێنێك كوردی لێیە؟
لە كانتۆنەكانی رۆژئاڤا گەڕێین كە كوردی رۆژئاڤا خۆیان خاوەندارێتی لێ دەكەن، لە 
ئاكپارتی بۆ ئەزموونی هەرێمی  ئایا ئەم دیدەی  بپرسینەوە  خۆمان، لە هەرێمی كوردستان 

كوردستان چیمان پێدەڵێت؟، دڵنیایی دەداتە ئێمە كە ئاكپارتی لە بیری دۆستایەتیدایە؟.
* كوردستانی نوێ، رۆژی: 2016/3/3

كیمیای  شەراكەت

پێرێ یەكێتی  و پارتی  كۆبوونەوە تا تەئكید لەسەر چەمكی  شەراكەت لە حوكمڕانی  عیراقی  
فیدرالدا بكەنەوە.

كۆبوونەوە  پێشێلكراوە.  ئەو شەراكەتە  لەگەلێك جومگەدا  دەڵێ  كۆبوونەوە  راگەیەندراوی  
لەگەڵ حزبەكانی  تریش هەر بەو ئاراستەیەو بۆ ئەوەشە وەفد بچێتە بەغدا تا ئەم لاسەنگییە 

لەشەراكەت و ئەم پێشێلە راست بكرێتەوە.
باشە تەرازوی  ئەم شەراكەتە لاسەنگە لای  كێیە؟ بچینە سەر كام وەیس تا بزانین خەتای  

كێیە؟.
وەیسی راستەقینە دەبێ دەستوور و زیاتر لەپەنجا یاساكەی  تر بێت كە لەناو دەستووردا وا 
ناوی  هاتووە )ئەوەش بەیاسا رێكدەخرێ(، لەوێستگە گرنگەكانی  ئەم دەستوورەش: دادگای  
فیدرالی ، ئەنجومەنی  فیدرالی ، یاسای  نەوت و گاز و ئەحكامە ئینتیقالییەكانی  وەكو مادەی  
)140(ە . ئەم ناونیشانانە نەبێت عەرەبیەكەی  كورد چەند باش بێت، ناونیشانی  شەراكەتی  پێ 

نادۆزرێتەوە. وە ئەگەر نا وەیسی دەستوور لەمەرجەعەوە دەبێتە مەزاری  مردووان. 
بەغدا  بكاتەوە،  كارای   دەتوانێ  هێز  دەستووریش  پێشێلكراودا،  لەدەستووری   وا  شەراكەت 
بەم دۆخە شڵەژاوە ناتوانێ، یان ناخوازێ، هێزی  كاراكردنی  دەستوور بداتە بەر خۆی  و هەر 
بخەن،  وەبەردا  تینی   دەتوانن  دابینكردووە״  دەستوور مافیانی   ״كە  وەكو كورد  زوڵملێكراوانی 

ئەگەر تینی  تێدا مابێ.
نهێنییەكە لای  عەبادی  و لای  مالكی  و لای  سەدریش نییە، رەنگە هەریەك لەوان ژمارەو 
كۆدەكەی   كە  دەستوورە  رەشەكەی   سندوقە  ئەسڵ  بەڵام  لابێت،  كردنەوەیان  نهێنی   ناوێكی  

بزركراوە.
راستییەكەی  چەسپاندنی  دەستوور و زیندوو راگرتنی  شەراكەت لە بەغدا، بە كوردستانێكی  
بەهێز دەكرێت، كوردستانی  بەهێز ئەوەیە پشتی  قایم بێت لەناوخۆیدا، شەراكەت و سەداقەت و 
رەفاقەتی  لەحوكمڕانیدا پتەو كردبێت و بۆ حوكمڕانی  هەرێمی  ئێستاو بۆ كوردستانی  خوازراوی  

سەربەخۆیش، پاشەكەوتی  سیاسی ئەزموونی  بیست و پێنج ساڵەی  حوكمڕانی  بۆ بخاتەگەڕ 
بەچاكی  زۆرو خراپییەوە.

كۆدی   دەب��ێ  بتوانین  چەندی   پێویستەو  گرنگەو  لەعیراقدا  شەراكەت  بڵێی  چەندی    
كۆڕی   دەتوانێ  كراوە  كاراو  سیاسەتی   كوردستانی   تەنها  لێ   هەڵبێنین،  دەستوور  سندوقی  

شەراكەتی  بەغدا گەرم بكاتەوە.
 شەراكەت لەبەغدا چەند دوابكەوێت، هێشتا خەڵكی  كوردستان تەفهومی  دەكەن، چونكە 
مەعلومە  نەكردووە و  نەرم  لەگەڵدا  پەنجەیان  دەست و  حەمرین  ئەودیو  شەریكەكانی   دەزان��ن 
كوردستان،  شەراكەتی   دواخستنی   ئەمما  ناچەسپێ،  شەراكەت  بەرامبەریش  شەریكی  بێ 
دواكەوتنی  كاراكردنەوەی  پەرلەمان و حكومەت و تەوافوق، پاساوی  بۆ نییە، چونكە لەناوخۆدا 

شەریكەكان هەموو كوردن و هەموو كوردستانیین.
راستكردنەوەی  لاسەنگی  شەراكەت لەكوردستان ئەركی  وەفدی  داهاتوومان بۆ بەغدا ئاسانتر 

دەكاو هێزی  دەداتێ تا شەراكەتی  ئیتحادیش بچەسپێنێ. هەر ئەوەشە كیمیای شەراكەت. 

 *كوردستانی نوێ، رۆژی: 2016/4/6

كێبەركێ لەسەر خراپی؟

دەوڵەتانی ناوچەكە لە دۆخێكی وادان پێشبڕكێ دەكەن لەسەر ئەوەی كێ لەویتر خراپتر 
ناچاری  بەشی  بۆتە  كە  پەڕینەوە  قۆناغی  خەسڵەتی  لە  بێت  بەشێك  ئەمە  رەنگە  بێت، 

پایتەختەكانی خۆرهەڵاتی ناوەڕاست.
لەو خراپتر، دیمەشق لە هەردووكیان خراپتر و بەغداش كە لەدوای  بەیروت  سەنعا خراپە و 
رووخانی سەددامەوە گوایە بووە ئەزموونی كەمەندكێش بۆ دەرودراوسێ، نها حاڵێكی هەیە 

كەس هیوای پێ ناخوازێ.
باشی و  لە  تاران  ئەنقەرە و  ریاز،  قاهیرە و  بكەین  پێشبینی  بۆ  وابن،  پایتەختە  چەند  ئەم 
هێمنایەتی خۆیان لانادەن و لەگەڵ یەكتریدا پێشبڕكێی سەقامگیری دەكەن، مادەم شوێنی تر 

لە جێی ئەوان شەڕ و دەعوا دەكەن؟
پایتەختە ناوەندییەكان هەر نەیسە، نها لە عیراق سیاسەت پاشەكشەی كردووە، بەو جۆرەی 

پایتەختەكانی فیدراڵ و هەرێم، بەغدا و هەولێر، كەس حەسوودییان پێ نابات.
دەكات،  بن  سەر و  هەڵبژێردراویش  حكومەتی  خەریكە  ئاڵۆزكاوە و  دیموكراسی  بەغدا  لە 
نوێنەران لە نێوان مانگرتن و كاركردندا لەقەلەقێتی، حكومەتی ئەمری واقیعیش لە چاوەڕوانی 
تەكنۆكراتدا دڵی لە كاركردن سارد بۆتەوە، كە لە بنچینەدا هەرخۆی كاری سارد و دەستكەوتی 

كەم بوو.
لە پایتەختی كوردستانیش دۆخەكە لە بەغدا دەچێ، یان راستتر بەغدا ئێستا وەكو هەرێمە، 
خەریكە دەگاتە قۆناغی پەككەوتنی دەزگای پەرلەمان. لە كوردستان پەرلەمان پەكخراوە و لە 
بەغداش رووی لەوەیە پەكی بكەوێت، ئەگەرچی بكەرەكان جیاوازن، بەڵام ئاكامەكە یەك شتە.
خراپترە؟  داخۆ دۆخی كێ  كە  یەكیشدا  لەگەڵ  لەناوخۆ و  پێشبڕكێیانە  پایتەخت  هەردوو 
لەولاترەوە  داعش و  لەملاوە موسڵی  بەڵام  دڵخۆشكەرەیە،  ئەمنییەكەی  هەرێم سەقامگیرییە 
ئەمانە  باڵۆزن،  ئاڵۆز و  كە  هەرێمییەكان  پایتەختە  لەولاتریشەوە  شەعبی و  حەشدی  بەغدای 
هەواڵی دڵنیاكەرەوە نین تا سەقامگیرییەكە بەشی ئەوە بكات كێشەكانی پەككەوتنی پەرلەمان و 

نیوەكردنی حكومەتی بنكە فراوان بهێنێتە سەر تایم، سەرەنجام لە هەموو ئاستەكاندا پێشبڕكێیە 
لەسەر خراپی و خراپتر.

بێگومان چارەسەر چاكسازییە، بەڵام چاكسازییش نە لە بەغدا و نە لە هەولێر سەركەوتوو 
نابێت، ئەگەر چەترێكی دیموكراسی و شەرعیەتی یاسایی پاڵپشتی نەكات.

*كوردستانی نوێ، رۆژی: 4/19 /2016

جەنەراڵەكان، لە دیموكراسی و دادوەریدا

وتەزایەكی سیاسیی بەناوبانگ هەیە دەڵێ: )شەڕ زۆر لەوە مەترسیدارترە كە بۆ جەنەراڵەكان 
بەجێبێڵرێت(.. بێگومان مەبەست لەم وتەزایە ئەوە نییە كە جەنەراڵەكان خەریكی شەترەج بن و 
هەقیان بەسەر شەڕەوە نەبێت. شەڕ هەر ئەوان دەیزانن و ئەوانیش قوربانی بۆ دەدەن و نیشان و 
ئەستێرەی لەسەر وەردەگرن. بەڵكو مانای ئەوەیە شەڕ چونكە هەمووانی تێوەدەگلێن و كوشت و 
كوشتاری خاس و عامی لێدەكەوێتەوە گرنگە بڕیارەكەی هەر لەدەستی سوپا و عەسكەردا نەبێت 

و تەیفێكی فراوانتر لێی بەرپرس بن.
لە ئەزموونی تێكۆشانی پێشمەرگانەی كوردستاندا كە سەربازێتی گیانفیداییەكی سەربڵندە. 

ئەفسەر گیان دەبەخشێ و كەبەشداری بڕیاری سیاسیش دەكات هاوبەشە نەك تاك وتەنیا
ئەنجومەنێك  یان  كەسێك  وڵاتێكدا  لەهەر  گشتییە،  سیاسیی و  بریارێكی  شەڕ  بڕیاری 
بیدا هەر بە تەنها بڕیارێكی جەنگی نییە، بەڵكو سیاسیشە. ڕەنگەلەبەر ئەوەش بێت وڵاتە 
ئاماژە  ئەم  تا  مەدەنی  كەسێكی  دەست  دەدەن��ە  بەرەڤانی  جەنگ و  وەزارەت��ی  دیموكراتەكان 

سیاسییە باشتر بدرەوشێتەوە.
دەخوازم لە تەجرەبەی كوردستانەوە ئەو وتەزایە فراوانتر بكەم و بێژم كە:

-یەكەم: دیموكراسیش زۆر لەوە فراوانترە كە بە تەنها بەدەست پەرلەمانتارەكانەوە بێت. بەو 
مانایەی دیموكراسیی تەنها لە هەڵبژاردنی خولەكی پەرلەمان و ئەنجومەنی شارەوانییەكاندا 
قەتیس بكرێت. هەڵبژاردن یەك لە دەیان وێستگەی كاروانە دوور و درێژەكەی جێگیركردنی 
دیموكراسییە. ڕاستە وێستگەیەكی چۆنایەتییە بەڵام دیسایشەوە تاكە وێستگە نییە. دیموكراسی 
هەم هەڵبژاردنی گشتی و هەم گەڵاڵەی بیری هەڵبژاردەی كۆمەڵە. نە ئاڵۆگۆری بیروڕایە 
بە تەنها  و نە ئاڵۆگۆری دەسەڵاتیشە بە تەنها، هەردووكیان و هەموویانە پێكەوە. سەبارەت 
بزووتنەوەی رزگاریخوازی گەلی  بزووتنەوەی سیاسیی كوردستانیش ڕاستێیەكەی هەتا  بە 
كوردستان لە شوێنی سروشتی خۆی دەگیرسێتەوە كە مافی چارەنووس و سەربەخۆیی كوردستانە، 
هەڵبژێردراوەكان  دەزگا  تەسلیمی  وڵات  سیاسیی  پرۆسەی  هەموو  بكەین  مەزەندە  دژوارە 

دەكرێت. چارەسەر لە دابڕینی بزووتنەوەی رزگاریخوازی كوردستان نییە لە پرۆسەی سیاسیی 
ناوخۆیی بەڵكو چارەسەر پایەداركردنی بزووتنەوەی رزگاریخوازییە لەرێی دیموكراتیزەكردنی 
زیاتری خودی بزووتنەوەكەوە تا هاوتەریب لەگەڵ دەزگا هەڵبژێردراوەكان ئەركەكانی قۆناغی 

رزگاری نیشتمانیی جێبەجێ بكات.
-دووەم: داد و دادوەریش زۆر لەوە مەترسیدارترە كە تەنها بۆ فەرمانبەری مەسەلەكی دەزگا 
قەزائییەكان بەجێبهێڵرێت. سەروەركردنی یاسا و جیاكردنەوەی دەسەڵاتەكان ئەركێكە تەنها لە 

سەرشانی دادگاكان و دادوەرەكان نییە و تەنها بە وانیش ناكرێت.
قۆناغی  لە  تایبەتی  بە  پێویستە  سیاسیی  ژینگەی  پاكژكردنەوەی  شتێك  هەموو  پێش 
دامەزراندنی قەوارەی سیاسیی  و جێگیركردنی ژیانی دەستووری دا. ئالودەكردنی دادگا بە 
كەیسی سیاسیی و كەیسی بەرامبەركی لە ئیعتباری دامەزاروەی یاسایی كەم دەكاتەوە و هیچ 

ئیعتبارێكی سەرباریش بۆ دامەزراوەی رەسمی سیاسیی دروست ناكات.
ئێمە لەسەرەتاداین، لە دۆسێی سەروەركردنی دامەزراوەكانی وڵاتدا چیمان كرد و چۆنمان كرد 

ئایندەمان لەسەر ئەوە ڕەنگرێژ دەبێت.
شەڕ هەر هی جەنەراڵەكان نییە، دیموكراسیی هەر یاری هەڵبژێردراوەكان نییە و دادوەریش 

ویستێكی گشتییە نەك تەنها پاوانی كارەكتەركانی ناو دادگا بێت.

*كوردستانی نوێ، رۆژانە: 6/25-24 /2016

شەوچەرەی سلێمانی  و رۆژی رووناكی كوردستان

1
پایتەختە  ئەم  لەگەڵ  كە  بوو  تایبەت  تەقسێكی  سلێمانی  ئەمساڵی  رەمەزانی  شەوانی 
رۆشنبیرییەو ئەم ناوەندە تازەگەرەی كوردایەتی و كوردستاندا ئاوێتە بووە، شاری دەستپێشخەری 

لە تەنگژەو قەیرانی دارایشدا ژیان و زیندوێتی دەلاوێنێتەوە.
ئەمنە  كافێی  لە  كلاسیكی،  شیعری  رەس��ەن و  گۆرانی  بۆ  شار  شەوچەرەی  وێستگەی 
سوورەكە، بەشێكی دیمەنی جوانی دوای بەربانگە لە شار، ״باست حەمە غەریب״ پێشمەرگەی 
دێرینی شۆڕشی نوێی كوردستان گەشتی هەڵبژاردە بەناو دیوانی كلاسیكی حەمدی و مەحوی 
دەكات و كەمێكیش رووی لە رۆژهەڵاتی كوردستانە تا شیعری سەید كامیل ״ئیمامی״ بۆ كچ 

گەل و كوڕ گەلی نەوەی نوێ بخوێنێتەوە.
״نوری روخسارت وەردەخە دەردی بێ دەرمانە شەو״ كە لەڕێی دەنگی حەسەن زیرەك و ئینجا 
لە دابەشكردنێكی نوێی تیپی زانكۆی سلێمانی لە حەفتاكانی سەدەی رابردوو وێردی سەر 
بوو،  یەكێتی و كۆمەڵەكەی  نوێ و  زمانی هاوچەرخەكانی حەفتاكان و هەشتاكانی شۆڕشی 
نها لە رێی خوێندنەوەی ״حەمە غەریب״ەوە بە گوێی نەوەی ئایفۆن و سێڵڤیش ئاشنا دەبێ، 
شیعر خوێنی باش و چاك ئەدگارێكی دیاریی بۆنەی ئاشنابوونەوەیە بە ئەدەب و فەرهەنگی 

كلاسیكیمان.
لە گرتەیەكی تردا مۆبایلەكەی ״كۆژین״ دەنگی لوقمان سەلیم تۆمار دەكات كە جگە لە 
گۆرانی ״ئەمشەو تەمەن״ گەشتێكی ناوازەش بە میراتی دەوڵەمەندی محەمەدی ماملێدا 

دەكات كە ״هەڵوەدای چاوی رەشە تا جەزیرەو بۆتانێ״.

2
ف��ەرەح،  ن��ۆژەن��ك��راوەی  ئوتێلی  وێستگەی  لە  سلێمانی  كلتورییەكانی  ش��ەوە  دی���اردەی 
جێ  لەهەندێك  چڕتربۆتەوە،  خۆشیدا  خێرو  رەمەزانی  لە  زەردەشت  كافتریای  ئاهەنگەكانی 

بەدەستپێشخەری گروپە رۆشنبیرییەكانی شار رێز لە هونەرمەندی بەهرەمەندو ناوی دیاری 
بواری مۆسیقا دەنرێت، لەسەر جادەی سەرەكی شەقامی سالم كە ئەستونێكی دیاری سێ 

كوچكەی بابانەو گۆرانی مەزن لەسەر ئەو گوتویەتی،
״بنوو لە قەبركە تا موستەریح بە ئەی سالم
لەتۆ كوردترە ئێستاكە، نەزان هەتاكو عالم״

دەگێڕن و كچان و  ئاهەنگ  تیپی مۆسیقای گەنجان  درەنگ  تا  رێگەیە شەوانە  لەو شا 
كوڕانی شار بەهرەی هونەری خۆیان تاقیدەكەنەوە، ئەم هێزە كەلتورییە نەرمە بوو كە هانی 
ئەندامێكی وەفدی رۆشنبیری شاری سلێمانی دا لە كۆبوونەوەی رەسمی باسكردنی بودجەی 
نەتانەوێ،  بتانەوێ و  بڵێ:  رۆشنبیری״دا  ״پایتەختی  رۆشنبیرییەكانی  پ��ڕۆژە  راگیراوی 
فەرهەنگی  چالاكی  شەوانە  بودجەش  بێ  رۆشنبیرییە  پایتەختە  ئەم  نەمانەوێ  بمانەوێ و 

خۆڕسكانە ساز دەدات.
شەوچەرەی شار وەك بەیروتێكی خنجیلانە، وەك ئەستەنبوڵێكی دێرینی پێش تەقینەوەو پێش 
هەژموونی داعش، بۆتە دیاردەیەكی گەش و رووناك لە دەورانی پەستانی خوێنی سیاسی و 
گێرمەو كێشەی تەنگژەی دارایی و هەڕەشەی پێچەوانەی دیموكراسی و جەنگی تەبلیغاتی 

میدیا ئیستخباریەكانی دەمیان لە سیاسەتی كوردایەتی لە سلێمانی، كردۆتەوە.

3
شەوانی سلێمانی بەهێزی نەرمی رووناكبیریی رووناك بۆتەوەو رۆژانیش جمەی دێ لە 
چالاكی سیاسی و ململانێی دیموكراسی، رۆژانی سلێمانی، رۆژانی پایتەختی رۆشنبیری  و 
ناوەندی زیندوویی سیاسەتە، تەنانەت بۆ ئەو هێزانەی كەیفیان بە دەباشانەكەی، بە رێككەوتن و 
تەباییەكەی، نایەت. سلێمانی بەم جموجۆڵ و زیندویەتیەی گوزارشتە لە مۆدیلێكی سیاسی 
كە تەجاوزی سنووری شارەوانی شارەكەش دەكات، بۆتە نیشتمانیی ئازادی و ركابەری سیاسی، 

تەنانەت بۆ نەیارە سیاسییەكانی مۆدێلەكەشی.
شەوانی سلێمانی ئاماژەن بۆ زیندوێتی فەرهەنگی كوردستانیی و رۆژانیشی وا چالاكەو 
ئەویتری  ئەمنی و  دەزگای  ئەم  رموسی  ئارایشتی  جوانكاریی و  میدیای  سەد  كە  برەوە  بە 

ئیستخباری، دەرەقەتی نایەن.
لە پارشێوەوە بۆ بەربانگی، شاری شێخی نەمر، شاری سایەی مامە لە دەباشان، خەریكی 
نەیارانی  بەربانگیش  بۆ  پارشێوەوە  لە  ئایندە،  بۆ  سازییە  ئەندێشە  ئەفراندن و  جموجۆڵ و 
تەواوەتی  پارچەیی و مافی چارەنووس و ریفراندۆمی  كوردستانیی سایەی دیموكراتی و یەك 
خاكی كوردستان، بە ناوچە دابڕێنراوەكانەوە، ئاشی درۆو بوختان دەگێڕن و مزگەوتی زرارێكن 
پڕوپاگەندەی  پاوەرو  پارەو  كاریگەری  ناشرینی  بۆ  زەربولمەسەل  بوونەتە  كە  كوردایەتی  لە 

چەواشەكارانە.
دەوڵەتی  پێكهاتنی  لەسەرەتای  خۆی  كاتی  دەڵ��ێ  سلێمانی  لە  كوردایەتی  ئەزموونی 
عیراقەوە، لە سلێمانی دەستپێشخەری ״كۆمەڵی زانستی״ پێكهات بۆ قەرەبووكردنەوەی كەمی 
سلێمانی  تەنگژەدا،  دەورانی  لە  ئێستاش  خوێندەواری،  بە  دەوڵەت  بایەخی  كەم  خوێندنگە و 
هەر دەستپێشخەری خۆڕسكانە دەكات و كاری خۆی لەسەر هیچ پەك ناخات، پارەو پاوەرو 

پڕوپاگەندە بە دامێنی ئەم مۆدێلە لە كوردایەتی هاوچەرخ و پێشكەوتنخوازانەیە ناگات.

* كوردستانی نوێ، رۆژانی: 1- 7/2 /2016

سێ رێڕەو لە بەغدا

وەفدی باڵای یەكێتی لە بەغدا وێستگەیەكی چاكی لە ئەبدەیتكردنەوەی پەیوەندیی نێوان 
كوردستان و بەغدا بڕی. لەگەڵ بەغدا جگە لە پڕۆژەی بەڕێز سەرۆك كۆمار، بۆ پێكهێنانی 

ئەنجومەنی سیاسی لە عیراق، لە سێ ئاستدا لەگەڵ بەغدا بەرخوردی كرد:
*بۆ پەیوەندیی نێوان كوردستان و حكومەتی ئیتحادی.

*بۆ دواڕۆژی پڕۆژەكانی ناوچەكە و دڵەڕاوكێی كورد لەمبارەیەوە.
*بۆ تەئكیدكردنەوە لەسەر پرەنسیپی یەكێتی لە مافی چارەنووس و راپرسی.
 هەر سێ ئاست دۆسێی جیان و لە هەمانكاتیشدا رێڕەوی پێكەوە گرێدراون:

-رێڕەوی هەنووكەیی دەستووریی و چارەسەری سیاسی و یاسایی كێشەكانی عیراق، بەوانەی 
هەرێم و بەغداشەوە. مادام تا ئێستا كوردستان بەشێكە لە قەوارەی عیراق.

لەسەر  كوردستانیی  كۆدەنگی  بە  كوردستانییەكان  حزبە  یەكێتی و  پابەندێتی  -رێ��ڕەوی 
راپرسی بۆ ئەوەی بڕیار لەسەر چارەنووسی یەكجارەكی كوردستان بدرێت.

-رێڕەوی چارەنووسی گەلی كورد لە ناوچەكە، لە قۆناغی پۆست داعشدا مادام ״داعش״ 
گرفتێكی ئیقلیمی و نێودەوڵەتییە، بێگومان تەگبیرەكانی دونیای پۆست داعشیش ناوچەییە، 
نەك هەر عیراقی، بۆیە گەرەكە مەترسیی سەر كورد وەكو نەتەوە، نەك هەر لە عیراق، بەڵكو 

لە بەشەكانی دیكەی كوردستانیش، بەتایبەتی رۆژئاڤا، بڕەوێنرێتەوە.
پێكەوە گرێدانەوەی ئەم سێ تەوەرە لە یەك سەردانی سێ رۆژیدا دینامیكیەتی سیاسەتی 
یەكێتی دەردەخات لە وەفاداری بۆ پرەنسیپی دێرینی مافی چارەنووس، لە واقیعی مامەڵەكردن 

لەگەڵ دەسكەلای دەستووری و لە خەمی كوردستانێتی بە كردەوەی هێزە دەربەستەكان. 
ئەم وێستگەیە لە سەردانەكانی یەكێتی بۆ بەغدا دووپاتكردنەوەی پەرۆشییە بۆ خاوەندارێتی 
سەرۆك  تەنانەت  كە  سیاسییەدا  ڕیانە  دووڕی��ان و سێ  لەم  كوردستان  گرنگەكانی  پرسە  لە 
وەزیران حەیدەر عەبادیش ئاماژەی بە دوو رێڕەوی كرد، مافی چارەنووس، لە عیراق یان لە 
سەربەخۆیی، بۆئەوەی بە گوێرەی ئەوە شەریكی باش، یان دراوسێی باش بین. راستە هەر 

خودی حكومەتەكەی عەبادی هێشتا شەریكی لێ نەبینراوە، بەڵام هیچ پایتەختێكی تر ئەم 
راشكاوییەی نەوتووە.

یەكێتی مادام شانی دایە بەر كاراكردنی ئەم سێ رێڕەوە، دەبێ بەدواداچوونی بۆ بكات.
لە ئاستی كوردستان، سەنگی خۆی بۆ كۆدەنگی لەسەر ئەم پرسانە بخاتەگەڕ.

بێت و  دۆسێیە  ئەم  تەرخانی  كە  هەبێ  بەغدا  لە  دائیمی  تیمی  عیراقیشدا:  ئاستی  لە 
دۆسێكە بۆ رێكەوت و بۆ سەردانی تری جێنەهێڵێ.

-لە ئاستی كەینوبەینەكانی ناوچەكەدا مادام خاوەنی ئەم بیرۆكە باشانەیە لەسەر دواڕۆژی 
ناوچەكە و پەرۆشی بەشی كورد و كوردستانە لە تەگبیرەكانی داهاتوودا، گەرەكە بە قەدەر ئەم 
ئەركە نەتەوەییە خاوەندارێتی لە دیپلۆماسییەكی رۆشن و پێداگری كوردی بكات، بە جۆرێك 

دراوە باشەكان، دراوە خراپەكان لە مۆنۆپۆلی سیاسیی دوور بخەنەوە. 
ئەمانە هەر بە یەكێتی دەكرێت، ئەمما یەكێتییەك ناوەكەی بەخۆیەوە بێت )یەكێتی( بێت.

 * كوردستانی نوێ، رۆژی: 8/29 /2016

بەغدا  و كەینوبەینی لۆزان 

كەس گلەیی لە سیاسەتی عیراقی پادشایی و عیراقی كۆماری، هەموو كۆمارەكانی قاسم 
بەڵام  بێت،  ئاسایی و خۆش  پێ  بكات و سەعدئابادەكانی  پەسەند  لۆزان  كە  نییە،  تا سەدام 
لە دژی  هەرێمییەكان  تەوەرە  لە سەفقەیەكی  بێت  بەشێك  ناتوانێ  نابێ و  فیدراڵی  عیراقی 

كوردو كوردستان.
ئەمە نە گرێبەستی قۆناغی دیموكراتی نێوان نەتەوەی كوردو عەرەب قبوڵی دەكات و نە 
گرێبەستی دەستووری ساڵی 2005 چەتری شەرعی بۆ ئەمجۆرە سیاسەتە دابین دەكات، 
جێبەجێ  دەستوور  رۆحی  ئارەزوومەندانەی  یەكێتیی  بێت  عیراقێك  دەبێت  فیدراڵی  عیراقی 

بكات كە عیراقێك بێت زیانمەند نەبێت بۆ عەرەب و زیانمەند نەبێت بۆ كورد.
عیراقی تازە بە دیموكراسی، بە هەڵبژاردن و دەنگی پێكهاتەكان، پێكهاتووە، سەرەڕای دەردو 
بەڵای تیرۆرو تەنگژەی سیاسی، بە تەنگژەی لەگەڵ هەرێمیشەوە، هێشتا دەبێ وەفاداری 
دەستوورو وەفاداری گۆڕانكارییە گەورەكەی خستنی رژێمی سەدام بێت لە ساڵی 2003 دا، 
كە گۆڕانكارییەكی وا بنەڕەتی بوو، بەهاری عەرەبی و گۆڕانكارییەكانی دوای ئەو بەدامێنی 

ناگات.
ئەم عیراقە تازەیە لەگەڵ كوردستانیش ناخۆشی هەبێت، هێشتاش نابێ لەگەڵ كورد وەك 
نەتەوەیەكی سەرەكی و رەسەنی ناوچەكە، ناخۆشی بكات و ببێتە بەشێك لە لۆزانێكی تر كە 
تەوەرەی توركی شتی بەسەردا بسەپێنێ. یان ببێتە سەعدئابادێكی تر كە تەوەرەبەندی وای 
لێبكات دژی جووڵانەوەی كورد بێت، وەك جووڵانەوەیەكی ئازادیخوازانەی گەلێكی شایانی 

مافی چارەنووس.
بەغدای نوێ بۆ ئەوەی نوێ بێت، هیچ مەجبور نییە بچێتە ناو كەینوبەینی ئیقلیمی و 
نێودەوڵەتییەوە دژی كورد، بە كوردی رۆژئاڤاشەوە كە دوای باشووری كوردستان ئەویش وا 
ئەزموونێكی پێكەوەژیان پیادە دەكات كە زیانی نییە بۆ هیچ نەتەوەو گروپێك، بەپێچەوانەوە 

بەشێكی گرنگە لە تەوەرەی دژی تیرۆرو داعش.

كە  هەبێت  لا  قەناعەتەی  ئەو  دەبێ  باشوورەوە  كوردستانی  تەجرەبەی  لە  نوێ  بەغدای 
ئەزموونی كورد ئاشتی و پێكەوەژیان و ئیدارەیەكی دژەتیرۆرو دژە لاساری بەرهەم دێنێت. كە 

دەتوانرێت لە دابینكردنی ئاشتی و ئارامی و مافی پێكهاتەكانیشدا پشتی پێ ببەسترێت.
وەفدی یەكێتی لە بەغدا ئەمەی بە حزب و سەفارەتخانەكانی دەوڵەتە گەورەكانیش وت. 
لەویش گرنگتر بە خودی بەغداشی وت، پایتەختی فیدراڵی نابێ چاو لە پایتەختی تر بكات 

كە بەهاری عەرەبیش نەیهێنانە سەر هێڵی دابینكردنی ماف و دادپەروەری.

*كوردستانی نوێ، رۆژی: 8/31/ 2016

دەربەستیی لە سیاسەت 

لە هەموو سیاسەتێكی دەربەست و سەنگیندا، نەریتی پێداچوونەوە و پێویستیی پێداچوونەوە 
ئەو  دەربەستیی  بە  بەڵگەی  باشەو  زۆر  نەریتێكی  بەڵكو  نییە،  خەوشدار  نەك  نەریتێكی 

كەسانەیە كە سیاسەت دەكەن، یان ئەو جۆرە سیاسەتە پەیڕەو دەكەن. 

سیاسەتی راست و دروست
پێداچوونەوەو راستكردنەوەی هەڵە و راستكردنەوەی هەڵەو كەموكوڕیی لە سیاسەتدا، یەكێكە 
لە بنەما هەرە سەرەكییەكانی سیاسەتی راست و دروست و سیاسەتی سەرڕاستانە، چونكە ئەو 
كۆمەڵگە و  بۆ  دەكەن و  سیاسەت  شەئنی گشتی  بۆ  دەكەن،  پەیڕەو  سیاسەت  كە  كەسانەی 
هاووڵاتیی خۆیانی دەكەن، بۆیە كە دەبینن سیاسەتێك كەموكوڕیی تێدایە، پێداچوونەوەی تێدا 
دەكەن، بەر لەوەی لەوە بپرسن ئەم پێداچوونەوەیە بە جۆرێك لە پاشەكشێ لە قەڵەم دەدرێت، 

لەلایەن نەیارەكانیانەوە، یاخود لەلایەن كۆمەڵگەوە، یان لەلایەن وڵاتانی دەرودراوسێوە.
سیاسەتی دەربەست ئەو سیاسەتەیە كە كاتێك دەزانێت كە پێویستیی بە پێداچوونەوە هەیە، 
پێداچوونەوەیە  ئەو  دەبێت و چۆن  بەرامبەر چۆن  ئەوانەی  كاردانەوەی  نادات كە  بەوە  گوێ 

دەقۆزنەوە و وەكو پاشەكشەیەك وەسفی دەكەن.
لەبەرئەوە نموونەی ئەم پێداچوونەوەیە لە وڵاتانی دراوسێشمان دەبینین، بۆ نموونە توركیا 
سیاسەتێكی هەڵەی گرتەبەر بەرامبەر بە تەنگژەی سوریا و هەر لە سەرەتاوە سیاسەتێكی هەڵە 
بوو، ئەنجامی ئەو سیاسەتە نرخێكی زۆری لەسەر كەوت، زۆر لەسەر خەڵكی توركیاش كەوت، 
چونكە بۆ چەند ساڵ هەم پەیوەندییەكانی توركیای لەگەڵ سوریا تێكدا و پەیوەندییەكانیانی 
لەسەر ئاستی ئابووریشدا بەرەو پاشەكشێ برد، لەهەمان كاتدا پەیوەندییەكانی توركیای لەگەڵ 
لەسوریا،  تایبەتیی خۆیان هەبوو  ئەجێندای  ئەوانیش  كە  تێكدا،  دیكەشدا  كۆمەڵێك وڵاتی 
بۆیە گرژیی و ئاڵۆزییان لەگەڵ توركیادا بۆ دروستبوو، بۆیە سیاسەتكردنی هەڵەی توركیا لە 
سوریا تەنها كاریگەریی لەسەر پەیوەندیی ئەو دوو وڵاتە دانەنا، بەڵكو توركیای لەگەڵ چەند 

وڵاتێكی دیكەشدا تووشی كێشەو ململانێ كرد، وەك پەیوەندییەكانی توركیا- روسیا، توركیا- 
ئەمریكا، بەڵام دوای زیاتر لەپێنج ساڵ لەو بە هەڵە سیاسەتكردنەی ئەنقەرە، كە بە نرخێكی 
زۆری دارایی و ئابووریی و تەنانەت گیانیی هاووڵاتییانی توركیا لەسەر توركیا كەوت، وێڕای 

هاووڵاتییەكانی، زیان بەر سوپا و هێزە ئەمنییەكانیشی كەوت.

دەبوو ئەم پێداچوونەوەیە بكرێت
سەرباری ئەوە كە زانیان ئەم سیاسەتە هەڵەیەو بەرەو گۆشەگیریی زیاتریان دەبات و پێویستی 
ئەوە هاتەئاراوە كە پێویستە پێداچوونەوەی بۆ بكرێت، كردیان، راستە بەشێكی ئەم پێداچوونەوەو 
تێی  تەنگژەیەی  لەو  رزگاربێت  پارتی  ئاك  حكومەتی  كە  بوو  ئەوە  بۆ  بەخۆداچوونەوەیە 
كەوتووە، بەڵام سەرەنجام ئەم پێداچوونەوە و پاشەكشەیە لەسیاسەتی هەڵەی پێشوو، قازانجی 
خەڵكی توركیای تێدایەو خەڵكێكی زۆر دەستخۆشیی ئەم پێداچوونەوەیە دەكەن كە روویدا. 

رەنگە لەئایندەدا هەڵەی دیكەش بكەن، بەڵام دەبوو كە ئەم پێداچوونەوەیە بكرێت.
ئەمە ستایش نییە بۆ سیاسەتی ئێستای توركیا، كە سیاسەتێكی هەڵەیە بەرامبەر بەكورد و 
بگرە یەكێك لە كێماسییەكانی سیاسەتی توركیا ئەوەیە كە بۆ پێداچوونەوە لە هەموو بوارەكاندا 
ئامادەیی تێدایە، جگە لە پێداچوونەوە بە دۆسێی كورد دا نەبێت، بەڵام ئەم پێداچوونەوەیە لە 

كۆی سیاسەتی توركیادا، پێداچوونەوەیەكی پێویست بوو، كردیشیان.
لەبەرئەوە ئەگەر بێینە سەر ئەم پرەنسیپە و بمانەوێت لە سیاسەتی كوردستانیشدا بچەسپێت، 
هەقوایە پرسیار لەسەر ئەوە بكەین ئایا سیاسەتی كوردستانی لە دۆسێی نەوت و چەند دۆسێیەكی 
كوردستان  تێوەگلانی  سیاسەتی  بەغدا و  لەگەڵ  پەیوەندییەكان  گرژكردنی  وەك��و  دیكەی 
پێداچوونەوە  بە  پێویستیان  هەمووی  رەنگە  ئەمانە  ناوچەكەدا،  لەسیاسەتی جەمسەربەندیی 
هەبێت. بۆیە سیاسەتی دروست ئەوەیە كە سیاسەتی رەسمیی كوردستانی و سیاسەتی حكومەتی 
هەرێمی كوردستان لەم بوارانەدا پێداچوونەوەی پێدا بكرێت و زۆر ئاساییشە كە لە سیاسەتی 
نەوتی و ئابووریشدا كە قووت و ژیان و گوزەرانی خەڵكی كوردستانی پێوەبەندە، پێداچوونەوەیەك 
بكرێت لەوەی كە ئاخۆ لەگەڵ بەغدادا جۆرێكی دیكە لەپەیوەندیی دروست بكرێتەوە باشتر 
نییە بۆ خەڵكی كوردستان و ژیان و گوزەرانیان كە لەم شەڕی بەرامبەرەكێیە لەگەڵ داعشدا 
زۆریان  بەرگەگرتنێكی  خۆڕاگریی و  دا و  زۆریان  قوربانییەكی  نواندو  زۆریان  دڵسۆزییەكی 

نیشانداوە.

پێداچوونەوە بە سیاسەتی حكومەتی هەرێم
 دیارە قسە لەسەر ئەوە نییە كە ئەم سیاسەتە هەڵەو پەڵەكەی لەكوێوە هاتووەو كێ لێی 
بەرپرسیارە ئەوە هەڵدەگرین بۆ كاتی خۆی، كە بتوانرێت بەشێنەیی تر لێكۆڵینەوەی تێدا بكرێت، 

خۆ رەنگە بەشی زۆری ئەمەش هۆكارەكەی بگەڕێتەوە بۆ دابەزینی نرخی نەوت لەبازاڕەكانی 
حكومەتی  لەلایەن  بەسەربەخۆ  نەوت  فرۆشتنی  سیاسەتی  كە  لەوكاتەی  چونكە  جیهاندا، 
هەرێمەوە دەستیپێكرد، واڕێكەوت كە نرخی نەوت لەبازاڕەكانی جیهاندا بەشێوەیەكی پێشبینی 
نەكراو دابەزیی، لەبەرئەوە ئەو نەوتەی كە هەرێمی كوردستان دەیفرۆشێت ئەو پێداویستییانە 
پڕناكاتەوە كە داڕێژەرانی سیاسەتی نەوت فرۆشتنی سەربەخۆ لە هەرێم پێیانوابوو كە دەتوانێت 
دابینی بكات، لەبەرئەوە زۆر ئاساییە كە ئێستا سیاسەتی كوردستانی و سیاسەتی حكومەتی 
هەرێمی كوردستان پێداچوونەوەیەك بكات و هەوڵ بدات گفتوگۆو مشتومڕ لەسەر ئەگەری 
بۆ  هەبێت  هەنوكەیی  بتوانێت چارەسەرێكی گونجاوو  كە  نەوت  سیاسەتی  بۆ  بكات  دیكە 
بارودۆخی كۆمەڵی كوردستانی و كێشەكانی و لەئایندەشدا دەكرێت بە جۆرێكی دیكە سیاسەتی 
نەوتی دابڕێژێتەوە، بەجۆرێك كە هەم سەربەخۆییشی تێدابێت و هەم ئەو پێداویستییە رۆژانەیە و 

گوزەرانی خەڵكیش دابین بكات.
كوردستانە  ئابووریی  دەستەبژێری  لە سەركردایەتیی سیاسی و  روومان  هەموو  ئێمە  بۆیە 
ئابووریمان  نەوتی و  كە سیاسەتی  بزانن  بكەن و  ئەم مەسەلەیە  لەسەر  كە گفتوگۆی جدیی 
پەیوەندییە  ئایا  كە  ئەوەی  رۆشنایی  لەژێر  هەر  نا،  یاخود  هەیە  پێداچوونەوە  بە  پێویستی 

سیاسییەكانیشمان لەگەڵ بەغدا پێویستی بە پێداچوونەوە هەیە یان نا؟

*كوردستانی نوێ، رۆژی: 9/4 /2016

بە پێوەرەكانی كوردایەتی بیپێون

رۆژان��ەی  پرسی  لە  دادەن��رێ��ت،  كوردستان  بۆ  یاسایی  دەس��ت��وری و  مەرجەعێكی  هەتا 
چارەنووسیی  نەتەوەیی و  پرسی  لە  دەبێت و  حەكەم  دەستوور  عیراقدا  لە  كوردستانیان  ژیانی 
نیشتماندا پێوەرەكانی كوردایەتی بەو جۆرەی بۆتە نەریتێكی دەیان ساڵە و بەو شێوەیەی باوكە 
دامەزرێنەرەكانی كوردایەتی لەسەری ڕاهاتوون، حەكەمی ناكۆكییەكانمان دەكەن و مەرجەعی 

جێی دەستوورمان دەبێ.
گەرەكە حزبە سیاسییەكانی كوردستان و كۆمەڵی مەدەنی و رەوتە سیاسییە جیاجیاكان ئەم 
دادوەرە قبوڵ بكەن، بەتایبەتیش گەرەكە حزبە رەسەن و دێرینەكان لەم بوارەدا لە هەمووان زیاتر 
پابەندی مەرجەعیەتی كوردایەتی بن بەو ئیعتبارەی بە ئەندازەی رەسەنبونیان جێ پەنجەیان 
بە تەلاری ئەم مەرجەعیەتەوە دیارە و خۆیان بینایان كردووە. دونیابینی خۆیانی بەسەردا زاڵە و 

بە گوێرەی ئەزموونی ئەوان ڕەنگرێژ بووە.
ئەگەر ئەمڕۆ لە تەنگژەی سیاسیی كوردستاندا، هەر بۆ نموونە، چەند دیاردە و دەركەوتنێك 
باش و  ئاكامێكی  چ  بە  داخۆ  كوردایەتی  مەرجەعیەتی  تیشكی  بەر  بیخەینە  وەربگرین و 
خراپەوە لێی دەردەچین و دەبێ حزبەكانی سەر گۆڕەپانی سیاسیی كوردستان چی لەبارەی ئەو 
دەرەنجامەوە بڵێن كە لە مەنگەنەدانی هەڵوێستەكانیان لە پێوەری مەرجەعیەتی كوردایەتی 

دەیخەنە دەرەوە؟

ئایا كوردایەتی لووتبەرزی قبوڵ دەكات؟
ئایا ب��زووت��ن��ەوەی ك��وردای��ەت��ی ل��ە ه��ەم��وو بەشەكانی ك��وردس��ت��ان��دا ب��ەو ه��ەم��وو ئ��ازار و 
هەموو  بەو  هاتووە،  تووشی  راب��ردوودا  تێكۆشانی سەد ساڵی  وێستگەكانی  لە  مەینەتیەی 
كوردیان  نەتەوەی  لە جەستەی  كوردن  زاڵمەكانی دژی  بەهێزەكان و  زاخەی سیاسەتی  داخ و 
دەرهاویشتە  پێشهات و  لەبەرامبەر  پەروایە  بێ  باك و  بێ  لووتبەرزی  كردووە.بزووتنەوەیەكی 
سیاسییەكاندا؟ ئایا بزووتنەوەی كوردایەتی بەو هەموو ئەزموونەی رابردووییەوە گەرەكە وانەی 

وای وەرگرتبێت كە بە حەملی كازب و تەراویلكەی بەهاری درۆزنانە فریو نەخوات و بە دوو 
خونجەی درۆزنانە نەخەڵەتێ كە پێی وایە بەهاری هێناوەتە سەرچۆكان، یاخود بە پێچەوانەوە 

هەر دەبێ دەرسەكانی رابردوو، هەڵەكانی پێشوو دووبارە بكاتەوە؟
ئایا پاراستنی هێزی كوردایەتی و وەزەی گەلی كوردستان لە هەموو وێستگەكاندا بە جۆرێك 
ئەو هێز و وزەیە لە نەبەردی ڕاستەقینەدا خەرج بكرێت نەك لە شەڕی لابەلای دروستكراوی 
دەربەستی  پەرۆشی و  مانای  یان  دێت،  ترس  مانای سڵكردنەوە و  كورددا  نەیارانی  تەوقیتی 
دێت كە ئەو وزەیە لە شوێنی خۆی و لە نەبەردی ڕاستەقینەدا خەرج بكرێت. ئایا سیاسەتی 
خۆمان  لە  كورد  خوانەترسی  لە  دوژمنانی  بۆنە  بە  بۆنە و  بێ  ئەوەیە  كوردایەتی  دروستی 
كە  لووتبەرزی  ئایا  دامركێنینەوە  وروژاوە  گایە  ئەو  گران  نرخێكی  بە  دواییش  بوروژێنین و 
خەسڵەتی خراپی دەوڵەتەكان و ئیمپراتۆرێتە گەورەكانە و بە ئەزموونی مێژوویی ئەو لووتبەرزییە 
روخاندوونی و لە ناوی بردوون خەسڵەتێكی باشە بۆ كوردایەتی  و بۆ بزووتنەوەی شۆڕشگێری 
خەڵكی كوردستان؟ ئاخر ئەو لووتبەرزییە دادی تڕزلەكان)زلهێزەكان( و خواپێداوانی خوانەناسی 
هەموو  بەم  ئێستاش،  كە  بدات  بەلەنگازەكان  بزووتنەوە شۆڕشگێڕییە  دادی  بڵێی  تۆ  نەدا، 
فەرشی سوور و بالیۆزخانە و قۆنسڵخانە و بە هەموو فۆكسەی میدیایی جیهانییەوە جگە لە 

چیاكانی هیچ دۆستێكی ڕاستەقینەیان نییە؟
ئایا رەخنەگرتن لەو لووتبەرزییەی لێرەولەوێ دەیبینین كە هەڕەشە لە هەسارەكانی تریش 
هەڵدێری  توشی  لووتبەرزی  لەسەر  بەردەوامی  یان  ژێرییە  ب��ەرەو  چاو  ترسنۆكی و  دەك��ات 

شكست و چاو بەرەو ژێری داگیركەرانمان دەكات؟
ئاخر ئەی كوردایەتی و هێزەكانی ئەگەر وزەیەكی چاكیشمان هەیە و ئەگەر لە خۆڕا دیتن و 
باوەرێكمان بە خۆشمان هەیە بۆ لە یاری میكانۆ  و شەڕی پلەیستەیشندا خەرجی دەكەین؟ بۆ 
لە شوێنی خۆی خەرج نەكرێت بەو جۆرەی خوێنی پێ بەخشرا و رەنجی بۆ رەخساوی حەڵاڵ و 

زوڵاڵ بێت؟
ئەم هەموو سەنعەتەی دوژمن دروستكردن و رێ گرتن بە رێبواری سەرەرێ و تەشقەڵە كردن 
بە یار و نەیار لە چیدا دادمان دەدات ئەگەر رۆژی راستەقینەی خۆی بۆمان نەخرایە گەڕ و 

نەمانتوانی بە كاری بێنن، ئەو كاتە چی بكەین؟

سیاسەتی یان هەموو شت یان هیچ؟
ئایا كوردایەتی كە بە سەدان پێچاوپێچ  و زەمینەی نالەباری و توولەرێی زەحمەتیدا هاتووە، 
كە  دەك��ات  چاك  ك��ردووە،  دابین  خەبات  جیاجیاكانی  وێستگە  بۆ  وزەی  پاراستووە و  خۆی 
سیاسەتی یان هیچ یان هەموو شتێك پەیڕەو بكات، ئایا قۆناغبەندی و ڕەخساندنی زەمینە بۆ 
هەر وێستگەیەك بەشێك نەبووە لە دابونەریتی كوردایەتی بۆ ئەوەی مومكینە بەدەست بێت و 



248

ئەوی ماوە كۆششی دیكەی بۆ بخرێتە گەڕ؟ رێی تێدەچێ كە وێستگەی چۆنایەتی بێتە 
پێشەوە و بازی گەورە بدەین، بەڵام ئەگەر دەسكەوتێك بە نرخێكی كەمتر بێتەدی بۆ دەبێ 
خەرجییەكی زۆری بۆ بكەین؟ بۆ دەبێ )هیچ( لە پێناو)هەموو شتێك( ی بەدەست نەهاتوودا 
لە دەست بدەین، بەتایبەتی ئەگەر قۆناغبەندی لەسەر حیسابی كات و رەنج و ئامانجە دوورەكان 

نەبێت؟

ئایا هەڵڵای میدیایی جێی تەگبیری سیاسیی ورد دەگرێتەوە؟
ئایا ئەگەر سیاسەتی كوردستانیی تەگبیرەكانی خۆی ئاشكرا نەكات و بە وردی  و بێدەنگی 
 و لە سێبەردا سیاسەتەكانی خۆی بسەپێنێ و موزایەدە و هەڵڵای میدیایی لەسەر نەكات باشتر 
نییە لەوەی دونیا لە خۆمان تێبگەینین و پێش لەباربوونی زەمینە هەموو كاغەزەكانی ئاشكرا 

بكەین.
بكەین و  دابین  كوردایەتی  بزووتنەوەی  ئەمنیەتی  پارێز و  نهێنی  ئ��ەوەی  داواك��اری  ئایا 
نەیخەینە بازاڕی مشتومڕی میدیایی و ناوەندی میدیایی و هەڵڵای سیاسییەوە كە بەشێكیان 
داوایەكی  هەڵە و  كارێكی  ئەمە  ناناسێت  خاوەندارێتییەكانیان  كەس  ك��وردن و  نەیارانی  هی 
رۆمانسی كۆنەپەرستانەیە؟ ئایا دزەپێكردن  و دزاودزكەوتنی هەنگاوە سیاسییەكانمان هەمیشە 
لە مێژوودا زەربەی گەورەی لێ نەداوین و پێش گەڵاڵەی سیاسیەتەكان لەنیوەی ڕێدا پووچەڵی 

نەكردووینەتەوە؟

سیاسەتی یان ئەوە، یان ئەوە بەشێكە لە كوردایەتی؟
ئەگەر پێوەرەكانی كوردایەتی رەچاو بكەین قەت بووە كوردایەتی یەكسان بێت بە ستەم، بە 
بارمتەگرتنی ویست و داخوازی خەڵك لە پێناو ویست و ئاواتێكی تردا. بۆ دەبێ ئێمە هەمیشە 
ئەندێشەی كوردایەتی  دابنێن و هەنگاوەكانی كوردایەتی.  ئەویتردا  لەبەرامبەر  ئەم داخوازی 
پچڕپچڕ بكەین؟ بەڵێ ڕاستە كە هەموو ئاواتەكان پێكەوە بەدی نایەن، ئازادی نەتەوەیی و 
رەوایە  ئایا  بەڵام  دێن،  بەدی  قۆناغ  بە  دیموكراسیی و خۆشگوزەرانی  بە  تاكەكەس  ئازادی 
بهێنین كەچی لە خەڵكی بشارینەوە و  ئێمە لە دەستمان بێت بەشێكی ئەو ئامانجانە بەدی 
لە هاووڵاتیانی خۆمانی قەدەغە بكەین بە بیانووی ئەوەی كاتی نییە و ئامانجی گەروەتر 
لە پێشە؟ ئایا ئەمە هەنگاونانە بە شوێنی كوردایەتی فراوان  و هەمەلایەنەدا كە ئازادی و 
بزووتنەوەی عروبەدا  كوردایەتی  و دادپ��ەروەری پێكەوە گرێدراوە یان هەنگاونانە بە شوێنی 
بۆ  خوارد، چونكە  بوو و شكستی  عەرەب  دراوسێی  نەتەوەی  تەسكبینی  بزووتنەویەكی  كە 
دەهێنایەوە  و كەچی فەلەستین  بڕوبیانووی فەلەستینی  داوایەكی میللەتی عەرەب  هەموو 
قەت  ئەوەی  بۆ  بگرین  بارمتە  بە  فەلەستینێك  ئێمەش  زەرورییە  ئایا  نەبوو.  رزگ��اری  هەر 

فەلەستینی خۆمان، كوردستان، رزگاری نەبێت؟
نەتەوە  یان هی چاولێكەری  بارمتەگرتنی خەونەكان خوو خدەیەكی كوردایەتییە  بە  ئایا 
ئێستا  بزانن ئەوەی  بپێون  پێوەر و مەرجەعەكانی كوردایەتی  بە  نموونانە  ئەم  سەردەستەكانە؟ 

دەگوزەرێ و سیاسەتی زاڵە ئەوە كوردایەتییە، یان لە كورتی دەدا؟

*كوردستانی نوێ، رۆژانی: 9/30 - 2016/10/1

ئەدی پەرلەمانی كوردستان؟

بنەمایانەی تیۆرسینانی دیموكراسیی پشتی پێ دەبەستن تا بیسەلمێنن ئەم  یەكێك لەو 
شمەكە لەناو هەموو شمەكەكانی بازاڕی حوكمڕانیدا باشترینە. ئەوەیە كە دەڵێن دوو وڵاتی 
بێت كەمترین ململانێیە، چونكە  ئەگەر هەشیان  یان  ناقەومێ،  ناكۆكییان لێ  دیموكراسی 
حكومەت و دامەزراوەكانیان هەڵبژێردراوی گەلن و بە بەرپرسیارییەوە مامەڵە لەگەڵ یەكتری 

دەكەن، بەڵام عیراق و توركیا پێچەوانەی ئەم تیۆرە هەنگاو دەنێن.
پەرلەمانی هەڵبژێردراوی هەردوو وڵات كێشەیان لەگەڵ یەكتری هەیەو بەرەنگاریی یەك 
دەكەن. بێگومان خەتا، خەتای پەرلەمانی توركیایە كە دەنگی بۆ درێژكردنەوەی مانەوەی 
هێزەكانی توركیا لە عیراق، لە هەرێمی كوردستان و لە موسڵ، داوە، بەڵام خەتا هی هەركێ  
ئەم  تەنانەت  با  ڕەتدەكەنەوە.  یەكتری  بڕیاری  دیموكراسی  دام��ەزراوەی  دوو  ئێستا  وا  بێت 
بڕیارەیان بە دیموكراسی و بە رێوشوێنی دیپلۆماسی و سیاسی سپاردبێت، ئایا ئەمە دەریدەخات 
بەرژەوەندیی سیاسیی ناسیۆنالیستی لە پێش بژاردەی دیموكراسی و دامەزراوەكانیەوەیەتی؟، 
یان بیرمەندانی رەوتی دیموكراسی مەبەستیان ئەوەبوو دیموكراسی ململانێكان نەرم دەكات، 
بەرژەوەندییەكانیان  مادام  هەردەمێنێت،  توركیا  عیراق و  ململانێی  واتا  دەبات؟،  لەناوی  نەك 
ئەزموونی  بە  دیموكراسی  بگەڕێتەوە  ئ��ەوەش  بۆ  هۆكارێكی  رەنگە  ب��ەڵام  بێت؟،  جیاواز 
توركیاو دیموكراسیی تازە سەرهەڵداوی عیراق، هەردووكیان، كەموكوڕییان هەیەو لە پرسی 

نوێنەرایەتیی تەواودا بریندارن.
ئاخر شوێن و جێی ناكۆكی هەردوولا، كوردستان و موسڵ كە دەكاتە جوگرافیای جارانی 
ویلایەتی جارانی موسڵ، هی هەردووكیان وەك نەتەوەی حاكمی تورك و عەرەب لە عیراق و 
توركیا، نەبێت، بەڵكو هی گەلی كوردستانە، ئەو گەلەی لە توركیا حاشای لێدەكەن و هەشە، 
ئەو گەلەی لە عیراق 15 ساڵێكە فیدراڵی وەرگرتووەو هێشتاش لەگەڵ بەغدا ململانێیەتی، 

یانی ناوچەی ململانێیان پێشینەیەكی مێژوویشی هەیە جگە لە رەهەندە جوگرافییەكەی.
مەعلومی هەموولایەكە دیموكراسی زۆر لەوە گوناهترە دەرەقەتی ململانێ مێژووییەكان 

لەم  ئ��ەوەی  بێت  چۆنێك  هەر  هەیە،  ئەمڕۆییەكانەوە  ململانێ  بە  كاری  دیموكراسی  بێت، 
ئەمڕۆی  هەنووكەییەكانی  پرسە  بۆ  هەم  كە  كوردستانە  پەرلەمانی  نییە  ن��اوی  نێوەندەدا 
پەكی  كوردستانیش  ناسنامەی  مێژووییەی  ململانێ  ئەو  بۆ  هەمیش  كوردستان و  خەڵكی 
خراوە. ئەوانەی پەرلەمانی هەرێمیان پەكخستووە بۆ ململانێكانی ئەمڕۆ، واتا لەبەر سەرئێشە 
هەنووكەییەكانی دیموكراسی پەكیان خستووە، بەڵام ئەوەتا لە كێشە نەتەوەییەكانیشمان دووریان 

خستۆتەوە تا نەتوانێت بپرسێت ئەرێ توركیا كە بە دوو قۆناغ هاتە كوردستان:
-قۆناغی ململانێی  ناوخۆیی ساڵانی 1998-1994.
-قۆناغی كەینوبەینی موسڵی دوای هاتنی داعش.

چۆن ئیزن بدرێت بێ ئەوەی ئامادەگییەكەی ببێتە كارتی ململانێی بەغدا لەگەڵ ئەنقەرە؟.

*كوردستانی نوێ، رۆژی 10/6 /2016

ئەژدیها و مارەكە

كە  دەڵ��ێ  وان��ە  بە  هەیە.  زۆری  نووسینی  لینین  ف.ك  شۆڕشگێڕی  رستەی  لەسەر 
لەساتەوەختی كرداری شۆڕشگێڕیدا لە كۆڕی خەبات نابن و بەشێنەیی رستەی شۆڕشگێڕی 
دەڵێنەوە، ماوجی تۆنگ لەسەر هەمان ریتم تەرجەمەیەكی چینی ئەم رەخنانەی لینین دەكات. 
لە ئەفسانەی چینەوە نموونەی ئەو نیگاركێشە دەهێنێتەوە كە ناوی بەهەموو دونیادا بڵاوە 
گوایە ئەژدیهای خۆش دەوێ و نیگاری ئەژدیها بابەتی سەرەكی تابلۆكانێتی، ئەژدیها شارەو 
شار بە دوای ئەم عاشقە پەروانەدا دەگەڕێ تا دەیدۆزێتەوە. پەرۆشە تا خۆی پێ بناسێنێ، 
كەچی نیگاركێش كە ئەژدیها دەبینێ لە ترسا هۆشی لای خۆی نامێنێ. ماو ساتەوەختی 
شۆڕشگێڕی بەو ئەژدیهایە دەشوبهێنێ كە وێڵی دوای عاشقە شۆڕشگێڕەكانێتی، كەچی 

خاوەنانی رستەی شۆڕشگێڕی بە دیتنی ئەژدیهای شۆڕشگێڕی لە هۆش خۆیان دەچن.
سەد ساڵە لە كوردستان چاوەڕێی هەلومەرجێكی وا دەكەین، هەژانی گەورە لە ناوچەكە 
رووبدات، جا ئێستا خەریكە روودەدات و مەسەلەی كورد لە سێ بەشی كوردستاندا جوڵاوە، 
كەچی هەن لەم ساتە وەختە شۆڕشگێڕییە دەترسن كە ئەژدیهای گۆڕانكاری سەریداوە لە 
ناوچەكانی رۆژهەڵاتی ناوەڕاست. تومەز لای ئێمە ئەژدیها هەر خۆشەویستی ناو تابلۆكانەو 
حەز ناكەین بە دیداری شادبین. نەتەوە سەردەستەكانی ناوچەكە، كە قاڵبووی كەین وبەینەكانی 
دەورانی مێژوون دەزانن ئەمجارە هیلالی كوردستان شەوق دەداتەوە هەموویان دەستیان داوەتە 
تەگبیر بۆ ئەوەی بەكەمترین زیانەوە لێی دەرچن. هەموویان دەترسن و دەشیانەوێ رسكی ئەم 
گۆڕانكارییە بكەن، راستە لەم پرسەدا تەنها ناوی ئەردۆگان دێت، باعیسی ئەمەش ئەوەیە 
ئەردۆگان بەدەنگی بەرز بیردەكاتەوە، بۆیە ترس و تەماعی ئاشكرایە. كەچی ئێمە گەرەكمانە 
غەفڵەت  خ��ەوی  لە  تا  باشترە  بیربكاتەوە  نهێنی  بە  پێمانوایە  ببێت و  بێدەنگ  ئ��ەردۆگ��ان 

رامانچڵەكێنێ و نەمانخاتە بەردەم واقیعی پێویستی وەخۆكەوتن.
ئێستا لەم دەرفەتەدا كە خواپێداوانی ناوچەكە لە بەشی زۆری خۆیان رازی نین و ئەژدیهای 

گۆڕانكاری هاتووە، كاتێتی بە فیعلی خێوی كوردی لە قومقومەكەی بێتە دەرەوە.

دەوڵەمەندە  كەلتورە  بە  ب��ەڵام  پێكرد،  دەستم  م��او  ه��اوڕێ  لینین و  ه��اوڕێ  قسەی  بە 
مام  دێنم.  پێ  كۆتایی  جەلال؛  مام  بەوتەیەكی  پێشكەوتنخواز،  كوردایەتی  خۆماڵییەكەی 

لەسەر حاڵ و باری شۆڕشگێڕی و ساتەوەختە شۆڕشگێڕییەكەی لەم چەشنە وتوویەتی:
نە لەباری ببەین، نە مرداری بكەینەوە.

*كوردستانی نوێ، رۆژی: 10/26 /2016

مەهێڵن )كوردایەتی( بشێوێ

ئینجا دامەزراوەكانی حوكمڕانی.  رەخنەوە  ناو حەوزی پەلامار و  سەرەتا حزبایەتی كەوتە 
دوایی بووە پێشبڕكێ كێ پێشتر پەرلەمان نەفی بكا و كێ زووتر دامەزراوەی سەرۆكایەتی 
وڵات یەكسان بكات بە هیچ. ئینجا حكومەت و دواتر دادگا و دەزگاكانی كە ناوبژیوانی دەكەن 
لەنێوان دامەزراوەكاندا. ئەگەر خۆم تاوانبار بم دادگا بێ لایەن نییە و ئەگەر خۆم خەڵك تاوانبار 
بكەم دادگا عەیبی  نییە. ئەگەر بڕیارەكان لە قازانجی خۆم و ئەحبابم بێت ئەوا بڕیاری چاكن و 
ئەگەریش پێچەوانەكەی بێت بڕیاری تەعەسفی  و لایەندارن. ئەگەر هەڵبژاردن بە دڵی خۆم 

بوو ئەوا دیموكراسییە و ئەگەر وا نەبوو ئەوا تەزویر و گومانە.
بە  فشەی  دین  دەك��ەن.  هەمووان  لە  گومان  هەموومان  دۆخێك  گەیشتینە  ئیتر  ئێستا 
دەكا و  تەكفیر  رووناكبیر  ئایینی  مامۆستای  ئەفسانەیە.  پێ  دینی  دونیاش  دێ��ت و  دونیا 
رەشیش  دەستێكی  دەكات.  تۆمەتبار  تەفكیری(  )بێ  بە  ئایینی  مامۆستای  رووناكبیریش 
ئەوان و رۆژنامەنووس دەنێرێتە ئەو دیوی دونیا تا لە قیامەت حیسابی خۆیان پاكتاو بكەن. 
گومان لە فەلسەفەی گومانكردن بۆ گەیشتن بە یەقین و ڕاستی وا وەرگەڕا بۆتە گومان 
لەسەر  هەڕەشە  ئ��ەوەی  گەیشتۆتە  دۆخەكە  ژیانماندا.  لە  ج��وان  شتێكی  هەموو  لە  ك��ردن 
كوردایەتی و بزووتنەوەی رزگاریخوازی گەلی كوردستان هەبێت. بە رەخنەگر و بە حوكمدارەوە 
كارێكمان كردووە كوردایەتی، كە رۆحی كوردبوونە، رۆحی بوونی سیاسیی كورد و جەدوای 
جوڵانەوەی سیاسیی و دیموكراتیمانە وەك كەڵتەیەكی كۆن سەیر دەكرێت و لای نەوەی نوێ بۆتە 
ئەسپەكەی تەروادە بۆ شاردنەوەی گەندەڵی و ستەمی سیاسیی. ئەمە هەڕەشە گەورەكەیە كە 
گەرەكە دەستەبژێری سیاسیی و ژیرەكانی سیاسەتی كوردستانی لە ئاستیدا هەڵوەستە بكەن.

تكایە با كەس خۆی لەم دۆخە بێ بەری نەكات و قسە بۆ حزبایەتی و ململانێ و تۆمەت 
بەشینەوە نییە. ئەمە تاوانێكی گشتییە هەمووان، بزانین و نەزانین، بەشداریمان لە ئەنجامدانیدا 
كردووە. لە وەختێكدا هەركەسە و پێشبڕكێیەتی خۆی بێ تاوان و هەموو تاوانێك بكاتە ئەستۆی 
ئەوانی تر، دەبێ بۆ شكاندنی غرور و لووتبەرزی دەستپێشخەری بكەین و بێژین، بەندە پێش 

ئەوانی تر، بچووكەكان پێش گەورەكان، بەشدارین لەم تاوانەدا. ئەز و ئێمە و ئەوان و ئێوە بووین 
وامان كرد كە:

سەد  هیمەتی  لە  چاومان  گەندەڵ  ئەندازیارێكی  داخی  لە  ئێسقان.  گەیاندە  -رەخنەمان 
ئەندازیاری پاك و بێگەرد و نیشتمانپەروەر نوقاند و كاری باشمان نادیدە گرت، چاك و خراپمان 
یەكسان كرد لەگەڵ یەكتریدا و ماڵمان وا شێواند كە فەرقی كەس نەكرێت، بێ ئاگا لەوەی كە 

دز خۆی ماڵی شێواوی دەوێت.
-دیموكراسیان گەیاندە بەرەڵایی بێ ئاگا لەوەی داعش ماوە و تەعریب ماوە و هەڕەشە لەسەر 

كوردستان تەواو نەبووە.
تردا مەركەزیەت و  لە هەندێكی  نەهێشت و  -لە هەندێك جومگەدا هەیبەتی حوكمڕانیمان 
هەیبەتی حوكمڕانیمان وا گەورە كرد كە هەموو هاووڵاتیەك لە حزب و حكومەت و سەركردە 
بچووكترین  كوردایەتی و  بە  بێت  یەكسان  كە  كرد  وێنا  وا  گەلمان  پیرۆزباییەكانی  بترسێت و 
كردۆتە  ستەمكاریمان  ئاژاوەگێرییەوە،  تەخوین و  ئامادەی  بابی  خستە  تێبینیمان  رەخنە و 
لێبوردەیی و قبوڵكردنی  نیشتمانپەروەری و دیموكراتخوازی بە لاواز و زەلیلی دەزانین. گیانی 

ئەوی دی لەلایەن كەسانی چاكەوە، وەك لاوازی و گێلی دەخوێنینەوە. 
-لە ستەمكار دەترسین و گاڵتەمان بە سیستم و یاسا دێت. هەقمان پێ فشەیە و هێزمان پێ 

هەقە.
لە  بە غەشیمی و خراپە  یاسا س��ەروەری هەندێك  دەزانین و  نیگار  نەخش و  بە  یاساشكێنی 

قەڵەم دەدەین. 
دەزانین و  بە جورئەت  كەڵەگایی  دەزانین و  هێز  بە  دەسەڵات و حوكمڕانی  لەسەر  پێداگری 

ئاڵۆگۆڕی دەسەڵات وەك فەوزا و شاری بێ حاكم دەناسێنین.
عەوام  چەواشەكاری و  دەزانین و  فلكلۆر  بە  غلوغەش  بێ  كوردایەتی  ك��ردووە  كارێكیان 
فریوی بە سیاسەتی مۆدێرن و هاچەرخ دەزانین. واقیعیەت بە خیانەت و پەرگیری بێ مانا بە 
پێداگری و هەڵوێستی ڕاشكاو دەزانین. زۆرینە بە عەیبە و زۆرداری بە سیاسەتی باو لە قەڵەم 
دەدەین. ئەوەی كێشەكان قووڵ بكاتەوە لێپرسینەوەی لێ ناكەین و ئەوەی هەوڵی چارەسەریان 
بدات دەیشكێنین و پەلاماری دەدەین بێ ئاگا لەوەی فەلسەفەی ژیان وایە كە ئەوانە هەڵە 

دەكەن كە كار دەكەن  و ئەوان بێ هەڵەن كە تەمبەڵ و بێ كار و خاوەن ورتەورتن.
دەستوور و  یاسا و  جێبەجێكردنی  داوای  ئ��ەوی  دەگرین و  داگیركەران  بارمتەی  بە  ك��ورد 
بەڵێنەكان بكات دەیكەینە جاشی ئەم و ئەو. دزی گەورە موحاسەبە ناكەین و بۆ ئەوەی غروری 

خۆمان رازی بكەین كە موحاسبە دەكەین وردیلە دزی بێ ئاگا فەلاقە دەكەین.
میدیامان یان سێبەری ستەمكار یان هەتاوی سیاسەتمەداری بێ بارە. تەپڵ بۆ میدیای 
پۆلپۆلیستی لێ دەدەین و میدیای سەنگین و پابەند بە بەهاكانەوە بە تەقلیدی و مردوو دەناسێنین. 

لە سەد ئاو دەدەین و تەڕ نابین و دووڕوویی بە براگماتیزم لە قەڵەم دەدەین.
خۆمانی تیا نەبین تێكی دەدەین و خۆمانی تیا بین بەری نادەین  و دەستبەرداری نابین. 
هەموو دامەزراوەكانمان سووك كردووە، ئینجا دەڵێین ئەم دامەزراوانە بۆ كاری خۆیان ناكەن؟

چی ماوە لە رۆحی ئەم میللەتە كە بیبەین، ئەندێشە و یادەوەری و رۆحی نەتەوە ماوە كە 
رۆحی  كە  ئەمما  دەرۆن،  دێن و  سەركردە  پەرلەمان و  حكومەت و  تێدەگەم  كوردایەتییە.قەینا 
بۆ  ئاخر كوردایەتی  بۆ كورد و كوردستان؟  دەمێنێتەوە  باقی  كرا چی  برا و كون كون  نەتەوە 
بەبارمتە بگرین؟ كە هێشتا لە سەد یەكی خاكی كوردستان نەبۆتەوە مۆڵكی كورد بۆچی 

كوردایەتی نابووت دەكەین؟
ئاخر بەدیلی ئەم ئەندێشەی سەد ساڵە باوكە دامەزرێنەرەكان كاری لەسەر دەكەن بە چی 
دەگۆڕنەوە؟ بە بیری داعش، بە بیری بەرەڵایی و لیبرالی و بیری گەرەك و هزر و ناوچە، بە 

بیری ستەمكاری و ئەمارەتی كەنداوی و بیری تەخوین و تەهوینی؟
ئاخر ئەگەر بخوازن ئەوی دەرمێ و نابووت دەبێ بینای بكەنەوە كام سەرمایەی مەعنەوی و 
كام ئەندێشەی خۆماڵی یاریدەتان دەدات؟ جگە لە كوردایەتی و جگە لە رۆحی كوردبوون كە 

ئێستا وا یار و نەیار شمشێریان لە روویدا هەڵكێشاوە؟

*كوردستانی نوێ، رۆژانی: 12/10-9/ 2016

بیكەینە دەرفەتێكی نەتەوەیی

هاوپەیمانی نیشتمانی عیراقی كە رەوتی شیعەی دەسەڵاتدارە لە عیراق پرۆژەیەكی بۆ 
یەكلایی  یان  )تەسوییە(  ناوی  كە  روو  كێشەكانی عیراق خستۆتە  نیشتمانی״  ״چارەسەری 
ئەو پرۆژەیە  ناوە. دوای گفتوگۆی زۆرو زەوەندی خۆیان لەسەر  نیشتمانی لێ  كردنەوەی 

خستویانەتە بەردەم رای گشتیو داویانەتە نووسینگەی نەتەوەیەكگرتووەكان لە عیراقیش.
پرۆژەكە دوورو درێژو هەروەها قەرەباڵغیشە، بەڵام شتی نوێشی تێدایە كە گرنگترینیان بە 
نێودەوڵەتی كردنی پرسی عیراقە. دانپیانانی ژێربەژێرە بە شكستی پرۆژەی حكومڕانی )15( 
ساڵی رابردووی عیراق كە ئەوان رۆڵی سەرەكیان تێدا گێراوە. بانگەوازی سووننەو كورد دەكەن 
لە پەنا دەستووریشەوە كە گرێبەستی نێوان عیراقییەكانە، رێككەوتنێكی تریش بكرێت. وادەی 

زەمەنیشیان بۆ ئەم نەخشە رێگایە داناوە.
پرۆژەكە شتی چاكو شتی خراپیشی تێدایە، كە گرنگە هێزە كوردستانییەكان: یەكێتی، پارتی، 
گۆڕان و ئیسلامییەكان تاووتوێی بكەنو بیرورای لەسەر گەڵاڵە بكەن. هەر لە ئێستاوە ناكۆكی 
كوردستانیشی لەسەر دروست نەكرێت، بەڵكو یەكێتییەكی كوردستانی لەسەر دروست بكرێت تا 
پرۆژەیەكی كوردستانی لەبەرامبەر ئەوی شیعەو بێگومان ئەوی سوننە هەبێت و لەسەر پێ بین.
سەرەتای  بكاتە  پرۆژەیە  ئەم  لەسەر  گفتوگۆ  دوای  با  عیراق  بە  هیوایەكی  كورد  ئەگەر 
دۆستانە  ماڵئاوایی  كاتی  و  نەماوە  پێی  باوەڕی  ئەگەریش  باشتر،  )عیراقێكی(  چەسپاندنی 
هاتووە، هەر ئەم پرۆژەیە خۆش دەكرێت دەرفەتێكی وا بخوڵقێنێت چونكە ماكی بە نێودەوڵەتی 
كردنی كێشەكانی عیراقی تێدایە لەسەر دەستی كێ؟ لەسەر دەستی زۆرینەی شیعە لە عیراقدا.
یەڵڵا كوڕگەل هەر لە ئێستاوە خۆتان بۆ هەردوو ئەگەر بە پرۆژەیەكی كوردستانییەوە ئامادە 
بكەن، لە جیاتی ئەوەی درەنگانێك ئەم وێستگەیە ببێتە مایەی ناكۆكی تری كورد- كورد 

بابیكەینە مایەی یەكێتی نەتەوەیی و ماكی یەكلاییكردنەوەیەكی مێژوویی 
كوردستان و بغداد.

*كوردستانی نوێ، رۆژی: 2016/12/10-9



258

یەك كوردستان.. لەگەڵ بەغدا

كوردستانی  فیدراڵ بە كەركوك و ناوچە دابڕێنراوەكانیشەوە وێستگەیەكی  چۆنایەتییە لە 
دژوار  خەباتی   چارەنووس.  مافی   بەرەو  كوردستان  نیشتمانیی  یەكێتیی  تێكۆشانی   رەوتی  
رووی  لە قۆناغێكی  باڵاتری  مافی  چارەنووسە، كە پاشەكشێی بۆ نییە، سەر وەختی قۆناغی 
دوای  راپەڕین و سەردەمی  كۆتاییهاتنی  دوو جەمسەری ، كە ئاسۆی  ئایندەی  جیهانی  لێڵ 
نیشان دەدا، یەكێتی  وەك ئاوێنەی  بەر هەتاو ئامانجی  روون و بەرچاوی  رۆشن بوو كە كاروانی  
بەڵام  لێبڕاویی،  بە  بە شێنەیی و  ه��ەورازە،  لە  پێشكەوتووخواز رووی   تێكۆشانی  كوردایەتی  
راوەستان و لادانی  كاتی  و بەلاڕێدابردن قبوڵ ناكات، هێشتا بەعس مابوو، خەڵكی  كوردستان لە 
دژواری  و ناخۆشیدا گوزەرانی  دەكردو هەشبوون پاسیڤ بوون، كە یەكێتی  مافی  چارەنووسی 
پەرلەمانی   1992دا،  ساڵی   لە  كوردستان  هەڵبژاردنی   ئەزموونی   یەكەمین  دروشمی   كردە 
كوردستان و حكومەتی  هەرێمی  كوردستان بەرهەمی  بەرجەستەكردنی  مافی  چارەنووس بوو 
لە وێستگەی  فیدراڵیدا. كۆنگرەكانی  ئۆپۆزسیۆنی  ئەوكاتەی  عیراقیش، لە كوردستان و لە 
تاراوگە، ئەم بژاردە كوردستانییەی  یەكێتی-یان قبوڵكرد، تا ئەوەی  لە دەستووری  عیراقدا، 

وەك مۆدێلی حوكمڕانی  لە وڵاتێكی دیموكراتیدا جێگیركرا.
بۆ یەكەمین جار لە مێژووی  گەلی كوردستان و سیاسەتی  دەوڵەتانی  ناوچەكەدا تێزێكی  
وڵاتدا  دەستووری   لە  ب��وو،  كوردستان  نیشتمانیی  یەكێتیی  خاوەنەكەی   كە  كوردستانیی، 

پەسەندكراو ڕەهەندی  دانپێدانانی  نیشتمانی و نێونەتەوەییشی  وەرگرت.
یەكێتیی نیشتمانیی كوردستان بە سیاسەتی  ژیرانەی  قۆناغبەندكردنی  ئامانجە نەتەوەییەكان، 
گۆڕەپانی  حزبەكانی  كوردستانیان و  هەموو  تێكۆشانی   لەگەڵ  هێناوە،  باشی  ئێستا  تا  كە 
خەبات، دۆسێی ناوچە دابڕاوەكان و دەستەبەری  ئابووری و زۆر دەستكەوتی  تریشی كردە دەقی  
دەستووری ، كە ئەمە رێگەی  راست و دەربەستی  تێكۆشانی  نەتەوەیی و دیموكراسییە، ئەوە كە 
دەستوورییان  یاسایی و  بەهای   لە  نەبوون،  جێبەجێ  دەستوورییانە  ویستە  ئەم  تەواوی   هێشتا 
ئەو  كە  بەتایبەتی  پەكبخات.  بەدیهێنانیان  بۆ  تێكۆشان  ورەی   وزەو  ناشبێت  كەمناكاتەوەو 

دەسكەوتە دەستوورییە بەرهەمی تێكۆشانێكی كوردستانیی و ئەندێشەی هەڤاڵ مام جەلال-ە، 
وا ئێستاش بۆتە پابەندییەكی دەستووری كە بەغداش ناتوانێت و ناخوازێت لێی پاشگەزبێتەوەو 
گەرەكە وەك یەك هەرێمی فیدراڵ مامەڵەی لە تەكدا بكات. بۆ ناوخۆی هەرێمیش لەسەر 
لە  تایبەت  ناوەندێتی  نا  ئیدارەیەكی  ناوخۆی كوردستان خۆی وەستاوە كە چۆن  سیاسەتی 
لەو  دەبێت  جیاواز  ئەمەش  بێگومان  دەكات،  پەیڕەو  فیدراڵدا  كوردستانی  یەك  چوارچێوەی 

پارێزگایانەی لە چوارچێوەی هەرێمێكدا رێكنەخراون. چونكە ئەوە دوو حاڵەتی جیایە.
ئەمڕۆ زیاتر لەهەر كاتێكی  تر راستیی  سیاسەتەكانی  یەكێتی  دەردەكەوێ، كە چارەسەری  
كێشەكان لە پێداگریی  دەستووری  و رێكەوتنە لەگەڵ بەغدا، تا ئەوكاتەی  زەمینەی  وێستگەیەكی  
باڵاتری  مافی  چارەنووس دەڕەخسێت، گەڕانەوە بۆ رێكەوتنیش لەگەڵ بەغدا، گەڕانەوەی  
كە  نەتەوەیی،  یەكێتییەكی   یەك  وەك  فیدراڵی  و  جوگرافی  و  یەكەی   یەك  وەك  كوردستانە 
پێداگریی  دەكات لەسەر تەواوێتیی  خاكی كوردستان بە ناوچەكانی  تازە بە خوێنی  پێشمەرگە 
ماڵی   رێكخستنەوەی   بەغدا،  لەگەڵ  كێشەكان  چارەسەری   بۆ  بێگومان  رزگاركراویشەوە، 
حوكمڕانی و  پرۆسەی   ئەبدەیتكردنەوەی   كوردستان و  گەلی  ریزەكانی   یەكێتیی  كوردستانی و 
پرۆسەی دیموكراسیشمان پێویستە، بۆ ئەوەی  یەك كوردستان لەبەر رۆشنایی دەستوورو پێگەی  
كوردستان لە رزگاركردنی  عیراق و ناوچەكە لە تیرۆری  داعش، شایستە سیاسی، دارایی و 

ئابوورییەكانی  میللەتەكەمان بەدەستبهێنێت.
سیاسەتی  یەكێتی ، كە لەسەرەتاوە بانگەوازی  هەموو لایەكی  بۆ كردووە، ئەوەیە:

-نە پەرگیری بەرەو هەڵدێری  پەلەپەلی ئامانجە دوورەكان.
-نە پاشەكشێ پێكردنی قۆناغبەندی مافی چارەنووسی تەواوی  گەلی كوردستان بەرەو 
كەرتكردنی پارێزگاكان كە ئەوە دەستووریش رێی پێ نادات و جۆرێكیشە لە خەوشی پاشەكشێ 

لە بەردەم رای گشتیی عیراقییەكان و لە بەردەم كاروانی خەباتی نەتەوەییشماندا.
تری  رەواك��ان��ی  شایستە  گ���وزەران و  مووچەو  داخوازییەكانی  ویست و  نادیدەگرتنی   -نە 
هاووڵاتیان و فەرمانبەران و مامۆستایان و باقی  توێژەكانی  تری  كوردستان، كە تەنگژەی  دارایی 

لەسەریان كارییە.
بەو  یەكێتیش  دەردەخ��ەن��ەوەو  یەكێتی   بانگەوازەكانی   دروستیی  ئەمڕۆ،  دژواری   دۆخی  
نیشتمان و هاووڵاتیان دووپات  نەتەوە،  بەرامبەر چارەنووسی  لە  دەربەستیی  خۆی   ئاراستەیە 
كە  دەكات،  هەمەلایەنە  ئەركە  ئەو  بەشی  كوردستانیش  لایەنەكانی   حزب و  وزەی   دەكاتەوە، 

هیچیان لەسەر حسابی ئەوی تریان نەبێت.
یەكێتی  بۆ ئەوە دروست بووەو سیاسەتیش بۆ ئەوە دەكات، كە تێكۆشانی  هەمەلایەنە بۆ 
)خەڵك( و )خاك(ی  كوردستان لەسەر دینگەی  سەرخستنی  پرۆژەی كوردایەتی  و سەرفرازیی  

كۆمەڵی كوردەواری  پەرەی  پێبدرێت. بەجۆرێك نە لەباری ببەین و نە مرداری بكەینەوە.

لە  پاشەكشە  رێگای  نە  تۆمەتبەخشینەوەو  رێگای  نە  رێگایەیە،  ئ��ەم  راس��ت  رێگای 
ئامانجەكان، بەڵكو تەگبیری هاوبەش بۆ چارەسەری كێشەكانی كوردستان، یەك كوردستان، 

لەناوخۆی و لەگەڵ بەغداش.

*سەروتاری كوردستانی نوێ ، رۆژی: 2016/11/16



261

دیسان یارییەكە تەواو؟

1
خەڵكی  بەهار دەكات بۆ ئەوەی  دیموكراسی بێنێت، لەعیراق بەهار بۆ لەناوبردنی  دیموكراسی و 

دەستبەسەراگرتنی  پڕۆسەی  حوكمڕانییە.
ئەزموونی  بەهاری  عەرەبی دەڵێ، لەپێشدا جەماوەر داوای  لابردنی  حوكمڕانی  ستەمكاری  
ئەگەر  كە  دیموكراتی   هەڵبژێردراوی   دەس��ت��ووری و  حكومەتێكی   پێشی  هێنانە  بۆ  دەك��رد 
ئەركەكانی  رایی نەكرد بەگوێرەی  دەستووری  دیموكراتی  بیگۆڕن و حكومەتێكی  تری  لەجێ 

دابنێن.
هەموو دەستووری  وڵاتە عەرەبییەكان بگەڕێی وەك ئەوەی  عیراق دیموكراتی  نابن، جەماوەر 
تونس  لەمیسرو  هێشتا  هەبێت.  عیراقیان  ئەوەی   وەك  دەستوورێكی   تا  كرد  بەهاریان  لەوێ 
یەكێكی  وایان بەنسیب نەبووە، وا لەعیراق ״راپەڕینی  سەدرییەكان״ دیموكراسی و دەستوورەكەیان 

لابرد.

2
بەڵام بۆچی دیموكراسییەكەی  عیراق بەو هەموو باشییەوە نەیتوانی  پڕۆسە سیاسییەكە 

بپارێزێت؟
دەستوور  وەف��اداری   كردن  بەسەردا  كودەتای   سەدر  نها  هێزانەی   ئەو  چونكە  نەیتوانی ، 
ك��ردەوەو  بەتاڵ  خۆی   لەمانای   دەستووریان  شیعییەكان  هێزە  زۆرینەی   بەتایبەتی   نەبوون، 
لەقۆناغبەندیكردنی  دەستووریشدا گوڵبژێرو بژاریان دەكرد، ئەوی  بەدڵی  خۆیان بوایە پێشیان 
دەخست و ئەوی  لەدژیان بوایە پەكیان دەخست، لەولاشەوە سوننەكان هەم دەیانخواست لەپڕۆسەی  
سیاسی بن و، هەمیش لەڕێی ״چالاكی  چەكدارییەوە״ گوشار بخەنە سەر هاوبەشەكانیان، جا 
زەردێنەیی״  ״دوو  هەڵوێستی  سوننەیەكی   بەدەستوورو  پێكەر  گێچەڵ  زۆرینەیەكی   لەنێوان 
بڵێی فاكتەری  كوردیش بێ گوناه دەربچێت؟ بێگومان كوردیش كەموكورتی  هەبوو، لەلایەك 



262

بەهەنگاو  لەبەغدا هەنگاو  لەلایەكی  دیكەشەوە  بوو،  توندو گۆشەگیر  لەكوردستان  خیتابی 
پاشەكشێی لەپێگە پێشكەوتووەكەی  خۆی  دەكرد.

پەرلەمانی   تەنانەت  نەیخەنەكار،  نەیبزوێنن و  زیندووەكان  ئەگەر  مردووە  دەقێكی   دەستوور 
هەڵبژێردراوو حكومەتی  هەڵبژێردراویش داماوو زەلیلە، ئەگەر كارەكتەرەكان نەیخەنەكارو بۆ 

خزمەتی  گشتی  هەڵینەسوڕێنن.
ئەگەر قۆناغبەندی  بكرابایە لەجێبەجێكردنی  دەستوور، لەپێشدا ئەحكامە ئینتیقالییەكانی  
دەستووری  و  دادگای   ئیتیحادی  و  ئەنجومەنی   لەپێشدا  دەك��ران،  جێبەجێ   140 مادەی   وەك 
گازو  نەوت و  یاسای  لەپێشدا  پتەودەكرا،  پێشمەرگەشەوە،  بە  عیراقی  دیفاعی   مەنزومەی  
ئینجا  دابیندەكراو  پێكهاتەكان  دیموكراسیی  لەپێشدا  دەك��را،  رایی  دەس��ەڵات  دابەشكردنی  
دادەڕزێ و  بارودۆخ  نەكرا  ئەوە  دیموكراسی زۆرینەو كەمینەی  سیاسی، كە  دەچووینە سەر 
داعش دێت، كە داعش دێت تەیاری  سەدریش قەڵەو دەبێتەوەو دەبێتە هەڕەشە لەسەر پڕۆسەی  

سیاسی، وەكو ئێستا وایە.

3
پڕۆسەی  سیاسی عیراق مەحكومی  سێ مەرجەعیەتە، بۆیە فەراغ دروست دەبێ و لەو 

فەراغەوە هەموو خراپی و ناجۆرییەك دزە دەكەنە ژوورەوە.
-مەرجەعیەتی  دەستوورو دیموكراسی.

-مەرجەعیەتی  ئاینیی  لەنەجەف.
-مەرجەعیەتی  كەشوهەوای  شەقام دوای  بەهاری  عەرەبی. 

دیمەنی  دوێنێی پەرلەمان كۆمیدیای تێكەڵبوونی  ئەو سێ مەرجەعە بوو:
-عەبادی  لەترسی مەرجەعیەتی  ئاینی  چاكسازی دەكات، نەك لەترسی دیموكراسی.

-پەرلەمانی  عیراق بەگوێرەی  ئالیەتی  خاوی  دەستوور دەیەوێت مامەڵە بكات.
-سەدر بەگوێرەی  میزاجی  گشتی  ״بەهاری  عەرەب״ مامەڵە دەكات كە ئەم بەهارە دەخوازێ 
میزاجی  گشتی  ئاراستەی  سیاسەت بكات، نەك میزاجی  خاووخلیچكی  پڕۆسەی  دیموكراسی.

هیچ مەرجەعییەتێك كاغەزی  ئەویتر ناخوێنێتەوە، بۆیە ئەوە قەوما كە قەوما.
كە  مورسی  محەممەد  بوو،  كۆشك  لە  سەرۆكێك  لەبیرە؟  مورسی-تان  لابردنی   رۆژی  

״بەهەڵبژاردن هاتووە״.
-خەڵكێك لەناو جادە بوون كە سوپایان تەفویز كردووە سەرۆكی  ئیخوانییان بۆ لاببات.

-سەرۆكی  هەڵبژێردراو بە بەهاری  جەماوەر هات و بە بەهاری  جەماوەر رۆیشت.
دیمەنی  ئەو شەوە لە گۆڕەپانی  تەحریر دیمەنی  پێكدادانی  چەند شەرعیەت و مەرجەعیەتێك 

بوو.

دیمەنی  دوێنێی پەرلەمانی  عیراقیش دیمەنی  پێكدادانی  چەند شەرعیەتێك بوو كە چیتر 
ناتوانن پێكەوە هەڵبكەن.

خۆ چارەسەرەكە ئاسان بوو، هەڵبژاردنی  پێشوەخت تا نەخشەی  سیاسی بگۆڕێت، بەڵام 
هەمووان دەیانزانی  نەخشەكە هەروەكو ئێستا دەردەچێتەوە كە نەخشەی  هاوسەنگی  پێكهاتەكانی  

شیعەو سوننەو كوردە.
هەمووان دەیانزانی  كە شەڕی  داعش رێگە بە خەرجی  دارایی و خەرجی  سیاسی هەڵبژاردنێكی  

تر نادات، كە هەمان نەخشە دووبارە بكاتەوە.
ئەم ״كودەتایە״ خەرجی  هەرزانترە، هەم پارەی  تێناچێ و هەمیش نەخشەكە بۆ گروپێك ساغ 
دەكاتەوە، ئەما گوایە دوای  ئەوە چاكسازی دێت، ئەوا دەبێت بڵێین ئەم هیوایە هیوایەكی  
دژوارە، چونكە چاكسازی لە دیموكراسییەوە دەست پێدەكات و هەر چاكسازییەك چەترێكی  
شەرعیەتی  دیموكراسی نەبێت، وەكو دیموكراسییەك وایە چەتری  شەرعیەتێكی  یاسایی نەبێت.
بێ ئەم هاوسەنگییە روومان لەتەواو بوونی  عیراقە، یان وەكو نوێنەرە قەدیمەكەی  سەدام لە 

نەتەوە یەكگرتووەكان، محەمەد دوری  وتی : یارییەكە تەواو. 

كۆی دیمەنەكە بە خزمانەوە

1
عیراق  سیاسیی  لەدیمەنی  دەبێت  یارمەتیدەرمان  ناوچەكە  سیاسییەكەی  دیمەنە  كۆی 
تێبگەین. تا ئەمریكاییەكان لە عیراق بوون و بەهاری عەرەبی رووی نەدابوو، عیراق خۆی 
چەقی سیاسەت بوو، فاكتەرە ناوخۆییەكان و هاوسەنگی هێزی لایەنەكان رووداوەكانیان ئاراستە 
دەكرد و لە ململانێی پێویستی ناوخۆییەوە گەڵاڵەی چارەسەری مامناوەندیش دەكرا. لە وەتەی 
ئەمەریكا رۆیشتۆتەوە، دۆخەكە گۆڕاوە. جاران عیراق دەتگوت لە تاقیگەدایە، كە فاكتەری 
توخمە عیراقییەكە  ئەوەی  بۆ  بكات  تر بێ لایەن  توخمەكانی  دەیتوانی هەموو  ئەمەریكی 
تاقیكردنەوەی خۆی ئەنجام بدات. لە ساڵی 2011وە كە ئیتر ئۆباما سوپاكەی بوشی لە 
هەڵامەتێكی  نێوانەوە،  هێنایە  باهۆزێكی  عەرەبیش  بەهاری  نەما.  ئەمە  كێشایەوە،  عیراق 
بچووكیش توخمە عیراقییەكان تووشی پژمین دەكات. سەیر ئەوەیە ئەو بەهارە هێشتا لە سوریا 

بەرهەمێكی نەداوەتەوە، وا عیراق لەگەڵ دەرهاویشتەكانی بەرخورد دەكات.

2
رووداو و  چەقی  عیراق  س���ەددام  كەوتنی  دوای  كە  واب���وو،  زێڕین  ساتەوەختێكی  وەك 
بەسەرهاتەكان بوو، لە یاریگای قامیشلو بڵێسەی راپەڕینێكی كورد كڵپەیدا. دوای پەسەندكردنی 
دەستوورەكەی هومام حەمودی سەرۆكی لیژنەی نووسینەوەی دەستوور، لە ساڵی 2005دا، 
لوبنان كەوتە هەژان و دیموكراتخوازەكانی لوبنان بە سوریای ئەسەدیان وت: بكشێوە. لە میسری 
موبارەك هەڵبژاردنێكی نیمچە ئازاد كرا كە ئیخوانە قەدەغەكراوەكان نزیكەی سەد كورسییان 
هێنا، تەنانەت لە ئوردنیش كرانەوەیەكی سیاسی تێبینی دەكرا. لووتكەی كاریگەرییەكان لە 
لە چارەسەری پرسی كورد كرد و  پارتی داد و گەشەپێدان خاوەندارێتی  توركیا دەركەوت كە 

رەوش لە ئێرانیش شەپۆلی سەوز لە ساڵی 2009 پێش بەهاری عەرەبی كەوت.

3
تیشكدانەوەی  دەرەنجامی  پەرەسەندنانەی  ئەو  هەموو  كەوتەڕێ،  عەرەبی״  ״بەهاری  كە 
چەقی  خۆی  كە  عیراق،  ك��رد.  پاشەكشێیان  هاتەكایەوە،  عیراق  ئەزموونی  دیموكراسی و 
بەهارێكی راستەقینە بوو، لە كارلێكەوە بووە كارلێكراو. قەوماوەكانی سوریا و یەمەن و میسر و 
بەحرین دژە شەپۆلیان ناردەوە بەغدا و رومادی و تەنانەت بەردەركی سەرای سلێمانیش. عیراقی 
بكەری سیاسی بووە كارتێكراو. بۆیە ئێستا بۆ تێگەیشتن لە دیمەنی عیراق گەرەكە كۆی 

دیمەنی ناوچەكە ببینین.
بە حیساب بەهاری عەرەبی دیموكراسیی خۆڕسك بوو، گوایە لەوەدا لە دیموكراسییەكەی 
عیراق جیابوو كە لوولەی دەبابەی ئەمەریكا بەرپای نەكردبوو، كەچی وا ئێستا وردە وردە 
پشتەوە،  لە  كردیان،  عیراق  لە  ئاشكرا  بە  هاوپەیمانەكانی  ئەمەریكا و  ئ��ەوەی  دەردەكەوێت 
ئەوی عیراق  كردووە.  ئەوەیان  بەهاری عەرەبیدا هەر  پایتەختە عەرەبییەكانی  لە  دنەدان  بە 
)دیموكراسی و ئەزموونەكەی( هاوڕێی كۆچكردوومان پرۆفیسۆر فوئاد عەجمی ناوی لێنابوو 
״دیاری بێگانە״، بەو مانایەی خەڵاتی بەلاش و حەلاش قەدری نازانرێت، لێ ئەوی بەهاری 

عەرەبیش، وەك دیاری پەنهانی بێگانە، زوو بەهەدەرچوو  و رووی لە خەزان كرد.
كۆی دیمەنی ناوچەكە كار لە عیراقی دەم رەشەبا دەكەن. شیعەی عیراق بە تەنها نین و لە 
كۆی دیمەنەكەدا شیعەی دراوسێی دوورونزیك هەن. سوننەش، ئەوەی لە بەغدا سیاسەت بەرپا 
دەكا و ئەوی لە موسڵ داعشیزم دەلاوێنێتەوە، تەنها نییە و هاوپەیمانی تورك و كەنداوی هەیە.

كۆبانێ و  قەندیل و  دیمەنەكەدا  لە كۆی  نین و  هەولێر  سلێمانی و  كوردەكەی  هەر  كوردیش 
سوری ئامەدیش دیارن.

كۆی دیمەنەكە كارەكتەری زۆری تێدایە، كە وایكردووە عیراق پردی لەگەڵ دەرەوە زۆر 
بێ و دەرەوەش پردی بۆ ناوەوە ئاوا كردووە. ساین ئەحمەد داود ئۆغلۆ بەم جۆرە حاڵ و بارە 

دەڵێ: ئێمە هەموو خزم و كەسوكاری یەكترین.

4
وەك جارانی ئەفغانستانی دوای سۆڤێت، كە بۆ چارەسەری كێشەیەك لە ئێران تا تۆران، لە 

كازاخستان تا لەهستان دەبێ قسەی تێدا بێت.
بۆ تێگەیشتن لە شانۆگەریی ناوچەی سەوز، پێویستە سەیری درامای زۆر خایانی موسڵ 
بكەین. چەند لایەن و چەند هێز خاوەندارێتی لە رزگاركردنی موسڵ دەكەن، ئەوەندە هێز كار 

لە عیراقی كارتێكراو دەكەن.
كۆی دیمەنەكە ببینن.

بەهاكانی زەڵێ 
كوردایەتی و حزبایەتی لە ناو قەیراندا

دۆسێی دووەم

ئەم دۆسێیە لەسەر كاروباری حزبایەتییە وەك دامەزراوەی سەرەكی 
خەباتی بزووتنەوەی رزگاریخوازی گەلی كوردستانە. دامەزراوەیەك 
ئێستا پڕ كێشەیە  و لەگەڵیشیدا بزووتنەوەكەش كێشەدارە. هەڵبەت 
كوردستانیم  سیاسەتی  لەسەر  وەكو  رابردوودا  دەیەی  دوو  لەو 
نوسیووە لەسەر حزبایەتیشم نووسیووە. دیارە كارەكتەی سەرەكی 
دیاردەكانی  لەسەر  یەكێتییە وەكو رەخنە  نووسینەكانم  حزبایەتی 
لە  دەگرێتەوە.  یەكێتیش  حزبایەتی  و  دەنووسم  كوردایەتی 
دەكرێ  بڵاوكردەوە.  بەشێكیم  حوزەیران(  )تێبینیەكانی  نامیلكەی 

گوڵبژێرێكی ئەم دۆسێیە بەشی دووەم بێت.

هەڵكەوتنی بواری فێربوون دەبێ ئاستی هۆشیاری بەرزبكەنەوە

-دەبێ سەرەتا بپرسین ئەو شێوازانەی پێشتر پەیڕەو دەكران چی بون؟
ئەندامانی كام رێكخستن و كام حیزب؟

لێك  قۆناغی  دوو  شایەدی  كوردستاندا  نیشتمانیی  یەكێتی  وەكو  رێكخستنێكی  لەناو 
جیاوازین لەكاری رێكخستن و بەو پێیەش لەشێوازی هۆشیاركردنەوە و ئاڕاستەكردنی ئەندامانی 

رێكخستندا.
ی.ن.ك  و  ل��ە  ك��اری��ان  ك��ە  سیاسییەكان  هەلومەرجە  دەره��اوی��ش��ت��ەی  ق��ۆن��اغ  ه���ەردوو 

رێكخستنەكانیشی كردووە.
-قۆناغی یەكەم پێش راپەڕین و قۆناغی دووەم دوای راپەڕین.

رەنگە لەناو هەموو قۆناغێكیشدا وێستگەی جیاجیای كاری رێكخستن و پەروەردەكردنی 
لەباری هەلومەرجی  نێوان ئەم دوو قۆناغە  ئەندامان هەبووبێت بەڵام بەگشتی فاسیڵەی 
سیاسیی و كۆمەڵایەتی و فیكرییەوە بایی ئەوەندە فراوانە كە بێ ترس لەتێكەڵی و قۆناغەكان 

دەتوانین دەستنیشانی بكەین.
رژێمێكی  ژێردەستەی  میللەتێكی  تێكۆشەری  حزبێكی  یەكێتی  یەكەمدا،  لەقۆناغی 
مانای  ئەمەش  رەتدەكاتەوە.  كورد  رێكخراوەیی  سیاسی و  بزاوتێكی  هەموو  كە  تۆتالیتارە 
رێكخستنی  رێكخستنەكەشی  شۆڕشگێڕییە و  تێكۆشانی  لەقۆناغی  یەكێتی  وای��ە 
حزبێكی  یەكێتی  كە  سەر  بخەینە  ئەوەشی  ئەگەر  قەدەغەكراوە.  شۆڕشگێڕی  حزبێكی 
چەپخوازە و لەقۆناغی یەكەمدا بەتەواوی ئەم خەسڵەتە لەشێوەی رێكخستن و پەروەردەكردنی 
دەتوانین شقڵ و شێوازی رێكخستنێكی شۆڕشگێری  ئەوا  دابۆوە  رەنگی  ئەندامەكانیشیدا 
نهێنی و پۆڵایین و تۆكمە بهێنینە بەرچاوی خۆمان. بەڵام ئەوەی وایدەكرد ئەم نهێنی كاركردن و 
پۆڵایینی رێكخستنەكەی بەرەو گۆشەگیری نەیبا و فەزای رژێمی توتالیتاری بەفەزای 
حزبێكی توتالیتاری نهێنی نەگۆڕدرێتەوە سروشتی ئەو بزوتنەوەیە بوو كە یەكێتی لەپێناویدا 
بنكە  میللی  بزوتنەوەیەكی  لەخۆیدا  خۆی  كوردایەتی  بزوتنەوەی  خەبات.  دابۆوە  دەستی 
فراوانە و سەرەڕای نهێنێتی كاری حزبایەتی بەڵام بەهۆی ئەكتیڤی یەكێتی و بەهۆی لەباری 

هەلومەرجە شۆڕشگێڕییەكەوە دەرفەتێكی باش بۆ گەشەكردن و فراوانبونی رێكخستنەكان 
بەو پێیەش دۆزینەوەی شێوازی جۆراوجۆری ئاراستە و پەروەردەكردنی ئەندامانی رەخساند. 
لەگەڵ ئەوەشدا زۆر بوونی ئەندامێتی و فراوانبوونی رێكخستنەكە لەدوای راپەڕین گۆڕانی 

گەورەی بەخۆوە بینی كە ئەمەش قۆناغی دووەمە.
لەگەڵ  هاتەكایەوە  ئ��ازاددا  كوردستانێكی  لە  ئاشكرا  ك��اری  شێوازی  قۆناغەدا  لەم 
فراوانبوونی بنكەی رێكخستن و هاتنە ریزی هەزاران ئەندامەوە، هەر لەسەرەتای راپەڕینەوە 
تەنانەت پێش ئەوەی )ئەو گۆڕانكارییە زۆرە بەسەر بوارەكانی ژیاندا بێت و دنیا بەو شێوەیە 
لەپەروەردە و  پێشتر  شێوازانەی  ئەو  داخۆ  كە  هاتەكایەوە  ئەوە  پرسیاری  ببێتەوە(  بچووك 
ئاڕاستەكردنی ئەندامان پەیڕەوی دەكرا هەڵسوڕاوی جارانی ماوە و بەكەڵكی ئەمڕۆ دێت. 
یاخود نەخێر؟ بەواتایەكی تر پێش ئەوەی هەست بەو گەشەكردنەی دونیا و )وەك دەڵێن بوونی 
دونیا بە گوندێكی بچووك( بكەین ئێمە لەكوردستان بەتەمای وەڵامدانەوەی ئەو پرسیارە 
بووین كە ئایا لەگەڵ گەشەكردنی سیاسیی لەكوردستان و گواستنەوەی رێكخستنەكان لە 
ئازادكراوەكان و خۆحەشاردان لەتۆڕی رێكسختنە  قۆناغی قەتیس بوون لە گوندە بچووكە 
نهێنیەكانەوە بۆ قۆناغی پەلهاویشتن و بڵاوبوونەوە لەشارە ئازادكراوەكاندا دەبێ شقڵ و شێوەی 
رێكخستن و ئاڕاستەكردنی چۆن بگۆڕین. ئێمە وا دە ساڵە، نەك تەنها ئەم چەند ساڵەی 
دوایی، گفتوگۆ لەسەر ئەم باسە دەكەین هەڵبەتە گومان خستنە سەر شێوازەكانی پێشتر 
پەیڕەوی دەكران بەمەبەستی پرسیاركردن و دۆزینەوەی شێوازی نوێیە كە ئەمە خۆی لەخۆیدا 
بەڵگەی زیندوێتی رێكخستن و حزبێكە كە بەردەوام پرسیار لە جەدوای شێوازەكانی پێشووی 

بكات.
بەندە لەگەڵ ئەوەدام كە شێوازی نوێ بگیرێتە بەر بەڵام تا سەر وسەكوتی ئەم شێوازە 
نوێیانە دەردەكەون، لەگەڵ ئەوەدام شێوازە كۆنەكان لەجیاتی تەفروتوناكردنیان گەشەیان پێ 
دەسكەوتی  راهاتووین و  لەسەری  لەدەستمانە و  ئەوەی  نییە  دروست  كارێكی  بدرێت.چونكە 
رێكخراوەیی هەبووە بۆمان هەروا بێ ئەلتەرناتیڤێكی تۆكمە و ئەدگار روون دەست بەرداری 

بین ئەمە باسێكی هەستیارە بۆیە گرنگە بگەڕێینەوە بۆ ئەوەلیاتەكانی:
-حزب پێكهاتەیەكە كە كۆمەڵێك تێكۆشەری سیاسیی خۆڕسكانە و بێ زۆرەملێ لەپێناو 

ئامانجێكی سیاسیدا كۆدەكاتەوە.
-ئەم حزبە ناسنامە و ماهیەتی هەرچۆنێك بێت، شێوازێك لە كاری رێكخراوەیی و تۆڕی 
بۆ  بن  نزیك  لێك  ئەندامانە  ئەم  بەو جۆرەی  دەكات  پەیڕەو  ئەندامەكانی  پێكەوە گرێدانی 

ئەوەی:
-راوێژ رابگۆڕنەوە لەسەر پرسە هاوبەشەكان و زانیارییەكانی یەكتری تەواو بكەن.

-گیانی هەڤاڵێتی بەزیندوویی و هەستی هاوئامانجی لەگەڵ یەكتری بهێڵنەوە و پەرەپێبدەن.

-هەڵوێست لەو پرسە هاوبەشانە وەربگرن بەپێی ئاستی بەرپرسیارێتییە كەرتە جیاجیاكانی 
هەیكەلی حزبەكە ئەرك و فرمانەكان دابەش بكەن و بەرنامەی بڕیار لێدراو جێبەجێ بكەن.

-لێپرسینەوە لەوەی جێبەجێكراوە بكەن و بەرنامە و سیاسەتی نوێ دابنێین.
زیادكردنی  چەندایەتییەوە  لەباری  بدات  خۆی  رێكخستنەوەی  تۆڕی  بەم  پەرە  -حزب 

جەماوە و لەباری چۆنایەتیشەوە )پەرەپێدانی توانای ئەندامەكانی(. 
پرۆگرامی  پەیڕەو  و  پەسەندكراوی  شێوەی  لەشكڵ و  حزبێكدا  لەهەموو  ئەوەلیاتە  ئەم 
حزبیدا دادەڕێژێ و كاری لەسەر دەكرێ. شێوازی پەیرەوكراو لەئاڕاستەكردن و پەروەردەكردنی 
چوون  گشتیەكاندا  لەهێڵە  بەڵام  بن  جیاواز  زۆر  لەوردەكارییەكاندا  ئەگەرچی  ئەنداماندا 

یەكن. بەمەرجێ هەلومەرجی كاری حزب و رێكخراوەیی ئازاد بێت. مەسەلەكە هەروایە.
-بەشە جیاجیاكانی رێكخستن هەریەكە و بەپێی داڕێژراوی خۆی و شێوازی پەسەندكراوی 
هەڤاڵێتی  پەیوەندی  ئەركی  دەدەن.  شێوازە  لەم  بڕیار  ئەندامەكانی  كە  حزب،  كۆنگرەی 
رێكدەخات. كۆبوونەوە هەیە هی شانە، هی كەرت، هی كۆمیتە و كۆبوونەوەی فراوانتریش 
هێڵی گشتین و  ئەمانە  ئاستەكانیانەوە،  جۆر و  بەهەموو  پەروەردەكردن  فێركردن و  خولی  یان 

لەهەموو سەردەمێكدا هەن.
وای دەبینم كۆبوونەوە هەر كۆبوونەوەیە، شێوەی پەیوەندی و دۆستایەتی نێوان هەڤاڵان، 
وەك ئەوەی نێوان ئەندامانی كۆمەڵ، سەرەڕای پێشكەوتنی كۆمەڵایەتی درەنگ گۆڕانی 
باس وخواستی  بابەت و  بگۆڕێ  رەنگە  پەیوەندییەدا  لەم  ئ��ەوەی  پێیەش  بەم  بەسەردادێت 
ئەندامانێتی.  ئاڕاستەكردنی  سیاسیی و  هۆشیاركردنەوەی  خواسی  بابەت و  پەیوەندییەكەیە، 
جۆش  حزبایەت  تێكۆشانی  گیانی  هەڤاڵانە  پێكەوەبوونی  هەر  كۆبوونەوەیە،  هەر  چونكە 
دەداتەوە و هەڤاڵان لەسەر پەرەپێدانی خۆیان و پەیەپێدانی حزبەكەیان دەهێنێتەوە جۆش وخرۆش 
مەبەستمە بڵێم لێرە گرفت لەهێڵی گشتی شێوازە پێشتر پەیڕەكراو یان تازە پەیڕەوكراوەكان 
پەروەردەكردنەكە چییە و شێوازی گەیاندنی چۆنە؟  بەرنامەی  ئەوەیە  بەڵكو گرفت  نییە. 
هۆشیارییە  ئەم  شتە،  ئەم  گەیاندنی  ئامرازی  دەدرێ و  بەئەندامان  چی  ئەوەیە  گرفت 
سیاسییە نوێیە چۆنە؟ ئایا ئەوەی بەئەندامەكە دەدرێ شتی نوێیە. بیروباوەڕی نوێیە كە 
ئەو نایزانێ و نەیبیستووە؟ یان زانیاری نوێیە و لەئۆرگانەكانی سەرەوەی حزبەوە دێتە خوارەوە؟ 
ئیتر  جا  هەڤاڵێتییە  پەیوەندی  گونجاوی  شێوازی  تائێستا  كە  حزبیدا  لەكۆبوونەوەی  ئایا 
كۆبوونەوە هی شانە بێت یان هی مەڵبەندە گەورەكان ئەم شتە نوێیانە چۆن پێشكەش دەكرێت 
خوێندكارەكانی  بۆ  مامۆستا  بەشێوازی  یان  سەلماندن  پێك  كراوە و  گفتوگۆی  بەشێوازی 
وایدەبینم  دەگۆڕێ؟  پەروەردەشدا  لەبواری  فێركردنە  جۆرە  ئەو  خەریكە  كە  لەسەردەمێكدا 
ناتەواوییەكە لەشێوازی تەلقینی هۆشیاركردنەوەیدایە نەك لەو داب ونەریتەی حزبایەتی پێ 

دەناسرێتەوە لەدونیادا.

ئەفرۆزەكردنی شێوازە  بۆ  بانگەواز  جار  هەندێك  دەزانم چونكە  بەپێویست  تێبینەیە  ئەم 
كۆنەكان بەشێكە لەهەڵمەتی دژایەتی كردنی حزبایەتی. بەشێكە لەبەرنامەیەكی تەمبەڵ كە 
دەخوازێ شێوازە لەسەر راهاتووەكان لاببات و مسۆگەریش نییە كە پابەندی شێوازە تازەكان 

دەبێت.
*پێم وایە زانیارییە جۆراوجۆرەكانی و هەڵكەوتنی بواری زیاتر بۆ فێربوون و خۆرۆشنبیریكردن 
نابنە جێگرەوەی شێوازە ئاساییەكان بەڵكو دەبنە مایەی بەرزبوونەوەی خۆڕسكانەی هۆشیاری 
رێكخستن  واتا كاری  رێكخستنێكیشەوە.  ئەندامانی هەر  بەهۆشیاری  ئەندامانی كۆمەڵ 
ئاسانتر دەكەن. دەبێ دڵخۆشبین كە ئیتر رێكخستن وەختێك ئەندامێك وەردەگرێ لانی كەمی 
رۆشنبیری هەیە و بەو رەوشە تازەیەی بڵاوبوونەوەی زانیاری و هەڵكەوتنی بواری فێربوون 

بەردەوام ئەندامەكانی رۆشنبیرتر دەبن.
دەبێ ئەوەشمان لەبیر نەچێ شێوازە پەیڕەوكراوەكانی رێكخستن هی وڵاتی پێشكەوتوو 
سیاسیی  هۆشیاركردنەوەی  بۆ  تەنها  شێوازانە،  ئەو  جیاوازی  س��ەرەڕای  دواكەوتوو،  یان 
یان رۆشنبیركردن نییە. بەڵكو بۆ گۆڕینەوەی بیروڕاشە، بۆ تەئكیدكردنەوەی هەڤاڵێتی و 
هاوپەیوەندیشە، بۆ وەرگرتنی هەڵوێستی رێكخستن و حزبە لەپێشهاتەكان و لەو سیاسەتانەی 
ناكاتە  ئەمە  هەرگیز  بێت،  رۆشنبیر  با  هەبێ،  زانیاری  با  مرۆڤ  دەیگرێتەبەر.  حزب 
بەدیلی كۆبوونەوە و رەچاوكردنی شێوازەكانی حزبایەتی. بەڵكو پێویستە ئەم زانیاریانە لەگەڵ 
پێشهاتەكان  هەیەتی  رۆشنبیرییەی  پێشینە  بەو  بەستن  بەپشت  بكات،  تاوتوێ  هەڤاڵانی 

بخوێنێتەوە و هەڤاڵەكانی لێ ئاگادار بكاتەوە. 
وڵاتەكەماندا  شوێنێكی  لەهەموو  ب��ەت��ەواوی  هێشتا  ن��وێ  گەیاندنی  *هۆیەكانی 
بڵاونەبۆتەوە. بەتایبەتی كۆمپیوتەر و ئینتەرنێت ژمارەی كۆمپیوتەر لە مەڵبەندەكان كەمن، 
لەهەندێك كۆمیتەكانی دەرەوەی سلێمانی لەوانەیە هەر نەشبن. باوەڕ ناكەم جگە لەمەڵبەندی 
خۆرۆشنبیركردنە و  هۆیەكی  هەبێت.سەتەلایت  ئینتەرنێتی  تر  مەڵبەندێكی  هیچ  سلێمانی 
هەمان ئەو پرەنسیپەی بەسەردا جێگیر دەبێ كە لەوەڵامی پرسیاری پێشوودا باسم لێوەكرد. 
تەنها  نەك  بەڵام  سنووردارە  ئێمەدا  لەوڵاتی  كۆمپیوتەر  بەكارهێنانی  دەیڵێمەوە  دیسانەوە 
بەكارهێنانەكانی   %90 تائێستا  بڵێم  دەتوانم  بەڵكو  بەكارهێنەراندا  بەكارهێنان و  لەژمارەی 

كۆمپیوتەر لەكوردستان بۆ تایپكردنە، رۆڵی تایپێستێك دەگێرێ و هیچی تر.
ئەگەر ئینتەرنێت بڵاوبێتەوە بەوجۆرەی لە وڵاتانی دونیادا هەن ئەوا رەنگە هەندێك كاری 
یان چالاكییەكی حزبی  رێوشوێنی كۆبوونەوە  دیاریكردنی  بۆ  پەیوەندی  پۆستەی حزبی و 
بگرێتە ئەستۆ  و لەئەستۆی هەڤاڵانی تری لاببات. بەڵام هەرگیز نابێتە جێگرەوەی خودی 
چالاكییەكە. نابێتە جێگرەوەی ئەو گیانەی لەهەڤاڵێتیدا هەیە. لەبیرمان نەچێ سەرەڕای 
پەیوەندی و  ئینسانی،  راستەوخۆی  پەیوەندی  هێشتا  پەیوەندی  هۆیەكانی  پێشكەوتنی 

یەكتردیتنی ئەندامانی كۆمەڵ گەرمایی جارانی ماوە. چ جای بۆ حزب كە هەڤاڵێتی تێیدا 
خۆی بەمەبەستێكی سیاسیی و نیازێكی ئاڕاستەكراوە. ئەگەر ئەمە وا نەبوایە لەدونیای 
پێشكەوتوودا حزبایەتی و بەو پێیەش گەمەی سیاسەت هەر نەدەمان. مرۆڤەكان، بەتایبەتی 
ئەوانەی ئامانجی سیاسیی و كۆمەڵایەتی هاوبەشیان هەیە. بەئیختیاری خۆیان گەرمایی 
سستی و  تووشی  حزبەكەیان  یان  رێكخراو  مەگەر  دەپارێزن  رێكخراوەییەكەیان  پەیوەندییە 

لاوازی و ساردبوونەوە بێت كە ئەوەیان باسێكی ترە.
بەڵام  زیندووە.  رێكخستنێكی  هەموو  تەندروستی  ئامانجێكی  ئاوات و  *)چۆنایەتی( 
لەكوێ  نییە  خراپ  رێكخراوەیی  دەسكەوتێكی  هەڵسوڕێنرێ  باش  ئەگەر  )چەندایەتیش( 
رێكخراوەكەت  بنێت و  زۆرەوە  بەژمارەیەكی  پاڵ  یەوە  )چۆنایەتی(  پاراستنی  بەناوی  تۆ 
لەدۆستایەتی ئەوان بێبەش بكەیت و لەكوێ وایان لێبكەیت سەرەڕای ئەوەی نەگەیشتوونەتە 

قۆناغی )چۆنایەتی( هەروا، لەرێی خوا، پشتیوانی سیاسەتەكانی حزب بكەن.
لەوانەیە  دەكەن و  بزر  نەوعی چالاك  ئەندامی  كادر و  جار  هەندێك  راستە )چەندایەتی( 
هەندێك دەركەوت و دیاردەی دزێو لەناو رێكخستن بخولقێنن، بەڵام ئەمە لەرێی ئیدارەدانی 
وەستایانەی رەوشی ناو رێكخستن چارەسەر دەبێت و زەمەنیش دەستەبەری چارەسەركردنی ئەو 

)چەندایەتییە( دەكات كە هیچ ئومێدێكی لێ ناكرێت.
بۆگۆڕینی )چەندایەتی( ئەندامانی رێكخستن بۆ )چۆنایەتی(، ئەوە رەنگە باسێكی 
دوورودرێژ بێت كە بەڕاستی لەتوانای خاوەنی ئەم دێڕانەدا نییە ئەو )شێواز و رێگا و میتۆد و 

بەرنامەیە( دەست نیشان بكات.
بەڵام ئەز لێرەدا دەپرسم بۆچی ئەم سووربوونە زۆرە لەسەر ئەوەی )چەندایەتی( بكەینە 
)چەندایەتی(  ئەندامانی  هەموو  بخوازین  كە  دەڕوان��م  دێڕە  لەو  وا  بەندە  )چۆنایەتی(؟ 
حزبایەتی  ئەزموونی  رێڕەوی  ژیان و  سروشتی  لەگەڵ  ئەمەش  نەوعی.  ئەندامی  بكەینە 
لەهیچ شوێنێكی دونیادا ناگونجێ. دەبێ ئێمە رێژەیەك دیاری بكەین كە پێمان وابێ ئەو 
رێژەیە گەواهی سەركەوتنی بەرنامەكەمانە. بۆنموونە ئەگەر رێكخستنێك بەپێی میتۆد و 
بەرنامەیەكی دیاریكراو لە ٧0% یان كەمتر یان زیاتر )بەپێی هەلومەرجی ئەو حیزبە لەناو 
نەخشەی سیاسیدا( )چەندایەتی( بە )چۆنایەتی( بكات ئەوا سەركەوتوو بووە. واتا لێرەدا 
گرنگە بەو بەشەی بەدەستی دەهێنین رازی بین چونكە ئەم رێژەییە لەگەڵ سروشتی ژیان و 

بزوتنەوەی حزبایەتیشدا گونجاوترە.
لەڕاستیشدا وا چاوەڕوان دەكرێ ئەندامی رێكخستن كە دەبێتە ئەندام گەیشتبێتە قۆناغی 
چۆنایەتی. بەڵام ئەم گرفتی هاوكێشەی نێوان )چەندایەتی و چۆنایەتیدا( عادەتەن تووشی 
حزبە دەسەڵاتدارەكان یان حزبە خاوەن ئەزموون و پێگە سیاسییە جەماوەرییەكان دێت. رەنگە 
بەشێكی ئەم گرفتەش لەوەوە هاتبێ كە حزبەكە هەموو جەماوەرەكەی، هەموو دۆستانی 

حزبەكەی بەئەندامی فیعلی حزبەكەی دەزانێ و مەیلی ئەوەی هەیە لە ئۆرگانێكدا رێكیان 
بخات.

لەمیانی جێبەجێكردنی ئەو مەیلەشدا پرسی ئەوە دێتە كایەوە چۆن ئەم ئەندامەی كە 
لەباری حزبییەوە پەروەردە نەكراوە بكەینە )هەڤاڵێكی فیعلی( ئاخر هەڤاڵ ئەو )هەڤاڵە( 
رێكخستنی  وردەكارییەكی  هەموو  نەك  دەكات  حیزب  گشتییەكانی  سیاسەتە  پشتیوانی 

حزبی!
رێنوێنی یەكانی هەڤاڵ مام جەلال سەبارەت بە گەشەپێدانی كاری رێكخستن:

پێویستە شێوەی كاری رێكخستن گەشەی پێ بدرێت و بگونجێندرێت لەگەڵ سەردەمەكەمان 
بە:

1-كردنەوەی سەنمتەری رووناكبیری و پەروەردەیی توانا و كەفائەت و بەهرە و هتد.
2- لەو سەنتەرەدا كۆمپیوتەر، ئامرازی مۆسیقا، ئامرازی ؟؟شێوەكاری هەبن.

3-بەشی وەرزش هەبێت و گەشەی پێ بدرێت.
4-بەشی كۆمەڵایەتی هەبێت بۆ سەیران، كۆبوونەوەی خانەوادەیی و شایی و شین و حفلاتی 

گۆرانی و مۆسیقا.
5-بوونی تیمی گۆرانی و شانۆگەری نیشاندانی فیلمی تەسقیفی و فیلمی خەباتی دێرین 

لە شاخ و شار، نیشاندانی فیلمی بەكەڵك بەهۆی ڤیدیۆوە.
6-بەستنی كۆڕ و كۆبوونەوەی گشتی بۆ بۆنە و رووداوە گرنگی یەكان.

٧-بەستنی سیمینار بۆ هۆشیاركردنەوە و راهێنان بەگیان و ژیانی ئەم سەردەمە.
8-كردنەوەی یانەی كۆمەڵایەتی بۆ هەڤاڵان.

دروست كردنی تیمی شانۆ، مۆسیقا، تەمسیل، هتد.

*گۆڤاری رێبازی نوێ: ژ26 ساڵی 2002

بەهاكانی  زەڵێ  

پانتایی  سەرزەمینی  زەڵێ  تەنگ و تەسك و دوور لە پێداویستی  ژیانی  شارستانی  بوو، لە 
كوردستانی  سەرتاسەردا ئەو پانتاییە تاقە پارچەی  ئازادكراوی  كوردستانی  نیشتمان بوو، لە 
دەستپێكی  خەبات و شۆڕشەوە زەڵێ  دەستەخوشكی  بۆ پەیدا بوو، ئاوایی  و دەڤەری  تر بوونە 

ناوچە رزگاركراوەكانی  كوردستان. زەڵێ  هەروەك مانگی  ئیلهام بەخشی  دەستپێك مایەوە.
زەڵێ  نیشتمانی  سەرەتای  بەها و پرەنسیپەكانی  یەكێتی  و بزووتنەوەی  نوێیی  رزگاریخوازی  

گەلی  كوردستان بوو. 
لحد  زاخ��و  دەیگوت )من  بەعس  وەك��و  ت��ەواوی  عیراق  و  باشوور  كوردستانی   ت��ەواوی  
الفاو( پاماڵی  دەست رژێمی  دیكتاتۆری  بوو. شەرق و غەربی  دونیا، رۆم و عەجەم پشیی  
پشییان بۆ رژێمی  بەعس دەكرد، نەوتی  دزراوی  كوردستان و هی  عیراقیش خەرجی  چەك و 
تەقەمەنی  و ماشێنی  جەنگیی  فاشییەكانی  دابین دەكرد، بەڵام چونكە زەڵێ  بەها و چەمك و 
پرەنسیپی  هەبوو، چونكە شۆڕش و یەكێتی  كیتاب و دەفتەر و دیوانیان هەبوو، زەڵێ  لە عیراقی  

بردەوە و قەندیل بەغدای  هەژاند.
گەورەیە  كوردستانی   بچووكی   بستێكی   كە  عیراق  رەسمی   سنووری   س��ەر  خاڵێكی  

زۆرانبازییەكەی  لە بەغدای  شۆڤێنی  تایفەگەر و مەركەزی  بردەوە.
بەهاكانی  زەڵێ  نەریتی  كوردایەتی  پێشكەوتنخواز و شۆڕشی  دادپەروەریی  و دیموكراتخوازی  
بوو، بیر وباوەڕی  مام جەلال و ئەدەبیاتی  شۆڕشی  نوێ  بوو. لە بەها نزمەكانی  بەعسی  بردەوە 

كە تۆپ و تەیارە و سەروەت و سامانی  بەتاڵانبراو پارێزگاریی  لێ  دەكرد.
تەنیەوە و  عیراقی   جوگرافیای   چ��ارەن��ووس  مافی   فیدرالی  و  دیموكراسی  و  بەهاكانی  
زەڵێ   بەهایانەی   بەو  دەستوورەكەی   ئەمڕۆ،  عیراقی   لادانەكانی   و  پاشەكشێ   س��ەرەڕای  
رەنگڕێژ كردەوە. فەرماندەی  ناو چەقی  زەڵێ ، خۆی  بووە سەركۆماری  ناو چەقی  بەغدا. 
ئەو كاتە كورتبینەكان پێیان وابوو بەغدای  هێزدار كێوماڵی  زەڵێ  و بەهاكانی  دەكا، بەڵام بە 
سەبری  ئینقیلابی  درێژخایان بەهاكانی  زەڵێ  نەبەردی  راماڵینی  تەواوی  عیراقی  سەرخست.
ئەمە وانە گەورەكەی  مێژووی  هاوچەرخی  كوردستان و رەوتی  ململانێی  عیراقی  نوێیە. 

كە هێزی  بەهاكان و رەوایی  مەسەلەی  كوردستان بەسەر بەهاكانی  هێزدا زاڵ دەبێ  و دەیباتەوە.
لەم پێكوتە كورتەی  ئێستادا، بەهاكانی  زەڵێ  لەباریدایە تین وتاو بداتەوە بە كوردایەتی  
ئاوەدانەكانی   بیر وباوەڕ و چەمكە  بەهاكان و  و مافی  چارەنووس. كارێك بكات وەكو جاران 

كوردایەتی  پێشكەوتنخواز زاڵببنەوە و بیبەنەوە.
لەوانەیە وابێتە بەرچاو بەهاكان سڕبوون، وشەكان سارد وسڕ و مردوون، لە راستیدا وشەكان 

هەر ورەكان گیانیان وەبەردا دەخەنەوە.
رۆمانێكی   خۆتان:  بەرچاوی   بیهێننەوە  ئومێدەكان،  جێی   یەكێتییە  بەڕێز و  خوێنەری  
سوارچاكانی  زووت لەبەر دەستدایە. رۆمان وشەكانی  كپ و بێدەنگ و بێ  جولەن. لەگەڵ 
خوێندنەوەدا پەیتا پەیتا ئەسپەكان حیلەیان دێ ، سوارچاكەكان جولەیان تێدەكەوێ  و تۆزی  
رەوتی  تیژڕۆ داستان دەجوڵێنێت. بەهاكانی  زەڵێ  وان، پانتایی  بچووكن، زۆر نابەن دەتەننەوە. 

ئیقلیمگیرن دەبن.

*كوردستانی نوی، رۆژی: 2017/5/19

مەترسییەكانی سەر حزب و حزبایەتی لە كوردستاندا

1
گوشاری دەرەكی داگیركەران

حزبایەتی لەهەر دوو بەرەی ئەوروپا )رۆژئاوا دیموكراسیەكەی و رۆژهەڵاتەكەشی، یان 
پێویستی  پێویستییەكە،  وەڵام��دەرەوەی  ئەوروپا(،  رۆژهەڵاتی  شۆرشگێرییەكەی  قۆناغە 
گەشەی بژاردەی هەڵبژاردنی دیموكراسی و ئاڵۆگۆری دەسەڵات كە وردە وردە فراكسیۆنی 
بەرژەوەندییەكان و ململانێی هەڵبژاردن و ململانێی سیاسیی، رووی حزبێتی و خۆرێكخستن 

لە چوارچێوەی حزبێكدا كرد.
لە نموونە شۆرشگێرییەكەی كە دواتر بووە نموونەی رۆژهەڵاتی، سۆڤێتی، بەلەشەفی، 

ستالینانەی حزبایەتی، ئەویش دەربڕی پێداویستی خەباتی نهێنی، یان شۆرشگێری، بوو.
ناكەین( حزبایەتی  لە نموونەی كوردستاندا، )لێرە باسی نموونەی چەپی سەرتاسەری 
پێویستی دام��ەزراوە دانانە بۆ كوردایەتی. جا ئیتر كوردایەتی لە حاڵەتی  وەڵام��دەرەوەی 
خەباتی ژێرزەمینی یان شۆرشی چەكدار، یان لە حاڵەتی كرانەوەی كاتیی رژێمە سەروەرەكانی 
سەر كوردستان بێت، حزبایەتی لە دۆخی وا دا پێویستییەكی نەتەوەیی جێبەجێ دەكات. 
هەموو  حاڵێكدا  لە  كوردستان  گەلی  سیاسیی  كەینونەی  بۆ  پێویستییە  تر  واتایەكی  بە 
دامودەزگا سیاسییەكانی تر بە گوێرەی پێداویستییەكانی داگیركەران و دەوڵەتی نەتەوەی 

سەردەست دیزاین كراوە.
بزووتنەوەی كوردایەتی لەو هەیكەلە سیاسییە  رەنگە حزب و باقی دامەزراوەكانی تری 
لەبەر  كردبێت.  دروستی  خۆی  سیاسیی  خەباتی  پێویستی  بۆ  ك��ورد  كە  بن  دەگمەنانە 
ئەوە ئاساییە حزبی كوردی وەك شتێكی كوردانە، با تەنانەت چاولێكەرییەكی رۆژئاوایی 
قەڵاچۆكردن،  بۆ:  بێت  لەسەر  كوردی  نەیارانی  زۆرترین گوشاریی  بێت،  بەلشەفیش  یان 
هەڵوەشاندنەوە، درزتێخستن، دابەشكردن و بەلارێدابردن. ئەمە ستایشكردنی حزبی كوردی و 
ئەوەی  بەقەدەر  نییە،  ك��وردی  حزبی  سەر  مەترسییەكانی  خوتوخۆرایی  لە  گەورەكردنی 

قۆناغی  لە  بێت  گرفتدار  هەمیشە  ك��وردی  حزبی  وایكردووە  واقیعێكە  تەشخیشكردنی 
رێبازی  رەوت و  لە  گوزارشتە  ك��وردی  حزبی  مانایە  بەم  كوردایەتیدا.  خەباتی  جیاوازی 
بزووتنەوەی رزگاریخوازی گەلی كوردستان، ئەگەر یەك حزبمان هەبێ و گوزارشتە لە رەوتە 

جیاجیاكانی ئەو بزووتنەوەیە، ئەگەر چەند حزبمان هەبن.

2
مەترسی ناوخۆیی-دەرەكی

بە دەوری خۆی هەڕەشەیە بۆ سەر  ناوخۆیی-دەرەكیش هەیە كە ئەویش  مەترسییەكی 
حزبایەتی لە كوردستان.

ناوخۆییە چونكە هەڕەشەكە لە ناوخۆی وڵاتە. دەرەكیشە سەبارەت بە حزب، حزبەكان، 
چونكە لە دەرەوەی حزبەكان و لەناو پرۆسەی سیاسیدایە.

لەناو پرۆسەی سیاسیی  نەهلستی )عەدەمیەت( هەیە كە حزبایەتی  لە  یەكەم-جۆرێك 
دیموكراسیدا رەتدەكاتەوە، ناوبانگی دەزرێنێ وا وێنای دەكات كە كۆت و زنجیرە، دیموكراسیی و 

ئازادی پیشێل دەكات.
هەنجەتی ئەمانە و ڕەخنەكانیان لە كێشە و گرفتەكانی حزبی كوردی و ئەزموونی حزبی 
كوردییەوە سەرچاوە دەگرێت. ئاخر حزبی كوردی وەكو چۆن سەركەوتنەكانی كوردستانی 

هەیە، ئاواش بەرپرسیاری كێماسیی و شكستەكانیشە.
بەدەست  دەس��ك��ەلا  بۆتە  یەكتریدا  ل��ەگ��ەڵ  ن��اوخ��ۆی و  ل��ە  ك���وردی  حزبی  كێشەكانی 
نەهلستییەكانی نێوەندی رۆشنبیریی كوردییەوە كە هیچ خەسڵەتێكی باش لە كاری جەماعی 
حزبایەتی نەبینن. ئەمە وا دەكات ئەو رۆشنبیرانە هەڵسەنگاندنێكی بابەتی بۆ رۆڵی حزب 
لەناو كایەی سیاسیی كوردستان و ئەندازەی خەتا و كەموكوڕی و رێژەیی رۆڵی هەر حزبێك 

لەو بەستێنەدا، نەكەن.
لە  هەمیشە جۆرێك  راگ��وزەردا  دیموكراسیی  ژینگەی  لەناو  دووەم:-پرۆسەی سیاسیی 
كەموكوڕی دروست دەكات كە لە جیاتی حزبایەتی تەقلیدی و خاوەن هەرەمی بەرپرسیارێتی و 
بەرنامەی تۆكمە، رەوتی سیاسیی كاتی، ئیئتیلافی فشۆڵی سەردەمی هەلبژاردن و لیستی 
لە تەوەرەی كەسایەتی سیاسیی دیاریكراو دەخولێتەوە، جێ بۆ خۆی  هەڵبژاردنی وا كە 
بكاتەوە. ئەم دیاردەی لیست و ئیئتلافی بان-حزب و رەوتی سیاسیی فشۆڵ لە ئەزموونێكی 
دیموكراسیی سەقامگیری ئەوتۆ كە حزبەكان پتەو بن و نەریتی ئاڵۆگۆری دەسەڵات لە ناویان 
)لە ناوخودی حزبەكان( و لەناو پرۆسەی سیاسیی دا جێگیر بێت، ئاساییە، بەڵام لە حالێكدا 
ئەمانە نەبن دیاردەی ئیئتلافەكان، رەوتە سیاسییە فشۆڵەكانی سەردەمی هەڵبژاردن و لیستی 
تەوەرە كەسایەتییەكان دەبنە بەڵا و سەرەخۆرە بۆ دیموكراسییەكی سەقامگیر و هەڵبژاردنێكی 

حوكمڕانی  ئاڵۆگۆری  سیاسیی و  كەلتوری  دەوڵەمەندكردنی  بۆ  جەدوای  كە  وا  خولەكی 
هەبێت.

سێیەم: ئیئتلافەكان لەكاتی هەڵبژاردن پێك دێن و دوای هەڵبژاردن لێك جیا دەبنەوە. هیچ 
بەرپرسیارێتییەكی مۆراڵی لە ئاستی سەقامگیری سیاسیی، لە ئاستی دەوڵەمەندكردنی 
كەلتوری دیموكراسیی ناگرنە ئەستۆ. ئەگەرچی پێكهاتنی لیستە كەسیی و كەسایەتییەكان 
دیاردەیەكی دیموكراسییە، بەڵام لە غیابی نەریتی پتەوی حزبایەتیدا دەبنە جێگرەوەیەكی 
وێنەی  دەكەنە  بڵاوی  پەرش و  موناقەسە و  موزایەدە و  ململانێ و  خوردیلە  حزب.  لەرزۆكی 
كاتی  دەركەوتانەی  جۆرە  ئەم  سیاسیدا.  كایەی  كۆی  لەناو  پەرلەمانی و  پرۆسەی  باوی 
هەڵبژاردن لە لیست و رەوت و ئیئتلافەكان هیچ بەرپرسیارێتییەك لەبەرامبەر جەماوەر، تەنانەت 
كە  نین  حزب  ئەمانە  چونكە  ئەستۆ.  ناگرنە  گۆراویش،  هەمیشە  دەنگدەری  لەبەرامبەر 
جێگیر بن، بارەگایان هەبێ و لێپرسراوێتی رەسمی هەڵبگرن، موحاسەبە بكرێن و سزا وەربگرن 
بەڵكو ئەمانە هەر نۆبەتێكی هەڵبژاردن ناو دەگۆرن، شوێن دەگۆڕن و هەر وێستگەیەكی 
هیچ  رۆژن و  سیاسەتی  سیاسەتمەدار و  دێن.  ناجێگیرەوە  دیدێكی  بەرنامە و  بە  سیاسیی 
كەڵەكبوونێك بۆ كەلتوری دیموكراسیی دروست ناكەن. كارێكیش دەكەن ئەو كاتەی گوایە 
پێكەوە لەگەڵ روناكبیرانی نەهلستی بەرەنگاری حزبایەتی تەقلیدی دەبنەوە، كەچی رەوتی 
نزیكییان لە جەماوەرێتی و دیموكراسیی،  ئەندازەی  بە  میللیگەرایی وا دروست دەكەن كە 
كەسایەتی و  دەوری  لە  تەوەرەسازی  فاشیزم و  لە  لە جۆرێك  بن  نزیك  ئەوەش  ئەندازەی  بە 
كەسایەتییەكانی سەر شاشە و ناو تۆڕە كۆمەڵایەتییەكان. لەجیاتی ئەوەی لایەنی خراپی 
هەرەمێتی نادیموكراسیی ناو خودی حزبەكان چارەسەر بكەن، پێكهاتە سیاسییەكان لە لایەنی 
باشی هەرەمێتی حزبایەتی وەك نیشانەی بەرپرسیارێتی و ئەزموون بێبەش دەكەن. لەجیاتی 
ئەوە پێكهاتەیەك جێگیر دەكەن كە یەك كەسایەتی ستوونی هەبێ و ئەوانی تر )هەر جەماوەر( 
بن. دیارە ئەمەش وێنەیەكی كاریكاتۆری پەیوەندی زەعیم و جەماوەرە لە نموونە نازییەكەیدا.
ئەم رەوتە لە حزبایەتی وەك خودی فەزای دیكتاتۆری رژێمە دیكتاتۆرەكانن، مەترسین 
بۆ سەر حزبایەتییەكی تەندروست و سەرەنجام رێگەش نادەن كێشە دەروون حزبییەكانیش بە 
قازانجی گەشەپێدانی حزبەكان و لەوێشەوە حزبایەتی و ململانێی حزبایەتی لە هەر وڵاتێك لە 

كوردستانیش بێگومان، برۆن.

3
مەترسی دەروون حزبی

جیاوازی لە پێكهاتن و چیرۆكی گەشەكردنی حزب و حزبایەتی لە كوردستان، بەهەموو 
دیموكراسییەكانی  ئەركە  لە  خۆدزینەوە  بۆ  بیانوو  بكرێتە  دەبێ  نە  تایبەتمەندییەكانیەوە، 

نوێكردنەوە و چاكسازی حزبی و نە دەشبێت بكرێتە باعیسی نائومێدی بەجۆرێك حزبایەتی 
سەقامگیر جێی خۆی بۆ ئەنارشیزمی سیاسیی و ئیئتیلافە بێ پەروا، بێ سەروبەرە، بێ 
بەڵام  بكات.  چۆڵ  هەڵبژاردنەكان  وێستگەی  كاتییەكانی  لیستە  فیكرییەكان و  مەنزومە 
لە مەترسیی و هەر جۆرێكی تری مەترسی بۆ سەر  ئەو دوو جۆرە  بۆ ئەوەی حزبایەتی 
ئەم نەریتە سەنگینەی دیموكراسیی چارەسەر بكات پێویستی بە چارەسەری گیروگرفتە 

بونیادییەكانی خۆی هەیە.
جەوهەریدا  وێستگەی  لە  بێت  لاواز  ل��ەڕ و  وا  ك��وردی  حزبی  بونیادی  ناشێ  ناكرێ و 
مەناعەی زاتی بەرامبەر لە رێ لادان و بەلارێدابردن و لاوازكردن نەبێ. توخمە پێكهێنەرەكانی 
دیموكراسیی  نەریتی  كاركردن،  شێوەی  ئامانج،  پاراستنی  وزەی  بەرهەمهێنانی  توانای 
بەرگە  نەتوانێ  حزب  ئەمی  بكات  وێڵی  ویستی  لابەلا  فاكتەرێك  هەر  نەبێت و  ناوخۆیی 

بگرێت.
1-دەگوترێ سەرمایەداری بێ سەرمایەدار، سۆشیالیزم بێ سۆشیالیستخوازەكان نابێ. 
ئێ بێگومان دیموكراسیی و ململانێی دیموكراسیش بێ حزبی دیموكراتی ناكرێ و سەرناگرێ. 
هەڵگرتنی  سیاسیی و  پرۆسەی  ناو  دیموكراسیی  گەشەی  زامنی  ناوخۆیی  دیموكراسی 
بەرپرسیارێتی گەمەی هەڵبژاردن و ململانێی حزبەكانە. حزبی خاوەن پێكهاتەی پتەو زامنی 

پرۆسەیەكی دیموكراسیی ژیارییە لەناو كۆمەڵگە و وڵاتدا.
بە  حزبی  نەرمی  پاكتاوكردنی  داب��ڕان و  ت��رازان و  لێك  خراپەكانی  دی��اردە  2-چارەسەری 
دەبێت. راستە حزب  تەندروستی دەروون حزبی و پشووی دیموكراسیی  گەشەپێدانی ژیانی 
لەنێوان  فیكری  مەكتەبی  جیاوازی  نەبوونی  فیكر و  غیابی  بەڵام  نییە،  فیكری  یانەی 
حزبەكاندا كارەساتێكی گەورەیە كە هیچ نرخێك بۆ حزبایەتی  و ململانێی حزبی ناهێڵێتەوە. 
لە ڕاستیدا ئەو وتەزایە هەڵەیە كە نەبوونی جیاوازی فیكری لەناو فراكسیۆنە حزبییەكاندا 
وەك نیشانەی ئیجابی و خێر و فەڕ لە قەڵەم دەدرێت، گوایە ئەمە بەڵگەی )رووكەشی  و 
ناقووڵی( كێشە حزبییەكان بێت و سەرەنجام هەڵگری ئومێدی چارەسەری كێشەكانە مادام 
گوایە قووڵ نین! بەپێچەوانەوە، ئەمە دەركەوتێكی خراپە كە دەیسەلمێنێ جیاوازی ناو حزب 
ناكاتەوە.  یەكلایی  مەغلوبە  شەڕێكی  هیچ  دۆخەش  ئەم  بارستاییە،  پارە و  پاوەر و  لەسەر 
ئەنجامی  لە  دەش��ێ  چونكە  بخوازرێت  فیكری  ململانێی  بە  خۆزگە  دەب��ێ  كاتێكدا  لە 
ئەو ململانێیەدا فیكر و ئەزموونی حزبی دەوڵەمەند بێت. لەوانەشە لەو رێیەوە كێشەكانیش 

چارەسەر ببن و حزبەكان لە ترازان و پەرتبوونیش بپارێزرێن.
لە  قەوارەی حزب  نەریتی حزبی جێگیردا  تۆكمە و  3-لە غیابی فیكر و هێڵی فیكری 
جیاتی ئەوەی كار لەسەر كۆمەڵگە و بەهاكانی بكات بە پێچەوانەوە بەها و نەریتە جاهلیەكانی 
ناو كۆمەڵگە، كاری خراپ لە ئاراستەكردنی دەكەن و بە دەردەكانی ناو كۆمەڵگەوە ئالودەی 



283

دەكەن، لە جیاتی ئەوەی ئەو دەردانەی ناو كۆمەڵگە چارەسەر بكات.
پەستانی  پەستانی خوێن،  تووشی  دەكات حزبەكان  وا  ناوخۆیی  دیموكراسیی  -/غیابی 

نەوەكان ببن و وەك ئاوی مەنگ ڕەنگیان بگۆرێت و بۆنیان ناخۆش بێت.
هەندێك جار سەركردایەتی موخەزرەمی حزب بە دانانی قورسایی لەسەر دیموكراسیی 
ناوینشانی  پۆست و  بە  ناڕازییەكان  كردنی  رازی  بزێوەكان،  كاندیدكردنی  لەرێی  دەرەوە، 
پەرلەمانی و دەوڵەتی، كێشە دەروون حزبییەكان پەك دەخا و دوا دەخا. واتا جۆرێك لە هەناردنە 
دەرەوەی تەنگژەی دیموكراسیی ناوخۆیی حزبی بۆ ناو دونیا فراوانەكەی كۆمەڵ وپرۆسەی 
سیاسیی وڵات پەیڕەو دەكات، چونكە ناو كۆمەڵ و پرۆسەی سیاسیی وەك قەوارەی دەروون 

حزبی حەریفانە نییە تا مل نەدا و چارەسەری جەوهەری بۆ كێشەكان بخوازێت.
بۆ  دەگوازێتەوە  حزبەوە  لە  گۆڕانكاری  پێویستی  تەنگژەی  حزب  سەركردایەتی  بەمە 

كۆمەڵ و فەزای پرۆسەی سیاسی.
4-هەڵەیە كێشە دەروون حزبییەكان هەر لە كێشەی سەر، یان سەركردەی حزب قەتیس 
بكرێت. بێگومان ئەوە دۆسێیەكی گرنگە ئەگەر وەك ململانێی سەركردە و رەمزە دیارەكانی 
حزب سەیر بكرێت، بەڵام لە بیرمان نەچێت لە پاڵ ئەویشدا ململانێی ناوەندەكانی هێز هەیە 
كە بەهۆی بەهرەمەندبوون لە توانای دارایی، سەرمایەی رەمزی هێز و دەزگای قودرەتمەندی 
جیاجیا بەشێكن لە ململانێ و كێشەكان و تەنانەت لە دۆخی ململانێی ناوخۆییشدا. ململانیكان 
قەتیس دەكەن و لێناگەرێن شێوەی جەدەلی حزب و كێبركێی تەندروست بگرێتە خۆی. بەڵكو 
ناوەندانەی هێز لە وەختێكدا ململانێكان وەكو دیاردەیەكی دیموكراسیی نیشان دەدەن،  ئەو 
كەچی بە قەتیس كردنی ئەو ململانێیانە لە بازنەیەكی بەرتەسكدا ململانێی دیموكراسیی 
تەندروست مۆنۆپۆل دەكەن. لەنێوان گەورەكاندا ئیدارەی دەدەن و یەك بژاردە دەخەنە بەردەم 
)خوارەوەكان( كە ئەویش پاشگری و بوونە بەشێك لە یاری گەورەكانە و هیچی تر. تەبعەن بێ 
هیچ خەزینێكی فیكری یان سیاسیی پێویست بۆ ململانێی ناو هەناوی حزبی سیاسیی. 
بە جۆریك تاقە رێگا لەبەردەم خوارەوەكان هەر ئەوە دەبێت: یان بوونە بەشێك لە ململانێكان، 
یان پارانەوە لە هێزدارەكان بۆ چارەسەری كێشەكان لە سەرەوە و رێككەوتنی گەورەكان لەسەر 
لانی كەمی یەكگرتوویی و پێكەوەیی، گوایە نەبادا قەوارەی حزب بكەوێ و پتە بێ. بەمەش 
ململانێی دەروون حزبی پێویست بۆ گەشەی حزبی نامێنێ و ململانێی )لێواری تەنگژە(، 

كە هەر ساتێك شایانی تەقینەوەیە، جێی دەگرێتەوە.
5-ئەم ژینگەیە بێ ئومێدی و نەهلستی حزبی و بێ پەڕوایی لە گیانی هەڤاڵبەندی و 
پێكەویی پەرەپێدەدات و كارێك دەكات كادیری حزبی بژاردەی بكوژ بگرێتەبەر، واتا یان لێك 
ترازان، یان وازهێنان، یان سەرهەڵگرتن و یان بوونە نەیاری حزب و پەیوەست بوون بە رەوتی 
ئارناشیزم و فەردانیەت و ئەنانیەتەوە. كە ماشەڵڵا لە كوردستان زۆرن و كەم نین. جا لەكاتێكدا 

حزبایەتی بریتییە لە كەڵك وەرگرتن لە كۆششی دەستەجەمعی، سەرەنجام لەم دۆخە حزبییە 
نا تەندروستەدا دەبێتە قەوارەی پەكخستنی وزە تاكە كەسییەكان.

لە دۆخی وا دایە كادێری ناوەنجی و خوارەوە تووشی دیاردەی )قەیرەیی( دەبێت كە نە 
لە ریزبەندی حزبایەتی پێش دەكەوێت و نە رێگە دەدا نەوەی دوای خۆی شانسی خۆی لە 

كایەی چارەنووس و ئایندەدا تاقی بكاتەوە.
بەرامبەر  وەف��اداری  حزبایەتی،  نەریتی  ژیاندنەوەی  بە  حزب  كێشەكانی  6-زیرۆكردنی 
وادە و رێوشوێنی كۆنگرەكان و قبوڵكردنی كۆنگرە و كۆنفرانس و كۆبوونەوە گشتییەكان دەبێت 
وەك جێگرەوەی تەندروستی مۆنۆپۆڵكردنی حزب كە رێگا بۆ لادان و ترازان و كەم كاریگەری 
لێی  شتانەی  ئەو  هەموو  دەكات.لەكاتێكدا  خۆش  سیاسییدا  پرۆسەی  لەناو  حزبێك  هەر 
ئەوی  روودەدەن و  بەرچاومانەوە  بە  رۆژانە  دەخرێت  دوا  بەهۆیەوە كۆنگرە  دەترسین و گوایە 

باعیسی دواخستنی ئیستحقاقی حزبییە هەر روودەدات و گرفتەكانیش هەو دەكەن.
رەوینەوەی ئەو مەترسییانە گرنگە، چونكە دامەزراوەی حزب تاقە دەرفەتی دامەزراوەی 
كورد  دەكرێن و  كراوە و  نەیاران  دیزاینی  بە  تر  دام��ەزراوەی  هەلومەرجێكدا  لە  كوردستانییە 
جگە لە حزب هیچ دامەزراوەیەكی كاریگەری سیاسیی تری نییە كە شانازی پێوە بكات 
 و بڵێ بەشێكم لە دونیای هاوچەرخ. لێرەوەیە چارەسەری گرفتە دەروون حزبییەكان پرسێكی 

گەورەی بەرپرسیارێتی گشتییە و دەبێ هەمووان خۆیانی لێ بكەنە خاوەن.
جا وەك دەزانین حزب خۆی دەكاتە خاوەن لە هەموو پرسەكانی كۆمەڵگە. هەڵبەت بۆ ئەوەی 
ئەو خاوەندارێتییە باش جێبەجێ بكات گەرەكە كۆمەڵگە لەسەر كێشە دەروون حزبییەكانی 
دیموكراسی  وەگەرنا  بكات،  جێبەجێ  خۆی  گشتی  بەرپرسیارێتی  هەبێ و  قسەی  حزب 
كوردستایی هەر لە قۆناغی دارەڕا دەمێنێتەوە. پێ ناگا و زۆر ئاسان لەناو دەبرێ، پێش 

ئەوەی ئەركەكانی بۆ كوردایەتی و بۆ پرۆسەیەكی سیاسیی تەندروست، جێبەجێ بكات.
بە پەككەوتن و لەناوچوونی هەر حزبێكی كوردیش عەدادی ئەزموون و یادەوەری خەزێنی 
سیاسیی ئەو حزبە كە بۆ خزمەتی كوردستان خەزینێكی گەورەیە، سفر دەكرێتەوە. مەگەر 
دەستەبژێری كوردستانی بۆ هەر ئەركێكی نوێ سەرلەنوێ لە سفرەوە تێهەڵبچێتەوە. ئاخر 

نەتەوەی خواپێداو شتی وا ناكات. چۆن نەتەوەی داماو وا دەكات؟

*دووتوێی ساڵۆنی كوردستانی نوێ، رۆژی: 2017/12/10

دەزگای  )رێبازی  نوێ ( تان پێ  چۆنە؟
پرۆژەیەك بۆ راگەیاندنێكی نوێی یەكێتی  

یەكێتی  ڕاگەیاندنی  پەرەپێدانی  لەسەر  پرۆژەیەم  ئەم   2014 ساڵی  یەكەمی  نیوەی 
كرابوو.  بینا  ڕاگەیاندن  تری  دامەزراوەیەكی  دامەزراندنی  بنچینەی  لەسەر  كە  نووسی 
ناوی دامەزراوەی ״رێبازی نوێ״م بۆ پێشنیاز كردبوو بۆ ئەوەی مێژووی دێرین بە هیوای 
دوارۆژی ڕاگەیاندنێكی باشتر ببەستمەوە. هەروەها ناوەكە وایە كە بێ ئەوەی بە رەسمی 

ڕاگەیاندنی یەكێتی بێ هەموو كەس بزانێ هی یەكێتییە.
پرۆژەكەم نارد بۆ چەند هەڤاڵێكی ساحێب نەزەر لە سەركردایەتی یەكێتی و هەندێك لە 

خاوەنانی ئەزموون لە ڕاگەیاندنی یەكێتیدا.
لەگەڵ هەر كەسێك گفتوگۆم كرد دەمگوت شار كە كۆن و قەرەباڵەغ بوو وڵاتان شارێكی 
تری بە تەنیشتەوە دروست دەكەن. با ئێمە شارێكی نوێ بۆ ڕاگەیاندنی یەكێتی دروست 
بكەین. هەر هەڤاڵێك رەخنەیەكی  هەبوایە لە كاری  راگەیاندن وەكو درەید لەحام، لە فیلمی 
)راپۆرت( دا، دەمگوت: هەمووی لە راپۆرتە پرۆژەكەدا هاتووە، جا چونكە راوێژی بەلاش 
باوەڕیان بە ریشی سپی بیست و پێنج ساڵەی كاری  راگەیاندنم  بوو كەس لێمی نەكڕی و 

نەكرد.
كوردستان  لە  ڕاگەیاندن  پارەداركردنی  دۆخی  یەكێتی و  ڕاگەیاندنی  دۆخی  لەوانەیە 
وا گۆڕا بێت كە ئەم پرۆژەی منیش دوای سێ ساڵ، بۆ ئەمڕۆ دەست نەدات و لە چاو 
بۆیە  نەبوو،  واخراپ  داراییەكە  رەوشە  هێشتا  بێت.  كۆنەپەرست  زۆر  هەر  نوێ  بیرۆكەی 
گەشبین بووین بە مانەوەی  زۆری  كەناڵەكانمان، بەڵام رەنگە ئێستا رەنگە پێویست بكات 
لەوە كورتتری  بكەینەوە. لەو ماوەیەدا كەناڵی  حوڕیە و رۆژنامەی  ئیتیحاد و چەندین رادیۆی  

ناوخۆیی  نەمان، رەنگە ئەمڕۆ هی  تریش زیادبن نازانم!
پرۆژەكە وا نووسرابوو بۆ پوختكردنەوەی  راگەیاندن بێت، رەنگە ئێستا پوختكردنی  زیاتری  
بوێت، لەبەرئەوە ویستم دەستكاری بكەم  و بیرۆكەی نوێی بخەمە سەر، بەڵام دواجار وتم ئەو 

كات چۆنم گوتووە ئەم كات وا داینمەوە.
ڕاگەیاندنی  لەناو  نەریتی  روانگەی  خاوەن  دڵی  بە  ئەم سەرەقەڵەمانە كەمێك  حەتمەن 
یەكێتی نابێ و گەنجەكانی ئەمڕۆش كە لە من باشتری دەزانن پێی رازی نابن. جا وەرن 
پێشی خەن و ڕەشی كەنەوە و ڕەتی كەنەوە. ئەوی بە زارەكی گوتتان كە كاتێ پرۆژەكەتان 
خوێندوە نها بیخەنە سەر كاغەز بەڵكو خێرخوازێك، وەك زەمانی سەرۆك مام جەلال، لەگەڵمان 

حەل و فەسەڵێكی دەكات.
ئەم پرۆژەیە لەسەر چەند بنچینەیەك دادەمەزرێت:

1-راگەیاندنی ئێستای یەكێتی بەم هەیكەلەی ئێستای خۆیەوە ئەركی مێژوویی خۆی 
كۆتایی پێ هێناوە.

میدیاكاران و  لە  كەناڵەكان،  لە  هەیە  سەركەوتووی  توخمێكی  چەند  راگەیاندنە  2-ئەم 
نووسەران و كادێر و تەكنیكارەكانی.

نوێدا  هەیكەلێكی  چوارچێوەی  لە  دەتوانن  مەعنەویانە  ماددی و  مرۆیی و  توانا  3-ئەم 
ئەبدەیت بكرێنەوە. بەڵام لەم چوارچێوەی ئێستا و لەم ژینگە تەقلیدییەدا ئەو توانایە ئەگەر 
نەپوكێنەوە ئەوا، یان خۆیان دووبارە دەكەنەوە یان دەڕۆن بۆ دامەزراوەی تر و لە دەست یەكێتی 

دەردەچن.
4-ئەم شێوە كارەی ئێستای راگەیاندنی یەكێتی لە رووی لانی كەمی بەرهەمهێنانی 
سیاسیی، ئیعلامی و تەنانەت لانی كەمی خۆژیاندن و پەیداكردنی سەرچاوەی داهات تا سەر 

نابێت  و دارایی یەكێتی دەرەقەتی ژیاندنی ئەم ئیمبراتۆرییە پان  و پۆڕە نایەت.
كارمەندانی  ژمارەی  لە  بەشەكان و  لە  دامەزراوەكان  لە  پەرتوبڵاوی  بۆری و  5-زۆری و 
سازدانەوەیەكی  پوختەكردنەوە و  هەر  لە  دەبێت  رێگر  ئیدارە  بیروكراتی  جیهازی  دیوار و  بن 

راگەیاندن تەنانەت ئەگەر بەرنامەیەكی )طموح(  و ژیرانەش هەبێت بۆ چاككردنی.
وەكو  ناونیشانەكان  مەكتەب و  بەشەكانی  راگ��ەی��ان��دن و  دام��ەزراوەك��ان��ی  لە  6-بەشێك 
ئیستیحقاقی حزبی، سیاسی، ناوچەیی و وەكو جۆرێك لە راهاتن و تەقلیدیەتی لێهاتووە چۆن 

دەستیان لێ بدرێت چاك نابن.
دامەزراوەیەكی  هەیكەلی  ئێستا  دام���ەزراوەی  لەم  پاچكاری  چاككاری و  جێی  ٧-ل��ە 
دیكەی راگەیاندن بە گوێرەی ئەركەكانی قۆناغ و پێویستی یەكێتی بۆ راگەیاندن دابنرێت و 
راگەیاندنی  باشەكانی  توانا  سیاسیی  بڕیاری  بە  هەیكەلەكە  داڕشتنی  پاش  دابمەزرێت و 
ئێستا)توانا مرۆیی و مەعنەوییەكان، كەرەستە و دەرامەت و داهاتەكانی راگەیاندنی ئێستای 

بۆ نەقڵ بكرێت و ئەم گواستنەوەیەش بە گوێرەی پێویستی دامەزراوە تازەكە بێت.
ئەم  تەواو دەبێت  تا  تازەكە دابنرێت و  8-ماوەیەكی دیاریكراو بۆ دروستكردنی هەیكەلە 
راگەیاندنەی ئێستا و كەناڵەكان كارەكانی خۆیان بكەن و لەگەڵ تەواوكردنی هەیكەلی نوێدا 

زیان و  هیچ  بێ  شێنەیی  نەرمی و  بە  نەقەلەكە  پرۆسەی  زەمەنی  سەقفی  گوێرەی  بە 
بەریەككەوتنێك جێبەجێ بكرێت.

بواری  لە  یەكێتی  پێویستیەكانی  لەگەڵ  گونجاندن  پرەنسیپی  بەپێی  9-هەیكەلەكە 
راگەیاندن دابرێژرێت نەك گونجاندنی یەكێتی لەگەڵ پێداویستییەكانی ئەفرادەكاندا.

1-سەرلەنوێ دابەشكردنەوەی تواناكان )اعادە  توزیع الكافات(.
ب-سەرلەنوێ داڕشتنەوەی هەیكەلەی دەزگای راگەیاندن )اعادە الهیكلە (.

ج-سەرلەنوێ پەروەردەكردنی توانای كادیران )اعادة تأهیل الكوادر(.
10-ئەم پرۆژەیە دوای تاوتوێكردن، چاككردن و پەرەپێدانی ببێتە بڕیاری سیاسیی یەكێتی و 

جێبەجێ بكرێت.
دەزگای )رێبازی نوێ( بۆ راگەیاندن و رۆشنبیریی

یەكەم كۆمەڵەی چاپەمەنییەكان:
-رۆژنامەیەكی رۆژانە )دەكرێ ناوی كوردستانی نوێ ی بۆ بەكار بێت و وەكو خولی 

دووەم بێت(.
-گۆڤارێكی هەفتانەی سیاسیی.

-گۆڤارێكی هەفتانە بە زمانی عەرەبی.
دووەم- كۆمەڵە تەلەفزیۆنییەكان:

-تەلەفزیۆنێكی گشتی، هەمەرەنگ و دراما.
-تەلەفزیۆنێكی هەواڵی و سیاسیی.

سێیەم: كۆمەڵەی رادیۆكان:
رادیۆیەكی گشتی سەرتاسەری بە كرمانجی و سۆرانی.

رادیۆیی محلی لە ئاستی پارێزگاكان:
1-رادیۆی سلێمانی. 
2-رادیۆی كەركوك.
3-رادیۆی هەولێر.
4-رادیۆی دهۆك.

5-رادیۆی گەرمیان.
چوارەم-كۆمەڵەی سایت و سۆشیال میدیا.

1-سایتێكی گشتی كە بەشی ئەم زمانانەی تێدا بێت:
-كوردی سۆرانی.

-كوردی كرمانجی.
-عەرەبی.

-ئینگلیزی.
-فارسی.
-توركی.

بەشی كوردی ئەم سایتە وەكو ژووری بەرهەم هێنانی هەواڵ و راپۆرت بێت بۆ هەموو 
كەناڵەكانی دەزگاكە.

گرنگی  راپ��ۆرت��ی  ك��وردی��ی��ەك��ە+ه��ەواڵ و  بەشە  راپ��ۆرت��ی  ه���ەواڵ و  تریش  -بەشەكانی 
كەناڵەكانی دەزگاكە وەربگێرێت بۆ سەر زمانەكانی تر، بە مەرجێك ئەو وەرگێردراوانە تەنها 

ئەوانە بن كە بۆ خوێنەرانی ئەم زمانانە گرنگن.
2-تۆرێكی سۆشیال میدیاكە:

-چەندین پەیجی جیاجیای تێدابێت.
-چەندین پەیجی تویتەری تێدابێت.
ئەم پەیجانە بكرێت بە دوو بەشەوە:

-ناڕاستەوخۆ بۆ داكۆكی كردن لە یەكێتی لەبەردەم هێرشەكاندا.
-راستەوخۆ بۆ برەودان بە كەناڵەكانی راگەیاندنی یەكێتی.

الاذاعة  گۆڤاری  وەكو  یەكێتی  تەلەفزیۆنەكانی  بۆ  ریكلامكردن  بە  تایبەت  -پەیجی 
والتلفزیون

3-خزمەتگوزاری مونیتەرینگ:
-انصات بە عەرەب.

-انصات بە ئینگلیزی.
-انصات بە فارسی.

چوارەم-گروپی پەیمانگەی پێگەیاندنی رۆژنامەوانیی بۆ:
أ-پێگەیاندنی رۆژنامەنوس.

ب-دیزاینەر و دیكۆریست و مۆنتێر پێگەیاندن.
ج-پێگەیاندنی بێژەر و پێشكەشكاری بەرنامە و پەیامنێربۆ كەناڵەكان.

د-كۆنتاككردن لەگەڵ پەیمانگاكانی پێگەیاندنی میدیاكار لە كوردستان و عیراق  و دەرەوە 
بۆ پێگەیاندنی كادیرانی راگەیاندن بە گوێرەی پێویستی كەناڵەكان.

ه-پێگەیاندنی چاپكار و ناردنی گباع بۆ خولی پێگەیاندن بۆ چاپخانەكانی یەكێتی.
هەیكەلی ئیداری دەزگاكە.

ئەنجومەنێكی هەماهەنگی كە پێكدێت لە:
أ-سەرۆكی ئەنجومەنی بەڕێوەبردن.

ب-جێگر و ئەندامانی كە پێكدێت لە بەرپرسی كەناڵەكان.

ئەنجومەنی هەماهەنگی بەرنامەی ساڵانەی كەناڵەكان دادەرێژرێت.
لە  وەرگ��رت��ن  كەڵك  بۆ  دەك��ات  دروس��ت  دەزگ��اك��ە  كەناڵەكانی  لەنێوان  -هەماهەنگی 

خزمەتگوزارییە گشتییەكانی یەكتری، بۆ ریكلام كردن و ناساندنی یەكتری.
-هەفتانە كۆبوونەوە دەكات بۆ داڕشتنی سیاسەتی هەفتانە و پەكخستنی خیتابی ئیعلامی 

كەناڵەكان.
-كەناڵەكان سەربەخۆیی ئیداری و دارایی خۆیان دەبێت و بەشێوەی لامەركەزی كار دەكەن. 

كەناڵەكان:
1-كەناڵەكان هەر یەكەیان كۆمپانیایەك بۆ خۆیان دادەمەزرێنن بۆ ریكلام و تەسویق و بۆ 
)چاپخانەش( بە نیسبەت رۆژنامەكەوە، توانای دارایی لەو بودجەی یەكێتی بۆیان تەرخان 

دەكات+ریكلام و داهاتی تریان، تەنها بۆ پەرەپێدانی كەناڵەكانی خۆیان دەیخەنە گەڕ.
بەرنامەی  دانانی  بۆ  ئەنجومەنی كەناڵەكە دەكات  2-هەر كەناڵە و رۆژانە كۆبوونەوەی 

رۆژنامە بۆ )رۆژنامە و گۆڤارەكان كۆبونەوەوەی دەستەی نووسەران دەبێت(.
تێبینی گشتی:

كە  دەك��ات  كار  كراو  تۆمار  دامەزراوەیەكی گشتی  وەكو  نوێ(  )رێبازی  1-دەزگ��ای 
یەكێتی پشتیوانی ماددی و مەعنەوی دەكات. سەرۆك و جێگری ئەنجومەنەكە و بەرپرسی 
كەناڵەكان لەلایەن مەكتەبی سیاسیی یەكێتی و ئەنجومەنەكەوە دیاری دەكرێت، بەڵام وەكو 
دامەزراوەیەكی میدیایی موحتەریف كار دەكات كە وردە وردە هەوڵی خۆبژێوی بدات+ 

پاڵپشتی ماددی یەكێتی.
2-گروپەكان لامەركەزیەتی كار پەیرەو بكەن بۆ خوڵقاندنی گیانی پێشبڕكێ )مونافەسە(

فەلسەفەی راگەیاندنی یەكێتی:
لەسەر سێ پایە كاردەكات:

1-كاری فرۆفیشناڵی راگەیاندن لە وەختی شێنەیدا.
2-داكۆكی لە سیاسەتی یەكێتی بەشێوەی ناڕاستەوخۆ.

3-بەڕێوەبردنی كەمپینەكانی یەكێتی لە كاتی هەڵبژاردنە جۆراوجۆرەكاندا.

*كوردستانی نوێ، رۆژی: 2017/4/1

یەكێتی بۆ هاوخەباتی ناوخۆیی  و ناوكۆیی

یەكێتی نیشتمانی كوردستان
بۆ یەكێتی ریزەكان،

بۆ دیموكراتیزەكردنی كوردستان،
بۆ سەرخستنی پرۆژەی رزگاری نەتەوە و نیشتمان دروست بوو. دۆست و هاوخەباتی ئەوانەیە كە ئەو 

ئامانجانەیان هەیە و نەیاری سەرسەختی نەیارانی ئەو ئامانجە پیرۆزانەیە.
هەر كەس و لایەنێك نەیارێتی ئەو ئامانجانە لە خۆی شك نابات ئەبێ بێ خەم بێت كە یەكێتی 
دوژمنی نییە، هەر كەس و لایەنێك بۆ ئەو ئامانجانە تێدەكۆشێ و لە مەیدانەكەدایە دەتوانێ بێ خەم بێت 
كە یەكێتی دۆست و هاوپەیمانێكی بەهێزێتی.نەیارێك كە نەیاری دیموكراسی و كوردستانێتی و یەكسانی و 
دادپەروەری و مافی چارەنووسە و مەزەندەی دۆستایەتی لە یەكێتی بكات یان خۆی فریو دەدات یان 
بكات،  لەبەر  یەكێتیدا  لەدیداری  درۆ  ماسكی  دەتوانێ  وایە  پێی  ب��دات و  فریو  یەكێتی  گەرەكێتی 
هەڵە و پەڵەیە و شاش لە یەكێتی تێگەیشتووە. ئەگەر هەبن لە كەسەكان و لایەنەكان ئامانجی پیرۆزی 
كوردستانی و دیموكراسی و مافی چارەنووسیان هەبێت كەچی لەگەڵ یەكێتی تووشی بەریەككەوتن و 
پێكهەڵپژان بێن ئەوا دیارە هەڵەیەك هەیە و هەڵەیەك كراوە و شاشییەك لە وێنەكە و هەڵسەنگاندنی هەبووە و 

هەیە كە دەبێ ڕاست بكرێتەوە.
هێز لەكوردستان تا بمێنێ و رەوایی هەبێ و شایانی مانەوە بێت دەبێ ئەو ئامانجە پیرۆزانەی هەبێ 
كە یەكێتی هەیەتی، با بە ئیتجهای جیا و ستایلی جیاوازیش كار و خەباتی بۆ بكات. هێز لە كوردستان 
وا بێت یەكێتی لە گەڵیایەتی و خۆی دەكاتە هێزێكی سەربار و سەر ڕاست بۆ دۆستایەتی و هاوئامانجی.
هێز لە كوردستان بەوە دەكەوێت و خۆی قاو دەدات لە شانۆی رووداو و بەسەرهاتەكان كە ئامانجەكانی 

شایانی سەرهەڵدان و پێكهاتن نەبێت.
ئەمانە بنەمان لای یەكێتی و بۆ ئەو بنەمایانەش یەكێتی دۆست و یارە. بەپێچەوانەوە مام گوتەنی: 
ئەوەی دۆستایەتیمان بكات دۆستایەتی دەكەین و ئەویش نا، سەری دای لە تاشەبەردەكانی كوردستان.

*كوردستانی نوی، رۆژی: 2018/6/1

كۆنگرە داخوازی منداڵانەیە!

تەخمین و  لێكدانەوە و  بێ  كۆنگرە  بەستنی  بەردەوامی  داوای  كە  بەرچاو  وابێتە  رەنگە 
بەریەككەوتنی كتلەكان داوایەكی ״منداڵانەیە״ چونكە داوای  تەقدیری دۆخی ململانێ و 
وا هەر داوایە. یان بۆ خۆنمایشكردن یان سپێردراوییە تا گروپەكان یەكتری پێ بێزار بكەن.

تیلەبازی  توانج و  بۆ  دەستەواژەیە  ئەم  كاتەی  لەو  منداڵانە״  ״داخوازی  تێزی  خاوەنانی 
داوایە  ئەم  فیعلەن  ئەوەی  راستی  دەسەلمێنن.  راستییەك  نەزانیوە  خۆیان  بە  دێنن  بەكار 
پاكێتی،  لەبەرائەت و  كەمێك  بۆ  گەڕانەوەیە  منداڵانە  داوای  خەسڵەتی  ئاخر  منداڵانەیە. 
بۆ كەمێك لە پرەنسیپ و راستی كە گەورەكان ئەوەندە زاخ چووە بەدڵیانا لە دەستیان داوە. 
منداڵێتی و بەرائەت و راستیگوتنی ئەوەی ))من پاشام بە ڕووتی بینی و ئەوە درۆیە كە دەڵێن 
جلەكەی بەری جوان و شایانە و باڵاپۆشێتییە(( ساتەوەختێكی جەوهەرییە بۆ وێستگەیەكی 
دیكەی پەرەسەندنی جوڵانەوەی ژیان، ژیانی سیاسی و گشتی وڵات و كۆمەڵگە. داخوازی 
منداڵانە گەڕانەوەیە بۆ پرەنسیپەكان پێش ئەوەی ڕاستی و دژواری ژیان ملی پرەنسیپەكانی 

چەماندبێتەوە و بۆ بەرژەوەندی نارەوای ئەم و ئەو ملی بادا بێت. 
ئەسڵ لە كاری حزبەكان هەڤاڵێتی ئارەزوومەندایە، ئەسڵ لە خەباتی حزبەكان پێكەوەیی 
بۆ ئامانجی هاوبەش و پێگەوە گرێدانەوەی هێزی تاك و هێزی هەمووانە تا جوڵەی سیاسیی 

پەلەتر بێت و بەرهەمی بەدیهاتوو بەهێزتر بێت.
ئەسڵی بەشداری لە حزبایەتی ئەگەر لەوڵاتی ئاساییە ئەوەیە ئەم كاری دەستەجەمعیە 
بەقەدەر گەشەی سیاسی و پێگەینی ژیانی مەدەنی گەشە بكات و شتێك دیموكراسی بێت. 
ئەسڵ لە حزبایەتی ئەگەر لە وڵاتی خاوەن كێشە و گرفت بێت لە گەڵ داگیركەران ئەوەیە 
حزبی شۆرشگێر بێت. ئەگەر دیموكراسییەكەشی پێرفێكت نەبێت هیچ نەبێ شۆرشگێربوونی، 
كۆكردنەوەی  بژاركردن و  كە  تێگەیاندبێت  ئ��ەوەی  پرەنسیپەكانی  شۆرشگێری و  عەداڵەتی 
باشترین وزە و تواناكانی لە جوغزی كۆنگرە و پلنیوم و كۆبوونەوەی فراواندا پێداویستییەكی 
تەنانەت  ئەگەر  ئامانجەكانیدا.  لەپێناو  بۆ گەشەی حزب  خێرە  ئیرادەیەكی  شۆرشگێری و 

ئەدگاری  سەرەكییەكانی  خەسڵەتە  لە  دیموكراتی  یان  نەبێت،  دیموكراتی  زۆریش  حزبەكە 
نەبێت. لەهەموو دەركەوتەكانی حزبدا كۆنگرە هەقە و پێویستە بۆیە منداڵانەیە. 

حزب هی گەورەكانە، هی خاوەن قاڵبوویی و ئەزموونە كە بەربەستەكان دەبینن و رەچاوی 
دەكەن. بەڵام حزبی گەورە و حزبی گەورەكانیش جاربەجار قسەی هەقی پێویستە. قسەی 
دۆخی  رەچ��اوی  نەكات.  رەچ��او  مەیوەكان  بەرژەوەندییە  كە  گەرەكە  منداڵانی  بەرائەتی 

چەقبەستن و گەچبەستن و تەكەلەس نەكات و شتێك بجوڵێنێ.
گوتنی داخوازی منداڵانە مانای وایە هێشتا حزب سەرەڕای ئەزموونی بردنەوە و شكستی، 

لادان و سەركەوتنیشی هێشتا بەرائەتی خۆی لەدەست نەداوە.

*رۆژنامەی هەواڵ، رۆژی: 2018/6/2

دیاردەی هاوتەریبی

دیموكراسی و  باڵی  بای  بۆ  تەنیا  یەكێتی  نوێكردنەوەی  كۆنگرەی  زەرورەتیبەستنی 
زیادكردنی ژمارەیەكی تازە نییە بۆ سەر ژمارەی كەمی كۆنگرەكانی یەكێتی.

ئەو پێویستیە پێش كۆچی دوایی سەرۆك مام جەلالیش هەبوو، بەڵام زەرورەتی كۆنگرە 
لەمرۆدا هەر بۆ بەستنی كۆنگرەی چوارەم نییە، بەڵكو بۆ:

*سەر رێگاخستنەوەی پەیكەری دەسەڵات و هەرەمی حزبی و گۆڕینی چەمك  و ئەندامێتی 
یەكێتییە كە ئێستا جۆرێك پێوە دیارە.

*زیندووكردنەوەی تایتڵی هەڤاڵێتی و ئەندامێتی یەكتێتییەكانە كە تەكەتول و باڵباڵێنەكانی 
رابردوو مستەكۆڵی زۆری لەفەرهەنگی هەڤاڵێتی داوە.ئێستا هەڤاڵێتی لەناو یەكێتی كراوەتە 

قوربانی وەڵائی گروپەكان و سەیركردنی هەڤاڵان وەك غەیرە و نەیار.
كۆنگرە هەروەها بۆ رێكخستنەوەی توانا و دەسەڵاتە لەگەڵ پەیڕەوی حزبی و گونجانیانە 
چەقبەستنی  بەرپرسیارێتییەكان.  دام��ەزراوەك��ان و  دەسەڵاتی  سنوری  ناونیشان و  لەگەڵ 
دامەزراوەكان، بێ چۆڵكردن و بێ  بەڕێوەبردنی  لە  لەدەسەڵات و  دامەزراوەكان و زۆر مانەوە 
گۆرانكاری و مت بوون و مەینی هەرەمی دەسەڵاتەكان كارێكی كردووە دامەزراوەی بەرامبەر و 

ناونیشان و بەرپرسیاریەتی هاوتەریب دروست ببێت. 
لەهەر رێكخراوەیەكی ئیداری، هی دەوڵەتی بێت یان رێكخراوەی حزبی، ئەگەر گۆرانكاری 
روونەدات و ئۆرگانەكان بە سروشتی پێویستی گۆڕان، یان بە ئامراز و نەخشەڕێی هەڵبژاردن و 
دیموكراسی ناوخۆیی، نوێنەكرێنەوە ئەوا پەستانی رێكخراوەیی دروست دەبێت و بەگوێرەی 
نفوز و دەسەڵات دامەزراوەی هاوتەریب دێنێتە كایەوە، كە رەنگە پێچەوانەی پەیڕەوی ناوخۆ و 

شەرعیەتی حزبی بێت، بەڵام وا قیعێكە و دروست دەبێت.
نابێت هۆكاری ئەو هاوتەریبیە لە نفوز و دەسەڵاتەكان تەنها بخرێتە ئەستۆی لاساری و 

هەڵاوسانی دامودەزگا حزبییەكانەوە.
ئەو كارە لە كۆڵخۆكردنەوەی هۆكارەكان و باش دەستنیشان نەكردنی كەموكوڕی و كێماسییە 

حزبییەكانە. هەموو دیاردەیەكی هاوتەریبی لەدامەزراوەكان نیشانەی خراپ بەكارهێنانی نفوز، 
یان ئارەزووی لاساری كردن نییە، بەڵكو هۆكاری سەرەكی نوێنەكردنەوەی بەرپرسیارێتی و 

مشتوماڵنەكردنی رێوشوێنی بەڕێوەبردنی دامەزراوەكانە.
نەكردنی كۆنگرە  و چەقبەستن و زۆر مانەوە لە بەرپرسیارێتی، یان پەرەپێنەدانی هەیكەلەی 
قەرەباڵغی  هاوتەریبی و  سەرەكی  هۆكاری  س��ەردەم،  پێویستی  بەگوێرەی  دام��ەزراوەك��ان، 

بەرپرسیارێتییە.
قۆناغی  دامەزراوەیی  هەیكەلەی  بەرپرسیارێتی و  بەرپرس و  قۆناغێك  زەمانێك و  هەموو 

خۆی، دیسان بەگوێرەی پێویستی سەردەم، دروست دەكات.
گۆنگرەكان و پلنیۆمەكان و تەنانەت وۆرك شۆپەكانیش بۆ ئەوە باشن جەدوای دامەزراوەكان و 
وزە  باشن  ئ��ەوە  بۆ  هەڵبسەنگێنین،  بەرپرسیارێتی  ئاڵوگۆڕی  بەرپرسیارێتی و  سنوری 
تازەكان و خواست و هیوا تازەكان، دوای دەمەزەردكردنەوەیان، بكرێنە چوارچێوەی دامەزراوە 

رەسمییەكانەوە..
بزوتنەوەی ژیان، بەبزوتنەوەی ژیانی سیاسیشەوە، راناوەستێ، بەڵكو بەردەوامە. رووباری 
گۆڕانكاری كە بەتەوژم دێت راناوەستێ و ئەگەر رێرەوی ئاسایی بۆ نەكرێتەوە لادانەكانی 

قەدبڕ دەبێ و جۆگەلەی تر دەكاتەوە.
هۆكاری سەرەكی دروستبوونی دیاردەی هاوتەریبی لەدەسەڵاتەكان لەحزبدا لەبەر ئەوەیە 
دەسەڵاتەكان و  پێكدادانی  بۆیە  نوێكردنەوە،  لەخۆ  كەمتەرخەمن  شەرعیەكان  دام���ەزراوە 
بەریەككەوتنی ئاراستەی كۆن و نوێ دەبینین لەجیاتی ئەوەی ئاوێتەبوونیان بەرهەمی چاك 
بداتەوە. ئەمە شەرعیەت دان نییە بە لاساری بەڵكو دەستنیشانكردنی هۆكاری سەرهەڵدانێتی
گۆڕانكاری  لەبەرپرسیارەتیەكان و  گۆرانكاری  خۆیدا،  لەكاتی  كۆنگرەكان  بەستنی 
سەردەمیانە لە هەیكەلەی حزبی و دامەزراوەكانی باشترین رێگەیە بۆ گەشانەوەی بەهای 
هەڤاڵێتی و ناشتنی تەرمی تەكەتول و تەكەلوس بێ ئەوەی حزب لەتوانا كۆن و تازەكانی بەتاڵ 

بكرێتەوە.
هەر بەوە شەرعیەتی حزبی لەژەنگهێنان و وزەی نوێی حزبایەتیش لە لادان و داڕزان پارێزراو 

دەبن.

*ئەم وتارە لە گەڵ وتاری )كۆنگرە داخوازی منداڵانەیە( بەشێكە لە زنجیرە وتاری 
)وەرزی دووەمی تێبینییەكانی حوزەیران(.

*سایتی مەودا پرێس، رۆژی: 2018/6-4

مەسەلەی چینایەتی لەناو یەكێتی-دا

ناونیشانەكە چاو خەڵەتێنەرە. وایە كە مانای ئەوە بدات بەدەستەوە كە دەیەوێت باسی پرسی 
چینایەتی بكات لەروانگەی یەكێتییەوە. بەڵام ڕاستییەكەی ئەم وتارەم بۆ روانگەی یەكێتی 
نەنووسیووە. بۆ ناوەرۆكی واقیعی حاڵی جیاوازی چینایەتی لەناو یەكێتی نووسیوە.هەڵبەتە 
بەمانای  بەڵكو  بەتەنها،  نا  كۆمەڵایەتییەكە  شرۆڤەكردنە  بەمانای  چینایەتی  جیاوازیی 
تێكچوونی شیرازەی حزب و حزبایەتی لەرووی رێكخراوەیی، پلەبەندی بەرپرسیارێتی، نفوز و 
رەوایەتی دەسەڵات و بەلارێدابردنی وزەی ماددی یەكێتی بۆ رێچكەی پەیداكردنی پاوەری 
سیاسیی و دەسەڵاتداری. ڕاستە كە ئەم دیاردەیە، دیاردەی جیاوازی لەتوانا و نفوز و پاوەری 
ماددی و سیاسی، لەناو هەموو حزبە كوردستانییەكان هەیە و زەقە، بەڵام بوونی شەرعیەتێكی 
حزبی  لادانی  لەرێ  پاساودانەوەی  بۆ  هەبوون و  داپۆشینی  بۆ  نییە  پێویستی  بەپێی  تێر و 
لەناو یەكێتیدا. لێرە ئێمە لەسەر دیاردەی جیاوازی توانای دارایی كە جیاوازی چینایەتیش 
دارایی  و  لەقاودانی گەندەڵی  لەڕووی  دەبێ  كە  دیاردەیەك  وەك  ناكەین  قسە  دەخولقێنێ 
پەیڕەوكردنی شەفافیەت كاری بەرپەرچدانەوەی بۆ بكرێت. بێگومان ئەوە گرنگە، بەڵام 
ئەوە بەشێكە لە هیمەتێكی گشتی بۆ بەرەنگاری گەندەیی و گەندەڵی لە كۆی كایەكانی 
ئێمە  دامەزراوەكانی حوكمڕانیدا، هی حكومەت و هی حزب و هی دامەزراوە گشتییەكان. 
قسە لەسەر جیاوازی نارەوا لە دەسەڵاتی دارایی دەكەین كە سەرەنجام دەسەڵاتی سیاسیی و 
ناوونیشان و  حیسابی  لەسەر  سیاسیی  كاراكتەری  هەندێك  بە  ئەدات  ناڕەوا  نفوزی  پاوەر و 
ناوەرۆكی كار و پلەبەندی بەرپەرسیارێتیش كە زۆر جار ئەو ناونیشانانە بە زەرورەت دەسەڵاتی 

دارایی دابین دەكەن و دەشێ لاساریشیان بەدواوە بێت.
لێكدانەوەیەكی هەڵەیە ئەگەر پێمان وا بێ ئەم جیاوازییە چینایەتییە بۆیە هەیە چونكە 
حزبەكانی ئێمە نیشتمانین نەك چینایەتی بۆیە جیاوازی چینایەتی لەنێوان ئەندامەكانیش 
هەیە و ئاساییە. ئەم گوتەزایە ئەو كاتە ڕاست دەبێت كە حزبەكانی خاوەن پەیكەری بەرەیی 
وا بن كە ئەندامەكانیان خۆیان لەبنچینەدا دەوڵەمەند و هەژار و مام ناوەنجی بن نەك دوایی 

بەهۆی حزب و نفوزییەوە وایان لێ بێت.
ئەم لاسارییە كە ناونیشاندارەكان و خاوەن پلەكان دەیكەن گەندەڵییەكی دارایی و بەلارێدابردنی 
دەرامەت و دەسەڵاتی داراییە. بەڵام لەدەرەوەی ئەم ناونیشانانە بوونی دەسەڵاتی دارایی بەدەست 
هەندێكەوە كە ناونیشان و پلەبەندییان ئەو مافەیان ناداتێ دەسەڵاتی داراییشیان هەبێ، سەرەنجام 

سەرئەكێشێ بۆ پەیداكردنی نفوزی سیاسی و بەلارێدابردنی رەوتی دابونەریتی حزبیش.
ئەم دیاردەیە زۆر بەزەقی لە رۆژگاری تەنگژەی دارایی وەك ئێستای وڵاتدا بەزەقی 
دەردەكەوێت كە هەوڵدەدات دەلالات و پەنجەمۆر و پشتیوانی بكرێت و دابین بكات بۆ كەسانێك 

كە نفوزەكەیان لەناكاو هەڵتۆقیووە و دەسەڵاتەكەشیان بەقەدبڕی پەیدا بووە.
ئەمە وەك ئەوە وایە لە بزاوتی كۆمەڵایەتی و سیاسیی گشتیدا ببینێت كەسان و كارەكتەرانێك 
سیاسییەوە  كایەی  ب��ەهۆی  یان  سیاسەت  كایەی  ناو  دێنە  دەوڵەمەندییەوە  بەهۆی  هەن 
لەناكاو  بەڵام  بینراوە.  حكومێك  هەر  ئەزموونەكانی  رەوتی  لە  ئەمە  كە  دەبن  دەوڵەمەند 
پایەداربوونی دارایی و پاوەر پەیداكردنی سیاسیی كارێك دەكات حزبەكان شیرازەیان بشێوێ 
وەك چۆن كۆمەڵگە لە قۆناغی ئینتیقالیدا، لە چەرخی كرانەوەی بێ حیساب و كیتابدا 
دەوڵەمەندی لەناكاو و ئەستێرەی لەهیكرای لێ پەیدا دەبێت وەك ئەوەی لەسەردەمی ئەنوەر 

ساداتدا سەداح مەداحیان پێدەوت، یان بە دەوڵەمەندەكانی زەمانی كرانەوە ناسراو بوون.
״دار  دەردی  تووشی  لەبارترن  كوردستان  حزبی  دوو  كوردستاندا  حزبایەتی  لەدیاردەی 
الملوك״ ببن كە دەكاتە دەردی حوكمڕانی كە وا دەكات كەسانێك لەناو حزبدا ئینتەلا بكەن 
كە هیچ هونەرێكیان لە خۆیان نیشان نەداوە. ئەم دیاردەیە لەناو حزبە هەژارەكانی دەرەوەی 
دەس��ەڵات  چوونە  كە  یان  روون��ادات  نییە  ئ��ەوە  مانای  ب��ەڵام  هەیە  كەمتر  فەرمانڕەوایی 
تووشی )دا و الملوك( نابن. هیندە هەیە كەس ناتوانێ تۆمەتی پێشوەختە بڵێت و ناو لەپی 
هەژارەكان بخوێنێتەوە كە سبەی دەوڵەمەند دەبن، جا بۆیە با لەڕێوە قاچیان بشكێنین. ئەوی 
دا و المولكی هەیە نیشانەكانی زەقترن كە حزب دادەرزێنێ و هەرەمی رێكخستن تێك دەدا و 
گۆرانكاری دراماتیكی لەناوچەكانی نفوز دروست دەكات بێ ئەوەی نیشانەی ئاڵۆگۆری 

تەندروستی دەسەڵاتی ناوخۆی حزب بن.
وا بەزەقی دەبینین لەم چوار ساڵەی تەنگژەدا كادیرەكانی ناوەڕاست گوزەرانیان چۆنە و 

پاوەریان لە حزبدا تا كوێ و هی تریش لەكوێیە؟
بەڵكو  نیە،  ئیداری  دارای��ی و  چارەسەرێكی  هەر  جەوهەرییە  گرفتە  ئەم  چارەسەری 
پێش هەموو شتێك بژاردەیەكی سیاسییە بۆ رێكخستنەوەی حزبایەتی و نوێكردنەوەی بەها 

گشتییەكانی.

*سایتی شارپرێس/ ئەیلولی ساڵی 2018

پایەداركردنی كادیری ناوەندی لە حزبدا

نەریتێكی  بونیاتنانی  یەكێتیشدا  نموونەی  لە  نوێبوونەوەی حزب و  لە سیماكانی  یەكێك 
یەكێتییانە كە بۆ قۆناغی تازەی تێكۆشانی دەست بدات. پەرەپێدانی رۆڵی كادیری ناوەندە. 
داخوازی رەوا بۆ پەرەپێدانی رۆڵی كادیری ناوەند بۆ ئەوە نییە لە وێستگەیەكی كاری حزبیدا 
ناوەندی بچەنە سەركردایەتی و پۆستە  ئەم چەمكە بۆ ئەوە بەكار بێت كۆمەڵێك كادیری 
دیاردەی  بەهۆی  كە  دۆخێكدا  لە  بەتایبەتیش  بپێچرێتەوە.  باسوخواسە  ئەم  ئیتر  باڵاكان و 
دواكەوتنی كۆنگرەوە زیاتر لە چەند نەوە لە كادیری ناوەندمان هەیە  و لەبەر دەرگای كۆنگرە، 
ئەرك و هەقی خۆشیانە، ڕاوەستاون تا ئیستحقاقی كەڵەكەبووی خۆیان ببینن رۆڵبگێرن. لە 
ئاراستەكردنی سیاسەتەكانی حزبەكەیان، بەڵكو چەمكی پەرەپێدانی رۆڵی كادیر و سەنگ 
پێدانی لە هەڵسوڕانی حزبدا ببێتە مەسەلەیەكی ستراتیژی و نەریتێكی بەڕێوەبردن. بانگەواز 
نابێ هەر تەكتیكی دەوری كۆنگرە،  ناوەندی  بۆ لابردنی ستەمی حزبی لەسەر كادیری 
پلنیۆم و وێستگە حزبییەكان بێت بەڵكو ئەبێ ستراتیژێكی نوێكردنەوە و نیازێكی بونیاتنانەوە 
بێت. یەكێتی هەر پێویستی بە كادیری ناوەند نییە لە وێستگەی كۆنگرەدا شاباشیان بەسەردا 
نێوان  بنكردایەتی،  سەركردایەتی و  نێوان  پەیوەندی  ئەڵقەی  ناوەندی  كادیری  هەڵبدرێت. 
حزب و جەماوەرەكەیەتی. ئەگەر حزب وەكو دیاردەیەكی گشتی ناو كۆمەڵ چاو لێبكرێت و 
خۆشی )كۆمەڵێك( یان هەیكەل و رێكخستنێكی ئیداری بێت كە ئامانجی سیاسی هەیە. 
ئەوا كادیری ناوەند وەك چینی ناوەڕاست وایە لە كۆمەڵگەی حزبدا. هەر كۆمەڵگەیەك 
ئاشتی كۆمەڵایەتی و سیاسی و فەرهەنگی خۆی لەرێی مانەوە و پتەوبوونی پێگەی چینی 
ناوەڕاست دەپارێزێ. هەر حزبێكیش بخوازێ ئاشتی ناوخۆی خۆی بپارێزێ و رێوشوێنێكی 
سەمام  ناوەند  كادیری  رۆڵی  پەرەپێدانی  ئەوا  بدۆزێتەوە.  ناوخۆی  ململانێكانی  بۆ  نەرم 
ئەمانێكی جەوهەرییە بۆ ئەم پرسە. كەس وا خۆشباوەر نەبێ كە لە باشترین و تەندروسترین 
حاڵەتەكانی حزبایەتیدا ململانێی ناوخۆیی حزب نامێنێ. بەڵام سەروەركردنی رۆڵی كادیری 
ناوەند و پاراستنی كەسایەتی دەتوانێت ئەم ململانێیانە كەنالیزە بكات. رۆڵی كادیری ناوەندی 

هەروەها لەوەشدا گرنگە كە هەیكەلەی حزب جۆرێك لە ئاسۆیی بوون بە خۆیەوە ببینێت. 
رۆڵی ئەندامانی حزب لە بڕیاردان و فلتەركردنی بڕیارە ستراتیژییەكاندا بەو جۆرەی باشترین 
هەرمییەتی  هەم  دەك��ات  فراوانتر  كۆمەڵگەش  ح��زب و  سیاسەتی  ڕا و  لە  بێت  گوزارشت 
پێویستی حزب دەپارێزێ و هەمیش سەكردایەتی بە كۆمەڵ و وازیكردنی زۆرترینی ئەندامانی 
حزبە لە بڕیاردان و ئەرك و فەرماندا، فەراهەم دەكات. كادیری ناوەندی لە رۆڵی ئاسۆیی 
حزبدا حزب گەشە پێیدەدا و لەهەمان كاتیشدا خاوەندارێتی لە حزب و رەوتی حزب دیموكراتی و 

میللی تر دەكاتەوە.
بانگەواز بۆ خاوەندارێتی كردنی كادیری ناوەندی لە خۆی و لە حزبەكەی سەرەتایە بۆ 
پەیڕەو  كۆنگرە و  بەوادەی  پابەندبوونی  حزب و  سەركردایەتی  دەسەڵاتی  قانوونیمەندكردنی 
 و پرۆگرامی حزب و پاراستنی لە لادان و تەمەركزی دەسەڵات و پاوەری سیاسی و ماددی 
رۆڵی  پێگە و  ئاڵۆگۆری  نابێت و  دەستەبەردار  دەسەڵاتەیە  ئەو  لەبەر  كە  ناوەندێك  لەدەست 

حزب ناكات.
ئاشتی كۆمەڵایەتی و كارایی كۆمەڵگە بە سەنگ و ئامادەگی چینی ناوەراستەوە بەندە 
و حزبی سیاسییش بە رۆڵی كادیری ناوەڕاستەوە. هەر حزبێك كادیری ناوەڕاستی فەرامۆش 

یان دەستەمۆ یان پەڕوباڵكرد خۆی مەحكوم دەكات بە ناكارایی و پەككەوتن.

*كوردستانی نوێ، رۆژی: 2017/12/7

گەرەكە قادەی فیعلیش بن

جندیانی  ئازاد  كاك  وتارەكەی  و  یەكێتی  دۆخی  لەسەر  هەیە  بۆچوونم  وردیلە  منیش 
دەكەمە بیانوو بۆ خستنە روویان.

دروستكردن  را  سەركردەكانی  وەك  دەشێ   كە  پێدەكەم  دەست  ناونیشانەكەیەوە  لە  جارێ  
بیكوردێنین.

ئەوانە ئەو كەسانەن لەبەر كۆمەڵێك ئیعتباراتی سیاسیی، یان كۆمەڵایەتی و فەرهەنگی 
دەتوانن لە ناو یەكێتی و لە جوغزی دۆستان و بازنەی نفوزیدا رایەكی گشتی لەسەر بابەتێك 
دروستبكەن، كاریگەرییەكی پەنهان یان ئاشكرایان لەسەر گەڵاڵە بوونی میزاجێكی گشتی 

لە وێستگە جیاجیاكانی دێنە بەردەم یەكێتی، هەیە.
و  هاورێیەتی  یان  نفوز  بەهۆی  دەستەبژێرییەوە،  ئەم  ناوەندی  لە  گشتییە  میزاجە  ئەم 
دۆستایەتی سەردەكا بۆ سەرەوە، بۆ لای سەركردایەتی بڕیار و شۆڕ دەبێ  بۆ خوارەوە، بۆ 
لای بنكەی بەرینی ئەندام و هەوادار و لایەنگرانی یەكێتی و سەرئەنجام بە ئەندازەی ئەو 
نفوز و ئیعتبارە، بڕیاری دەرچوو لە سركردایەتییەوە، دەكەوێتە ژێر كاریگەریی ئەم )بیروڕا( 

گەڵاڵە كراوانەوە.
بۆ  نەهێنابێ   كورتم  دروستكردندا  را  سەركردەكانی  شیكردنەوەی چەمكی  لە  هیوادارم 
ئەوەی هەقم هەبێ  كە بپرسم ئایا وێنەكە لە واقیعیشدا وایە؟ یان هیچ نەبێ  نزیكە لەم 

دەستنیشانكردنە تیرۆرییەوە؟
ئێمە كە لەناو یەكێتیدا دامەزراوەیەكمان نەبێ  بۆ )راوێژپێكردن(یان بۆ گەڵاڵە كردنی 
راوبڕیار كە بدرێتە سەركردایەتی و ئەویش لە بڕیارداندا كەڵكی لێوەربگرێت، ئیتر حەتمەن 
و  سیاسیی  ژیانی  واقیعی  لە  دروس��ت��ك��ردن(ە  را  )س��ەرك��ردەك��ان��ی  چەمكی  ئ��ەم  دەبێت 
قۆناغەكانی خەباتیدا دروست بووبێت )هەر بەراستی واشە(. واتا قاعیدەكانی را لە بنچینەدا 
)هەڵسوڕاوانی( گۆڕەپانە جیاجیاكانی خەباتی یەكێتیشن و بەو ئیعتیبارە مەعنەوییەوە، نەك 

تەنها بە بیروڕا )ژیرەكانیانە(وە، لەناو یەكێتیدا گوێ  لێ گیراون.

كەوابێ ، قادەی رەئی لای ئێمە ئەو ناونیشانە مەجازییەی جندیان-یان بەدەست نەهێناوە 
لەبەر توانیستێكی فیكری یان رووناكبیری یان سیاسیی كە دەشێ  لەمەدا زۆر كەسی تریش 
چانسیان هەبێ  خاوەن فیكر و توانای رووناكبیریی بن. بەڵكو قادەی رەئی دیارە هەڵسوڕاوی 
پراكتیكی چالاكی یەكێتیشن بۆیە حیساب بۆ بیروڕایان دەكرێ . ئەم قادانەی رەئی ئێستاش 

لە وێنەكەن، بەڵام لە واقیعدا رووبەرووی سێ  گرفتیش بوونەتەوە:
بەقسەی  یەكێتی  سەركردایەتیی  گرنگدا  وێستگەی  و  سیاسەت  هەندێك  لە   -
تریان  سیاسەتێكی  جێبەجێكردنیشدا  لە  و  پێكردوون  گورگانەیەكی  پرسە  یان  نەكردوون، 
پیادەكردووە. بێگومان زۆر كەس دەتوانێ  بڵێ  جا سروشتی خاوەن بڕیار ئەوەیە كە دەشێ  
لە  ئێمە  ب��ەڵام  راستە  ئەمە  بكات.  بەقسەی  نییە  م��ەرج  ب��ەڵام  راوێژبگرێت،  لە  گ��وێ  
وەسفی خەسڵەتی قادەی رەئیدا باسی راوێژكارێكی مەكتەبی یان بیرمەندێكی ستراتیژیی 
سەنتەرێكی بیركردنەوە ناكەین، بەڵكو ئێمە باسی ئەو قادەی رەئییانە دەكەین كە میزاجی 
گشتی دەخوێننەوە و بەڕاكانیان كار لەسەر میزاجی گشتی دەكەن. بۆیە دەبێت سەركردایەتی 
خاوەن بڕیار حیسابی موجەرەدی راوێژكارێكی مەكتەبی بۆ بیروڕاكانی قادەی رەئی نەكەن، 
بەڵكو حیسابی راوێژو رەئییەكی زیندووی لە واقیعەوە هەڵقوڵاوی بۆ بكەن، چونكە ئەگەر 
واتا  هەبووە.  دروستكردنیدا  لە  رۆڵیان  مانایە  بەم  رەئ��ی،  سەركردەكانی  بڕیاری  وانەبێ  

مەسەلەكە وای لێدێت بڕیار لە شوێنێك و میزاج لە شوێنێكی تر.
قادەی رەئیش، ئەمە رەخنەیە لێیان، ئەوانیش بوونە بەشێك لە جەمسەرەكانی تەكەتول   -
بۆیە بە گەومانەوە مامەڵە لەگەڵا بیروڕاكانیان دەكرێت و وەكو بەشێك لە جهودی تەكەتول 
سەیركراوە دواجار لەگەڵا هەڤاڵا جندیانی-م كە دەبواو دەبێ  پەیوەندی ئەم قاعیدانەی رەئی 
بەسەركردایەتییەوە، باشتر رێكبخرێت، ئەمما لەوەش گرنگتر ئەوەیە كاتی ئەوەش هاتووە رێ  
بۆ ئەوە خۆشبكرێت قادەی رەئی هەندێكیش ببنە قادەی كارو كردەوە و بڕیاردانیش. تاهەر 
ئەگەر راكانیان دروستە خۆیان باشتری جێبەجێ بكەن و ئەگەریش خراپە ئەوەندە نەڵێنەوە و 

الله من ورا و القصد. 

*كوردستانی نوێ، رۆژی: 2010/4/6

یەكێتی پێویستی بەچییە؟

یەكێتی پێویستی بەچییە بۆ دەربازبوون لەدۆخی ئێستای؟ رەنگە هەر یەكێك بدوێنیت 
شەرحی حاڵێكت بۆ بكات و بنچینەی پێویستی یەكێتی لەڕوانگەو پێگەو خەیاڵدانی خۆی 
لەسەر ئەم حزبە بەرەییە فراوانە بۆ دیاری بكات، ئەمەش حاڵەتێكی ئاساییە، چونكە یەكێتی 
یەك دیدی نییە، بەڵكو یەكێتی، یەكێتی دیدە جیاوازەكانە كە لەناو یەك قەوارەدا یەكێتییەكیان 

پێكهێناوە.
بەڵام دەستنیشانكردنی پێویستی یەكێتی بەتەنها بەس نییە بۆ دەربازبوون لەدۆخی ئێستا، 
ئەوی گرنگترە لەدەستنیشانكردن چەند بابەتێكی ترە كە هی مۆراڵی و هی دیاریكردنی 
ئەولەویاتەكانە، لەمەشەوە دەتوانین قسە لەسەر دانانی نەخشەڕێگایەك بۆ چارەسەر بكەین.

خاوەندارێتیمان  مافی  بابەتە  ئەم  من  بەڕای  چونكە  سەرەتا،  دەكەمە  مۆراڵی  بابەتی 
دەداتێ لەیەكێتی و مافی گفتوگۆو رەخنەگرتنیشمان بۆ تۆختردەكاتەوە.

بابەتی مۆراڵی ئەوەیە ئێمە دان بەبەشی خۆماندا بنێین لەكەموكوڕی و لەوەی یەكێتیمان 
بە  تاڵ،  واقعێكی  ببێتە  دەربازكردنی  رێوشوێنی  كەباسكردنی  ئێستا  رۆژەی  ئەم  گەیاندە 
رای من هەر كادیرو هەر كارەكتەرێكی یەكێتی پێویستی بەساتەوەختێكی راستگۆیی هەیە 
پێش  بگرێت  لەخۆی  رەخنە  و  دیاریبكات  لەكەموكورتییەكان  خۆی  بەشی  كەبەجورئەتەوە 

رەخنە لە خەڵكی تر.
مرۆڤ چەند بەدوای هەڵسەنگاندنێكی بابەتییدا بگەڕێت و هەوڵبدات هەموو دیوەكانی 
ببینێت، مادام خۆی كارەكتەرێكی بچووك یان گەورەی كایەكەیە  دیاردەی هەڵسەنگێنراو 
كەموكوڕیی  سەر  نەخاتە  دەست  ئەگەر  دڵەوە،  ناچێتە  و  نابێت  كامڵ  هەڵسەنگاندنەكەی 
خۆشی یان هیچ نەبێت لەڕووی پرەنسیپیشەوە بێت دان بەوەدا نەنێت كەدەشێ و بگرە بەفیعلی 

ئەویش بەشداربێت و بەشدارە لەهۆكارەكانی تەنگژەكە.
بەڕای بەندە خاڵی جەوهەری لێرە كەیەكێتییەكان لەباڵی دەرچووی ناو یەكێتی جیادەكاتەوە 
هەر ئەمەیە كە ئەوان لەپڕۆسەی رەخنەگرتن و هەڵسەنگاندنی یەكێتیدا خۆیان بێبەریكرد 

خاڵیكردەوە،  دەستتێداهەبوونێك  و  بەرپرسیارێتی  لەهەر  خۆیان  شانی  و  لەكەموكوڕییەكان 
بۆیە ئەگەر قەرارە یەكێتی بەجۆرێكی تر خۆی رێكبخاتەوەو خۆی لەم دۆخە تەنگژاوییە 
دەربازبكات، دەبێت هەر یەكێك لەئێمە دەستنیشانی بەشی خۆی بكات لەكەموكوڕییەكان، 

ئەمە پرسێكی مۆراڵییە، بەڵام لەهەمان كاتدا پرسێكی حزبی و سیاسی گرنگیشە.
 لێرە قسەم لەسەر ئەوە نییە زنجیرەیەك دانپیانانی جەماعی بخرێتەسەر پەڕی رۆژنامەو 
و  لەخۆگرتن  رەخنە  بەپرسی  ئاسایی  هاووڵاتی  تیڤییەكانەوە  لەشاشەی  یان  گۆڤارەكان 
ئیعترافاتەوە مژوڵ بكەین، بەڵكو قسەم لەسەر ئەوەیە هەر یەكێك لەشوێن و پێگەی خۆیەوە، 
بخاتە  لەخۆگرتن  رەخنە  پڕۆسەی  خۆیەوە  حزبی  دام��ەزراوەی��ی  و  حزبی  كەناڵی  لەڕێی 
مەنزومەی  تا  یەكێتی  ئەدائی  لەسەر  گشتییەوە  رەخنەگرتنێكی  پڕۆسەی  چوارچێوەی 
رەخنەگرتن و هەڵسەنگاندنی بابەتییانەی یەكێتی مەنزومەیەكی گشتگیرو هەمەلایەن بێت، 
نەك پڕۆسەیەكی ناكامڵی وا بێت هەر لایەنەو تۆپە ئاگرینەكەی بۆ باوەشی ئەویتر تێبگرێت، 
سەرەوە بڵێم خەتای خوارەوەیەو خوارەوەش خۆی بەفریشتەی بێدەسەڵات نیشانبدات، یان ئەم 

دامەزراوەیە ئۆباڵەكە بخاتە ئەستۆی ئەویترەوەو ئەوی دیش بڵێت خەتای ئەوی ئەولاترە.
ئەمجۆرە هەڵسەنگاندنە وێنەی گشتی هۆكارەكانمان ناداتێ، مەسجێكی مۆراڵی ناگەیەنێت 
و دەروونی یەكێتی و هەڤاڵەكانی ناو یەكێتی لە سەلبیات و كەموكوڕیی پاكناكاتەوە. رەخنە 
لە خۆگرتن لە سیاقی رەخنەیەكی گشتی لە ئەدائی یەكێتی رێگەخۆشكەرە بۆ پێداچوونەوە 
وتێهەڵچوونەوەیەكی نوێ چونكە ئەوی رەخنە لە خۆی دەگرێت رێگا بۆ رەخنەگرتنی خۆی 

دەكاتەوە. رەخنە لەخۆگر دواجار هەڵسەنگاندنێكی بابەتیمان دەداتێ.

هەندێك بیروڕای كۆنەخواز
 بۆ كۆنگرەی حزبێكی پێشكەوتنخواز

1
لە هاورێ  شوان لای سەرۆك وەزیرانی جارانی كۆماری میللی چینیان پرسی: دوای 
نزیكەی دووسەد ساڵ لە بەرپابوونی شۆڕشی فەرەنسی، راتان لەسەر ئەم شۆڕشە چییە؟ 
شوان لای سەری داگرت و دوای تۆزێك بیركردنەوە ئینجا وتی: هێشتا زووە قسە لەو بارەیەوە 

بكەین.
بە  ئەوانەی  چینییەكان،  ئینقلابی  لەسەبری  بێت  گوزارشت  جوانترین  ئەمە  ئەگەر  جا 
بێت لەو شۆرشە  لێدان  تانە  نوكتە و  یان  ئاژن سیاسەت دەكەن،  ن��ۆژداری دەرزی  نەفسی 
نەك  مرۆڤایەتی،  گەشەی  لە  قۆناغێكە  ماركسییەكان  شیكدنەوەی  پێی  بە  بورژوازییەی 
كۆتایی شارستانیی، ئەوا هیچ لەو مەسجە نەرموونیانەی ناگۆڕێت: دەبێ  لە هەڵسەنگاندندا 

لەسەرخۆ و شێنەیی بین و لە هەندێك پرسدا بڵێین هێشتا زووە قسە لەو بارایەوە بكەین.
دووس��ەد  شۆڕشێكی  لەسەر  كۆتایی  رای  گوتنی  لە  نییە  پەلەیان  هێشتا  چینییەكان 
ساڵ لەمەوبەر،بەڵام ئەمە رێگای لەوە نەگرت خۆیان شۆڕشێكی تر بەرپابكەن. بەمشێوەیە 

وانەیەكمان دەست دەمەوتێت: ئیشەكانی خۆمان لەسەر دوا هەڵسەنگاندن پەك نەخەین.
ئەگەر ئەمە وانەیەك بێت لەبەردەستی هەموو تێكۆشەرانی كوردایەتی، خۆچ یەكێتییەكان 
لە خەڵكی تر لەپێشترن. ئەمان كە یادگاری شیرینییان لەگەڵا نوونەی چیندا هەیە دەتواننن 
لە باوەڵەكە دەیان دەرسی وا هەڵێنجێنن: بە حیساباتی مێژوو رنگە زووبێت بۆ هەڵسەنگاندنی 
هەموو  هەڵسەنگاندنی  بۆ  زووبێت  رەنگە  نوێشەوە،  بەشۆرشی  كورد،  شۆڕشەكانی  هەموو 
وێستگەكانی خەبات لە )یەكێتی نیشتمانی كوردستان بۆچی؟( یەوە تا )یەكێتی نیشتمانیی 

كوردستان بەرەو كوێ (.
بۆ  خەباتە  پێویستییەكانی  دیاریكردنی  سبەینێ ،  نەك  ئەمڕۆیە،  ئەركی  ئەوەی  بەڵام 

قۆناغی داهاتوو تا یەكێتی هەمیشە مانێكی بە جەوهەر و زیندوو و كارگەریی هەبێت.

ئێمە چی بكەین بۆ ئەوەی یەكێتیی هەر یەكێتی بێ  و لە هەمان كاتیشدا لە یەكێتییەكیەی 
دوێنێ  نەچێ ؟ چۆن ئەم حزبە درێژە پێدەری هەمان رێباز و نیاز بێت و لەهەمان كاتیشدا 
دابڕانێك لە ڕابردوو دروست بكات؟ لێرەدا هەندێك پێشنیاز دەخەمەڕوو كە پێموایە دەست دەدات 
ناشچمەوە  بدۆزینەوە.  بۆ سبەینێ   راست  رێگەی  تا  یەكێتی  ئەمڕۆی  بۆ هەڵسەنگاندنی 
سەر هەڵسەنگاندنێكی یەكلاكەرەوەی رابردوو مەگەر بۆ هەڵێنجانی پەند و وانە نەبێت بەو 

ئیعتیبارەی )هێشتا زووە قسە بارەیەوە بكرێت(.
بەهێزكردنی یەكێتی

سبەینێ ،  پێویستی  بەقەد  هەڵسەنگاندنێك  یەكێتی،  ئەمڕۆی  هەڵسانگاندنی  بۆ  بەندە 
ریفۆرم،  لە چەمكەكانی  دەزانم  باشتر  ئەمە  دەخەمەروو:  یەكێتی(  بەهێزكردنی  )چەمكی 

چاكسازی، نوێبوونەوە و بەخۆداچوونەوە و ...هتد.
ئەم  ئ��ەوەی  لەبر  بەڵكو  نایەت  تر  دەستەواژانەی  بەم  كەیفم  ئ��ەوەی  لەبەر  نەك  ئەمەش 
دەدەن  لەدەست  خۆیان  رەنگدانەوەی  و  دەنگدانەوە  خەریكە  و  بەكارهاتوون  زۆر  دەستەواژانە 
)ریفۆڕم(  تازە چەمكی  دەكەنەوە.  لاوازیی  و  ناكۆكی  لەبەردەم  دەرگا  جاریش  هەندێك  و 
یەكێتییان  ریزەكانی  كارەكتەرانەی  لەو  دەستەیەك  چەمكی  بووە  دیاریكراودا  لەسیاقێكی 

جێهێشت و رێگایەكی دیكەیان بۆ خۆیان گرتەبەر.
)چاكسازی و نوێبوونەوە و بەخۆداچوونەوە(ش ئامانگەلێكی پیرۆزن و دەبێ  چەمك و 
رێبازی كاركردن بن. لە هەموو كات و زەمانێكدا و نابێ  قەتیسكراوی مەقتەعێكی زەمەنی 
لەباریدا بێت باشتر گوزارشت لە  لەبەر ئەوە وادەزانم چەمكی )بەهێزكردنی یەكێتی(  بن. 

ویستی گۆڕانكاری و نوێبوونەوە و چاككردنی دۆخی یەكێتی بكات، چونكە:
یەكەم:- ئەم چەمكە هەم گوزارشت لە ئامانجێكی دیاریكرا و دەكا و هەمیش لە هەناوی 
خۆیدا بانگەوازێكە بۆ بەهێزی و تەوەلابوون لە هەموو ئەو سیاسەت و رێگە كارەساتبارانەی 
یەكێتییان بەرەو لاوازی و هیلاكی بردووە. یان وەكو مەحمود دەروێشی شاعیری فەلەستینی 
دەڵێت )هەموو ئەو رێگایانەی بۆ هەموو بۆ هەموو ماڵێكیان بردین، تەنیا دەرگای ماڵی 

خۆمان نەبێت(. واتا:
دووەم: چەمكێكە دەرفەت بۆ ویستی نوێبوونەوە و چاكسازی دەكاتەوە و رێگە لەبەردەم 
گەرەلاوژێ و تۆمەتباركردنی یەكێتی و سوككردنی بەناوی رەخنە و ریفۆڕمەوە دا دەخات. 
چونكە دەشێ  بەشێكی هەرە گرنگی بەهێزبوونی یەكێتی لە چاكسازیكردن و رەخنەگرتن لە 
كەموكوڕییەكانی بێت. بەڵام بەشێكی دیكەش كەكار بۆ یەكێتی دەكەن و بەناوی رەخنەوە 
پرسیارەوە.  ژێر  دەخەنە  مانەوەی  جەدوای  و  یەكێتی  تێكۆشانی  و  خەبات  رەوتی  تەواوی 
لەڕاستیدا لێرە ئەم جیاكارییە بە مەسەلەیەكی گرنگ دەزانم. جیاكردنەوەی نیازی چاككاری 
لە نیازی پاچكاری كە لە ژێر پەردەی هەڤاڵێتی و دۆستایەتییدا هیچ سەروەری و جەدوایەك 

بۆ یەكێتی ناهێڵێتەوە و سەرمایەی رەمزی و ماددی ئەم حزبە تێكۆشەرە لە بازاڕی میدیای 
ئەهلیدا كە بەسەد داو بە تۆری نەیارانی یەكێتییەوە گرێدراوە، هەڕاج دەكات.

یەكێتیی  لە  )رەخنە(  هەردوو چەمكی  نێوان  لە  یەكێتیی  بەهێزكردنی  بۆ  ئەم چەمكە 
بە  پێشنیازی رێگەیەكی تر دەكات كە ئەویش گێدانەوەی رەخنەیە  و ستایشی )یەكێتی( 

ئیرادەی كاردانەوە. ئەمەش دەكرێت لەم رێیەوە بێت:
هەموو  دەك��ات��ەوە  دەرف��ەت  كە  یەكێتی  دەزگایەنەی  و  ناوەند  ئەو  ب��ووژان��دن��ەوەی   -1
هیچ  بەمەش  چارەسەربكرێت.  زووب��ەزوو  و  خۆی  شوێنێكی  بگاتە  و  بگیرێت  رەخنەیەك 
بیانوویەك نامێنێت بۆ پەخش و بڵاوكردنەوەی ژیانی ناوخۆیی حزب لەبەردەم یار و نەیاری 

دەرەوەی پێكهاتەی یەكێتییدا.
بەجۆرێك  دەگۆڕێت  خۆی  رێكخراوەیی  هەیكەلی  یەكێتی  كە  پیشنیازكراوە  وەك   -2
ئەنجومەنی )ئەزمونكاری( ناوەند ببێتە شێوە پەرلەمانێك بۆ داهاتوو. دەشێ  ئەمەش مانای 
ئەمە بگەیەنێت كە هەردەبێ  دەزگای سەركردایەتی و چەند دەزگایەكی دیكەی كاكردن 
لە ناو یەكێتی ببنە دەزگای تنفیزی )راپەراندن(. بەمەش هەر لەناو خودی ئۆرگانەكانی 

یەكێتییەوە دەبینە خاوەنی:
دەزگای چاودێریكردن و بەدواداچوونی ئەدائی یەكێتییەكان.  -1

دەزگای راپەڕاندنی كارەكان.  -2
جا ئەم دوو دەزگایە لەسەر چ شێوەیەك بگیرسێنەوە ئەوا ئیرادەی یەكێتییەكان بڕیاری 
لێدەدات. بەس ئەوەی لێرەدا بە گرنگی دەزانم ئەوەیە دەبێ  فۆڕمەڵەیەك بدۆزینەوە بۆ پێكەوە 
گرێدانەوەی كار و رەخنە لەناو یەكێتیدا، بەجۆرێك ئەم دوو ئەركە بچنە خزمەتی یەكێتییەوە 
رەنجدەرانی  بكاتە دووبەش:  یەكێتی  بین كە  پۆلێنكردنە هەڵیە  ئەو  دەستبەرداری  و چیتر 

كاركردن و )رەنجبەران(ی رەخنەگرتنی بێ  كردەوە.

2
بنمیچێكی ماقوڵ بۆ پێشبینیی

بابەتی دووەم كە دەزخوازم لەسەری بووەستم، بنمیچی پێشبینیمانە لەسەر وێستگەكانی 
ماوەی داهاتووی نزیك لە ژیانی سیاسیی یەكێتییدا. بەتایبەتیش لە سێیەمین كۆنگرەدا كە 

چاوەرێدەكرێت لە حوزەیرانی ئەساڵدا ساز بكرێت.
یەكێك لە رێگەكانی چاككردنی دۆخی یەكێتی بەستنی كۆنگرەیە، بەڵام یەكێك لە رێگا 
ئاكامی كۆنگرەكە دانەنێت،  بنمیچێكی بەرزی پێشبینی بۆ  هەرە چاكترینەكانیش ئەوەی 
دەبێ  پێشبینییەكانمان ماقوڵا و لەجێی خۆیاندا بن، راستە ۆنگرە بۆ حزبێكی وەكو یەكێتی 
كۆنگرە  بەڵام  هەیە،  گەورەی  گەلێك  بایەخێكی  نەكردووە،  خۆی  كۆنگرێسی  دەساڵە  كە 

هەرچۆنێك بێت یەكێك لە وێستگەكانی ژیانی حزبی یەكێتییە نەك كۆتایی وێستگەكان و 
پێویستە ئێمە ئەم رەوشە وا نۆڕماڵا بكەینەوە كە بەستنی كۆنگرەی دەوری حاڵتە ئاساییەكە 

بێت و نەبەستنی جێی رەخنە بێت.
ئەگەر  دەخەینەڕوو  بابەتی  نا  داوای��ەك��ی  و  دەكەین  هەڵە  هەڵسەنگاندنێكی  پێیە  بەم 
چاوەڕێ  بین كۆنگرە لە كون فەیەكونێكدا هەموو شتێكی ناو یەكێتی بگۆڕێت بەتایبەتیش 
گۆڕینی سەركردایەتی. راستە كۆنگرە گەورەترین دەسەڵاتە و لەڕووی ئالییەت و ماف و 
مانای  گۆڕینە  ئەم  بەڵام  بگۆڕێت،  سەركردایەتی  هەموو  دەتوانێ   دەنگدانەوە  رێوشوێنی 
بە  بێت  یەكسان  دەشێت  كە  دەگەیەنێت  گۆڕین  مافی  مانای  بەڵكو  ناگەیەنێت،  لاب��ردن 
گۆڕینی هەموو سەركردایەتی و دەشێ  یەكسان بێت بەسەرلەنوێ  متمانە بەخشین بەهەمان 

سەركردایەتیی، یان بەسەركردایەتییەكی تێكەڵا لە هی ئێستا و نوێ .
شەرعییەتی گۆڕین مانای رەوایی بەخشین بەنەزعەی راماڵین ناگەیەنێت. ئەم بیروڕایە 
لە كادێرێكی خوارەوە بێت باشترە لەوەی سەركردایەتی نەخشەی بۆ بكێشێ  یان گۆڕینێكی 
دراماتیكی لەسەركردایەتی رووبدات یاخود بە پێچەوانەشەوە یەكێتییەكان بنمیچێكی بەرزی 
بین،  رێكخراوەیی  و  سیاسیی  شۆكێكی  تووشی  و  نەیەتەدی  دوات��ر  كە  دابنێن  پێشبینی 
بكەنەوە  سەركردایەتی  رەهای  دەسەڵاتی  بۆ  لەمپەڕ  لە  بیر  یەكێتییەكان  با  ئەوە  جێی  لە 
ئیمكانیاتی  بواری  لە  وادەی خۆی، چ  لە  بەستنی كۆنگرە  باری دیموكراسییەوە،  لە  چ 
لە جێی  ئیمتیاز  بۆ  بێت،  بوون خەونێك  وایكردووە سەركردایەتی  ئیمتیازیاتەوە كە  بڕیار و 
ئەوەی ئەركێك بێت بۆ رێبەرایەتی كردن و خزمەتی زیاتر. دەبێ  ئەو دۆخە چارەسەربكرێت 
لە  وا  و  زەحمەتە(  )ئەركە  لەو  بۆ مانەوە  لەناو سەركردایەتی هەبێت  دەكات مەیلێك  كەوا 
ئەم  سەركردایەتی،  چوونە  بۆ  هەبێت  شوماریان  بێ   هەڵبەیەكی  دەك��ات  خ��وارەوە  كادرانی 
بۆ  دەتوانێت  بێت،  ت��ازەدا  سیاسیی  لەدابونەریتێكی  یان  پەیرەو  لە  رێكخراوەییە،  لەمپەڕە 
ئەم كۆنگرەیە و بۆ كۆنگرە و وێستگەكانی داهاتووی ژیانی رێكخراوەیی یەكێتیش ببێتە 
بەرپرسیارێتی  ئاڵوگۆڕی  و  دەسەڵات  نەرمونیانی  گواستنەوەیەكی  دابینكردنی  ئامرازی 
ئەم  نەگرێت  ل��ەوە  رێگەش  و  بكاتەوە  نوێ   خوێنی  و  نوێ   تەوژمی  بۆ  رێگە  بەجۆرێك 
سەركردە یان ئەو سەركردەی كارای ئێستا لەم كۆنگرە خۆی هەڵبژێرێت و دەربچێت یان لە 
كۆنگرەیەكی تردا، جارێكی تر، تێهەڵچنێتەوە، مەگەر ئێمە بڕیار نییە ئیتر دوای سێیەمین 
كۆنگرەش، لە هەلومەرجێكی تر و لە وادەی دیاریكراوی خۆیدا چوارەمین كۆنگرەش بكەین؟
كە  ئەمڕۆدا  وەك��و  رێكخراوەیی  خوێنپەستانی  ئیحتقان،  دۆخێكی  لە  دەزان��م  هەڵبەت 
هی  خەریكە  و  ه��ات��ووە  كاتی  یەكێتی  ن��او  لە  پێگەیشتوو  ن��ەوەی  چەندین  ئیستحقاقی 
ئیتر  كە  )كۆنەپەرستانە(  بیروڕای  لە  جۆرێكە  وا  خواسی  باسو  تێدەپەڕێ ،  هەندێكیشیان 

كاتی بەسەرچووە.

بەڵام مەگەر لە قۆناغەكانی رابردووشدا بەرەنگاری لە بەرامبەر رەوتێك كە لە پەنا وشە 
جوانەكانی ریفۆڕم و گۆڕینەوە دەگەی رێكخراوەیی لە یەكێتیدا، دیسانەوە جۆرێك نەبوو لە 
)جۆرەكانی بیروڕای كۆنەپەرستانە(؟ كەچی هەمووان، هەموو یەكێتییەكان، شانیان دایە بەر 

ئەو ئەركە حزبی و نیشتمانییە و سڵیان لە ناو و ناتۆرەی نابەجێ  نەكردەوە؟
هەڵبەتە بانگەوازی گۆڕینی دراماتیكی سەركردایەتی، كوڕ، یان كچی، هەلومەرجی 
تایبەتی خۆیەتی، هەلومەرجی پاشەكشێی یەكێتی لە وێستگەی هەڵبژاردندا كە ئەمە بە 
سەركردایەتی  كە  بەرپرسیارە  لێی  سەركردایەتییە  ئەو  زۆر  ئەندازەیەكی  تا  و  یەكەم  پلەی 
كۆنگرە  ناو  لێپرسینەوەی  بەڵام  دەك��ات.  و  ك��ردووە  یەكێتی  پاشەكشێكانی(  و  )پێشكەوتن 
دەتوانێت قەبارەی ئەو بەرپرسیارێتییە بۆ هەر ئەندامێك دیاری بكات. ئەگینا وەكتری مەیلی 
پێشوەختی راماڵین نابێتە هەڵسەنگاندنێكی بابەتی، بەڵكو تەڕو وشك پێكەوە دەسوتێنێ : زوڵم 
لە هەندێك سەركردایەتی كە قوسوڕیان نەكردووە و دەرفەتی خۆدەربازكردن و خۆ دزینەوەش بۆ 
هەندێك هەڤاڵا و لێپرسراوی خوار سەركردایەتیش دەكاتەوە كە راستە بڕیار بەدەست نەبوونە، 
خۆیان  قەبارەی  بە  ئەوانیش  و  سەرشانیان  ئەركی  راییكردنی  لە  بوون  كەمتەرخەم  بەڵام 

بەرپرسیارێتیان دەكەوێتە سەرشان.
لەبەر ئەوە، لە كۆنگرە، پێشبینیمان بۆ ئاستێكی ماقوڵی گۆڕانكاریی باشترە لە بنمیچێكی 
بەرز، یان بە پێچەوانەوە گەمارۆدانی ویستی نوێبوونەوە و گۆڕانكاریی بەچەند تەگبیرێكی 
لەسەرەوە بۆ داڕێژڕاو و لە خوارەوە جێبەجێكراو لەلایەن كارەكتەرە ناڕاستییەكانی تەكەتولەوە. 

*كوردستانی نوێ ، رۆژانی: 2010/4/19-18 

یەكێتی و جیاوازییە فیكرییەكان

1
كۆبوونەوەی یەكێتیی نیشتیمانیی كوردستان لە ڕێی ئاماژەیەكی هەڤاڵا مام جەلال- ەوە 
هاتە سەرباس و خواسی بابەتە فیكرییەكان و بایەخی بووژاندنەوەی ڕێبازی فیكری یەكێتی 
و مشتوماڵكردنی لە بەز و چەوری زیاد، ئەوەی مام جەلال داوای كرد گەڕانەوە بوو بۆ 
)جیاوازییەكانی( یەكێتیی لە ئاست ئەوانی تردا بە جۆرێك كادری یەكێتی بە جیاوازییە 

فیكرییەكانیشەوە بناسرێتەوە.
ئەو بیرۆكەیە دوو دیوی لەخۆ گرتووە تەیار بوون بە فیكر و،جیاكردنەوەی یەكێتی لەوانی 
تر، هەردووكیشیان تەواوكاری یەكتریین.ئەوەی فیكری هەیە ڕێبازێكی تایبەتی هەیە و 
ئەوەی جیاوازیش دەخوازێ  هەر لە ڕێی فیكرەوە ئەم جیاوازییە زەق بكاتەوە و كاری لەسەر 
بكات، ئەگەر ئەم جیاوازییە فیكرییە نەبێ  خۆ هەموومان كوردین و كوردستانیین، ئیتر 
حزب بۆ هەبێت و ململانێی سیاسی لەناو كایەی دیموكراتیدا بۆچی تاو بدات؟ بەڕای بەندە 
هەر سیاسەتێك لە ڕابردوو لە ئێستا و ئایندەش بوبێت و ببێتە مایەی كاڵبونەوەی جیاوازییە 
فیكرییەكان سیاسەتێك بووە بۆ پاكتاوكردنی یەكێتی و بۆ سڕینەوەی دیاردەی حزبایەتی لە 
كوردستاندا، زۆر كەس وا لە مەسەلەی فیكری و ڕێبازی جیاوازی فیكری دەڕوانن كە خەم 
و خولیای دەستەبژێرێكی ڕووناكبیری یان كۆمەڵێك ئەفەندی دەستەپارچەن كە لە واقیعی 
عەمەلیدا هیچیان پێ  نییە بۆ یەكێتی و دەخوازن لە ڕێی داس و خواسی فیكرەوە خۆیان لە 
هەڤاڵەكانیان جیاواز نیشان بدەن، لە كاتێكدا نیەت لە دەرخستنی جیاوازی فیكری یەكێتی 
خۆجیاكردنەوەیە لە حزب و رێكخراوەكانی دیكەی سەر گۆرەپانی كوردستان كە ئەوانیش 

هەقیانە لە یەكێتی جیاواز بن و دنیابینییان لە هی یەكێتی نەچێت.
نەمانی  بۆ  وەرنەگرتنی فیكر و جیاوازییە فیكرییەكان سەردەكێشێ   بەهێند  سیاسەتی 
جەدوای سیاسی و فیكری یەكێتی و سەرەنجام تایبەتمەندی یەكێتی و یەكێتییەكان ناهێڵێ  

و دەبێتە هەنجەت بۆ نەمانی ئەنگێزەی فیكری و بیروباوەڕ لە هەڵبژاردنەكانی خەڵكدا.

بە پێچەوانەی بیرۆكەی باوەوە خۆجیاكردنەوەی فیكری ڕێگایەكە بۆ فراوانی و گەشەی 
حزب، چونكە خەڵك دەزانێ  دوای چی و دوای كێ  كەوتووە؟

شڵەژانی  و  شێواوی  ئەوا  سیاسییەوە  پانوپۆڕی  بیانووی  بە  جیانەكردنەوەیە  هەرچی 
سیاسی دروست دەكات و حاڵی وا دەبێتە مایەی پەرتبوونی ڕیزەكانی حزب و ڕیزەكانی 
ئەو  بۆیە  جیانەكراوەتەوە  فیكرییەكان  مەبنا  بەپێی  حیزبایەتی  و  حزب  چونكە  میللەت. 
جیاوازییە فیكریانەو تایبەتمەندیەكان لەناو خودی یەكحزب و یەك ڕێكخراودا دێتە بوون، 
ئەندامانی  جیابن،  لەیەكتری  فیكرییەوە  جیاكاری  بەپێی  حزبەكان  ەئ��وەی  جێی  لە  واتە 
جیاوازی  و  ژی��ان  سوونەتی  فكری  جیاوازی  چونكە  دەب��ن  جیا  لێك  لەناوخۆیاندا  حزب 
بیركردنەوەی سیاسییش سوونەتی هەموو پرۆسەیەكی سیاسی تەندروستە ئەگەر لە شێوەی 

خۆجیاكردنەوەی حیزبەكاندا ڕێی پێنەدرێت ئەوا لەناو حزبێكدا پاڵەپەستۆ دروست دەكات.
بەپێی دەرەنجامی سروشتی جیاوازی فیكری و ڕێبازی حزبی نێوان ئەم حزب و ئەو حزب 
دەتوانین ئیدعا بكەین كە تەحەزوب، بە پێچەوانەی بیركردنەوەی باوەوە، یەكسان نییە بە 
تەعەسوب، بەڵكو تەحەزوب و خۆجیاكردنەوەی حزبێك لەوی تر خۆی لە خۆیدا ناوەڕۆكێكی 
دیموكراتی هەیە، چونكە خۆجیاكردنەوە لە شێوەی حزبێكدا دانپیانانێكی ڕاستەوخۆیە بە 

بونی ئەوانی تر كە حزبی تر و قەوارەی جیاوازی فیكری و ڕێبازی سیاسییە.
پێكدادان  و  توندوتیژی  بۆ  هۆكارێك  وەك  حزبی  ململانێی  و  تەحەزوب  سەیركردنی 
تەماشاكردنێكی سەرپێیانەیە بۆ تەجرەبەی ململانێ  لە وڵاتی كوردەواری و وڵاتانی مانەندی 
ئیدارەدانی  لە شێوەی  بەڵكو  نییە،  كردندا  لە حزبایەتی  كێشەیە  ئەو  ئەسلی  كوردەواریدا، 
ململانێكە و دابونەرێتی سیاسی زاڵی ناوسیاسەتە كە هەندێكی لە فەرهەنگ و بنەچەی 

كۆمەڵایەتییەوە هاتووە .
جاران سەركۆنەكردنی جیهازی حزبی بەهۆی ئەو تەماشاكردنە سەرپێییە و هەندێك جاریش 
بەهۆی دنەدانی نەیارانی كوردەوە بوو كە قەت كەیفیان بە هیچ دیاردەیەكی مۆدێرنیتەی 
سیاسی لەناو كوردستاندا نەهاتووە، بەڵام لەم چەند ساڵەدا سەركۆنەكردنی حزبایەتی بەشێك 
بوو لە بەرنامەیەكی سیاسی بۆ لەكەداركردنی حزبایەتی و جێگرتنەوەی بەگردبوونەوەی 
پانوپۆڕی بێ  گیان كە ئامرازن بۆ جۆرێك لە نەهلستی سیاسی و پاساودانی ڕێكخستنی 
بەرجەستەی  خراپەكانی  دی��اردە  لەوانەی  جگە  وادا  گردبوونەوەی  لەناو  فریودەر.  ع��ەوام 
هەلپەرستی  هەندێك  جیاناكەنەوە،  حزبایەتی  جیاكردنەوەی  دیاردەی  بایەخی  لە  حزبایەتی 
سیاسیش هەبوون كە ناجێگیری فیكری و دوودڵی وناپابەندێتی فیكری و سیاسی خۆیان 
بە كرانەوە و گوایە جۆرێك لە لیبرالیزمی سیاسی بەخەڵك دەفرۆشنەوە، لە ڕستیدا تەجرەبەی 
حزبایەتی لە كوردستان ڕێك دەریدەخات خاوەندارێتی لە فیكرێكی دیاری كراوو ئەوپەری 

دەربەستییە بۆ جاوازی فیكری و دانپیانانە بە فیكر و ئاراستە سیاسیە جیاوازەكان.

ئێ  نابێ  مرۆڤ جارێ  خاوەنی فیكرێك بێت و لەوانی تری جیابكاتەوە ئینجا لێبوردەیی 
فیكری و سیاسی هەبێت؟

ئاخر لێبوردەیی فیكری و سیاسیمان بۆچییە كە جارێك بە بیانووی ئەوەی هەموو خوشك 
و برای یەكین و جارێكی دیكەش بەوتەزای ״ئایدۆلۆژیا باوی نەماو״ هیچ جیاوازییەك برەو 

پێ  نەدەین.

2
سەر  دێنە  حزبییەوە  رێبازی  جیایی  و  فیكری  جیاوازی  بایەخی  دەستنیشانكردنی  لە 
جیاوازییە حزبیەكانی یەكێتی لەگەڵا ئەوانی تردا، واتا ئەوەی وادەكات ئەندامێكی یەكێتی 
هەر  لە  )یەكێتییەكان(  ناساندنەوەی  مایەی  دەبێتە  یان  تر  حزبێكی  ئەندامی  لە  جیابێت 

كوێیەك دەردەكەون و لەهەر جوڵەیەكی سیاسی كەلە كوردستانێكی پڕ بزاوتدا دەقەومێت.
ب��ەڕاب��ردووی و دەورووب���ەری و چییەتی خۆیەوە  وای��ە كە  زی��دوو  حزب وەك كائینێكی 
جیادەكرێتەوە، لە ڕابردوودا یەكێتی نوێنەرایەتی كام چین یان توێژێكی كۆمەڵی كوردستانی 
كردووە، هێزی خۆی لە كوێوە وەرگرتووە و بۆتە خاوەنی ئەو ناوە جیاكەرەوەیە: )یەكێتی(؟

بۆ  فیدراڵییە  قەوارەیەكی  )جیاوازی(،  و  بۆ)یەكگرتوویی(  ناوێكە  )یەكێتی(  ناوی 
ئەوانەی بەرژەوەندی كۆمەڵایەتی خۆیان و دیدگایەكی خۆیانیان هەیە بۆ چارەسەری پرسی 

نەتەوەیی گەلی كورد و چارەسەری كێشەی نیشتمانی كوردستان.
سیاسی  سەرقەپاغی  یەكێتی  كۆمەڵایەتیانەی  توێژە  و  چین  ئەو  ب��ەرەی  بەرفراوانی 
سەرخانی بنەچەی ئەوانە هیچ لەوراستییە ناگۆرێت كە لەسەرئەنجامدا یەكێتی نوێنەرایەتی 
بەرەكەش فراوان بێت هێشتا توێژ و گروپ گەلی وادەمێننەوە كە  ئەوان دەكات و چەند 
ڕەنجدەرانە،  حزبی  یەكێتی  یەكێتییەوە،  نوێنەرایەتی  بازنەی  دەرەوەی  دەكەونە  بەسروشت 
حزبی توێژە هەژار و كەمدەرامەتەكانی كوردستانە و نوێنەرایەتی دنیابینی ەئوان دەكات لە 

سیاسەتی كوردستانی و سیاسەتی كوردایەتیدا.
ئەگەر لەم جومگە گۆرانێك لە خواستەكانی ئەم چینو توێژە قەوما بێت، یان لەوجومگەی 
تردا یەكێتی خۆی بە توێژی دیكەوە مژوڵا كردبێت كە دەرئەنجامی حكومڕانی پەیوەندی 
دەسەڵاتدارییەوە دۆستایەتی تەكتیكییان لەگەڵا یەكێتی كردبێت ئەوا هیچ لەو دەركەوتە 

ناگۆڕێت كە هەموولایەك دەزانن كێ  چی دەكرد و كێ  نوێنەرایەتی كێ  دەكات؟
تەنانەت پرۆسەی دیموكراسی و هەڵبژاردنیش كە شێوەی مەدەنی و هێمنانەی ئیدارەی 
و  دەردەخ��ەن  نوێنەرایەتییە  ئەو  خۆیان  دەوری  بە  ئەمانەش  كۆمەڵایەتییەكانن،  ململانێ  
هەژموونی كۆمەڵایەتی یەكێتی لێرە و هەژموونی ئەم حزب و ئەو حزبی تر لە شوێنێكی 

تر دەردەخەن.

ئەم واقعینوێنەرایەتیكردنە هەرگیز سیفەتی )نیشتمانێتی( لە یەكێتی ناستێنێتەوە، بەڵكو 
ئەم سیفەتە لە چوار بواری بەرجەستەدا خۆی دەنوێنێت:

-پانتایی نوێنەرایەتییەكە كە فراوانترین چینوتوێژی كوردەواری دەگرێتەوە.
-دنیابینی نیشتیمانیی ئەم چینو توێژە بۆ چارەسەری كێشەی كورد و كوردستان.

-خاوەندارێتی توێژگەلێكی دیكەی غەیری رەنجدەران لە )یەكێتی( و كۆبوونەوەیان لە 
دەوری یەكێتی لەبەر بەرنامە نیشتیمانییەكەی.

و  فیكری  قەناعەتی  و  كۆمەڵایەتی  پێگەی  جیایی  حوكمی  بە  ئەوانەی  هەموو   -
سیاسییان لەگەڵا یەكێتی، یەكێتی بە نوێنەری خۆیان نازانن و یەكێتی نوێنەرایەتیان ناكات 
دەكرێ  لە ڕێی هاوپەیمانێتی یەكێتی لەگەڵا نوێنەرایەتییە سیاسیەكانی ئەوان و هەروا لە 
ڕێی ململانێی سیاسی و دیموكراتی و ئاشتیخوازانەوە لەگەڵا یەكێتی مامەڵە بكەن، كاری 

تێبكەن و كاریان تێ  بكات لە میانی كێبڕكێ  و بەریەككەوتنی سیاسییەوە.
سیاسی  و  فیكری  خۆجیاكردنەوەی  بە  قووڵ  مانای  كۆمەڵایەتییە  جیاكردنەوە  ئەخۆ 
پرۆسەی  رێكخستنی  مایەی  دەبێتە  تەفرەقە  و  جیاكاری  جێی  لە  و  دەبەخشێ   یەكێتی 
سیاسی و یەكخستنی ریزەكانی كوردایەتی لە ڕێی هاوپەیمانێتی و دۆستایەتی، لەڕێی لە 
قاڵبدانێكی تەندروستی ململانێ و جیاوازی تا بە رێچكەی خۆیاندا بڕۆن و كۆششی ئەم 

ململانێییە لە )مالایعنیا( بەفیرۆ نەچێت.
بەخۆجیاكردنەوەی سیاسی و فیكری، ئێمە بەرچاو ڕۆشنی دەدەینە خەڵكی كەنوێنەرەكانی 
خۆیان بناسنەوە و بە رووكردنە ژینگەی كۆمەڵایەتی بنەڕەتی خۆمان ئێمە دەستپێشخەریی 
سیاسی و كۆمەڵایەتی بەدەست دەهێنێتەوە، لە جێی ئەوەی ئەو ژینگە بەرین و بەرفراوانە 
بەجێ  بێڵین بۆ خەڵكی تر كە بیانكەنە كێڵگەی تاقیكردنەوە بۆ سیاسەتی عەوام فریوی و 

خۆشمان روو لە ژینگەیەكی بەرتەسكی ناجێگیر و نا مسۆگەر بكەین.

ئەرێ  )یەكێتیی نیشتمانیی كوردستان بۆچی؟(

 یەكێتی لەناو ژینگەی سیاسی گشتیدا گەورە دەبێت، لەناو ژینگەی بۆتە باعیسی 
دروستبوون و هاتنە گۆری تێكۆشانیەوە: بۆ كورد و كوردستان، بۆ دیموكراسی و مافی 
چارەنووس. چەند لەو مەیدانەدا دەستپێشخەر و لێبراو بێت، خاوەن قسە و قەرار و بەشداری 
بێت، ئەوەندە یەكێتی لە گەورە گەورەتر دەبێت و ئەوەندەش مەسەلەی كورد و كوردستان 
دەچێتە پێشەوە. ئەمەش نهێنی سەركەوتنی یەكێتی بوو. لەهەر قۆناغێك كە سەركەوتنی 
لە  جەلالەیە  مام  ئەو  ج��ەلال  مام  س��ەرۆك  كە  ئەوەشە  نهێنی  ئەمەش  هێنابێت،  بەدەست 
ساغلەمیدا هەمووان هیوایان پێیەتی و لە نەخۆشیشدا هەمووان پەرۆشی زوو چاكبوونەوەو 
و گەڕانەوەیین. بۆ ئەوانەی دەخوازن یەكێتی هەر ئەو یەكێتییە بێت كە مێژووی كوردایەتی 
پێشكەوتنخواز و رەوتی سیاسیی عیراق و ناوچەكە ناسیویانە دەبێ شوێن پێی ئەو كەلتوورە 
كردنی  خ��اوەن  بە  خۆ  و  نواندن  دەستپێشخەری  و  بوون  مەیداندا  لە  كەلتووری  هەڵبگرن، 
مەسەلە گشتییەكانی كوردەواری و خەمە گەورەكانی كوردایەتی و دیموكراتی لە عیراق و 
سەرتاسەری كوردستاندا، كەلتوری مام جەلال كە خەڵك پێش ئەوەی وەك سكرتێری یەكێتی 

یان سەركۆمار بیناسن وەك مامێكی خۆیانی دەناسێنن.
 سكرتێری گشتی و هەڤالێتی ناو یەكێتی شەئنێكی تایبەتی یەكێتییەكانە، سەركۆماری، 
سەرۆك وەزیری و سەرۆك پەرلەمانی شەئنێكی نێوەندە سیاسییەكە و حەریفەكانی سیاسەت 

و دەستەبژێرەكەیە.
مام بوون و سەركردە بوون و سەمام ئەمان بوون، ئەوانە شەئنی گشتی خەڵكن و مام 

جەلالیان پێ ناسیووە و تاقیكردۆتەوە.
یەكێتییەكی گەشەكردووی هەمیشە روو لە گەورەبوون یەكێتی قاڵبووی كێشە و گرفتەكانی 
كوردستان. خەڵكی  كۆمەڵانی  قازانجی  بۆ  نەبەردییەكانە  ئامادەی  یەكێتی  و  كوردستان 
دانیشتن بە دیار قیلوقالەوە یەكسانە بە بچووكردنەوەی یەكێتی و سەرەنجام بچووكردنەوەی 
مەسەلەی كورد و كوردستانیش كە ئەمڕۆ وا دەكوڵێ و پێدەگا و بۆ نیشتنەوەی لە سەر 

نەخشەیەكی نوێ  لەسەر هیچ جەدەلێكی بێزەنتی خۆی پەك ناخات.
كەلتووری مام و كەلتووری یەكێتی خەسڵەتێكی تایبەتە لە ناوجەرگەی ململانێی رەوا 

بۆ ئامانجی رەوا ئیقدام دەكا و دێتە پێشەوە. 
بڕیارێتی لەسەر مەسەلەكانی كوردستان و تەنگژەی عیراق گوفتار  بۆیە كە یەكێتی 
و كرداری هەبێت مانای وایە بڕیارێتی لە مەیداندا گەورە بێت و بە گەورەیی بمێنێتەوە و 

بڕیارێتی لەسەر رێبازی مام بڕوات كە سواری مەیدانی عەمەلی بێت.
یەكێتی و هەر حزبێكی دیموكراتە  بێگومان رێورەسمی حزبی میكانیزمی هەڵسورانی 
لە كۆمەڵێكی خاوەن ژینگەی سیاسیی دروستدا، ئەوەش باسێكی جددی و گرنگە بەڵام 
لەوانەش گرنگتر جەوهەر و ماهیەتی یەكێتییە بۆ ستراتیژی )ئاشتی، دیموكراتی، مافی 
ب��ووە. چ��وون بۆ ئەو  ئ��ەو ستراتیژە دروس��ت  م��رۆڤ و مافی چ��ارەن��ووس(. یەكێتی بۆ 

ستراتیژەش یەكێتی گەورە و گەورەتر دەكات.

كۆنگرەی چوارەم كەی دەبەسترێت؟

ئیخوانیات و  بە  پرسیارە گەشبینانە  ئەم  دەبەسترێت؟ هەڤاڵان  كۆنگرەی چوارەم كەی 
جەوهەرییە  پرسیارێكی  پرسیارە  ئەم  مەدەنەوە.  لێك  سێیەم  لەكۆنگرەی  بەر  گاڵتەوگەپی 

كەدەبێ هەموو یەكێتییەكان لەخۆیانی بكەن.
بۆ  دووەم  كۆنگرەی  دواكەوتنی  دەمەشدا  لەو  كە  لەبیریانە  دووەم  كۆنگرەی  بەشدارانی 
ماوەی دە ساڵ )كۆنگرەی یەكەم لەسەرەتای 1992و هی دووەم لەسەرەتای 2001 بەسترا( 
باسوخواسی نێو هەڤاڵان بوو. تا سەرەنجام لەپەیڕەوی دووەمدا ئەمە جێگیركرا كە دەبێ )3( 

ساڵ جارێك یەكێتی فەرزی كۆنگرە بەستن جێبەجێ بكات.
ئێمە دوای نزیكەی دە ساڵی تر وا كۆنگرەی سێیەم گرێدەدەین كە تێیدا ئیستحقاقاتی 
چەند پرسی سیاسی و چەند نەوەیەكی ناو رەوتی یەكێتی كەڵەكە بووە. بۆیە ئەو پرسیارەی 

سەرەوە ئەهمیەتا خۆ هەیە: كۆنگرەی چوارەم كەی دەكرێت؟
ئەم پرسیارە بۆیە دەكەم تا ئێمە لەم كۆنگرەیەدا بەدوای ئەو رێوشوێنە یاسایی و ئوسوڵییانەدا 
بگەڕێین كە وا دەكات حزبەكەمان لەسەر ریتمێكی ئاسایی پابەندێتییە حزبییەكانی خۆی، 

ئەوی پەیوەندیی بە ژیانی ناوخۆیی حزبییەوە هەیە ڕایی بكات.
و  داهاتوو  سێشەممەی  كۆنگرەكەی  باسوخواسی  بە  مژوڵبوون  لەگەرمەی  دەزان��م   
كۆنگرەی  لەسەر  پرسیار  سەر  پەرژێتە  نا  كەس  سەركردایەتی  بۆ  خۆپاڵاوتن  لەگەرمەی 
چوارەم، بەڵام بەڕاست هەڤاڵان ئەمەی )2010/6/1( دوا وێستگەی كۆنگرەكانی یەكێتییەو 
ئەی  ))بكۆنگرێنین((؟  جارێك  ساڵ  كەدە  حزبایەتی  دابونەریتێكی  دەكەینە  ئەوە  ئیتر 
مەگەر  ئەی  ن��ەداوە؟  گەشەپێدانمان  و  چاكسازیی  و  گۆڕانكاری  بڕیاری  ئێمە  مەگەر 
سەرەتای رێگا بۆ ئەو ئامانجە پیرۆزانە بەوێستگەی گەڕانەوە بۆ سەرەتاكانی كاری حزبی 
دەستپێناكات؟ كە بەستنی خولەكی كۆنگرە لەوادەی خۆیدا یەكێكە لەسیما دیارەكانی هەر 

حزبێكی پێشكەوتوو؟
پرسیارێكی  بێت،  سێیەمیشدا  كۆنگرەی  لەقەرەباڵەغی  با  چوارەم،  لەكۆنگرەی  پرسیار 

جددییەو بەشێكە لەئیلتزاماتەكانی كۆنگرەی سێیەم. ئەگەر ئێمە پەیڕەوی نوێمان وا مەحكەم 
داڕێژین كە وەفاداری جێبەجێكردنی بین و ئەو وەفادارییەش هەم پابەند بوون بێت بەیاساو 
ئوسوڵی حزبییەوەو هەمیشە پابەندبوونێكی مۆراڵی بێت، ئەوا كۆنگرەكانی یەكێتی دەچێتەوە 

سەر شەمەندۆفەری راستەقینەی خۆی.
وا  دۆخێكی  دابینكردنی  لەسەر  كاركردنە  سێیەم  كۆنگرەی  گرنگی  ئەركێكی  كەواتە 
ئەمجارە(  پەسەندكراوی  ناوخۆی  پەیڕەوی  )بەگوێرەی  تر  ساڵی  چوار  یان  سێ  كەیان 
كۆنگرەی چوارەمی ساز بكات. بەمجۆرە ئێمە هەر لەناو هۆڵی كۆنگرەی ئەمجارەدا چەند 

گرفتێك چارەسەر دەكەین:
-1پەیامێك دەنێرین بۆ هەموو هەڤاڵانی یەكێتی و دۆستەكانی لەدەرەوەی هۆڵی كۆنگرە 
كە یەكێتی یەكەم هەنگاوی چاككردنی دۆخی خۆی بە ڕێكخستنەوەی وادەی كۆنگرەكانی 

دەستپێكرد.
بەشێك  دەكەین.  چارەسەر  كۆنگرە  ناو  نەوەكانی  خوێنی  پەستانی  لەكێشەی  -2بەشێك 
لەهەڤاڵانی پاڵێوراو دەتوانن لەوە دڵنیابن كۆنگرەی چواریش وەك ئەوی ئێستا بۆ دەساڵی تر 
دوا ناخرێت بۆیە دەتوانن ویستی خۆپاڵاوتنیان چەند ساڵێك دوا بخەن. بەشێك لەو هەڤاڵانەی 
دوا  كۆنگرەیە  ئەم  دەبنەوە  دڵنیا  لەوە  هەیە،  دەرنەچوونەوە(یان  )یان  دەرنەچوون  ئەگەری 

وێستگە نییەو سەریان بەدوای كۆنگرەیەكی ترەوە سپی ناكەن.
لەجێی  دەبن.  چارەسەر  تازەكان  پێشنیازە  بیرۆكەو  تاقیكردنەوەی  لەكێشەی  -3بەشێك 
ئەوەی بیرۆكەیەكی پەسەندكراوی ناو كۆنگرە كەدەشێ سەركەوتوو بێت، هەروا بەكاتی و 
لەقبوویی بمێنێتەوە )وەكو بیرۆكەی ئەنجومەنی ناوەند(، یان لەجێی ئەوەی بیرۆكەیەكی 
سەرنەكەوتوو هەروا بێ دەستكاری بمێنێتەوە، چونكە كۆنگرەی دواتر نەبەستراوە تا یەكلایی 

بكاتەوە، بەستنی كۆنگرە لەوادەی خۆیدا دەتوانێت ئەم گرفتەش چارەسەر بكات.
بەڕای بەندە رێك لەم كۆنگرەیەدا دەتوانین ئەو دابونەریتە بچەسپێنین كەهیچ بارودۆخێك 
هەلومەرجی  لەسەر  قسە  ئەگەر  چونكە  كۆنگرەكان،  وادەی  دواخستنی  پاساوی  نەبێتە 
سیاسیی بكەین، هەمیشە دۆخێكی وا هەیە بیكەینە هۆكارو لەبنچینەشدا ئەگەر سیاسەت 
لەكوردستان و عیراق تەخت و بێ گرفت بوایە ئەوا خەباتی یەكێتی لەڕەوتی خۆیدا وا 

سەخت و دژوار نەدەبوو.
كۆنگرەی  بۆ  خەبات  سێیەمدا  لەكۆنگرەی  كەئێمە  دەیسەلمێنن  هەن  تریش  هۆكاری 
چوارەمیش دەكەین. بۆیە لەوەختێكدا نەیارانی سیاسیی یەكێتی گرەو لەسەر ئەم وێستگەیە 
دەكەن، جارێكی تریش ئەم پرسیارە گەشبینانە دەپرسینەوە، كۆنگرەی چوارەم كەی دەبەسترێت؟ 

*کوردستانی نوێ، رۆژی: 2010/5/27

ژیاننامەی نووسەر

-ستران عەبدوڵڵا )ساڵح عەبدوڵڵا محەمەد( لە )1969/1/13( لە كەركوك لەدایك 
بوو.

-خوێندنی تا قۆناغی ئامادەیی لە كەركوك خوێندووە.- كۆلێژی كارگێری و ئابووری لە 
زانكۆی موسڵ و سەلاحەدین، لە هەولێر، تەواو كردووە.

- لە ساڵی 1993-ەوە لە بواری رۆژنامەوانی و میدیا بەگشتی كار دەكات.
- لە 1993 تا 2001 وەك رۆژنامەنووس، دەستەی نووسەران، بەڕێوەبەری نووسین، 
جێگری سەرنووسەر و سەرنووسەر بەوەكالەت لە رۆژنامەی كوردستانی نوێ كاری كردووە.
وەك  پاشان  وەزیــران و  سەرۆك  راوێژكاری  وەك   2004 ساڵی  بۆ   2001 ساڵی  لە   -
بەڕێوەبەری پەیوەندییە گشتییەكان و راگەیاندنی حكومەتی هەرێمی كوردستان )ئیدارەی 

سلێمانی( لە كابینەی د.بەرهەم ئەحمەد ساڵح كاری كردووە.
- لە ساڵی 2004ی لەگەڵ كۆمەڵێك هاورێی رۆژنامەنووسدا دەزگای خەندان بۆ پەخش و 
وەشاندنی دامەزراندووە. یەكەم سەرۆكی ئەنجومەنی بەڕێوەبردن و یەكەم سەرنووسەری 
رۆژنامەی )ئاسۆ( بووە كە سەرەتا هەفتانە و پاشان سێ رۆژ جارێك و دواتر بە رۆژانەیی 

دەریان كردووە.
بۆ  خەندان  لەلایەن  ماوەیەك  كە  بووە  )الولایە(  عەرەبی  رۆژنامەی  -سەرنووسەری 
پەخش و وەشاندن لە شاری كەركوك دەرچووە. سەرپەرشتیاری رۆژنامەی ئوفك و پاشان 
رۆژنامەی پرد بووە كە بە زمانی توركمانی لەلایەن دەزگای خەندانەوە، لە كەركوك، 

دەردەچوو.
بۆتە   2008 ساڵی  ــووە و  ب ئاسۆ  سەرنووسەرێتی  دەستبەرداری   2007 ساڵی   -
ئەلئسبوعیە  گۆڤاری  دەستەخوشكی  كە  )هەفتانە(  هەفتانەی  گۆڤاری  سەرنووسەری 

بووە و لەلایەن هەمان دەزگاوە دەرچووە.
ئەنجومەنی  سەرۆكایەتی  هەفتانە و  سەرنووسەری  لە  وازی   2009 ساڵی  هاوینی   -

بەڕێوەبردن و ئەندامێتی بۆردی دەزگای خەندان هێناوە. گەڕاوەتەوە بۆ كوردستانی نوێ و 
لە 2009/8/2 بۆتە سەرنووسەری رۆژنامەكە. نۆ ساڵە ئەركی حزبی و رۆژنامەوانی لەو 
بوارەدا جێبەجێ دەكات. سەرپەرشتی ئەزموونی كوردستانی نوێی بادینی كردووە كە 

ساڵی )2011( چەندین ژمارەی لێ درەچوو.
-لە بواری میدیای تەلەفزیۆندا ساڵی 1999 بەرنامەی نیومانگی هەزارەی سێیەمی لە 
تەلەفزیۆنی گەلی كوردستان پێشكەش و ئامادە كردووە. لە ساڵی 2007 وە تا ساڵی 
كەركوك و  لۆكاڵی  تەلەفزیۆنی  لە  بووە.  كوردستان  گەلی  راوێژكاری سەتەلایتی   2014
پێشكەشكردووە  ئامادە و  )پرد(ی  سیاسی  بەرنامەی  كەركوك  سەتەلایتی  لە  پاشان 

ماوەیەكیش ئەندامی ئەنجومەنی راوێژكاری سەتەلایتەكە بووە.
*لە رۆژنامەی )الاتحاد( گۆشەنووسیی عەرەبی بووە و گۆشەكانی: )هامش سیاسی، 
رۆوس أقلام(ی نووسیوە و لە رادیۆی دەنگی گەلی كوردستان لە بەشی عەرەبی خاوەنی 
گۆشەی هەفتانەی )من محفڤە صحفی( و لە بەشی كوردی ماوەیەك هاوبەشی بەرنامەی 

دیالۆكی )3-1( بووە.
كرمانج،  كورت و  گوڵدان،  سیاسەتەوە،  تەنیشت  بە  گۆشەی  نوێ  كوردستانی  -لە 
رەش و  سپی و  نزار،  نها،  رەوان،200×200،  راست و  رۆژنارۆژێك،  توتنەكە و  مەسەلەی 
مێخەك و نڤیسكار( و لە ئاسۆ گۆشەكانی: ئاسۆی رۆژ، كەشتی نوح، هیوا  و لە رۆژنامەی 
هاوپەیمانی قسەیەك هەیە بیكەم و لە گۆڤاری هەفتانە نڤیسكار و تەماشا و لە چەندین 

رۆژنامەی تریش گۆشەی جیاجیای هەبوو.
-لە رۆژنامە عیراقی و عەرەبییەكاندا، لەسەر مەسەلەی كورد و عیراق بەردەوام وتار و 

لێكۆڵینەوەی نووسیوە.
-بیست و پێنج ساڵە لە بواری رۆژنامەنووسیدا كار دەكات.

-ساڵی 1998 هاوسەرگیری لەگەڵ میدیاكار دكتۆرە شیلان فەتحی شەریف كردووە و 
خاوەنی سێ منداڵن بە ناوەكانی: ژین-ئەلەند و لیدا.

بەرهەمەكانی نووسەر

ئاماژەیەك لەمەڕ گەشەی كوردستان لە رێڕەوی مێژوودا.  -1
 نووسینی: شەهید رەئووف كامل ئاكرەیی/ وەرگێڕان – هەولێر – 1994.

ئابووری كوردستان، هەندێك هزر بۆ قۆناغی پەرینەوە - 1995 - هەولێر.  -2
لە پێناو یەكگرتنێكی نیشتمانیدا - 1998 -سلێمانی.  -3
رازەكانی تەعریب و راگواستن - 1999 - سلێمانی.   -4

بەتەنیشت سیاسەتەوە - لە بڵاوكراوەكانی دەزگای سەردەم ساڵی 1999.  -5
چەپكە گوڵەكانی گوڵدان: 2001 سلێمانی.  -6

گوڵ و گوللە و مارینز - 2004.  -7
باوەڕ بە مەسەلەی كەركوك بهێننەوە -2007 سلێمانی.  -8

نەتەوەیەك لەسەر كاغەز - 2008 - سلێمانی.  -9
سەما لەگەڵ گورگە بۆرەكان-2008 - سلێمانی - كەركوك.  -10

مەسەلەی توتنەكە )1( باسوخواسەكانی كوردایەتی - 2010 سلێمانی.  -11
مەسەلەی توتنەكە )2( گێمێكی تری هەمان دەوران -2011.  -12

مەسەلەی توتنەكە )3( پاشەكشێی هەرزان - رۆژگاری سیاسەتی گۆڕان -2011.  -13
مەسەلەی توتنەكە)4( لەسێبەری مێژووەوە بۆ بەر خۆرەتاو- 2018.  -14

زۆرانبازی لەگەڵ سەدەی بیست و یەكدا - لە بڵاوكراوەكانی كۆمەڵەی رووناكبیری   -15
كەركوك  -2010.

پریستۆریكا، بن لادن و مۆنیكا – 2012 سلێمانی- لە بڵاوكراوەكانی ئەكادیمیای   -16
بیر وهوشیاری. 

بەهاری عەرەبی و نەورۆزی سەربەخۆیی -2011 - سلێمانی- لە بڵاوكراوەكانی   -17
ئەكادیمیای بیر وهوشیاری. 

كوردستان چاوەڕێی تینە - 2012.  -18

چاپ  بەرێوەبەرایەتی   - ئەربەكان  رەفــاو  ماچەرای  بۆ  كوردەكان  ئیفادەی   -19
وبڵاوكردنەوەی سلێمانی 2012.

یار و نەیار -2013 - چاپخانەی كەركوك.  -20
مێخەك - كەمێك دوور لە سیاسەت - لەبڵاوكراوەكانی یەكێتی نووسەرانی كورد   -21

لە كەركوك 2013.
لە رۆما كەوتە بەرچاوم - ساڵی 2013.  -22

دەزگای   - ــاوا  رۆژئ كــوردی  پشتیوانی  بۆ  بیرۆكە   – سەریكانی  بۆ  سەیران   -23
ئایدیا-2014.

ئنستیتۆی  سلێمانی-   2014- عیراقدا  لە  سیاسیی  دابونەریتی  پێی  شوێن  بە   -24
نارین.

باسی دراوسێ  -2016 سلێمانی.  -25
یان كوردستان یان كوردستان - سەرخستنی پرۆژەی سەربەخۆیی بەڕێی دژواری   -26

سیاسییدا – 2016.
یاداشتەكانی جەنگ –لە بڵاوكراوەكانی دەزگای ئایدیا 2016.  -27

تێبینییەكانی حوزەیران – خەم لە یەكێتی... خەم لە یەكێتیەكان 2017.  -28
دیوانی سێینە-ئەندێشەی نووسەرێك بۆ كوردستان - دەزگای بەدرخان- 2017.  -29
سەندیكای  بڵاوكراوەكانی  لە   - كاغەزین  ــاری  رۆژگ  - مەزنەكان  مانشێتە   -30

رۆژنامەنووسانی كوردستان. لقی سلێمانی -2018.
لە سریلانكاوە بۆ گۆڕەپانی تەحریر- سلێمانی 2018.  -31

سی وسێ كرێكارەكەی خەڵاتی نۆبل- وەزارەتی رۆشنبیری - بودجەی پایتەختی   -32
رۆشنبیری -2018.

بە عەرەبی:
رٶی كردیة بكلمات عربیة – 2000 السلیمانیة.  -

رائحة السمك المسكوف – 2003.  -

پێڕست

پێشەكی 

دۆسێی یەكەم
قەڵەمی بێ شیر

فەسڵی یەكەم
پێپەرەكانی ریفراندۆم

چوار نەتەوەكە لە تونس
سیاسەت وەك چنینی فەرشی ئایندە

ئەندێشەی كراوە سەرەقەڵەم لەسەر ״رووناكبیران״ لە داستانی كوردایەتیدا 
ئەبدەیتكردنەوەی راپەرین 

لەسەر رێبازی مام بین 
خوێنی پێشمەرگە راستی دەسەلمێنێتەوە 
كتێبەكە كراوەیەو حیسابەكە دانەخراوە 

ژینگـەكە بسازێنن 
دیموكراسیی  و نەتەوەیی 

شانەی بۆ هەڵبگرین؟ 
تەكفیر و  نەك  سیاسیمان  ئەدەبیاتی  دەوڵەمەندكردنی  سەربەخۆیی  ریفراندۆم و  لەسەر  گفتوگۆ 

تەخوین
فارك لە كۆلۆمبیا.. خەباتی چەكدار چی لێ دێت؟ 

هەم تیشكی رۆژ، هەموو تریفەی مانگەشەویش هەم شەرعیەت، هەم دەوڵەت 

دیمەنەكە لەوە ئاڵۆزتر نابێت دۆخی لە باری بابەتی  و پێشبڕكێی هێزەكان بۆ تەوەللا بوون 
با دوا فەرمان بێت 

ئەو مەسجەشمان نەگەرەكە 
گۆشەنیگای جیاواز بۆ پیرەمەگرون... 

خوێنی گەشی )6(ی ئەیلول خەڵاتی سەدەی بیستویەكی دەوێت 
نەتەوەیەك لەسەر كاغەزەوە بۆ سەر ئەرز 

لەمڕۆوە ژیانم مانایەكی راستەقینەی پەیداكرد
ئیستقلالی كوردستان نەك ئیستفراد پێوەكردنی

سۆز بۆ مام لە رۆژنامەكەی مامەوە
هەڵسانەوەی شایانمان دەوێت

نەورۆزی پیرەمێرد و یاپراغی سلێمانی 27 ساڵەكەی بێكەس و ئۆغری ئەدمۆنز
نانەوێ

سەربەخۆیی و دیموكراسی لێك جیانابێتەوە

فەسڵی دووەم
پاشەكشێ و بەر یەك كەوتن

باوەڕ بە مەسەلەی كورد بهێنینەوە 
لە دامێنی تەقینەوەكانی كەركوكدا 

عیراقی فیدراڵیش بەراتی خوێنی لێوەرگرتین
وەرگێڕانی بە دەستكاری لە نێوان كۆشكی ئەلیزێ  و گرین زۆندا

گفتوگۆ!
تۆماری پەیمانشكێنی

وزەی كوردستـانیی بەشی تێپەڕاندنی ئەم تەنگژەیە دەكات؟
جینۆساید لە خورماتوو
كلاسیكۆی كوردستان

ساڵی تەحەدداكان
مامەڕیشە؛رەمزێك هەمیشە لە دڵدایە بۆ بەرەنگاریی تەعریب لە دوێنێ و لە ئەمڕۆشدا

كەركوك قۆناغی شۆك بەسەربچێت
سەبری شۆڕشگێڕی

قسەی حیسابیی لاڤرۆڤ
زمانی شوناس

چۆن بێ؟ رێی خەباتمان… 
ملوك الگوائف-ییەكە لە سیاسەتی كوردستانیی وێنەی نەبووە و نەبێ 

هەڵەبجە تا عەفرین دوای سی ساڵ بەم جۆرەی دەبینم
هاوئاوازەكانی راكان جبوری  و توركمانی تۆرانی لە كەركوك

دڵۆپ دڵۆپ شەڕە ئاو

ناو لە قۆناغەكە بنێین
شوێنی دیكە زۆرە بۆ گاڵتە و جەفەنگ

زمانی دیالۆگ دیالۆگی زمان  و … 
وتەزایەكی هەڵەیە

لە هەورامانەوە تا قەڵا
چی رێگرە لە گفتوگۆ؟

فەسڵی سێیەم
گەڕانەوە بۆ بەغدایەكی نەیار

سوننەش هەڵە دەكات! 
خوماری دوای داعش! 

بەغدادیبوونمان پێ دەفرۆشێ كە خۆمان بەغدادیین! 
هاوڕێیانێك كە زیان بە تەندروستی دەگەیەنن 

كورد و عیراق لە مەنگەنەی هەڵبژاردندا
یان گفتوگۆ یان موتارەكە

سێبەری هەڵبژاردن لە كوردستان تا بەغدا
ئامارەكانی هەڵبژاردن چی دەڵێن؟

مەتەڵی عیراق
باشووری عیراق و دەردەدڵ

خۆپیشاندانەكانی باشووری عیراق.. هەڕەشە و دەرفەتەكانی لەسەر كوردستان

فەسڵی چوارەم
نڤیسكار لە دوسێی هەڵبژاردنی ناچاری عێراق و كوردستاندا

هەر پێكوتەیەتی
بەڵێن لەكاتی زیادكراودا!
پڕۆژەی ئەوانمان نەدی!

ناسنامەی شەنگال
شكستی هێنا

لە هەڵبژاردن نەترساوین، تارماییەكەی چییە؟
شەڕی ترەمپ؟

بەشی دواخستن نەماوە
ئیرادە و ئیدارە

ئەنجومەنی ئیتحادی
دیموكراسی بە ویقار
گیرفان كە كون بوو!

شیعە و شیوعی

زمانی نەوت
نەشتەرگەریی

دەق و داب
یەكسانە بە بردنەوە
ململانێ و دەرەنجام

مەسلەكی
هەرێم تا حەمرین
دانیشتنی كراوە
بازنەی داخراو

فیدرالی بارمتەیی
جووت گوشار

گرتە ڤیدیۆییەكە
لیستی )105( بۆ.. 

لە هەڵبژاردندا، كۆتری سپی و شنەی باین
بۆ هەلی كار

پرسیاری بەردەم حكومەتی عیراق
كوڵاندن و قەلاندن

پۆستەكان وەرگێڕانی شەراكەت بن نەك قەرەبوو

فەسڵی پێنجەم
1-پاشبەندی هەڵبژاردە

پایەدار بێ یادی حكومەتەكەی مەلیك مەحمودی نەمر
ئەبو غنێمی بەعس  و خاكی میعادی دە هەزاریەكان

لەسەر زەمین چوارین، لە ئەندێشەدا ناچار نین وابین
بیرۆكەیەكی كۆنەپەرستانە

كوردستانی قابیل-ی بەدیهاتن
كار بۆ دامەزراندنی ئەنجومەنی ئیتیحادی دەكات

دەستوور و تەوافوق و بەهێزكردنەوەی كوردستانە
مورافەعەی كەركوك ئامادەیە

بەرەو هەڵبژاردن، بەهێزبوونی كوردستان لە عیراقدا
״بەدەستهێنانەوەی ئایندەمان״

فەسڵی شەشەم
2-پاشبەندی هەڵبژاردە

هەرێمی هەڵەیە؟!
كیمیای  شەراكەت

كێبەركێ لەسەر خراپی؟
جەنەراڵەكان، لە دیموكراسی و دادوەریدا

شەوچەرەی سلێمانی  و رۆژی رووناكی كوردستان
سێ رێڕەو لە بەغدا

بەغدا  و كەینوبەینی لۆزان
دەربەستیی لە سیاسەت 

بە پێوەرەكانی كوردایەتی بیپێون
ئەدی پەرلەمانی كوردستان؟

ئەژدیهاو مارەكە
مەهێڵن )كوردایەتی( بشێوێ
بیكەینە دەرفەتێكی نەتەوەیی
یەك كوردستان.. لەگەڵ بەغدا

دیسان یارییەكە تەواو؟
كۆی دیمەنەكە بە خزمانەوە

دوسێی دووەم
كوردایەتی و حزبایەتی لە ناو قەیراندا، بەهاكانی زەڵێ 

هەڵكەوتنی بواری فێربوون دەبێ ئاستی هۆشیاری بەرزبكەنەوە
بەهاكانی  زەڵێ  

مەترسییەكانی سەر حزب و حزبایەتی لە كوردستاندا
دەزگای  )رێبازی  نوێ ( تان پێ  چۆنە؟پرۆژەیەك بۆ راگەیاندنێكی نوێی یەكێتی  

یەكێتی بۆ هاوخەباتی ناوخۆیی و هاوخەباتی و ناوكۆیی
كۆنگرە داخوازی منداڵانەیە!

دیاردەی هاوتەریبی
مەسەلەی چینایەتی لەناو یەكێتی-دا

پایەداركردنی كادیری ناوەندی لە حزبدا
گەرەكە قادەی فیعلیش بن
یەكێتی پێویستی بەچییە؟

یەكێتی و جیاوازییە فیكرییەكان
كۆنگرەی چوارەم كەی دەبەسترێت؟

ژیاننامە
بڵاوكراوەكانی نووسەر

پێرێست

فەسڵی ششەەم
2-پاشبەندی هەڵبژاردە

